
MATEO REMBICUACHIA JESUS RECOCUER RESENDAR
SAN MATEO

Ava eta oyesu vahe Jesucristo yesu renondeve

1 Co yipindar Jesucristo renondeve yuvirecoi vahe aracahe Abraham suindar, mbor-
erecuar guasu David suindar avei:

2 Abraham rahir Isaac, Isaac rahir evocoiyase Jacob, ipare Jacob rahir ahe Judd ambuae
tiquehir, tivireta reseve. 3 Juda rahir yuvirecoi Fares iyavei Zara (ahe ichi rer Tamar).
Fares rahir Esrom, Esrom rahir evocoiyase Aram. 4 Aram rahir Aminadab, Aminadab
rahir Naasén, Naason rahir evocoiyase Salmén, 5 Salmén rahir Booz (ahe ichi rer Rahab).
Booz rahir Obed (ahe ichi rer Rut), Obed rahir Isai, ¢ Isaf rahir mborerecuar guasu David,
David rahir evocoiyase Salomdn, Urias rembirecocuer pipe oyesu vahe.

7 Salomén rahir Roboam, Roboam rahir Abias, Abias rahir Asa. 8 Asa rahir Josafat,
Josafat rahir Joram, Joram rahir evocoiyase Uzias.  Uzias rahir Jotam, Jotam rahir Acaz,
Acaz rahir ahe Ezequias. 10 Ezequias rahir Manasés, Manasés rahir Amén, Amén rahir
evocoiyase Josfas. 11]Josfas rahir Jeconfas tivireta reseve, Babilonia ve mbiguai yuvirecoi

vahecuer.
12 Mbiguai yuvirecoire Jeconias omboyesu Salatiel, Salatiel rahir ahe Zorobabel.

13 Zorobabel rahir Abiud, Abiud rahir ahe Eliaquim, Eliaquim rahir evocoiyase Azor.
14 Azor rahir Sadoc, Sadoc rahir ahe Aquim, Aquim rahir evocoiyase Eliud. 15 Eliud rahir
Eleazar, Eleazar rahir ahe Matan, Matan rahir evocoiyase Jacob. 16Jacob rahir José, Maria
mer, Marfa evocoiyase Jesus si secoi. Ahe imembri T{ipa Rembiporavo Poropisirosar.

17Evocoiyase Abraham yesusa sui tupri oyepota oso David yesusa rupive. Ahe catorce
yesu yoapi aglier. David reco agiier sui oyepota oso ava mbiguai sereco agiier pipe
Babilonia ve; ahe omomba avei catorce yesu yoapi agiier. Mbiguai ava serecosa sui
oyepota araviter Poropisirosar haragiier rupi, ahe omomba iri avei ambuae catorce yesu
yoapi aglier.

Jesucristo yesu agtier

18 Na ehi Jesucristo oyesu aracahe. Marfa, ichi, ahe omenda pota vahe José rese. Oyese
yuvirecoi€hi viteseve rumo, Espiritu Santo piratasa pipe imembi. 19 Evocoiyase José,
imevi, ahe ava seco catupri vahe, “Tapoifio ayase ava icuaéhisa pipe che remimbotar rupi
ichui” ehi chupe vifia ‘co rupi tarecomegua eme co cufatai rer aviye vahe’ ohesa pipe.
20 Aipo opihafiemotieta reseve oque. Iquerve rumo, Tiipa rembiguai oyemboyecua chupe
aipo ehi: “José, David suindar, eresiquiyei rene Marfa rese nde menda dgua. Esepia,
Espiritu Santo sui ou imembira. 2! Marfa virecose omembri, pemondora serergua Jesus.
Esepia, ahe oipisirora omu judfo eta yangaipa sui” ehi.

22 Co rupi opa yaviye yande Yar remimombehugiier aipo ehi vahecuer ifieche mombe-
husar aracahe:
23 “Cufa ndaseco marai vahe imembira.
Ahe imembri rer-ra Emanuel” ehi
(‘Ttpa yande rese ité secoi’ oya aipo ehi).

24 Omahese José, Tlipa rembiguai oyeupe fiehe agiier omboyeroya ité. Ichui omenda
Maria rese cute. 25> Ndoyapo vitei eté rumo mbahe oyese yuvireco. Yipindar imembira
rane ité, ahese José omondo Jesus serergua.

2

Ava yasitata rese oyembohe vahe ari sésa cotindar yuviraso pitani repia
1 Herodes mborerecuar guasu recose, Jests oha Judea ivi rupi tecua Belén ve. Coiye
yuglieru ava yasitata rese oyembohe vahe ari sésa coti sui Jerusalén ve. 2 Ahe oporandu
Herodes upe yuvireco aipo ehi:

—;Que vo aipo oha judio rerecuar guasu? Esepia niha, caharu coti yasitata orosepia.
Sese oroyu ari sésa coti sui imboetei d4gua —ehi yuvireco chupe.

3 Aipo ihese, mborerecuar Herodes oyembosiquiye téi, ava Jerusalén pendar avei
8giie ehi pave yuvireco. 4lyavei cliriteimi opa omonuha uca pahi rerecuareta, Moisés
porocuaita rese oporombohe vahe avei. Ipare oporandu chupe:

—;Que vo aipo ohara Poropisirosar? —ehi.

5 Ahe omboyevi yuvireco chupe:

—Ahe ohara Judea rupi Belén ve —ehi—. Esepia, Tilipa ieche mombehusar Miqueas
rembicuachiagiier pipe aipo ehi:
¢‘Pe, tecua mini Belén pipendar, ndahei ivi coti t&i vahe ambuae tecua Judd pipendar sui

peico.
Esepia, pe sui oséra mborerecuar che recua iguar Israel yocuai dgua’ ehi —ehi
yuvireco Herodes upe.

7 Aipo hese, Herodes ofiehe fiemi ava yasitata rese oyembohe vahe upe ‘toicua eme
ava yuvireco’ oyapave oporandu: “;Mbahe yasi pipe ité vo pesepia ramo aipo yasitata?”
ehi. 8 Oyeupe mombehu pare, omondopa Belén ve aipo ehi chupe:

—Peso evocoiyase, peseca pitani. Acoi peyosuse, co rupi avei peyevi cheu icua uca
dgua. Che avei evocoiyase tasomi imboetei —ehi angahu chupe.

9 Aipo oyeupe he pare, yasitata rese oyembohe vahe osirifio voi yuviraso. Ahe pipeve
yasitata oyemboyecua iri senonera. Ichui pitani recosa rese tupri tecua Belén ve opita
yasitata. 10 Sepiase, ovihareté yuvireco. 1! Ipare yuviroique oi pipe, osepia pitani ichi
Marfa reseve yuvireco. Ichui ofienopiha sovai imboeteisa pipe. Ipare opShe ombahe riru
pipe yuvireco oicuavéhe vahera oporerecosa sepirusu vahe oro, itaisi, ambuae mbahe
siacua vahe mirra serer vahe avei. 12 Yuviroyevise giiecuave yuviraso, ndoyuviroyevi
iri Jerusalén rupi mborerecuar Herodes upe imombehu. Esepia, T{ipa aipo omombehu
iquerve chupe ambuae peri rupi iyevi agua.

Jestis pitani serofiemisa Egipto ve

13 Aipo ava yepepi pare, José upe oyemboyecua Tiipa rembiguai iquerve, aipo ehi
chupe: “Efiarapuha, erofiemi pitani ichi reseve eraso Egipto ve. Aheve erepitara acoi
che amombehuse voi nde yevi dgua. Esepia, mborerecuar Herodes osecara pitani yuca
dgua oico” ehi chupe.

14 Ahe pitu pipeve voi José viraso pitani ichi reseve Egipto ve. 15 Aheve yuvirecoi
co mborerecuar Herodes mano rdro. Co rupi imboaviyesa Tiipa fiehe mombehusar
remimombehugiier: “Egipto sui anose che Rahir” ehi vahe.

Herodes oyuca uca chihivahe eta

16 Mborerecuar Herodes rumo ofiemoird iteanga yasitata rese oyembohe vahe ombopa
téisa rese. Sese, “Toyuviraso sundao tecua Belén ve, toyucapa chihivahe cuimbahemi
yuvireco opacatu fiuvirio araviter ovireco vahe, chihivahemi catu vahe avei, ahe tecua
ivirindar pipe avei no” ehi. Esepia, omonetase yasitata rese oyembohe vahe yuvireco,
oicua ahe araviter opa ciiritei. 17 Egiie ehi yaviye Tlipa fiche mombehusar Jeremias
remimombehugiier aipo ehi vahe:

18 “Oyeendu ava Rama ve.
Ahe Raquel oyaseho ité omembireta manose;
ndoyemboviha catui eté ipipe” ehi.

19 Mborerecuar Herodes manore, Egipto ve José upe ofiehe iri Tlipa rembiguai iquerve
aipo ehi: 20 “Efarapuha, eroyevi pitani ichi reseve Israel recuave. Esepia, opa omano
pitani yuca potasar yuvireco” ehi.

21 Aipo oyeupe hese, ofiarapuha, viroyevi pitani ichi reseve Israel recuave. 22-23 Peri
rupi oyanduse rumo Arquelao vu recoyar mborerecuar chinise, ahese oyembosiquiye
aheve oso dgua. Coiyemi téi iquerve Tiipa, “Peso Galilea ivi rese” ehi chupe. Ichui



SAN MATEO 3:1 3 SAN MATEO 4:6

yuviraso tecua Nazaret ve. Aheve opita yuvireco cute. Egiie ehi yaviye Tiipa fiehe
mombehusar remimombehugiier: “ ‘Nazaret pendar’ ehira serecosa” ehi vahe.

3

Juan Oporodpiramo vahe ivi iporupiréhisa rupi secoi

1 Ipare Juan Oporodpiramo vahe Tiipa recocuer rese ofiehe oico Judea ivi rupi ava
yemboerecuaéhisave 2 aipo ehi: “jPemboasi pe angaipa; peyevi Tiipa upe! Esepia, co
Tiipa mborerecuasa céimi secoi yandeu” ehi.

3Co Juan rese niha ofiehe yipive Tiipa fiehe mombehusar Isafas aipo ehi giiembicuachi-
agiier pipe:

“Oyeendu fiehesa ava yemboerecuaéhisave:
‘Pemoingatu yande Yar raperd; pemohivi tupri avei’ ehi” ehi aracahe.

4 Juan turucuar ahese camello raglier apopri, sumbicuasa mbahe pirer, sembihu
evocoiyase tucru, eiri caha pipendar avei. > Opacatu ava Jerusalén pendar, Judea
rupindar tecua, iai Jorddn rerovica pendar avei yuviraso ifiche rendu ¢ oangaipagiier
mombehu dgua. Ahese Juan ofiapiramo iai Jordan pipe.

7 Yuglieru atise rumo fariseo iyavei saduceo ofieapiramo uca dgua, Juan aipo ehi ahe
ava upe: “jPe mboi mboetasa téi peico! ;Ava vo, ‘Peséra T{ipa fiemoirosa ou vahera
sui” ehi tupri téi péu? 8 Yipindar toyecua tupri rane Tiipa upe pe yevisa pe angaipa
mboasisa pipe. ° Iyavei ndapeyeroyai chira ‘ore Abraham suindar oroico’ pe hesa rese
téi pe nepisiro dgua. Esepia, Tlpa oicatufio ité co ita sui Abraham suindar nungar tupri
apo agua oyeupe nara yepi. 10 Hacha niha imoingatusa voi eté opacatu ivira ndihai vahe
sapo rupi yasia dgua. Ichui yasia pare imondosa tatave. 1 Che i pipe té opodpiramo Tiipa
upe pe yevi dgua. Oura rumo ambuae che raquicuei, ahe pe dpiramora Espiritu Santo tata
nungar pipe. Ahe seco pirata catu vahe secoi che sui. Sese cheu ndiyai eté ahe ipitaquisa
yora dgua ichui. 12 Ahe oipehara mbahe rahii ihigilier sui. Sdhii evocoiyase oyapocatura,
ihiglier rumo omondora tata apiréhi vahesave” ehi.

Jestis dpiramosa

13 Ipare Jestus oso Galilea sui iai Jordan ve Juan recosave ‘tache dpiramo’ oya.
14 Yipindar rumo Juan ndoipotai eté, aipo ehifio chupe:

—Nde rumo iya ité che dpiramora eve vifia, ;nde rumo ereyu che nde dpiramo dgua?
—ehi.

15 _Egiie tehifio aipo. Iyacatu yayapora Tiipa porocuaita —ehi Juan upe.

Evocoiyase Juan, “Aviye” ehi chupe. 16 Odpiramo pare, osé ive sui. Ahe pipeve voi iva
oyemboi tupri, aheseve avei osepia Tiipa Espiritu ogiieyise ou iharive apicasu nungar.
17 Tyavei oyeendu fiehesa iva suindar aipo ehi vahe: “Co che Rahir, che rembiaisu. Sese
aviharete vichico” ehi.

4

Jestis recodhasa
!lpare Tiipa Espiritu viraso Jesds ava yemboerecuaéhisave ‘tosecodha Caruguar’ ohesa

pipe.

2 Aheve cuarenta ari, cuarenta pitu ndocarui. Sese ndasiepoi eté oico. 3 Evocoiyase
oyemboya Caruguar sese secodha dgua, aipo ehi chupe:

—Tiipa Rahir ité nde recose, co ita sui eyapo pan ciiritei —ehi.

4Jesus rumo omboyevi chupe:

—Icuachiapri pipe rumo aipo ehi:
‘Ndahei chira pan sui glierafio ava yuvirecove.
Egiie ehi rumo opacatu Tiipa Nehengagiier reroya pipe ava yuvirecovera yepi’ ehi —

ehifio chupe.

5 Ichui Caruguar viraso Jesus Jerusalén maranehi pipendar tiiparo torre apiterve.

¢ Aheve aipo ehi chupe:

—Tiipa Rahir ité nde recose, eviapi cohave sui. Esepia niha, icuachiapri pipe:
‘Tlpa oyocuaira giiembiguai eta nde raro dgua.
Ahe nde mopuhara yuvireco que fiepei ita nde momara ragiier sui’ ehi —ehi Caruguar
chupe.

7 Evocoiyase omboyevi Caruguar upe:

—Icuachiapri pipe rumo aipo ehi avei no: ‘Nderesecodhai chira nde Yar Tiipa’ ehi —ehi
chupe.

8 pare Caruguar viraso iri ivitri ivate vahe apiterve secodha dgua. Aheve aipo opacatu
ivi pipendar, tecua guasu pipendar mbahe porafiete vahe yemboivate aisa omboyecua
chupe, 9 aipo ehi:

—Che rovai erefienopihase che mboeteisave, co opacatu mbahe nde rembiepia
amondora nde mahera —ehi Caruguar chupe.

10 Aipo oyeupe hese:

—Eyepepi che sui ciiritei, Caruguar —ehi—. Esepia, icuachiapri: ‘Emboetei nde Yar
Tipa, ahe giierafio tupri avei eremboyeroyara’ ehi —ehi Caruguar upe.

11 Ahese Caruguar oyepepi ichui. Ipare Tlipa rembiguai yuvirogiieyi Jests rese hafieco
dgua yuvireco.

Jestis omboipi oporombohe Galilea rupi
12Jestis oyanduse Juan roquendasa, oso Galilea ivi rese Nazaret ve. 13 Ndopitai rumo
aheve. Osofio Capernaum ve, aheve opita. Ahe tecua ipa Galilea ivii, ivi Zabuldn iyavei
Neftali rupi avei. 14 Na ehi yaviye Tiipa fiche mombehusar Isafas rembicuachiagiier aipo

ehi vahe aracahe:
15“Co ava ivi Zabulén pendar, Neftali pendar,

para guasu ivirindar, iai Jordan rovaindar iyavei Galilea pipendar ndahei vahe judio,
16 ahe aviye pitumimbisave yuvirecoi vahe,
osepia ramo vahe tesapesa yuvireco; iyavei mano ragiier pipe yuvirecoi vahe upe avei
aviye oyecua ramo vahe tesapesa” ehi.
17 Ahe ari suive Jesis omombehu Tiipa recocuer ava upe: “Pemboasi pe angaipa;
peyevi Tiipa upe. Esepia, cdimi eté Tlipa mborerecuasa secoi” ehi.

Jests, “Perio che rupi” ehi irungatu pira mbohasar upe

18 Coiye ipa Galilea ivii oguatase, Jests osepia mbia Simén Pedro serer vahe tivri
Andrés reseve. Ahe pira omboha yuvireco. 19 Evocoiyase:

—Pe pira recasar peico. Perio che rupi. Na peye aveira ava reca dgua cheu nara —ehi
chupe.

20 Aipo he ramoseve, opoi opira mbohasa sui yuvireco, yuviraso supi.

21 Coi coti catu aipo Jesds osepia ambuae mbia Santiago tivri Juan reseve, ahe oguapi
yuvinoi carite pipe oyesupa Zebedeo piri; omoingatu opira mbohasa yuvinoi. 22 “Perio
che rupi” he ramoseve, opafio oporaviquisa sui opoi yuvireco, oseyafio oyesupa, yuviraso
supi.

Jesuis ombohe ava rehii

23 Jests evocoiyase oguata opacatu Galilea ivi rupi, judio tliparo yacatu rupi oporom-
bohe oico. Aheve fiehesa aviye vahe omombehu T{ipa mborerecuasa resendar. Oporom-
bogiiera avei opacatu-catu téi mbaherasisa ava vireco vahe sui. 24 Oyepotase rumo
serdcua opacatu Siria ivi rupindar upe, ahese gilieru opacatu iparaisu vahe yuvireco
chupe: imbaheasi vahe, caruguar vireco vahe, que nafiaca porai vahe iyavei ndoguatai
vahe. Ahe opa tupri ombogiiera.

25 Egiie ehi ava rehii oguata yuvireco opacatu iguatasa rupi supi: Galilea pendar,
Decépolis pendar, Jerusalén pendar, opacatu Judea pendar, iai Jordan rovaindar avei no.

5

Jestis oporombohe ivitrive



SAN MATEO 5:1 5 SAN MATEO 5:22

1 Nepei ari pipe, ava rehii repiase, Jests oyeupi ivitri rese. Aheve oguapi oi. Ahese
semimbohe oyemboya yuvireco sese. 2Ichui omboipi imbohe aipo ehi:

3 “Sorivete catura acoi ava oicuase mbahe ipane vahe Tiipa rese ité giieco tupri agua.
Esepia niha, chupe nara ité Tipa mborerecuasa.

4“Sorivete catura acoi ava oyaseho vahe oviharéhisa pipe. Esepia niha, Tipa omboura
viharetesa chupe coiye.

5 “Sorivete catura ndaseco asiimi vahe. Esepia, ahe chupe imondosara co ivi imahera
curi.

6 “Sorivete catura ava oipota vahe teco catuprisa Tiipa suindar. Esepia, chupe ité ahe
imondosara.

7 “Sorivete catura acoi ava oporoparaisuereco vahe. Esepia, ahe Tiipa
oiparaisuerecora.

8 “Sorivete catura acoi ava ipihafiemorieta tupri vahe. Esepia niha, ahe osepiara Tiipa
yuvireco curi.

9 “Sorivete catura acoi ava oporomofieroi vahe mbahe tupri pipe. Ahe chupe, ‘Che
rahir ité’ ehira Tipa.

10 “Sorivete catura acoi ava seco catupri rese imombaraisupri. Esepia, ahe chupe nara
Tipa mborerecuasa.

11 “Perorivete catura pe acoi ava ifiche-nehe téise péu, iyavei pe mombaraisuse, acoi
oyapo-yapo téise giiemira-mira téi pipe mbahe pe rese che recocuer sui téi yuvireco.
12 Pe rumo peyembovihafiora. Esepia, ivave tuvichd vahe porerecosa peipisira curi.
Egiie ehi avei niha yipindar evocoi ava ramoi Tiipa fiehe mombehusareta mombaraisu
yuvireco aracahe” ehi.

Jesus reroyasar aviye yucri iyavei tesapesa yuvirecoi ava upe
13 “Co ivi pipe pe aviye yucri peico opacatu ava upe. Yucri rumo nasehe irise,

ndayaicatui imoehe iri dgua, ndiporusai chietera; imombopasara ava pirunga dgua
yuvireco.

14 “Iyavei pe tesapesa nungar peico opacatu ava upe co ivi pipe inungar que tecua
guasu yapopri ivitri rese. Ahe ndayaicatui fiomi dgua. !5 Iyavei ndayamoendii chira
tataendi mbahevrive téi. Iyacatu rumo yasupi ivate sendave opacatu oi pipendar ava
resape agua. 16 Pe égiie peye aveira pemboyecua ava eta upe pe recocuer aviye vahe.
Ipipe sui tomboetei yande Ru Tiipa iva pendar yuvireco” ehi ava rehii upe.

Jestis oporombohe Moisés porocudita rese

17 “An{ chira, ‘Co mbia revo oporombohe Tiipa fiehe mombehusar rembicuachia
mboyeroyaéhi dgua iyavei Moisés porocuaita cuachiapri mboyeroyaéhi dgua avei no’
peye téi cheu. Egiie ehi rumo che ayu imboaviye dgua. 8 Supi eté co iva, ivi avei yandeu
oime vitemiseve, ndipoi chietera que fiepei yepe Moisés porocuaita, que ambuae Tiipa
fiehe mombehusar rembicuachiagiier ocani téi vaher3; fiepei-pei porocuaita imombe-
hupri imboaviyesafio itera. 1 Sese acoi ava ndoviroyai vahe que fiepei mborocuaitamira
vifia, ombohe avei ava seroyaéhi dgua, ahe evocoiyase ivi coti catu vahe aveira Tiipa
mborerecuasave yuvirecoi. Acoi viroya vahe rumo Tiipa porocuaita yuvireco iyavei
oporombohe vahe yuvireco sese, ahe evocoiyase Tiipa osecomboivate catura omborere-
cuasave curi. 20 Tyavei amombehu p&u: acoi pe reco ivi tuprisa ndaheise aviye catu vahe
fariseo recocuer sui iyavei ndaheise aviye catu vahe Moisés porocuaita rese oporombohe
vahe recocuer sui avei, ahese ndapeiquei chietera Tiipa mborerecuasave” ehi.

Jestis oporombohe fiemoiroéhi dgua rese
21 “Pe peicua acoi pe ramoi aracahendar upe aipo ehi vahe: ‘Peporoyucai rene.
Acoi que ava oporoyuca vahe rumo, ahe serasosara mborerecuar porandusave mbahe
sembiapocuer repird’ ehi. 22 Che rumo aipo ahe péu: acoi ava ambuae ava rese ofiemoiro
vahe yuvireco, ahe avei serasosara aheve. Iyavei acoi ‘nde églie ere téi vahe eico’ ehi
vahe ambuae ava upe, ahe serasosara porandu dgua mborerecuar ivate catu vahe rovai.

Acoi ava rumo ofiehe marase seroirosave ambuae ava upe, ahe iyacatu imondosa ité tata
guasuve.

23 “Sese Tlipa upe pe porerecosa reropovéhesave tliparo pipe pemahenduhase ava pe
amotaréhimbar rese, 24 peseya rane pe porerecosa aheve; peyevi rane pe amotaréhimbar
upe péu ifiero dgua rese. Acoi pefierose oyeupe, ahese voi peyevi, tapeicuavéhe pe
porerecosa Tiipa upe.

25 “Iyavei peyeamotaréhise, pefiero voi oyeupe peyoepiase. Anise, aviyeteramo coiye
catu téise pe mombehu téira pe amotaréhimbar mborerecuar upe pe reraso dgua. Ichui
aviyeteramo ahe pe roquenda ucara. 26 Supi eté aipo ahe péu: Ndapeséi chietera acoi
peyemboepipase voi eté peséra ichui” ehi.

Jestis oporombohe yemboaguasaéhi dgua rese

27 “Peicua niha Moisés porocuaita yipindar: ‘Peaguasai rene ambuae ava rembireco
rese’ ehi vahe. 28 Che rumo aipo ahe péu: Acoi ava omahese cufia rese ipotasa pipe, ahe
inungar oyapo vahe ité mbahe sese opiha pipe yepi.

29 “Tyavei inungar que pe resa pe acato cotindar oipota rai ucase mbahe péu pe
mboangaipa dgua téi, iya penose ité, pemombo amombri peyesui. An{ pe mondo uca
opacatu pe recocuer tata guasuve. 30 Iyavei inungar que pe po pe acato cotindar pe
mboangaipa ucase, iya peyasia ité imombo amombri peyesui. Ani pe mondo uca opacatu
pe recocuer tata guasuve” ehi.

Jesuis oporombohe ava mendasa sui poi€hi dgua rese

31 “Iyavei aipo ehi Moisés aracahe: ‘Opoi potase que omenda vahe oyesui, iyacatu
cuachiar imondosa poisa resendar mborerecuar rovai yuvireco chupe’ ehi. 32 Che
rumo aipo ahe péu: ava opoise gliembireco sui, cufia ndoyaviise mbahe, ahese om-
bopihafiemornieta tiétera giiembireco mboaguasa uca dgua. Iyavei cuimbahe omendase
cufia omenda vahecuer rese, oyemboaguasa téi avei sese” ehi.

Jestis oporombohe Vu Tipa rer poru t€i€hi dgua rese

33 “Iyavei peicua acoi aipo ehi vahe pe ramoi upe aracahe: ‘Pemboaviye itera
pemoingatu tuprise T{ipa rer pipe mbahe pemombehu vahe yepi’ ehi. 34 Che rumo,
‘Ndapefiehei chira que mbahe rer pipe, iva rer pipe téi avei’ ahe péu. Esepia, ahe niha
Tipa renda; 35 ivi rer pipe téi avei ndapefiehei chira. Esepia, ahe Tiipa pirunga; Jerusalén
rer pipe avei ndapefiehei chira. Esepia, ahe niha mborerecuar ivate catu vahe recua. 3¢Pe
dcarer pipe avei ndapefehei chira. Esepia, ndapeicatui chira que fiepei pe ha momorochi
dgua, imou agua avei. 37 Sese niha pefiehese, fiepei reseve, ‘Aviye’ peyera; anise, ‘Ani’
peye voira. Esepia, aipo ndehi vahe mbahe téi” ehi.

Jestis oporombohe yande amotaré&hisar upe mbahe téi mboyevi€hi dgua

38 “Peicua acoi Moisés porocuaita aracahendar aipo ehi vahe: ‘Que ava vinose vahe
ambuae ava resa ichui, ahe sesa avei senosesara. lyavei vinose vahe sdi ichui, sai avei
senosesara’ ehi vahe. 3% Che rumo aipo ahe péu: Anf chira pemboyevi péu mbahe téi
aposar upe. Acoi que pe amotaréhisar pe rovapetese yuvireco, ambuae coti pe rova avei
pemoporéhifiora chupe. 40 Porandusave pe rerasose pe camisa rerocua agua yuvireco pe
sui, pe saco avei pemondofiora chupe. 4! ‘Nepei legua rupi evosii co mbahe rese cheu’
ehise que ava péu, pe rumo perasofiora fiuvirio legua rupi chupe. 42 Iyavei oporanduse
que pe mbahe rese yuvireco péu, pemondofio avei chupe. Anf chira perecatéhi sese” ehi.

Pesaisu pe amotaréhimbar
43 “Iyavei pesendu fiehesa yipindar: ‘Pesepia potai rene pe amotaréhimbar, pe
mboripar giieraiio pesaisu’ ehi vahe. 44 Che rumo aipo ahe péu: Pesaisu catu pe
amotaréhimbar iyavei peyeroqui pe momara potasar rese. 45 Evocoi nungar apo pipe
pe Ru Tiipa iva pendar rahir ité peicora. Ahe niha osesape uca ari ava naporai vahe upe,
ava aviye vahe upe avei. Ombou avei amar seco catupri vahe upe, ava ndaseco pdrai
vahe upe avei. 46 Pe raisupar giierafio pesaisu catu téise, ndapeipisii chietera porerecosa

evocoi nungar sui. Esepia niha, ava guarepochi rerocuasar ndipihai vahe guaisupar téi
osaisu yuvireco yepi. 47 Ndahei yande mboripar upe giierafio yayapora ‘avirave’. Esepia,
ava ndoicuai vahe avei Tlipa oyapo ‘avirave’ omboripar upe yuvireco yepi. *8 Sese pe
recocuer perecora pe Ru Tiipa iva pendar seco catupri vahe nungar” ehi.

6

Jestis oporombohe mbahe aviye vahe apo dgua rese

1“Tfipa upe mbahe peyapo potase, ‘Tache repia ava yuvireco’ ndapeyei chira. Esepia,
glie peyese, ndapeipisii chietera pe Ru Tiipa iva pendar porerecosa. 2 Evocoiyase
iparaisu vahe rese peporerecose, ‘Tamombehupa ava upe vichico’ ndapeyei chira
inungar ava Tlipa reroyasar angahu téi yuvireco yepi. Tiiparove iyavei ocar rupi mimbi
omofiehe yuvireco ‘Co ava aviye ité yuvirecoi, tehi angahu yuvireco yandeu’ oya téi. Supi
eté aipo ahe péu: Egiie ehi vahe rumo opa voi oipisi porerecosa co ivi pipe t&i yuvireco.
3Pe rumo peporerecose iparaisu vahe rese, ani chira pemombehu ambuae ava upe yepera
que pe mboripar ité vifia. 4 Peporereco catu ava pe repiaéhisa pipe; pe Ru Tiipa niha
mbahe ndoyecuai vahe osepia. Ahe omboura porerecosa péu opacatu ava rembiepiave
curi” ehi.

Jestis oporombohe yerure dgua rese

5 “Acoi peyerurese, peicoi rene acoi ava ‘tosepia che yeruresa yuvireco’ ehi vahe
nungar. Esepia, ahe optiha-piiha catu tliparo pipe oyeroqui yuvireco cupiha yacatu avei
‘tayande repia angahu ava’ ohesa pipe téi. Supi eté che aipo ahe péu: Egiie ehi vahe opa
voi eté co ivi pipeve téi oipisi porerecosa yuvireco. ¢ Iyacatu rumo pe, peyeroqui potase,
peiquera pe réta pipe peyeoquendara pe ae pe yeroqui dgua pe Ru Tiipa upe. Evocoiyase
pe Ru Tiipa oicua vahe mbahe pe rembiapo, iporerecora pe rese.

7 “lyavei peyeroquise, ndapemboyevi-yevii chira pe fiehe pe poranduse mbahe rese
Tipa upe inungar ava Tipa ndoicuai vahe. Ahe omboyevi-yevi oyeruresa ‘Tiipa revo
co rupi yande mboyeroya voira’ ohesave yuvireco vifia. 8 An{ chira inungar téi peico.
Esepia, pe Ru Tiipa oicua pe porandu renondeve mbahe ipane vahe péu. ° Sese aipo
peyera peyeroqui:

‘Ore Ru Tiipa, ivave ereico vahe, imboeteipri nde rer tasecoi.

10 Tou nde mborerecuasa oreu.
Tayaposa nde remimbotar co ivi pipe, inungar ivave yaposa.

1 Embou ore rembihu ari yacatundar oreu co ari pipe.
12Tyavei ndefiero ore angaipa rese oreu inungar ore orefiero ore amotaréhimbar upe.
13 Ore mboangaipa ucai rene eve; eipeha mbahe naporai vahe ore sui’ peyera.
14 “Esepia, pe amotaréhimbar upe pefierose, pe Ru iva pendar avei ifierora péu;
15 ndapeneroise rumo, ahe avei nifieroi chietera péu” ehi.

Jestis oporombohe yecuacusa rese

16 “Acoi peyecuacuse, ndapemboyecuai chira pe viharéhisa, inungar acoi Tiipa reroy-
asar angahu téi yuvireco yepi. Esepia, ahe opa oyeerecomeguapa tupri yuvireco, ‘Co
oyecuacu vahe, tehi ava yande repiasar yuvireco yandeu’ ohesa pipe téi. Supi eté aipo
ahe péu: Egiie ehi vahe opa voi oipisi porerecosa ava giiepia pipe téi yuvireco. 17 Pe
rumo peyecuacuse, pefieaca mondoro tuprira, peyovai tupri aveira. 18 Evocoiyase, ‘Co
oyecuacu vahe’ ndehi chira ava yuvireco péu. Pe Ru Tlipa, ndayasepiai vahe, giierafio
oicuara pe yecuacusa. Ahe evocoiyase iporerecora pe rese curi” ehi.

Mbahe porafieté vahe oime ivave
19 “Ndapemonuha atii chietera mbahe pe rembiereco co ivi pipe. Esepia, ahe mbahe
pe rembiereco mbahe rasoi omboaso ati-ati imocafiipa, iyavei sdve-save téi opochi ati-
ati oapocatusave, imonda vahe avei evocoiyase imondafio sese péu. 20lya peseca catu
tecocuer aviye vahe ivave nara. Aheve niha ndipoi chira co ivi pipendar nungar pe

reco mocafii dgua. 2! Esepia, pe mbahe pe rembiereco setd catu vahesa rupi-rupi pe
pihafiemofieta yepi, yepera que co ivi pipe, anise que ivave avei” ehi.

Yande resa inungar tataendi yande recocuer uve
22 “lyavei yande resa inungar tataendi yande retecuer upe. Evocoiyase yande resa
aviyese, opacatu yande retecuer upe osesape; 23 acoi imarase rumo, opacatu yande
retecuer pitumimbisave t&i secoi. Tesapesa oime vahe yande rese, ahe ogiiese rumo
yande sui, mbahe t&i eté, pitumimbi nungar opacatu yande recocuer upe” ehi.

Guarepochi pota raisa; Tiipa mboyeroyaéhisa

24 “Tyavei ndipoi chietera que ava fiuvirfo giierecuar omboyeroya vahe. Esepia,
flepei oyamotaréhira imboyeroya potaéhisa pipe, ambuae evocoiyase osaisu catura
imboyeroyasa pipe. Egiie peye avei, ndapeicatui Tipa mboyeroya guarepochi pota raisa
pipe” ehi.

Tiipa osdro guahireta

25 “Tyavei ndapeyemomahenduha guasu ai chira mbahe pe remihura rese pe recove
dgua, pe thu dgua rese, pe turucuara rese téi avei no. Esepia, yande recovesa aviye catu
vahe tembihu sui, yande retecuer avei aviye catu turucuar sui no. 26 Pesepia virai eta
oveve vahe: nomahetii vahe, nomonuhai avei, ndoyapocatui avei mbahe yuvireco. Pe
Ru Tiipa iva pendar ité niha omoime mbahe itohu. jPe rumo ivate catu vahe ité peico
virai sui! 27 Ndipoi que fiepei pe pahu pendar oicatu vahe opihafiemofietasa pipe téi
gliecocuer mopucu iri dgua.

28 “Ndahei chira pe turucuara rese téi peyemomahenduha guasu ai. Pemahecua
ru mbahe potri caha pipendar rese: ndoporaviquii eté iyavei ndoipiai oturucuara.
29 [yavei yepe mborerecuar guasu Salomén vireco setd ombahe iporafiete vahe aracahe
vifla, iturucuar catuprigiier rumo ndahoyoyai mbahe potri catuprigtier rese. 30 T{ipa
niha omboporafete raimi téi mbahe potri caha pipendar, moviro ari téi yasepia, ichui
sapisapafo horno pipe. jAhe rumo omondo catura turucuar péu, pe ava nimbahe reroya
tuprii vahe! 31 Sese, ‘;Mbahe piha yahura, yathura?’ Iyavei, ;mbahe piha yamondera?’
ndapeyei chira pe yemomahenduha guasu aisa pipe. 3% Ava Tiipa reroyasaréhi aipo
nungar resefio téi ipthaflemofieta yuvireco yepi. Pe Ru Tiipa iva pendar rumo oicua ité
péu mbahe ipane vahe. 33 Pemahenduha rane Tiipa rese pe recocuer tupri pipe ipovrive
mbahe pe yapo dgua semimbotar rupi, ahese omboura opacatu co mbahe ipane vahe
péu. 34 Peyemomahenduha guasa ai eme mbahe peyapo vahera rese. Iyacatu rumo
ahe ari oyepotase voi, peyemomahenduhara sese. Esepia, ari yacatu rupi oime mbahe
pemoingatu vahera yepi.

7

Anti, “Oyavi mbahe” peye voi ambuae upe

1“Ndiyai, ‘Oyavi ité mbahe’ peye voifio té€i ambuae ava upe; evocoiyase Tiipa, ‘Oyavi
mbahe’ ndehi chira péu. 2Esepia, inungar pe ambuae ava upe peico, églie ehi aveira niha
Tipa péu. 3 jMahera ambuae ava rembiavimi rese téi pemahe! ilya rumo peyese rane
mbahe tuvichd catu vahe pesepia! 4 Ndiyai péu, ‘Che toropitivii mbahe nde rembiavi
rese’ peye vaherd chupe. Esepia, jpe peyavi guasu catu mbahe ichui! 5 jPe Tiipa reroyasar
angahu téi peico vahe! Penose uca rane mbahe pe rembiavi tuvicha catu vahe peyesui,
ahese ramo ambuae ava rembiavi tahimi vahe moingatu peicatura.

¢ “Pemondo eme mbahe maranehi ava cave nungar téi upe, iyavei ndapemondoi chira
mbahe porafiete vahe ava cuchi nungar téi upe. Aviyeteramo oyemboyerera mbahe-
mbahe téi apo yuvireco péu” ehi.

Peporandu Tiipa upe péu mbahe ipane vahe rese
7 “Peporandu mbahe rese Tiipa upe, ahese omboura péu; peseca ahe mbahe, ahese
peyosura; inungar pemota oquenda, &gilie peyera pe yeroquisa pipe Tiipa upe, ahese

imbousara pe porandusa péu. 8 Esepia, acoi oporandu vahe mbahe rese, ahe mbahe
oipisira; acoi mbahe oseca vahe, oyosura, iyavei acoi oyeroquisa pipe omota vahe
oquenda Tiipa upe, chupe imboisara.

9“Ndipoi eté revo que fiepei pe pahu pendar omondo vaheri ita téi guahir upe pan rese
oyeupe poranduse. 10 Que pira rese oyeupe poranduse revo, ndomondoi chiaveira mboi
téi chupe. 11 Yepe ava ndaseco pdrai vahe peico vifia, pe rahir upe rumo pemondofio ité
mbahe aviye vahe. jTahetru pe Ru iva pendar oipota catu mbahe aviye vahe mondo adgua
acoi ava mbahe rese oporandu vahe upe!

12“Acoi mbahe peipota vahe ambuae ava oyapo vahera péu, ahe tupri avei peyapora
chupe. Ahe niha Moisés porocuaita iyavei Tiipa fieche mombehusareta porombohesa”
ehi.

Oime peri icahimi vahe ava recocuer upe nara

13 “Peique oquendipi icadhimi vahe rupi. Esepia, oquendipi guasu iyavei peri guasu
cafii téisave oso vahe. Ahe supi setd catu ava yuviraso; 14 teco apiréhisave oso vahe
rumo oquendipi, peri reseve icihimi. Supi guata dgua yavai eté; moviromi téi ava oseca
yuvireco” ehi.

fvira aviye vahe icuasa iha rese

15 “Coiye yugiierura ava T{ipa Nehengagiier mombehusar angahu téi pe pahuve. Ahe
ndoyavii chira ovesa ndaseco marai vahe yuvireco. Ipiha pipe rumo secocuer aviye
mahembiar ofiaro ai vahe. Sese peicua catu evocoi nungar sui. 16 Ava recocuer icuasa
sembiapo rese. Esepia, ndahipohosai yu sui uva, ndipohosai avei higuera ha ivira sachi
ati vahe sui. 17 Evocoiyase ivira aviye vahe, iha aviye avei; ivira naporai vahe, iha naporai
aveino. 18 Esepia, ivira aviye vahe ndovirecoi oha naporai vahe, iyavei ivira naporai vahe
ndovirecoi oha aviye vahe. 19 Sese opacatu ivira iha naporai vahe yasiasa yepi. Ichui
imondosapa tatave. 20 Na peyera ava recocuer cua sembiapo rese” ehi.

Ndahei chira opacatu ava yuviroique Tiipa mborerecuasave
21 “Ndahei opacatu ava ‘che Yar, che Yar’ ehi vahe yuvireco cheu yuviroiquera che
Ru Tiipa mborerecuasave. Che Ru iva pendar remimbotar aposar afio tupri rumo
yuviroiquera aheve. 22 Ari cafii pipe seta téi ava aipo ehira yuvireco cheu: ‘Ore Yar, nde
fiehe mombehusar niha ore oroico cuese, setd avei oromombo caruguar ava sui nde rer
pipe, setd poromondiisa oroyapo’ ehi téira yuvireco cheu. 23 Che rumo, ‘jAni, ndopocuai!
iPe mbahe téi peico vahe, peyepepi che suil” ahefiora aipo nungar upe” ehi.

Nuvirfo oi apopri

24 “Tyavei que ava osendu vahe che fiehengagiier, omboaviye vahe avei, ahe inungar
ava ipihafilemornieta tupri vahe omopuha ita harive giiétara. 25 Yepe ahe oi upe oyepota
téi ivitu ai, amarusu reseve, ichui oyeapo téi avei iai chupe, oi rumo ndoviapi eté.
Esepia, ita harive ité yaposa. 26 Acoi ava che fiehengagiier rese ndoyapisacai vahe
rumo, ahe inungar ava opihafiemofieta tupriéhisa pipe omopuha vahe ivi cuhi harive
téi gliétard. 27 Ipare rumo oyepotase ivitu ai amarusu reseve chupe, ndaracaheimi ahe
oi omondurupa” ehi Jesus ava rehii upe.

28Ifiehe renduse ava rehii, “;Mara ehi rutei?” ehi téi yuvireco chupe. 29Esepia, ndahei
Moisés porocuaita rese oporombohe vahe nungar; ahe rumo oporombohe giieco piratasa
pipe.

8

Jestis ombogiiera ava lepra vireco vahe
1yvitri sui oglieyise Jesus, ava rehii avei yuvirecoi supi. 2 Ahese ava lepra vireco vahe
ou, ofienopiha sovai aipo ehi chupe:
—Che Yar, ereipotase, che mbogilierami eve co mbaherasi sui —ehi.
3 Aipo ihese, Jests opoco sese aipo ehi:

—Taa, aipota. jEcuera ciiritei! —ehi.

Aipo ihe ramoseve, ocuera voi eté.

4 —Nde cuerasa eremombehu eme ambuae ava upe —ehi—. Nde poyavafio eso,
eyemboyecua judio pahi upe. Ipare eicuavéhe nde porerecosa nde cuera agiier resendar
Moisés porocuaita rupi. Ipipe sui toicua ava nde cuerasa yuvireco —ehi.

Jests ombogiiera sundao rerecuar remimboacua
5Ipare Jesds oguatario, égiie ehi tecua Capernaum ve oyepota 0so. Aheve oime sundao
rerecuar Roma iguar. Ahe ou chupe ¢ aipo ehi:
—Che Yar, che remimboacua imbaheasi guasu vupave ou. Ndoguata catui, oiporara téi

ombaherasisa ou —ehi.
7 —Aviye, cliritei evocoiyase asora imbogiiera —ehi.

8 —Ani, che Yar, ndiyai eté che réta pipe nde reique agua; iyacatu niha cohapeve
erefiehefio téi icuera dgua. Evocoiyase nde fiehe pipe téi che remimboacua ocuerara.
9 Esepia, che niha serecua vahe avei no, areco avei sundao che voya. Ahe chupe,
“Eso peve” ahese, ciiritei oso; ambuae upe, “Erio ave” ahese, ou voi avei cheu; che
remimboacua upe, “Ahe mbahe eyapo” ahese, che reroya avei —ehi.

10 Too!” ehi Jesus aipo oyeupe hese. Ichui aipo ehi oyeupindar ava rehii upe:

—Yepe ahe ndahei vahe judio vifia, opacatu Israel recua pipendar rumo ndasepiai eté
ava imbahe reroya vahe yuvireco yepi co ava nungar. 1! Che aipo ahe péu: Setd ava
yugiierura afiihivei coti sui, caharu coti sui avei no, inungar co sundao rerecuar. Iyavei
opacatu ava ivi rupindar oguapira yuvireco Tlipa mborerecuasave Abraham, Isaac iyavei
Jacob piri coiye. 12Judfo eta rumo, oyeupe fiehesa reroyaéhi pipe setd pitumimbisave
ocafi téira yuvireco. Aheve oyaseho téira yuvireco iyavei ofieaimbotere-tere téira
mbaherasicuer rereco yuvireco —ehi ofiehe.

13 Evocoiyase sundao rerecuar upe aipo ehi:

—Eso, nde mbahe reroya pipe yaposa nde remimbotar ndeu —ehi.

Ahe pipeve semimboacua ocuera tupri ité.

Jestis ombogiiera Pedro rembireco s

14]pare Jests oso Pedro rétave. Aheve osepia Pedro rembireco si sohi iteangase vupave
ou. 150pocose ipo rese, ahe ramoseve sohi opituhu ichui. Ocuerare, onarapuha ava rese
ohafieco dgua.

Jestis ombogiiera setd ava imbaheasi vahe
16 [pare pitu ramose setd caruguar vireco vahe ogiieru yuvireco chupe. Jesds rumo
fiepei reseve ofiehe pipe téi omombopa caruguar ava rehii sui, iyavei opacatu imbaheasi
vahe ombogiiera avei no. 17 Egiie ehi omboaviye Tiipa fiche mombehusar Isafas
rembicuachiagiier aipo ehi vahe aracahe: “Ahe ae virocua opacatu yande mbaherasisa
yande sui iyavei oiporara opacatu mbahe tasi vahe yande rese” ehi.

Oguata pota téi vahe ava Jesus rupi yuvireco

18 Jesuis osepiase ava rehii oyere guasu vahe oyese, oyocuai giiemimbohe eta aipo ehi:
“Peyemoingatu yandeu ipa rovai yande so dgua” ehi. 19 Ahese Moisés porocuaita rese
oporombohe vahe aipo ehi chupe:

—Porombohesar, che mo aso pota nde rupi opacatu nde guatasa rupi —ehi.

20Jestis rumo aipo ehi imboyevi chupe:

—Yavaira rumo ndeu. Esepia, virai vireco guaiti, iyavei aguara vireco oquesa; che
rumo, Ava Riquehir, ndarecoi que che réta ité che pituhu dgua yepi —ehi.

Z1Tpare nepei ivoya aipo ehi chupe:

—Che Yar, che ru manore voi che nde rupifo ité aicora —ehi.

22— Anf, cliritei voi eyu che rupi —ehi—. Egiie tehifio ava secocuer omano vahe nungar,
ahe ae tofiefieti yuvireco —ehi chupe.

Jestis omombituhu ivitu ai, ohitu vahe avei

23 Ipare Jesus yuviroha giilemimbohe reseve yuviraso carite pipe. 24 tpa pipe yuviraso
pucu ramoseve Jesus oque ou. Ahese aviyeteramo téi ivitu ai opiiha ipa pipe; i ohitu vahe
ndiguayii eté, seni-seni carite oyopi. 2> Evocoiyase semimbohe yuviraso voi imomahe:

—iOre Yar, yande rerasora mo co carite ipive! jYande pisiro eve! —ehi yuvireco chupe.

26 Evocoiyase aipo ehi:

—iMahera pesiquiye! {Ndapeyeroyai eté che rese! —ehi giilemimbohe upe.

Ahese ofiarapuha aipo ehi itu guasu upe, ivitu ai upe avei no: “Pepituhupa” ehi.
Aheseve voi opa tupri opituhu yuvireco.

27 —;Mara ehi rutei piha co? —ehi téi semimbohe yuvireco chupe—. ;Mara ehi vahe
piha co ava secoi?

Esepia niha, ivitu, para guasu avei omboyeroya yuvireco no —ehi.

Jestis omboyepepipa caruguar Gadara pendar sui

28 Jesuis oguatafio gliemimbohe eta reseve oyepota ipa rovai Gadara ivi rese yuviraso.
Aheve fuvirio ava caruguar vireco vahe yugiieru sovaichi. Ahe ava tehdgiier ruvipa
rupi téi yuvirecoi vahe, iyavei ndiporomboetei vahe yuvireco. Ichui osiquiyepave ava
ndoguata potai ahe peri rupi yuvireco yepi. 2°Jesds repia ramoseve rumo, ofiehe pirata
yuvireco chupe aipo ehi:

—iJests, Tiipa Rahir, eyepepi ore suil Esepia niha, ndoyepota vitei ari nde ore
mombaraisu dgua oreu —ehi téi yuvireco.

30 Namombriimi cuchi rehii yuvirecoi ichui. 3! Caruguar evocoiyase aipo ehi yuvireco
chupe:

—Ore mombopafio téi eve evocoi cuchi rese —ehi.

32 —Aviye, peso —ehi caruguareta upe.

Aipo hese, caruguar opa yuvinose ava sui, yuviroique cuchi rehii aviterve. Ipare rumo
cuchi ndayaracua iri yuvireco; iivi socuer rupi yuvinofia yuviraso, opa ipa pipe ocafii t&i
yuvireco.

33 Yuvinofa evocoiyase cuchi rarosar tecuave yuviraso opacatu mbahe gliembiepia
mombehu ava upe yuvireco. 34Ichui opacatu ava tecua pendar yuvinose ati Jesus upe,
“iEso cohave sui!” ehi yuvireco chupe.

9

Jesus ombogiiera ava ndoguatai vahe

1pare Jesus oha carite pipe osasa iri ipa rovai oso giiecua Capernaum ve, 2 Aheve, ava
ndoguatai vahe omboyovai seraso imbaheasi vahe riru pipe yuvireco chupe. Ahe oicuase
co ava yuvirecoi vahe oyese yeroya, aipo ehi imbaheasi vahe upe:

—Che rahir, eyemopoase, che fiero nde angaipa rese ndeu —ehi.

3 “iCo mbia oyemboivate ai téi vahe, Tiipa fiehe nungar pipe téi ofiehe!” ehi Moisés
porocuaita rese oporombohe vahe yuvireco chupe. 4Jests rumo oicua ipihafiemorietasa,
sese aipo ehi chupe:

—iMahera pepihafiemofieta rai pe yapisacasa rereco! > ;Uma rupi vo fiehesa
ndayavaimi catu: ‘Nde angaipa rese che fiero ndeu’ hesa piha, anise, ‘Eptiha, eguata’
hesa tie? ¢ Tapeicua ru che, Ava Riquehir, areco mborerecuasa co ivi pipe ava angaipa
upe che fiero dgua —ehi.

Evocoiyase aipo ehi imbaheasi vahe upe:

—Epiiha, esupi nde rupa seraso nde rétave —ehi.

7 Ahese opiiha voi, oso giiétave. 8 “;Too! ;Mara ehi rutei vo?” ehi ava rehii yuvireco
imboeteisave. “Esepia, ahe niha ombou opiratasa ava upe” ehi yuvireco chupe.

Jesus, “Erio che rupi” ehi Mateo upe
9 Ichui osose Jesus, che repia, che Roma pendar mborerecuar guasu upe guarepochi
rerocuasa mesave che réise. Ipare aipo ehi cheu:

—Erio che rupi —ehi.

Evocoiyase apiiha, aso voi supi.

10 Ahe ari pipeve Jesds gilemimbohe reseve yuviroique che rétave. Ambocaru setd
ambuae ava guarepochi Roma pendar mborerecuar guasu upe monuhasar reseve, ava
angaipa viyar yuvirecoi vahe reseve avei. ! Co nungar repiase, fariseo oporandu
semimbohe upe yuvireco:

—;Mahera ru pe mbohesar ocaru evocoi nungar ava angaipa viyar pahuve téi? —ehi
seroirosa pipe yuvireco chupe.

12Jesds rumo, osenduse oyesendar fiehesa, aipo ehi:

—Ava nimarai vahe ndosecai eté oporopdsano vahe; imbaheasi vahefio rumo oseca
yuvireco. 13 Peyapisaca icuachiapri aracahendar aipo ehi vahe rese: ‘Poroparaisuerecosa
aipota; ndaipotai mbahe cheu serocuavéhepri téi’ ehi. Esepia, ndayui ava seco catupri
vahe reca, égiie ehi rumo ayu ava angaipa viyar reca —ehi Jests ava eta upe.

Yecuacu rese fiehesa
14 ]pare Juan Oporodpiramo vahe rupindar yuglieru oporandu Jesus upe:

—Ore iyavei fariseo eta oroyecuacu yepi, ;mahera ru evocoiyase nde remimbohe eta
ndoyecuacui yuvireco yepi? —ehi yuvireco chupe.

15 Ahe rumo omboyevi ahe ava upe:

—iNdiyai eté ichohopri mendasave ndoyembovihai yuvireco imer oicovese ipdhuve!
Oimera rumo ari imer reraso dgua ichui curi. Ahese ramo oyecuacura yuvireco cute —
ehi.

16 “Ndipoi chietera revo que ava oturucuar cuacua oyapete vahe turucuar ipiasu vahe
pipe. Esepia niha, yapetesa ipiasu vahe oichohofio turucuar cuacua imondoro. Ichorosa
evocoiyase tuvicha catu-catufio ité. 17 Iyavei ndiyai ava uva ricuer piasu oyapocatu siru
mbahe pirer cuacua vahe pipe. Egiie ehise, mbahe pirer opura vifia, ocafii t&ira, uva
ricuer avei evocoiyase ocafii téi aveira vifia no. Acoi uva ricuer ipiasu vahe mbahe pirer
ipiasu vahe pipe yapocatupri rumo oyoya ndoyemomarai yuvireco” ehi.

Jairo rayri iyavei cufia Jesus turucuar rese opoco vahe

18 Jests oporombohe viteseve, ou mborerecuar ofienopiha sovai aipo ehi chupe:

—Che rayri mo ciiritei omano pota ité. Yaso, nde eremondose rumo nde po sese
oicovera —ehi chupe.

19 “Aviye” ehi. Evocoiyase opliha yuviraso giiemimbohe reseve supi. 20 Ahe pipeve
cufa doce araviter rupi suvi ndopai vahe opoco saquicuei coti iturucuar popi rese.
Z1Esepia, ahe aipo ehi opiha pipe: “Yepe que iturucuar popi resemi téi apocora, acuerara
rumo” ehi. 22 Jesus evocoiyase oyemboyere cufia rese aipo ehi chupe:

—Che rayri, eyemopoase, erecuera ciiritei nde yeroyasa pipe —ehi.

Aipo ihe ramoseve, cufia ocuera voi eté.

23 Oyepotase Jesuis mborerecuar rétave, osepia omimbi vahe iyemoingatupase omano
vahe ti dgua, ava yaseho atise avei no. 24 Ahese aipo ehi ava oyaseho vahe upe:

—Pesépa cohave sui. Co cufiatai nomanoi; oque téi ou —ehi.

Ahe ava rumo opucaete atifio seroyaéhisave yuvireco. 25 Ichui opa ava omose, ahese
oique oi pipe oipopisi cuflatai. Evocoiyase ahe oflarapuha voi. 26 Co sembiapo evocoiyase
oyandupa voi opacatu tecua rupi yuvireco.

Jesus ombogtiera fiuvirio ava ndasesapisoi vahe

27 Acoi osése evocoi ot sui Jesus, ahese fiuvirio ndasesapisoi vahe osaquicue moria,
osapucai yuvireco chupe aipo ehi:

—iJesus, David suindar, ore paraisuerecomi téi eve! —ehi pucu-pucu yuvireco chupe.

28 Oi pipe seiquese, oyemboya ndasesapisoi vahe yuvireco sese. Ahese Jests oporandu
chupe:

—;Che reroya ité vo pe mbogliera dgua rese peye? —ehi.

—Nde reroyasa ité, ore Yar —ehi yuvireco.



SAN MATEO 9:29 13 SAN MATEO 10:14

29 Aipo oyeupe hese, opoco sesa rese, aipo ehi chupe:

—Tayapo pe che reroyasa pipe mbahe péu —ehi.

30 Aipo ihe ramoseve osareco tupri voi yuvireco. Ipare,

—Peicua catu. Peicua ucai rene ambuae ava upe —ehi chupe vifia.

31 Ahe rumo ichui oyepepi pare, yuviraso opacatu tecua rupi, “Jests ore mbogiiera”
ehi-ehifio ité yuvireco.

Jestis ombogiiera nifiehengatui vahe
32 Ichiri ramoseve rumo, ambuae ava viroyepota ava nifiehengatui vahe caruguar

rerecosar Jesus upe yuvireco. 33 Ichui omosese caruguar, ifichengatu cute. Sepiase
opacatu ava,

—iToo! —ehi—. jNdasepiasai vahe ité co nungar mbahe yande recua pipe yepi! —ehi
téi yuvireco.

34 Fariseo eta rumo aipo ehifio yuvireco:

—Caruguar rerecuar piratasa pipe co mbia omose caruguar ava sui —ehi tupri téi
yuvireco chupe vifa.

Jestis oiparaisuereco ava

35 Ichui opacatu tecua rupi Jesds oguata oporombohe tliparo yacatu. Omombehu
tecovesa aviye vahe Vu mborerecuasa resendar iyavei oporombogiiera opacatu-catu téi
mbaherasisa sui avei no. 3¢ Osepiase ava rehii, oiparaisuereco yuvireco. Esepia, ahe
oflemosafio t&i mbahe rasicuer pahuve inungar ovesa ndovirecoi vahe guarosar yuvireco
37 Evocoiyase aipo ehi giilemimbohe upe:

—Supi eté mbahe miti imonuhapira setd iteanga; sese oporaviqui vahe rumo moviromi
téi. 38 Sese peporandu mbahe miti Yar upe, ahe tomondo ava imonuha dgua —ehi
gliemimbohe eta upe.

10

Jestis oiporavo doce tupri apéstol
1 Evocoiyase, “Perio” ehi Jesuis doce giiemimbohe upe. Chupe omondo giieco
piratasa caruguar ava sui imboyepepi dgua iyavei iporombogiiera agua opacatu-catu téi

mbaherasisa sui.
2 Ahe ava doce tupri apdstol yuvirecoi vahe: yipindar Simén Pedro, ahe tivri Andrés;

ambuae Santiago, Zebedeo rahir, ahe tivri Juan; 3 Felipe, Bartolomé, Tomas; iyavei che,
Mateo, guarepochi monuhasarer; ambuae Santiago, Alfeo rahir; ambuae Tadeo; 4 iyavei
Simén, giiecua rese secatéhi vahe pahu pendarer; ipa vahe Judas Iscariote, ahe Jests
omondo vahe yamotaréhimbar upe.

Jestis oyocuai giiemimbohe Vu mborerecuasa mombehu dgua

5-6 Ipare oyocuai gliemimbohe imondo aipo ehi chupe: “Pesora yipindar judio recua
rupi. Esepia, inungar ovesa ocafii vahe, égiie ehi téi secocuer yuvireco. Evocoiyase
pesoi rene ndahei vahe judio recua rupi iyavei ndapeiquei chira tecua Samaria ve”
ehi. 7 “Judio recua rupi pesoseve, ‘Céimi Tlipa mborerecuasa secoi yandeu’ peyera
imombehu. 8 Iyavei pembogiiera imbaheasi vahe, pembogiierayevi avei omano vahe,
pembogiiera lepra rerecosar iyavei caruguar pemboyepepi serecosar sui. Esepia niha,
peipisi piratasa ndasepii vahe. Sese peyapoiio evocoi mbahe guarepochi pisiéhisa pipe.

9-10 “Ava oporaviqui pipe sui ocaru yepi. Sese ndaperasoi chira guarepochi peyese.
Ndaperasoi chiaveira pe mbahe riru, iyavei ambuae pe turucuar, pe pitaqui; peyesendar
glierafo tupri perasora. Pe pococa avei ndaperasoi chira” ehi.

11 “Iyavei que tecuave peyepotase, peseca rane ava imboyeroyapri. Ahe sétave
pepitami ranera. Pemboaviyese pe cuaita, ahese ramo pesora ichui” ehi. 12 “Evocoiyase
peique ramoseve oi pipe, peyapora, ‘Avirave, Tiipa tape rovasa’ peyera chupe. 13 Acoi
aviyese oi pipendar ava péu, ahe oipisira Tlipa porovasasa; acoi ndahaviyeise rumo ava,
ndoipisii chira Tiipa porovasasa yuvireco. 4 Acoi ndosendu potaise pe fiehe, ndape

pisi potaise avei yuvireco, ahese peséfio ahe oi pipe sui, anise tecua sui. Peipipetera
pe pi ivi ratachigiier sui, pesé pecua ichui ‘toipisi Tlipa fiemoirosa yuvireco’ pe yapave.
15Evocoiyase supi eté ari cafi oyepotase co tecua upe, ivate catura Tiipa fiemoirosa ava
Sodoma, Gomorra iguar upendar sui curi” ehi.

Yamotaréhiprira Jesus reroyasar

16 “iPesendu tupri che fiehe! Che opomondo ovesa nungar ava mbahe mimba ofiaro
ai vahe nungar pdhuve. Sese peresaeté tuprira peyese mboi nungar, iyavei inungar
apicasu seco tupri vahe peicora. 17 Iyavei peicua catu peamotaréhimbar sui. Esepia,
mborerecuar rovai pe rerasora iyavei pe nupara otiiparo pipe yuvireco, 18 ichui pe reraso
aveira mborerecuareta ivate catu vahe rovai yuvireco che recocuer sui téi, égiie peyera
pefiehe che recocuer rese chupe iyavei ava ndahei vahe judio upe avei. 19 Acoi pe rerasose
mborerecuar upe yuvireco, ‘;Mbahe ptha amombehura chupe? ndapeyei chira; acoi
pefiehe potase rumo, Tiipa omondora pe fieche dgua péu. 20 Esepia, ndahei chira peyesui
téi pefiehe, pe Ru Tiipa Espiritu pemonehe ucara.

21 “Ipare rumo ava vivri omondora oamotaréhisar upe ‘toyuca yuvireco’ oya. Egiie
ehi aveira ava guahir upe; tahir avei oyamotaréhira oyesupa yuca uca dgua yuvireco
che recocuer rese. 22 lyavei opacatu ava ndape ambotai chira che recocuer sui téi
yuvireco. Acoi oyemoviracua vahefio rumo ari ipa vahe rupi, ahe ipisiropri yuvirecoira
curi. 23 Iyavei acoi pe mafieco téise fiepei tecuave yuvireco, ahese peyepepifiora ichui
ambuae tecua pipendar upe che recocuer mombehu dgua. Supi eté Ava Riquehir oura
ndapemboaviye viteiseve pe guatasa judio recua rupi.

24“Nepei yepe niha ava oyembohe vahe ndahei eté ivate catu ombohesar sui; que ava
rembiguai ndahei avei ivate catu vahe glierecuar sui. 2> Iyavei semimbohe, ‘Aviye ité’
ehifiora ombohesar osecoupitise. Egiie ehi aveira mbiguai giierecuar upe. Acoi oi yar
upe: ‘Caruguar rerecuar Beelzebl’ ehise, aipo ehi aveira niha oi pipendar upe yuvireco
no” ehi.

;Uma sui piha siquiyesara?

26 “Sese ndapesiquiyei chira ava pe amotaréhimbar sui. Esepia, yaposa vahe
imombehupiréhi ciiritei, icuasafio itera curi; iyavei mbahe fiomipri, icuasafio aveira
no. 27 Acoi che amombehu vahe pitumimbisave pé&u, pemombehu ari pipe coiye, iyavei
acoi amombehu vahe péufiomi, perosapucai pe réta harive imombehu opacatu ava upe.
28 Tyavei ndapesiquiyei chira acoi ava peyuca potasar sui. Esepia, ndoicatui niha ava
had mocafii dgua yuvireco. Tiipa sui rumo pesiquiye catura. Esepia, ahe oicatu yande
retecuer, yande ha reseve imocafii dgua tata guasu pipe” ehi.

29 “Yamondo niha fiuvirfo viraimi repird fiepeimi guarepochi yepi. Yande Ru Tiipa
ndoipotaise rumo, ndoviapi chietera que fiepei viraimi” ehi. 30-31 “Sese pesiquiye eme.
Esepia, pe niha ivate catu vahe ité peico opacatu virai sui. Supi eté Tiipa niha oicua
opacatu fiepei-pei pe ha retacuer” ehi.

“Che aicua Jesucristo” ehi vahe opacatu ava rovaque
32 “Acoi ava ‘che aicua Jesucristo’ ehi vahe opacatu ava rovaque, che avei evocoiyase:
‘Co ava che rupindar secoi’ ahera che Ru iva pendar upe. 33 Acoi ava ‘che ndahei Cristo
rese aico’ ehi vahe rumo cheu ava rovaque, che avei evocoiyase, ‘Ndahei co che rupindar
secoi’ ahera che Ru iva pendar upe.

Jesus reroyasa pipe sui oimera yeamotaréhisa

34 “ ‘Mbahe tupri ai revo giieru co ivi pipe’ ndapeyei chira cheu. Egiie ehi rumo
che yusa omoime ucara yeamotaréhisa. 35-36 Sese ava ofiemu ae oyeamotaréhi-réhira
yuvireco; ava oyesupa oyamotaréhira, iyavei cuiia membri osi oyamotaréhira, cuia
vovayar oyamotaréhi aveira.

37 “Tyavei acoi oyesupa téi osaisu catu vahe che sui, ahe ndiyai eté secoi che voyara;
inungar avei osaisu catu vahe guahir, anise guayri che sui. 38 Iyavei acoi noflemosai vahe

mbahe rasicuer upe, inungar-ra curusu rese ovosii vahe ité vifia che rupi oguata pipe,
ahe chupe ndiyai eté che voya seco dgua. 3° Acoi ava oipisiro pota vahe giiecocuer t&i,
ahe ocafii téira; acoi omocani vahe rumo giiecocuer che recocuer rese, ahe ofiepisirora”
ehi Jesus gliemimbohe eta upe.

Porerecosa resendar fiehesa
40 “Acoi ava pe pisi tupri vahe, ahe che pisi tupri avei yuvireco, iyavei acoi che pisi
vahe, ahe oipisi avei che mbousar. 4! Acoi ava oipisi tupri vahe ambuae ava Tiipa fiehe
mombehusar secosa rese, ahe oipisi aveira porerecosa inungar tupri. lyavei acoi ava
oipisi tupri vahe ava seco catuprisa rese, ahe oipisi aveira porerecosa inungar tupri.
42Tyavei acoi omondo vahe que chihi i sGhisa vahe que fiepei seco mbegiliemi catu vahe
toihu che reroyasar seco rese, ahe oipisi aveira Tlipa suindar porerecosa” ehi.

11

Juan Oporodpiramo vahe ovoya omondo Jesus recocuer cua uca dgua

1 Opase Jests oyocuai doce giilemimbohe, ahese yuviraso oporombohe Tiipa Nehen-
gagiier rese judio recua rupi yuvireco.

2 Ahese Juan Oporodpiramo vahe voquendasave chinise, oyandu mbahe Jesucristo
rembiapo. Sese omondo vupindar Jests upe mbahe rese 3 imboporandu dgua: “;Nde ité
vo Tiipa Rembiporavo aipo sdrombri ereico? anise, ;oime tie ambuae orosaro vahera?”
ehi yuvireco chupe.

4Ipare omboyevi chupe aipo ehi: “Peso, pemombehupa Juan upe mbahe pe rembiepia
iyavei pesendu vahe. > ‘Ndasesapisoi vahe osareco tupri ciritei yuvireco, ipari-pari
vahe oguata tupri, iyavei lepra rerecosar ocuerapa tupri, ndayapisai vahe avei yapisapa,
omano vahe opa ocuerayevi yuvireco iyavei ava iparaisu vahe upe imombehusa pisirosa
resendar fiehesa’ peyera chupe. ¢ jOviharetera acoi ava oyeroyafio vahe che rese!” ehi
Juan rupindar upe.

7 Juan rupindar yuviraso pare, Jesus omboipi imombehu ava upe Juan recocuer:
“;Pesepiase Juan recocuer ava poréhisave capihiata ivitu ombova-mbova vahe nungar
piha? 8 Anise, ;pesepia tie iturucuar porafiete ai vahe iyemboeteise? jAni! Egiie ehi
vahe rumo secoi mborerecuar guasu rétave yepi. ° Evocoiyase pesepiase, ;‘Ava’ peye vo
pe chupe? ;Tiipa fiehe mombehusar ité ptha? Taa, ahe ité. Evocoi niha ivate catu vahe
Tipa fiehe mombehusar sui. 10 Ahe chupe ité Tiipa icuachiapri aracahendar pipe aipo
ehi:

‘Che amondora nde renondeve che ieche mombehusar nde rapera moingatu dgua’ ehi.
11 Supi eté ndipoi que fiepei ava seco ivate catu vahe Juan Oporodpiramo vahe sui. Yepe
ahe ivate catu vahe vifia, Tlipa mborerecuasave rumo ava seco mbegiliemi catu vahe ivate
catu ichui.

12 “Juan yusa suive tupri Tiipa povri pendar oiporara mbahe téi yuvireco. Osdha-
saha ava opiratasa pipe imocani dgua. 13 Opacatu Tlipa fiche mombehusar rembicuachia
pipe, Moisés porocuaita icuachiapri pipe avei imombehusa Juan yusa rupive co Tlpa
mborerecuasa resendar, 4 Yepe yavaira seroya dgua péu vifia, Juan rumo, Tlpa fiehe
mombehusar Elias. Ahe imombehupri ou vahe. 15 Acoi ava osendu pota vahe che fiehe,
toyapisacafio sese” ehi.

16 “; Mbahe rese pitha amboyoyara ava recocuer ciiriteindar? Esepia, co ava inungar
acoi chihivahe iguayi téi vahe ocar rupi. Ipare ofiehe pucu-pucu omboripar upe yuvireco
aipo ehi: 17 ‘Oromoniehe téi mimbi péu, ndapepivoi eté rumo iyavei orosapucai téi
sapucaisa viharéhisa resendar péu, pe rumo ndapeyasehoi eté’ ehi. 18 Esepia, ouse Juan
Oporodpiramo vahe, ahe ndohui tembihu sepirusu ai vahe iyavei ndoithui uva ricuer
ipirata vahe, sese, ‘Co mbia caruguar vireco vahe oyese’ peye tupri téi chupe. 1° Coiye che
ayu, Ava Riquehir, acaru, aihu tupri avei. Ipare, ‘Co icaru guasu ai vahe secoi, ithu guasu
ai vahe avei’ peye cheu; ‘Ava angaipa viyar mboripar téi iyavei guarepochi rerocuasar

mboripar téi’ peye avei cheu. Acoi ava supi eté vireco vahe Tiipa mbahecuasa, ahe
icuasara sembiapo rese yepi” ehi.

Tecua ndiporeroyai vahe

20 Ahese Jesus ofiehe pirata moviro tecua pendar upe. Esepia, aheve acoi oyapo ati catu
mbahe poromondiisa vifia. Ahe pendar ava rumo ndosecufiaro potai eté giiecocuerai
Tiipa upe nara yuvireco. Evocoiyase aipo ehi chupe: 21 “|Peparaisu, ava tecua Corazin
pendar! jPe avei peparaisu tecua Betsaida pendar! Esepia, acoi poromondiisa pe pdhuve
yapopri, yaposara yipive tecua Tiro, Sidén ve vifia, co tecua pendar aracaheve anga
omondera turucuar viharéhisa resendar, tanimbu avei omondora odca rese oangaipa
mboasisa pipe yuvireco vifia no. 22Pe rumo peipisira ivate catu vahe Tipa iemoirosa ava
Tiro, Sidén pendar sui ari caiii pipe coiye. 23 Pe avei no, tecua Capernaum pendar pemoha
co ivave pe reco dgua vifia. jPe rumo pe mombosara ivicuar ipicucu catu vahe pipe. Ehi
revo tecua Sodoma ve rane, acoi poromondiisa yapopri vahe pe padhuve yaposara vifia,
cliritei oime vitera ahe tecua vifia. 24 Sese, pe peipisira ivate catu Tlipa ilemoirosa ava
Sodoma iguar sui ari cafii pipe coiye” ehi.

Peyu cheu mbituhusa reca

25 Iyavei ahe ari pipe Jests oyerure: “Che Ru, aviye ndeu. Nde niha iva pendar, ivi
pipendar Yar ereico. Esepia, nde erefiomi co fiehesa supi tupri vahe ava imbahecua vai
vahe sui; eremboyecua rumo ava seco mbegiiemi vahe upe. 26 Egiie ere niha mbahe nde
remimbotar apo, che Ru” ehi.

27 “Qpacatu mbahe che Ru ombou cheu iyavei ndipoi ava che cua tupri vahe yuvireco,
che Ru glierafo ité rumo che cua; ndipoi avei che Ru oicua tupri vahe yuvireco no, che
glierafio ité aicua iyavei acoi que ava upe aicua uca potase, evocoi nungar upe aicua uca
tuprira. 28 Peyu cheu opacatu icuerai vahe. Che amondora pe pituhu dgua. 29-30 Peico
che povrive, peyembohe avei che sui. Esepia, che ndache reco asii, iyavei che povrive pe
recosa ndayavaimi eté. Ahese ramo oimera mbituhusa péu” ehi.

12

Mbituhusa ari pipe Jesus remimbohe oipoho trigo yuvireco

1 Mbituhusa ari pipe Jesus yuviraso giiemimbohe rese, oguata mbahe miti pdhu
rupi. Ahese semimbohe ndasiepoi. Evocoiyase trigo rahii oipoho-pohomi giiemihura
yuvireco. 2 Fariseo yuvirecoi vahe osepiase, aipo ehi Jests upe:

—Esepia nde remimbohe. Oporaviquifio mbituhusa ari pipe yuvireco —ehi yuvireco
chupe.

3 Ahe rumo omboyevi ahe fariseo upe:

—Peicua téi niha icuachiapri aracahendar mborerecuar guasu David rembiapogiier
resendar fiehesa ondugiier reseve ndasiepoise yuvireco. 4 Ahe niha yuviroique ité tiparo
pipe pan imboeteipri Tiipa upendar hu dgua ondugiier reseve. Ahe chupe acoi ndipotasai
ihu agua yuvireco vifia. Judio pahi yuvirecoi vahe upefio ité niha ipotasa ihu agua
yepi. > ;Ndapeyeroquii vo Moisés porocuaita resendar pipe? Esepia, judio pahi tiiparo
rese hafiecosar ndopituhui eté tliparo pipe yuvireco mbituhusa ari pipe yepi. Ndahei
rumo oyemboangaipa ipipe yuvireco. ¢ Cliritei cohave oime ava ivate catu vahe tliparo
sui. 7 Evocoiyase pe ndapesenducuai eté Tiipa Nehengagiier aipo ehi vahe: ‘Che aipota
peporoparaisuereco, ani chira peropovéhepa porerecosa mbahe mimba téi cheu’ ehi
vahe. Pesenducuase vifa, ahese, “Oyavi mbahe” ndapeye voi chira che remimbohe
mbahe ndoyavii vahe upe vina. 8 Esepia, Ava Riquehir mbituhusa ari rerecuar ité secoi
—ehi fariseo eta upe.

Mbia ipo nomii vahe Jestis ombogiiera
9 Ichui osose Jesus, oique judio tliparove. 10 Aheve oime mbia ipo co cotigiier nomii
vahe. Aheve avei fariseo, “Yaifiehengapo angahu Jesus” ehi yuvireco vifia. Sese,

—;lyafio ptha mbituhusa ari pipe ava imbogtierasa yepi’ —ehi yuvireco chupe.

1 Evocoiyase Jesus aipo ehi imboyevi:

—;Ava vo pe pahu pendar acoi mbituhusa ari pipe oviapise seimba ovesa ivicuarve
ndosoi chira senose vifia? 12 jAva niha aviye catu ovesa sui! Sese iyacatu yande yayapo
mbahe aviye vahe mbituhusa ari pipe yepi —ehi.

13 Ahese aipo ehi aipo mbia upe:

—Eichoho nde yiva —ehi.

Evocoiyase oichohose oyiva, ocuera tupri voi inungar ambuae iyiva. 14 Evocoiyase
fariseo opa yuvinose yuviraso oyemoingatu Jests yuca dgua yuvireco.

Yaviye aracahendar imombehupri Jesus recocuer resendar
15 Evocoiyase Jesus oicuase fariseo pihafiemorietasa, osé 0so, ava rehii avei yuviraso

supi. Setd avei imbaheasi vahe ombogiiera, 10 iyavei, “Che mombehui rene ava upe peyé”

ehi. 17 Egiie ehi yaviyepa Tlipa fieche mombehusar Isafas remimombehugiier:

18“Co ité che mboyeroyasar che rembiporavo.

Ahe asaisu etepri.

Sese ité ayemboviha.

Amondora che Espiritu chupe.

Ahe omombehu aveira mbahe ihivi vahe opacatu ava ivi pipendar upe.

19 Noifiehepoepi-epii chira ava, nasase-sasei téi chiaveira; iyavei ndosendui chietera ava
ifiehe ocar rupi.

20 Tyavei nomopei chietera que fiepei pataviimi oyeapa vahe; nombogiiei chiaveira
tataendi satachifiomi téi vahe.

Egiie ehira mbahe ihivi vahe pipe opacatu secopipa.

21 Evocoiyase opacatu tecua pendar ava ndahei vahe judio oyeroyara yuvireco sese’ ehi

Isafas aracahe.

“Jestis vireco caruguar piratasa oyese” ehi téi ava yuvireco

22 Ichui ava ndasesapisoi vahe, nofiehei vahe caruguar rerecosar viraso Jesus upe
yuvireco. Evocoiyase Jesis ombogiiera. Ahese osareco, ofiehe avei. 23 Evocoiyase
opacatu ava oyepithamondiisave aipo ehi yuvireco: “;Tlipa Rembiporavo David suindar
piha co?” ehi yuvireco chupe.

24 Osenduse rumo fariseo, “Co mbia caruguar rerecuar Beelzebu piratasa pipe téi
omboyepepi caruguar ava sui” ehi yuvireco.

25 Oicuafio rumo ipihafiemonetasa. Sese aipo ehi: “Que mborerecuar guasu povri
pendar ovava-vavase oyeupe oyeamotaréhisave yuvireco, ahese evocoi mborerecuar
piratasa ocafii téira. Iyavei que tecua pendar, anise, que ava omu rese ovavase
oyeupe, oyoya oyemocafii t&ira yuvireco. 26 Egiie ehi avei caruguar. Esepia, serecuar
omboyepepise opovri pendar, ovavara oyeupe yuvireco vifia. Evocoiyase ahe oyemocani
téira yuvireco. 27 Iyavei pe, ‘Beelzebu piratasa pipe sui téi omboyepepi caruguar ava sui’
peye téi cheu. Evocoiyase, java piratasa pipe vo pe voya eta omboyepepi caruguar ava sui
yuvireco? Tiipa piratasa pipese, che avei evocoiyase ayapo evocoi nungar ipiratasa pipe.
Pe voya ae omboyecuara pe fiehe pe rembiavi yuvireco péu. 28 Che rumo Tiipa Espiritu
piratasa pipe amboyepepi caruguar ava sui. Sese ciiritei pesepia ité Tlipa mborerecuasa.

29 “Iyavei no, que ava oique potase ambuae ava ipirata etepri vahe rétave imbahe
rerocua agua ichui vifia, yipindar opa rane itera ofiapichi-pichi. Ipare voi opara virocua
imbahe ichui.

30 “Iyavei acoi ava ndache mboyoyai vahe, ahe che amotaréhimbar yuvirecoi; acoi ava

ndosecai vahe ava cheu nara, ahe omosai téi yuvireco che sui.

31“Sese ava upe oimera fieroisa opacatu angaipa rese iyavei ifiche mara-mara téi vahe
upe avei. Co catu acoi iflehe-fiehe téi vahe Tlipa Espiritu upe, ahe chupe ndipoi chietera
feroisa. 321yavei acoi ava ofiehe-fiehe téi vahe che, Ava Riquehir rese, ahe chupe oimefio

feroisa; acoi ofiehe-nehe téi vahe rumo Espiritu amotaréhisave, ahe chupe ndipoi chira
fleroisa co ivi pipe iyavei ivave” ehi Jesus fariseo eta upe.

Ava recocuer icuasa sembiapo rese

33 “Emoatiro tupri ivira, ahe iha aviyera; nderemoatiro tupriise ivira, ahe evocoiyase
virecora oha naporai vahe. Esepia, ivira icuasa iha rese. 34 jEvocoiyase pe, mboi nungar
téi peico vahe, pe recocuer naporaise, ndapeicatui chira mbahe aviye vahe rese pe
fehe agua! Esepia, pe piha pipe sui téi osé pe fiehe dgua. 35 Iyavei acoi ava aviye
vahe ofiehe tupri opihafiemorieta catuprisa pipe; acoi ava recocuer naporai vahe rumo,
opihafiemofieta raisa pipe téi ofiehe. 3¢ Sese ari cafii pipe opacatu ava opara omombehu
onehe-fiehe téisa Tlipa rovai yuvireco. 37 Esepia, pe fiehe aviye vahe repri peipisira, pe
fiehe naporai vahe repri peipisi aveira” ehi Jesus.

Ava eta ndaseco pdrai vahe oporandu poromondiisa rese yuvireco

38 Evocoiyase fariseo iyavei Moisés porocuaita rese oporombohe vahe aipo ehi
yuvireco Jesus upe:

—Porombohesar, ore orosepia pota mbahe nde rembiapo poromondiisa nde recocuer
cua agua —ehi yuvireco.

39 Jestis rumo omboyevi ifiehe:

—Pe avandaseco porai vahe, ndiporeroyai vahe, peporandu té poromondiisa tecocuer
cua agua rese. Che rumo namboyecuai chira ambuae poromondiisa; Jonas recocuer rese
glierano opomomahenduhara. 40 Esepia, inungar Jonds secoi mbosapi ari pira guasu
aviterve aracahe, églie ehi aveira Ava Riquehir mbosapi ari ivivrive tuira omano vahe
pahuve. 41 Evocoiyase ari cafii pipe ava tecua Ninive pendar porandusave omombehura
ava cliriteindar cafiipa dgua. Esepia, Ninive pendar niha omboasise oangaipa, oyevi Tlipa
upe yuvireco Jonds omombehuse Tiipa Nehengagiier chupe. Ciiritei rumo oime Jonds
sui aviye catu vahe pe pdhuve. 42lyavei ari cafii pipe cufia mborerecuar guasu irohi
coti secua vahe porandusave, omombehura ciiriteindar ava cafipa dgua. Esepia, ahe
ou amombri sui Salomén mbahecuasa rendu dgua. Ciiritei rumo oime ivate catu vahe
Salomén sui —ehi fariseo eta upe.

Caruguar oyevi iri ava giieco agiierve
43 “Iyavei caruguar osése ava sui, oguata téi ivi ipiru vahe rupi opituhu dgua reca.
Ipare rumo ndoyosuise, ipihafilemonieta, 44 ‘Ayevi irira che reco aglierve vicho’ ehi. Aheve
oyevise, osepia iri secocuer inungar oi ndiporusai vahe, sahuvapri tupri. 45 Sepiase, 0so
siete caruguar naporai catu vahe reca. Ichui giieruse, oyoya guasu yuviroique co mbia
piha pipe. Sese mbahe té&i catu ité secocuer yipindar giieco agiier sui. Egiie ehi aveira
ava cliriteindar ndaseco porai vahe upe” ehi.

Jests si, tivireta avei
46 Jestis onehe viteseve ava upe, ahese ichi, tivireta reseve ocarve yuvinohai. Ahe
onehe pota yuvireco chupe. 47 Evocoiyase mbia omombehu Jesus upe:
—Nde s, nde rivireta reseve co ocarve yuvinohai. Ahe ofiehe pota yuvireco ndeu —ehi.

48 Ahe rumo,
—;Ava piha che si; ava piha che rivri? —ehi ahe mbia upe.

49 Evocoiyase omboyecua opo pipe gliemimbohe eta aipo ehi:
—Co che si eta, co che rivireta. 50 Esepia, acoi che Ru iva pendar remimbotar oyapo
vahe, ahe che rivri, che reindri iyavei ahe che si yuvirecoi —ehi.

13

Mbahe miti sui yembohesa
1 Ahe ari pipe Jesus 0sé oi sui 0so, oguapi ipa popive oi. 2 Aheve ava ofiemonuha atise
yuvireco, oha carite pipe oguapi oi, evocoiyase opacatu ava opita ipa popi rupi yuvireco.
3 Ahese omboyoya-yoya oporombohesa setd mbahe rese aipo ehi:

“Nepei mbia 0sé omaheti oico. 4 Ahe otiapi-apiise mbahe rahii oso, moviro oiti peri
rupi. Virai ogiieyise rumo sese, opafio yuvirohu. 5 Iyavei moviro oiti ivi nayanai vahesave
ita pahuve. Sese clriteimi sori; © ari tasise rumo, opafio ipiru. Esepia, ndasapoi niha.
7 Iyavei ambuae mbahe rahii oiti yu pdhuve. Ahe yu rumo sori poyava catu yuvireco
ichui. Sese opafio oyopi. 8 Ambuae rumo oiti ivi aviye vahesave, ahe setd iha imonuhasa;
fiepei ihi sui osé cién iha, ambuae sui osé sesenta, ambuae sui treinta. 9 Acoi ava
osenducua pota vahe che fiehe, toyapisacano sese” ehi Jests ava eta upe.

;Mahera piha co yembohesa imboyoyasa ambuae mbahe rese?

10 Ichui semimbohe eta oyemboya Jesus rese yuvireco mbahe rese oporandu dgua
chupe: “;Mahera vo eremboyoya-yoya mbahe rese nde porombohesa ava upe yepi?” ehi.
1 Jesus aipo ehi: “Péu rumo Tiipa oicua uca ité mbahe ndicuasai vahe omborerecuasa re-
sendar; ambuae ava upe rumo ndoicua ucai eté. 12Esepia, acoi vireco vahe upe, imondosa

catura; acoi ndovirecoi vahe evocoi osenducua raimi vahe serocuasafiora ichui. 13 Sese
afiehese chupe, amboyoya-yoya aipo nungar mbahe yavai vahe ambuae mbahe rese yepi.

Esepia, ahe osepia téi, ndosepiacuai rumo yuvireco iyavei osendu téi, ndosenducuai avei

yuvireco no. 14 Na ehi yaviye Tlipa Nehengagiier Isafas remimombehu:

‘Pe niha pesendu téira, ndapeicuai chira rumo; iyavei pesepia téira, ndapesepiacuai chira
rumo.

15 Esepia, evocoi ava eta upe yavai eté ipiha pipe imbahe reroya dgua, ndayapisai eté
sendu potaéhisave; ndoyemboesapisoi avei sepia potaéhisave.

Esepia, ndosenducua potai opiha pipe yuvireco cheu oyevi potaéhisave ombogiiera dgua’

ehi
Isafas aracahe.
16 “Pe rumo perorivete ité sepiacuase, pesenducuase avei no. 17 Supi eté setd Tiipa

fiehe mombehusar iyavei ava seco catupri vahe aracahendar osepia pota téi mbahe pe
rembiepia, ahe rumo ndosepiai eté yuvireco; iyavei osendu pota téi co pe remiendu, ahe
rumo ndosendui avei yuvireco” ehi Jesus giiemimbohe eta upe.

Jestis omombehu yembohesa mbahe miti resendar

18 [pare aipo ehi: “Peyapisaca omaheti vahe recocuer rese. 19 Acoi osendu téi vahe
Tiipa Nehengagiier imborerecuasa resendar, ipare rumo ndosenducuai, ahe inungar
acoi mbahe rahii oviapi vahe peri rupi. Ipare rumo caruguar ou chupe. Ahe ipiha
pipe osendu vahe Tilipa Nehengagiier opa tuprifio omocafii ichui. 20 Iyavei acoi mbahe
rahii seitipri ita pdhuve, ahe inungar ava recocuer yipifio osendu vahe, oipisi vahe avei
vorivetesa pipe Tlipa Nehengagiier. 2! Ipare rumo inungar co mbahe miti ndovirecoi
vahe guapo oviracua agua, égiie ehi avei evocoi nungar ava oimese mbahe-mbahe té&i
Tiipa Nehengagiier sui chupe, ciiriteimi seroyaéhisave oyepepi ichui. 22 Acoi mbahe
rahii seitipri yu pahuve, ahe inungar ava osendu vahe Tiipa fiehe. Ipare rumo ahe
ipihafiemofieta catu saisusave opacatu ombahe eta co ivi pipendar rese. Ipipe sui
oyembopa uca ombahe eta upe. Ichui ndoguata irifio Tlipa Nehengagiier rupi. Sese
secocuer ndaviye iri eté, inungar mbahe miti ndihai vahe. 23 Acoi itisa vahe mbahe rahii
ivi aviye vahe rese, ahe inungar ava osenducua vahe Tiipa Nehengagiier. Tyavei inungar
acoi co mbahe miti ihd iteanga vahe, égiie ehi avei ava secocuer aviye vahe inungar
ﬁtepei—pei sahii sui osé que cien iha, sesenta iha, anise que treinta” ehi Jests giiemimbohe
eta upe.

Trigo pdhuve caha naporai vahe sui yembohesa
24 Jesus omombehu iri co ambuae mbahe rese yembohesa oyoya vahe: “Tiipa
mborerecuasa oyoya tupri ava oivi pipe mbahe rahii ofioti vahe rese. 25 Opacatu ava
queseve rumo oyepota yamotaréhisar, caha téi rahii ofioti trigo pahuve oso. 26 Acoi trigo
iha potase, supive avei sori caha. 27 Evocoiyase oporaviqui vahe yuviraso, omombehu
iyar upe aipo ehi yuvireco: ‘Ore rerecuar, ;ndahei vo acoi mbahe rahii aviye vahe erefioti
nde ivi pipe? ;Que sui ru caha sori ipdhuve?” ehi yuvireco chupe. 28 Iyar rumo aipo ehi

chupe: ‘Oime revo que che amotaréhisar’ ehi. Evocoiyase oporaviqui vahe oporandu
yuvireco chupe: ‘;Ndiyai ptha caha téi orosapohopara ichui vifia? ehi. 29 Ahe rumo
aipo ehi chupe: ‘Ani, aviyeteramo caha rupive pesapoho tiétera trigo’ ehi. 30 ‘Evocoiyase
peseya, tocuacuafio oyoya yuvireco. Yaviyese voi mbahe miti, ahese che ayocuaira
oporaviqui vahe caha t&i rane rerocua dgua imboapuha uca sapi. Ipare oyapocatura trigo
rahii che mbahe apocatusave yuvireco’ ehi ivi yar” ehi Jesus.

Yembohesa mostaza rahii suindar
31Jestis omombehu iri co ambuae mbahe rese yembohesa oyoya vahe: “Tiipa povri

pendar oyoya tupri mostaza rahii rese. Ahe mbia ofioti vahe oivi pipe. 32 Supi eté co
mostaza rdhii tahimi catu opacatu ambuae mbahe rahii sui. Ipare rumo, ocuacuase,
tuvichd catu ambuae mbahe miti sui inungar ivira tuvichd vahe. Ahe sica rese virai
rehii oyapo guaitira” ehi oporombohe.

Yembohesa pan mboapeposa sui
33 Ipare Jesus oporombohe iri ambuae mbahe rese aipo ehi: “T{ipa povri pendar oyoya
tupri pan mboapeposa rese, acoi cufia omboyeseha tupri vahe trigo cuhi rese opacatu
imboapepo dgua yepi” ehi oporombohe.

Jests oiporu oporombohe dgua mbahe rese mboyoyasa yepi
34 Jestis omombehu opacatu evocoi nungar mbahe omboyoya-yoyase oporombohesa
ambuae mbahe rese opacatu ava upe. 3° Co rumo na ehi Tiipa fiehe mombehusar
rembicuachiagiier aviye dgua:
“Che afiehese, amboyoyara che porombohesa ambuae mbahe rese.
Iyavei amombehura Tiipa ivi apo suive mbahe niporéhii vahe” ehi.

Jestis omombehu tupri oporombohesa caha téi resendar

36 Ahese Jesus, “Aviye” ehi ava upe. Ipare oique oi pipe. Aheve semimbohe
oyemboyapa yuvireco sese ‘tomombehu trigo pahuve caha oime vahe resendar yandeu’
oya. 37 Evocoiyase omboyevi chupe: “Acoi ava mbahe rahii aviye vahe ofioti vahe,
ahe che, Ava Riquehir. 38 tvi mbahe miti rupa, ahe ava co ivi pipendar. Iyavei mbahe
rdhii aviye vahe, ahe ava Tiipa povri pendar; caha naporai vahe, ahe ava caruguar
suindar yuvirecoi vahe. 3% Acoi yamotaréhimbar, ofioti vahe caha, ahe niha Caruguar
ité. Evocoiyase ari mbahe miti pohosa, ahe ari cafiisa; acoi omonuha vahe mbahe miti,
ahe Tlipa rembiguai iva pendar yuvireco. 4°lyavei inungar acoi caha téi imonuhapri sapi
dgua, églie ehi aveira ari cafi pipe coiye. 41 Evocoiyase che, Ava Riquehir, che rembiguai
iva pendar amondora opacatu ava ambuae omboangaipa uca vahe, mbahe-mbahe téi
aposar avei rerocua dgua che povrive yuvirecoi vahe pahu sui. 42 Ichui omondopara tata
guasuve. Aheve oyaseho téira iyavei ombotere-tere téira gudi yuvireco. 43 Aheseve voi
ava Tlipa reroyasar seco tupri vahe, ari nungar sendi yaira Vu mborerecuasave yuvireco.
Que ava osendu pota vahe che fiehe, toyapisacafo sese” ehi.

Mbahe repirusu lomimbri sui yembohesa
44 “Evocoiyase Tilipa mborerecuasa oyoya tupri mbahe sepirusu vahe que ivi pipe
fomipri rese. Ipare ava aviyeteramo téi oyosura vifia. Ahe rumo aheve avei ofiomi.
Ipare vorivetesa pipe opacatu ombahe omondopa co ivi rerocua dgua mbahe sepirusu
vahe pota raisa pipe” ehi.

Mbohir sepirusu catu vahe sui yembohesa
45 “Iyavei Tlipa mborerecuasa inungar ava mbahe rerocuasar oseca vahe mbohir
icatupri vahe yepi. 46 Ahe oyosuse mbohir sepi catu vahe, oso opacatu ombahe mondo
co sepi catu vahe rerocua agua.

Pira mbohasa sui yembohesa
47 “Iyavei Tiipa mborerecuasa inungar pira mbohasa. Imondopri ipive. Ipare omboha
opacatu-catu téi pira. 48 Acoi savapipose pira mbohasa, vinose ivi dtasave yuvireco.

Aheve oiporavo pira aviye vahe oflofiapa ombahe riruve yuvinoi, naporai vahe rumo
opafio omombo yuvireco. 4° Egiie ehi aveira ari cafii pipe: ahese Tlipa rembiguai iva
pendar yuvinosera opacatu ava ndaseco pdrai vahe mboyepepi dgua ava seco catupri
vahe sui. 50Evocoiyase ava ndaseco pdrai vahe imondosara tata guasuve. Aheve oyaseho
téira iyavei ombotere-tere téira gudi yuvireco” ehi.

Mbahe ipiasu vahe iyavei ocuacua vahe sui yembohesa

51 Evocoiyase oporandu giiemimbohe eta upe:

—;Pesenducua vo aipo opacatu? —ehi.

—Taa —ehi yuvireco chupe.

52Evocoiyase ahe aipo ehi:

—Acoi ava oporombohe vahe porocuaita rese, oyembohe vahe avei che Ru mborere-
cuasa rese, ahe inungar ava oi yar vinose vahe ombahe ipiasu vahe, ocuacua vahe avei
yapocatusa sui —ehi giiemimbohe eta upe.

Jestis Nazaret ve secoi

53 Ofiehe pare, Jests osé ichui >4 oyepota giiecuave oso. Aheve ombohe ava judio tiiparo
pipe oico. Evocoiyase ahe pendar ava oyepithamondii téi:

—;Que piha co ava oyembohe catu ombahecua dgua? iyavei, ;mara ehi ptha co mbahe
poromondiisa apo? —ehi yuvireco—. %> ;Ndahei vo acoi carpintero rahir t&i? Ichi niha
acoi Marfa, iyavei yuvirecove tivri, ahe Santiago, José, Simén, Judas. > Seindri avei niha
yuvirecove yande pahuve. Evocoiyase, ;que piha oyembohera vifia? —ehi téi yuvireco
chupe.

57 Ipipe sui ndoviroyai yuvireco. Ahe rumo aipo ehi chupe:

—Ttipa fieche mombehusar niha omboetei opacatu rupi yuvireco yepi. Secua pipendar,
séta pipendar ae rumo nomboetei yuvireco —ehi.

58 Evocoiyase, ahe ava viroyaéhisa rese, moviro téi oyapo mbahe poromondiisa
ipdhuve.

14

Juan Oporodpiramo vahe mano agtier
1 Ahe ari rupi Herodes, mborerecuar guasu Galilea pendar, oyandu Jesus rerdcua.
2 Evocoiyase aipo ehi opitiviisar upe: “Juan Oporodpiramo vahe revo ocuerayevi. Sese
oyapo poromondiisa ipirata vahe” ehi.
3 Esepia niha, yipindar Herodes Juan oipisi, ofiapichi carena pipe soquenda dgua vivri
Felipe rembireco Herodias sui téi, 4 “Ndiyai eté nde rembireco nungar ererecora” oyeupe

hese.
5Herodes oyuca pota Juan vifia, osiquiyefio rumo ava eta sui. Esepia, ahe, “Tlipa fiehe

mombehusar secoi” ehi yuvireco chupe. ¢ Acoi Herodes haragiier mboeteisa pipe rumo
aipo cufia Herodias membri 0sé opivoi ava rehii rembiepiave. Herodes upe evocoiyase
aviye ai eté. 7 Sese ahe oyemoingatu fiepei reseve que mbahe oyeupe oporanduse imondo
dgua chupe. 8 Evocoiyase ahe cufatai oyeupe osi remimombehu rupi, aipo ehi Herodes
upe:

—Embou Juan Oporodpiramo vahe dca poratu pipe cheu —ehi.

9 Aipo fiehesa nombovihai eté Herodes; ndiya iri rumo, “Ani” ohe dgua. Esepia,
opacatu ava gliemimbori eta rovaque aipo ehi. Sese, “Taperu chupe” ehifio. 10 Ahese
oporocuai Juan dca hasia dgua soquendasave. 1! Ipare viraso poratu pipe cuiatai upe
yuvireco. Evocoiyase ahe omondo osi upe.

12 Ahese Juan remimbohe oyepota yugiieru, viraso sete fioti yuvireco. Ipare yuviraso
Jesus upe imombehu.

Jestis oyopoi cinco mil cuimbahe
13 Jesus oyanduse Juan manosa, ahese ahe ae 0so ava poréhisave carite pipe. Ava rehii
rumo oyanduse, yuvinose voi giiecua sui, ivi rupi yuviraso osupiti secosave yuvireco.

14 Evocoiyase osése carite pipe sui, osepia ava rehii. Ahese oiparaisuereco ava eta. Sese
opa ombogiiera imbaheasi vahe serasopri. 15Evocoiyase caharuse semimbohe oyemboya
yuvireco sese aipo ehi:

—Cahar ité moco cute iyavei ndipoi oi co rupivemi vahe. ;Ndiyai vo eremondopa
ava tecua-tecuami rupi, ahe supi tovirocua mbahe giiemihura yuvireco? —ehi yuvireco
chupe.

16 —An{, ndiyai yuviraso. Pe pemondora mbahe semihura yuvireco —ehifio chupe.

17 —poyandepomi téi rumo pan orovireco iyavei fiuviriomi téi avei pira —ehifio
semimbohe yuvireco chupe.

18 _perufio ave cheu —ehi gliemimbohe upe.

19 [pare aipo ehi ava rehii upe: “Peguapi capihi harive” ehi. Evocoiyase oipisi
poyandepomi vahe pan, fiuviriomi vahe pira. Ichui omahese iva rese, “Aviye ndeu,
che Ru” ehi. Ichui omombite-mbite pan imondo giiemimbohe upe. Ahe evocoiyase
omboyaho-yaho ava eta upe semihura yuvireco. 20 Evocoiyase opacatu ava ocaru vahe
ihitaropa téi yuvireco. Ipare semimbohe omboapipopa doce tupri iruova sembihu
rumbirer yuvireco. 2! Ahe cuimbahe ocaru vahe retacuer cinco mil. Cufla rumo iyavei
chihivahe ndipapasai yuvireco.

Jestis oguata i hari rupi

22 Ipare Jesus, “Peha pe rane carite pipe, pesasa ipa peso che renondeve. ‘Aviye’ tahe
rane ava eta upe” ehi gilemimbohe upe. 23 “Aviye” ohe pare ava upe, oyeupi oso ahe ae
ivitri rese oyeroqui agua. Pituse chupe, opitafio aheve. 24 Aheseve carite 0so pucuse ipa
popi sui, ivitu ipirata vahe osovaichi yuvireco. Sese ohitu vahe nambegiie-mbegiiei ocua
sese. 25 CGhe potase, oguata i hari rupi oso gilemimbohe coti. 26 Semimbohe i hari rupi
iguatase, oyembosiquiye yuvireco ichui. Sese,

—iNdahei vo evocoi héagiier secoi! —ehi yuvireco chupe.

27 Gliemimbohe upe rumo aipo ehi:

—iPeyemoviracuafio, che téi! jPesiquiye eme che suil —ehi.

28 —Che Yar —ehi Pedro—. Nde ité ereicose, taguata i hari rupi vicho nde piri —ehi.

29 —Erio ru —ehi chupe.

Evocoiyase Pedro oglieyi carite pipe sui, oguata i hari rupi. Osora ipiri vifia. 30 tvitu
pirata repiase rumo, osiquiye ichui. Oso senise rumo ipive,

—iChe Yar! jChe pisiromi eve! —ehi.

31 Ahese cliriteimi voi oipisi Pedro po rese, aipo ehi chupe:

—iChihi téi ereyeroya che rese! {Mahera ndereyeroya tuprii che rese! —ehi.

32 Qyuvirohase rumo carite pipe, opituhu voi ivitu. 33 Evocoiyase carite pipe yuvirecoi
vahe ofienopiha sovai,

—iSupi eté catu nde Ttipa Rahir ereico! —ehi yuvireco chupe.

Jestis ombogiiera imbaheasi vahe Genesaret pendar

34 Osasase ipa, oyepota Genesaret ivi rese yuviraso. 35 Opacatu ahe pendar ava
oicuase Jesus yepota, ahese opacatu tecuami rupi omombehu-mbehu ava upe yuvireco.
Evocoiyase viraso imbaheasi vahe chupe, 3¢ aipo ehi yuvireco: “Topocomi téi nde

turucuar popi rese yuvireco” ehi; evocoiyase opacatu sese opoco vahe, ocuerapa voi eté
yuvireco.

15

Porombohesa yande mboangaipa vahe resendar
10yemboya Jesus rese moviro fariseo iyavei Moisés porocuaita rese oporombohe vahe,
yuglieru vahe tecua guasu Jerusalén sui. Ahe oporandu yuvireco chupe:
2 —;Mahera vo nde remimbohe ndoguatai yande ramoi aracahendar aracuasa rupi
yuvireco? ;Mahera vo yande porocuaita mboaviyeéhisa pipe ndoyepoi ocaru dgua
yuvireco yepi? —ehi.

3 Jesuis omboyevi aipo ehi chupe:

—Pe no, jmahera ndapemboyeroyai T{ipa porocuaita pe ramoi aracahendar aracuasa
rupi t&i pe guata dgua! 4 Esepia, Tiipa aipo ehi: “Pemboyeroyara iyavei peipitiviira pe
ru, pe si avei no. Acoi iflehe mara vahe oyesupa upe, ahe tomanofio” ehi aracahe. > Pe
rumo aipo peye téi: “Acoi ava aipo ehi vahe vu upe, osi upe avei no: ‘Ndiyai chira mbahe
mondo dgua péu. Esepia, che opacatu mbahe areco vahe imondopri Tiipa upe’ ehise,
6 ahese ndiyai eté ipitivii gua chupe” peye. Egiie peye pe aracua raisa pipe pemocafii
Tiipa porocuaita peyesui. 7 {Pe Tlipa reroyasar angahu téi peico vahe! Supi tupri ité Tlipa
fiehe mombehusar Isafas rembicuachia aracahendar omombehu pe recocuer:

8 ‘Co tecua pendar ava oyuru pipe téi che mboetei yuvireco; ipihafiemofietasa rumo

amombri téi che sui.
9 Qyerure tupri téi yuvireco cheu.

Esepia, iporombohesa ava porocuaita téi’
ehi Isafas rembicuachiagiier pipe aracahe —ehi Jesus imombehu.

0Tpare,

—Perio —ehi ava rehii upe—. Peyapisaca, pesenducua tupri che fiehe: 11 mbahe oique
vahe ava yuru rupi nomboangaipa ucai. Mbahe osé vahe ava yuru pipe sui, ahe rumo
omboangaipa uca —ehi.

12Evocoiyase semimbohe oyemboya sese, oporandu yuvireco chupe:

—;Ereicua vo acoi fariseo oflemoiro nde fiehe renduse yuvireco? —ehi.

13 Ahe rumo aipo ehi chupe:

—Opacatu mbahe miti ndahei vahe che Ru iva pendar remiti, opara sapohosa curi
—ehi—. 14 Egiie tehifio yuvireco. Esepia, evocoi inungar ndasesapisoi vahe viroguata
ambuae ava ndasesapisoi vahe yuvireco. Ahe evocoiyase oyoya voira oviapi ivicuar pipe
yuviraso —ehi.

15 Evocoiyase Pedro oporandu chupe aipo ehi:

—Emombehu tupri catu iri mbahe eremombehu vahe oreu —ehi.

16 —;Ndapesenducua vitei avei catu pe co fiehesa? 17 ;Ndapeicuai vo opacatu
mbahe acoi ava yuru rupi oique vahe oso yaviterve, ipare osé setecuer sui? 18 Ava
pihafiemofietasa sui osé vahe rumo iyuru rupi, ahe ava omboangaipa. 1° Esepia, ava
pihafiemofietasa sui osé pihafilemoneta raisa, porapichisa, mendasa sui yemboaguasasa,
nomendai vahe yemboaguasa téisa, mondasa, temira iyavei ava rese filemorfieta téisa.
20 Evocoi nungar mbahe rumo omboangaipa ava; ndahei angaipa acoi yande caru
renonde yande yepoiéhisa nungar —ehi.

Curia ndahei vahe judia viroya Jests

21Ichui osé Jesus 0so, oguata Tiro ivi rupi, Sidén ivi rupi avei. 22 Cufia cananea, Tiro,
Siddn ivi rese secoi vahe oyemboya Jesus rese aipo ehi:

—iChe Yar, David suindar, che paraisuerecomi eve! jChe membri vireco caruguar
oyese! —ehi pucu-pucu ou chupe.

23 Ahe rumo nomboyevii eté chupe. Evocoiyase semimbohe oyemboya yuvireco sese
aipo ehi:

—Emboyepepi co cufia yande sui. Esepia, sdse pucu-pucu ou yande raquicuei —ehi
yuvireco chupe.

24 Evocoiyase aipo ehi giiemimbohe upe:

—Che Ru Tiipa rumo che mbou Israel recua pendar upefio. Esepia, ahe ovesa ocafii téi
vahe nungar yuvireco —ehi.

25 Ahe cufia rumo ofienopiha sovai, aipo ehi chupe:

—iChe Yar, che pitiviimi eve! —ehi.

26 Ahe rumo aipo ehi chupe:

—Naporai rumo yarocua pan tahir sui cave tohu yamondo vahera —ehi.

27 —Supi eté, che Yar, cave avei rumo ohufio ité pan rahicuer oviapi vahe yepi —ehifio
chupe.

28 —;Cufia, tuvicha nde yeroyasa! Aviye, égiie tehi eté nde remimbotar rupi —ehi.

Aipo ihe ramoseve, ocuera voi eté imembri.

Jesus setd ombogiiera ava imbaheasi vahe

29 Ichui Jesus o0sé oso ipa Galilea ivii. Ipare oyeupi ivitri rese oguapi oi. 30 Aheve setd
ava oyepota, glieru ati imbaheasi vahe yuvireco chupe: ndipindugiiei vahe, ndasesapisoi
vahe, ipari-pdri vahe, nifehengatui vahe, iyavei ambuae setd imbaheasi vahe no.
Omondose sovai yuvireco, ahe opa ombogiiera. 3! Ichui ava ninehengatui vahe onehe;
ipari-pari vahe ocuera tupri; ndoguatai vahe oguata avei iyavei ndasesapisoi vahe
osareco yuvireco. Sepiase ava rehii oyepihamondii aipo ehi: “Imboeteipri Israel Tlipa
tasecoi” ehi yuvireco.

Jestis oyopoi cuatro mil cuimbahe

32 Evocoiyase Jesus ofiehe gliemimbohe upe aipo ehi:

—Iparaisu catu co ava yuvireco cheu. Esepia, mbosapi ari yuvirecoi yande piri iyavei
ndipoi eté mbahe semihura. Ndiyai sétave sie poréhi reseve amondo. Aviyeteramo
oviroviapi-api tiétera tieporéhi peri rupi yuvireco vifia —ehi.

33 Evocoiyase semimbohe aipo ehi yuvireco chupe:

—;Que sui piha orosecara tembihu ava rehii upe nara cohave ava poréhisave vifia?
—ehi yuvireco.

34 —; Mbovi vo pan pereco? —ehi.

—Orovirecomi siete pan iyavei moviromi téi pirami —ehi semimbohe yuvireco chupe.

35 Evocoiyase, “Peguapi ivi harive” ehi ava rehii upe. 3¢ Ahese oipisi siete pan,
pirami reseve, “Aviye ndeu” ehi Vu upe. Ichui omboyaho-yaho giiemimbohe upe
imondo. Ahe evocoiyase omondopa ava rehii upe yuvireco. 37 Opacatu ava ocaru vahe
ihitaro yuvireco. Ipare semimbohe omboapipo iri rane sumbirer siete iruova yuvireco.

38 Cuimbahe ocaru vahe retacuer cuatro mil. Cufia, chihivahe retacuer rumo ndicuasai.
39 Ipare Jesus, “Aviye” ehi ava upe, ahese oha carite pipe oso ivi Magadan rupi.

16

Fariseo iyavei saduceo oporandu poromondiisa rese yuvireco

1Fariseo iyavei saduceo yuviraso Jesus repia secodha dgua yuvireco vifia. “Emoporéhi
Tipa suindar nde recosa poromondiisa pipe oreu” ehi yuvireco chupe.

2 Aipo ehi rumo fariseo, saduceo yuvirecoi vahe upe: “Supi eté amove caharuse pe aipo
peye: ‘Ari tupri aira. Esepia, iva rese pird iteanga’; 3 iyavei afiihivei: ‘Co pipe ari naporai
chira. Esepia, iva rese pira vai anga, pitu guasu-guasu avei’ peye. Pe niha peicua mbahe
ivaresendar téi oyecua vahe mombehu; ndapeicuai rumo mara oyapave co poromondiisa
cliriteindar ava upe imombehu. 4 Co ava ndaseco pdrai vahe oyepepi vahe Tiipa sui
oporandu poromondiisa rese ‘; T{ipa suindar ité piha?” oyapave. Che rumo namboyecuai
chira ambuae poromondiisa chupe; acoi poromondiisa Tiipa oyapo Jonds upe giierafio
tupri aseyara chupe” ehi.

Ichui oseyapafio ava rehii oso.

Fariseo iyavei saduceo porombohesa inungar pan mboapeposa
5 Evocoiyase semimbohe oyepota ipa rovai yuviraso. Pan sui rumo sesarai eté
yuvireco. ¢ Evocoiyase Jesus aipo ehi chupe:
—Peicua catu fariseo iyavei saduceo pan mboapeposa sui —ehi.
7 Ifiehe renduse, semimbohe aipo ehi oyeupe yuvireco:
—iNdayarui eté rumo pan! —ehi-ehi téi oyeupe yuvireco.
8 Ahe rumo oicua gilemimbohe pihafiemorietasa. Sese aipo ehi chupe:

—iMahera, “Ndayarui pan” peye! jPe ndapeyeroya tuprii che rese! ° ;Ndapeicua vitei
vo che rembiapo? ;Ndapeyemomahenduha vitei eté vo acoi poyandepo pan mboyaho
agiier acoi ava cinco mil upendar rese, iyavei mbovi iruova pemboapipo sumbirer
imonuhase? 10 ;Ndapeyemomahenduha vitei avei vo acoi amboyaho vahe siete pan ava
cuatro mil vahe upe, iyavei mbovi iruova pemboapipo sumbirer? 1;Too, mara peye rutei
pe aipo senducuaéhi! Ndahei mo pan rese ité anehe. Peicua catu fariseo iyavei saduceo
pan mboapeposa sui —ehi.

12 Ahese ramo oicua yuvireco cute, ndahei pan mboapeposa rese ité ofiehe, Jestis rumo
onehe fariseo iyavei saduceo eta porombohesa rese téi.

Pedro oicua uca Jestis Tipa Rembiporavo secose

13 Qyepotase Jesus, oso tecua Cesarea coti Filipo ivi rese, aheve oporandu giiemimbohe
upe aipo ehi:

—;Mara ehi vo ava ofiehe yuvireco che rese, Ava Riquehir che recose? —ehi.

14 Semimbohe evocoiyase aipo ehi yuvireco chupe:

—Amove ava: “Juan Oporodpiramo vahe” ehi yuvireco ndeu; ambuae aipo ehi
yuvireco: “Elfas”; ambuae ava aipo ehi avei yuvireco: “Jeremias”; anise ambuae ava,
“Tipa fiehe mombehusar mboetasa” ehi yuvireco ndeu —ehi.

15 —Pe no, ;‘Ava co secoi’ peye ru pe cheu no? —ehi giiemimbohe upe.

16 —Nde niha Tiipa supi eté vahe Rembiporavo imombehupri; Tahir ité ereico —ehi
Simén Pedro.

17 —Nde sovasapri ereico Simén, Jonds rahir. Esepia, ndahei ava téi omboyecua co
mbahe ndeu, che Ru iva pendar teieté omboyecua ndeu —ehi—. 18 Nde Pedro ereico, co
ita guasu harive amopuhara che tliparogua. Nepei yepe manosa ndosecoreroyii chietera
opiratasa pipe. 1° Evocoiyase che amondo Tiipa mborerecuasa resendar mboisa ndeu;
acoi, “Aviye” erese que mbahe uve co ivi pipe, égiie ehi aveira ivave; iyavei, “Ani” erese
que mbahe uve co ivi pipe, églie ehi aveira ivave —ehi.

20 [pare Jests aipo ehi gliemimbohe upe: “ ‘Co T{ipa Rembiporavo Poropisirosar’ peye
eme ava upe cheu” ehi.

Jestis omombehu omano dgua

21 [chuive tupri Jesis omboipi imombehu giiemimbohe upe oico: “Iya niha cheu che
so dgua tecua guasu Jerusalén ve. Aheve judio rerecuar, pahi rerecuar ivate catu vahe
iyavei Moisés porocuaita rese oporombohe vahe, ahe che mombaraisu ucara iyavei che
yuca ucara yuvireco. Che yucasa sui rumo imombosapisa ari pipe acuerayevira” ehi.
22 Pedro rumo viraso co cotimi chupe ofiehengata dgua:

—iT{ipa ndoipotai eté evocoi nungar nde reco agua, che Yar! ;Ndipoi chietera mbahe
ndeu! —ehi Pedro chupe vina.

23 —iEsiri che sui, Caruguar! —ehi Pedro upe—. Nde che reiti pota eve mbahe
téi pipe. Esepia, nandepihafiemofietai mbahe Tiipa upendar rese, ava nungar téi nde
pihafiemofieta eico —ehi.

24Tpare aipo ehi gliemimbohe upe:

—Acoi oguata pota vahe che rupi, tasesarai mbahe giiemimbotar aposa sui iyavei
inungar-ra curusu rese ovosiira vifia, toyemoingatu voi che recocuer rese oparaisu agua
iyavei toguata tupri che rupi. 25 Esepia, acoi ava giietecuer téi raisupar, ocafii téi etera;
acoi ava omocarii téi vahe rumo giietecuer che recocuer rese, ahe ofiepisirora. 26 Esepia,
javiye ai angahu piha ava upe opacatu mbahe co ivi pipendar pisi agua, ahe ae téi
omocafiise gliecocuer yuvireco vifia? ;jMbovi piha omondora ava giiecocuer repira vifia?
27 Esepia che, Ava Riquehir, ayevira che Ru reco piratasa pipe che rembiguai iva pendar
reseve curi. Che evocoiyase aicuara fiepei-pei ava rembiapo agiier rupi chupe. 28 Supi
eté oimera amove cohave ava nomano vitei chivaher, ahe che, Ava Riquehir, che repia
rane itera che yevise che mborerecuasa pipe yuvireco curi —ehi giiemimbohe upe.



SAN MATEO 17:1 26 SAN MATEO 17:23
17

Jesus fiecufiaro agiier

1 Seis ari pare Jesus viraso Pedro, Santiago, tivri Juan reseve co coti ivitri ivate
vahesave oyeupi. 2 Aheve, aviyeteramo téi oflecuilaro gliemimbohe rovai. Evocoiyase
sendi sova inungar ari, iturucuar morochi, sendi avei. 3 Aheseve voi oyemboyecua
Moisés, Elfas reseve yuvireco chupe. Ahe ofiemofieta oyeupe yuvinoha. 4 Ahese Pedro
aipo ehi chupe:

—Che Yar, javiye ai eté cohave yaico! Ereipotase, ayapora mbosapi teyupami: fepei
ndeu nara, ambuae Moisés upe, ambuae evocoiyase Elias upe nara —ehi.

5 Aviyeteramo téi iva quiha rese osesapé oglieyi ou oyopipa tupri ité. Ipahuve oyeendu
fiehesa aipo ehi: “Co che Rahir, che rembiaisu. Che mboviharete; peyapisaca catu ifiehe

rese” ehi vahe.
6 Aipo renduse, semimbohe osiquiyé iteangasa pipe opafo ivi rese oflaca mboya

yuvireco ichui. 7 Ahese oyemboya oso giiemimbohe rese, onatoi aipo ehi chupe:

—Pepiiha; pesiquiyei rene —ehi.

8 Evocoiyase omahe yuvireco sese, ahese ahe giierafio osepia imoha yuvireco.

9 [pare yuviroglieyi ivitri sui aipo ehi evocoi mbosapi giiemimbohe upe:

—Ndapemombehui chietera que fiepei ava upe co mbahe pesepia vahe, pemombehura
rumo acoi che, Ava Riquehir, acuerayevise voi —ehi.

10 Evocoiyase semimbohe oporandu yuvireco:

—;Mahera ru Moisés porocuaita rese oporombohe vahe: “Elias rane rumo oura curi”
ehi yuvireco? —ehi yuvireco chupe.

1 Evocoiyase omboyevi giiemimbohe upe aipo ehi:

—Elfas rane ité niha oura opacatu mbahe moingatu dgua curi. 12 Ahe rumo ou ité cuese.
Ndoicuai rumo ava yuvireco. Amove rumo opacatu gliemimbotar té oyapo yuvireco
sese. Egiie ahe aveira niha cheparaisura ahe ava povrive vichico —ehi.

13 Evocoiyase semimbohe osenducua ramo ifiehe yuvireco. Egiie ehi Jesus ofiehe Juan
Oporodpiramo vahe rese.

Jestis ombogiiera chihivahe caruguar rerecosar

14Viroyepota Jesus gliemimbohe ava rehiisave seraso. Aheve mbia oyemboya oso sese,
ofienopiha sovai aipo ehi chupe:

15 —Che Yar, ereiparaisuerecomi téira che rahir cheu vina. Esepia, ahe iptha mbaheasi
vahe, oyemombaraisu iteanga. Setd yupagiier oviapi tatave, ive avei no. 16 Sese aru téi
nde remimbohe upe. Nombogiiera catui rumo yuvireco —ehi.

17 —iToo, ndapeyeroya tupri vitef eté che rese! jCo coti téi vite pe pihafiemofietasa!
iMbovi rupi rutei vo aico vitera pe pahuve che fiemosasa pipe! Peru evocoi chihivahe

cheu —ehi.
18 Ahese ofnehe pirata caruguar upe chihivahe sui imose. Aheseve ocuera tupri voi eté.

19 Tpare semimbohe oporandu co cotimi yuvireco chupe:

—;Mahera piha ndoromose catui eté caruguar ichui? —ehi yuvireco.

20 —Esepia, ndapeyeroya tuprii Tiipa rese. Supi eté sese pe yeroyasa, yepe ndoyavii
chira mostaza rahii tahimi vahe vifia, aipo peyera co ivitri upe: ‘Esiri, eso coi coti’ peyera.
Evocoiyase ivitri osirifio itera. Ahese ndapemboavaimi chira mbahe. 2! Evocoi nungar
caruguar imosesa yayerurese yande yecuacusa pipe —ehi.

Jestis omombehu iri omano dgua
22Jesus oguata viteseve Galilea ivi rupi, aipo ehi giiemimbohe upe oico:
—Che, Ava Riquehir, imondopri aicora che amotaréhimbar povrive. 23 Che yuca aveira
yuvireco. Acuerayevira rumo imombosapisa ari pipe —ehi.
Osenduse semimbohe aipo ihe, ndovihai téi yuvireco.

Jestis omondo guarepochi tiiparo uve nara oyeupe oporandu vahe upe

24 Oyepotase Jesus gilemimbohe reseve tecua Capernaum ve, aheve guarepochi
rerocuasar tiiparo upe nara yuviraso Pedro upe, oporandu yuvireco chupe:

—;Supi eté pe rerecuar ndomondoi guarepochi tiiparo upe nara? —ehi.

25 —Omboepi niha —ehi Pedro chupe.

Evocoiyase oiquese Pedro oi pipe, aheve Jesus rane ofiehe chupe aipo ehi:

—;Mara ehi nde pthafiemofieta, Simén? ;Ava sui vo virocua guarepochi mborerecuar
guasu co ivi pipe yepi? ;0mu sui piha, ambuae ava sui tie? —ehi.

26 Pedro evocoiyase omboyevi chupe:

—Ambuae ava sui —ehi.
—iTaal —ehi—. Evocoiyase mborerecuar povri pendar nomboepii chira yuvireco —

ehi—. 27 Guarepochi rerocuasar mofiemoiroéhi dgua rumo, eresora ipa pipe, epirapoi.
Acoi yipindar pira erenose vahe, ahe iyuru pipe ereyosura fiepei guarepochi. Ahe eraso
chupe. Ipipe iyacatura imboepi dgua yandeu —ehi Jests Pedro upe.

18

JAva vo seco ivate catu vahe?

1 Ahe ari pipeve semimbohe oyemboya Jesus rese yuvireco mbahe rese oporandu dgua
chupe:

—;Uma vo seco ivate catu vahe Tiipa mborerecuasa pipendar? —ehi.

2 Evocoiyase Jesus: “Erio” ehi fiepei chihivahemi upe, omondo gliemimbohe pahuve
imoha, 3 aipo ehi:

—Supi eté, acoi ndapefiecuiaroise iyavei ndapeicoise chihivahemi nungar, ahese
ndapeiquei chira Tipa mborerecuasa pipe. * Acoi ofiemomini vahe rumo inungar co
chihivahemi, evocoi nungar seco ivate catura Tiipa mborerecuasave. > Acoi ava oipisi
vahe co chihivahemi nungar che rer pipe sereco, che ité che pisi yuvireco —ehi.

Iparaisu itera ava oporomboangaipa uca vahe

6 “Acoi que ava rumo omboangaipa uca vahe co chihivahemi nungar che reroyasar,
iyacatu evocoi nungar ava fiapichisa ita guasu iyesiho rese para guasu pipe imombo dgua.
7 {Iparaisu co ivi pipendar che reroyasar omboangaipa uca vahe yuvireco! Che reroyasar
upe rumo oimeflo itera poroatoisa yepi, jahe imboangaipa ucasar rumo iparaisu itera!

8 “Sese inungar pe po, anise que pe pi avei pemboangaipa uca vahe, peyasia,
pemombora amombri peyesui vifia. Esepia, aviye catu peiquera tecove apiréhisave fiepei
pe pi, pe po rese, peso ragiier sui tata guasu apiréhisave fiuvirio pe po, que fiuvirio pe
pi reseve. 9 lyavei pe resa pe mboangaipa ucase, penose, pemombo amombri peyesui.
Esepia niha, aviye catu peiquera fiepeimi pe resa rese tecove apiréhisave, iluvirio pe resa
rese tata guasu apiréhisave pe reique ragiier sui.

Porombohesa ovesa ocarii téi vahe resendar
10 “Peroiroi rene que fepei chihivahemi che reroyasar. Esepia, ivave sembiguai che Ru

pirindar ité yuvirecoi yepi” ehi. 11 “Che niha, Ava Riquehir, ayu ava ocafii t&i vahe pisiro
agua.

12%;Mara ehi pe pthave? Acoi virecose mbia cien tupri ovesa giieimba, ipare rumo
ocafiira fiepei ichui vifia, evocoiyase oseya ranera noventa y nueve téi vahe ovesa ivitri
rese. Oyevira ocafii vahe reca oso. 13 Ipare oyosuse rumo, oviharete catufiora evocoi
ovesa rese ambuae noventa y nueve nocaiiii vahe sui. 14 Egiie ehi avei che Ru ivave secoi
vahe, ndoipotai eté que fiepei ava che reroyasar chihivahemi nungar cafii dgua” ehi.

Porombohesa yande fiero dgua rese
15 “Acoi nde mboetasa Tiipa reroyasar oyapose que mbahe téi ndeu, eresora nde ae,
efiehe mbahe ndeu oyavi vahe rese chupe. Nde fiehe viroyase, ahese pefiero oyeupe
cute. 16 Nande reroyaise rumo, ahese erefiehera fiepei, anise fiuvirio ava upe nde
pitivii 4gua rese. Ahe avei tosendu pe fiehe. Ahese oimera que fiuvirio, anise mbosapi

sendusar. 17 Acoi ndoviroyaise pe fiehe, ahese emombehu opacatu Jesus reroyasar upe;
ahe ndoviroyaise ité no, evocoiyase T{ipa ndoicuai vahe nungar pereco iyavei inungar
mbahe-mbahe téi aposar, égiie peye sereco” ehi.

18“Supi eté acoi, ‘Aviye’ peyese que mbahe upe co ivi pipe; églie ehi aveira ivave. Iyavei
co ivi pipe, ‘Ani’ peyese que mbahe upe, égiie ehi aveira ivave.

19 “Tyavei co amombehu potami avei péu: Acoi fiuvirio co ivi pipe pe pihafiemofietasa
oyoya tuprise que mbahe rese peporandu dgua pe yeruresa pipe, evocoiyase che Ru
iva pendar omondora pe porandusa péu. 20 Esepia, acoi ava Auvirio, que mbosapi
ofiemonuhase che rer pipe yuvireco, aheve che aico ipahuve” ehi.

21Tpare Pedro oyemboya sese oporandu:

—Che Yar, ;mbovi rupi vo che fierora che mboetasa mbahe téi cheu oyapose? ;Siete
yupagiier rupi ptha? —ehi.

22 —iAnil —ehi—. {Setenta rupi siete oyupagiier! —ehi Pedro upe.

Yembohesa ava nifiero potai vahe resendar
23 “T{ipa mborerecuasa inungar mborerecuar guasu omoingatu pota vahe giiembiguai
revesa chupe. 24 Evocoiyase omboipi imoingatu dgua, ahese ipitiviisar giieru ireve ati
catu vahe guarepochi rese chupe. 25 Ahe rumo ndovirecoi imboepi dgua. Sese co
mborerecuar oyocuai opitiviisar aipo ehi: ‘Timondopasa co che rembiguai sembireco
reseve, tahir iyavei opacatu mbahe vireco vahe reseve irevesa mboepipa dgua cheu’
ehi. 26 Evocoiyase sembiguai oflenopiha sovai aipo ehi chupe: ‘jToo! Che rerecuar,

eflemosafnomi téi cheu. Opara niha amboepi ndeu’ ehi chupe. 27 Ahese oiparaisuereco,
opoi irevesa sui.

28 “Aheseve voi rumo sembiguai osése, osepia ambuae ondugiier oyeupe ndaseta tuprii
vahe ireve. Ahe chupe aipo ehi iyesiho pisi: ‘{Emboepipa acoi nde revesa cheu!” ehi.
294Anil’ ehi ofienopiha oso sovai, ‘Eflemosafiomi téi cheu’ ehi, ‘amboepipara niha acoi
che revesa ndeu’ ehi. 30 Nifiero potai eté rumo. ‘Tomboepipa rane ité orevesa cheu’
ehi soquenda uca. 3! Osepiase rumo ambuae imboetasa, tasi iteanga ipiha pipe. Ahese
yuviraso omombehu giierecuar uve opacatu sembiapocuer yuvireco. 32 Evocoiyase ahe
serecuar giieru uca aipo ehi chupe: ‘{Mbahe téi eté nde rembiapo! Che apoifio opacatu
nde revesa sui. Esepia, ereyemombaraisu catumi ereporandu cheu. 33 {Ndiyai vo nde
avei ereiparaisuereco nde mboetasa vifia, inungar che oroparaisuereco!” ehi. 34 Ichui
serecuar oflemoirosave oyocuai imombaraisu dgua ‘tomboepipa rane ité orevesa cheu’
oyapave.

35“Indd, evocoiyase égiie ehi aveira che Ru iva pendar péu ndapefieroise ité peyeupe”
ehi Jesus gliemimbohe upe.

19

Jestis oporombohe mendasa sui poi€hi dgua

1pare Jesus osé Galilea sui, 0so Judea ivi rupi ari sésa coti iai Jordan rovai. 2 Ava rehii
yuviraso saquicuei. Aheve seta imbaheasi vahe ombogiiera.

3 Evocoiyase oyemboya fariseo Jesus rese yuvireco; secodhasave oporandu yuvireco
chupe:

—;Aviye piha opoi cuimbahe giiembireco sui que mbahe téi oyapose? —aipo ehi
yuvireco chupe.

4 Ahe rumo omboyevi fariseo upe:

—;Ndapesenducuaimi vo fiehesa icuachiapri pipe peyeroquise: ‘Yipindar yande
Aposar oyapo cuimbahe, cufia avei’ ehi? ° Iyavei aipo ehi: ‘Sese niha cuimbahe
omendase, oyepepira oyesupa sui giiembireco rese ité yuvirecoi dgua. Evocoiyase
fuvirfo yuvirecoira fiepei ava nungar’ ehi. © Sese ndahe iri fiuvirio, fiepei vahe ité
yuvirecoira. Evocoiyase ava Tiipa omomenda vahe oyese, ndiyai ava téi omboyepepi
yuvireco oyesui —ehi.

7 Evocoiyase fariseo oporandu yuvireco chupe:

—;Mahera ru oyocuai Moisés cuimbahe omondo vahera giiembireco upe cuachiar
poisa resendar opoi dgua ichui? —ehi.

8 —Pe poreroyaéhisa pipe niha Moisés &glie ehi péu. Yipisuive ité rumo Tiipa ndoipotai
oyesui opoi dgua yuvireco. ? Esepia, acoi opoi vahe giiembireco mbahe ndoyavii vahe sui
omendase ambuae cufia rese, ahe oyemboaguasa téi vahe —ehi fariseo upe.

10 [pare semimbohe aipo ehi yuvireco chupe:

—Egiie ehise cuimbahe giiembireco rese, evocoiyase aviye catu ndayamendai chira —
ehi.

11 —Ndahei chira rumo opacatu osenducua che aipo ahe vahe yuvireco. Tiipa
ombou vahe sembiapord, ahe giierafio osenducuara yuvireco —ehi giiemimbohe upe
—. 12 Esepia, oime pihafiemonetasa ava mendaéhi dgua: amove ohasa suive ndatahii
vahe, ambuae nomboahi ucai ava yuvireco, ambuae evocoiyase nimendasei. Esepia, ahe
oporaviqui pota Tiipa mborerecuasa resefo ité. Acoi oicatu vahe co fiehesa reroya dgua,
toviroyafio —ehi.

Jesuis osovasa chihivahe
13 Ipare ahe pendar glieru moviro chihivahe Jesus upe yuvireco ‘tomondo opo iharive;
toyerure avei sese no’ oyapave; semimbohe rumo, “;Mahera vo perufio téi chihivahe?”
ehifio serusar upe yuvireco. 4 Jests rumo aipo ehi:
—iMahera ndapeipotai iyu agua! Toyugiierufio chihivahe cheu. Esepia, co chihivahe
nungar ava yuviroiquera che Ru povrive —ehi.
15 Ipare omondo opo chihivahe harive osovasa. Ichui 0sé oso.

Mbia chihivahe imbahe eta vahe omofieta Jesus

16 Mbia chihivahe mbahe yar oso Jests upe oporandu:

—Porombohesar, ;mbahe vo aviye vahe ayapora tecovesa apiréhi vahe rereco dgua?
—ehi.

17 —iMahera ereporandu cheu mbahe aviye vahe rese! —ehi—. Nepeifio ité aviye vahe
oime. Erereco potase rumo tecovesa apiréhi vahe, emboyeroya mborocuaita —ehi.

18 —;Uma vo aipo mborocuaita? —ehi.

Ahese omboyevi chupe:

—‘Ndereporoyucai chira, nandeaguasai chira, nandemondai chira, nanderemirai
chiaveira ambuae ava rese, 19 eremboyeroyara nde ru, nde si avei, eresaisura ambuae
ava nde yeaisu nungar eico’ ehi icuachiapri pipe —ehi mbahe yar upe.

20 —Co rumo mborocuaita opacatu amboaviye ité yepi. ;Mbahe vo evocoiyase ipane
vite che ayapo vaherd? —ehi.

21 _Freipotase mbahe tupri pipe nde reco dgua, emondopa rane nde mbahe; ahe sepri
evocoiyase eremondora ava iparaisu vahe upe. Ichui ererecora mbahe aviye vahe ivave.
Ipare ereguatara che rupi —ehi chupe.

22 Aipo oyeupe hese rumo, ahe mbia oyepepifio ichui oviharéhisave oso. Esepia, mbahe
yar ité secoi.

23 Evocoiyase aipo ehi giiemimbohe upe:

—Supi eté yavai eteanga imbahe eta vahe upe oique vaherd che Ru mborerecuasave.
24 Aipo ahe iri: Yavai rai camello upe yucuar rupi seique dgua; ava imbahe eta vahe upe
rumo yavai catu che Ru mborerecuasave seique dgua —ehi.

25 Aipo ifiehesa renduse, semimbohe oyepihamondii aipo ehi:

—jAva angahu piha evocoiyase ofiepisirora yuvireco vifial —ehi yuvireco.

26 Omahe giiemimbohe rese, aipo ehi:

—Ava téi upe yavai aipo nungar mbahe apo. Tiipa upe rumo mbahe opacatt
ndayavaimi eté —ehi.

27 Ahese Pedro aipo ehi chupe:

—Ore rumo oroseyapa opacatu ore mbahe nde rupi ore guata dgua. ;Mbahe
evocoiyase oimera oreu? —ehi.

28 —Qime itera niha mbahe péu. Esepia, acoi ari oyepotase opacatu mbahe recufiaro
dgua, ahese che, Ava Riquehir, aguapira che rendave che mborerecua guasusave. Pe avei,
che rupindar, peguapira doce tenda harive. Ahese opacatu judio acoi doce imar Israel
suindar recocuer rese peporandura curi. 2% Acoi opacatu ava oseya vahe giiéta, anise que
viquehir, anise vivri, glieindri, que vu, anise osi, guahir, que oivi avei che raisusa pipe,
ahe oipisira omahera cien yupagiier rupi mbahe oseya vahe iyavei virecora tecovesa
apiréhi vahe. 30 Seta vai rumo cliritei yipindar vahe, ipa téira yuvirecoi; setd aveira
cliritei ipa téi vahe, yipindar yuvirecoira curi —ehi.

20

Yembohesa oporaviqui vahe resendar

1“T{ipa mborerecuasa inungar acoi ava ivi yar osé afiihiveive oyeupe nara oporaviqui
vahe reca ‘toporaviqui che uva tive yuvireco’ oyapave. 2 Oyosuse ava, ahese omoingatu
oyeupe oporaviqui vaherd upe fiepei ari mboraviqui repri imboepi dgua. Ahese opa
omondo ocove imboporaviqui. 3 Ipare osé, oso afiihivei, arivate catumi osepia ocarusu
pipe ambuae ava oporaviquisa ndovirecoi vahe, 4 aipo ehi chupe: ‘Peso, tapeporaviqui
che uva tive. Amboepi tuprira niha péu’ ehi. Ahe evocoiyase yuviraso oporaviqui
dgua icove. 5 Ipare oso iri mbiter ari rupi oyeupe oporaviqui vahe reca, égiie ehi tupri
avei caharuse, las tres rupi. ¢Ipa osé iri las cinco pipe, aheve avei osepia ambuae ava
ndovirecoi vahe oporaviquisa yuvinoha. Chupe aipo ehi: ‘;Mahera peyembohi téi ari
momba cohave pehd?” 7‘jAni!’ ehi yuvireco, ‘Esepia, ndipoi eté ava, tapeporaviquimi,
ehi vahe oreu’ ehi. Evocoiyase, ‘Peso, pe avei peporaviqui tive’ ehi. 8 “Pitu ramose, cove
yar aipo ehi oporaviqui vahe rese yangarecuar upe: ‘Efiehepa ava oporaviqui vahe upe.
Emboepi ipa yugiieru vahe upe rane iporaviqui yuvireco chupe. Ipare tenonendar uve’
ehi. 9 Evocoiyase las cinco pipe yuviroique vahe oporaviqui, ahe rane tenonde yugiieru.
Oyacatu fiepei-pei fiepei ari rupindar oipisi guarepochi yuvireco. 10 Ipare tenonde catu
yuviroique vahe oporaviqui, ahe chupe ipa té imboepisa. Ahe ipithafiemonieta, ‘Yaipisi
catura revo guarepochi’ ehi oyeupe yuvireco vifia. Ipare rumo ahe tuprifio avei oipisi
fepei ari rupindar yuvireco. 11 Guarepochi pisire rumo ofiemoiro cove yar upe yuvireco,
12aipo ehi: ‘Co ava yugiieru ipa téi vahe, fiepei horami téi oporaviqui yuvireco. Nde rumo
eremboepi oyoya tuprifio ité oreu eremboepi vahe rese. Orofiemosafio téi oroporaviqui
ari momba sacucuer upe oroico’ ehi. 13 Cove yar rumo aipo ehi fiepei ipdhu pendar
upe: ‘Mbori, ndahei mbahe téi ayapo ndeu. Esepia, amboepi guarepochi fiepei ari
resendar ndeu acoi, Aviye, peye vahecuer rese cheu’ ehi. 14 ‘Evocoiyase ndo co, eipisi
nde guarepochi, eraso. Che rumo amondo pota co ava ipa téi oique vahe upe inungar
tupri ndeu amboepi. 15 Esepia, cheu iyacatu ité che remimbotar rupi mbahe ayapo che
guarepochi rese. Nderecatéhi tie ambuae ava mbahe rese che ayapose mbahe aviye vahe
chupe’ ehi.

16 “Ind¢, égiie ehi aveira ava seco ivi coti catu vahe seco ivate catura yuvireco; iyavei
yipindar ava seco ivate catu yuvirecoi vahe, ahe seco ivi coti catu téi vahera yuvireco
curi” ehi giiemimbohe upe.

Jestis omombehu iri omano dgua

17 Jests oguata oso tecua Jerusalén piar rupi. Ahese co cotimi oipeha giiemimbohe
doce vahe oyeupe aipo ehi chupe:

18 _Ppeyapisaca tupri che fiehe rese: yasora tecua Jerusalén ve. Aheve che, Ava
Riquehir, che pisira, che mondo pahi eta rerecuar iyavei Moisés porocuaita rese
oporombohe vahe povrive yuvireco. Ahe, “Tomano” ehira yuvireco cheu. 19 Ipare che
mondora ava ndahei vahe yande mu upe mara-mara téi che rereco dgua che reroirosa

pipe. Ipipe che yucara curusu rese yuvireco. Imombosapisa ari pipe rumo acuerayevira
—ehi.

Santiago, Juan si oporandu Jesus upe mbahe rese omembri upe nara

20 [pare Zebedeo rembireco fiuvirio omembri reseve, oyemboya Jesus rese yuvireco.
Ahese ofienopiha sovai oporandu dgua mbahe rese. 2! Evocoiyase,

—;Mbahe vo ereipotami? —aipo ehi ichi upe.

—Che aipota che membri eremboguapira ndeyepiri fiepei nde mbahe rese pocosa coti,
ambuae nde mbahe rese pocoéhisa coti nde mborerecuasave —ehi chupe.

22 —Ppe ndapeicuai mbahe rese peporandu. ;Peiporara catura piha co mbahe-mbahe
téi aiporara vaher3, inungar-ra que igua iro vahe aihu vaher3 vifia? —ehi.

—Taa, oroicatufio itera —ehi yuvireco.

23 —Supi eté peiporarara mbahe-mbahe téi. Co rumo ndiyai cheu, che piri opom-
boguapi dgua che mbahe rese pocosa coti, ambuae che mbahe rese pocoéhisa coti avei.
Che Ru rumo omoingatu giiembiporavo upe nara oguapi vahera che ipive —ehi.

24 Aipo inehesa renduse ore ambuae diez semimbohe, orofiemoiro Santiago, Juan upe
avei. 25 Evocoiyase, “Perio” ehi oreu.

—Peicua niha acoi mborerecuar guasu yuvirecoi vahe Tlipa cuaparéhi oporocuai
oporoyuca ai téisa pipe, iyavei acoi ivate catu vahe oyeecoapirasd omborerecuasa pipe
yepi. 26 Pe rumo égiie ndapeyei chira peico. Iyacatu rumo acoi ava oipota vahe ivate
catu giieco dgua pe pahuve, ihafieco rane itera opacatu ambuae ava rese. 27 Iyavei acoi
pe pahu pendar oipota vahe tenonde catu giieco dgua, ihafieco tupri ranera opacatu pe
pahu pendar rese. 28 Esepia, che, Ava Riquehir, ayu ndahei ava che rese ihaneco dgua,
che rumo ayu ava rese che hafieco dgua iyavei amano vahera ava eta repird Caruguar
povri sui senose agua —ehi.

Jesuis ombogtiera fiuvirio ndasesapisoi vahe

29 Tpare Jesus, gilemimbohe reseve ofiocuase tecua Jericé yuvireco, ahese ava rehii
yuviraso saquicuei. 30 Aheve peri popive fiuvirio ava ndasesapisoi vahe oguapi yuvinoi.
Evocoiyase osenduse Jests ocuase supi, osapucai pirata yuvireco chupe aipo ehi:

—iOre Yar, mborerecuar guasu David suindar, ore paraisuerecomi téi eve! —ehi
yuvinoi.

31 Ahe ava oyaca-yacafio: “Quiriri” ehi yuvireco chupe. Ahe rumo osapucai pirata
catufio ité yuvireco aipo ehi:

—iOre Yar, David suindar, ore paraisuerecomi téira eve viiial —ehi irifio ité yuvireco.

32 Evocoiyase osendu ifiehe, opita, “Perio” ehi chupe. Ipare,

—;Mbahe vo peipota ayapo vahera péu? —ehi.

33 —;Ore Yar, ore mbosarecomi téi eve! —ehi.

34 Evocoiyase saisusave opoco sesa rese. Ahe ramoseve ndasesapisoi vahe osareco
tupri ai eté yuvireco. Ipare yuvirasofio ité supi.

21

Jestis oique Jerusalén pipe

1 Acoi orovirovise Jerusalén, oroyepota tecuami Betfagé popive, ivitri Olivo serer vahe
ipiimi. Aheve omondo fiuvirfo giiemimbohe 2 aipo ehi chupe:

—Peso co tecuami yande rovaindarve. Aheve pesepiara guaricu imembri reseve
fapichimbri imoha. Ahe peyorafiora seru cheu. 3 Acoi que ava oporanduse yuvireco péu
sese, “Yar oiporu pota, ipare niha omboyevi voifiora” peyera chupe —ehi gliemimbohe
upe.

4 Co égiie ehi chupe aracahendar Tipa fiehe mombehusar fiehengagiier mboaviye
dgua, aipo ehi vahe:

5 “Pemombehu Sidn pendar upe:

‘Pesepia, pe rerecuar guasu ou oico giieco mbegiiesa pipe péu guaricu harive imembri
reseve’ peyera” ehi.

¢ Evocoiyase evocoi semimbohe yuviraso, oyapo ité ocuaisa yuvireco. 7 Giieru guaricu
imembri reseve yuvireco chupe. Omondo oturucuar icupeao dgua yuvireco. Ipare Jesus
oyeupi iharive. 8lyavei ava rehii oipipira oturucuar peri rupi imboetei guasusa pipe.
Ambuae evocoiyase oyasia pindo omondo peri rupi yuvireco sapera. 2 Ava rehii senonde,
saquicuei avei oguata vahe osapucai yuvireco aipo ehi:

—iCo mborerecuar guasu David suindar, imboeteipri tasecoi! —ehi—. jSovasapri secoi
ou vahe yande Yar rer pipe! jlvave imboeteipri tasecoi! —ehi yuvireco.

10 Oiquese Jerusalén pipe, opacatu co tecua pipendar oyepihamondii yuvireco. Iyavei
setd oporandu-randu yuvireco:

—;Ava ptha co mbia? —ehi téi yuvireco.

11 Ava rehii oguata vahe Jesus rupi aipo ehi yuvireco chupe:

—Co niha Jesus, Tipa fiehe mombehusar, ivi Galilea rupindar, Nazaret pendar —ehi
yuvireco chupe.

Jestis omombopa ava mbahe mboepisar tiiparo pipe sui

12Tpare Jesus oique judio tliparo guasu pipe. Ipipendar opa omombo ichui ava mbahe
mondosar, mbahe rerocuasar. Iyavei ava guarepochi recufiarosar mesa opa omboviapi
ichui; apicasu mondosar renda avei omboviapi imondo. 13 Ipare aipo ehi chupe:

—Icuachiapri aracahendar pipe aipo ehi: ‘Che réta yeruresa rétard’ ehi. Pe rumo
imonda rai vahe réta nungar téi pereco —ehi.

14 Aheve oyemboya Jesus rese yugiieru ava ndasesapisoi vahe, ipari-pari vahe avei.
Ahe opa ombogiliera. 15 Osepiase rumo pahi rerecuar guasu iyavei judio porocuaita
rese oporombohe vahe yuvireco mbahe ndayasepiai vahe sembiapo, iyavei tiiparo pipe
osenduse chihivahe sapucaisa: “jImboeteipri David suindar tasecoi!” ehise, ahese
oflemoiro yuvireco ¢ aipo ehi chupe:

—iEresendu vo aipo ehi téi vahe chihivahe yuvireco! —ehi.

—Taa, asendu ité —ehi—. Pe no, ;ndapeyeroquii vo sesendar fiehesa icuachiapri pipe:
‘Chihivahemi, pitanimi avei osapucaira nde mboeteisa pipe yuvireco’ ehi vahe? —ehi.

17 Ipare opafio oseya ava 0so tecua Betania ve. Aheve fiepei pitu oque.

Jestis omomara ivira higuera ndihai vahe ofiehe pipe

18 Ahere ayihive afiihiveive, oyevise tecua Jerusalén ve, Jesus ndasiepoi oico. 12 Aheve
peri popive osepia ivira higuera. Ahe sese oyemboya oso ‘;iha ptha? oya vifia. So
glierafo téi rumo osepia. Evocoiyase ahe aipo ehi chupe:

—iCo pipe suive nandehai chietera! —ehi.

Aheseve voi opa ipiru. 20 Ahe mbahe repiase, ore,

—iToo, mara ehi rutei piha co ciiriteimi opa voi ipiru! —orohe téi chupe.

21 Ahese omboyevi oreu:

—Acoi peyeroyase ité T{ipa rese, ahese ndahei co mbahe giierafio peyapora. Co ivitri
uve avei rumo: ‘Esiri ave sui, eso para guasu pipe’ peyese, ahe evocoiyase osirifio itera.
22 ndd, acoi peyerurese mbahe pe porandusa rese Tiipa rese pe yeroyasa pipe, peipisi
itera ahe mbahe —ehi.

Jesuis mborerecuasa

23 1chui Jesus oique iri judio tliparo guasu pipe oporombohe. Ahese pahi eta rerecuar,
judio rerecuar avei oyemboya sese, oporandu yuvireco chupe:

—;Ava nde cuaita pipe vo ereyapo co nungar eico? ;Ava vo ombou nde mborerecuara
ndeu? —ehi.

24 Evocoiyase ahe aipo ehi chupe:

—Che avei aporandura mbahe rese péu. Pemboyevise che porandusa, ahese che avei
amombehura ava porocuaita rupi eté piha ayapo co mbahe vichico. 2> ;Ava vo Juan
ombou ava dpiramo dgua? ;Tlipa piha, ava téi tie? —ehi.

Evocoiyase oflemofieta aipo ehi oyeupe yuvireco: “ ‘Tlipa ombou’ yahese chupe, ahe
evocoiyase omboyevira yandeu: ‘;Mahera ru evocoiyase ndaperoyai?’ ehira. 26 Anise,
‘Ava téi remimbou’ yahese rumo, aviyeteramo opacatu ava yande amotaréhira yuvireco.
Esepia, opacatu: ‘Juan omombehu vahe fiehesa Tiipa suindar’ ehi eté yuvireco chupe”
ehi. 27 Sese,

—Ndoroicuai eté Juan mbousar —ehifio yuvireco.

Ahese ahe aipo ehi:

—Evocoiyase che avei, “Ahe iporocuaita pipe co mbahe ayapo” ndahei chietera péu
—ehi mborerecuar guasu upe.

Nuvirfo ava rahir recocuer sui yembohesa

28 Tyavei Jesus aipo ehi judio rerecuareta upe:

—;Mara ehi pe pihafiemofietasa co rese? Oime mbia vireco vahe fiuvirio guahir.
Ahe aipo ehi ocuacua catu vahe upe: ‘Che rahir, co pipe eresora, eporaviqui cove’ ehi.
29 “,Nachequeréhii!’ ehi voifio. Coiye rumo, ‘;Mahera égiie ahe?’ ehi. Ipare osofio ité,
oporaviqui. 30 Ipare oso ambuae guahir upe: ‘Eresora, eporaviqui cove’ ehi tupri avei.
Evocoiyase, ‘Asora, che ru’ ehi angahu. Ipare rumo ndosoi eté. 3! ;Uma vo co fiuvirio
yuvirecoi vahe oyapo vu remimbotar? —ehi.

—Co yipindar vahe —ehi yuvireco.

—Supi eté. Esepia, co angaipa viyar mbahe-mbahe téi aposar, cuna oyemondo-mondo
téi vahe avei, ahe rane yuviroiquera Tlipa mborerecuasave pe sui. 32 Esepia, Juan
Oporodpiramo vahe ou co tecocuer ihivi vahe mboyecua dgua péu pe reco tupri dgua
vifia. Pe rumo ndaperoyai eté. Co angaipa viyar iyavei co cufia oyemondo-mondo téi
vahe ava upe, ahe rumo viroya ité yuvireco. Yepe pesepia téi opacatu evocoi mbahe
vifia, ipare rumo ndapefiecufiaroi pe recocuerai sui seroya dgua —ehi mborerecuar guasu
yuvirecoi vahe upe.

Ava mbahe téi oporaviqui vahe recocuer sui yembohesa

33 “Pesendu ambuae ava recocuer rese yembohesa: Oime ivi yar ofioti vahe uva oivi
pipe, ahe ofiachi tupri sereco, oyapo uva riavii agua; oyapo avei oi ivate vahe ahe sese
mahemoha dgua. Ipare oseya oivi ava oporaviqui vahe upe iporu dgua. Ichui osé oso
amombri vahesa rupi. 34 Coiye oyepotase ari uva pohosa, ahese omondo gliembiguai
oporaviqui vahe upe imboporandu dgua ‘taipisi uva pohopri cheundar cute’ oyapave
vifia. 35 Ipare rumo oporaviqui vahe oipisi sembiguai yuvireco: amove oinupa-nupa
yuvireco, amove oyuca, oyapi-yapi avei amove ita pipe yuvireco. 3¢ Ipare rumo ivi yar
setd catu omondo iri giiembiguai. Oporaviqui vahe rumo mara-mara téifio avei vireco
yuvireco.

37*“Coiye rumo guahir teieté omondo chupe cute. Ahe ipihafiemofieta: ‘Omboyeroya
catura revo che rahir yuvireco’ ehi vifia. 38 Evocoiyase ahe ava tahir repiase, ‘Co aipo
oipisira vu mbahe; yayucafio, evocoiyase co ivi opitara yandeu nara’ ehi oyeupe yuvireco.
39 Evocoiyase oipisi, vinose miti pahu sui, oyuca ité yuvireco” ehi.

40 “Acoi ouse ivi yar, ;mbahe vo oyapora oporaviqui vahe upe?” ehi ofiehe rendusar
upe.

41 Ahe evocoiyase,

—Opara revo oyuca saisuéhisa pipe ité co ava ndipihai vahe yuvireco. Ipare revo
omondora oivi ambuae ava oporaviqui vahe uve iporu dgua ‘ahe tombou voimi uva
ipohopirer cheundar cheu curi’ ohesa pipe —ehi yuvireco.

42 Aipo ihe pare, aipo ehi ofiehe rendusar upe:

—;Ndapeyeroquii vo co aipo ehi vahe icuachiapri pipe?

‘Co ita ot aposar opafio omombo yuvireco.
Ahe ita rumo aviye catu vahe oi moviracua tupri dgua.
Egiie ehi niha Yar yapo yande mohapisi ai eté’

ehi icuachiapri pipe. 43 Sese che Ru Tiipa mborerecuasa serocuasara pe sui. Ambuae ava
upe rumo imondosara. Ahe virasora che Ru mombahesa chupe. 44 Acoi que oviapi vahe
evocoi ita harive, opa téira ahe ae oyemomara; iyavei acoi oviapise evocoi ita que ava
harive, ahese opa tupri aveira omocani —ehi Jesus ofiehe oyese.

45 Acoi osenduse pahi rerecuar iyavei fariseo yuvirecoi vahe, osenducua oyesendar
fiehesa yuvireco. 46 Aheseve oipisi pota voi yuvireco vifia. Osiquiyefio rumo ava rehii
sui yuvireco. Esepia, opacatu ava ipihafiemofieta: “Co ité Tiipa piratasa pipe ofiehe” ehi
yuvireco chupe.

22

Jestis oporombohe carusa mendasa resendar rese

1pare Jesus oporombohe iri ambuae ava recocuer rese aipo ehi:

2 “T{ipa omborerecuasave inungar mborerecuar guasu guahir mendase oyapo pieta.
3 Ipare oyocuai giiembiguai eta ‘ava ichohopri upe toyugiieru cute’ oya. Ichohopri
rumo niqueréhi iri yugiieru aheve. 4 Ipare oyocuai iri ambuae gliembiguai eta aipo
ehi: ‘Aipo peyera ichohopri upe: jToyugiierufio ité! Esepia, opa ité oingatu tembihu
iyavei ayuca uca tivi iyavei ambuae mbahe mimba iquira vahe. Che opacatu amoingatu.
Sese toyugiieruiio ité mendasave, ehi, peyera chupe’ ehi giiembiguai upe. > Ichohopri
rumo ndoviroyai eté yuvireco. Evocoiyase fiepei osofio ocove, ambuae oso ombahe
movendesave, ¢ ambuae rumo oipisi sembiguai mara-mara téi sereco dgua. Ahe ipipe
oyuca yuvireco. 7 Evocoiyase mborerecuar guasu ofiemoiro eteprisave omondo osundao
eta co ava oporapichi vahe yuca ucapa agua, iyavei secua rapipa dgua. 8 Ipare aipo
ehi ambuae gliembiguai eta upe: ‘Opa oingatu tembihu mendasave. Co rumo yipindar
ichohopri, ndiya iri chira yugiieru vahera cohave. ° Sese peso opacatu ava guata catusa
rupi, pefiche mendasave yugiieru vahera opacatu pe rovaichisar upe’ ehi. 1 Evocoiyase
sembiguai eta yuvinosepa yuviraso ocar rupi. Ahe osovaichi vahe setd omonuha
yuvireco que seco tupri vahe, seco rai vahe avei; égiie ehi ava savapipo tupri oi guasu
mendasave yuvireco.

11 “Evocoiyase acoi mborerecuar oique ava ichohopri repia. Ipare omahecua tupri
flepei ava ipdhu pendar rese. Ahe rumo ndomondei turucuar mendasa resendar.
12 Evocoiyase aipo ehi chupe: ‘Che mboripar, ;mara ere eique ave co turucuar mendasa
resendar poréhi?’ ehi. Ahe rumo nofieheifio ité chupe. 13 Evocoiyase, ‘Peipisi co mbia,
pefiapichi ipi, ipo avei, pemose ocarve pitumimbisave. Aheve oyaseho t&ira, saitere-
tere téira mbaherasicuer rereco’ ehi ichohopri rese hafiecosar upe. 4 Esepia, seta téi
ichohopri, moviromi té rumo iporavopri ipahu sui” ehi mborerecuareta uve.

Fariseo osecodha iri téi Jesus guarepochi rese yuvireco

15[pare fariseo oflemonuha, ipthafiemoneta yuvireco oyeupe Jesus fiehe yavi uca dgua
mborerecuar rovai imomara-mara téi dgua. 1 Ahe evocoiyase omondo moviro ovoya
yuvireco mborerecuar Herodes rupindar reseve Jesus upe. Ahese aipo ehi angahu chupe:

—Porombohesar, ore oroicua nde supi eté vahe mbahe eremombehu eico iyavei
ereporombohe mbahe supi tupri vahe Tiipa recocuer rese. Nde niha ndereroyai vahe
ava fiehesa téi. Esepia, ava pihafiemoneta rupi ndereicoi vahe; nde pihafiemofieta
rumo fepei reseve erereco. 17 ;Mara ehi nde pihaflemoneta? ;Aviyera ptha yamondo
guarepochi rese oporanduse Roma pendar mborerecuar ivate catu vahe upe vifia, an{
tie? —ehi yuvireco.

18 Oicua rumo fariseo pihafiemofieta raisa. Sese aipo ehi chupe:

—Pe seco tupri angahu téi vahe peico. jMahera che moingue pota mbahe téi pipe peye!
19 Pemboyecua ru fiepei guarepochi mborerecuar guasu upendar cheu —ehi.

Evocoiyase giieru yuvireco chupe.

20 —; Ava rahanga vo co guarepochi rese chini iyavei ava rer vo co chini sese no? —ehi.

21 _Roma pendar mborerecuar guasu —ehifio fariseo yuvireco chupe.

—Pemondora evocoiyase mborerecuar upe mbahe chupendar, Tlipa upendar mbahe
evocoiyase pemondora Tiipa upe —ehi fariseo upe.
22 0senduse, oyepihamondii téi yuvireco. Evocoiyase yuvinose yuviraso ichui.

Saduceo oporandu Jestis upe cuerayevisa rese secodhasave

23 Ahe ari pipe saduceo “ndipoi eté cuerayevisa” ehi vahe yugiieru Jesus upe, oporandu
téi angahu yuvireco chupe:

24 —Porombohesar, Moisés aipo ehi aracahe:

‘Que cuimbahe omanose guahiéhiseve, ahese tivri omendara sembirecocuer rese ahe

viquehir omano vahecuer upe nara tahira oico’ ehi —ehi yuvireco chupe—.
25 Cohave, ore pahuve, oime siete tupri oyesuindar pave yuvirecoi vahe. Yipindar vahe
omenda. Ipare omanofio guahiéhiseve. Evocoiyase tivri omenda sembirecocuer rese.
26 Ahe omano guahiéhiseve avei no. Egiie ehi avei opacatu ambuae tivri, omano avei
guahiéhiseve yuvireco. 27 Opacatu imano pare, cufia avei omano cute. 28 Evocoiyase
opase ocuerayevi yuvireco, ;uma rese ité ptha opitara ahe cuia? Esepia, opacatu niha
omenda yuvireco sese —ehi saduceo yuvireco chupe.

29 —Pe pihafiemonetasa co coti téi eté. Esepia, ndapeicuai eté Tiipa fiehe icuachiapri
aracahendar, ndapeicuai avei Tiipa piratasa —ehi—. 30 Esepia, acoi omano vahe
ocuerayevise, chupe ndipo iri chira mendasa. Ahe rumo T{ipa rembiguai iva pendar
nungar yuvirecoira ivave —ehi—. 3! Co cuerayevisa resendar rumo amombehura péu.
Aviye ndapeyeroquii anga vahe acoi Tipa omombehu vahecuer rese. Supi eté ahe aipo
ehi aracahe: 32 ‘Che Abraham, Isaac iyavei Jacob T{ipa aico’ ehi. jTlpa ndahei omano
vahecuer Tiipa, ahe rumo oicove vahe ité T{ipa secoi! —ehi.

33*Too!” ehi ava rehii. “jMara ehi rutei iporombohesa!” ehi téi yuvireco.

Porocuaita aviye catu vahe

34 Ipare fariseo oyanduse yuvireco Jesds omonguiriripaiose saduceo oyesui, ahese
ofiemonuha yuvireco. 35 Nepei ipahu pendar Moisés porocuaita rese oporombohe vahe,
ahe oyemboya oso Jesus rese oporandu ‘toyavi ofieche Moisés porocuaita sui yandeu’
oyapave vifia:

36 —Porombohesar, juma ité vo porocuaita aviye catu vahe opacatu ambuae
porocuaita sui? —ehi.

37 Evocoiyase ahe aipo ehi chupe:

—‘Eresaisura nde Yar Tiipa opacatu nde pihafiemofietasa pipe, opacatu nde recocuer
pipe, nde yapisacasa pipe avei’ ehi. 38 Co porocuaita aviye catu vahe ambuae porocuaita
sui. 3% Imofiuviriosa inungar tupri avei aipo ehi no: ‘Eresaisura ambuae ava nde yeaisu
nungar’ ehi. 40 Co fiuvirio porocuaita rupi oguata opacatu Moisés porocuaita icuachiapri,
opacatu Tiipa fieche mombehusar rembicuachia avei —ehi.

;Ava suindar piha Poropisirosar?

41 Fariseo iemonuha viteseve, 42 Jesus oporandu chupe:

—;Mara ehi pepihafiemofieta acoi T{ipa Rembiporavo ou vahera ava pisiro dgua rese?
¢Ava suindar-ra piha secoi? —ehi.

—Ahe niha David suindar secoira —ehi fariseo yuvireco chupe.

43 Ahese aipo ehi fariseo upe:

—;Mahera piha evocoiyase David ofiehese Espiritu piratasa pipe aracahe, “Che Yar”
ehi chupe? Esepia, ahe aipo ehi:

44‘Yar aipo ehi che Yar upe:
Eguapi che acato coti acoi che amondose voi eté nde amotaréhimbar nde povrive

yuvireco’

ehi David aracahe. 45 Evocoiyase, ;mahera ru: “Poropisirosar David suindar secoira”
peye, David teieté, “Che Yar” ehise chupe? —ehi fariseo upe.

46 Evocoiyase ndoicatu iri imboyevi dgua yuvireco cute. Ahe ari pipe sui ndipo iri que
fiepei iqueréhi vahe ifiehe avi uca dgua onehe pipe yuvireco.

23

Jests oicua uca fariseo iyavei Moisés porocuaita rese oporombohe vahe recocuerai

1 Ipare Jesus aipo ehi ava eta upe, oreu avei no: 2 “Co Moisés porocuaita rese
oporombohe vahe iyavei fariseo eta, ahe icuaita Moisés porocuaita mombehu tupri agua
yuvireco. 3 Sese iya peroyafio ité iyavei peyapo opacatu mbahe semimombehu; ani chira
rumo peyapo mbahe sembiapo ai. Esepia, omombehu tupri té€i mbahe vifa, ipare rumo
co coti té€i mbahe oyapo yuvireco. 4lyavei omondo porocuaita inungar mbahe ndayasupi
catui vahe ava upe ‘tomboaviye opacatu ité yuvireco’ oya. Ahe ae rumo nomboaviyei eté
que fiepei oporocuaita yuvireco no. 5 Oyapo angahu mbahe opacatu ava rembiepiave
yuvireco yepi ‘tayande repia yuvireco’ oyapave téi. Osiva rese, oyiva rese avei ipe guasu
vahe vireco-reco téi oturucuar rese Tlipa Nehengagiier cuachiapri yuvireco. Iyavei ipi
catu vahe oturucuar popi moaro dgua omondo yuvireco. ¢ Oipota carusa rupi giienara
aviye catu vahe yuvireco, oseca avei tenda porafiete catu vahe giienara otiiparo pipe
yuvireco no. 7 Oipota avei ava oyeupe ‘avirave’ apo dgua omboeteisave ocar rupi iyavei
oipota, ‘Porombohesar’ oyeupe he yuvireco.

8 “Pe rumo, ‘Porombohesar’ ndapembohe ucai chira ava peyeupe. Esepia, pe opacatu
guasu peyeivri peico, iyavei fiepeifio ité pereco pe Mbohesar. ° Iyavei, ‘Che ru’ ndapeyei
chira que ava co ivi pipendar téi upe. Esepia, fiepeifio ité pe Ru pereco, ahe niha iva
pendar. 10 Ndiyai avei, ‘Mborerecuar’ pembohe uca ava peyeupe. Esepia, Poropisirosar
giierafio ité pe rerecuar secoi. 1 Acoi ava seco ivate catu vahe, ahe toporopitivii giieco
mbegiiesa pipe. 12 Esepia, acoi oyemboivate ai vahe opara seco reroyisa, iyavei acoi ava
seco mbegtie vahe, ahe seco mboivate catusara curi.

13*:Peparaisu catu itera pe Moisés porocuaita rese oporombohe vahe iyavei pe fariseo
peico vahe, pe seco tupri angahu téi vahe peico! Pemombitafio ava Tiipa povrive seique
rdglier sui peico yepi. Pe avei eté ndapeiquei ipovrive, iyavei acoi yuviroique pota vahe
pemombitafio seique ragiier sui.

14*:Peparaisu catu itera pe Moisés porocuaita rese oporombohe vahe iyavei pe fariseo
peico vahe, pe seco tupri angahu téi vahe peico! Esepia, perocua-rocuarfio téi cuia
imer mano vahecuer réta ichui, ipare peyeroqui tupri téi angahu ava rembiepiave. Sese
peipisira Tlipa fiemoirosa ipirata catu vahe curi.

15 “:Peparaisu catu itera pe Moisés porocuaita rese oporombohe vahe, pe avei fariseo,
pe guata téi angahu vahe T{ipa rese! Peguata opacatu ivi rupi iyavei para guasu rovai rupi
ava mbohe. Ipare rumo pe remimbohecuer mbahe téi catu pe sui. Pe nungar caruguar
ratave nara téi pereco uca.

16 “;Peparaisu catu itera, pe ava mbohesar ndasesapisoi vahe nungar peico! Pe aipo
peye téi vahe: ‘Yamombehuse mbahe tiiparo rer pipe yande fiche mboaviye dgua, égiie
yahe téi eté; co rumo yamombehuse mbahe oro tiiparo pendar rer pipe, ahese iya itera
yamboaviye yepi’ aipo peye téi. 17 jPe ndapembahecuai vahe nungar, ndasesapisoi vahe
nungar avei peico! ;Uma vo aviye catu vahe: oro piha, anise tiiparo tie? Tiparo
pipe niha oro rovasasa yepi. 18 Iyavei co uve avei aipo peye téi peico: ‘Yamombehuse
mbahe seropovéhepri renda rer pipe yande fiche mboaviye dgua, égiie yahe téi eté; co
rumo mbahe yamombehuse mbahe seropovéhepri renda hari pendar rer pipe yande
fiehe mboaviye dgua, ahese iya ité yamboaviyera yande fiehe yepi’ aipo peye téi. 19 {Pe
ndasesapisoi vahe nungar peico yepi! ;Uma vo aviye catu vahe? ;Evocoi porerecosa
seropovéhepri piha, anise mbahe seropovéhepri renda tie? Ahe tenda harive niha
porerecosa sovasasa yepi. 20 Sese acoi mbahe omombehu vahe mbahe seropovéhepri
renda rer pipe ofiche mboaviye dgua, ndahei serer pipe giierafio, omombehu avei
opacatu ihari pendar mbahe seropovéhepri rer pipe, 2! iyavei acoi ava omombehu vahe

mbahe tliparo rer pipe ofiche mboaviye dgua, ahe omombehu ipipendar rer pipe avei.
Ahe niha Tiipa secoi. 22 Iyavei acoi omombehu vahe mbahe que ambuae ava upe iva
resendar rer pipe ofieche mboaviye dgua, omombehu avei Tiipa recua rer pipe, Tlipa rer
pipe avei. Esepia, Tlipa aheve ité secoi.

23*:Peparaisu catu itera, pe Moisés porocuaita rese oporombohe vahe iyavei pe fariseo
peico vahe, pe peyapo angahu téi vahe pe recocuer pipe mbahe peico yepi! Yepe
pemondo fiepei-pei diez pe remiti menta, anis, comino pereco vahe sui fiepei Tlipa uve
nara vifia, pe rumo pepoi co porombohesa aviye catu vahe porocuaita resendar sui. Ahe
peyapora mbahe ihivi vahe, peporoparaisuerecora iyavei pemboaviye tuprira pe cuaita
yepi. Iyacatu rumo ahe pemboaviye aveira vifia. 24 jPe ava mbohesar ndasesapisoi vahe
nungar peico! Pe pembogua rutei mbahe rahicuer sui pe igua; mbahe tuvicha vahe rumo
pemocofio ité evocoiyase. Egiie peye co mborocuaita upe.

25“Peparaisu itera pe Moisés porocuaita rese oporombohe vahe iyavei pe fariseo peico
vahe, pe seco tupri angahu téi vahe! Esepia, inungar igua riru iyavei tembihu riru icupe
rupi téi yoseipri. Ipipe rumo iquiha opitafio ité. Egiie ehi t&i pe recocuer pe monda
raisave, mbahe pota-pota téisave avei. 26 jPe fariseo peico vahe, ndapepihafiemotietai
vahe mbahe pe rembiapo ai rese, pemoatiro rane pe piha pipe mbahe yavaeté vahe sui!
Ahese ramo pe rembiapo icatuprira cute.

27 *;Peparaisu catu itera, pe Moisés porocuaita rese oporombohe vahe, fariseo peico
vahe, peyapo angahu téi vahe mbahe pe recocuer pipe peico! Pe recocuer inungar tuvipa
imomorochimbri téi. Tharive téi icatupri chupe. Ipipe rumo tehdglier cangiier iyavei
opacatu mbahe yavaeté vahe ovireco oyese. 28 Egiie peye: ava rembiepiave aviye pe reco
ihivi vahe vifia, pe piha pipe rumo oime pe porombopasa iyavei opacatu mbahe-mbahe
téi.

29 “:Peparaisu catu itera pe Moisés porocuaita rese oporombohe vahe, pe fariseo peico
vahe, pe reco tupri angahu téi vahe! Esepia, pemoingatu Tiipa fiehe mombehusar
ruvipagiier peico sese pe yemomahenduha dgua iyavei pemoporafiete ai téi ava seco
ihivi vahe ruvipagiier yepi vifia. 30 Ipare aipo: ‘Yande yaicose revo aracahe yande ramoi
recose, ndayaipitivii chietera T{ipa fiehe mombehusar yuca dgua yuvireco vifia’ peye
tupri téi. 31 Aipo peyese rumo, pemboyecua Tlpa fiche mombehusarer yucasar suindar
pe yesusa. 32 jPemboyeapi irifio evocoiyase pe ramoi rembiapocuerai!

33 “Pe mboi vai suindar téi peico! Ndapesoyepei chira rumo Tfipa fiemoirosa sui,
pesora rumo tata guasuve. 34 Evocoiyase che amboura péu Tiipa fiehe mombehusar
ava yaracua vahe iyavei ava pe mbohe dgua yuvireco vifia. Amove rumo ipdhu pendar
peyucara, ambuae peyaticara curusu rese sereco. Ambuae peinupara pe fiemonuhasa
rupi iyavei ambuae peseca-secara peico tecua yacatu rupi. 3° Sese péufio ité oura T{ipa
fiemoirosa opacatu ava aviye vahe yuca agiier rese co ivi pipe; Abel seco ivi tupri vahe
yuca agiier sui, ipare opacatu ambuae saquicuerindar ava yuca agiier sui, ipa Berequias
rahir Zacarias sui avei, ahe peyuca vahe tiiparo pipe mbahe seropovéhepri renda rovai.
36 Supi eté opacatu co mbahe téi oura pe recove viteseve” ehi.

Jestis oyaseho Jerusalén pendar rese
37 “iToo rutei, pe Jerusalén pendar, peyuca vahe Tiipa fiehe mombehusar, ita pipe
peyapi-yapi ava T{ipa remimbou yepi! jSeta rupi che opomonuha pota téi pe rereco,
inungar tacura omonuha vahe omembri opepovrive! Egiie ahe pota t&i pe rereco vifia,
pe rumo ndapeipotai eté evocoi nungar pe rereco dgua. 38 Sese seyapird téi peicora.
39 Esepia, ndache repiai chira peye acoi, ‘jImboeteipri Yar remimbou tasecoil” peyese voi
che repia irira peye” ehi Jesus ava eta upe.

24

Jestis omombehu judio tiiparo guasu mocafii dgua

1pare Jesus osé judio tliparo pipe sui 0so. Aheseve ore semimbohe oroyemboya sese
aipo orohe chupe: “;Ore Yar, esepia co tiiparo!” orohe. 2 Ahe rumo:

—Supi eté amombehu péu: co opacatu pesepia vahe, ndipoi chietera que fepei ita
oyeha vite vahe. Opacatu ité imondurusara curi —ehi oreu.

Jesuis omombehu mbahe oime vaherd ari cani renonde

3Ipare Jesus oso ivitri Olivo ve oguapi oi. Aheve ore giierafio tupri oroso chupe mbahe
rese ore porandu dgua:

—Emombehu catu oreu: ;Mbahese vo aipo mbahe yaviyera? ;Mbahe poromondiisa
rese rane vo icuasara nde yu dgua iyavei ari cafii agua? —orohe chupe.

4 —Peicua catu, peyembopa ucai rene ambuae ava upe peico. ° Esepia, setd ava
yugiierura, ‘Che aico T{ipa remimbou ava pisiro dgua’ ehi t&ira ava eta mbopa yuvireco.
6Iyavei pesendura fiehesa vavasa resendar cohave iyavei que rupi. Ndapeyembosiquiyei
chira rumo ichui. Esepia, égiie ehi rane itera niha; ndehi vitei chira rumo ari cafisa.
7 Esepia, fiepei ivi pipendar ovavara ambuae ivi pipendar rese oyeupe yuvireco. Ahese
oimera tiavor, ivi ririi opacatu-catu téi tecua rupi. 8 Opacatu evocoi mbahe rumo omboipi
ramomi vahe mbahe téi porarasa.

9 “Ahese pe pisira yuvireco mara-mara téi pe rereco dgua, pe yuca agua avei. lyavei
opacatu ava-ava téi ndape ambotai chira che recocuer sui téi yuvireco. 10 Ahe ari
rupi evocoiyase setd ava ndache reroya iri chira yuvireco. Ahe oyeamotaréhira iyavei
omondora ambuae omboetasagilier yamotaréhimbar povrive yuvireco. 11 Iyavei seta
Tilpa fiehe mombehusar angahu téi oimera, ahe ava ombopa-mbopa téira yuvireco.
12 Ombouvicha catura mbahe-mbahe t& naporai vahe. Ipipe sui ndoyeaisu tupri
iri chira ava yuvireco. 13 Acoi ava oyemoviracua vaheflo rumo ari ipa vahe rupi,
ipisiropri yuvirecoira. 14 Iyavei co fiehesa icatupri vahe T{ipa mborerecuasa resendar
imombehusapa ranera opacatu ivi rupi icua uca dgua. Ahese ramo oimera cafiisa co ivi
pipe” ehi oreu.

15 “T{ipa fiehe mombehusar Daniel oicuachia mbahe-mbahe téi aposa resendar oime
vaheri tiiparo guasu maranehi vahe pipe aracahe. Ahe pesepiase oi maranehi pipe —
acoi oyeroqui vahe, ahe tosenducua tupri yuvireco—, 1¢ evocoiyase Judea ve yuvirecoi
vahe tofilemipa poyava ivitri rese yuvireco ichui; 17 iyavei acoi giiéta harive yuvirecoi
vahe oglieyise, toique iri eme giiétave ombahe reca; 18 iyavei acoi que rupi téi yuvirecoi
vahe, toyevi iri eme giiétave que oyeaosa renose agua yuvireco. 19 jIparaisu itera cufa
ipuruha vahe, imembi pitani vahe avei yuvireco! 20 Peporandu Tiipa upe pe recua pipe
sui pe sééhi dgua irohi pipe, mbituhusa ari pipe avei. 2 Esepia, ahe ari pipe ava iparaisu
catura opacatu yipive ava ivi apo ramo suive yuvirecoi vahe sui. Ipare ndipo iri chietera
evocoi nungar. 22 Iyavei nomombituhuise Tlipa co ari naporai vahe, ndipoi chietera ava
ofepisiro vahe yuvireco vifia. Ahe rumo giiembiporavo raisusa pipe omombituhura”
ehi.

23 “Iyavei que ava, ‘Esepia co Poropisirosar secoi’; anise, ‘Peve secoi’ ehise yuvireco
péu, anf chira peroya aipo ehi vahe. 24 Esepia, yugiierura ava ‘che Poropisirosar aico’
ehi téi vahe iyavei ‘che amombehu vahe Tiipa Nehengagiier’ ehi angahu téi vahe;
iyavei oyapora mbahe ava ndoyapoi vahe poromondiisa giieco piratasa mboyecua agua
yuvireco. Ipipe osecodhara Tiipa rembiporavo imbopa dgua yuvireco. 25 Opa aipo co
senondeve amombehu péu. 26 Sese que ava péu: ‘Pesepia pe ivi iporupiréhisave secoi’
ehise, pesoi rene aheve seroyasave, ani chiaveira peroya acoi ‘pesepia co secoi oi pipe’
ehi vahe yuvireco. 27 Che rumo inungar overa vahe sendi afiihivei sui caharu coti
ocua iva rese, églie ahera che, Ava Riquehir, opacatu ava rembiepiave ayevi irise vitu
curi. 28 Esepia, mbahe rehdgiier reimesave, uruvu ofiemonuha ati yuvireco yepi” ehi
giiemimbohe eta upe.

Jesus yevi dgua resendar

29 “Ahe ari pipe mbahe-mbahe téi pare cliriteimi ndoyecua iri chira ari, yasi avei
ndosesape iri chira, yasitata avei opara oviapi iva sui iyavei iva resendar mbahe oririira
yuvireco. 30 Ahese oimera iva rese iporéhi vahe che, Ava Riquehir, yu dgua resendar.
Evocoiyase opacatu ava-ava téi co ivi pipendar oyaseho téira osiquiyepave yuvireco. Che
repia aveira yuvireco aglieyise iva quiha rese che piratasa rendigiier porafetesa pipe.
31 Tyavei amboura che rembiguai eta iva pendar. Ahe evocoiyase gliemimbi omofiehe
piratara opacatu che rembiporavo co ivi rupindar que amombri rupi yuvirecoi vahe
monuha dgua” ehi.

32 “Peyembohera ivira higuera recocuer sui: Co ivira soqui ramose, yaicua coimi ari
sacu vahe yepota dgua yandeu yepi. 33 Na ehi aveira péu che fiehe rupi tupri mbahe
pesepiase, sese peicuara cdimi eté che yevi dgua. 34 Supi eté yuvirecove vitera ava osepia
vahe co mbahe opase yaviye. 3> tva, ivi opara ocafii, che fehengagiier rumo imboaviyesa
rane itera.

36 “Ndipoi eté rumo ava oicua vahe ari iyavei hora che yevi dgua. tva pendar che Ru
rembiguai avei ndoicuai yuvireco. Che avei ndaicuai eté. Che Ru giierafio ité rumo oicua.

37 “Inungar ava Noé recose yuvirecoi aracahe, églie ehi tupri aveira che, Ava Riquehir,
yevi agua renonde. 38 Yipive amarusu renonde, ahese ava ocaru, oihu; guahir, guayri avei
omomendafio yuvireco. Noé arca pipe seiquese, égilie ehi vite yuvireco. 3° Nomohai eté
rumo amarusu viapi dgua yuvireco oyeupe vifia, égiie ehi rumo aviyeteramo téi amar
oviapi imocafiipa. Eglie ahe aveira che, Ava Riquehir, ayevi aviyeteramo téi. 40 Evocoi ari
pipe oimera fuvirio ava amombri giiecua sui yuvirecoi vahe: fiepei serasosara, indugiier
rumo opitara. 41 Egiie ehi aveira Auvirfo cufa ohicho vahe upe: fiepei serasosara,
indugtier rumo opitara.

42 “Sese pemahemoha yepi. Esepia, ndapeicuai mbahe ari pipe che, pe Yar, ayevira
iva sui. 43 Iyavei peyapisaca tupri co rese: inungar acoi oi yar oicuase revo que hora pitu
pipe imonda vahe yepota dgua, ahese imahemohara sese giiéta pipe seiqueéhi dgua vifia.
44 Egiie peye aveira peyemoingatu che yevi dgua rese. Esepia niha, che, Ava Riquehir,
aporoesapiha téira vitu curi” ehi.

Mbiguai omboaviye vahe ocuaita, nomboaviyei vahe avei

45 “Acoi ava mbahe rese fangarecuar omboaviye tupri vahe ocuaita, yaracua vahe
avei, ahe chupe serecuar oseya icuaitara giiéta pipendar rese hafeco dgua ‘tembihu
tomondo che réta pipendar upe che porocuaita rupi’ ohesave. 4 Acoi omboaviyese
ocuaita, ahese oviharetera giierecuar yevise. 47 Supi eté niha serecuar oyocuaira opacatu
ombahe rese hafieco dgua. “® Ahe mbiguai rumo ndipihaise ‘ndoyepota vitei chira
revo che rerecuar’ oya, 49 omboetasa omboipi mara-mara téi sereco iyavei oyemboya
caguar téi rese ipiri ocaru iyavei othu téi dgua. 50 Ipare rumo serecuar oyepotara
imahemohaéhiseve. 51 Ahese omombaraisu catura, ‘Tinupasa, ava seco tupri ai angahu
téi vahe nupasa nungar pipe’ ehira chupe. Ahese oyaseho téira, oyemoaitere-tere téi
aveira” ehi gliemimbohe upe.

25

Diez cufiatai ndaseco marai vahe resendar fiechesa
1 “Evocoi ari pipe Tiipa mborerecuasa inungar-ra mendasave diez cufiatai ndaseco

marai vahe virasora tataendi ambuae cufia mevi pisi 4gua yuvireco. 2Ipdhuve yuvirecove
cinco ndipihafiemorietai vahe, ambuae cinco rumo ipihafiemofieta tupri vahe yuvireco.
3 Ipare ndipihafiemorietai vahe oipisi guataendird yuvireco, ndovirasoi rumo yandi
guataendi riru mboapipo iri dgua yuvireco; 4 evocoi ipihafiemofieta tupri vahe rumo
viraso yandi siru pipe guataendi reseve yuvireco. 5 Acoi ndoyepota apihaise cuila mevi,
ahese sopesii téi yuvireco. Coiye opafio yuviroque yuvireco ichui. ¢ Pitu mbiter senise
rumo, osendu fiehesa aipo ehi vahe yuvireco: ‘jCoi imevi turi! iPesé ipisi dgua cute!’
ehi. 7 Evocoiyase opacatu evocoi cufatai ofiarapuha voi iyavei omoingatu guataendi

yuvireco. 8 Ahese nimahemohai vahe aipo ehi ambuae imahemoha vahe upe yuvireco:
‘Pemboumi téi chihi pe yandi oreu. Esepia, oglie pota ité ore rataendi’ ehi téi yuvireco.
9 ‘Ani, ndiyai chira revo oromondo vahera péu. Iyacatu revo peso imboepisave serocua
peyeupe nara’ ehi. 10 Imboepi yuviraso viteseve, ou cufia mevi cute. Oyemoingatu vahe
rumo yuviroique supi mendasave. Evocoiyase saquicuerive voi omboya oquenda rarosar.
Upare oyepotase ambuae cinco cufiatai yugiieru aipo ehi yuvireco oi yar upe: ‘Emboimi
téi oreu!’ ehi téi yuvinoha. 2 ‘Ani, ndopocuai vahe ité” ehifio chupe.

13 “Pe evocoiyase pemahemohara. Esepia, ndapeicuai mbahe ari pipe, mbahe hora
pipe che, Ava Riquehir, ayevira” ehi Jesus oreu.

Nehesa guarepochi mondosa resendar

14 “Iyavei Tlipa omborerecuasave inungar-ra ava mbahe yar oso dgua renonde ivi
amombrisave omonuha giiembiguai oguarepochi raro dgua vifia. 15 Yipindar fepei
upe omondo cinco mil guarepochi, ambuae upe omondo dos mil, iyavei imombosapisa
upe omondo mil téi: ahe omondo fepei-pei upe seco eteglier rupi-rupi. Ipare voi 0so
cute. 16 Evocoiyase evocoi mbiguai oipisi vahe cinco mil guarepochi, ahe oporaviqui co
guarepochi rese. Ipipe sui coiye oipisi catu iri ambuae cinco. 17 Inungar avei ambuae
oipisi vahe dos mil, ichui oipisi catu iri ambuae dos mil. 18 Ambuae oipisi vahe rumo
fiepei guarepochi, ahe oyoho ivicuar. Aheve ofoti glierecuar guarepochi.

19 “Ipare coiye oyevise serecuar, ahese ofiehe gliembiguai upe oguarepochi retacuer
cua dgua. 20Yipindar cinco mil guarepochi oipisi vahe ranengatu oyemboya giierecuar
rese aipo ehi: ‘Ndo co acoi erembou vahe cinco mil cheu, ichui co ambuae cinco aipisi
irimi ndeu’ ehi. 21 ‘Aviye ité, nde mbiguai seco aviye vahe ereico iyavei eremboaviye
tupri vahe nde cuaita co moviro téi guarepochi ndeu amondo vahe pipe. Sese tuvicha
catu amondora nde cuaitard. Indd, eique che piri, yayembovihara che rese’ ehi chupe.
22]pare ambuae sembiguai oipisi vahe dos mil guarepochi, oyemboya glierecuar rese aipo
ehi chupe: ‘Ndo co erembou vahe dos mil cheu. Ipipe sui co ambuae aipisi irimi dos mil
avei ndeu’ ehi. 23 ‘Aviye ité, nde mbiguai seco aviye vahe, eremboaviye tupri vahe nde
cuaita co moviro téi guarepochi ndeu amondo vahe pipe. Sese tuvicha catu amondora
nde cuaitara. Indd, eique che piri, yayembovihara che rese’ ehi avei chupe.

24 “Ipare acoi oyepotase ambuae mbiguai oipisi vahe mil guarepochi, ahe aipo ehi
glierecuar upe: ‘Che aicua nde reco; nde acoi ndihavai vahe ereico. Esepia, ava
remitigiier téi eremonuha iyavei imbovevepirer téi avei ereipisi ndeyeupe nara. 2> Sese
che siquiyesa pipe afiomi ivivrive nde guarepochi. Ndo co nde mbahe’ ehi chupe.
26 ‘Nde mbiguai ndaseco pdrai vahe, yangaipa vai vahe avei ereico. Nde niha ereicua
che recocuer aipisise mbahe nafotii vahe sui. 27 Ereyapocatumira che guarepochi
guarepochi apocatusave cuese rahe vifia che yevise voi senose dgua cheu imboyevi
catumi dgua vifia’ ehi. 28 Ipare aipo ehi: ‘Perocua guarepochi ichui, pemondora evocoi
diez rupi guarepochi omboeta vahe upe’ ehi. 29 ‘Indd, acoi vireco vahe mbahe, chupe
imondosa catura, sumbire aveira; acoi ndovirecoi vahe rumo mbahe, opafio itera
serocuasa mbahe sembierecomi ichui. 30 Sese pemose co mbiguai égiie ehi téi vahe

ocarve pitumimbisave. Aheve toyaseho, tasiitere t&i oi’ ehira serecuar chupe” ehi Jests
oreu.

Jesuis oura opacatu ava recocuer rese porandu dgua

31*Che, Ava Riquehir, ayevise, opacatu che Ru rembiguai iva pendar reseve che reco
ivategiier pipe, ahese aguapira che renda porariete vahesave ava recocuer rese porandu
dgua. 32 Evocoiyase ava opacatu tecua rupindar imonuhasara che rovai yuvireco. Ahese
aipehara ava oyesui, inungar ovesa rarosar oipeha vahe ovesa cavara sui. 33 Che
evocoiyase ovesa aipehara mbahe rese che pocosa coti, cavara mbahe rese che pocoéhisa
coti. 34 Ahese che mborerecuar ivate catu vahe aipo ahera che acato cotindar upe:
‘Perio pe opacatu che Ru sui sovasapri peico vahe, peique che Ru mborerecuasa pipe;
ahe acoi yipive ivi apo ramo suive imoingatupri péu nara. 35 Esepia, ndacheriepoise,

pe evocoiyase pembou mbahe che remihura; iyavei che huseise, pe evocoiyase pembou
taihu; che aguata téise pe recua rupi vichico, pe avei oi pembou che que dgua. 3¢ Turucuar
cheu ipanese, pe avei pembou che turucuard; chembaheasise, peso avei che piri; che
roquendasave peso avei che repia no’ ehi. 37 Evocoiyase evocoi seco catupri vahe aipo
ehira yuvireco cheu: ‘Ore Yar, ;mbahese vo nde repiasa nanderiepoise eico iyavei
imondosa nde remihura? ;Mbahese vo nde repiasa ndehuseise, ipare imondosa tereihu?
38 ;Mbahese vo nde repiasa nde guatase ore recua rupi, ipare nde monguesa ore piri,
ipanese nde turucuard, ore aipo evocoiyase oromondo ndeu? 39 Iyavei, jmbahese vo
aipo nde repiasa nembaheasise, anise que nde roquendasave, aheve aipo oroso nde repia
yepi?’ ehira yuvireco cheu. 40 Evocoiyase che, mborerecuar ivate vahe, amboyevira
yuvireco chupe aipo ahera: ‘Supi eté, opacatu mbahe peyapose que fiepei seco mbegiiemi
vahe che reroyasar pahu pendar upe vifia, cheu rumo égiie peye’ ahera.

41 “Ahese aipo ahera cute che mbahe rese pocoéhisa cotindar upe: ‘Pesiri che sui.
Esepia, pe peico Tiipa fiemoirosavri pendar. Pesopa tata guasu apiréhisave, evocoi
imoingatupri opacatu caruguar upe nara serecuar reseve. 42 Esepia, ndacheriepoise, pe
evocoiyase: Yamondomi icaru dgua, ndapeyei eté cheu; che huseise, ahese, Yamondomi
toithu, ndapeyei avei cheu; 43 ambuae tecua pipe aguata téise vichico, ahese, Eique
che rétave che piri, ndapeyei eté cheu. Ipanese che turucuari, pe rumo ndapemboui
cheu, chembaheasise vichico, iyavei che roquendasave, Yasomi téi sepia, ndapeyei eté
cheu’ ahera. 4*‘Ore Yar, ;jmarase vo aipo nde repiasa nanderiepoise, anise aipo nde
huseise, ipanese nde turucuara ndeu no, nembaheasise, anise nde roquendasave, marase
vo mbahe rese nande pitiviisai?’ ehi t&ira yuvireco cheu. 45 ‘Supi eté acoi amove
mbahe ndapeyapoise que seco mbegiiemi vahe upe vifia. Ipipe rumo cheu avei mbahe
ndapeyapoi eté’ ahera. 46 Ahe ava yuvirasora Tfipa fiemoirosa apiréhi vahesave. Seco ivi
vahe rumo teco ori opaéhisave yuvirasora” ehi Jesus oreu.

26

Jestis yamotar&himbar omboguai yuca dgua yuvireco

1pare Jesus aipo ehi oreu:

2 —Pe peicua fiuvirio ari téi ipane vite co Pascua pieta yepota dgua yandeu. Ahese che,
Ava Riquehir, imondopri aicora che atica dgua curusu rese yuvireco —ehi.

3 Ahe pipeve avei Jerusalén ve, co pahi rerecuareta, iyavei judio rerecuareta ofie-
monuha yuvireco pahi rerecuar ivate catu vahe Caifas rétave. * Aheve ofiemofieta:
“Yambopa ipisi yuca dgua’ ehi yuvireco oyeupe. > Ahe rumo:

—Ndiyai pieta pipe ité yaipisi ava rehii yemondii guasuéhi dgua yandeu —ehi.

Cufia oipiyere Jesus 4ca rese mbahe siacud vahe

¢ Jesus tecua Betania ve secoi, Simdn lepra vireco vahecuer rétave. 7 Aheve mesave
chiniseve, cufia vireco vahe mbahe siacud vahe siru reseve viroyepota chupe. Ahe
oipiyere Jesus dca rese. 8 Orosepiase rumo orofiemoiro aipo orohe oreyeupe:

—iMahera vo co omocaii téi! ° Omondo vahe ité tie co setd guarepochi rupi ava
iparaisu vahe pitivii dgua vifia —orohe t&i chupe.

10Jests rumo oicua ore pihafiemorfietasa. Sese aipo ehi oreu:

—iMahera vo co cufia pemafieco téi! Esepia, co mbahe oyapo vahe aviye ité cheu.
11 Ava iparaisu vahe niha yuvirecoifio itera pe pahuve. Che rumo &giie ndahe vitefioi
chira vichico pe pahuve. 12 Esepia, co cufia oipiyere mbahe siacud vahe che rese che
ti dgua renondeve. 13 Supi eté aipo ahe péu: co fiehesa pisirosa resendar mombehuse
opacatu tecua rupi, imombehusa aveira co cuia rembiapo sese mahenduha dgua —ehi.

Judas Iscariote oyemoingatu Jestis mondo dgua yamotaréhimbar povrive
14 ]pare fiepei ore pahu pendar, Judas Iscariote, 0so, ofiehe pahi eta rerecuar yuvirecoi
vahe upe 1 aipo ehi:

—;Mbovi rupi vo pemboepira cheu amondose Jesus péu vifia? —ehi.
“Treinta guarepochi rupi” ehi yuvireco chupe. 1¢ Ahesa reseve voi oseca Jesis mondo
dgua yamotaréhimbar upe.

Jests caru agier ipa vahe giiemimbohe rese

17 Ari yipindar vahe pieta resendar, pan ndayapepoi vahe husa pipe, ahese ore Jesus
remimbohe oroico vahe oroyemboya sese aipo orohe:

—;Que vo ereipota oromoingatura carusa Pascua pieta resendar yandeu? —orohe
chupe.

18 Evocoiyase,

—Peso tecua guasuve che cua vahe rétave aipo peyera chupe: ‘Ore Mbohesar aipo ehi:
CGimi che mano dgua, sese ayapo potami sétave Pascua pieta che remimbohe reseve, ehi
ndeu’ peyera chupe —ehi.

19 Evocoiyase oyapo semimombehu rupi tupri ité yuvireco, omoingatu carusa Pascua
pieta resendar yuvireco aheve.

20 Pitu ramomise, opacatu oroguapi mesave Jesus piri ore caru dgua. 2! Ore carusave
aipo ehi oreu:

—Supi eté aipo ahe péu: fepei pe pahu pendar che mondora che amotaréhisar upe
—ehi.

22 —Che Yar, jche ptha? —orohe-rohe téi fiepei-pei ore yacatu ore viharéhisa pipe
chupe.

23 —Omondo vahe opo che caro pipe, ahe che mondora che amotaréhisar upe —ehi—.
24 Imboaviyesa itera che, Ava Riquehir, rese fiehesa icuachiapri. jlparaisu catura rumo
acoi mbia che mondosar! Aviye catura ndoyesuise vifia —ehi.

25 Ahese Judas imondosavi oporandu:

—Ore Mbohesar, ;che tie? —ehi.

—Taa, jnde ité niha égiie erera! —ehi chupe.

26 Ore caru viteseve, Jesus oipisi pan, “Aviye ndeu” ehi Vu upe. Aipo ohe pare, ombohi-
mbohi oreu imondo, aipo ehi:

—Ndo co, pehu co che rete —ehi.

27 pare oipisi igua riru, “Aviye ndeu” ehi Vu upe. Aipo ohe pare ombou oreu aipo ehi:

—Peihu peyacatu co sui. 28 Esepia, co che ruvi, ahe omoimera che Ru remimbotar
ipiasu vahe péu, ahe oyepiyerera ava rehii angaipa rese fiero dgua. 2° Ndaihu iri chira
uva ricuer cheu ari oyepotase voi che Ru mborerecuasave aihura pe rese ambuae uva
ricuer ipiasu vahe —ehi oreu.

Jesus, “ ‘Ndaicuai vahe ité aipo mbia’ erera cheu” ehi Pedro upe
30 Ore sapucaire, oroso ivitri Olivo ve. 3! Evocoiyase Jesus aipo ehi oreu:
—Opara pemocafii che rese yeroyasa peyesui co pitu pipe. Esepia, acoi icuachiapri
pipe aipo ehi: ‘Ayucara ovesa rarosar, ahese ofiemosai téira ovesa opacatu rupi yuvireco’
ehi vahe. 32 Che cuerayevire rumo, aso voi etera pe renonera Galilea ve —ehi.

33 Pedro rumo,
—Yepe ambuae opacatu nande reroya iri chira yuvireco, che rumo ndayepepii chietera

nde sui —ehi chupe.
34 —Che rumo supi eté aipo ahe ndeu: co pitu pipeve voi eté tacura fiehe renondeve,
“Ndaicuai vahe ité aipo mbia” erera mbosapi oyupagiier rupi cheu —ehi Pedro upe.

35 Pedro rumo,
—Yepe amanora nde rupi vifia, che rumo, “Ndaicuai vahe aipo mbia” ndahei chietera

—ehi-ehi catufio ité chupe.
Aipo orohe pave tupri téi chupe.
Jestis oyeroqui Getsemani ve

36 Ipare Jesus rupi orosofio Getsemani ve. Aheve aipo ehi oreu:
—Peguapi cohave; che aso ranera peve catumi, ayeroqui —ehi.

37 Aheve viraso Pedro oyeupi iyavei fiuvirio Zebedeo rahir. Ahese oyandu oviharéhisa
oico. 38 Evocoiyase ahe aipo ehi chupe:

—Ndavihai eté. Esepia, che hd oyandu ité manosa. Pepita rane cohave iyavei
pemahemohara pe yeroqui pipe che rese —ehi.

39 Evocoiyase 0so tenonde catumi. Aheve ofienopiha ovapi ivi rese oyeroqui Vu upe
aipo ehi: “Che Ru, iyase ndeu che renose mbahe-mbahe téi sui eve; tayapo eme ru che
remimbotar téi, nde remimbotar rupi catu tayapo” ehi.

40 [pare oyevi giiemimbohe upe. Ahe rumo opafio yuviroque yuvirocua. Ahese aipo
ehi Pedro upe:

—iNdapefiemosai eté vo pe ropesii upe che raro dgua que fiepei hora che mondugiie
dgua peye! 4! Pemahemoha, peyeroqui mbahe téi pipe pe viapiéhi agua. Supi eté
pequeréhi ité vifia, pe retecuer téi niha nipiratai péu —ehi.

42 Ichui imonuviriosa rupi oso iri oyeroqui aipo ehi: “Che Ru, ereipotase che reique
dgua co mbahe téi pipe, eyapo nde remimbotar che rese” ehi.

43 Ipare oyevise, osesapiha iri iqueseve ou. Esepia, sopesii nomboyeroyai eté yuvireco.
44 Evocoiyase oseyapa iri 0oso oyeroqui dgua imombosapisa rupi. Aipo ehi tuprifio avei
oyeroqui Vu upe. 4> Ipare oyevi iri gilemimbohe upe aipo ehi chupe no:

—iPequefio vite vo peyu! Osupiti che, Ava Riquehir, mondo dgua ava yangaipa vahe
povrive., 46 Pepiiha, yaso. Esepia, cOimi eté che amotaréhisar upe che mondo vahera
secoi —ehi.

Jestis oipisi yuvireco

47 Jesus nehe viteseve, Judas oyepota oso chupe. Ahe fiepei semimbohe ore pahu
pendar, iyavei setd iteanga ava yugiieru quise pucu, ivira reseve-seve supi. Ahe pahi eta
rerecuar yuvirecoi vahe judio rerecuareta porocuaita rupi oyapo yuvireco. 48 Yipindar
rumo imondosar Judas aipo ehi: “Asovaupitese, ahese peicuara; ahe peipisira” ehi.
49 Ipare oyemboya voi 0so sese.

—jAvirave, Porombohesar! —ehi sovaupite.

50 —Che mboripar —ehi Jestis—, eyapofio mbahe nde remimbotar cheu —ehi.

Aheseve voi oipisi yuvireco.

51 Evocoiyase semimbohe secoi vahe supi vinose oquise pucu, oyasia pahi rerecuar
ivate catu vahe rembiguai nambi.

52 —iAni! —ehi giilemimbohe upe—. Emoingue siru pipe nde quise pucu. Esepia,
acoi ava opacatu ovava vahe oquise pipe yuvireco, ipipe avei opara yucasa yuvireco.
53 ;Ndereicuai vo aporanduse che Ru uve vifla, ahe evocoiyase ciiritei voi omboura
doce mil sui setd catu vahe giiembiguai che repi dgua vifia? 54 Egiie ehise rumo Tiipa
Nehengagiier icuachiapri ndayaviyei chietera vifia, ahe co ciiritei osupiti —ehi.

55 Ahese aipo ehi ava rehii upe:

—Pe quise pucu, ivira reseve-seve rutei co peyu che ropefia che pisi agua imonda rai
vahe nungar che rereco peye. Che ari yacatu rupi aguapise pe pahuve pe mbohe agua
tliparo pipe, ndapeyapoi eté co nungar cheu. 56 Co rumo opacatu égiie peye Tiipa fiche
mombehusar rembicuachiagiier mboaviye dgua cute —ehi ava rehii upe.

Ahese voi opacatu orofiemosaipa, oroseya ahe aetemi Jesus ava rehii upe imoha.

Jesus serasosa pahi rerecuar ivate catu vahe rovai

57 Ahese Jesus pisisar viraso Caifds rétave yuvireco, ahe pahi rerecuar ivate catu vahe
secoi. Aheve ofiemonuha Moisés porocuaita rese oporombohe vahe, judio rerecuar
yuvirecoi vahe avei no. 58 Pedro rumo amombri rupive téi osaquicue mona oso. Egiie
ehi oyepota pahi rerecuar ivate catu vahe réta rocar dchisave. Aheve oique ipipe, iyavei
oguapi of sundao pahuve ‘;mara ehi etera piha sereco yuvireco? oya.

59 Ahese pahi eta rerecuar iyavei opacatu porandusa ivate catu vahe pendar, ahe
onehengapo-ngapo uca téi ava Jesds amotaréhisave yuca uca dgua yuvireco, % yepe
oyemboyecua setd iteanga yamotaréhisar semira-mira téi vahe yuvireco vifia, ndoyosui

eté rumo mbahe sembiapo naporai vahe yuca uca dgua yuvireco. Aheseve yugiieru
fuvirio yamotaréhisar oporombopa-mbopa téi vahe yuvireco cute.

61 —Co mbia aipo ehi: ‘Che aicatu co tiiparo monduru; aicatu aveira imopuha iri
mbosapi ari rupi’ ehi —ehi téi yuvireco chupe.

62 Ahese pahi rerecuar ivate catu vahe opiiha, oporandu Jesus upe:

—;Mahera vo nderemboyevii eté ifiehe yuvireco chupe? ;Mbahe ehi vo aipo nde

amotaréhisar nde rese onfiehe? —ehi.
63 Nofiehei eté rumo. Ahese,

—Che orocuai Tiipa supi eté vahe rer pipe emombehu oreu: ;Poropisirosar ité nde
ereico, Tlipa Rahir? —ehi pahi rerecuar ivate catu vahe chupe.

64 —Taa, supi eté niha aipo aipo ere cheu, co catu amombehura péu, che repiara niha
peye che, Ava Riquehir, aguapise Tlipa mbahe mboavaisaréhi acato coti, ayevise avei iva
quiha rese curi —ehi.

65 Evocoiyase pahi rerecuar ivate catu vahe imboasipave omondoro oturucuar aipo
ehi:

—iIndé, mbahe téi eté ifiehe Tiipa upe! jMbahe iri vo yaipota vite yaico! Yasendupa
niha aipo Tiipa upe ifiehe-fiehe téisa ciiritei. %6 ;Mara ehi aipo pe pihave? —ehi.

—Supi eté, oyavi mbahe. [Tomanofio ité! —ehifio ivoya eta yuvireco chupe.

67 Ahese ondivi-ndivi sova rese iyavei yuvirocua-rocua yuvireco sese. Ambuae
osovapete-pete, 8 aipo ehi yuvireco chupe:

—Nde niha aipo ereico Tfipa remimbou Poropisirosar, jeicua ité ru, ava evocoi ocua
nde rese? —ehi yoyai catu-catu yuvireco.

Pedro, “Ndaicuai vahe evocoi mbia” ehi Jesus upe

6 Pedro evocoiyase oguapi saro ocarve fiachimbri pipe oi. Aheve oyemboya cufa
mbiguai 0so sese aipo ehi chupe:

—Nde avei Jesus Galilea pendar rupindar ereico —ehi.

70 Ahe rumo aipo ehifio opacatu ava rovaque:

—Ndaicuai aipo nde fiehesa —ehifio cufia mbiguai upe.

"1Ichui oso oquendipive. Aheve omahe ambuae cufia sese. Ahe sepiase aipo ehi ava
ahe pendar yuvirecoi vahe upe imombehu:

—Co ava avei acoi secoi Jesus Nazaret pendar rupi yepi —ehi ava upe.

72 —iAni! —ehi iri ahe cufia upe—. jT{ipa oicua, supi eté ndaicuai aipo mbial —ehi
angahu téi.

73 Iparemi téi aheve yuvirecoi vahe, oyemboya sese aipo ehi yuvireco chupe:

—Nde avei eté niha supindar ereico. Esepia, nde fieche parigiier rese nde cuasafio —ehi
yuvireco.

74 Ahe evocoiyase,

iTlpa niha oicua ndopombopai eté niha! ;Che ndaicuai vahe ité evocoi mbia, ahe mo
aipo péu! —ehi angahu téi chupe.

Aipo iheseve, tacura ofiehe. 75 Ahese Pedro oyemomahenduha Jestus oyeupe, ‘Acoi
tacura fiehe renondeve mbosapi oyupagiier rupi: Ndaicuai vahe ité aipo mbia, erera
cheu’ ihe aglier rese. Ahese 0sé, oyasehd iteanga oso.

27

Jesuis serasosa Pilato rovai
1 Cohe ramose, ahese opacatu pahi eta rerecuar, judio rerecuar avei ofiemonuha ati
oyemboyoya guasu ‘Jesus tayucasa ité’ oyapave yuvireco. 2 Ipare oipocua-pocua seraso
mborerecuar guasu Pilato upe yuvireco.

Judas yeyuca agtier
3Judas, acoi Jesus omondo vahe yamotaréhisar uve oicua, “Jesus tayucasa cute” ehise,
ahese tasi iteanga chupe. Evocoiyase oso voi téi tiiparo guasuve pahi eta rerecuar

yuvirecoi vahe upe iyavei judio rerecuareta upe treinta guarepochi mboyevi dgua aipo
ehi:

4 —Che ayemboangaipa tiéte vichico. Esepia, amondofio téi mbia seco catupri vahe
péu yuca uca dgua —ehi mborerecuareta upe.

—Mara etemo ore orovireco. {Nde remimbotar niha! —ehifio yuvireco chupe.

5 Evocoiyase opafio guarepochi omombd tiiparo pipe. Ichui voi oso oyemboyaseco,
oyeyuca.

¢ Pahi eta rerecuar rumo omonuhase guarepochi aipo ehi yuvireco oyeupe:

—Ndiyai rumo yamondo co guarepochi porerecosa riru pipe. Esepia, ava yucapird
repri téi —ehi yuvireco.

7Ipare oyoya guasu ipihafiemofieta yuvireco co guarepochi rese fiaihu rese oporaviqui
vahe ivi rerocua dgua ‘toime ava secua ambuae vahe rehdgiier ti 4gua’ oyapave yuvireco.
8 Sese ciiritei co ivi upe, “Ava ruvi repri t&i” ehi yuvireco yepi. ? Egiie ehi co imboaviye ité
Tipa fieche mombehusar Jeremias remimombehugiier aipo ehi vahe: “Oipisipa treinta
guarepochi yuvireco, ahe ava Israel suindar mborerecuar remimombehugiier rupi eté
evocoi mbia pisi dgua. 10 Ipipe virocua faihu rese oporaviqui vahe ivi yuvireco. Cheu
che Yar omombehu vahecuer rupi tupri ité oyapo yuvireco” ehi Tipa iehe mombehusar
aracahendar.

Jesus serasosa mborerecuar Pilato rovai

1 Jesus serasosa mborerecuar Pilato upe, ahese Pilato oporandu chupe:

—;Nde ité vo judio rerecuar ivate catu vahe ereico? —ehi.

—Nde niha aipo, ‘Ahe ereico’ ere cheu —ehifio imboyevi Pilato upe.

12Evocoiyase acoi pahi eta rerecuar iyavei judio rerecuareta ofilemonuha vahe eipeve
oiflehengapo-ngapo téi yuvireco. Nomboyevii eté rumo ifiehe chupe oyeepi dgua.
13 Evocoiyase:

—;Nderesendui vo aipo co opacatu ndeu fiehe-fiehe téisa? —ehi Pilato chupe.

14 Nomboyevii eté rumo que fiepei angara fiehesa chupe vifia. “jToo, mara ehi rutei
vo co!” ehi-ehi t& mborerecuar chupe.

“Tayaticasa!” ehi Jests upe ava yuvireco
15 Mborerecuar guasu recosa ité fiepei ava soquendapri renose dgua Pascua pieta
pipe ava rehii remimbotar rupi yepi. 1¢ Aheve oime soquendapri mbia icuapri vahe ité

Barrabds serer vahe; 17 evocoiyase ava rehii onemonuha atise, Pilato oporandu chupe
yuvireco:

—;Uma peipota che amose ucara péu: Barrabas piha, anise Jests “Poropisirosar” ehi
vahe yuvireco chupe tie? —ehi.

18 Esepia, ahe oicuafio ité ava rese yemoecatéhisa pipe sui imondopri secoise.

19 Pilato giiendave chini viteseve, sembireco omondo ofiehe chupe aipo ehi: “Ereyapoi
rene mbahe evocoi ava seco catupri vahe upe. Esepia, che querve asepia mbahe téi eté

sesendar” ehi.
20 Evocoi pahi eta rerecuar iyavei judio rerecuareta rumo ava rehii omongueréhi,

“Barrabds tosé; Jesus evocoiyase tomano” he dgua yuvireco. 2! Evocoiyase Pilato
oporandu iri ava rehii upe:

—;Uma peipota catu co fiuvirio yuvirecoi vahe sui amose vahera péu? —ehi.

—iBarrabds tosé! —ehi yuvireco.

22— ;Mbahe vo evocoiyase che ayapora Jesus rese chupe acoi ava, “Poropisirosar” ehi
yuvireco? —ehi.

—iTayaticasa curusu rese! —ehi ati-atifio yuvireco chupe.

23 —;Mbahe ité vo oyapo naporai vahe? —ehi téi ava rehii upe.

Ahe rumo:

—iTayaticasa ité curusu rese! —ehi ati-ati irifio yuvireco chupe.

24 Evocoiyase Pilato: “Ndaicatui mbahe moingatu sepi dgua” ehi téi oyeupe. Sese ava
yaivu guasu catu-catu irise, ogiieru uca i. Ipipe oyepoi opacatu ava rehii rovaque aipo
ehi:

—Ndahei che remimbotar rupi co mbia yucasara; pe remimbotar rupi eté —ehi.

25 —;Ore rese ité, ore rahir rese avei toviapi que mbahe téi co mbia mano sui!l —ehi
atifio ité yuvireco.

26 Ahese Pilato omose uca Barrabds; Jestis rumo oinupd iteanga uca tucumbo tupeicha
nungar pipe imondo curusu rese yatica dgua.

27 Evocoiyase mborerecuar sundao viroique Jesus ambuae oi pipe. Aheve opacatu
omboetasa omboyere tupri uca sese yuvireco. 28 Ahese osequiipa iturucuar ichui. Ipare
omonde turucuar pira vahe yuvireco sese 29 iyavei omonde fiaca rese yu piapri, omondo
avei fiepei tacuarmi mbahe rese ipocosa coti ipove yuvireco. Ipare ofienopiha angahu
sovai yuvireco aipo ehi:

—ilmboeteipri judio rerecuar tasecoi! —ehi angahu sese oguayi téisa pipe yuvireco.

30 [yavei ondivi-ndivi yuvireco sese. Ipare yuvirocua-rocua ipo pendar tacuarmi pipe
fiaca rese yuvireco. 3! Egiie ehi yoyai catu-catu yuvireco. Ipare virocuase turucuar pira
vahe ichui, ahese omonde iturucuar ité yuvireco sese. Ichui viraso curusu rese yatica
dgua yuvireco cute.

Jesus yaticasa curusu rese

32 Acoi yuvinosese yuviraso, osepia mbia Cirene pendar, Simén serer vahe. Ahe chupe,
“Erio, terevosii co curusu Jesus vireco vahe rese” ehi voifio téi yuvireco.

33 Qyepotase yuviraso Gélgota serer vahesave, ahe ‘ava dcagiier’ oya aipo ehi chupe,
34 aheve uva ricuer imboyesehapri mbahe pihaupiar rese omondo téi yuvireco Jesus
toihu. Osdha téi, ndoihu potai rumo.

35 [pare oyatica curusu rese yuvireco. Ahese sundao iguayifio oyeupe iturucuar
mboyaho-yaho dgua rese. 3¢ Ipare aheve oguapi yuvinoi saro. 37 Iyavei omombehu ivate
curusu rese naca harive mbahe sui oyuca yuvireco: “Co Jesus judio rerecuar guasu” ehi
icuachiapri of.

38 Nuvirfo imonda rai vahe yaticasa avei curusu rese supive yuvireco, fiepei mbahe
rese ipocosa coti, ambuae evocoiyase mbahe rese ipocoéhisa coti yuvireco. 39 Acoi ava
focuasar ifiehe-fiehe téi, ofieaca mbovava, 40 aipo ehi yuvireco chupe:

—Nde acoi, “Opara tiiparo amonduru. Ipare mbosapi ari rupi opa irira amopuha” ere
acoi cuese. jEfiepisiro ru nde ae cute! {Tiipa Rahir nde recose, egiieyi curusu suil —ehi
téi yuvireco chupe.

41 Aipo ehi avei pahi eta rerecuar, Moisés porocuaita rese oporombohe vahe iyavei
judio rerecuareta avei; ahe ifiehe mara-mara téi yuvireco chupe aipo ehi:

42 _Qipisiro ambuae, ahe ae rumo ndoicatui ofiepisiro. Israel rerecuar guasu secoise,
jtogiieyi curusu sui ciiritei, ahese voi seroyasara! 43 Ahe oyeroya Tiipa rese, Tiipa
evocoiyase oipotase, toipisiro ciiritei. Esepia, ahe, “Che Tfipa Rahir aico” ehi yandeu
cuese —ehi yuvireco.

44Imonda rai vahe avei rumo acoi yaticapri supive, ahe avei mara ehi-ehi t&i chupe.

Jestis mano agtier

45 Ahese mbiter ari pipe, opa tupri pitu ivi rupi. Egiie ehi las tres rupi. 46 Ahese tupri
avei Jesus ofiehe pirata aipo ehi: “Eli, Eli, ;lema sabactani?” ehi, (ahe ‘che Ru Tiipa, che
Ru Tiipa, ;mahera vo che reya eve?’” oyapave aipo ehi).

47 Ava aheve yuvirecoi vahe osenduse ifiehe, aipo ehi yuvireco:

—Esendu co mbia, Tlipa fieche mombehusar Elias upe ofiehe —ehi yuvireco chupe.

48 Aheseve voi imboetasa ofia, 0so mbahe saviyu vahe reca, omoaqui vinagre pipe
imondo ivira apri rese chupe ‘toihu’ oya. 4° Ambuae rumo aipo ehifo yuvireco:

—Egiie tehifio rane, ;oura piha Elfas ipisiro dgua? —ehi yuvireco.

50 Ahese Jesus sadse pirata iri, omano. 5! Ahe pipeve voi tliparo guasu turucuar ivate
coti sui ovo tupri. Aheseve avei ivi oririi iyavei ita guasu-guasu oyeca. 52 Tehdgiier
ruvipa ita apopri avei oyemboi yuvireco iyavei setd Tiipa reroyasar omano vahecuer, ahe
avei opa ocuerayevi yuvireco. 53 Egiie ehi Jesus cuerayevire, ahe opa yuvinose tehdgiier

ruvipa sui. Ipare yuviroique Jerusalén maranehi pipe. Aheve setd ava upe oyemboyecua
yuvireco.

54 Evocoiyase co sundao rerecuar iyavei Jesds rdrosareta, ahe oyanduse ivi ririi
yuvireco iyavei ambuae mbahe égiie ehi vahecuer repiase, ahese oyembosiquiye guasu
aipo ehi yuvireco:

—iSupi eté catu co mbia Tiipa Rahir ité secoi! —ehi téi yuvireco.

55 Tyavei setd cufia aheve amombrive osepia catu yuvinoha, ahe acoi Galilea sui
yugiieru vahecuer Jesus rupi iyavei setd rupi oipitivii yuvireco yepi. 56 Ahe ipahuve Marfa
Magdalena secoi, iyavei ambuae Maria ahe Santiago, José si, Zebedeo rahir si avei supi
secoi.

Jestis apocatu agiier tuvipa pipe

57 Pitu potase, ou mbia mbahe yar José serer vahe, ahe Jestis reroyasar tecua Arimatea
pendar. 58 Evocoiyase ahe oso Pilato upe oporandu Jesus rehdgiier rese. Evocoiyase
Pilato aipo ehi: “Aviye, timondosafio chupe” ehi. 59 José evocoiyase viraso sehdgiier.
Ipare oimama tupri turucuar secose vahe ndiquihai vahe pipe. © Ichui omoingue
ombahe tuvipa ipiasu vahe, ita oyoho uca vahe pipe. Ipare osovapi ita guasu yapayere
vahe pipe oso. ©! Aheve Maria Magdalena ambuae Maria rese suvipa rovai oguapi
yuvinoi.

Jesus ruvipa osdro sundao yuvireco

62 Ahere ayihive mbituhusa ari pipe, yuviraso pahi eta rerecuar iyavei fariseo Pilato
upe mbahe rese oporandu dgua 63 aipo ehi yuvireco:

—Ore rerecuar, ore oroyemomahenduha acoi iporombopa serai vahe fiehe agiier rese:
“Acuerayevira mbosapi ari pare omano vahe pahu sui” ehi acoi cuese oicove vitese —
ehi yuvireco—. ¢* Sese emondo sundao sehdgiier ruvipa raro tupri dgua mbosapi ari
rupi semimbohe fiomiéhi dgua pitu pipe yuvireco. Aviyeteramo, “Ocuerayevi omano
vahe pahu sui” aipo ehi tupri téi tiétera ava upe yuvireco. Aipo ehise yuvireco, yipindar
semira téi vahe sui ivate catura serecosa —ehi yuvireco.

65 Pilato evocoiyase aipo ehi chupe yuvireco:

—Aviye —ehi—. Amondora sundao péu. Peraso, pemoviracua tupri ité siro dgua —ehi.

66 Evocoiyase yuviraso tehdgiier ruvipa raro tupri dgua yuvireco. Ahese omondo
tehdgiier rovapisa ita guasu rese mbahe imomiisa cua dgua yuvireco. Ipare oseya aheve
sundao sdro dgua yuvireco cute.

28

Jesus ocuerayevi

1 C8he ramomise, domingu pipe, Maria Magdalena iyavei ambuae Maria yuviraso
tehdgiier ruvipa repia yuvireco. 2 Aviyeteramo téi oririi pirata ivi Tlipa rembiguai iva
sui igiieyise. Egiie ehi oyepota tehdgiier ruvipave ou, ahe virocua itape guasu sovapisa
ichui. Ipare iharive oguapi of. 3 Egiie ehi sendj iteanga aviye acoi overa vahe. Iturucuar
evocoiyase morochi eté. 4 Osepiase sundao, oriril eteanga osiquiyepave yuvireco ichui,
opa oyuca pucu-pucu téi yuvireco. > Tlipa rembiguai rumo aipo ehi voi eté cufia upe:

—Pesiquiyei rene. Esepia, che aicua pe peseca Jesus yaticapirer. ¢ Ndipoi eté cohave.
Esepia, ahe ocuerayevi giilemimombehu rupi eté. Tapesepia ru supagiier —ehi.

Ipare aipo ehi:

7—Peso poyava voi, tapemombehu semimbohe eta upe: ‘Ocuerayevi omano vahe padhu
sui iyavei ahe rane osora pe renonera Galilea ve. Aheve pesepiara’ tapeye chupe. Co che
cuaita imombehu dgua péu —ehi Tiipa rembiguai cufia upe.

8 Evocoiyase cufia yuviraso poyava voi suvipa sui, osiquiye pahuve rumo ovihafo
yuvireco; églie ehi yuvinond iteanga imombehu yugtieru oreu. ° Ahese Jests oyem-
boyecua cufia upe cute omboavirave. Ahe cufia evocoiyase oyemboya sese ofienopiha
ipicuhagud imboeteisave yuvireco. 10 Evocoiyase ahe aipo ehi chupe:

—Pesiquiyei rene che sui. Pesofio, tapemombehu che reroyasareta upe. Ahe
toyuviraso Galilea ve. Aheve che repiara yuvireco —ehi cuiia upe.

Sundao omombehu mbahe giiembiepia yuvireco

11 Cufa yuviraso viteseve, ahese moviro sundao yuviroique tecua guasu Jerusalén pipe
yuvireco. Ahe omombehupa pahi eta rerecuar upe opacatu mbahe osepia vahecuer
yuvireco. 12Evocoiyase pahi rerecuareta ofiemofieta judio rerecuar rese opihafiemorieta
mboyoya dgua. Ichui omondo setd guarepochi sundao upe yuvireco, 13 aipo ehifio
yuvireco chupe:

—Aipo peyera ava uve: “Oroque viteseve pitu pipe, ahese revo Jests remimbohe
yugiieru sehdglier fiomi adgua ore sui” peyera —ehi mborerecuar yuvireco chupe —

14 Acoi oyanduse rumo mborerecuar guasu curi, ahese opoviroya ucara chupe.
Evocoiyase ndipoi chira mbahe pe rese —ehifio pahi eta rerecuar sundao upe yuvireco.

15 Evocoiyase oipisipa guarepochi yuvireco. Ipare yuviraso oyapo oyeupe imombehu
aglier yuvireco. Egiie ehi vite ciiritei judio Jesus cuerayevisa reroyaéhi yuvireco yepi.

Jestis omondo giiemimbohe ivi yacatu rupi ofiehengagiier mombehu dgua

16 Evocoiyase églie orohe oroso semimbohe once oroico vahe Jests remimombehu
ivi Galilea pendar ivitrive. 17 Acoi orosepiase rumo Jesus, ahese oromboetei oroico,
yepe moviro téi ore pahu pendar ndoviroya tupri vitei yuvireco vifia. 18 Evocoiyase ahe
oyemboya ore rese aipo ehi oreu:

—Tiipa che mbou mborerecuar ivate catu vahe che reco dgua ivave, ivive nara avei no
—ehi—. 19Peso ava upe opacatu ivi rupi iyavei pembohe che recocuer rupi eté yuvirecoi
vaher3; pefiapiramo avei che Ru rer pipe, che rer pipe, Espiritu Santo rer pipe avei no.
20Tyavei pembohe che opacatu pe mbohe agiier reroya dgua rese —ehi—. Peicuafiora che

aicovera pe reseve ari yacatu rupi yepi, acoi ari ipa vahe rupi —ehi Jesus oreu.
Aviye, aipo rupive.

MARCOS REMBICUACHIA JESUS RECOCUER RESENDAR
San Marcos

Juan Oporodpiramo vahe ivi iporupiréhisa rupi secoi

1Co yipindar aviye vahe fiehesa Jesucristo, Tiipa Rahir, recocuer resendar amombehu
potami péu. 2 Yipiindar Tlpa aipo ehi imombehu ofiehe mombehusar Isaias rem-
bicuachia pipe aracahe:

“Amondora che fieche mombehusar nde renonera, ndeu peri moatiro dgua” ehi.
3“Oyeendu fiehesa ipirata vahe ava poréhisave: ‘Pemoingatu yande Yar raper3; pemohivi
tupri avei’ ehi” ehi aracahe.

4 Egiie ehi Juan ou ava dpiramo ivi iporupiréhisa rupi oico, aipo ehi: “Pemboasi pe
angaipa, peyevi T{ipa upe, ahese opodpiramora Tiipa péu fiero agua pe angaipa rese”
ehi ava upe. > Opacatu ava oyugiieru ifiche rendu dgua ivi Judea rupindar, iyavei tecua
Jerusalén pendar oangaipagiier mombehu dgua. Ahese Juan ofiapiramo iai Jordan pipe.

¢ Juan turucuar camello ragiier apopri, sumbicuasa mbahe pirer, sembihu evocoiyase
tucru, eiri caha pipendar avei. 7 Ahe aipo ehi ofiehe ava upe oico: “Che raquicuei oura
seco pirata catu vahe che sui, sese cheu ndiyai chira ayeaivi ipitaquisa yora dgua. & Che
supi eté opodpiramo i pipe téi; ahe rumo pe dpiramora Espiritu Santo pipe” ehi.

Jesus dpiramo agtier
9 Ipare Jesus osé tecua Nazaret sui oso Galilea rupi. Aheve Juan onapiramo iai Jordan
pipe. 10 0sé ramoseve i sui, Jesus osepia iva oyemboi tupri, ahese Espiritu ogiieyi iharive
apicasu nungar. 11 Ahese oyeendu fiehesa iva sui aipo ehi: “Nde che Rahir ereico, che
rembiaisu, aviha etepri nde rese” ehi vahe.

Jestis recodhasa
12 [pare voi, Espiritu Santo viroguata Jesds ava poréhisa rupi. 13 Aheve Jesus secoi
cuarenta ari mbahe mimba vai pdhuve. Aheve avei Caruguar osecodha; Tiipa rembiguai
iva pendareta rumo ihafiecofio yuvireco sese.

Jestis omboipi oporaviqui Galilea rupi

14 Juan roquenda pare, Jesus oso ivi Galilea rupi, omombehu fiehesa aviye vahe
Vu recocuer resendar ava upe oico 15 aipo ehi: “Oyepota ari iyavei coimi eté Tiipa
mborerecuasa yandeu. Sese, pemboasi pe angaipa, peyevi Tlipa upe, iyavei peroya co
fiehesa aviye vahe Tiipa suindar” ehi.

Jests, “Perio che rupi” ehi irungatu pira mbohasar upe

16 Nepei ari Jesds oguata ipa Galilea ivii. Ahese osepia Simén, tivri Andrés avei, ahe
pira omboha yuvireco. 17 Ahese Jesus aipo ehi chupe:

—Pe pira recasar peico, perio che rupi, na peye aveira ava reca dgua cheu nara —ehi.

18 Aipo he ramoseve voi, opoi opira mbohasa sui yuvireco, yuviraso supi.

19 Ipare chihi oguata irimise, ahese osepia Santiago, Zebedeo rahir, tivri Juan reseve
carite pipe omoingatu opira mbohasa yuvinoi vu piri. 20 Ahe chupe avei: “Perio che rupi”
ehi, evocoiyase vu oseya carite pipe ipitiviisar reseve, yuviraso supi.

Mbia caruguar vireco vahe oyese

21 Qyepotase tecua Capernaum ve yuvireco mbituhusa ari pipe, Jesus oique oporom-
bohe tiiparove. 22 Evocoiyase ava osenduse iporombohesa, “;Mara ehi rutei?” ehi téi
yuvireco chupe. Esepia, ahe oporombohe giieco piratasa pipe, ndahei Moisés porocuaita
rese oporombohe vahe nungar. 23 Aheve mbia ahe tecua pendar vireco vahe caruguar
oyese, ofiehe pirata chupe aipo ehi:

24 —;Mahera vo ereyufio téi cohave oreu, Jesus Nazaret pendar? ;Ereyu vo ore mocafii
dgua téi? Che orocua ité, nde Tiipa suindar ndaseco marai vahe ereico —ehi chupe.

25 Ofiehe pirata rumo caruguar upe aipo ehi: —Quiriri, esé co mbia sui! —ehi chupe.

26 Evocoiyase caruguar mbia rese secoi vahe omoehoha seiti ivive, sase, 0sé oso ichui.
27 Opacatu ava ombosiquiye, ichui oporandu-randu oyeupe yuvireco aipo ehi:

—;Mbabhe piha co? jIporombohesa ipiasu vahe ité! jCo mbia vireco ité omborerecuasal!
jCaruguar avei eté omboyeroya oyeupe ifiehese! —ehi téi ava yuvireco.

28 Cliriteimi voi yandusa serdcua opacatu ivi Galilea rupi.

Jestis ombogiiera Pedro rembireco si
29 Jests yuvinosese tiiparo sui, yuviraso Santiago, Juan rese Simén, Andrés rétave.
30 Aheve Simén rembireco si sohi iteanga vupave ou. Evocoiyase omombehu Jests upe
imbaherasisa yuvireco. 31 Ahese oso chupe oipisi ipo rese imopuha, ahe ramoseve, sohi
opituhu ichui. Ipare voi ahe cufa ihafieco semihura rese.

Jestis setd ombogtiera ava imbaheast vahe

32 Pitu ramose opacatu imbaheasi vahe iyavei caruguar vireco vahe viraso yuvireco
chupe imbogiiera dgua. 33 Opacatu ava ahe tecua pendar ofiemonuha oquendipive
yuvireco. 34 Evocoiyase setd ombogiiera mbaherasi-rasi téi vireco vahe, iyavei om-

boyepepi setd caruguar ava sui. Ndoipotai rumo caruguar fiehe. Esepia, ahe oicua ité
evocoiya seco yuvireco.

Jestis Vu Tiipa Nehengagiier omombehu judio tiparo rupi

35 Ayihiteve Jesus ofarapuha oso ava poréhisave oyeroqui dgua. 3¢ Evocoiyase Simén
ondugiier reseve yuviraso seca. 37 Osepiase,

—Opacatu ava nde reca téi yuvireco —ehi yuvireco chupe.

38 Ahe rumo,

—Yaso ambuae tecua namombrii vahesa rupi Tlipa Nehengagiier mombehu 4gua
aheve; evocoi nungar apo dgua niha che ayu —ehi.

39 Egiie ehi oguata opacatu Galilea ivi rupi, omombehu Vu Tiipa Nehengagiier judio
tliparo yacatu rupi oico, iyavei setd omose caruguar ava sui.

Jestis ombogiiera mbia lepra vireco vahe

40 Nepei mbia lepra rerecosar oyemboya Jesus rese, ofienopiha sovai aipo ehi:

—Ereipotase, iya nde che mbogtierami eve —ehi.

41 Tparaisuerecosave opoco sese.

—Aipota. jErecuerara ciiritei! —ehi chupe.

42 Aipo ihe ramoseve, ocuera voi eté. 43 Ahese aipo ehi iri chupe icho renondeve:

44 —Anf{ chira eremombehu ambuae ava upe, esofio ipa voi pahi upe nde cuerasa
mombehu, iyavei eremondora porerecosa nde cuerasa resendar Moisés porocuaita rupi.
Evocoiyase toicua opacatu ava yuvireco nde cuerasa —ehi chupe vifa.

45 Ahe mbia rumo oso omombehu-mbehu opacatd ava upe. Sese Jesus ndoicatu
iri glieique dgua gliecocuer mombehuse tecua rupi; secoifio téi tecua popi rupi ava
poréhisave. Ava rumo yugiierufio ité opacatu tecua rupindar sepia.

2

Jestis ombogiiera ava ndoguatai vahe

1 Nepei ari pipe Jests oyevi ou tecua Capernaum ve, ahese opacatu oyandu fiepei
oive secoise yuvireco. 2 Cliriteimi voi eté setd ava ofiemonuha yuvireco secosave. Sese
ndipoi eté ava reique iri dgua oi pipe oquendipi rupi. Ahe rumo omombehufio ité Vu
Nehengagiier. 3 Aheseve irungatu mbia viroyepota ndoguatai vahe yuvireco chupe.
4 Ahe rumo ndiyai seroique dgua Jesus uve ava rehiisave yuvireco. Sese viroyeupi oi
harive seraso yuvireco. Aheve teca virocua oi sui yuvireco; supi viroyi supa reseve
imondo Jesus rovai tupri yuvireco. 5 Ahe oicuase co mbia yuvirecoi vahe oyese yeroya,
aipo ehi imbaheasi vahe upe:

—Che rahir, che fiero nde angaipa rese ndeu —ehi.

6 Moisés porocuaita rese oporombohe vahe rumo ipihafiemoneta aheve yuvinoi:
7*;Mahera co mbia aipo ehifio téi ofiehe? Ahe oyemboivate ai téi vahe Tlipa fiehe nungar
pipe téi ofiehe. Tilipafio ité niha oicatu ava angaipa upe ofieroi dgua” ehi. 8 Ahe rumo
oicuafio ipihafiemorietasa, sese aipo ehi:

—;Mahera vo pepihafiemofieta rai téi che rese? 9 ;Uma rupi vo fiehesa ndayavaimi
catu ndoguatai vahe upe: “Nde angaipa rese che fiero ndeu” hesa piha, anise: “Efiara-
puha, esupi nde rupa, eguata” hesa tie? 10 Tapeicua ru che, Ava Riquehir, areco
mborerecuasa co ivi pipe ava angaipa upe che fiero dgua —ehi.

Evocoiyase aipo ehi imbaheasi vahe upe:

11 —Enarapuha, esupi nde rupa, eso nde rétave —ehi.

12 Imbaheasi vahe aipo ihe ramoseve, onarapuha, osupi vupagiier, osé oso ichui
opacatu ava rembiepiave. Sese opacatu oyepihamondii yuvireco, omboetei Tlipa
yuvireco aipo ehi:

—Yipisuive ndayasepiai vahe ité co nungar mbahe —ehi téi yuvireco.

Jestis ofiehe mbia Levi serer vahe upe

13 Ipare Jesus oso iri ipa ivii. Aheve oporombohe oyese ava rehii yemboyase. 4 Ichui
oguata vitese, osepia Levi, Alfeo rahir, guarepochi rerocuasave chinise, aipo ehi chupe:

—Erio che rupi —ehi.

Evocoiyase Levi optiha, 0so voi supi.

15]pare ocaru Levi rétave gliemimbohe reseve yuvireco, ava sui guarepochi rerocuasar
iyavei ava yangaipa vahe pahuve. Esepia, setd ava osaquicue mofarfio ité yuvireco.
16 Evocoiyase Jesus ocaruse ipahuve, fariseo eta, oporombohe vahe Moisés porocuaita
rese avei oporandu semimbohe eta upe yuvireco:

—;Mabhera ru pe mbohesar ocaru ava guarepochi rerocuasar iyavei yangaipa guasu
vahe pahuve téi? —ehi.

17 Ahe rumo osenduse iflemonetasa, aipo ehi chupe:

—Ava nimarai vahe ndosecai eté oporoposano vahe, imbaheasi vahefio rumo oseca
yuvireco. Che ndayui ava seco tupri vahe reca; che rumo ayu ava yangaipa guasu vahe
reca —ehi.

Yecuacusa rese fiehesa
18 Nepei ari pipe Juan Oporodpiramo vahe remimbohe oyecuacu yuvireco, fariseo eta

avei oyecuacu yuvireco no. Evocoiyase moviro mbia ipdhu pendar yuviraso, oporandu
Jesus upe:

—;Mahera ru nde remimbohe ndoyecuacui eté yuvireco? Esepia, Juan remimbohe
iyavei fariseo eta oyecuacu yuvireco yepi —ehi yuvireco chupe.

19 Evocoiyase omboyevi ahe ava upe:

—iNdiyai eté ichohopri mendasave iyecuacu agua imer oicove vitese ipahuve!
20 Oimera rumo ari imer reraso dgua ichui curi, ahese ramo oyecuacura yuvireco cute
—ehi.

21 “Ndiyai yayapete turucuar cuacua turucuar ipiasu vahe pipe. Esepia niha, ipiasu
vahe oichohé turucuar cuacua imondoro iri dgua, ichorosa evocoiyase tuvicha catu-
catuio ité. 22Iyavei uva ricuer ipiasu vahe ndiyai ifiasa mbahe pirer cuacua pipe. Esepia,
uva ricuer ipiasu vahe osose mbahe pirer cuacua vahe pipe, ombopufiora, uva ricuer
evocoiyase ocafiipa téira, iyavei mbahe pirer ocafii téi aveira. Sese uva ricuer ipiasu vahe
foflasara mbahe pirer ipiasu vahe pipe yepi” ehi.

Jestis remimbohe oipoho trigo mbituhusa ari pipe yuvireco
23 Nepei mbituhusa ari pipe, Jests oguata giiemimbohe rese trigo pahu rupi fariseo
rembiepiave yuvireco. Ahese semimbohe oipoho-poho sahii yuvireco. 24 Evocoiyase
fariseo aipo ehi:
—iMahera nde remimbohe mbituhusa ari pipe oporaviquifio yuvireco! —ehi yuvireco
chupe.

25 Ahe rumo aipo ehi:

—Peyeroqui niha icuachiapri aracahendar pipe mborerecuar guasu David rembia-
pogiier rese acoi ndasiepoise ondugiier reseve yuvireco aracahe. 26 Pahi rerecuar ivate
catu vahe Abiatar serer vahe recose, ahese David oique Tiipa réta pipe pan imboeteipri
Tiipa upendar reca ondugiier reseve yuvirohu dgua. Ahe chupe acoi ndipotasai ihu agua
yuvireco vifia; judio pahi yuvirecoi vahe upefio ité niha ipotasa ihu dgua yepi. Ahe rumo
ohufio, omondo avei ava oyeupindar tohu aracahe —ehi.

27Tyavei aipo ehi:

—Mbituhusa ari yaposa ava upe nara, ndahei ava yaposa mbituhusa ari upe nara.
28 Sese Ava Riquehir mbituhusa ari rerecuar secoi —ehi Jesus fariseo upe.

3

Mbia ipo nomii vahe Jesus ombogtiera

1Jesus oique iri judio tliparove. Aheve oime mbia ipo co cotigiier nomii vahe. 2 Aheve
avei fariseo ‘;ombogiierara ptha mbituhusa ari pipe?” oya omahengatu yuvireco sese
‘yaifiechengapo angahu’ oyapave téi. 3 Evocoiyase Jesus aipo ehi co mbia ipo nomii vahe
upe:

—Epiiha ore mbiterve —ehi.

4Ipare oporandu ambuae upe:

—;Mbahe vo yaposara mbituhusa ari pipe yepi: mbahe aviye vahe ptha, mbahe
naporai vahe tie? ; Yaipisiro piha ava recocuer, yamocafii uca téi tie? —ehi chupe.

Ahe rumo opafio iquiriri tupri yuvireco. > Evocoiyase omahe ava oyese oyere tupri
vahe rese voriéhisave iyavei ndovihai ava ndosenducua catuise yuvireco. Sese aipo ehi
ipo nomii vahe uve:

—Eichoho nde yiva —ehi.

Evocoiyase oichoho oyiva, ocuera tupri ité. ¢ Ahese fariseo opa yuvinose yuviraso
oyemoingatu Herodes rupindar rese Jesus yuca dgua yuvireco.

Ava rehii ipa popi rupi yuvirecoi

7 Ipare Jesus yuviraso giilemimbohe reseve ipa popi rupi, ava rehii avei ivi Galilea
rupindar yuviraso supi. & Oyanduse mbahe sembiapo yuvireco, setd avei ambuae ava
yuglieru Judea rupindar, Jerusalén pendar, Idumea rupindar, iai Jordan cotindar avei,
opacatu ava Tiro, Sidén pendar yugiieru sepia dgua. ° Sese oyocuai giiemimbohe vireco
voi vahera fepei carite yuvireco ava omboti etepri€hi dgua yuvireco. 10 Esepia, setd
imbaheasi vahe ombogiiera. Sese opacatu ambuae imbaheasi vahe yuviraso chupe sese
opoco agua.

11 Tyavei ava caruguar vireco vahe sepiase, ofienopiha sovai, ofiehe pucu-pucu
yuvireco:

—iNde Tiipa Rahir ereico! —ehi.
12 Jests rumo ofehe pirata chupe: “Che mombehui rene ava rovaque peye” ehifo
imondo.

Jestis oiporavo doce tupri gliemimbohera

13 Ipare Jesus oyeupi ivitri rese oso. Aheve ava viroyasar upe ofiehe iporavo dgua
gliemimbotar rupi. Ichui oyuglieru yuvireco chupe. 4 Ahe ipdhu pendar osenoi doce
tupri giilemimboher3 ‘toguatafio che rupi, tomombehu Tipa Nehengagiier opacatu
ivi rupi’ oya. Ahe osero “apdstol” 15 ‘toipisi avei mborerecuasa caruguar ava sui
imboyepepi dgua yuvireco’ oyapave. 16 Evocoi doce yuvirecoi vahe, ahe: Simén (serergua
acoi omondo Pedro), 17 Santiago iyavei tivri Juan Zebedeo rahir, ahe avei omondo
serergud Boanerges (‘osunu vahe rahir’ oya aipo ehi); 18iyavei Andrés, Felipe, Bartolomé,
Mateo, Tomds, Santiago Alfeo rahir; Tadeo, Simén, ava giiecua rese secatéhi vahe pahu
pendarer; 19 iyavei Judas Iscariote, ahe omondo vahera Jests yamotaréhisar upe.

“Jesuis caruguar piratasa vireco oyese” ehi téi ava yuvireco

20 [pare Jesus oique oi pipe gliemimbohe reseve. Aheve ofiemonuha ati irise ava
yuvireco sese, ndiyai icaru dgua yuvireco. 2! Oyanduse imu secocuer yuvireco, oyugiieru
seraso dgua ‘ndayaracua iri revo’ oya.

22 Tyavei oporombohe vahe Moisés porocuaita rese oyugiieru vahe Jerusalén sui aipo
ehi: “Co mbia caruguar rerecuar Beelzebtl oyocuai vahe, ipiratasa pipe téi omboyepepi
caruguar ava sui” ehi yuvireco.

23 Evocoiyase Jesis omombehu caruguar recocuer aipo ehi: “;Mara ehira aipo
caruguar ahe ae oyeenose ava sui vifia? 24 Acoi mborerecuar guasu povri pendar,
ahe ovava-vavase oyeupe; evocoi nungar mborerecuar piratasa ocafii téira. 25 Acoi
oflemu oyese ae oyeamotaréhise, oyemboyahose yuvireco vifia, ahe ndipocopii chiaveira
yuvireco. 26 Acoi caruguar oyemboyahose ovava dgua oyeupe ae yuvireco, ndipocopii
chiaveira yuvireco, ahe evocoiyase secocuer ocaii téi vaher3 ité yuvireco.

27 “Ndipoi eté niha ava oique vahe que ava ipirata etepri vahe réta pipe imbahe
rerocuapa agua ichui; ofiapichi rane itera. Ipare voi opara imbahe virocua ichui.

28 “Supi eté aipo ahe péu: Acoi ava yangaipa vahe upe Tiipa ifierora opacatu yangaipa
rese, inehe-fiehe téisa rese avei. 2° Acoi ifiche-fiehe téi vahe rumo Espiritu Santo rese,
ahe chupe ndipo iri chietera fierosa apiréhi vaheri ité” ehi.

30 Aipo ehi Jests imboyevi ava upe. Esepia, “Caruguar téi erereco” ehifio ava yuvireco
chupe.

Jesus si, tivireta avei
31Coiye opa oyepota Jesus rivireta iyavei ichi; ahe rumo opitafio ocarve yuvireco. Ichui
omondo ofiehe yuvireco chupe oyeupe iché dgua. 32 Yivii yuvinoi vahe ofiehe yuvireco
chupe:
—Nde si, nde rivireta, nde reindri reseve ocarve nde reca téi yuvireco —ehi.

33 Ahe rumo,
—;Ava piha che si; ava ptha che rivireta yuvirecoi? —ehi.

34 Evocoiyase omahe ava oivirindar yuvinoi vahe rese aipo ehi iri chupe:
—Co che si eta; co che rivireta. 35 Esepia, acoi Tlipa remimbotar oyapo vahe yuvireco,
ahe che rivri, che reindri, che si avei yuvirecoi —ehi.

4

Mbahe miti sui yembohesa

1Jesuis oporombohe iri ipa popi rupi. Aheve ava rehii oyemboya yuvireco sese. Ipare
oha carite imbehive tui vahe pipe. Aheve oguapi of ofiehe. Ava rumo opacatu ivi atasa
rupi opitafio yuvireco. 2 Evocoiyase ava mbohe dgua omboyoya tecocuer mbahe tisa rese
aipo ehi:

3 “Pesendu co fiehesa: Nepei mbia 0sé omaheti. 4 Ahe otiapi-apiise mbahe rahii oso,
moviro oviapi peri rupi. Virai yugiieruse rumo, opafio yuvirohu. 5 Iyavei moviro oiti ivi
nayanai vahesave, ita pahuve. Sese cliriteimi sori. ¢ Ari tasise rumo, opafio ipiru. Esepia,
ndasapoi niha. 7 Iyavei ambuae mbahe rahii oiti yu pahuve; ahe yu rumo sori poyava
catu. Sese opafio oyopi. Evocoiyase ahe miti ndihai eté. 8 Ambuae mbahe rahii oiti ivi
aviye vahesave. Ahe opa ocuacua miti, iha tupri ai yuvireco: amove iha treinta tupri ohi
rese, amove sesenta, amove cien tupri ité oha vireco” ehi.

9 Evocoiyase, “Acoi osendu pota vahe che fiehe, toyapisacafio sese” ehi Jesus ava rehii
upe.

;Mahera ptha co yembohesa imboyoyasa ambuae mbahe rese?

10 Ipare Jesus opita ahe ae. Ava opita vite vahe semimbohe eta reseve oyemboya
yuviraso sese oporandu yuvireco chupe, “;Mara oya vo co yembohesa aipo ehi?” ehi
yuvireco chupe. 11 Ahe aipo ehi: “Péu niha Tiipa oicua uca mbahe ndicuasai vahe
omborerecuasa resendar. Ndache reroya potai vahe upe rumo imboyoyasa mbahe
ambuae mbahe rese yepi. 12 Yepe osepia téira, ndosepiacuai chietera rumo yuvireco.

Iyavei yepe osendu téira, ahe rumo ndosenducuai chietera yuvireco, Tiipa upe oyevi
potaéhisave, ipipe sui ndipoi chira fieroisa yuvireco chupe” ehi.

Jestis omombehu tupri yembohesa mbahe tisa resendar

13 Tyavei aipo ehi: “;Ndapesenducuaimi vo aipo porombohesa? ;Mara peyera ru
opacatu ambuae che porombohesa cua tupri dgua? 4 Evocoi mbahe rahii ofioti vahe,
Tiipa Nehengagiier mombehusar nungar. 15 Amove ava recocuer inungar co mbahe rahii
seitipri peri rupi: osendu angahu Tiipa Nehengagiier. Sendu pare rumo, ou Caruguar
ovirocuapario oique vahe ipiha pipe ichui. 16 Ambuae ava recocuer inungar mbahe
rahii seitipri ita pahu rupi: osendu Ttipa Nehengagiier, oipisi tupri angahu oyeupe nara
vorivetesa pipe; 17 ndovirecoi rumo guapo oyese opirata dgua. Evocoiyase yuvirecoise
mbahe-mbahe t&i pipe Ttipa Nehengagiier sui t&i, ciriteimi seroyaéhisave, ‘Apoira ichui’
ehi yuvireco. 18 Ambuae ava recocuer inungar mbahe rahii fiotimbri yu pahu rupi:
osenduse fiehesa Tiipa suindar, 19 ahe rumo ipithafiemofieta catu opacatu ombahe eta co
ivi pipendar rese saisusave. Oyembopa uca rumo ombahe eta upe. ‘Opacatu ité mbahe
tareco’ ehi tidte vifia. Ipipe sui omocani téi Tiipa Nehengagiier. Ndoyapo ucai avei
mbahe eta aviye vahe evocoi nungar ava upe. 20 Ambuae ava rumo osendu vahe T{ipa
Nehengagiier seroyasa pipe, oyapofio ité mbahe aviye vahe. Ahe inungar mbahe rahii
fotimbri ivi aviye vahe rese: amove vireco ohi rese treinta, ambuae sesenta, ambuae
cien” ehi.

Tataendi resendar porombohesa

21 Tyavei aipo ehi: “;Serecosa vo tataendi mbahe riruvrive nara téi iyavei yande
rupavrive nara téi no? Ani, tataendi imondosa ivate poroesape dgua. 22 Ndipoi
chietera mbahe fiomipri ndayasepiai vahera curi. 23 Acoi osendu pota vahe che fiehe,
toyapisacafio yuvireco sese” ehi.

24Tyavei aipo ehi: “Peyapo catu mbahe pesendu vahe. Pe rembiapo nungar rupi tupri
asenducua ucara che fiehe péu. Tharive amondo iri catura péu. 25 Vireco tupri vahe upe,
imondosa catura. Acoi ndovireco tuprii vahe sui, serocuasafiora” ehi.

Yembohesa mbahe rahii rorisa resendar
26 Aipo ehi iri avei Jests: “Tlipa mborerecuasa co ivi pipe inungar que ava ofioti vahe

mbahe rahii. 27 Omaheti pare, 0so oque. Ipare coiye catu ofiarapuha. Ahe ofiocua pitu,
ari avei, evocoiyase mbahe rahii sori poyava yuvireco. Itisar rumo ndoicuai mara ehi
vori. 28 tvi rese niha oyesu miti: yipindar sori, ipare iha, ipare sdhii yuvinose sese.
29 Evocoiyase co mbia mbahe ha yaviyese, oipoho. Esepia, oyepota ari ipoho dgua chupe”
ehi.
Yembohesa mostaza rdhii suindar

30Tyavei aipo ehi: “;Mara ehi vo Tiipa povri pendar co ivi pipe péu; mbahe rese piha
iyacatu imboyoyasa icua dgua? 3! Ahe oyoya tupri mostaza rahii rese. Ahe tahimi catu
opacatu ambuae mbahe rahii sui. 32Noti pare rumo, sori, ocuacuase tuvich4 catu ambuae

mbahe miti sui. Sdca tuvichd ité, sese virai oyemboaiti sovri rupi yuvireco” ehi.

Jestis omboyoya ambuae mbahe rese oporombohe yepi
33 Egiie ehi Jests oporombohe Tiipa Nehengagiier rese, omboyoya-yoya fiepei mbahe
ambuae mbahe rese ava mbahecuagiier rupi. 34 Nomombehui eté mbahe ambuae

mbahe rese imboyoyaéhi pipe. Ahe rumo omombehu tupri gliemimbohe upe ahe aemi
yuvirecoise.

Jestis omombituhu i ohitu vahe, ivitu ai reseve
35 Ahe ari pipe pitu ramomise, aipo ehi giiemimbohe upe:
—Yaso ipa rovai —ehi.
36 Evocoiyase ava sui osiri yuvireco, yuviraso carite pipe. Ambuae carite pipendar
avei yuviraso supi. 37 Oyepotase rumo ivitu ai ipirata vahe, i ohitu vahe oha guasu-guasu

carite pipe, omboapipo seni yuvireco chupe. 38 Jestis rumo oyeatocofio, oque ou supita
coti. Evocoiyase omomahe voi yuvireco, aipo ehi chupe:

—iPorombohesar! ;Nandemahemohaimi rutei vo yande rese? jOpara moco yaso ipive!
—ehi.

39 Evocoiyase aipo hese, omahe, ofiehe pirata ivitu ai upe, ipa upe avei:

—iPepituhu! —ehi.

Aheseve voi opituhu tupri. 40 Ipare aipo ehi giiemimbohe upe:

—;Mahera pesiquiyé iteanga? ;Ndapeyeroya vitei vo che rese? —ehi.

41 Ahe rumo osiquiyepave oporandu-randu oyeupe yuvireco:

—;Ava piha co mbia secoi? Esepia niha, ivitu ai, ipa avei omboyeroya —ehi t&i yuvireco
chupe.

5

Mbia Gerasa iguar vireco vahe caruguar oyese

1Jests gliemimbohe reseve oyepota ipa rovai Gerasa ivi rese yuviraso. 2 Yuvinose pare
carite pipe sui, ahese mbia caruguar rerecosar tuvipa pahu rupi secoi vahe oso Jesus upe.
3 Co mbia tuvipa pahu rupi secoi vahe yepi. Ndipoi eté ava secopisar, carena avei eté opa-
opafio omondoso. 4 Setd yupaglier rupi téi fiapichisa carena pipe ipi, ipo rupi avei yepi.
Ahe rumo opa-opafio ité omondoso carena yepi. Ndipoi eté ava osecoreroyi vahe. 5 Ari,
pitu rupi oguata, osapucai oico ivitri mahugiier rupi, tuvipa mahugiier rupi avei; ocua-
ocua ita pipe oyese yepi. ® Amombri Jests repia ramoseve, ofia senonde ofenopiha voi
sovai, 7 oniehe pirata chupe:

—iEyepepi che sui Jesus, Tiipa seco ivate catu vahe Rahir! jAporandu Tiipa rer pipe
che mombaraisuéhi dgua eve! —ehi.

8 Aipo ehi, esepia, yipindar Jesus aipo ehi chupe:

—jCaruguar mbahe téi vahe, esé co mbia sui! —ehi chupe.

9 Aheve oporandu chupe:

—;Mara vo nde rer? —ehi.

Ahe omboyevi chupe:

—Che rer Legién. Esepia, ore rehii eté —ehi.

10 Oporandufio chupe omondopaéhi dgua co ivi sui. 1 Ichui namombriimi seta cuchi
ocaru vahe ivitri rese yuvireco. 12 Sese caruguar oporandu yuvireco chupe:

—Ore mondopafio cuchi aviterve eve —ehi yuvireco.

13 Evocoiyase Jests omondo caruguar sé dgua ahe mbia sui. Ahe opa yuviroique cuchi
aviterve. Ahe cuchi retacuer dos mil tupri vahe, ahe yuvinofa yuviraso ivivate sui ipa
pipe ocatiipa.

14 Evocoiyase cuchi rarosar yuvinofia osiquiyepave yuviraso imombehu dgua tecuave,
caha pipe rupi yuvirecoi vahe upe avei. Sese ava opa yuglieru sepia ‘;mbahe ptha?’
oya yuvireco. 15 Oyepotase Jesus recosave, aheve osepia mbia caruguar vireco vahe-
cuer yuvireco oyemonde tuprise oi, yaracua tuprise avei. Ahese oyembosiquiye téi
yuvireco. 16 Mbahe oime vahe caruguar vireco vahe rese, cuchi rese avei, ahe sepiasar
omombehupa ambuae ava upe yuvireco. 17 Evocoiyase ava Jesus upe: “Esé cohave sui”
ehi yuvireco.

18 Oha irise Jesus carite pipe, co mbia caruguar rerecosarer oporandu chupe supi oso
dgua. 19 Ahe rumo,

—Esofio nde rétave, nde mu piri. Aheve emombehupa Yar oporoaisusa pipe mbahe
oyapo vahecuer nde rese —ehifio chupe.

20 Ahe mbia o0so, omombehu opacatu tecua Decapolis rupi Jestus oyapo vahecuer
mbahe sese. Evocoiyase ava opacatu, “jMara ehi rutei!” ehi téi yuvireco.

Jesuis ombogtiera Jairo rayri, iyavei cufla opoco vahe iturucuar rese ombogiiera

21 Qyevise Jesus carite pipe ipa rovai oso, aheve ofiemonuha ati ava yuvireco chupe.
Ahe evocoiyase opitafio ipa popive. 22 Evocoiyase oyepota mbia mborerecuar tiiparo
pendar, ahe serer Jairo. Jesus repiase, onenopiha sovai, 23 aipo ehi chupe:

—Che rayri omano pota. Yaso, teremondomi téi nde po iharive imbogiiera d4gua —ehi.

24 Evocoiyase oso supi. Ava rehii avei yuviraso supi. 25 Ipdhuve avei oime cufia
doce araviter rupi suvi yepiyere-yere vahe. 26 Iparaist iteanga, setd oporoposano
vahe ndoicatui imbogiiera yuvireco omomandaivete catu iposanosa pipe yuvireco. Opa
tupri téi omondo mbahe vireco vahe, ivate catufio rumo imbaherasisa chupe. 27 Co
cufa osenduse Jesus rese fiechesa, oguata saquicuei oso ava rehii pdhuve, iturucuar
rese opoco. 28 Aipo ehi oyeupe oico: “Iturucuar rese apocose rumo, acuerara” ehi.
29 Ahe ramoseve voi ndasuvi yepiyere iri. Ipare oyandu glietecuer yemoingatu tuprisa,
ocuerase ombaherasisa sui. 30 Jesis rumo oyandu osése opiratasa oyesui. Sese omahe
guaquicuei coti ava rese, ahese oporandu:

—;Ava vo opoco che turucuar rese? —ehi.

31 Semimbohe omboyevi yuvireco chupe:

—;Nderemahei vo ava oyere tupri yuvireco nde rese? ;Mahera ru, ‘; Ava vo opoco che
rese? ere iri? —ehi yuvireco chupe.

32 Ahe rumo omabhefio vite ité ava oiviindar rese ‘;uma ité piha opoco che turucuar
rese?’ oya. 33 Evocoiyase co cufia oicuase mbahe oyesendar, oyembosiquiye. Ipare oso
sovai, ofienopiha, ahese opacatu mbahe supi vahe omombehu chupe. 34Evocoiyase Jests
aipo ehi chupe:

—Che rayri, erecuera ciiritei nde yeroyasa pipe. Eso tupri. Esepia niha, erecuera nde
mbaherasisa sui —ehi chupe.

35 Ifiehe viteseve, oyepota moviro Jairo réta pendar tayri mano mombehu yuvireco:

—Omano ité nde rayri. Ani eremafieco téi vite Porombohesar —ehi yuvireco chupe.

36 Ahe rumo Jairo upe aipo ehi:

—An{ eresiquiye. Eyeroya catufio —ehi.

37Ndoipotai rumo ambuae ava oyeupi icho dgua; Pedro, Santiago, Juan giierafio oipota.
38 Qyepotase Jairo rétave, osepia ava yemondii oyaseho vahe. 39 Ichui oiquese oi pipe,
aipo ehi:

—;Mahera vo perase guasu téi peyaseho peyu? Co cuiiatai nomanoi, oque téi ou —ehi
ava upe.

40 Ava rumo opucaete-etefio seroyaéhisave yuvireco. Evocoiyase omose opacatu ava.
Ipare omoingue iyesupa, ichi, oyeupindar reseve cufiatai rehdgiiersave. 4! Ipare oipopisi
aipo ehi:

—Talita, cum —ehi chupe (‘cufiatai, efiarapuha, ahe ndeu’ ohesave aipo ehi).

42 Ahe ramoseve voi cufatai doce araviter vahe ofiarapuha, ipare oguata. Sepiase ava,
oyembosiquiye guasu yuvireco. 43 Jesus rumo oyocuai imombehuéhi dgua ambuae ava
upe. Ipare,

—Pembocaru co cufiatai —ehi.

6

Jestis Nazaret ve secoi

1Jests o0sé co tecua sui 0so giiecuave; semimbohe avei yuviraso supi. 2 Oyepotase
mbituhusa ari, ahese oporombohe tiiparo pipe. Setd ava ifiehe rendusar
oyepihamondiisave oporandu-randu yuvireco:

—;Que sui vo co ava oicuapa opacatu mbahe? ;Que sui ptha vinose co mbahecuasa co
poromondiisa apo dgua? —ehi yuvireco oyeupe—. 3 Co niha carpintero, Maria membri;
Santiago, José, Judas iyavei Simén riquehir, seindri avei yuvirecove yande pdhuve —ehi.

Sese ndoviroyai yuvireco. 4Jesds rumo aipo ehi ahe ava eta upe:

—Tiipa fiehe mombehusar avei niha ava omboetei opacatu rupi yuvireco yepi, imu
séta pipendar ae rumo nomboetei yuvireco —ehi.

5 Ndoicatui mbahe oporomondii vahe apo dgua ava viroyaéhisa pipe, sese moviro téi

imbaheasi vahe harive omondo opo imbogiiera dgua. ® Ndoyembovihai ava viroyaéhisa
rese.

Jestis oyocuai giiemimbohe Tiipa mborerecuasa mombehu dgua

Ipare Jesus 0s0, oguata tecua-tecuami namombrii vahe rupi oporombohe oico.

7Evocoiyase, “Perio” ehi giiemimbohe doce vahe upe. Ipare oyocuai fiuvirfo-rio, iyavei
omondo giieco piratasa caruguar mboyepepi dgua chupe.

8 —Ndaperasoi chira rumo mbahe peguatasa rupi, pe pococa giierafio ité perasora —
ehi—. Ndiyai avei peraso mbahe riru, pan, guarepochi avei. ° Iyavei pemondera pitaqui
glierano. Ndapemondugiiei chiaveira pe camisa seraso.

10 —Que pesosave peiquese oi pipe, pepitafio ipipe, ichuive tuprifio ité peséra pecua.
11 Acoi ambuae tecua pendar ndape pisi potaise, ndosendu potaise avei pe fiehe yuvireco,
peyepepifiora ichui. Peipipetefio aveira pe pi ivi ratachigiier sui. Egiie pe hesa
omboyecuara cafiisa apiréhi yuvireco chupe —ehi.

12 Evocoiyase semimbohe eta yuviraso, “Pemboasi pe angaipa, peyevi Tiipa upe” ohe
dgua yuvireco. 13 Iyavei setd omboyepepi caruguar ava sui, setd avei omondo mbahe
quira ava imbaheasi vahe rese imbogiiera dgua yuvireco.

Juan Oporodpiramo vahe mano agtier

14 Mborerecuar guasu Herodes oyandu fiehesa Jesus resendar, iyavei opacatu rupi
oicua yuvireco. Sese Herodes aipo ehi:
—Juan Oporodpiramo vahe revo ocuerayevi. Sese oyapo poromondiisa ipirata vahe
—ehi.

15 Ambuae rumo,

—Tiipa fiehe mombehusar Elias mo evocoi —ehi yuvireco.

Ambuae evocoiyase,

—Tiipa fiehe mombehusar aracahendar mo evocoi —ehi yuvireco.

16 0senduse Herodes co nungar fiehesa, aipo ehi:

—Juan ité niha evocoi che afiaca asia uca vahecuer, ahe ciiritei ocuerayevi —ehi.

17 Herodfas recocuer sui téi niha Herodes Juan ofiapichi uca carena pipe soquenda.
Esepia, co cufla Herodias yipindar Felipe rembireco, co Felipe Herodes rivri vifia.
Herodes rumo omendafio vivri rembireco rese. 18 Juan aipo ehi Herodes upe: “Ndiyai

eté nde ererecora nde rivri rembireco” ehi.
19 Herodfas evocoiyase oyuca pota Juan yamotaréhisave; ndoicatui rumo yuca.

20 Esepia, Herodes osiquiyefio ichui oicuase co mbia reco tupri aisa iyavei seco
maranehise. Sese osepi ité; yepe ndoyembohe catui osenduse ifiehe vifia, ahe rumo
osendu pota raifio ité. 21 Coiye rumo osupiti ari Herodias remimbotar apo dgua, ahese
Herodes oharagiier pipe oyapo carusa guasu mborerecuareta rese, ava Galilea pendar
icuapri ivate catu yuvirecoi vahe rese avei. 22 Herod{as membri cufiatai oique carusave.
Aheve opivoi ava rovaque. Ipivoisa aviye ai Herodes upe, ambuae ava ocaru vahe upe
avei. Ichui aipo ehi cufiatai upe:

—Eporandu mbahe nde remimbotar rese cheu, che evocoiyase amondora ndeu —ehi.

23 Ipare aipo ehi iri opacatu ava rovaque chupe: “Amondora nde remimbotar ndeu,
anise, che mbahe eta amboyahora ndeu” ehi. 24 Ahe cufiatai 0sé oso, osi upe oporandu:

—;Mbahe rese piha aporandura chupe? —ehi.

Ichi aipo ehi chupe:

—Eporandu Juan Oporodpiramo vahe ica rese —ehi chupe.

25 Ipare cufatai ofna, oique oso mborerecuar guapisave, aipo ehi chupe:

—Che aipota co pipeve voi eremboura Juan Oporodpiramo vahe dca poratu pipe cheu
—ehi.

26 Mborerecuar rumo ndoyembovihai téi. Esepia, ava ichohopri rovaque ité yipindar
ofnehe. Sese ndoicatui, “Ani” ohe dgua. 27 Evocoiyase ipare voi mborerecuar oyocuai

sundao Juan dca reru dgua. 28 Sundao oso soquendasave, oyasia Juan ica, seru poratu
pipe. Mborerecuar omondo co cufatai upe, evocoiyase cuiiatai omondo osi upe.

29 Oyanduse Juan remimbohe, yuviraso setecuer reca. Ipare viraso yuvireco tuvipave
yapocatu.

Jestis oyopoi cinco mil cuimbahe

30 Co pare, apdstol onemonuha Jesus piri yuvireco. Ipare omombehu mbahe gliembi-
apogiier, oporombohe agiier avei yuvireco chupe. 31 Ahese aipo ehi oapéstol upe:

—Perio cohave, yaso, yapituhumi rane co coti —ehi.

Esepia, oyepindecuafio ité ava yugiieru chupe, sese ndiyai icaru agua yuvireco.
32Evocoiyase ahe glierafio apdstol reseve yuviraso carite pipe co coti ava sui. 33 Setd rumo
ava osepia ichose. Ichui opacatu ava tecua rupindar osaquicue mofafio; ahe ranengatu
oyepotapa yuvireco ichui. 34 Ogiieyise rumo carite pipe sui, osepia ava rehii, ahese
iparaisu ava eta chupe, inungar ovesa ndovirecoi vahe guarosar. Ipare ombohe opacatu
mbahe rese. 35 Caharuse rumo, semimbohe oyemboya yuvireco sese, aipo ehi yuvireco
chupe:

—Caharu etepri moco, iyavei ndipoi oi co rupivemi vahe. 3¢ ;Ndiyai vo eremondopa
ava tecua-tecuami cdi vahesa rupi? Aheve tovirocua ocaru dgua yuvireco —ehi yuvireco
chupe.

37 Ahe rumo omboyevi:

—Pe pemondora mbahe semihura —ehi.

Semimbohe aipo ehi yuvireco chupe:

—lyacatura ptha oreu dosciento denario pan repira ava mbocaru agua? —ehi.

38 Jesus aipo ehi:

—;Mbovi vo pereco pan? Peso, tapesepia —ehi.

Sepia pare, omombehu:

—Poyandepo pan, fiuvirio pira —ehi yuvireco chupe.

39 Evocoiyase omboyaho-yaho ava imboguapi capihi hari rupi. 40 Cincuenta, cien rupi-
rupi oyemboyaho yuvireco. 4! Ichui Jesds oipisi poyandepo pan, fiuvirio pira. Ipare
omahe ivarese, “Aviye ndeu, che Ru” ehi. Imbohi-mbohi pare, opa omondo giiemimbohe
upe ava rehii upe imondo dgua yuvireco. Pira fiuvirio vahe avei omboyaho-yaho opacatu
ava upe. “2Evocoiyase opacatu ava ocaru vahe ihitaropa t&i yuvireco. 43Ipare semimbohe
omboapipopa doce tupri iruova pan iyavei pira rumbirer yuvireco. 44 Cuimbahe ocaru
vahe retacuer cinco mil tupri.

Jesus oguata i hari rupi

45 [pare Jesus, “Peha pe rane carite pipe, pesasa ipa Betsaida ve peso che renondeve.
‘Aviye’ tahe rane ava eta upe” ehi giiemimbohe upe. 4 “Aviye” ohe pare ava upe, oyeupi
0s0 ivitri rese oyeroqui dgua. 47 Pituse carite ipa mbiterve ité secoi. Jesds rumo ahe ae
opitario ivive. 48 Ahese omahe giiemimbohe rese iyeapicui catuéhise. Esepia, ivitu ipirata
vahe osovaichi yuvireco. Cohe potase, oguata i hari rupi gliemimbohe coti oso. Aviye ité
acoi oflocuafio vahera oso. 49 Sepiase rumo ‘hagiier téi revo’ oya, sdse pucu-pucu i hari
rupi iguatase semimbohe yuvireco. 50 Esepia, opacatu osepiase osiquiye yuvireco ichui.
Ahe rumo aipo ehi:

—iPeyemoviracuafio, che téi! jPesiquiye eme che sui! —ehi gliemimbohe upe.

51 Ahe ohase carite pipe, opituhu voi ivitu. Evocoiyase, “{Mara ehi rutei!” ehi téi
yuvireco. 52 Esepia, ndoicua vitei eté pan apo ati aglier yuvireco, yavai vite seroya dgua
yuvireco chupe.

Jestis ombogiiera ava imbaheasi vahe Genesaret pendar
53 Osasase ipa, oyepota Genesaret ivi rese yuviraso, ahe imbehive ofiapichifio carite
yuvireco. >4 Yuvinosepa ramomiseve, ava oicua voi Jesus yuvireco. 5% Ichui opacatu
ahe ivi pipendar giieru imbaheasi vahe Jests upe yuvireco. 56 Oyepotase que tecuamive,

anise tecua guasuve, caha pipe oi-oimi rupi, ahe supi imbaheasi vahe ocar rupi vinosepa
voi yuvireco. “Topocomi téi nde turucuar popi rese” ehi yuvireco chupe. Evocoiyase
opacatu sese opoco vahe, ocuerapa voi eté yuvireco.

7

Mbahe omonguiha vahe ava recocuer

1 Evocoiyase fariseo eta, Moisés porocuaita rese oporombohe vahe avei yugiieru
Jerusalén sui oyemboya Jesus rese yuvireco. 2 Ahese ahe osepia Jesus remimbohe
ocaru dgua iyepoiéhise porocuaita mboaviyeéhise yuvireco, sese oflemoiro yuvireco
chupe. 3 (Esepia, fariseo iyavei opacatu judio eta aracahendar recocuer sui ndipoisai
eté yuvireco, sese oyepoiéhise ndocarui eté yuvireco yepi. 4 Mbahe rerocuasa sui
oyevise, ndocarui oyepoi€hi viteseve yuvireco. lyavei tecocuer aracahendar téi oyapo
vite yuvireco inungar igua riru piisa, mbahe riru guarepochi apopri iyavei vupa moatiro
tuprisa.) 5 Sese fariseo eta iyavei Moisés porocuaita rese oporombohe vahe oporandu
Jesus upe yuvireco:

—;Mahera vo nde remimbohe yande ramoi aracahendar recocuer ndoviroya iri
yuvireco? Esepia ru, ahe ocarufio opo quiha reseve yuvireco —ehi.

6 Jesus rumo aipo ehi chupe:

—Pe Tiipa reroyasar angahu téi peico vahe, supi tupri ité Tiipa fiehe mombehusar
Isafas rembicuachia aracahendar aipo ehi:

‘Co tecua pendar ava oyuru pipe téi che mboetei yuvireco; ipihafiemorfieta rumo
amombri téi che sui.

7 Oyerure tupri téi yuvireco cheu.

Esepia, iporombohesa ava porocuaita téi’ ehi.

8 Egiie peye pepoipa Tiipa porocuaita sui ava recocuer aracahendar rupi t&i pe guata dgua

—ehi.

9 Iyavei aipo ehi iri chupe:

—Pe ramoi recocuer aracahendar pipe téi peseyafio co coti Tiipa porocuaita. °Esepia,
Moisés aipo ehi: ‘Pemboyeroyara iyavei peipitiviira pe ru, pe si avei no. Acoi ifiehe
mara vahe oyesupa upe ahe, Tomanofo, ehi’ ehi aracahe. ! Pe rumo aipo peye téi:
‘Acoi ava aipo ehi vahe vu upe, osi upe avei no: Ndiyai chira mbahe mondo dgua péu.
Esepia, che opacatu mbahe areco vahe T{ipa upe imondopri, ahe Corban, ehi’ peye; 12 pe
evocoiyase, aipo ehi vahe upe, ‘Ndiyai eté oyesupa pitivii 4gua’ peye. 13 Co nungar apo
pipe Tlipa porocuaita ndaperoyai. Esepia, ndapepoi potai ava recocuer aracahendar sui.
Setd mbahe co nungar peyapo vite —ehi.

14 1pare, “Perio” ehi iri ava rehii upe.

—Peyapisaca, pesenducua tupri che fiehe: 1> Ndahei ocar sui téi ou ava recocuer
monguiha dgua. Ahe rumo osé ipiha sui. 16 Acoi osendu pota vahe che fiehe,
toyapisacafio sese —ehi.

17 [pare oseyapase ava, oique oi pipe. Aheve semimbohe eta oporandu yuvireco co
porombohesa omombehu vahe rese chupe. 18 Ahe evocoiyase aipo ehi gliemimbohe upe:

—Evocoiyase pe avei no, jndapesenducuai? ;Ndapeicuai vo acoi ocar sui oique vahe
ava aviterve nomboangaipai eté? 19 Esepia niha, ndahei ipihave oso, ahe rumo oso
yaviterve. Ipare osé ichui —ehi ‘opacatu tembihu aviyefio ité” oyapave aipo ehi.

20 Jpare aipo ehi:

—Ava piha sui 0sé vahe rumo mbahe, ahe omonguiha ava recocuer. 2! Esepia, ava
pihafiemofietasa sui osé pihafiemorieta raisa, yemboaguasasa, mondasa, porapichisa,
22 mendasa sui yemboaguasasa, mbahe pota raisa, teco raisa, porombopasa, mbahe
téi pota raisa, mbahe rese flemoirosa, ava rese fiemofieta téisa, teco ivate aisa,
pihafiemofietasa nihivi vahe. 23 Co mbahe opacatu naporai vahe yuvinose ava sui
imboangaipa uca dgua —ehi.

Cufia ndahei vahe judia viroya Jesus

24 Ichui Jests osé oso tecua Tiro coti. Aheve oique oi pipe, ndoyecua uca potai ava
upe vifa; ndoicatui rumo ava sui ofiemi. 25 Oime cufia vireco vahe omembri cufiatai, ahe
vireco caruguar oyese; ahe cufia oicuase Jesds recosa, 0so voi sovai ofienopiha. 26 Ahe
rumo ndahei judia, sirofenicia iguar ité. Ahe aipo ehi Jests upe: “Enose che membri sui
caruguar” ehi. 27 Jests rumo aipo ehi chupe:

—Tahir judio rane toipisi mbahe yuvireco. Esepia, naporai yarocua pan tahir sui cave
tohu imondo dgua —ehi.

28 Co cufia aipo ehi:

—Supi eté, che Yar, cave avei rumo ohufio ité pan rahicuer oviapi vahe tahir mesavri
pendar —ehi.

29 Aipo ihese, aipo ehi:

—Aviye ité nde fiehe. Eyevi eso. Caruguar osé nde membri sui —ehi chupe.

30Co cufia oyepotase giiétave, osepia omembri supave; yipive rumo osé caruguar ichui.

Jesuis ombogiiera mbia ndayapisai, ifiehe ipiti-piti vahe

31Jests oyevi 0so Tiro ivi sui. Ipare osasa Sidén rupi 0so, ambuae tecua eta Decapolis
ivi rupi avei. Ichui oyepota ipa Galilea ve. 32 Aheve mbia ndayapisai, ifiehe ipiti-piti
vahe rerasosar: “Emondomi téi nde po iharive” ehi yuvireco chupe. 33 Ichui Jesus viraso
coi cotimi ava sui. Aheve ocud omonde yapisa pipe. Ipare omondo gliendi fiapecu rese.
34]pare omahe iva rese, ipituhe pucu aipo ehi: “iEfata!” ehi (‘timboisa’ ohesave aipo ehi).

35 Ahe pipeve voi yapisa tupri, ofiehe tupri avei. 3¢ “Ndapemombehui chira am-
buae upe” ehi ahe mbia upe. Ahe rumo oicua ucafio ité ambuae ava upe yuvireco.
37 Evocoiyase ava oyemboviha guasusave, aipo ehi yuvireco: “Aviye ité rumo mbahe
sembiapo. {Esepia, ndayapisai vahe omboapisa, ifiehe ipiti-piti vahe avei omofiehengatu
tupri!” ehi yuvireco.

3

Jestis oyopoi cuatro mil cuimbahe

1 Nepei ari pipe setd ava oyemboya iri Jests rese yuvireco. Ndipoi rumo mbahe icaru
dgua. Sese onehe giiemimbohe eta upe aipo ehi:

2 —Iparaisu catu co ava yuvireco cheu. Esepia, mbosapi ari yuvirecoi yande piri, iyavei
ndipoi eté mbahe semihura. 3 Amondopase sétave sieporéhi reseve, viroviapi-api tiétera
tieporéhi peri rupi yuvireco viiia. Esepia, setami ava yugiieru amombri sui —ehi.

4 Semibohe aipo ehi yuvireco chupe:

—;Mara yahera vo ava tohu mbahe mondo cohave ava poréhisave? —ehi.

5> Ahe oporandu:

—;Mbovi vo pan pereco? —ehi.

—Orovireco siete pan —ehi semimbohe yuvireco chupe.

¢ Evocoiyase, “Peguapi ivi harive” ehi ava rehii upe. Ahese oipisi siete pan, “Aviye
ndeu” ehi Tlpa upe. Ichui omboyaho-yaho pan imondo giiemimbohe upe, semimbohe
evocoiyase omondo ava rehii upe yuvireco. 7 Iyavei vireco moviro pirami yuvireco, sese
avei, “Aviye ndeu” ehi iri Tiipa upe. Ichui giiemimbohe upe, “Pemboyaho-yaho ava upe”
ehi. 8 Opacatu ité ava ocaru vahe ihitaro yuvireco. Ipare rumo semimbohe omboapipo
iri rane sumbirer siete iruova yuvireco. ° Ava rehii ocaru vahe retacuer cuatro mil tupri.
Ipare Jesus, “Aviye, peso tupri” ehi ava upe. 10 Ipare voi eté yuviraso gilemimbohe eta
reseve carite pipe Dalmanuta ivi rese.

Fariseo eta oporandu poromondiisa rese yuvireco
U Ipare fariseo eta oyepota Jesus fiehe poepi-epi dgua yuvireco. Jesus recodha agua,
oporandu iva pendar poromondiisa rese ‘;Tiipa sui eté piha ou?’ oya yuvireco chupe.
12 Sese Jesus ipituhe pucu, aipo ehi:

—iMahera vo co ava oipota iva pendar poromondiisa che recocuer cua dgua yuvireco!
Namboyecuai chietera rumo que fiepei evocoi nungar mbahe péu —ehi.
13 Ipare oseyapario ava. Ichui yuviroha iri carite pipe, osasapa ipa yuviraso sovai.

Fariseo porombohesa inungar pan mboapeposa
14 Jestis remimbohe sesarai pan sui yuvireco, fepeimi téi pan viraso giiemihura
yuvireco. 15 Evocoiyase Jesus aipo ehi:
—Peicua catu fariseo iyavei Herodes pan mboapeposa sui —ehi giiemimbohe upe.

16 Aipo ehise, semimbohe: “Pan ndayaruise revo aipo ehi yandeu” ehi-ehi téi oyeupe
yuvireco.

17 Ahe rumo oicua giiemimbohe pihaniemonetasa, aipo ehi:

—;Mahera, “Pan ndayarui” peye? ;Ndapeicua vitei vo che rembiapo? ;Yavai vite tie
seroya dgua péu? 8 Oime téi pe resa, ndapesepiai rumo; oime téi pe nambi, ndapesendui
rumo mbahe. ;Ndapeyemomahenduha iri vo 19 acoi amboyaho-yahose cinco pan sui ava
cinco mil vahe tohu? ;Mbovi iruova vo acoi sumbirer pemonuha iri? —ehi.

—Doce iruova —ehi yuvireco chupe.

20 —Jyavei acoi amboyaho-yahose siete pan sui ava cuatro mil vahe tohu, ;mbovi
iruova vo acoi pemonuha sumbirer no? —ehi.

—Siete iruova —ehi yuvireco chupe.

Z1Tpare aipo ehi:

—;Ndapesenducua vitei vo? —ehi giiemimbohe upe.

Jestis ombogiiera ava ndasesapisoi vahe tecua Betsaida ve

22 Qyepotase Jesus tecua Betsaida ve, ahe ramoseve voi ogiieru ndasesapisoi vahe
yuvireco chupe ‘epocomi téi sese’ oya yuvireco. 23 Evocoiyase oipopisi ndasesapisoi vahe
seraso co cotimi tecua sui. Aheve omondo giiendi sesa rese, omondo avei opo iharive.
Ipare oporandu chupe: “;Eresepia vo mbahe?” ehi. 24 Ndasesapisoi vahe omahese, aipo
ehi:

—Asepia ava inungar ivira oguata vahe yuvireco —ehi.

25 Evocoiyase omondo iri opo sesa rese. Ipare co mbia omahe tupri ité cute, ocuera ité,
opacatu mbahe osepia tupri. 26 Ichui Jesis omondo sétave aipo ehi chupe:

—Ereyevi iri eme tecuave —ehi.

Pedro oicua uca Jestis Tipa Rembiporavo seco rese

27 Tpare yuviraso Jesus giiemimbohe reseve ivi Galilea sui tecua Cesarea coti, Filipo ivi
rese. Peri rupi oporandu giilemimbohe upe:

—;Mara ehi vo ava ofiehe yuvireco che rese? —ehi.

28 Semimbohe evocoiyase omboyevi yuvireco chupe:

—Amove ava, “Juan Oporodpiramo vahe” ehi yuvireco ndeu; ambuae evocoiyase,
“Elfas” ehi; ambuae, “Tiipa fiche mombehusar mboetasa” ehi yuvireco ndeu —ehi.

29 Evocoiyase oporandu iri gilemimbohe upe:

—Pe no, java, “Co secoi” peye ru pe cheu no? —ehi.

Pedro evocoiyase aipo ehi chupe:

—Nde niha Tiipa Rembiporavo Poropisirosar ereico —ehi.

30Jests rumo, “Pemombehui rene que fiepei ava upe” ehi.

Jestis omombehu omano dgua
31Evocoiyase Jesus omboipi oporombohe: “Che, Ava Riquehir, che paraisu itera, iyavei
opacatu judfo rerecuareta, pahi rerecuar ivate catu vahe iyavei Moisés porocuaita rese
oporombohe vahe remiamotaréhi aicora. Ahe avei che yuca ucara yuvireco. Acuer-
ayevira rumo mbosapi ari rupi” ehi. 32 Ahe omboyecua tupri ité chupe. Evocoiyase Pedro
viraso co cotimi chupe ofiehengata dgua. 33 Oyemboyere rumo, omahe gliemimbohe eta
rese, oniehengata Pedro upe aipo ehi:

—iEsiri che sui, Caruguar! Esepia, nde nandepihafiemorietai mbahe Tiipa upendar
rese; ava nungar téi nde pihafiemofieta eico —ehi.

34 Evocoiyase Jesus, “Perio” ehi giiemimbohe upe, iyavei ambuae ava upe aipo ehi:

—Acoi ava oguata pota vahe che rupi, topoi mbahe gliemimbotar té&i aposa sui, iyavei
inungar-ra curusu rese ovosiira vifia, toyemoingatu voi che recocuer rese oparaisu agua
iyavei toguata tupri che rupi. 35 Esepia, acoi ava glietecuer téi raisupar, ocatfii téi etera.
Acoi ava omocani téi vahe rumo giietecuer che recocuer rese, fiehesa fiepisirosa sui
avei, ahe ofepisirora. 3¢ ;Aviye ai angahu piha ava upe opacatu mbahe ivi pipendar
pisi dgua téi, ahe ae téi omocafii gliecocuer yuvireco vina? 37 ;Mbovi ptha omondora
ava gliecocuer repird vifia? 38 Esepia, acoi ava yuvinochi ai vahe che sui iyavei che
fehengagiier sui ava angaipa viyar ndaseco tuprii vahe rovai, che avei, Ava Riquehir,
égiie ahera acoi ayevise che Ru reco pirata porafietesa pipe, sembiguai rehii iva pendar
maranehi reseve curi —ehi.

1pare Jesus aipo ehi iri:
—Supi eté, oimera amove cohave ava nomano vitei chivaher3, osepia rane itera ouse
Tlpa mborerecuasa ipiratasa pipe yuvireco curi —ehi.

Jesus fiecufiaro agiier

Z Seis ari pare, Jesus viraso Pedro, Santiago, Juan reseve ivitri ivate vahesave oyeupi.
Aheve aviyeteramo té&i ofiecufiaro giilemimbohe rovai. 3 Iturucuar sendi, morochi
eteanga. Ndipoi eté que ava co nungar co ivi pipe turucuar oyosei vahe. * lyavei
aviyeteramo téi oyemboyecua Elias, Moisés reseve Jesus rese ofiemofieta yuvinoha.
5 Ipare Pedro aipo ehi chupe:

—Ore mbohesar, javiye ai eté cohave yaico! Toroyapo mbosapi teyupami: fiepei ndeu
nara, ambuae Moisés upe, ambuae evocoiyase Elias upe nara —ehi.

6 Osiquiye téi semimbohe yuvireco. Sese Pedro ndoicuaise ofiehe dgua, aipo ehifio
téi. 7 Ahe ramoseve avei ogiieyi iva quiha iharive, oyopipa tupri yuvireco. Ahe ipdhuve
oyeendu fiehesa aipo ehi vahe: “Co che Rahir, che rembiaisu; peyapisaca catu ifiehe rese”
ehi vahe. 8 Ahe ramoseve avei omahese oivii yuvireco, ndosepiai eté que ambuae ava,
Jesus giierafio tupri ité osepia opdhuve yuvireco.

9 Ipare oglieyi ivitri sui yuvireco, aipo ehi gliemimbohe upe ou: “Ndapemombehui
chietera que fiepei ava upe co mbahe pesepia vahe, pemombehura rumo acoi che, Ava
Riquehir, acuerayevise voi” ehi. 10 Oyeupefiomi téi vireco aipo fiehesa yuvireco, ahe
rumo oporandu-randu oyeupe: “;Mara oya piha aipo, ‘Acuerayevira’ ehise?” ehi téi
yuvireco. 1 Evocoiyase semimbohe oporandu chupe:

—;Mahera ru Moisés porocuaita rese oporombohe vahe: “Elfas rane rumo oura curi”
ehi yuvireco? —ehi yuvireco chupe.

12Evocoiyase aipo ehi chupe:

—Elfas rane ité niha oura opacatu mbahe moingatu adgua. ;Mahera aracahendar
icuachiapri pipe aipo ehi: “Ava Riquehir oiporarara mbahe, yamotaréhimbri avei sec-
oira” ehi? 13 Che niha aipo ahe péu: Elias rumo ou ité, ava evocoiyase opacatu giilemim-
botar t&i oyapo yuvireco sese. Egiie ehi opacatu yaviye aracahendar icuachiapirer sese
—ehi.

Jestis ombogiiera chihivahe caruguar rerecosar

14 Ipare oyevi yuvireco giiemimbohe recosave. Aheve osepia ava rehii oyere guasuse
yuvireco sese, iyavei oime aheve Moisés porocuaita rese oporombohe vahe oifiehepoepi-
epi semimbohe yuvireco. 15 Ichui Jesus repiase, opacatu yuvinofia yuviraso chupe
“avirave” apo. 16 Evocoiyase ahe oporandu ava eta upe:

—;Mbabhe rese vo peporandu-randu peyeupe? —ehi.

17 Nepei ipahu pendar omboyevi chupe:

—Porombohesar, co aru che rahir ndeu, vireco vahe caruguar oyese, nomonehengatu
ucai vahe yepi. 18 Iyavei que iguatasa rupi co caruguar aviyeteramo t&i opocose sese, oiti
voi ivive iyavei sendiriyuiyusu, sditere-tere avei; sese ciiritei nipirata iri eté. “Penosemi
caruguar ichui” ahe téi nde remimbohe eta upe. Ahe rumo ndoicatui eté yuvireco —ehi.

19Jestis omboyevi chupe:

—iToo, ndapeyeroya tupri vitei eté che rese! ;Mbovi rupi rutei vo aico vitera pe
pahuve che fiemosasa pipe? Peru evocoi chihivahe cheu —ehi.

20 Evocoiyase oglieru yuvireco chupe. Osepiase caruguar Jesus, oiti uca iri chthivahe
ivive. Omboapayere-yere iyavei sendiriyui guasu-guasu. 2! Sese oporandu tu upe:

—;Mbahese vo na ehi chupe? —ehi.

Tu evocoiyase aipo ehi:

—Ichihivahemi suive ité. 22 Amove co caruguar oiti uca tatave, ive avei yuca pota uca
dgua yepi. Sese ereicatuse, ore pitiviifiomi t&i catu eve ore paraisuerecosave —ehi.

23 Jesus aipo ehi chupe:

—iMahera, “Ereicatuse” ere cheu! Acoi che rese oyeroya vahe upe opacatu mbahe
yaposa —ehi.

24 Aipo hese tu,

—iOroviroya niha, che pitivii ru eve nde reroya catu dgua! —ehi pirata chupe.

25 Osepiase Jesus ava rehii, oyemboyase sese, ofiehe pirata caruguar upe aipo ehi:

—Caruguar nofiehei vahe, ndayapisai vahe, che orocuai, epoi co chihivahe sui, ereique

iri eme secocuer rese —ehi.
26 Caruguar sase pucu chihivahe yuca tupri oso. “Omano ité co chihivahe” ehi ambuae

ava yuvireco. 27Jests rumo oipopisi imopuha; evocoiyase chihivahe optiha tupri voi eté.
28 Ichui oique oi pipe. Aheve semimbohe ahe aemi oporandu yuvireco chupe:
—;Mahera piha ndoromose catui eté caruguar ichui? —ehi yuvireco.
29 Jestis rumo aipo ehi giiemimbohe upe:
—Yeroqui iyavei yecuacu pipefio ité niha co nungar caruguar yaicatu imombo —ehi.

Jesuis omombehu iri omano dgua
30 Ichui yuvinosepase, yuviraso ivi Galilea rupi. Jesus rumo ndoyemboyecua uca potai
eté que ambuae ava upe. 3! Esepia, giiemimbohe giierafo ité ombohe aipo ehi:
—Che, Ava Riquehir, imondopri aicora che amotaréhimbar povrive, che yuca aveira
yuvireco, mbosapi ari rupi rumo acuerayevira —ehi.
32 Semimbohe rumo ndosenducuai eté oyeupe fiehesa yuvireco iyavei osiquiye chupe
porandu dgua yuvireco yepi.

JAva vo seco ivate catu vahe?

33 Ipare oyepota tecua Capernaum ve yuvireco. Yuviroiquese oi pipe,

—;Mbahe rese vo acoi peyeaca-aca peico peri rupi? —ehi gliemimbohe upe.

34 Ahe rumo nofiehei tupri yuvireco chupe. Esepia, peri rupi, “;Ava piha ivate
catu vahe?” ehi asi-asi oyeupe yuvireco. 35 Evocoiyase oguapisave, “Periopa” ehi
gliemimbohe upe, aipo ehi avei:

—Oimese pe pahu pendar oyemboivate ai vahe, ahe rumo seco ivi coti catura opacatu
sui ava eta pitivii 4gua —ehi.

36 [pare oipisi chihivahe giiemimbohe pdhuve senoha aipo ehi:

37 —Acoi ava oipisi vahe co chihivahemi nungar che rer pipe sereco, che ité che pisi
yuvireco; iyavei acoi ava che pisi vahe, ndahei che giierafio che pisi, oipisi aveira che
mbousar —ehi.

Acoi ndahei vahe yande amotaréhimbar, ahe yande mboyoyasar secoi
38 Evocoiyase Juan aipo ehi chupe:
—Ore mbohesar, orosepia mbia nde rer pipe omombo vahe caruguar. Ahe rumo
ndoguatai ciiritei ore rupi; ore ité ndoroipotai chupe —ehi.

39Jesuis rumo,

—Ani égiie peye —ehi—. Esepia, ndipoi eté que ambuae oyapo vahe poromondiisa che
rer pipe, oicatu vaher3a ofiehe rai che rese. 40 Sese ndayande amotaréhii vahe, ahe yande
mboyoyasar secoi. 4! Acoi que omondo vahe i vaso pipe che rupi pe recosa pipe péu,
evocoi nungar oipisi itera porerecosa oyeupe nara —ehi.

Yaicua catura mbahe téi apoéhi agua
42“Acoi que ava omboangaipa uca vahe co chihivahemi nungar che reroyasar, iyacatu
evocoi nungar fAapichisa ita mbahe mbocuhisa iyesiho rese para guasu pipe imombo
dgua. %3 Sese pe po pe mboangaipa uca vahe peyasia ité peyesui. Esepia, aviye catu
peiquera tecove apiréhisave fiepei pe po rese, peso raglier sui que fiuvirio pe po rese
tata guasu apiréhisave. 4 Aheve acoi uru nomanoi vahe, tata ndogtiei vahe avei. 4> Pe pi
pe mboangaipa ucase, peyasia avei peyesui. Esepia, aviye catu ndape pindugiiei peique
tecovesave, que fiuvirio pe pi rese peique ragiier sui tata guasu ndopai vahesave. 46 Aheve
acoi uru nomanoi vahe, tata ndogtiei vahe avei. 47 Pe resa avei pe mboangaipa ucase,
penose ité peyesui. Esepia, aviye catu peique fiepei pe resa rese Tiipa mborerecuasave
que fuvirio pe resa rese tata guasu apiréhisave pe reique ragiier sui. 48 Aheve acoi uru
nomanoi vahe, tata ndogiiei vahe avei.
49 “Esepia, opacatu ava imoehesara tata nungar pipe. 50 Sese yucri aviye ai eté. Nasehe
irise rumo, ndayaicatui chira imoehe iri 4gua. Peico catu yucri nungar mbahe tupri pipe
peyeupe nara” ehi.

10

Jestis oporombohe mendasa sui poi€hi dgua

1 Ipare Jesus osé tecua Capernaum sui, oso Judea ivi rupi iai Jordan rovai ari sésa
coti. Aheve ava rehii ofiemonuha iri yuvireco sese. Iyavei ombohe iri ava giiecocuer
rupi tupri. 2 Evocoiyase fariseo oyemboya seco rdha dgua téi yuvireco sese, “;Aviye
piha cuimbahe omenda vahe opoi giiembireco sui?” ehi yuvireco chupe. 3 Ahe rumo
omboyevi chupe:

—;Mara ehi vo acoi Moisés porocuaita pipe? —ehi.

4 Ahe evocoiyase omboyevi yuvireco chupe:

—Moisés remimombehu aipo ehi: “Pemondora pe rembireco upe cuachiar poisa
resendar pe poi dgua pe rembireco sui” ehi —ehi fariseo yuvireco chupe.

5 Evocoiyase fariseo upe aipo ehi:

—Moisés omondo co porocuaita pe poreroyaéhisa pipe sui péu. ¢ Yipisuive ité niha,
‘Tlipa oyapo opacatu mbahe, oyapo avei cuimbahe, cufia reseve. 7 Sese niha cuimbahe
omendase, oyepepira oyesupa sui gliembireco rese ité yuvirecoi dgua. & Evocoiyase
Auvirio yuvirecoira fiepei ava nungar. Sese ndahe iri fuvirio, fiepei nungar ité
yuvirecoira. ° Evocoiyase ava Tlipa omomenda vahe oyese, ndiyai ava téi omboyepepi
yuvireco oyesui —ehi.

10 Oive yuvirecoi vitese, semimbohe oporandu iri co mbahe rese yuvireco chupe.
11 Evocoiyase ahe aipo ehi:

—Acoi opoi vahe gliembireco sui omendase ambuae cufia rese, oyemboaguasa téi vahe
gliembireco sui. 12 Acoi cufia opoise omer sui omendase ambuae cuimbahe rese, ahe
oyemboaguasa téi vahe avei —ehi giiemimbohe upe.

Jesuis osovasa chihivahe
13 Tpare ogiieru chihivahe Jests upe yuvireco sese ipoco dgua. Semimbohe rumo,
“;Mahera vo perufio t&i chihivahe?” ehi opiha viracuasa pipe serusar upe yuvireco.
14 Evocoiyase Jesus osepiase, ndasorii giiemimbohe upe aipo ehi:
—iMahera ndapeipotai iyu dgua! Toyugiierufio chihivahe cheu. Esepia, co chihivahe
nungar ava yuviroiquera che Ru Tiipa mborerecuasave. 15 Supi eté, acoi ndoipisii vahe

che Ru Tiipa mborerecuasa chihivahe nungar yuvireco, ahe evocoiyase ndoyuviroiquei
chietera ipipe —ehi.
16 Evocoiyase oipisi, omondo opo iharive osovasa.

Nepei mbia chihivahe imbahe eta vahe ofiehe Jests upe

17 Oguata vitese Jesus yuvireco, aheseve mbia chihivahe ofia oso sovai, ofienopiha,
oporandu chupe:

—Porombohesar aviye vahe, ;jmbahe vo ayapora tecovesa apiréhi vahe rereco dgua?
—ehi.

18 Jestis evocoiyase aipo ehi ahe mbia upe:

—;Mahera vo, “Aviye vahe” ere cheu? Oime rumo fiepei aviye vahe ité, ahe Tiipa
secoi. 19 Ereicua niha T{ipa porocuaita: ‘Ndereporoyucai chira, nandeaguasai chira,
nandemondai chira, nanderemirai chira ambuae ava rese, ndereporombopai chira,
eremboyeroyara nde ru, nde si avei’ ehi vahe —ehi.

20 Ahe mbia rumo,

—Porombohesar, che aipo nungar opacatu amboaviye ité che chihivahe suive —ehi.

21 Evocoiyase omahe saisusave sese, aipo ehi chupe:

—Nepei mbahe rumo ipane vite ndeu: eso, emondopa rane nde mbahe; ahe sepri
evocoiyase emondo ava iparaisu vahe upe. Ichui ererecora mbahe aviye vahe ivave. Ipare
ereguatara che rupi —ehi chupe.

22 Aipo oyeupe hese rumo, ahe mbia oyepepifio ichui oviharéhisave oso. Esepia, ahe
mbahe yar ité secoi.

23 Evocoiyase omahe oiviindar gliemimbohe rese, aipo ehi:

—iYavai eté rumo ava mbahe yar reique dgua che Ru Tiipa mborerecuasave! —ehi.

24 Semimbohe evocoiyase, “jMara ehi rutei!” ehi téi ifieche renduse yuvireco. Ahe
rumo omombehu iri:

—Che rahireta, jyavai eté Tlipa mborerecuasave imbahe eta vahe reique dgua ombahe
eta rese téi ipihafiemofieta vahe upe! 25 Yavai rai camello upe yucuar rupi seique dgua,
ava imbahe eta vahe upe rumo yavai catu che Ru mborerecuasave seique agua —ehi.

26 Aipo nungar renduse oyepithamondii guasu yuvireco. Oporandu-randu téi oyeupe
yuvireco: “; Ava angahu piha ofiepisirora yuvireco vifia?” ehi.

27 Evocoiyase omahe giiemimbohe rese aipo ehi:

—Ava téi upe rumo yavai aipo nungar mbahe apo dgua; Tiipa upe rumo ndayavaimi
eté. Esepia, Tiipa opacatu mbahe mboavaisaréhi secoi —ehi.

28 Ipare Pedro aipo ehi:

—Ore Yar, ore rumo oroseyapa opacatu ore mbahe nde rupi ore guata dgua —ehi chupe.

29 Omboyevi rumo Pedro upe:

—Supi eté co aipo ahe péu: acoi che raisusa pipe iyavei iehesa ﬁepisirosa raisusa pipe
oseyapa vahe giiéta, viquehir, vivri, guemdri vu, osi, guahir iyavei oivi, 30 ahe oipisira
omahera co ivi pipe cien yupagiier rupi avei of, vivri, glieindri, os, guahir iyavei ivi. Yepe
oiporarara mbahe-mbahe téi vifa. Ipare rumo tecua ambuaeve oipisi aveira tecovesa
apiréhi vahe curi. 31 Setd vai rumo ciiritei yipindar vahe; ipa téira yuvirecoi. Setd aveira
cliritei ipa téi vahe, yipindar yuvirecoira curi —ehi.

Jestis omombehu imombosapisa rupi omano agua

32 Yuvirasose Jerusalén ve, Jesus tenonde secoi giiemimbohe upe. Semimbohe rumo
ndoyembovihai iyavei saquicuerindar osiquiye yuvireco. Aheve Jesus ofiehe iri co cotimi
gliemimbohe doce yuvirecoi vahe upe. Ichui omboipi imombehu co mbahe-mbahe téi
reime dgua chupe aipo ehi: 33 “Peicua niha, yasora tecua Jerusalén ve, aheve rumo che,
Ava Riquehir, che pisira che mondo pahi eta rerecuar iyavei Moisés porocuaita rese
oporombohe vahe povrive yuvireco. Ahe, ‘Tomano’ ehira yuvireco cheu. Ipare che
mondo aveira ava ndahei vahe yande mu upe yuvireco. 34 Mara ehi-ehi téira yuvireco



SAN MARCOS 10:35 66 SAN MARCOS 10:52

cheu, ondivi-ndivira, oyuvirocua-rocuara che rese, che yuca aveira yuvireco. Mbosapi
ari rupi rumo acuerayevira” ehi giiemimbohe upe.

Mbahe aviye vahe rese oporandu Santiago, Juan reseve yuvireco

35 Ipare oyemboyase Zebedeo rahir Santiago, Juan Jesus rese aipo ehi yuvireco chupe:

—Ore mbohesar, oroipota ereyapo mbahe aviye vahe oreu —ehi.

36 Ahe evocoiyase,

—;Mbahe vo peipota ayapo vaherd péu? —ehi chupe.

37 —Qre oroipota nde mborerecua porafietesave ore mboguapira ndeyepiri eve, fiepei
nde mbahe rese pocosa coti, ambuae nde mbahe rese pocoéhisa coti —ehi yuvireco
chupe.

38 Evocoiyase omboyevi:

—Pe ndapeicuai mbahe rese pe porandu. ;jPeiporara catura piha che co mbahe-mbahe
téi aiporara vaherd, inungar-ra que igua iro vahe athu vahera viia? lyavei, ;peicatura
piha che dpiramosa aipisi vahera pisi? —ehi.

39 —Taa, oroicatufio itera —ehi yuvireco.

Evocoiyase ahe aipo ehi chupe:

—Supi eté peihura co mbahe iro vahe, peipisi aveira dpiramosa che aipisi vahera
nungar. 40 Co rumo ndiyai cheu che piri pe guapi dgua, che mbahe rese pocosa coti,
ambuae che mbahe rese pocoéhisa coti. Che Ru Tiipa omoingatu giiembiporavo upe nara
oguapi vahera che ipive —ehi.

41 Evocoiyase ambuae semimbohe diez yuvirecoi vahe ifiche renduse, oflemoiro
Santiago, Juan upe yuvireco. 42 Ahe rumo, “Perio” ehi opacatu upe. Ipare aipo ehi:

—Peicua niha acoi mborerecuar guasu yuvirecoi vahe T{ipa cuaparéhi oporocuai
oporoyuca ai téisa pipe. lyavei acoi ivate catu vahe oyeecoapirasa iteanga omborere-
cuasa pipe yepi. 43 Pe rumo égiie ndapeyei chira pe yeereco. Iyacatu rumo acoi ava
oipota vahe ivate catu giieco agua pe pahuve, ihafieco rane itera opacatu ambuae ava
rese. 44 Iyavei acoi pe pdhu pendar oipota vahe tenonde catu giieco dgua, ihafieco tupri
ranera opacatu pe pahu pendar rese. 45 Aherd niha che, Ava Riquehir, ayu ndahei ava che
rese ihafieco dgua; che rumo ayu ava rese che hafieco dgua, iyavei amondo vahera che
recocuer manosave ava eta repird Caruguar povri sui senose dgua —ehi.

Jestis ombogiiera Bartimeo sesapiso€hisa sui

46 Ipare oyepota tecua Jericé ve yuvireco. Ahe tecua sui yuvinosese giiemimbohe
reseve, ava rehii avei, aheve peri popive mbia ndasesapisoi vahe Bartimeo serer vahe,
Timoteo rahir, oguapi oi. 47 Osenduse, “Jests Nazaret pendar” hesa, osapucai pirata:

—iJesus, David suindar, che paraisuerecomi téi eve! —ehi chupe.

48 Ava rumo oyaca-yacaflo, “jQuiriri!” ehi yuvireco chupe. Ahe rumo,

—iDavid suindar, che paraisuerecomi téi eve! —ehi piratafio ité chupe.

49 Evocoiyase osenduse ifiehe, opita,

—Pefiehe chupe —ehi.

Ichui ofiehe yuvireco chupe:

—Eyemongueréhi, epiiha. Esepia, ofiehe aipo ndeu —ehi.

50 Aipo oyeupe he ramoseve, omombofio oturucuar guasu, opiiha yesapiha oso chupe.
51 Evocoiyase oporandu ndasesapisoi vahe upe:

—;Mbahe vo ereipota ayapo vaherd ndeu? —ehi.

Ahe evocoiyase,

—Porombohesar, che mbosarecomi téira eve vifia —ehi.
52Evocoiyase aipo ehi ahe mbia upe:

—Eso tuprifio eico; erecuera niha. Esepia, ereyeroya ité che rese —ehi.

Ahe ramoseve ndasesapisoi vahe osareco tupri ité. Ipare osofio ité Jests raquicuei peri
rupi.

Jesus oique Jerusalén pipe

1 Qvirovise tecua Jerusalén yuviraso, serovicave oime fuvirio tecuami: Betfagé,
Betania avei ivitri Olivo ipiimi. Aheve Jestis omondo fiuvirio giiemimbohe, 2 aipo ehi
chupe:

—Peso evocoi tecuami yande rovaindarve. Peyepotase aheve, pesepiara guaricu
napichimbri imoha, ava ndoyeupi vitei vahe yuvireco sese, ahe peyorafiora seru. 3 Acoi
que ava: “;Mahera vo églie peye?” ehise péu, “Ore Yar oiporu pota, ipare niha omboyevi
voifiora” peyera chupe —ehi.

4 Evocoiyase ahe yuviraso peri rupi. Aheve guaricu fiapichimbri osepia imoha
yuvireco oquendipive. Ichui oyorafio seru yuvireco.

5Evocoiyase ahe pendar ava,

—;Mbahe peyapo? ;Mahera vo peyora guaricu? —ehi yuvireco chupe.

6 Ahe rumo Jests ombohesa rupi tupri ité omboyevi yuvireco chupe. Evocoiyase,
“Tovirasofio” ehi yuvireco chupe. 7 Ipare viraso guaricu Jesus upe, iyavei oturucuar
omondo iharive yuvireco. Ahese Jesus oyeupi iharive. 8 Setd ava oipipira oturucuar
peri rupi, ambuae ava evocoiyase oyasia pindo omondo peri rupi sapera yuvireco. ° Ava
senonendar, saquicuerindar avei,

—ilmboeteipri, sovasapri tasecoi ou vahe yande Yar rer pipe! —ehi pirata yuvireco
chupe—. 10;Sovasapri yande ramoi David mborerecuasa tasecoi ou vahe oico! jtvave
imboeteipri tasecoi! —ehi yuvireco chupe.

11 Egiie ehi Jests oiquese Jerusalén ve. Ipare oique tiiparo pipe. Aheve opacatu rupi
mbahe osepia. Ipare yuviraso Betania ve caharuse ité doce gliemimbohe rese.

Jestis vireco megua higuera ndihai vahe
12 Ahere ayihive, yuvinosese Jesus tecua Betania sui, ndasiepoi oico. 13 Osepiase
amombri ivira higuera so ati vahe, oso chupe ‘;iha ptha?’ oyapave. Ahe rumo osepia
so pave t&i sese. Esepia, ahe ivira upe ndosupiti vitei iha dgua. 14 Evocoiyase aipo ehi ahe
ivira upe:
—iCo pipe suive ndipo iri chira ava nde ha yuvirohu vahera! —ehi.
Semimbohe osendu ifiehe yuvireco.

Jestis omombopa ava mbahe mboepisar tiiparo pipe sui

15 Ipare oyepota Jerusalén ve yuvireco. Aheve Jests oiquese judio tliparo guasu pipe,
omboipi ava mbahe mondosar, mbahe rerocuasar mombopa tupri ocarve oico iyavei
ava guarepochi recufarosar opa ombovapi mesa imondo, apicasu mondosar renda avei
omboviapi imondo. 16 Ndoipotai eté que ambuae mbahe seroiquepird tiiparo pipe.
17 Tpare oporombohe aipo ehi:

—Icuachiapri aracahendar pipe aipo ehi: ‘Co che réta yeruresa rétara opacatu ava ivi
pipendar uve nara’ ehi. Pe rumo imonda rai vahe réta nungar téi pereco —ehi.

18 Pahi eta rerecuar iyavei oporombohe vahe Moisés porocuaita rese osenduse, “;Mara
yahera piha sereco yuca uca agua?” ehi voi yuvireco chupe. Osiquiye rumo opacatu ava
sui. Esepia, ahe ndoyembovihai iporombohesa rese yuvireco. 19 Pitu ramomise, Jests
yuvinose giiemimbohe eta reseve yuviraso ahe tecua sui.

tvira higuera ndihai vahe ipiru

20 Ahere ayihive, afiihiveive yuvirasose, osepia ivira higuera sapo suive ipirupa vahe
yuvireco. 21 Evocoiyase Pedro oyemomahenduha voi ifiehe agiier rese, sese aipo ehi Jesus
upe:

—Ore mbohesar, esepia co ivira higuera upe erefiehe rai vahecuer, opa ité ipiru —ehi.

22Jesus evocoiyase,

—Peyeroya Tiipa rese —ehi—. 23 Supi eté aipo ahe péu: acoi que ava ivitri upe: ‘Esiri ave
sui, eso para guasu pipe’ ehi vahe oyeroya tuprise ité aipo hesa rese, égiie ehi etera chupe.

24 Sese aipo ahe péu: opacatu que mbahe rese peporanduse pe yeroquisa pipe, peyeroya
itera mbahe oime vahera rese péu, ahese peipisi itera. 25 Acoi peyeroquise, yipindar
pefiero rane que pe amotaréhimbar upe, ahese égiie ehi aveira pe Ru iva pendar ifiero
pe angaipa rese péu. 26 Egiie ndapeyeise, pe Ru iva pendar avei nifieroi chira pe angaipa
rese péu —ehi.

Jesuis mborerecuasa

27 Tpare oyevi Jerusalén ve yuvireco. Aheve Jesus secoise judio tliparo guasu pipe,
pahi eta rerecuar, Moisés porocuaita rese oporombohe vahe, ava rerecuar guasu avei
oyemboya yuvireco sese. 28 Aheve oporandu yuvireco chupe:

—;Ava nde cuaita pipe vo ereyapo co nungar eico? ;Ava vo ombou nde mborerecuara
ndeu co nungar apo dgua? —ehi yuvireco chupe.

29-30 Evocoiyase omboyevi chupe:

—Che avei aporandura mbahe rese péu: ;Ava vo Juan ombou ava dpiramo dgua; Tlipa
piha, ava téi tie? Pemboyevise cheu, ahese che avei amombehura péu ava porocuaita
rupi eté piha ayapo co mbahe vichico —ehi.

31Evocoiyase oflemoiieta aipo ehi oyeupe yuvireco: “ ‘Tiipa ombou’ yahese chupe vifia,
ahe evocoiyase: ‘;Mahera ru ndaperoyai?” ehira yandeu. 32 ‘Ava téi remimbou’ ndayahei
chiaveira chupe” ehi. Ahe osiquiye téi ambuae ava sui yuvireco. Esepia, opacatu ité oicua
Juan ofiehe Tiipa suindar fiehesa rese yepi. 33 Evocoiyase omboyevi chupe yuvireco:

—Ndoroicuai eté Juan mbousar —ehi.

Ahese ahe aipo ehifio chupe:

—Sese che avei, “Ahe iporocuaita pipe co mbahe ayapo” ndahei chietera péu —ehi
mborerecuar guasu upe.

12

Ava mbahe téi oporaviqui vahe recocuer sui yembohesa

1 Evocoiyase Jestis omboyoya tecocuer ambuae ava recocuer rese aipo ehi: “Oime
mbia ofoti vahe uva oivi pipe, ahe ofiachi tupri sereco iyavei oyapo mbahe uva ricuer
renose dgua. Oyapo avei oi ivate vahe opacatu mbahe moha agua. Ipare oseya oivi ava
oporaviqui vahe upe iporu dgua. Ichui os&, oso amombri vahesa rupi. 2 Oyepotase ari
uva pohosa, ahese omondo gliembiguai oporaviqui vahe upe imboporandu ‘tomboumi
uva pohopri cheundar cheu cute’ oyapave vifla. 3 Ahe rumo oipisifio, inupa-nupa
imboyevi tupri téi yuvireco. 4 Evocoiyase ahe ivi yar omondo iri ambuae giiembiguai.
Ahe oyapicha-pichafio fiaca rupi, ifiche mara-mara téifio avei yuvireco chupe. 5Ipare
omondo iri ambuae. Ahe oyucafio yuvireco. Ichui omondo ati iri téi. Ahe ipahu pendar
rese yuvirocua-rocuaio yuvireco, oyucario avei ambuae yuvireco.

6 “Iyavei fiepei opita vite, tahir ité, sembiaisu. Ahe omondo ipa ‘co omboyeroyara
yuvireco’ oyapave vifia. 7 Oporaviqui vahe rumo aipo ehi oyeupe yuvireco: ‘Co aipo
oipisira vu mbahe. Yayucarfio, yandeu nara pave topita co ivi’ ehi yuvireco. 8 Ichui oipisi,
oyucafio yuvireco. Ipare ovinose sehogiier ahe miti sui co coti yuvireco.

9“;Mbahe vo evocoiyase oyapora ivi yar? Osora chupe, opara oyuca oporaviqui vahe,
iyavei omondopara oivi ambuae ava upe.

10“;Ndapeyeroquii vo pe co icuachiapri pipe? Aipo ehi niha acoi:

‘Co ita ot aposar opafio omombo yuvireco.

Ahe ita rumo aviye catu vahe oi moviracua tupri dgua.
11 Egiie ehi niha yande Yar yapo.

iMara ehi rutei revo!” ehi icuachiapri pipe” ehi.

12 Evocoiyase oviraso pota voi Jesus soquenda dgua yuvireco. Esepia, ahe osenducua
ité oyesendar iporombohesa yuvireco. Ava sui osiquiyepave rumo opoifio yuvireco ichui.

Fariseo osecodha iri téi Jesus guarepochi rese yuvireco

13 [pare mborerecuar omondo fariseo iyavei mborerecuar Herodes rupindar avei Jestis
upe ‘toyavi angahu ofiehe’ oya yuvireco chupe. 4 Ahe yuviraso chupe aipo ehi:

—Porombohesar, ore oroicua nde supi eté vahe mbahe eremombehu eico, nde niha
ndereroyai vahe ava fiehesa téi. Esepia, “Egiie ehi co mbia” nderei eté ava upe iyavei
ereporombohe mbahe supi tupri vahe Tiipa remimbotar apo dgua rese. ;Aviyera piha
yamondo guarepochi rese oporanduse Roma pendar mborerecuar ivate catu vahe upe
vifia, anf tie? —ehi yuvireco.

15 Oicua ité rumo fariseo pihaéhisa, sese aipo ehi voi chupe:

—;Mahera che moingue pota mbahe téi pipe peye? Peru evocoiyase fiepei guarepochi
cheu, tasepia —ehi.

16 Ipare fariseo gilieru yuvireco chupe, ahe guarepochi repiase, oporandu chupe:

—;Ava rahanga vo co chini sese, iyavei ava rer vo co chini sese no? —ehi chupe.

—Roma pendar mborerecuar guasu —ehifio fariseo yuvireco chupe.

17 Evocoiyase aipo ehi fariseo upe:

—Pemondora mborerecuar upe mbahe chupendar; Tiipa upendar mbahe evocoiyase
pemondora Tiipa upe —ehi.

Evocoiyase oyepithamondii t&i aipo oyeupe hese yuvireco.

Saduceo oporandu Jesus upe cuerayevisa rese secodhasave

18 Evocoiyase saduceo “ndipoi eté cuerayevisa” ehi vahe yugiieru Jests upe. Oporandu
téi angahu yuvireco chupe:

19 —porombohesar, Moisés niha oseya gliembicuachiagiier yandeu aipo ehi: “Que
cuimbahe omenda vahe omanose guahiéhiseve, tivri evocoiyase omendara sembire-
cocuer rese ahe viquehir omano vahecuer upe nara tahira oico.” 20 Oime siete tupri
oyesuindar pave yuvirecoi vahe. Yipindar vahe omenda. Ichui omanofo, ndatahii eté
rumo. 2! Ipare tivri omenda viquehir rembirecocuer rese. Ahe rumo omanofio, ndatahii
avei rumo. Egiie ehi tupri avei tivri imombosapisa. 22 Egiie ehi co siete tupri omenda ahe
cufia rese, ndatahii eté rumo yuvireco. Coiye rumo cufia omano avei no. 23 Evocoiyase
opase ocuerayevi yuvireco, ;uma rembireco itera piha? Esepia niha, siete tupri ité
omenda téi yuvireco sese —ehi yuvireco chupe.

24 Evocoiyase Jesus omboyevi chupe:

—Pe pihafiemorieta pipe peyavi. Esepia, ndapeicuai eté Tiipa fiehe icuachiapri
aracahendar, ndapeicuai avei Tiipa piratasa. 25 Supi eté omano vahe ocuerayevise, chupe
ndipo iri chira mendasa. Ahe rumo Tiipa rembiguai iva pendar nungar yuvirecoira
ivave. 26 Co cuerayevisa resendar rumo amombehura péu: aviye ndapeyeroquii anga
vahe Moisés rembicuachiagiier pipe, acoi caha rese sendi guasu vahe aviterve Tiipa aipo
ehise chupe: ‘Che Abraham, Isaac, iyavei Jacob Tiipa aico’ ehi vahe. 27 |T{ipa ndahei
omano vahecuer Tiipa! jAhe rumo oicove vahe Tiipa secoi! Sese pe pihafiemofieta pipe
peyavi —ehi saduceo yuvirecoi vahe upe.

Porocuaita aviye catu vahe

28 Nepei Moisés porocuaita rese oporombohe vahe osendu ifiehe piratase oyeupe
yuvireco, oicua avei Jesis omboyevi tuprise ifieche yuvireco chupe, evocoiyase oyemboya
sese oporandu chupe:

—;Uma vo porocuaita aviye catu vahe opacatu sui? —ehi.

29 Jesus omboyevi chupe:

—Yipindar mborocuaita aviye catu vahe aipo ehi: ‘Pesendu Israel: yande Yar Tiipa
aheno ité nepei yande Yar secoi. 30 Eresaisura nde Yar Tiipa opacatu nde pihd pipe,
opacatu nde recocuer pipe, opacatu nde yapisacasa pipe iyavei opacatu nde piratasa
pipe’ ehi. 3! Iyavei imofiuviriosa porocuaita ahe co: ‘Eresaisura ambuae ava nde yeaisu
nungar’ ehi. Ndipo iri ambuae porocuaita aviye catu vahe co sui —ehi.

32 Evocoiyase porocuaita rese oporombohe vahe aipo ehi chupe:

—Aviye tupri ité aipo nde fiehe, Porombohesar. Supi eté aipo ere oime fiepei Tiipa
iyavei ndipoi eté ambuae. 33 Iyavei yasaisura Tiipa opacatu yande piha pipe, opacatu
yande yapisacasa pipe, opacatu yande piratasa pipe, iyavei yasaisura ava yande yeaisu
nungar. Ahe ité aviye catu mbahe seropovéhepri sui iyavei opacatu porerecosa sapipri
téi sui —ehi.

34 Evocoiyase Jesus icuase co ava pihafiemonieta tuprisa, aipo ehi chupe:

—Namombriimi ereico Tiipa mborerecuasa sui —ehi.

Ipare ndipo iri oyemongueréhi vahe oporandu vahera mbahe rese yuvireco chupe.

;Ava suindar piha Poropisirosar?

35Jestis oporombohese tliparo pipe aipo ehi:

—;Mahera ru Moisés porocuaita rese oporombohe vahe: “Poropisirosar David suindar
ité” ehi yuvireco? 3¢ Esepia, David ité aipo ehi Espiritu Santo piratasa pipe:
“Yar aipo ehi che Yar upe:
Eguapi che acato coti, acoi che amondose voi eté nde amotaréhimbar nde povrive

yuvireco’

ehi David aracahe. 37 jMahera ru, “Poropisirosar David suindar secoira” peye, David
teieté, “Che Yar” ehise chupe? —ehi.

Ava rehii oqueréhisave ité osendu Jesus fiehe yuvireco.

Jesus oicua uca Moisés porocuaita rese oporombohe vahe recocuerai

38 Jesus aipo ehi oporombohesave: “Peicua catu Moisés porocuaita rese oporombohe
vahe sui. Esepia, ahe oturucuar ipucu vahe rese oguata pota rai yuvireco yepi, iyavei
oipota oyeupe ‘avirave’ apo dgua ocar rupi omboeteisa pipe yuvireco. 3% Oseca avei tenda
porariete catu vahe glienara ot{iparo pipe yuvireco yepi, iyavei carusave tenda aviye catu
vahesave oguapi yuvireco yepi no. 4°Iyavei cufia imer mano vahecuer réta virocua-rocua
téi ichui. Oarondagud téi avei oyeroqui pucu-pucu yuvireco. Ahe rumo oipisira Tiipa
flemoirosa ipirata catu vahe yuvireco curi” ehi.

Curla imer mano vahecuer porerecosa

41Nepei ari Jestis oguapi of porerecosa riru rovai ava repia dgua mara ehi oporerecosa
imondo ipipe yuvireco. Aheve setd mbahe yar omondofio ité guarepochi yuvireco. 42Ahe
pipeve oyepota cufia imer mano vahecuer iparaisu vahe. Ahe avei omondo fiuviriomi
guarepochi oporerecosa ipipe. 43 Evocoiyase Jesus ofiehe giiemimbohe upe aipo ehi:

—Supi eté che aipo ahe péu: co cufia imer mano vahecuer iparaisu vahe seta catu
guarepochi oporerecosa omondo ambuae ava eta sui co guarepochi riru pipe. 44 Ambuae
ava eta rumo oguarepochi rumbirermi téi omondo oporereco dgua yuvireco; co cufia
rumo oparaisusa pipe opa ité omondo oguarepochi —ehi gliemimbohe upe.

13

“Imondurusara tiparo guasu” ehi Jesus
1Jesus osése tliparo guasu pipe sui, ahese fiepei semimbohe aipo ehi chupe:
—Ore mbohesar, jesepia oi ita imopuhapri, icatupri ail —ehi.
2Jesuis rumo omboyevi chupe:
—;Pesepia co ot tuvichd vahe ité? Ndipoi chietera rumo que fiepei ita oyeha vite vahe;
opacatu ité imondurusara curi —ehi.

Carii renonde mbahe oime vahera
3 Evocoiyase Jesus yuviraso ivitri Olivo ve, ahe ivitri tliparo guasu rovai tupri. Aheve
Jesus oguapise oi, Pedro, Santiago, Juan iyavei Andrés oporandu co cotimi mbahe rese
yuvireco chupe: 4“;Mbahese vo aipo mbahe yaviyera? ;Mbahe poromondiisa rese rane
vo icuasara?” ehi.

5Jests rumo omboyevi chupe: “Peicua catu, peyembopa ucai rene ambuae ava upe.
6 Esepia, setd ava yugiierura, ‘Che niha Poropisirosar aico’ ehi t&ira ava eta mbopa
yuvireco.

7 “Pesenduse rumo fiehesa vavasa resendar cohave, iyavei que rupi, ndapeyem-
bosiquiyei chietera. Esepia niha, églie ehi rane itera; ndehi vitei chira rumo ari cafii.
8 Esepia, Nepei ivi pipendar ovavara ambuae ivi pipendar rese oyeupe yuvireco; iyavei
oimera ivi ririi opacatu-catu téi tecua rupi, tiavor avei. Co rumo omboipi ramomira
mbahe téi porarasa.

9 “Pefiearo catu. Esepia, pe rerasora mborerecuar rovai yuvireco, iyavei pe nupara
tlparove yuvireco. Pe reraso aveira mborerecuareta rovai, iyavei mborerecuar ivate
catu vahe rovai che recocuer sui téi yuvireco. Eglie peyera pefiehe che recocuer rese
chupe. 10 Cafii renonde rumo co fiehesa pisirosa resendar opacatu rane ité ava upe
icua ucasara ivi rupi. 1! Iyavei, ‘;Mbahe ptha amombehura chupe? ndapeyei chira pe
mondose mborerecuar rovai yuvireco. Aheve voi eté omboyecuara Tiipa pe fiehe agua
péu. Esepia, ndahei chira peyesui téi pefiehe, Espiritu Santo ité ofiehera. 12 Ipare rumo
ava omondofiora vivri yamotaréhisar upe ‘toyuca yuvireco’ oya. Egiie ehi aveira ava
guahir upe; tahir avei oyamotaréhifiora oyesupa yuca uca dgua yuvireco che recocuer
rese. 13 Opacatu avei ava ndape ambotai chira che recocuer sui téi yuvireco. Acoi ava
oyemoviracua vahefio rumo ari ipa vahe rupi, ahe ipisiropri yuvirecoira.

14 “T{iparo guasu maranehi pipe pesepiase mbahe-mbahe téi aposa —acoi oyeroqui
vahe, ahe tosenducua tupri yuvireco—, evocoiyase acoi yuvirecoi vahe ivi Judea rupi,
toflemipa poyava ivitri rese yuvireco. 15 Acoi giiéta harive secoi vahe, ahe ari toique iri
eme giliétave mbahe renose dgua. 16 Acoi que rupi téi secoi vahe, toyevi eme avei giiétave
oyeaosa renose agua. 17 jIparaisu itera cufia ipuruha vahe ahe ari pipe, imembi pitani
vahe avei! 18 Peporandu Tiipa upe, toime eme co nungar mbahe séhisa vahe pipe péu.
19Esepia, ahe ari pipe ava iparaisu catura opacatu yipive ava ivi apo ramo suive yuvirecoi
vahe sui; ipare ndipo iri chietera evocoi nungar. 20Iyavei yande Yar nomombituhuise ari
naporai vahe, ndipoi chietera ofepisiro vahe yuvireco vifia; ahe rumo giiembiporavo
raisusa pipe omombituhura.

21“Que oimese aipo ehi vahe: ‘Esepia, co Poropisirosar secoi’ ehi, anise, ‘Peve secoi’
ehise yuvireco péu, ani chira peroya aipo ehi vahe. 22 Esepia, yugiierura ava, ‘Che
Poropisirosar aico’ ehi téi vahe, iyavei, ‘Che amombehu vahe Tiipa Nehengagiier’ ehi
angahu téi vahe, iyavei oyapora mbahe ava ndoyapoi vahe poromondiisa giieco piratasa
mboyecua agua yuvireco. Aviyeteramo ombopa aveira ava Tf{ipa reroyasar. 23 jPeicua
catura! opa aipo co senondeve amombehu péu” ehi.

Mara ehira Tiipa Rahir oyevise

24 “Ahe ari pipe rumo co mbahe-mbahe téi pare ndoyecua iri chira ari, yasi avei
ndosesape iri chira, 25 yasitata avei opara oviapi iva sui, iyavei iva resendar mbahe oririira
yuvireco. 26 Ahese che, Ava Riquehir, iva quiha rese ayecua itera vitu che piratasa pipe
che rendigiier porafetesa pipe avei. 27 Ipare amboura che rembiguai eta iva pendar. Ahe
evocoiyase omonuhara opacatu ivi rupindar che rembiporavo yuvireco, que amombri
rupi yuvirecoi vahe, que iva rese yuvirecoi vahe avei.

28 “Peyembohera ivira higuera recocuer sui: co ivira soqui ramose, yaicua cdimi ari
sacu vahe yepota agua yandeu yepi. 2° Na ehi aveira niha péu che fiehe rupi tupri
mbahe pesepiase. Sese peicuara che, Ava Riquehir, c3imi eté che yevi dgua. 30 Supi eté
yuvirecove vitera ava osepia vahe, co mbahe opase yaviye. 31 tva, ivi opara ocani; che
fiehengagiier rumo imboaviyesa rane itera.

32 “Ndipoi eté rumo ava oicua vahe ari iyavei hora che yevi dgua yuvireco, che Ru

rembiguai iva pendar avei ndoicuai yuvireco, che avei ndaicuai eté. Che Ru giierafio ité
rumo oicua.

33 “Sese niha pemahemohara yepi, che rarora peye. Esepia niha, ndicuasai che
yevi dgua. 34 Inungar que mbia amombri oso pota dgua renonde, gliembiguai oseyapa
gliéta rdaro dgua, omondo avei fepei-pei upe iporaviqui dgua, iyavei omondo giiéta
roquendipi raro agua. % Pe evocoiyase pemahemohara. Esepia, ndapeicuai marase che
oi yar ayevira péu, aviyeteramo pitu ramose, pitu mbiter, tacura fiehese, anise afiihivei.
36 Ndaipotai pemahemohaéhiseve téi ayevira. 37 Che aipo ahe péu, opacatu upe avei:
iPemahemohafio ité yepi!” ehi gliemimbohe eta upe.

14

Oyemomborandu Jests yuca dgud rese yuvireco
1 Ipare fiuvirfo ari judio Pascua pieta dgua ipane, ahe pieta pipe yuvirohu pan
ndayapepoi vahe yepi, pahi rerecuareta, Moisés porocuaita rese oporombohe vahe avei
oyemomborandu: “;Mara yahera Jesis mbopa ipisi yuca agua?” ehi yuvireco. 2 Ambuae
rumo aipo ehi yuvireco:
—Ndiyai pieta pipe ité yaipisi ava rehii yemondiiéhi dgua yandeu —ehi.

Curia Jestis rese mbahe siacua vahe oipiyere

3 Ahese Jesus secoi Betania ve Simén lepra vireco vahecuer rétave. Aheve mesave
chiniseve, cufia giieru mbahe siacua vahe siru reseve sepi iteanga vahe. Ahe osovapisa
rerocua, ipare oipiyere Jesus aca rese. 4 Ambuae ava aheve yuvinoi vahe rumo ofiemoiro
téi aipo ehi yuvireco oyeupe:

—;Mahera vo co omocafi t& mbahe siacua vahe? 5 Omondo vahe ité tie co tresciento
ari rupindar mboraviqui repri rupi ava iparaisu vahe pitivii 4gua vifia —ehi yuvireco.

Omarfeco téi avei ahe cufia yuvireco.

6 Jesus rumo aipo ehi ahe ava upe:

—Teheni, égiie tehiflo, ;mahera vo pemafieco téi? Co mbahe oyapo vahe rumo cheu
aviye ité. 7 Ava iparaisu vahe niha yuvirecoifio itera pe pahuve, iyavei peyapoio itera
mbahe aviye vahe peyapo potase chupe; che rumo égiie ndahe vitefoi chira vichico pe
pahuve. 81Iyavei co cufia oyapo mbahe ocatugiier rupi; opa voi omoiacua che rete che
manoé&hi viteseve. o Supi eté aipo ahe péu: fiehesa pisirosa resendar mombehuse opacatu
tecua rupi, imombehusa aveira co cufia rembiapo sese mahenduha dgua —ehi.

Judas oyemoingatu Jestis mondo dgua yamotaréhimbar upe

10 Evocoiyase Judas Iscariote, semimbohe doce vahe pdhu pendar, oso pahi eta
rerecuar upe imofieta Jesus mondo dgua. ! Senduse, oyemboviharete: “Yamondo
guarepochi chupe” ehi voi eté yuvireco. Evocoiyase Judas oseca voi Jestis mondo dgua
yamotaréhimbar upe.

Jesus caru agier ipa vahe giiemimbohe rese

12 Yipindar ari pan ndayapepoi vahe husa pipe, ahese avei ovesa Pascua resendar
yucapri seropovéhesa yepi, ahe ari pipe semimbohe oporandu Jesus upe yuvireco:

—;Que vo ereipota oromoingatura carusa Pascua pieta resendar yandeu? —ehi.

13 Aipo oyeupe hese, omondo fuvirio giiemimbohe, aipo ehi chupe:

—Peso tecuave. Aheve pesepiara mbia vireco vahe cambuchi pipe i. Supi pesora,
14 seiquesave aipo peyera séta vahe upe: ‘Ore mbohesar oporandu: ;Uma oi pipe vo
Pascua pieta resendar orohura che remimbohe reseve? ehi’ peyera. 15 Evocoiyase ahe
omboyecuara oi guasu ivatendar imoingatupri péu. Aheve pemoingatu mbahe yahu
vahera —ehi giiemimbohe upe.

16 Evocoiyase semimbohe yuviraso tecuave. Aheve semimombehu rupi tupri osepia
mbahe yuvireco. Ichui omoingatu carusa Pascua pieta resendar yuvireco.

17 Pitu ramomise, Jests doce giilemimbohe rese aheve oyepota yuviraso. 18 Iyavei
ocaruse ité mesave yuvinoi, giiemimbohe upe aipo ehi:

—Supi eté aipo ahe péu: fepei pe pahu pendar yande piri ocaru vahe che mondora
che amotaréhimbar upe —ehi.

19 Evocoiyase semimbohe ndoyembovihai téi yuvireco, iyavei oporandu-randu téi
fepei-pei chupe yuvireco:

—;Che ptha? —ehi yuvireco.

20 Omboyevi rumo giiemimbohe upe:

—Nepei eté pe pahu pendar ahe co omoaqui pan che caro pipe. 21 Supi eté che,
Ava Riquehir, amboaviyera icuachiapri; jiparaisu catura rumo acoi mbia che mondosar!
Aviye catura ahe mbia ndoyesuise vifia —ehi.

22 Yuvirocaru viteseve, Jesus oipisi pan, “Aviye ndeu” ehi Vu upe. Aipo ohe pare,
ombohi-mbohi imondo gliemimbohe upe aipo ehi:

—Peipisi; co che rete —ehi.

23 [pare oipisi igua riru, “Aviye ndeu” ehi Vu upe. Aipo ohe pare omondo giiemimbohe
upe, ipare opacatu yuviroihu. 24 Ahese aipo ehi:

—Co che ruvi, ahe che Ru remimbotar ipiasu vahe péu nara. Oyepiyerera ava rehii
recocuer rese nara. 25 Supi eté aipo ahe péu: ndaihu iri chietera uva ricuer cheu ari
oyepotase voi che Ru Tlipa mborerecuasave aihura uva ricuer ipiasu vahe —ehi.

“Pedro, ‘Ndaicuai vahe evocoi mbia’ erera cheu” ehi Jests Pedro upe

26 Osapucaire, opa yuviraso ivitri Olivo ve. 27 Ahese Jesus aipo ehi:

—Opara pemocafii che rese yeroyasa peyesui. Esepia, acoi icuachiapri pipe aipo ehi:
‘Ayucara ovesa rarosar, ahese oflemosai téira ovesa opacatu rupi yuvireco’ ehi. 28 Che
cuerayevire rumo aso voi etera pe renonera Galilea ve —ehi.

29 Evocoiyase Pedro aipo ehi chupe:

—Yepe ambuae opacatu nande reroya iri chira yuvireco, che rumo égiie ndahei
chietera —ehi.

30 Aipo ehi rumo Pedro upe:

—Che rumo supi eté aipo ahe ndeu: co pitu pipeve voi eté tacura fiehe yupagiie
renondeve, “Ndaicuai vahe evocoi mbia” erera mbosapi oyupagiier rupi cheu —ehi.

31 Ahe rumo,
—Yepe che amano téira nde rupi vifia, che rumo, “Ndaicuai vahe evocoi mbia” ndahei

chietera —ehi-ehi catufio ité chupe.
Ambuae opacatu aipo ehi tupri téi avei yuvireco chupe.

Jests oyeroqui Getsemani ve

32]pare yuviraso Getsemanti ve yuvireco. Aheve Jesus aipo ehi gliemimbohe upe:

—Peguapi cohave, che aso ranera ayeroqui peve —ehi.

33 Aheve viraso Pedro, Santiago, Juan oyeupi. Ahese ndoyepihambovihai eté oico
34 aipo ehi:

—Che ciiritei ndavihai eté. Esepia, che hd oyandu ité manosa. Pepita rane cohave,
iyavei pemahemohara pe yeroqui pipe —ehi giiemimbohe viraso vahe upe.

35 Evocoiyase 0so tenonde catumi. Aheve oyaivi ivi rese oso, oporandu Tiipa upe
mbahe tasi vahe reimeéhi dgua oyeupe. 3¢ Oyeroqui pipe aipo ehi: “Che Ru, che
rembiaisu, ndeu niha mbahe ndayavai vahe ité: che renose co mbahe-mbahe téi sui eve;
tayapo eme che remimbotar téi, nde remimbotar rupi catu tayapo” ehi.

37 Ipare oyevi giiemimbohe upe. Ahe rumo opafio yuviroque yuvirocua. Ahese aipo
ehi Pedro upe:

—Simén, jereque?  ;Ndereflemosai eté vo que fiepei hora nde ropesii upe?
38 Pemahemoha, peyeroqui mbahe téi pipe pe viapiéhi dgua. Pe niha pequeréhi ité vifia,
pe retecuer téi rumo nipiratai péu —ehi.

39 Ichui oso iri oyeroqui, aipo ehi tupri avei ofiehe. 40 Ipare oyevise, osesapiha iri
iqueseve téi avei. Esepia, sopesii nomboyeroyai eté yuvireco, ahese ndoicatui eté ifieche
mboyevi yuvireco. 41 Imombosapisa rupi oso irise aipo ehi chupe:

—iPequefio vite vo peyu! Aviye revo peque. Osupiti ité che, Ava Riquehir, mondo dgua
ava yangaipa vahe povrive. 42 Pepiiha, yaso. Esepia, cdimi eté che amotaréhisar upe che
mondo vaher3 secoi —ehi.

Jesus ipisisa

43 Jesus onehe viteseve ohd, Judas oyepota oso chupe, ahe doce pdhu pendar
semimbohe, iyavei setd ava yugiieru quise pucu, ivira reseve-seve supi. Ahe pahi eta
rerecuar, Moisés porocuaita rese oporombohe vahe, judio rerecuareta porocuaita rupi
oyapo yuvireco. ! Yipindar rumo imondosar Judas aipo ehi: “Asovaupite vahe rese
peicuara. Ahe peipisi tupri itera seraso” ehi. 4> Oyepotase Jesus upe, oyemboya voi 0so
sese aipo ehi chupe:

—iPorombohesar! —ehi sovaupite.

46 Ahese oipisi Jesus yuvireco.

47 Semimbohe secoi vahe supi ovinose oquise pucu. Ipipe oyasia pahi rerecuar ivate
catu vahe rembiguai nambi. 48 Ahese Jesus aipo ehi ava upe:

—Pe quise pucu, ivira reseve-seve rutei co peyu che ropefa che pisi dgua. Imonda rai
vahe nungar che rereco peye. 49 Ari yacatu rupi niha pe padhuve aporombohese tiiparove
vichico, na ndapeyei eté cheu. Co rumo égiie peye icuachiapri mboaviye agua cute —ehi.

50 Ahese semimbohe ofiemosaipa oseya Jesus ahe ae tupri imoha yuvireco. 5! Mbia

chihivahe rumo turucuar pipe giierafiomi oflemama vahe supive secoi viia; 52 ahe avei
oipist yuvireco. Oipoequiifio rumo oturucuar reya oso nani tupri.

Jestis serasosa pahi rerecuar ivate catu vahe rovai

53 Evocoiyase Jesus viraso pahi rerecuar ivate catu vahe rovai yuvireco. Aheve
oflemonuha pahi eta rerecuar, judio rerecuar, Moisés porocuaita rese oporombohe vahe
avei no. 54 Pedro avei amombri rupive téi oique ité oso pahi rerecuar ivate catu vahe réta
adchisa pipe. Aheve oguapifio mbia sundao pahuve tata ipive oyepehe of.

55 Pahi eta rerecuar rumo iyavei opacatu porandusa ivate catu vahe pendar oseca-
seca téi ava ofiehe-fiehe t&i vahera Jesus rese yamotaréhisave yuca uca dgua yuvireco;
ndoicatui eté rumo yuvireco. 56 Iyavei seta iteanga téi semira yuvireco sese; oyeecopi-
copi téi rumo giiemira pipe. > Amove aipo ehi téi yuvireco seco momara agua:

58 —Ore orosendu ifiehe aipo ehise: ‘Che opara amonduru co tliparo ava téi rembiapo.
Ipare rumo mbosapi ari rupi opara amopuha. Ndahe iri chira evocoiyase ava téi
rembiapo’ ehi —ehi téi yuvireco chupe.

59 Ndahoyoyai rumo ambuae imombehusa rese.

60 Ahese pahi rerecuar ivate catu vahe opiiha oporandu Jesus upe:

—;Nderemboyevii chira vo ifiehe yuvireco chupe? ;Mbahe vo aipo nde amo-
taréhimbar ofiehe nde rese? —ehi chupe.

61 Nofieheifo ité rumo chupe. Pahi rerecuar ivate catu vahe rumo oporandu iri chupe:

—;Poropisirosar ité vo nde ereico, Tlipa imboeteipri Rahir? —ehi.

62 —Taa, ahe ité niha che aico. Pe niha che repiara peye che, Ava Riquehir, aguapise
che Ru mbahe mboavaisaréhi acato coti; ayevise avei iva quiha rese curi —ehi chupe.

63 Evocoiyase pahi rerecuar ivate catu vahe omondoro oturucuar aipo ehi:

—;Mbahe iri vo yande yaipota vite yaico? ¢4 Yasendupa niha aipo Tiipa upe ifiehe-
fiehe téisa, ;mara ehi aipo evocoiyase pe pithave? —ehi.

Ipare opacatu guasu ava, “jTomanofio ité!” ehi yuvireco chupe.

65 Ahese amove ava ondivi-ndivi sese iyavei osesacua, ipare yuvirocua-rocua sese aipo
ehi yuvireco:

—iEicua ité ru, ava evocoi ocua nde rese! —ehi-ehi yuvireco chupe.

Sundao tliparo rdrosar avei osovapete-pete yuvireco.

Pedro, “Ndaicuai vahe evocoi mbia” ehi Jesus upe

66 Pedro ivive fiachimbri pipe secoi. Aheve cufia oyepota ou pahi mborerecuar ivate
catu vahe rembiguai chupe. ¢7 Osepiase Pedro iyepehese tata ipive, omahengatu oha sese
aipo ehi chupe:

—Nde avei acoi Jesus Nazaret pendar rupindar ereico —ehi.

68 Ahe rumo aipo ehifio:

—Ndaicuai vahe ité rumo aipo mbia; ndaicuai avei aipo nde fiehesa —ehifio chupe.

Ichui osése oquendipive oh3, ahese ofiehe tacura. ¢ Omahe irise co cuiia mbiguai sese,
ahe aipo ehi ahe pendar ava yuvirecoi vahe upe:

—Co ava niha supindar ité —ehi.

70 Pedro rumo, “Ndahei eté che” ehifio. Iparemi té€i ambuae ava aheve yuvirecoi vahe
aipo ehi iri yuvireco chupe:

—Nde ité niha supindar ereico. Esepia, nde Galilea iguar ité ereico —ehi chupe.

71Pedro evocoiyase,

—iTiipa niha oicua, ndopombopai eté niha aipo, ndaicuai eté aipo mbia pe fiehesa!
—ehi.

72 Aipo iheseve, tacura ofiehe imofiuviriosa rupi. Ahese Pedro oyemomahenduha,
“Tacura fiehe yupagiiesa renondeve, mbosapi oyupagiier rupi, ‘Ndaicuai vahe evocoi
mbia’ erera cheu” ihe agiier rese. Sese oyasehd iteanga.

15

Jesuis serasosa Pilato rovai

1Cohe potase, pahi eta rerecuar, judio rerecuar, Moisés porocuaita rese oporombohe
vahe iyavei opacatu ava porandusa ivate catu vahe pendar ofiemonuha yuvireco. Ipare
oipocua-pocua Jesus seraso Pilato upe yuvireco. 2 Pilato aheve oporandu chupe:

—;Nde ité vo judio rerecuar ivate catu vahe ereico? —ehi.

—Nde niha aipo, “Ahe ereico” ere cheu —ehi.

3 Pahi eta rerecuar rumo omombehu-mbehu téi mbahe sembiaviéhi yuvireco chupe.
4 Evocoiyase Pilato oporandu iri chupe aipo ehi:

—;Mahera vo nderefiehei eté? Esepia, setd mbahe nde rembiavi omombehu yuvireco
—ehi.

>Nomboyevii eté rumo Pilato upe. Evocoiyase, “;Mara ehi rutei ptha?” ehi téi.

'77

“/Tayaticasal” ehi ava Jesds upe yuvireco
6 Mborerecuar guasu recosa ité fiepei ava soquendapri renose dgua Pascua pieta pipe
ava rehii porandusa rupi yepi. 7 Mbia Barrabas serer vahe, ahe pipeve avei soquendasa
yuvireco ambuae oporapichi vahe reseve. & Ava yugiieru Pilato upe ‘tayaposa pieta pipe
yaposa vahe yepi’ oyapave yuvireco. ? Pilato rumo aipo ehi:
—;Peipota amose vahera judio rerecuar? —ebhi.
10 Esepia, Pilato oicuafio ité ava rese yemoecatéhisa pipe sui pahi eta rerecuar

remimondo secoise. 11 Pahi eta rerecuar rumo ‘Barrabds tosé’ ombohe ati-ati uca ava
yuvireco. 12 Evocoiyase Pilato oporandu ahe ava upe:

—;Mbahe vo peipota ayapora co mbia chupe acoi, ‘Judio rerecuar’ peye vahe rese?
—ehi.

13 Ahe rumo omboyevi Pilato upe:

—iTayaticasa curusu rese! —ehi ati-atifio yuvireco.

14 Pilato rumo aipo ehi ava upe:

—;Mbabhe ité vo oyapo naporai vahe? —ehi.

Ahe rumo,

—jTayaticasa ité curusu rese! —ebhi ati-ati irifio yuvireco.

15 Evocoiyase Pilato, mbahe tupri opita dgua ava rese, omose uca Barrabds. Ipare
oinupd iteanga uca Jesus tucumbo tupeicha nungar pipe, imondo curusu rese yatica
agua.

16 Ahese sundao viraso mborerecuar réta sui ambuae oi pipe, aheve opacatu om-
boetasa omonuha yuvireco. 17 Aheve omboyemonde turucuar piraumbi vahe pipe
yuvireco, ipare yu piapri omonde fiaca rese. 18 Sdse avei yuvireco:

—ilmboeteipri judio rerecuar tasecoi! —ehi angahu yuvireco chupe.

19 Tyavei yuvirocua-rocua ivira pipe flaca rupi yuvireco sese, ondivi-ndivi avei
ofienopiha-piha avei sovai yuvireco imboeteisave angahu. 20 Mara-mara téi sereco pare,
ovirocua iturucuar piraumbi vahe yuvireco ichui, ahese omonde iturucuar ité yuvireco
sese. Ichui vinose ocarve yatica dgua yuvireco.

Jesuis yaticasa curusu rese

21 Nepei mbia Simén serer vahe Cirene pendar, Alejandro, Rufo yesupa, ahe pipe avei
oyepota chupe que co coti rupi sui ou. Ofiocua potase ocua vifia: “Erio, terevosii curusu
co Jesus vireco vahe rese” ehi voifio téi yuvireco chupe.

22Jesuss oviraso Gélgota serer vahesave yuvireco (‘Ava Aca Cangiier’ oyapave aipo ehi).
23 Tyavei uva ricuer oyeseha vahe mirra rese omondo téi yuvireco chupe. Ahe rumo
ndoihui eté. 24 Evocoiyase oyatica yuvireco. Ipare sundao iguayifio Jesus turucuar rese
‘;uma piha virasora oyeupe’ oyapave yuvireco.

25 Ahe oyatica afiihivei la nueve rupi yuvireco. 26 Curusu rese rumo omombehu mbahe
sui oyuca yuvireco: “Judio rerecuar guasu” ehi icuachiapri oi. 27 Supive avei yaticasa
fuvirio imonda rai vahe fiepei mbahe rese ipocosa coti, ambuae mbahe rese ipocoéhisa
coti. 28 Egiie ehi imboaviye icuachiapri aipo ehi vahe: “Ava mbahe-mbahe téi aposar
nungar ipdhuve serecosa” ehi.

29 Acoi ava nocuasar ifiehe-niehe téi, oneaca mbovava aipo ehi yuvireco chupe:

—Nde acoi, “Opara tiiparo amonduru. Ipare mbosapi ari rupi opa irira amopuha” ere
acoi cuese. 30 jEfiepisiro ru nde ae cute; egiieyi curusu sui! —ehi yuvireco chupe.

31Egiie ehi avei pahi eta rerecuar, oporombohe vahe avei Moisés porocuaita rese ifiehe
mara-mara téi yuvireco chupe, aipo ehi yuvireco oyeupe:

—Oipisiro ambuae. Ahe ae rumo ndoicatui ofiepisiro. 32 jPoropisirosar Israel rerecuar
guasu, toyeeroyi ahe ae curusu sui cliritei, ahese voi seroyasara —ehi.

Iyavei supive yaticapri mara ehi-ehi téi avei chupe.

Jestis mano agtier

33 Osupitise rumo mbiter ari, opa tupri pitu ivi rupi. Egiie ehi las tres rupi. 34 Ahese
tupri avei Jesus ofnehe pirata aipo ehi: “Eloi, Eloi, ;lema sabactani?” ehi, (ahe ‘che Ru
Tiipa, che Ru Tiipa, jmahera vo che reya eve?” oyapave aipo ehi).

35 Aheve ava yuvirecoi vahe rumo osenduse ifiehe, aipo ehi yuvireco:

—Pesendu aipo Tiipa iehe mombehusar Elias upe ofiehe —ehi yuvireco chupe.

36 Evocoiyase fiepei imboetasa ofia 0so mbahe saviyu vahe reca. Ahe omoaqui vinagre
pipe imondo ivira apri rese chupe ‘toihu’ oya:

—Egiie tehifio rane, ;joura piha Elfas seroyi dgua curusu sui? —ehi.

37 Ahese Jesus sdse pirata. Ipare omano. 38 Aheseve tiiparo asiasa turucuar ivate coti
sui ovo tupri. 3 lyavei sundao rerecuar Roma iguar, ahe Jesus rehdgiier rese omahengatu
oha. Osenduse Jesus rdse iyavei osepiase imano, aipo ehi:

—Supi eté catu, co mbia Tlipa Rahir ité —ehi.

40 [yavei cufia aheve amombrive osepia catu yuvinoha; ahe yuvirecoi Maria Mag-
dalena, José si Maria, ahe avei Santiago chihivahe catu vahe si iyavei ambuae cufa
Salomé. 41 Co cufia eta yuvirecoifio vahe ité Jests rupi, oipitivii vahe avei Galilea ve
yuvirecoise. Seta avei ambuae ava supi yugiieru vahe Jerusalén ve yuvirecoi.

Jesus apocatu agiier tuvipa pipe
42 Pitu ramose, ahe ari pipe oyemoingatu ava yuvireco ari mbituhusa upe nara yepi,
43 ahese José, tecua Arimatea pendar, porandusa ivate catu vahe pendar, acoi Tlpa
mborerecuasa osdro vahe oico, oqueréhisa pipe ité oique oso Pilato upe oporandu agua

Jests rehdgiier rese. 44 Pilato rumo oyepihamondii téi, “Omano” hese. Onehe sundao
rerecuar upe oporandu dgua ‘;marase vo égiie ehi?’ 45 Sundao rerecuar omombehuse
chupe, ahese omondo sehdgiier José upe. 46 Evocoiyase José virocua turucuar secose
vahe. Curusu sui seroyi pare, oimama voi eté ipipe. Ipare omoingue tuvipa ita yohopri
pipe. Ichui ita yapayere vahe pipe osovapi. 47 Maria Magdalena iyavei Maria, José si,
osepiafo yapocatuse yuvireco.

16

Jestis ocuerayevi
1 Mbituhusa ari pare, Maria Magdalena, Marfa, Santiago si, Salomé avei, ahe virocua
mbahe siacua vahe Jesus rehdgiier rese nara yuvireco. 2lyavei afiihiveive, yipindar ari

semana pipe, oyepota Jesus ruvipave icatu ramose yuviraso. 3 Aheve aipo ehi oyeupe
yuvireco:

—;Ava piha co tehdglier rovapisa virocuara yuvireco yandeu? —ehi.

40sepiase rumo ita guasu yuvireco, ndahe irise gliendave ihai, > yuviroiquese tehdgiier
ruvipave yuvireco, aheve osepia ombahe rese pocosa coti mbia chihivahe, iturucuar
pucu morochi vahe oguapise oi. Ahese cuila oyembosiquiye yuvireco. ¢ Ahe rumo aipo
ehi chupe:

—Pesiquiye eme. Pe peseca Jesus Nazaret pendar, yaticapri. Ahe rumo ocuerayevi;
ndipoi eté cohave. Pesepia ru supagiier. 7 Peso, tapemombehu semimbohe eta upe
iyavei pemombehu Pedro upe: ‘Jesus rane osora pe renonera Galilea ve. Aheve pesepiara
mbahe che remimombehu rupi tupri’ peyera —ehi.

8 Evocoiyase ahe cufia yuvinosese tuvipa sui, yuvinofla yuviraso, oririi avei
osiquiyepave. Iyavei nomombehui eté ambuae ava upe osiquiyepave yuvireco.

Jestis oyemboyecua Maria Magdalena upe
9 Jesus ocuerayevire anihiveive domingu pipe, oyemboyecua yipindar Maria Mag-
dalena upe, ahe ichui acoi siete tupri caruguar opa omboyepepi. 10 Ahe oso imombehu
supindar upe. Ahe rumo oyaseho vite oviharéhisave yuvireco. 1 Osenduse cuia fehe:
“Jesus ocuerayevi, che ité asepia” ehise, ndoviroyai eté yuvireco.

Jestis oyemboyecua fiuvirio giiemimbohe upe

12 Ipare Jests oyemboyecua iri fiuvirio giiemimbohe upe ambuae giiepiaca pipe peri
rupi. 13 Ahe avei yuviraso omboetasa upe imombehu; ndoviroya viteifio avei rumo
yuvireco.

Jestis oyocuai giiemimbohe

14 Coiye catumi téi, Jesus oyemboyecua giilemimbohe once tupri yuvirecoi vahe
upe mesave yuvinoi viteseve, ofiehengata ahe oyese yeroyaéhisa rese chupe, iyavei
ocuerayevisa mombehusar reroyaéhi rese avei. 15 Ipare aipo ehi gliemimbohe upe:
“Peso opacatu ivi rupi, pemombehu co fiehesa pisirosa resendar peico. 16 Acoi viroya
vahe, iyavei ofieapiramo vahe, ahe ofiepisirora yuvireco; acoi ndoviroyai vahe rumo,
ahe imocafiipira téi yuvirecoira. 17 Co mbahe poromondiisa omboyecuara che reroyasar
yuvireco: Che rer pipe omboyepepira caruguar ava sui. Ofiehe aveira fiehesa ndicuasai
vahe pipe yuvireco. 18 Oipisi aveira mboi yuvireco, yuviroithuse mosa oporoyuca vahe,
ndoyapoi chietera mbahe yuvireco chupe; iyavei omondose opo ava imbaheasi vahe
harive, ombogiiera aveira yuvireco” ehi.

Jestis oso ivave
19 Ofiehe pare, yande Yar Jesds oso ivave. Aheve oguapi Vu Tiipa acato coti oi.

20 Semimbohe evocoiyase opa yuviraso opacatu ivi rupi fiehesa pisirosa resendar
mombehu. Yande Yar avei oipitivii, iyavei mbahe poromondiisa pipe omboyecua uca
ité fiehesa pisirosa resendar supi eté vahe. Aipo rupive.

Lucas oicuachia Tedfilo upe

1-2 Imboeteipri Tedfilo, seta ava oicuachfa yuvireco opacatu aracahendar mbahe
imombehupri mboaviyesa cliritei yande padhuve co Jesucristo recocuer resendar. Acoi
ava yipisuive osepia vahe omombehu tupri vahe Jesucristo recocuer ava upe yuvireco,
ahe omombehu tupri avei yuvireco cheu. 3 Sese che avei opa aseca tupri yipisuive
opacatu co mbahe cua tupri dgua, Tedfilo. Ichui che amoingatu tupri pota icuachiapri
sesendar ndeu nara avei sereco. 4 Evocoiyase nde ereicua tuprira co porombohesa supi
eté vahe acoi nde mbohe agiier.

Ttipa rembiguai omombehu Juan Oporodpiramo vahe ha dgua

5> Yipindar Jesus ha renondeve, Herodes mborerecuar ivi Judea rupindar recose
aracahe, ahese aipo judio pahi secoi Zacarias serer vahe. Ahe pahi Abias rupindar secoi.
Sembireco aipo pahi Aarén suindar, ahe serer Isabel. ¢ Co fiuvirio secocuer aviye tupri
Tlpa upe; viroya tupri opacatu Yar porocuaita yuvireco. Evocoiyase ndipoi eté que
ava “mara” ehi vahe yuvireco chupe. 7 Zacarias rumo yipisuive ndatahii vahe. Esepia,
sembireco ndimembii vahe ité, iyavei oyoya ité ocuacua-cuacuami yuvireco.

8 Nepei ari aipo osupiti icuaita tliparo pipe imboetasa reseve iporaviqui dgua Tiipa
rovaque yuvireco. ° Pahi recosa ité égiie ehi aracahe suive, ahese iporavosa Zacarfas
yipindar yasiapri tliparo maranehi pipe oique vahera itaisi rapi dgua. 10 Itaisi rapi
viteseve aipo, opacatu ava oyerure yuvireco ocarve. 1 Aheseve aipo oyemboyecua yande
Yar rembiguai itaisi renda maranehi ique coti chupe. 12 Tiipa rembiguai repiase aipo,
oyembosiquiyé iteanga. 13 Tiipa rembiguai rumo aipo ehifio chupe:

—Zacarias —ehi—, eresiquiye eme. Tiipa osendu nde yeruresa. Sese nde rembireco
Isabel imembira ndeu. Ahe nde rahir rer-ra Juan. 14 Ereviharetera sese, iyavei
oyemboviharetera opacatu ava yuvireco nde rahir ohase. 15 Esepia niha, nde rahir
secocuer tuvichara oico Tlipa rovaque. Ndoihui chietera uva ricuer sai vahe, iyavei
que ambuae mbahe sai vahe; secoira rumo Espiritu Santo rese ohaéhi viteseve. 16 Egiie
ehira omongueréhi setd ava judio Yar Tiipa reroya iri dgua oico. 17 Ahe virecora
espiritu piratasa oyese oyoyara Tiipa fiche mombehusar Elfas rese ‘ava guahir rese tifiero
yuvireco oyeupe’ oya, ‘toyembohe avei ava ndiporeroyai vahe yuvireco seco catupri vahe
aracuasa mboyeroya dgua rese’ oyapave. Egiie ehira ava mbohe imoingatu yande Yar pisi
dgua sereco —ehi chupe.

18 Evocoiyase,

—;Mara ahera ptha aipo reroya? Che rumo acuacuami eté vichico, iyavei che
rembireco ocuacuami avei no —ehi T{ipa rembiguai upe.

19 —An{ —ehi chupe—. Che aico T{ipa rembiguai Gabriel, Tlipa rovaindar. Ahe niha
che mbou ndeu che fiehe agua iyavei co fiehesa aviye vahe mombehu dgua. 20 Nde
rumo ndereroyai acoi amombehu vahe ndeu. Sese co pipe suive ité nandefiehengatui
chira eico. Osupitise voi che remimombehugiier, acoi ohase nde rahir, ahese ramo
ndefiehengatura —ehi aipo Tiipa rembiguai chupe.

21 Osdro pucu téi aipo ocarve ambuae imboetasa eta yuvireco. “;Mahera piha
nose vitei tliparo pipe sui?” ehi téi yuvireco chupe. 22 Osése aipo tiiparo pipe sui,
nifiehengatui voi eté. “Naro osepia mbahe tiiparo pipe” ehifio ité aipo imboetasa eta
yuvireco chupe. Ipo ata-ata téi aipo ofiehengatuéhise mbahe mombehu oico.

23 Ipare omboaviyese ocuaita tliparo pipe, oyevi oso giiétave. 24 Coiye aipo sembireco
Isabel ipuruha oico. Judio porocuaita mboyeroyasave nose iri eté ambuae ava piri

poyandepo yasi rupi. Ipthaflemoneta: 25“Yar Tlipa ité églie ehi cheu ava che rese fieheéhi
iri 4gua yuvireco” ehi vorivetesa pipe aracahe.

Ttipa rembiguai Jesus yesu dgua omombehu

26 Coiye seis yast pipe Tiipa omondo giiembiguai Gabriel tecua Nazaret ve ivi Galilea
rupi 27 cufiatai ndaseco marai vahe upe inehe dgua; ahe serer Marfa. Ahe omenda pota
vahe cuimbahe mborerecuar guasu David suindar José serer vahe rese. 28 Tiipa rembiguai
oique co cufia rétave aipo ehi chupe:

—iMarfa, Tiipa nde rovasa, erereco mbahe icatupri vahe pitiviisa Yar Tiipa suindar!
Tiipa nde rese ité secoi; nde rovasa catu opacatu cufia sui —ehi chupe.

29 Tlipa rembiguai repiase, “;Mara oya piha co aipo ehi cheu?” ehi téi osiquiyepave
opthafiemorieta rereco. 30 Evocoiyase Tlipa rembiguai aipo ehi chupe:

—Maria, eresiquiye eme. Esepia niha, Tiipa ité nde poravo nde rovasa dgua. 3! Ciiritei
voira rumo ndemembira: ererecora nde membri; ahe serer-ra Jesus. 32 Ahe niha
secouvicha catu vahera secoira; “Tiipa seco ivate vahe Rahir secoi” ehira yuvireco chupe.
Iyavei niha Yar Tlipa ité omoinguera mborerecuar guasu seco agua inungar tamoi David
aracahe. 33 Mborerecuar guasu secoira judio recua rupi apiréhi vahera; imborerecuasa
niha apiréhi vaher3 ité secoira —ehi.

34 Evocoiyase ahe aipo ehi:

—;Mara ahera vo aipo che membi vifia? Esepia niha, ndaico vitei vahe cuimbahe rese
—ehi Tlpa rembiguai upe.

35 —Espiritu Santo ogiieyira nde harive iva quiha nungar; T{ipa giieco piratasa pipe
nde momembira. Sese acoi ohase nde membri seco maranehi vahe, “Tiipa Rahir” hesara
chupe. 3¢ Ciiritei nde mu Isabel avei ocuacuami pipe imembi oico; ahe niha ndimembii
vahe yipindar vifia, cliritei rumo vireco seis yasi omembri vie pipe. 37 Esepia niha, Tlipa
upe ndipoi eté mbahe yavai vahe —ehi.

38 Evocoiyase Marfa aipo ehi:

—Che Yar rembiguai aico, tayaviye ayase Tlipa remimbotar cheu nde fiehe rupi —ehi.

Aipo ihe pare, Tlipa rembiguai oyepepi oso ichui.

Maria oso omu Isabel piri

39 Ahese Maria oso voi eté ivitri rupi tecua ivi Judea ve. 40 Aheve aipo Zacarias réta pipe
oiquese 0s0, oyapo “avirave” omu Isabel upe. 41 Evocoiyase Isabel rie pipe omii imembri
ifiehe renduse. Ahese Espiritu Santo oique Isabel aviterve. 42 Ipare osapucai pirata aipo
ehi chupe vorivetesave:

—iTiipa nde rovasa cufia opacatu sui, iyavei osovasa nde membri! 43 Noromohai eté
che piri ereyu vaher3 vifia, che Yar si. 44 Esepia, cheu “avirave” ereyapose, che membri
omii voi vorivetesave che rie pipe. 45 jSovasapri ereico! Esepia, ereroya ité fiehesa
ndeundar. Iyavei Tipa omboaviyera gilemimombehu nde rese —ehi Isabel chupe.

46 Evocoiyase aipo ihese,

“Che niha amboetei che Yar vichico;

47 cheroriveté Tiipa che Pisirosar rese.

48 Esepia, ahe omahe che rese che reco yemominisa pipe seroyasar che recosave.

Co pipe suive, ‘Sovasapri secoi’ ehira opacatu ava yuvireco cheu.

49 Esepia niha, Tipa mbahe mboavaisaréhi, oyapo mbahe tuvicha vahe cheu.

iTpa imboeteipri catu tasecoi yepi!

50 Ahe oiparaisuereco opacatu omboeteisar yepi.

51 Nomboavai eté mbahe yapo.

Osecoreroyi ava oyemboivate ai téi vahe.

52 Viroyi mborerecuar seco pirata vahe piratasa sui; ava seco mbegiiemi vahe rumo

osecomboivate.
53 Ava yaracua pota vahe, omboaracua; ava ‘che aracua vai’ ehi vahe rumo, nomboaracuai

eté.

54 Oipitivii niha opacatu viroyasareta judio yuvirecoi vahe.
Esepia, ndasesarai eté poroparaisuerecosa mondo dgua 5° gliemimombehugiier rupi

yande ramoi aracahendar Abraham upe, ichuindar upe avei yepi no” ehi
vorivetesa pipe omu

Isabel upe.
56 Ipare Maria opita Isabel piri mbosapi yasi rupi. Ichui oyevi oso giiétave.

Juan Oporodpiramo vahe haragtier

57 Qsupitise ari Isabel upe, imembira. Ahe imembri cuimbahemi. 58 Imu iyavei
icotindar oyanduse Tiipa rembiapo mbahe aviye vahe, aipo ehi yuvireco chupe: “Aviye
ai catu Yar Tiipa secoi co cuiia rese” ehi vorivetesave yuvireco. 59 Ocho ari pipe aipo, ahe
pitani ombocircuncida yuvireco judio porocuaita mboyeroyasa pipe. Ipare aipo omondo
pota iyesupa Zacarias rer yuvireco sese vifia, %0 ichi rumo,

—An{ —ehifio—. Juan itera rumo serer —ehi.

61 —;Mahera vo? Ndipoi eté rumo nde mu rer aipo nungar —ehi yuvireco chupe.

62Evocoiyase aipo omahe pitani yesupa rese yuvireco ‘;mbahe piha ahe omondo pota
serergud vifia?’ oyapave yuvireco. 3 Evocoiyase aipo iyesupa oporandu ivirapemi rese
sese serer oicuachfa vaherd. Ahe serer oicuachia: ‘Juan serergud’ ehi imoi. Ahese
aipo opacatu ava: “;Mara ehi rutei ptha co?” ehi téi oyeupe yuvireco. ¢ Ahese ramo
Zacarias inehengatu, omboipi Tiipa upe osapucai oico. ©5 Opacatu aipo séta cotindar
oyembosiquiye téi yuvireco, iyavei aipo opacatu Judea recua rupi omombehu-mbehu
mbahe osepia vahecuer yuvireco. ¢ Mbahe osendu vahecuer rese avei aipo oporandu-
randu oyeupe yuvireco: “;Mbahe piha aipo pitani oyapora curi?” ehi. Esepia niha, supi
eté Tlipa osovasa.

Zacartas sapucai agiier
67 Zacarfas, Espiritu Santo piratasa pipe, ofiehe Tiipa oyeupe fiehesa pipe aipo ehi:

68 “rYande Yar Tiipa imboeteipri tasecoi!

iEsepia niha, ahe ou yande judio yaico vahe pisiro dgua!

69 Ombou niha Poropisirosar giiembiguai David suindar yandeu.

70 Egiie ehi imombehu opacatu ofiehengagiier mombehusar seco maranehi vahe upe
aracahe.

71 Ahe yande pisirora yande amotaréhimbar sui.

72 Egiie ehi Tiipa imbou oporoparaisuerecosa yande ramoi aracahendar upe, iyavei
iyemomahenduha dgua gliemimbotar maranehi mombehu agiier rese.

73 Evocoiyase, ‘Che supi eté ayapora evocoi mbahe’ ehi yande ramoi Abraham upe
aracahe

74yande renose dgua yande amotaréhimbar povri sui ‘tache mboetei osiquiyeéhisa pipe
yuvireco’ oya;

75 ‘toyuvirecoi che rembiepiave giieco ivisa pipe iyavei giieco maranehisa pipe ari yacatu
rupi’ oyapave.

76 Nde, che rahir, ‘Co Tiipa ivate vahe fieche mombehusar secoi’ ehira ava yuvireco ndeu.

Esepia, nde eremoingatura ava recocuer Yar pisi 4gua senondeve eico.

77 Supi eté nde niha eremboyecuara opacatu ava Tiipa upendar yuvirecoi vahe upe
angaipa sui fieroisa pisi dgua ifiepisiro dgua.

78 Esepia, yande Ru T{pa, oporoparaisuerecosa pipe ombou oporoesapesa iva pendar
yandeu yande reco mbopiasu dgua

79 jyavei ava T{ipa cuaparéhi resape dgua ‘toyuvirecoi mbahe tupri pipe’ oyapave.

Esepia, ahe inungar ava pitumimbisave yuvirecoi vahe, ocaiii t&i vahera yuvireco”

ehi Zacarfas.
80 [chui pitani ocuacua iyavei vireco piratasa Espiritu suindar oyese. Ipare rumo oso

oyemboerecua ivi iporupiréhi rupi. Coiye oyemboyecua omu Israel pendar upe oico.

Jestis yesu agiier

1Yipindar mborerecuar guasu Augusto oporocuai oico, “Tayecuachiasa opacatu tecua
rupi” ehi. 2 Ahe yipindar yecuachiasa mborerecuar Cirenio, Siria pendar réise. 3 Opacatu
ava yuviraso gliecua yacatu rupi oyecuachia dgua yuvireco.

4 Sese José avei 0sé Nazaret, Galilea ivi rupi sui oso ivi Judea rupindar tecua Belén
ve. Esepia niha, aracahendar mborerecuar guasu David aheve oha vahecuer, iyavei José
ichuindar avei secoi. ° Egiie ehi oyoya yuviraso gliembirecovi Marfa rese oyecuachia
dgua. Maria rumo imembira pota ité oico. ® Aheve oyepota ramose, osupiti ari imembira
dgua. 7 Aheve oha imembri yipindar vahe cuimbahemi. Ahese Marfa oyao omembri
turucuar pipe, égiie ehi imonieno imondo mbahe mimba rembihu riru pipe. Esepia niha,
ndoyosui eté oque dgua aheve yuvireco.

Ttipa rembiguai eta omombehu Jestis haragiier ovesa rdrosar upe yuvireco

8 Namombriimi Belén sui ovesa rarosar yuvirecoi. Aheve osdro ovesa pitu pipe
yuvireco. 9 Aviyeteramo téi oyemboyecua Tiipa rembiguai iva pendar chupe. Tiipa
porafietesa avei sendi yivii chupe yuvireco. Ahe sepiase, oyembosiquiyé iteanga téi
yuvireco ichui. 10 Ahe rumo aipo ehi chupe: “Pesiquiye eme. Esepia, che ayu mbahe
icatupri vahe mombehu dgua péu pe mboviharete dgua iyavei opacatu ava mboviharete
dgua avei no. 1 Co pipe oha David recua Belén ve Poropisirosar péu nara. Ahe niha
Tlpa Rembiporavo, pe Yargua secoi. 12Icua dgua peyosura pitani yaopri tuprimi vahe
tui mbahe mimba rembihu riru pipe” ehi.

13 Aviyeteramo téi oyemboyecua ambuae setd Tiipa rembiguai iva pendar yivii
yuvireco. Tiipa upe osapucai yuvireco aipo ehi:

14*“Imboeteipri tasecoi T{ipa ivave!
itvive ava Tiipa rembiaisu toyuvirecoi tupri oyeaisusa pipe!” ehi osapucai yuvireco.

15 Qpase oyevi Tlipa rembiguai ivave yuviraso, ahese ovesa rarosar aipo ehi oyeupe
yuvireco:

—Yaso ru Belén ve; yasepiara aipo mbahe, acoi oicua uca vahe Yar oico yandeu —ehi
yuvireco.

16 Evocoiyase ipoyava yuviraso. Ipare osepia Maria, José, Jesus pitani avei yuvireco
cute. Ahe pitani omofienomi mbahe mimba rembihu riru pipe ino. 17 Ipare yuvinose
omombehu-mbehu ambuae ava upe Tiipa rembiguai remimombehugiier pitani resendar
fiehesa yuvireco. 18 Evocoiyase opacatu ava oyepthamondii co fichesa renduse yuvireco.
19 Marfa rumo opacatu co mbahe rese oyapisacafio; ahe ehifio ité ipihafiemorietasa.
20 Qyevise ovesa rarosar yuviraso, omboetei iyavei osapucai Tlipa upe yuvireco. Esepia
niha, opacatu mbahe osendu vahe, osepia vahecuer yuvireco imombehupri rupi tupri
ité.

Jesus pitani seropovéhesa Tiipa upe tliparo pipe

210cho ari pipe ahe pitani ombocircuncida yuvireco; omondo serergud Jesus yuvireco,
ahe terer tupri avei acoi Tlipa rembiguai omombehu Maria upe imembiéhi viteseve.

22 pare omboaviyese ohari giiétave oflemoatiro adgua, ahe aipo égiie ehi Moisés
porocuaita rupi yuvireco yepi, ahese vinose pitani seraso tecua guasu Jerusalén tiiparo
pipe seropovéhe dgua Yar upe yuvireco. 23 Egiie ehi yuvireco. Esepia, Yar porocuaita
aipo ehi icuachiapri pipe aracahe: “Opacatu yipindar pitani cuimbahe mini yuviroha
vahe ipehasara Tiipa upe nara yepi” ehi. 24 Yuviraso oporerecosa reropovéhe agua
yuvireco yande Yar porocuaita rupi: “Nepei oyovaichor reseve picuhi, anise fiuvirio
apicasu peropovéhera” ehi vahe.

25 Ahe pipe mbia Jerusalén ve secoi Simedn serer vahe. Ahe mbia aviye etepri vahe.
Oyerure vahe Tiipa upe, osdro vahe avei Israel recua pendar Pisirosar imombehupri. Ahe
secoi vahe ité Espiritu Santo rese. 26 Ahe chupe Espiritu Santo opa uca oicua “eresepia
rane itera Poropisirosar T{ipa remimbou nde mano renondeve” ehi vahe. 27 Ahe ari pipe



SAN LUCAS 2:28 82 SAN LUCAS 2:52

Espiritu Santo viroguata tiiparove. Oyepotase José, Maria reseve yuvireco tliparove Jesus
pitani reropovéhe agua Tiipa porocuaita rupi tupri, 28 ahese Simedn oyemboya o0so sese,
osupi ichi sui, viroyeroqui Tlipa upe sefioha aipo ehi:

29 “Che Yar, ciiritei che, nde rembiguai, amano tuprifio itera.

Esepia niha, nde remimombehugiier eremboaviye ité cheu.

30 Asepia ité niha Poropisirosar vichico cute.

31Nde niha erembou opacatu ava rembiepiave.

32 Ahe niha poroesapesa ité secoi.

Esepia, omboyecuara mbahe supi eté vahe ava ndahei vahe judio yuvirecoi vahe upe,
iyavei omondara poromboeteisa nde recua Israel pendar judio yuvirecoi vahe upe”

ehi oyeroqui.

33José iyavei Marfa ndoyembovihai téi yuvireco pitani rese Simedn yeroqui renduse.
34 Evocoiyase Simedn osovasa ahe pitani iyesupa reseve. Ipare aipo ehi ichi Marfa upe:

—Esendu, co pitani reroyaéhisa pipe setd yande mu judio oviapira mbahe téi pipe
yuvireco; ambuae rumo seroya pipe sovasapri yuvirecoira. Ahe avei omboyecuara
mbahe ava upe. Amove rumo viroirofiora yuvireco. 35 Ipipe sui ava pihafiemofietasa
icuasara curi. lyavei co opacatu mbahe tasira nde piha pipe inungar quise pucu osasara
nde piha vifia —ehi chupe.

36 Aheve avei cufia cuacuami yaracua vahe secoi, ahe serer Ana, Fanuel rayri, Aser
suindar. Ocufiataimiseve rumo omenda, iyavei secoi raimi téi omer rese siete araviter
rupive. 37 Cliritei secoi omer mano pare ochenta y cuatro araviter. Nosei eté tiiparo pipe
sui oico. Egiie ehi yande Yar mboetei pitu, ari rupi oyecuacusa pipe iyavei oyeruresa pipe
avei oico no. 38 Ahe evocoiyase ahesa reseve avei ou pitani upe, “Aviye ndeu” ehi Tlipa
upe. Ipare ofiehe secocuer rese opacatu ava Jerusalén pendar osiro vahe giiecua pisiro
agua upe oico.

Jesus pitani reroyevi aglier Nazaret ve
39 Evocoiyase opacatu Moisés porocuaita mboaviyere, opa oyevi Galilea pendar giiecua
Nazaret ve yuvireco. 40 Ahese pitani ocuacua catumi imbahecua-ecua irimi eté oico
iyavei ipirata catu irimi. Esepia, T{ipa osovasa ité sereco no.

Jesus chihivahe tiiparo pipe secoi

411yesupa yuviraso araviter yacatu Jerusalén ve Pascua pieta repia yepi. 42Jesus doce
araviter virecose, ahese viraso iyesupa Jerusalén ve oyeupi pieta repia yuvireco. Esepia,
égiie ehi eté judio recocuer pietase yuvireco yepi. 43 Ahe pieta pare voi, oyevise yuvireco
gliecosave, ahese Jesus opitafio Jerusalén ve; ichi rumo iyavei tu José ndoicuai eté ipitase
yuvireco. 44 “Oufio revo ava pahu rupi” ehi yuvireco chupe vifia; aipo ehifio ité fepei ari
pipe yuvireco chupe. Oseca téise rumo omu pahu rupi, iyavei omboripar pahu rupi avei
no, 4> ndoyosui eté yuvireco. Ahese oyevi iri téi Jerusalén ve seca yuvireco.

46 Imombosapisa ari pipe oyosu ramo tliparo pipe yuvireco. Aheve oguapi ava Tiipa
porocuaita rese oporombohe vahe pahuve of; oyapisaca ifiehe rese iyavei oporandu-
randu ahe ava upe T{ipa Nehengagiier rese oi. 47 Evocoiyase opacatu ava ndoyembovihai
téi imbahecua vaisa rese yuvireco. Esepia, oporanduse mbahe rese yuvireco chupe,
omboyevi tupri voi-voifio ité fichesa. 48 Oyosuse iyesupa, oyepithamondii yuvireco.
Ahese ichi aipo ehi chupe:

—Che membri, ;mahera vo égiie ere eico oreu? Nde recasa téi opacatu rupi, ore
mopihafiemorieta ati uca eve —ehi.

49 Evocoiyase,

—;Mahera vo che reca co coti rupi téi peye peico? ;Ndapeicuai vo che Ru réta pipe
aico vahera? —ehi osi upe.

50 [yesupa rumo ndosenducuai eté aipo oyeupe hesa yuvireco.

51 Evocoiyase oyevi Nazaret ve oso supi. Aheve omboyeroyaiio ité oyesupa. Ichi niha
opacatu co mbahe rese oyapisacafio ité. 52 Ahese Jesus ocuacua-cuacua iri, iyetei catu

avei imbahecua catu iri avei oico no. Secoi tupri ai eté Tlipa upe iyavei ava eta upe avei
no.

3

Juan Oporodpiramo vahe secoi ivi iporupiréhisa rupi
1 Quince araviter pipe mborerecuar guasu Tiberio recose, Poncio Pilato evocoiyase
mborerecuar secoi Judea rupi, Herodes avei mborerecuar secoi Galilea ve, tivri Felipe
evocoiyase mborerecuar secoi Iturea ve iyavei Traconite ve, Lisanias avei mborerecuar
secoi Abilinia ve. 2 Ands iyavei Caifds ahe pahi rerecuar ivate catu vahe yuvirecoi.
Ahese Tiipa, “Emombehu che fiehe ava upe cute” ehi Zacarfas rahir Juan upe oico ivi
iporupiréhisave. 3 Juan evocoiyase 0so opacatu iai Jordan ivii oico, supi aipo ehi ava
upe: “Pemboasi pe angaipa, peyevi Tiipa upe, ahese opodpiramora Tiipa péu fiero agua
pe angaipa rese” ehi. 4Co yaviye ité Tiipa fiehe mombehusar Isafas rembicuachiagiier
pipendar aipo ehi vahe:
“Sendusa ivi iporupiréhisave ava sapucaisa aipo ehi vahe:
‘Pemoingatu yande Yar raper3, pemohivi tupri avei’ ehi.
5 ‘Evocoiyase opacatu ivisocuer opara imboapiposa chupe, opacatu ivitri ivate vahe
iyavei ivitri mini opara imboyoyasa tupri no.
Acoi peri ipari vahe, ahe imohivisapara; peri ipicucu ati vahe opara imboapiposa tupri
chupe.
6 Iyavei opacatu ava osendura fiehesa pisirosa resendar Tiipa remimbou yuvireco cute’

ehi vahe” ehi.
7 Ava rehii yuvinosepa chupe ‘tayande dpiramo’ oyapave yuvireco vifia. Ahe rumo

aipo ehi: “jPe mboi mboetasa téi peico! ;Ava vo, ‘Peséra Tiipa fiemoirosa ou vahera
sui’ ehi tupri téi péu? 8 Yipindar toyecua tupri rane yande Yar upe peyevisa pe angaipa
mboasisa pipe. lyavei ndapeyeroyai chira ‘ore Abraham suindar oroico’ pe hesa rese téi
pefepisiro dgua. Esepia, Tiipa oicatufio ité co ita sui Abraham suindar nungar tupri apo
dgua oyeupe nara yepi.  Hacha niha imoingatusa voi eté opacatu ivira iha naporai vahe
sapo rupi yasia dgua yepi. Yasiapri evocoiyase imondosapara tatave” ehi.

10 —; Mbahe piha evocoiyase oroyapora ore recocuer recuiiaro agua oroico? —ehi ava
rehii oporandu yuvireco chupe.

11 —Pe pereco vahe fuvirio pe camisa, fiepei pemondo ava ndovirecoi vahe upe;
iyavei pe pereco vahe tembihu, pemboyahomi téi ambuae ava ndovirecoi vahe upe —
ehi imboyevi ava upe.

12 Yugiieru avei moviro ava sui guarepochi rerocuasar ‘tayande dpiramo’ oyapave
yuvireco. Ipare oporandu Juan upe mbahe rese yuvireco:

—Porombohesar, jmbahe vo ore oroyapora Tiipa rupi ore guata dgua oroico? —ehi
yuvireco chupe.

13 Evocoiyase aipo ehi ahe ava yuvirecoi vahe upe:

—Ani perocua catu iri guarepochi péu imombehusa sui —ehi.

14 Tyavei amove sundao oporandu mbahe rese yuvireco chupe:

—Ore no, ;mbahe vo ore oroyapora? —ehi.

—Ndaperocuai chietera que mbahe ambuae ava sui, ndapefiehe-fiehe téi chira ava upe
sembiapoéhi rese, iyavei peyembovihafiora pe poraviqui repri rese —ehi sundao upe.

15 Ava rumo, “;Ndahei ptha co Poropisirosar sirombri secoi?” ehi t&i Juan upe
yuvireco. 16 Juan rumo aipo ehi opacatu ava upe: “Che opodpiramo i pipe téi; oura
rumo ambuae che raquicuei, ahe pe dpiramora Espiritu Santo tata nungar pipe. Ahe
seco pirata catu vahe secoi che sui. Sese cheu ndiyai eté ahe ipitaquisa yora dgua ichui”
ehi. 17 “Ahe giieru trigo mbovevesa ihigiier sui ipeha dgua. Sahii evocoiyase yapocatusa,
ihigiier rumo imondosa tata apiréhi vahesave” ehi ava upe.

18 Omombehu-mbehu vite fiehesa aviye vahe ava upe ‘toyemongueréhi giiecocuer
recufiaro dgua yuvireco’ oya. 1°Ipare rumo Juan ofiehe pirata mborerecuar Herodes upe

secocuerai rese. Esepia, vivri Felipe rembireco Herodias rese secoi, iyavei setd ambuae
mbahe naporai vahe sembiapo. 20 Sese Herodes oyapoiio ambuae mbahe téi: seroyaéhisa
pipe osoquenda ucafio Juan sereco.

Jesus dpiramosa
21 Yipindar rumo voquenda vite€hiseve Juan ofiapiramo seta ava oico, aheseve avei
ofnapiramo Jesus. Jesus yerure viteseve, aviyeteramo téi oyemboi tupri iva. 22 Ipare
Espiritu Santo oglieyi ou iharive apicasu nungar, iyavei oyeendu fiehesa iva sui aipo ehi

vahe:
—Nde che Rahir ereico, che rembiaisu; sese aviha ité nde rese —ehi.

Ava eta oyesu vahe Jesucristo yesu renondeve

23 Jesus virecose treinta araviter, ahese ramo omboipi oporombohe. Ahe icuapri vahe
ité José rahir secose vifia. José Eli rahir secoi, 24 Elf evocoiyase Matat rahir, ahe Matat
evocoiyase Levi rahir, Levi evocoiyase Melqui rahir, ahe Melqui evocoiyase Jana rahir,
Jana evocoiyase José rahir, 25> ahe José Matatias rahir, Matatias evocoiyase Amés rahir,
ahe Amoés evocoiyase Nahiim rahir, Nahum evocoiyase Esli rahir, ahe Esli Nagai rahir,
26 Nagai evocoiyase Maat rahir, ahe Maat Matatias rahir, Matatias evocoiyase Semei rahir,
ahe Semei evocoiyase Josec rahir, Josec evocoiyase Juda rahir, 27 ahe Juda Joandn rahir,
Joanan evocoiyase Resa rahir, ahe Resa evocoiyase Zorobabel rahir, Zorobabel evocoiyase
Salatiel rahir, ahe Salatiel Neri rahir, 28 Neri evocoiyase Melqui rahir, ahe Melqui
Adi rahir, Adi evocoiyase Cosam rahir, Cosam evocoiyase Elmadam rahir, Elmadam
evocoiyase Er rahir, 29 ahe Er Jesus rahir, Jests evocoiyase Eliezer rahir, ahe Eliezer Jorim
rahir, Jorim evocoiyase Matat rahir, 30 ahe Matat Levi rahir, Levi evocoiyase Simedn
rahir, ahe Simedn evocoiyase Judd rahir, Judd evocoiyase José rahir, ahe José Jonam
rahir, Jonam evocoiyase Eliaquim rahir, 31 Eliaquim Melea rahir, ahe Melea Mena rahir,
Mena evocoiyase Matata rahir, ahe Matata evocoiyase Natan rahir, 32 Natdn David rahir,
ahe David evocoiyase Isaf rahir, Isaf Obed rahir, ahe Obed evocoiyase Booz rahir, Booz
Sala rahir, ahe Sala evocoiyase Naasén rahir, 33 Naasén Aminadab rahir, ahe Aminadab
evocoiyase Admin rahir, Admin evocoiyase Arni rahir, Arni evocoiyase Esrom rahir, ahe
Esrom evocoiyase Fares rahir, Fares evocoiyase Juda rahir, 34 ahe Juda Jacob rahir, Jacob
evocoiyase Isaac rahir, ahe Isaac Abraham rahir, Abraham evocoiyase Taré rahir, Taré
evocoiyase Nacor rahir, 3> ahe Nacor Serug rahir, Serug evocoiyase Ragau rahir, ahe
Ragau evocoiyase Peleg rahir, Peleg Heber rahir, ahe Heber evocoiyase Sala rahir, 3¢ Sala
Cainan rahir, ahe Cainan evocoiyase Arfaxad rahir, Arfaxad evocoiyase Sem rahir, ahe
Sem evocoiyase Noé rahir, Noé evocoiyase Lamec rahir, 37 ahe Lamec Matusalén rahir,
Matusalén evocoiyase Enoc rahir, Enoc evocoiyase Jared rahir, ahe Jared Mahalaleel
rahir, Mahalaleel evocoiyase Caindn rahir, 38 ahe Cainan evocoiyase Ends rahir, Ends
evocoiyase Set rahir, ahe Set Adan rahir, Adan evocoiyase Tiipa rahir.

4

Jestis recodhasa

1Jesus Espiritu Santo rese ité secoi. Ahe 0sé iai Jordan sui oso. Ipare Espiritu viroguata
ivi iporupiréhisa rupi. 2 Aheve cuarenta ari secoise Caruguar osecodha. Ndocarui avei
oico. Sese ndasiepoi eté. 3 Caruguar evocoiyase aipo ehi chupe:

—Tiipa Rahir ité nde recose, co ita sui eyapo pan ciiritei —ehi.

4Evocoiyase Jestis omboyevi chupe:

—Che Ru fiehe rumo icuachiapri pipe aipo ehi: ‘Ndahei chira pan suifio ava
yuvirecovera’ ehi —ehi Caruguar upe.

5 Ipare Caruguar viraso ivate vahesave. Aheve fiepei reseve opacatu ava-ava téi
mborerecuasa ivi pipendar omboyecua chupe. ¢ Ipare aipo ehi chupe:

—Che amondora opacatu ivi rupindar mborerecuar piratasa iyavei mbahe porafiete
vahe nde povrive. Esepia niha, co opacatu cheu imboupri; iya ité amondo vahera ava

upe che remimbotar rupi. 7 Acoi erefienopihase cheu che mboetei agua, ahese opacatu
co mbahe ereipisira nde mahera —ehi téi Caruguar chupe.

8 —[cuachiapri pipe rumo: ‘Emboetei nde Yar Tiipa, ahe giierafio tupri avei erem-
boyeroyara’ ehi —ehi Caruguar upe.

9 [pare Caruguar viraso oyeupi tecua guasu Jerusalén ve. Aheve oviroyeupi tiiparo
apiterve. Aheve Caruguar aipo ehi chupe:

—Ttipa Rahir ité nde recose, eviapi cohave sui. 10 Esepia niha, icuachiapri pipe:
‘Tlipa oyocuaira giiembiguai eta nde raro dgua.
11 Ahe nde mopuhara yuvireco que fiepei ita nde momara ragiier sui’ ehi —ehi Caruguar

chupe.

12Evocoiyase omboyevi Caruguar upe:

—iAni! Icuachiapri pipe niha aipo ehi avei: ‘Nderesecodhai chira nde Yar Tiipa’ ehi
—ehi chupe.

13 Ahese Caruguar ndoicatu iri eté Jesus recodha dgua oico. Ipare oyepepifio raimi téi
o0so ichui.

Jestis omboipi oporombohe Galilea rupi
14Jesus, Espiritu Santo reco piratasa pipe, oyevi oso Galilea ve. Ipare serdcua oguata
opacatu tecua-tecuami rupi. 15 Esepia, ahe oporombohe judio tliparo pipe oico. Ahese
opacatu ava omboetei yuvireco.

Jesus oyevi Nazaret ve

16 Ichui Jesus oyevi Nazaret ve ocuacua agiierve. Aheve judio mbituhusa ari pipe oique
tlparove inungar oyapo yepi. Ahese opiiha ‘tayeroqui icuachiapri maranehi pipe’ oya.
17 Evocoiyase tliparo rese fiangarecuar pitiviisar omondo T{ipa fiehe mombehusar Isafas
rembicuachia chupe. Oyorase ahe cuachiar, oyeroqui icuachiapri aipo ehi vahe pipe oha:
18 _*“yar Espiritu secoi che rese.

Esepia niha, ahe ombou che cuaitard cheu co fiehesa aviye vahe mombehu dgua ava
iparaisu vahe upe.

Che cuaita avei ava mbahe-mbahe téivrive yuvirecoi vahe senose dgua ichui, iyavei ava
ndasesapisoi vahe ambosarecora; iyavei che cuaita ava mbahe-mbahe téi rasicuer
oiporara vahe sui senose agua,

iyavei ‘cliritei Yar oyemoingatu oporovasasa mondo dgua péu’ he d4gua” ehiicuachiapri
pipe

—ehi oyeroqui.

20 Sese oyeroqui pare, oyapoapipa cuachiar imondo tiiparo rese flangarecuar pitiviisar
upe. Ipare oguapi oi ava rembiepiave. Ahese opacatu tiiparo pipendar omahe ati
yuvireco sese. 21 Evocoiyase ahe ofiehe aipo ehi:

—Cliritei yaviye co icuachiapri pipendar opacatu pe rovaque —ehi.

22 Opacatu ava ofiehe tuprifio ité yuvireco sese. Ndoyembovihai téi ifiehe tupri
renduse yuvireco. Oporandu-randu rumo yuvireco oyeupe:

—;Ndahei vo acoi co José rahir t&i? —ehi yuvireco chupe.

23 Ahe rumo aipo ehi ava upe:

—Pe aipo peyera cheu: ‘Oporombogiiera vahe, efieposano nde ae eico’ peyera. Ipare
aipo peyera cheu: ‘Acoi orosendu vahe nde rembiapogiier Capernaum pipe, égiie ere avei
eyapo cohave nde recua pipe ité’ peyera cheu —ehi.

24 —Supi eté, ndipoi eté niha que nepei yepe Tiipa fiehe mombehusar oipisi tupri vahe
gliecua pipe yuvireco yepi. 25 Supi tupri ité Tlipa fiehe mombehusar Elias recose, ifiche
rupi tupri ndoquii eté mbosapi araviter yemombitesa rupi oico. Sese oime tiavor opacatu
Israel ivi rupi aracahe. Ahese setd etepri cufia imer mano vahecuer oime Israel recua rupi
vifia, 26 T{ipa rumo nomondoi Elfas cufia imer mano vahecuer Israel pendar upe ipitivii
agua. Egiie ehi rumo omondo cufia ndahei vahe Israel pendar ipitivii dgua. Ahe cufia
tecua Sarepta pendar, ahe Sarepta Sidén ipiimindar. 27 Iyavei setd ava oime Israel recua

pipendar imbaheasi vahe lepra rerecosar yuvireco evocoi Tiipa fiche mombehusar Eliseo
recose. Evocoi ava yuvirecoi vahe rumo ndipoi eté que fiepei ocuera vahe yuvireco;
Naaman afio rumo Eliseo opa uca ombogtiera, ahe mbia Siria pendar ndahei vahe Israel
pendar secoi —ehi ava upe.

28 Ahese opacatu ava judio tliparo pipendar ofiemoiré iteanga yuvireco sese aipo
mbahe renduse. 2° Sese opa voi eté opiiha Jesus reraso dgua tecua pipe sui ivitri ivi
socuerve yuvireco, ahe iharive tecua yaposa. Ahe ichui oiti pota yuvireco vifa. 3°Jesus
rumo ipahu sui 0sé tuprifio oso.

Jestis ombogiiera mbia caruguar vireco vahe oyese

31 Ichui Jesus oso Capernaum ve, ahe tecua Galilea rupindar. Aheve ombohe ava
oico mbituhusa ari pipe. 32 Ipare opacatu ava, “iMara ehi rutei!” ehi t&i iporombohesa
renduse yuvireco. Esepia niha, ahe ofiehe giieco piratasa pipe.

33 Aheve judio tliparo pipe oime mbia vireco vahe caruguar oyese, ahe ofiehe pirata
Jesus upe:

34 —;Ore marfieco téi eme eve! jMahera ereyufio téi cohave oreu, nde, Jests Nazaret
pendar! ;Ereyu vo ore mocani dgua téi? Che orocua ité. Nde niha seco maranehi vahe
ereico Tlipa suindar —ehi chupe.

35 Evocoiyase,

—iQuiriri, esé co mbia sui! —ehi ofiehe pirata caruguar upe.

Ahese caruguar omboviapi ahe mbia ava rovai, osé ocua ichui; nomomarai eté rumo.
36 Opacatu ava oyembosiquiye, iyavei oporandu-randu téi mbahe rese oyeupe yuvireco:

—;Mara ehi vo aipo ofiehe oico? jEsepia, co mbia opiratasa pipe oyocuai caruguar ava
sui imose dgual —ehi yuvireco.

37 Sese Jesus rerdcua oyandu opacatu tecua-tecuami ivirindar yuvireco.

Jestis ombogiiera Simén Pedro rembireco si
38 Evocoiyase Jesus osé judio tliparo pipe sui oso, oique Simén Pedro rétave.

Simén rembireco si sohi iteanga ou. Evocoiyase ofiche ahe pendar sese Jests upe
‘tombogiierami téi’ oyapave yuvireco. 3° Evocoiyase Jesus oyeaivi oso chupe sohi sui
imbogiiera dgua. Ocuera pare voi ahe cufna onarapuha; ohafieco ahe ava yuvirecoi vahe
rese.
Jestis ombogiiera setd ava imbaheast vahe

40 Ari so ramomise opacatu ava imbaherasisa ambuae téi vahe giieru Jesds upe
yuvireco. Ahe evocoiyase opo omondo iyacatu iharive fiepei-pei imbogtiera. 4! Iyavei
setd ava sui opa omose caruguar. Evocoiyase caruguar osapucai téi aipo ehi yuvireco:

—iNde acoi T{ipa Rahir ité ereico! —ehi.

Ahe rumo ofiehe pirata caruguar upe, nomonehe iri. Esepia niha, caruguar oicua ité
ahe Tlipa Rembiporavo seco rese yuvireco.

Jestis oporombohe judio tiiparo rupi oico
42 Ahere ayihive cGhe ramomise, Jests osé tecua pipe sui, 0so ivi iporupiréhisave.
Ava rumo oseca-secafio ité yuvireco; osupitifio ité secosave yuvireco. Oipota ahe oyesui
ichoéhi dgua ité yuvireco vina. 43 Ahe rumo aipo ehi ava eta upe:
—Tamombehu rane catu ambuae tecuave avei fiehesa aviye vahe Tlipa mborerecuasa
resendar ava upe. Esepia, aherd niha che mbousa —ehi.
44 Egiie ehi Jests oguata oporombohe Judea tiiparo rupi oico.

5

Pira mboha ati aglier
1 Nepei ari Jests secoi ipa Genesaret popi rupi. Aheve ava rehii oyepota yuvireco
chupe, oyere ati yuvireco sese. Esepia niha, ahe osendu pota ité Tiipa Nehengagiier
yuvireco. 2 Aheve oime fiuvirio carite imbehi popive. Ahe ava pira mbohasar

opa yuvinose evocoi carite pipe sui yuvireco. Ipare opira mbohasa oyosei yuvinoi.
3 Evocoiyase Jesus osepiase, oha Simén carite pipe iyavei aipo ehi chupe: “Tosiri catumi
téi chihi coi coti iai popi sui” ehi. Ipare oguapi of carite pipe. Aheve ombohe ava cute.
4 Ofiehe pare aipo ehi Simén upe:

—Yaso ipa tipi catu vahesave. Aheve erembohara pira —ehi.

5Simén rumo omboyevi chupe:

—Porombohesar, orosdha t& niha pitu momba pira mboha oroico. Nde porocuaita
pipe rumo amondo irira pira mbohasa ive —ehi.

6 Egiie ehise, pira rehii omondoromi ombohasa yuvireco. 7 Ahese oyaiti yuvireco
omboetasa evocoi ambuae carite pipe yuvirecoi vahe upe ‘toyugiierumi yande pitivii’
oyapave yuvireco chupe. Ahe yugiieru chupe. Ipare opa fiuvirio carite omboapipo tupri
yuvireco; seni iri rumo omondo ipive. & Co mbahe repiase, Simén Pedro ofienopiha oso
sovai aipo ehi chupe:

—iEyepepimi téi che sui, che Yar! {Esepia, che yangaipa vahe téi aico! —ehi.

9 Esepia, Simon iyavei opacatu ava yuvirecoi vahe supi osiquiyé iteanga co pira rehii
repiase yuvireco. 19 Iyavei Simén mboetasa ambuae carite pipendar ahe Santiago, Juan
Zebedeo rahir yuvirecoi. Jesus rumo aipo ehifio Simén upe:

—Eresiquiye eme; co pipe suive inungar pira eremboha, églie ere aveira ava reca cheu

nara —ehi.
11 Evocoiyase opa vinose carite ivi atasave yuvireco, oseyapario opacatu mbahe. Ipare
yuviraso supi.

Jesus ombogiiera ava lepra rerecosar

12 Nepei ari Jesus secoise tecua pipe, aheve oime mbia lepra vireco vahe opacatu
glietecuer rese. Jesus repiase, ofienopiha oyeaivi oso chupe. Ipare oporandu aipo ehi:

—Che Yar, ereipotase, iya nde che mbogiierami eve —ehi chupe.

13 Evocoiyase, opocose sese,

—Aipota. jErecuerara ciiritei! —ehi chupe.

Aipo ihe ramoseve voi eté ocuera. 14 Ipare oyocuai aipo ehi chupe:

—Eremombehu eme nde cuerasa ambuae ava upe; esoflo, eyemboyecua judio pahi upe.
Ipare eicuavéhe nde porerecosa nde cuerasa resendar Moisés porocuaita rupi. Ipipe sui
toicua opacatu ava nde cuerasa yuvireco —ehi chupe.

15 Jesus rerdcua rumo oyembouvicha catu-catu iri eté. Evocoiyase setd ava oyemboya
yuvireco sese ifiche rendu dgua ‘tayande mbogiierami téi yande mbaherasisa sui’
oyapave yuvireco. 16 Ava rehii sui rumo amove Jesus oyepepifio ahe aemi oyerure dgua
yepl.

Jestis ombogiiera ava ndoguatai vahe

17 Nepei ari Jestis oporombohe oico. Yar Tiipa piratasa vireco oyese ava mbogiiera
dgua. Aheve avei oguapi yuvinoi fariseo, Moisés porocuaita rese oporombohe vahe avei
ipiri yuvireco. Ahe yugiieru opacatu Galilea tecua-tecuami rupi sui yuvireco. tvi Judea
rupi sui, tecua Jerusalén sui avei yugiieru no. 18 Ahese ava ndoguatai vahe giieru supa
pipe yuvireco. Viroique pota oi pipe sovai eté seroyi dgua yuvireco vifia; 1 ndoicatui
eté rumo seroique yuvireco ava rehii pahu rupi. Evocoiyase viroyeupi yeupisa rupi ahe
oi ipe vahe harive yuvireco. Aheve virocua teca ichui. Supi viroyi imbaheasi vahe supa
pipe imondo yuvireco opacatu ava rembiepiave sovai. 20 Ahe oicuase co mbia yuvirecoi
vahe oyese yeroyasa, ahese aipo ehi imbaheasi vahe upe:

—Che mboripar, che fiero nde angaipa rese ndeu —ehi.

211chui oporombohe vahe Moisés porocuaita rese iyavei fariseo ipthafiemofieta ati voi
téi yuvireco: “Co mbia oyemboivate ai téi vahe Tiipa fiehe nungar pipe téi; Tlipao ité
niha oicatu ava angaipa upe oflero dgua” ehi téi oyeupe yuvireco.

22 Ahe rumo oicuario ité ahe ava pihafiemorietasa. Evocoiyase aipo ehi chupe:

—iMahera vo pepihafiemorieta rai téi che rese! 23 ;Uma rupi vo fiehesa ndayavaimi
catu: ‘Nde angaipa rese che fiero ndeu’” hesa piha, anise: ‘Epiiha, eguata’ hesa tie?
24 Tapeicua ru che, Ava Riquehir, areco ité mborerecuasa co ivi pipe ava angaipa upe
che fiero dgua —ehi.

Evocoiyase,

—Efarapuha, esupi nde rupa, eso nde rétave —ehi imbaheasi vahe upe.

25 Ahese opiitha voi ava rovaque, osupi vupagiier. Ipare osapucai oso giiétave Tiipa upe.
26 Ahese opacatu tupri ité ava, “jToo! ;Mara ehi rutei ptha co?” ehi té imboeteisave
yuvireco. lyavei osiquiyepave aipo ehi yuvireco:

—Co pipe yasepia mbahe ndayasepiai vahe ité —ehi.

Jests ofiehe Levi upe

271chui osése Jesus, osepia mbia Roma ve nara guarepochi rerocuasar Levi serer vahe,
ahe guarepochi rerocuasave chini. Sepiase,

—Erio che rupi —ehi chupe.

28 Evocoiyase Levi opiiha. Oseyapa oporaviquisa, 0so supi.

29 Tpare Levi oyapo pieta guasu chupe nara giiétave. Aheve iyemborisave setd
imboetasa ava guarepochi rerocuasar iyavei ambuae ava ocaru yuvinoi ipiri. 30 Pieta
repiasar fariseo yuvirecoi vahe rumo iyavei ipdhu pendar Moisés porocuaita rese
oporombohe vahe avei, ahe omboipi semimbohe upe ofieche mara aipo ehi yuvireco
chupe:

—iMahera ru pecaru iyavei pecahu guarepochi rerocuasar rese iyavei ambuae ava
yangaipa guasu vahe rese téi avei no! —ehi.

31Jestis rumo aipo ehi chupe:

—Ava nimarai vahe ndosecai eté oporoposano vahe; imbaheasi vahefio rumo oseca
yuvireco. 32 Esepia, che ndayui ava seco catupri vahe reca; che rumo ayu ava yangaipa
vahe reca Tiipa uve iyevi dgua yuvireco —ehi.

Yecuacusa rese fiehesa
33 Ipare ava oporandu yuvireco chupe:

—;Mahera vo oyecuacu serai iyavei oyerure Juan Oporodpiramo vahe rupindar
yuvireco, fariseo rupindar avei no; nde remimbohe rumo yuvirocarufio ité, yuviroihufio
avei no? —ehi.

34 Ahe rumo omboyevi chupe aipo ehi:

—Ndiyai eté ichohopri mboyecuacu mendasave imer oicove viteseve ipdhuve.
35 Oimera rumo ari imer reraso dgua ichui, ahese ramo oyecuacura yuvireco cute —ehi.

36 Jyavei ambuae mbahe rese oporombohe imboyevi dgua:

—Ndiyai eté ava upe virocua vaherd turucuar ipiasu vahe sui ambuae turucuar
cuacuami vahe apete dgua. Esepia niha, égiie ehise evocoiyase turucuar ipiasu vahe
omomara; iyavei turucuar ipiasu vahe apirer naporai chira turucuar cuacua vahe rese
—ehi—. 37 Iyavei no, ndiyai eté nofnasa uva ricuer piasu mbahe pirer cuacua pipe no.
Esepia niha, égiie ehise, uva ricuer piasu evocoiyase opara ombopu mbahe pirer cuacua
vifia, églie ehira oyepiyerepa, mbahe pirer avei evocoiyase ocaiii téira vifia. 38 Uva ricuer
piasu rumo yamondora mbahe pirer piasu pipe. 39 Iyavei ndipoi eté que ava oihu vahe
uva ricuer ipiasu vahe yuvireco uva ricuer cuacua vahe yusei ai pare. Esepia niha, ava
aipo, ‘Co uva ricuer cuacua vahe aviye catu vahe yepi’ ehi yuvireco —ehi ava upe.

6

Jesuis remimbohe oipoho trigo mbituhusa ari pipe yuvireco
1 Nepei mbituhusa ari pipe Jesds viroguata gilemimbohe mbahe miti pahu rupi.
Semimbohe evocoiyase oipoho-poho yuviraso trigo rahii. Ipare oyequii opo pipe sahii
yuvireco igua. 2Evocoiyase fariseo osepiase, aipo ehi yuvireco semimbohe eta upe:
—iMahera peporaviquifio téi co mbituhusa ari pipe peico! —ehi.

3 Jestis rumo omboyevi chupe:

—Peicua téi niha icuachiapri aracahendar mborerecuar guasu David rembiapogiier
resendar fiehesa ondugiier reseve ndasiepoise yuvireco. 4 Ahe niha oique ité Tiipa réta
pipe, opoco pan imboeteipri Tlipa upendar rese evocoi pahi upe giierafio ipotasa vahe
ihu dgua yepi. Ahe rumo ohu, ondugtier tohu avei omondo —ehi.

5Iyavei aipo ehi chupe:

—Ava Riquehir mbituhusa ari rerecuar ité secoi —ehi fariseo upe.

Jesuis ombogtiera mbia ipo nomii vahe

¢ Ambuae mbituhusa ari pipe, Jesus oique judio tliparo pipe oporombohe oico. Aheve
mbia yasu coti ipo nomii vahe secoi. 7 Moisés porocuaita rese oporombohe vahe,
fariseo avei omahengatu Jests rese yuvireco ‘;jombogiierara piha co mbia mbituhusa
ari pipe? oya; ‘yaifiehengapo angahu’ oyapave téi yuvireco. 8 Ahe rumo oicuafio ité
ipihaflemorietasa oico. Ipare aipo ehi evocoi mbia ipo nomii vahe upe:

—Epiiha cohave terehid ava pahuve —ehi.

Ahe mbia evocoiyase opiiha, opita aheve oha 9 Ahese Jesus oporandu ahe ava upe:

—Aporandura mbahe rese péu —ehi—. ;Mbahe vo yaposara mbituhusa ari pipe yepi,
mbahe tupri piha, anise mbahe naporai vahe tie? ; Yaipisiro piha ava recocuer; yamocafii
uca téi tie? —ehi.

10 Evocoiyase omahengatu oyese ava oyere tupri vahe rese. Ipare aipo ehi ava ipo
nomii vahe upe:

—Eichoho nde yiva —ehi.

Ahe mbia evocoiyase oichoho oyiva; evocoiyase ipo ocuera tupri ité. 11 Evocoiyase
oflemoiro catufio ité yuvireco sese, iyavei oporandu-randu oyeupe yuvireco ‘;mara
yahera piha imomara dgua?’ oya.

Jestis oiporavo doce tupri gliemimbohera
12 Ahe ari rupi Jests oso ivitrive, oyerure pitu momba tupri Vu upe oico. 13 Cdhese,
“Perid” ehi giiemimbohe eta upe. Ipdhu sui oiporavo doce tupri, ahe chupe, “Apdstol”
ehi. 14 Co ahe yuvirecoi: Simén, ahe acoi Pedro avei serer; Andrés Simén rivri; Santiago,
Juan, Felipe, iyavei Bartolomé; 15 Mateo, Tomds, Santiago Alfeo rahir; Simén, ava gliecua

rese secatéhi vahe pdhu pendarer; 16 Judas Santiago rivri; iyavei Judas Iscariote, ahe
omondo vahe Jesus yamotaréhimbar uve.

Jestis ombohe ava rehii

17 Ipare JesUs oglieyi ivitri sui yugilieru co doce giiemimbohe reseve. Ipare opita
ivi yoya tuprisave. Aheve ambuae semimbohe eta oyemboya ati yuvireco sese iyavei
setd ava yuvirecoi opacatu tecua Judea rupindar, Jerusalén rupindar iyavei yemboyasa
Tiro, Sidén cotindar, ahe oyemboya avei yuvireco sese. Ahe ava égiie ehi ifiehe rendu
potasave yuvireco ‘tayande mbogiierami téi yande mbaherasisa sui’ oyapave yuvireco.
18 Acoi espiritu naporai vahe remimombaraisu avei ocuera tupri yuvireco. 1° Evocoiyase
opacatu ava opoco pota ité sese yuvireco. Esepia niha, ahe oporombogiiera opacatu
glieco piratasa pipe oico.

Ava sorivete vahe iyavei ava ndoyembovihai vahe

20 Ipare omahe Jesus giiemimbohe rese aipo ehi chupe:

“Perorivete catu pe iparaisu vahe. Esepia niha, Tipa mborerecuasa péu nara ité secoi.

21 “perorivete catu ciiriteindar ndasiepoi vahe. Esepia niha, pehitarora peico curi.

“Perorivete catu pe acoi ava cfiritei oyaseho vahe. Esepia niha, peviharetera coiye
peico.

22 “Perorivete catu pe acoi ava pe amotaréhise, pe mboyepepifiose avei oyesui
yuvireco, ifiehe-fiehe téise yuvireco péu pe amotaréhisave, iyavei acoi viroirose pe rer
mbahe téi pipe che, Ava Riquehir, recocuer sui téi yuvireco. 23 Peyembovihafio iyavei
perorivete catufiora ahe ari pipe peico. Esepia niha, ipare peipisira porerecosa tuvicha

vahe ivave. Egiie ehi tupri avei evocoi ava ramoi aracahendar mara-mara téi T{ipa fiche
mombehusar sereco yuvireco” ehi.

24 “iPeparaisu catu rumo ciiritei mbahe yar peico vahe! jEsepia niha, pemboaviye pe
rorivetesa peico!

25 “:Peparaisu catu acoi pe ihitaro vahe ciiritei! jEsepia niha, ndaperiepoi chira peico
coiye!

“{Peparaisu catu acoi peviha vahe pe pietase ciiritei! jEsepia, peyasehora pe
viharéhisa pipe peico coiye!

26 “iPeparaisu catu acoi peipisi vahe pe mboeteisa opacatu co ivi pipendar ava téi sui!
iEsepia niha, égie ehi tupri tamoi T{ipa fieche mombehusar angahu téi vahe upe yuvireco
aracahe!” ehi.

Iyacatu yasaisu yande amotaréhimbar

27 “Pe che fiehe rese peyapisaca vahe upe rumo aipo ahe: Pesaisu ava pe amo-
taréhimbar; peyapo tupri mbahe aviye vahe ava nape ambotai vahe upe. 28 Peporandu
Tlipa porovasasa rese ava péu ifiche-fiehe téi vahe upe nara; peyerure Tiipa upe péu
mbahe téi oyapo vahe recocuer rese. 2% Acoi que pe amotaréhimbar pe rovapetese, co
cotindar avei pemoporéhifiora chupe. Iyavei acoi que ava virocuafio téise pe yeaosa pe
sui, toviraso avei pe yemondesa giiemimbotar rupi” ehi. 30 “Acoi oporanduse que pe
mbahe rese yuvireco péu, pemondofio avei chupe. Iyavei acoi que ava virocuafio téise
pe mbahe pe sui, ndapeporandui chira péu imboyevi dgua rese. 31 Acoi mbahe peipota
vahe ambuae ava oyapo vahera péu, ahe tupri avei peyapora chupe.

32 “Acoi ava pe raisupar giierafio pesaisu catu téise, ndipoi eté mbahe aviye vahe
ipipe. Esepia niha, ava naporai vahe égiie ehi yuvireco yepi. 33 Anise, acoi ava mbahe
tupri ai oyapo vahe péu, chupe giieraiio mbahe tupri peyapose, ;mbahe vo evocoiyase
oime aviye vahe ipipe? Esepia niha, ava angaipa viyar avei égiie ehi yuvireco yepi.
34 Acoi pemondofio téise mbahe ava upe ‘tomboyevi mbahe cheu’ pe hesave, ;mbahe
vo evocoiyase oime aviye vahe ipipe? Esepia niha, ava angaipa viyar égiie ehi avei
yuvireco. 35 Pe rumo pesaisu catura ava pe amotaréhisar, peyapofiora mbahe aviye vahe
chupe. lyavei pemondofo itera mbahe chupe, ‘Tasdrofio rane mbahe cheu imboyevi
dgua vichico’ ndapeyei chietera. Ahese oimera porerecosa aviye catu vahe péu. Pe
evocoiyase Tiipa seco ivate catu vahe rahir peicora. Esepia niha, ahe aviye etepri
vahe ava ‘aviye ndeu’ ndehi vahe upe iyavei ava yangaipa guasu vahe upe avei. 3¢ Pe
peporoparaisuereco inungar pe Ru Tiipa oporoparaisuereco yepi” ehi.

Ndiyai ambuae ava seroirosa

37 “Ndiyai, ‘Oyavi ité mbahe’ peye voifio téi ambuae ava upe. Evocoiyase Tiipa,
‘Oyavi mbahe’ ndehi chira péu. Pemocaii uca téi eme ambuae ava. Evocoiyase Tiipa
ndape mocafi téi chira. Peflerofio catu ambuae ava upe, ahese Tiipa ifiero itera péu.
38 Pemondose mbahe ava upe, evocoiyase Tiipa omondofio itera mbahe aviye vahe péu
inungar-ra omondo pe mbahe riru pipe péu sahambri tupri aviye vahe vifia. Egiie ehira
mbahe imondo péu. Tiipa oicua tupri itera péu inungar pe mbahe pemondo ambuae ava
upe” ehi.

39 Ipare Jests omombehu co ambuae porombohesa: “;Oicatu piha fiepei ndasesapisoi
vahe ambuae ndasesapisoi vahe reroguata? jAni eté! Esepia, oyoya voi oviapira que
ivicuar pipe yuvireco vifia. 40 Nepei yepe niha ava oyembohe vahe ndahei eté ivate catu
ombohesar sui. Acoi omomba vahe rumo oyembohesa ahe osupitira ombohesar” ehi.

41%;Mahera ambuae ava rembiavimi rese téi pemahe? lya rumo peyese rane mbahe
tuvicha catu vahe pesepiara. 42 Ndiyai péu, ‘Che toropitivii mbahe nde rembiavi rese’
peye vahera chupe. Esepia, pe peyavi guasu catu mbahe. jPe Tiipa reroyasar angahu téi
peico vahe! Penose uca rane pe rembiavi tuvicha catu vahe peyesui, ahese ramo ambuae
ava rembiavi tahimi vahe moingatu peicatura” ehi oporombohe.

Ava recocuer icuasa sembiapo rese
43-44 “tvira aviye vahe icuasa iha rese. Esepia, ivira aviye vahe, iha aviye avei; ivira
naporai vahe, iha naporai avei no. Supi eté ndipohosai ivira sachi ati vahe sui higuera
ha, iyavei ndahipohosai uva, yu pahu sui. 4> Egiie ehi avei ava upe. Ava aviye vahe oyapo
mbahe tupri. Esepia, ahe vireco mbahe tupri opiha pipe yepi. Iyavei acoi ava ndaseco
porai vahe oyapo mbahe téi. Esepia niha, ahe vireco mbahe téi eté opiha pipe yepi.
Esepia niha, pe piha pipe sui t&i osé pe fiehe dgua” ehi.

Ava oyemoviracua vahe iyavei ndoyemoviracuai vahe Jesus reroyasave

46 “;Mahera vo, ‘Che Yar, che Yar’ peye téi peico cheu; ipare ndapeyapoi eté mbahe
che remimombehu? 47 Amombehura rumo mbahe péu uma nungar tupri ité acoi ava ou
vahe cheu che fiehe rese oyapisaca vahe, iyavei oyapo ité vahe mbahe che remimombehu:
48 ahe inungar tupri ité acoi ava oyapo vahe giiétara ita harive yepi. Yipindar rumo oyoho
picucu rane ité ita harive imopuha dgua. Yepe ahe oi upe oyepota téi ivitu ai, amarusu
reseve oinupa pirata t&, nomboyerocuai eté rumo. Esepia niha, vireco ité oviracuasa.
49 Acoi ava che fiehengagtier rese ndoyapisacai vahe rumo, ahe ndoyavii acoi ava oyapo
vahe giiétara ivi cuhi harive t&i, ndovirecoi eté oviracuasa. Ipare amar, ivitu ai reseve
oinupa piratd, opafio omonduru; ocafii téi eté evocoiyase” ehi Jesus ava mbohe.

7

Jests ombogiiera chihivahe sundao rerecuar Roma iguar remimboacua

1Jesus ofiehepase ava upe oico, oso Capernaum ve. 2 Ahe tecua pipe sundao rerecuar
ndahei vahe judio secoi vireco vahe giiemimboacua giiembiaisu. Ahe imbaheasi guasu
ité ou; omano pota ité. 3 Jesus rerdcua anduse rumo, oyocuai moviro téi omboripar judio
imboeteipri chupe ifiehe dgua ‘toumi téi che remimboacua mbogiiera’ oyapave. 4 Ahe
judio evocoiyase oyemboya Jesus rese yuvireco iyavei oporandu yuvireco chupe aipo ehi:

—Ore mboripar sundao rerecuar oipota nde ereyapomi téira mbahe icatupri vahe
chupe vifia. 5 Esepia niha, ore raisu iyavei ahe teieté oyapo uca tliparo oreu nara —ehi
yuvireco chupe.

6 Evocoiyase o0so ahe yuvirecoi vahe rupi. Virovise rumo séta yuvireco, ahese sundao
rerecuar omondo ambuae omboripar chupe. Imboripar evocoiyase omombehu ifiehe
aipo ehi vahe: “ ‘Che Yar, ereyemariecoi rene. Esepia niha, ndiyai eté che réta pipe
nde reique dgua. 7 Sese niha che teieté ndasoi nde reca. Nde fiehe pipe té rumo che
remimboacua erembogiierara. 8 Esepia, che avei niha areco che cuaita. Iyavei areco
sundao che voya. Eso peve, ahese fiepei upe, ahe evocoiyase oso voi eté; ambuae upe:
Erio, ahese, ou voifio ité cheu. Ipare, Ereyapora co mbahe, ahese che rembiguai upe, ahe
evocoiyase che reroyafio voi’ ehi ore mboripar” ehi Jests upe yuvireco.

9 Aipo oyeupe hese Jesus, “jToo!” ehi. Ipare aipo ehi vupindareta upe:

—Supi eté ndasepiai vahe ité co mbia che reroya tupri vahe nungar judio eta pahuve
—ehi.

10 Yuviroyevipase sundao rerecuar mboripar sétave yuvireco, aheve osepia evocoi
semimboacua yuvireco ocuera tuprise.

Jestis ombogiierayevi cufia imer mano vahecuer membri cuimbahe

11 [pare voi Jests oso tecua Nain ve, iyavei semimbohe yuvirasofio ité supi ava rehii
reseve avei no. 12 Virovise tecua o0so, osepia tehdgiier ava virocuase yuvireco fioti dgua.
Ahe cufia imer mano vahecuer membri fiepei vahe ité vifia. Tecua pipendar setd iteanga
ava yuviraso supi. 13 Cufia repiase rumo, oiparaisuereco. Ipare aipo ehi chupe:

—Ereyaseho eme —ehi.

14 Evocoiyase oyemboya 0so, opoco tehdgiier riru rese. Sese ovosii vahe evocoiyase
viropitarfio yuvireco chupe. Ipare aipo ehi tehdgiier upe:

—Mbia chihivahe, che aipo ahe ndeu: jEfiarapuha! —ehi.

15 Evocoiyase omano vahecuer ofiarapuha of iyavei ofiehe no. Ichui Jestis omondo ichi
upe. 16 Opacatu tupri ité ava oyembosiquiye sepiase yuvireco:

—Cliritei oyemboyecua Tiipa iehe mombehusar seco ivate vahe yande pahuve cute
—ehi yuvireco.

Iyavei,

—Tfipa niha ou giiecua pitivii 4gua oico —ehi avei yuvireco.

17 Ipare co Jesus rerdcua yandusa opacatu Judea rupi, yivirindar rupi avei no.

Juan Oporodpiramo vahe omondo vupindar Jesus recocuer cua uca dgua

18 Juan avei oyandu opacatu co mbahe oico. Esepia niha, supindareta omombehupa
co mbahe yuvireco chupe. ! Evocoiyase omondo fiuvirio vupindar Jests upe mbahe
rese porandu dgua ‘;nde ité vo Tlipa Rembiporavo aipo sdrombri ereico, anise oime tie
ambuae orosadro vaherd? oyapave. 20 Evocoiyase oyepota yuviraso Jesus upe aipo ehi
yuvireco chupe:

—Juan Oporodpiramo vahe ore mbou ndeu co mbahe rese porandu agua: ;Nde ité
vo Tilipa Rembiporavo ereico imombehupri ereyu vaherd, anise ambuae piha orosarora
oroico? —ehi yuvireco chupe.

21 Ahe ari pipeve voi Jesis ombogiiera setd ava imbaherasisa sui oico, ava caruguar
rerecosar sui avei no. lyavei ava ndasesapisoi vahe seta ombogiiera. 22 Ahese ramo aipo
ehi chupe cute:

—Peso, pemombehupa Juan upe mbahe pe rembiepia iyavei pesendu vahe: “Ndas-
esapisoi vahe osareco tupri ciiritei yuvireco, ipari-pari vahe oguata tupri, iyavei lepra
rerecosar ocuerapa tupri, ndayapisai vahe avei yapisapa, omano vahe opa ocuerayevi
yuvireco iyavei ava iparaisu vahe upe imombehusa pisirosa resendar fiehesa” peyera
chupe. 23 jOviharetera acoi ava oyeroyafio vahe che rese! —ehi Juan rupindar upe.

24 Juan rupindar yuviraso pare, Jesus omboipi imombehu ava upe Juan recocuer:
“;Pesepiase Juan recocuer ava poréhisave, capihiata ivitu ombova-mbova vahe nungar
piha? 25 Anise, ;pesepia tie iturucuar porafiete ai vahe iyemboeteise? Egiie ehi vahe
rumo secoi mborerecuar guasu guapisave yepi. 26 ;‘Mara ehi secocuer’ peye vo chupe?
;Tilipa fiehe mombehusar ité piha? Ahe ité, iyavei evocoi niha ivate catu vahe Tiipa fiehe
mombehusar sui. 27 Ahe chupe ité Tlpa icuachiapri aracahendar pipe aipo ehi:
‘Amondora che fieche mombehusar nde renondeve nde raperd moingatu dgua’ ehi.

28 Aracahe suive ndipoi eté ivate catu vahe Juan sui. Yepe ahe ivate catu vahe vifia, Tlipa
mborerecuasave rumo ava seco mbegiiemi catu vahe ivate catu ichui.

29“Co inehe renduse opacatu ava, opacatu guarepochi rerocuasar yuvirecoi vahe avei
ofeapiramo uca vahecuer Juan upe yuvireco: ‘Supi eté Tlipa aviye vahe ité’ ehi eté
yuvireco cute. 30 Fariseo eta rumo iyavei Moisés porocuaita rese oporombohe vahe
ahe nofieapiramo uca potai vahe Juan upe yuvireco, ahe viroirofio Tiipa remimbotar
oyeupendar yuvireco.

31*; Mbahe rese ptha amboyoyara ava recocuer ciiriteindar? ;Mara ehi ptha secocuer?
32 Ahe inungar chihivahe iguayi téi vahe ocar rupi. Ipare ofiehe pucu-pucu omboripar
upe yuvireco aipo ehi: ‘Oromofiehe téi mimbi péu, ndapepivoi eté rumo; iyavei
orosapucai téi sapucaisa viharéhisa resendar péu, ndapeyasehoi avei’ ehi. 33 Esepia, ou
Juan Oporodpiramo vahe oico. Ahe ndohui vahe pan iyavei ndothui vahe uva ricuer. Pe
evocoiyase, ‘Co mbia caruguar vireco vahe’ peye tupri téi chupe no. 34 Coiye che ayu,
Ava Riquehir, acaru iyavei aihu tupri avei. Ipare, ‘Co mbia icaru guasu ai vahe secoi, ithu
guasu ai vahe avei no’ peye cheu; ‘Ava angaipa viyar mboripar téi iyavei ava guarepochi
rerocuasar mboripar téi’ peye avei cheu. 35 Ava Tiipa mbahecuasa vireco vahe rumo
icuasara sembiapo rese” ehi.

Fariseo Simon serer vahe rétave Jesus secoi
36 Fariseo Simén serer vahe ofiehe Jesus upe: “Terecarumi che piri” ehi. Jesus
evocoiyase 0so sétave oguapi of mesave. 37 Ahese cufla angaipa viyar evocoi tecua

pendar secoi vahe oyandu ichose Simén rétave icaru dgua. Sese viroyepota aheve mbahe
stacua vahe siru pipe seraso sepirusu vahe chupe. 38 Aheve oyasehd ite ofienopiha Jestis
pive iyavei giiesai pipe opa tupri omoaqui ipi. Ipare opafio omombiru oha apri pipe
ichui, iyavei oipirupite, oipiyere avei mbahe siacua vahe ipi rese. 3° Sepiase fariseo,
ipihaflemorieta téi: “Co mbia Tiipa iehe mombehusar itese, oicuafio itera co cufia opoco
vahe oyese ndipihai vahe vina” ehi téi fariseo chupe. 40 Evocoiyase aipo ehi fariseo upe:

—Simén, amombehu potami mbahe ndeu —ehi.

—Aviye Porombohesar, emombehu ru cheu —ehi.

41 Evocoiyase Jesus aipo ehi chupe:

—Nuvirio mbia oime virocua guarepochi mbia guarepochi mondosar sui yuvireco.
Nepei virocua guarepochi quiniento tupri mboraviqui repira ichui. Ambuae evocoiyase
cincuenta rupive virocua. 42 Ipare ndoicatu irise ité imboyevi dgua yuvireco chupe,
evocoi mbia guarepochi mondosar ifierofio chupe yuvireco —ehi—. Esdha, emombehu
cheu, juma evocoiyase osaisu catura mbia guarepochi mondosar? —ebhi fariseo upe.

43 —Cheu ndoyavii guarepochi virocua catu vahe ichui —ehi Simén.

—Taa, supi eté aipo ere —ehi Simdn upe.

44 Evocoiyase omahe cufia rese aipo ehi Simén upe:

—iEmahe co cufia rese! Aiquese acoi nde réta pipe, nde nderembouimi eté i che pisei
dgua cheu; co cufia rumo giiesai pipe oyosei che pi. Ipare omombiru oha apri pipe ae
no. 45 Iyavei nde ndache rovarupitei eve; co cuia rumo, acoi nde réta pipe che reique
ramomiseve che pirupite voi eté.

46 “Nde nderemondoi mbahe siacua vahe che 4ca rese; co cufia rumo opa tupri voi
oipichi mbahe siacua vahe che pi rese. 47 Sese co cufia opa oipisi fierosa oangaipa guasu
rese. Esepia, che raist iteanga. Acoi ava upe nafierosa tuprii vahe rumo, ahe ndoporoaisu
tuprii avei” ehi.

48 Ahese aipo ehi cufia upe:

—Oime nde angaipa upe fierosa ndeu —ehi.

49 Evocoiyase ambuae ava ichohopri oguapi vahe yuvinoi aheve, ahe aipo ehi oyeupe
yuvireco:

—iUma ptha co mbia ifiero vahe ité angaipa upe! —ehi.
50Jestis rumo aipo ehifio cufia upe:
—Nde yeroyasa pipe ereipisi pisirosa. Sese eso tuprifio eico —ehi.

8

Cufia oipitivii vahe Jests yuvireco
1pare Jesds oguata opacatu tecua rupi, omombehu fiehesa aviye vahe Tlipa mborere-
cuasa resendar oico. Doce vahe apdstol supive yuvirecoi. 2 Cufia avei yuviraso supi, ahe
ombogiiera vahecuer caruguar rerecosa sui imbaherasisa sui avei no. Ahe ipdhuve avei
Maria secoi, Magdalena serer yoapisa vahe, ahe ichui osé vahecuer siete tupri caruguar;
3iyavei Juana Cuza rembireco, ahe mbia Herodes mbahe rese fiangarecuar; Susana iyavei
ambuae set4 cufia oipitivii mbahe giiembiereco pipe yuvireco.

Yembohesa mbahe miti rese tecocuer mboyoyasa

4 Seta ava yuvinose tecua yacatu rupi pipe sui Jesus repia agua yuvireco. Ipare
ofiemonuha guasuse yuvireco, ahese Jesus setd mbahe rese omboyoya-yoya oporombohe
aipo ehi: 5 “Nepei mbia osé omaheti oico. Ahe otiapi-apiise mbahe rahii oso, moviro oiti
peri rupi. Ahe opa té&i oicambe yuvireco, iyavei virai opa t&i yuvirohu. ¢ Iyavei moviro
téi oiti ivi nayanai vahesave ita pahuve. Sese ciritei sori; opafio rumo ipiru. Esepia niha,
ivi naflaquii chupe. 7 Iyavei ambuae oiti yu pahuve. Ipare oyoya tupri sori yuvireco;
yu rumo opaflo oyopi. 8 Ambuae rumo oiti ivi aviye vahesave. Ipare sorise, iha vai eté
yuvireco; ahe iha retacuer amove cien tupri ité fiepei-pei mbahe miti sui 0sé” ehi.

Aipo ohe pare, Jesus ofiehe piratd iteanga aipo ehi: “jAcoi ava osenducua pota vahe
che fehe, toyapisacaiio sese!” ehi ava rehii upe.

;Mahera piha co yembohesa imboyoyasa ambuae mbahe rese?
9 Ipare semimbohe eta oporandu yuvireco chupe: “;Mara oyapave vo aipo co
yembohesa?” ehi. 10 Evocoiyase omboyevi chupe: “Péu Tiipa oicua uca ité mbahe

ndicuasai vahe omborerecuasa resendar; ambuae ava rumo ambohe téi ambuae mbahe
mboyoyasa pipe; yepe osepia mbahe vifia ‘tomahecua eme iyavei yepe osendufio mbahe

tosenducua eme yuvireco’ viya” ehi.

Jestis omombehu tupri yembohesa mbahe tisa resendar

11 “Co yembohesa resendar aipo oyapave aipo ehi: Mbahe rahii ahe inungar Tiipa
Nehengagiier; 12 iyavei mbahe rahii peri rupi seitipri, ahe inungar acoi ava osendu téi
vahe Tiipa Nehengagiier yuvireco oyapave. Ipare rumo ou virai chupe, ahe inungar
caruguar ou vahe chupe opafio oyaracua mocafii Tlipa Nehengagiier sui ‘toviroya eme
iyavei tofiepisiro eme yuvireco’ oyapave téi. 13 Acoi mbahe rahii seitipri ita mahugiier
rupi, ahe inungar acoi ava osendu t&i vahe Tlipa Nehengagiier yuvireco iyavei oipisi
tupri oviharetesa pipe yuvireco vifia no. Ahe rumo inungar co mbahe miti ndovirecoi
vahe guapo oviracua dgua; viroya raimi t&i yuvireco. Oyepotase rumo mbahe t&i chupe,
oyepepi voifio yuvireco ichui. 14 Acoi mbahe rahii seitipri yu pahu rupi, ahe inungar
acoi osendu téi vahe. Ipare rumo oyemboyepepi uca mbegiieio ambuae mbahe rese
opihafiemorietd iteangasa pipe téi, ombahe eta rese iyavei gliemimbotarai mbahe téi
potasa pipe avei. Egiie ehi ahe ava inungar mbahe miti ndihai vahe ité. 15 Acoi mbahe
rahii seitipri rumo ivi aviye vahesave, ahe inungar ava vireco vahe opihafiemortietasa
aviye vahe iyavei oyemoingatu voi Tiipa Nehengagiier rese oyapisaca dgua yepi; viroya
tupri ité no; yuvirecoifio ité sese. Egiie ehise, oyapo mbahe aviye vahe yuvireco” ehi.

Yembohesa tataendi resendar
16 “Ndiyai eté ava upe guataendi omoendise omoha vahe que mbahe pipe, ‘Tamondo

che rupavrive’ ndehi eté chupe; osupifio ivate imoi opacatu oi pipe yuviroique vahe
resape dgua. 17 Esepia, ndipoi eté mbahe fomipri, ndayasepiai vahera curi. Iyavei yaposa
vahe imombehupiréhi, icuasafio itera curi.

18 “Sese peyapisaca tupri co fiehesa rese. Esepia, acoi oyapisaca tupri vahe, chupe
imondosa catura; acoi nomombitai vahe rumo mbahe giiembieroya oyese, ichui se-
rocuasafio itera” ehi oporombohe.

Jesus si, tivireta avei
19 Ichui Jesus si iyavei tivireta oyepota secosave yuviraso. Ndiyai eté rumo chupe
yuviraso vahera yuvireco ava rehii sui. 20 Oime rumo ambuae ava imombehusar chupe,
—Nde si, nde rivireta reseve nde repia pota téi ocarve yuvireco —ehi chupe.
21 Ahe rumo aipo ehi chupe:
—Acoi ava osendu vahe che Ru Nehengagiier yuvireco, viroya tupri vahe avei, ahe che
st, che rivri yuvirecoi —ehifio Jesus chupe.

Jestis omombituhu i ohitu vahe, ivitu ai reseve

22 Nepei ari Jesus oha carite pipe giiemimbohe eta reseve. Ipare aipo ehi:

—Yaso peve ipa rovai —ehi.

Evocoiyase ahe yuviraso. 23 Yuviroguata viteseve, oquefo Jests ou. Ahese ipa pipe
aviyeteramo téi ivitu ai omboha guasu-guasu carite pipe i, omondo pota ité ipive vifia.
24 Evocoiyase semimbohe yuviraso imomba aipo ehi chupe:

—iPorombohesar! jPorombohesar! {Yande rerasora moco carite ipive! —ehi yuvireco.

Ahese omahe. Ipare ofiehe pirata ivitu ai upe iyavei i ohitu vahe upe: “;Pepituhu!”
ehi. Aheseve voi opituhu tupri. 25 Evocoiyase aipo ehi giiemimbohe eta upe:

—;Mahera vo ndapeyeroyai che rese? —ehi.

Ahe rumo osiquiyefio, ndoyembovihaifio iyavei oporandu-randu téi oyeupe yuvireco:

—iMara ehi vahe piha co mbia! Esepia niha, ivitu ai, para guasu avei omboyeroya —ehi
téi oyeupe yuvireco.

Mbia Gerasa iguar vireco vahe caruguar oyese

26 Coiye oyepota yuviraso Gerasa ivi rese cute, ahe ambuae ipa coti ivi Galilea rovai.
27-29 Aheve mbia tecua iguar caruguar vireco vahe secoi. Aracahe suive nani tupri ité
secoi iyavei ndopitai vahe ité oi pipe yepi; égilie ehi rumo ahe tehdglier ruvipa rupindar
téi secoi. Setd rupi caruguar ombohe ité sereco yepi. Yepe ava oipocuhacua-acua carena
pipe sereco, ipi rupi avei no ‘toviraso iri eme caruguar’ oyapave yuvireco chupe vifia,
ahe rumo ombosando-sandofio ité iyavei caruguar omofiemi ucafio ava poréhisa rupi
sereco. Evocoiyase Jesus osése carite pipe sui, osovaichi ahe mbia. Sepiase rumo, ahe
mbia ofienopiha voi oso sovai ofiehe pirata chupe:

—iEyepepi che sui, Jesus, Tiipa seco ivate catu vahe Rahir! jChe mombaraisui rene eve!
—ehi. Esepia, Jests opa oyocuai caruguar sereco ‘tosé ichui’ oyapave.

30 —;Mara vo nde rer? —ehi chupe.

—Che rer Legién —ehi.

Aipo ehi, esepia niha, setd etepri caruguar yuviroique yaviterve. 31-32 Oimese rumo
cuchi seta ocaru vahe ivitri ruambesave, caruguar evocoiyase oporandu chupe aipo ehi:
“Toroiquefiomi téi co cuchi aviterve” ehi yuvireco chupe ‘tayande mondo eme cafii
téisa apiréhi vahe pipe’ oyapave vifia. “Peiquefio sese” ehi caruguar upe. 33 Ahese
opa yuvinose mbia sui yuviroique cuchi aviterve cute. Aheseve voi cuchi opa yuvinofia
yuviraso ivivate sui ipa pipe. Aheve ipive opa téi eté ocani yuvireco.

34 Cuchi rarosar osepiase ahe mbahe yuvireco, opa yuvinofia yuviraso co mbahe
mombehu tecua pipe ava upe, cove rupi avei no. 35 Ipare setd ava yugilieru aipo
mbahe oime vahecuer repia. Oyepotase rumo secosave yuviraso, aheve osepia ahe mbia
caruguar rerecosarer oguapi oi fiipiimi, oyemonde tupri, yaracua tupri avei oico. Ahese
oyembosiquiye téi yuvireco. 3¢ Acoi ava osepia vahecuer, ahe opa mbahe omombehu
yuvireco co mbia caruguar rerecosar cuera agiier. 37 Ahese opacatu ava Gerasa pendar,
yivirindar avei Jesds upe, “Esiri cohave sui” ehi yuvireco. Esepia niha, osiquiyé iteanga
yuvireco ichui. Evocoiyase oha carite pipe. Ipare osofio. 38 Yipindar rumo evocoi mbia
caruguar vireco vahecuer, “Tasomi téi nde rupi” ehi vifia. Ahe rumo, “Epitafio” ehi.

39 —Eyevi nde rétave, emombehupa opacatu mbahe Tiipa oyapo vahecuer nde rese
—ehi.

Ahe mbia evocoiyase oso opacatu tecua rupi, Jesus oyeupe mbahe apo agiier
mombehu.

Jestis ombogiiera Jairo rayri iyavei cufia iturucuar rese opoco vahe

40 Qyevise Jesus ipa rovai 0so, aheve ava rehii oviharetesa pipe oipisi tupri yuvireco.
Esepia niha, ava opacatu ité osaro yuvireco. 41 Ahese Jairo serer vahe oyepota oso Jesus
upe, evocoi judio tiiparo rese yangarecuar secoi vahe. Ahe mbia ofienopiha sovai oso,
oporandu chupe ‘tosomi téi che rétave che rayri mbogiiera’ oyapave. 42 Esepia niha,
vireco guayri epeimi vahe ité, doce araviter vireco vahe. Ahe omano potami eté ou.

Osose Jairo rétave, aheve peri rupi ava rehii yuvirasofio supi; oyemboti tupri ité
yuvireco. 43 Ahe ipdhu rupi oime cufia doce araviter rupi suvi yepiyere-yere vahe. Opa-
opa téi omondo ombahe ocuera dgua repird yepi; ndocuerai eté rumo. %4 Ahe cuia
evocoiyase oyemboya 0so saquicuei coti opoco iturucuar popi rese. Ipare ahe pipeve
voi opituhu suvi ichui. 45 Evocoiyase Jesus oporandu:

—;Ava vo opoco che turucuar rese? —ehi.

Opacatu ava aipo ehi yuvireco: “Ani eté” ehi. Pedro evocoiyase aipo ehi chupe:

—Porombohesar, ava rehii mo oyemboya nde rese iyavei nde moafii-afiii yuvireco
opacatu rupi —ehi.



SAN LUCAS 8:46 96 SAN LUCAS 9:10

46 —Che rumo aicua oime ava opoco vahe che turucuar rese. Esepia, ayandu che
piratasa osése che sui —ehi Pedro upe.

47 Ahe cuna ndoicatui ofilemi. Sese oririi ofienopiha sovai. Oyemombehu chupe
opacatu ava rovaque: “Che apoco nde turucuar rese. Esepia, ‘Acuera tuprira apocose
iturucuar rese’ ahe ndeu” ehi. 48 Ahese aipo ehi cufia upe:

—Che rayri, erecuera tupri ité. Esepia niha, che rese ereyeroya ité. Sese eso tuprifio
—ehi cufia upe.

49Jesus fiehe viteseve, ahese oyepota aheve mbia Jairo réta sui aipo ehi Jairo upe oso:

—Omano nde rayri cute. Eremafieco téi iri rene Porombohesar —ehifio Jairo upe.

50 Evocoiyase ifiehe renduse aipo ehi Jairo upe:

—An{ eresiquiye; nde che rese yeroyasa pipe ité nde rayri ocuerayevira —ehi.

51 Oyepotase Jairo rétave oso, aheve ndomoingue uca potai eté ava oyeupi. Pedro,
Santiago, Juan iyavei cufiatai yesupa upefio oipota seique dgua. 52 Aheseve opacatu ava
oyaseho ati, ndoyembovihai téi sese yuvireco. Jestis rumo aipo ehi chupe:

—Peyaseho eme. Co cufiatai nomanoi, oque téi ou —ehi.

53 Ava rumo opuca ete-eteflo seroyaéhisave yuvireco. Esepia niha, ahe oicua ité
imanose yuvireco vifia. 54 Evocoiyase oipopisi cufiatai. Ipare aipo ehi chupe:

—iCunatai, eflarapuha! —ehi.

55 Ahe evocoiyase ofiarapuha voi eté ocuerayevi. Ipare Jesus, “Pembocaru” ehi iyesupa
upe. >¢Iyesupa evocoiyase, “;Mara ehi rutei ptha co?” ehi téi yuvireco chupe. Jests rumo
omombehu chupe: “Ndapemombehui chietera que fiepei ava upe” ehi.

9

Jestis doce gliemimbohe omondo Vu Tiipa mborerecuasa resendar mombehu dgua

1Jestis opa omonuha giiemimbohe doce vahe oyeupe. Ipare omondo opiratasa opacatu
upe caruguar ambuae-ae téi vahe imboyepepi dgua ava sui iyavei ava mbogiiera dgua
imbaherasisa sui. 20Opa omondo Vu Tiipa mborerecuasa resendar mombehu agua, ava
imbaheasi vahe mbogiiera dgua avei. 3 Yipindar rumo aipo ehi chupe:

—Ndaperasoi chira mbahe pe guatasa rupi: que mbococa, mbahe riru, tembihu, que
guarepochi avei no. Perasora rumo fiepei giierafio pe turucuar; ndahei chira fiuvirio
peraso. 4 Pepitami ranera fiepei oi pipe giierafio tecua yacatu peico. > Acoi ava ndape
moingue uca potaise giiéta pipe yuvireco, peyepepifiora ichui iyavei peipipetera pe pi
sui ivi cuhi ‘toicua Tlipa fiemoirosa oyeupendar yuvireco’ pe hesave —ehi gliemimbohe
eta mondo.

¢ Evocoiyase opa yuvinose yuviraso, iyavei ofiemosai opacatu tecua rupi omombehu
Tiipa Nehengagiier pisirosa resendar yuvireco iyavei ombogiiera-giiera ité ava imba-
herasisa sui opacatu oguatasa rupi yuvireco.

Herodes, “; Mara ehi ptha?” ehi Jestis upe
7 Co mborerecuar guasu Herodes oyandu opacatu mbahe Jestis rembiapo. Evocoiyase,
“;Mara ahera piha?” ehi té. Esepia niha, aipo, “Juan ocuerayevi” ehi yuvireco
chupe. 8 Ambuae aipo ehi: “Tiipa fieche mombehusar Elias, ahe téi ofiemoporéhi iri” ehi
yuvireco. Ambuae aipo ehi: “Que fiepei Tlipa fieche mombehusar aracahendar revo, ahe
téi ocuerayevi” ehi yuvireco vifia.  Herodes rumo aipo ehi:
—Che niha ayasta uca Juan dca —ehi—. ;Uma reracua piha evocoiyase ayandu? —ehi
téi.
Sese Herodes osepia pota ité Jesus.
Jestis oyopoi cinco mil cuimbahe

10 Apdstol oyevipase Jests upe, ahese opa tupri mbahe giiembiapogiier omombehu
yuvireco. Ahese opa viroyepepi ava rehii sui, viraso ivi iporupiréhisave tecua Betsaida

cotive. 11 Ahe ava rehii rumo oyanduse yuvireco, yuvirasofio saquicuei. Evocoiyase, “Pe-
riono” ehi chupe. Ipare ofiehe Vu Tiipa mborerecuasa rese ava upe iyavei ombogiierapa

ava imbaherasisa sui.
12 Caharuse co doce semimbohe oyemboya yuvireco sese aipo ehi chupe:

—;Ndiyai vo eremondopa ava, topituhu yuvireco iyavei toseca mbahe giiemihura
tecua-tecuami cdi vahesa rupi? Esepia niha, cohave ndipoi eté mbahe —ehi yuvireco
chupe.

13 Ahe rumo aipo ehi giiemimbohe eta upe:

—Pe pemondora mbahe semihura yuvireco —ehi.

Semimbohe aipo ehi yuvireco chupe:

—Poyandepomi téi rumo pan orovireco, fiuviriomi téi avei pira, toroso ayase co ava
opacatu remihura rerocua —ehi yuvireco chupe.

14 Esepia niha, cuimbahe retacuer cinco mil tupri. Jesus rumo aipo ehi giiemimbohe
eta upe:

—Pemboyaho cincuenta rupi-rupi imboguapi —ehifio.

15 Egiie ehi semimbohe yuvireco chupe. Ipare oguapi opacatu ava yuvireco.
16 Evocoiyase oipisi poyandepo pan iyavei fuvirio pira. Ipare omahe iva rese, “Aviye
ndeu, che Ru” ehi. Imbohi-mbohi pare, opa omondo giiemimbohe upe ava rehii upe
imondo dgua yuvireco. 17 Evocoiyase opacatu ava ocaru vahe ihitaropa té&i yuvireco.
Ipare semimbohe omboapipopa doce tupri iruova sembihu rumbirer yuvireco.

Pedro, “Jestis, Tiipa Rembiporavo Poropisirosar secoi” ehi

18 Nepei ari pipe Jests oyeroqui ahe ae giiemimbohe pahuve. Ahese oporandu
gliemimbohe upe:

—;Mara ehi vo ava ofiehe yuvireco che rese? —ehi.

19 —Amove ava, “Juan Oporodpiramo vahe” ehi yuvireco ndeu; ambuae, “Elias” ehi
yuvireco ndeu, iyavei ambuae, “Aviyeteramo que ambuae Tlipa fiehe mombehusar
aracahendar ocuerayevi” ehi yuvireco ndeu —ehi.

20 Evocoiyase oporandu giiemimbohe upe:

—Pe no, ;“Ava co secoi” peye ru pe cheu no? —ehi.

—Nde niha Tiipa Rembiporavo Poropisirosar ereico —ehi Pedro imboyevi chupe.

Jestis omombehu omano dgua

21 Ahe rumo aipo ehi giiemimbohe eta upe: “Pemombehui rene Tiipa Rembiporavo
che recosa ava upe” ehi. 22Iyavei aipo ehi chupe:

—Che, Ava Riquehir, che paraisu itera, iyavei opacatu judio rerecuareta, pahi rerecuar
ivate catu vahe iyavei Moisés porocuaita rese oporombohe vahe remiamotaréhi aicora.
Ahe avei che yuca ucara yuvireco; mbosapi ari rupi rumo acuerayevira —ehi.

23 Ipare aipo ehi opacatu upe:

—Acoi oguata pota vahe che rupi, topoi mbahe giiemimbotar téi aposa sui iyavei
inungar-ra curusu rese ovosiira vifia, toyemoingatu voi che recocuer rese oparaisu
dgua ari yacatu rupi iyavei toguata tupri che rupi. 24 Esepia, acoi ava giietecuer téi
raisupar ocafii téi itera; acoi ava omocani téi vahe rumo giietecuer che recocuer rese, ahe
oflepisirora. 25 Esepia, javiye ai angahu piha ava upe opacatu mbahe co ivi pipendar pisi
dgua téi, ahe ae téi omocanise giiecocuer yuvireco vifia? 26 Esepia, acoi ava yuvinochi ai
vahe che sui iyavei che fiehengagiier sui avei no, che avei, Ava Riquehir, égiie ahera ichui
acoi ayevise che reco piratasa pipe, che Ru reco pirata porafietesa pipe avei sembiguai
rehii iva pendar maranehi reseve curi. 27 Supi eté, oimera amove cohave ava nomano
vitei chivaher3, osepia rane itera ouse Tlipa mborerecuasa yuvireco curi —ehi.

Jesus fiecufiaro agiier
28 Ocho ari pare Jesus oyeupi ivitri rese oso oyerure dgua. Pedro, Santiago iyavei
Juan ahe viraso oyeupi. 29 Oyerure viteseve, oflecuflaro sepiaca. Iturucuar evocoiyase

sendi, morochi eteanga. 30 Ahese fiuvirio ava oyemboyecua yivii imofieta yuvinoha.
Evocoi ava yuvirecoi vahe ahe Moisés, Elias avei. 31 Oyere tupri sendigiier iporafietesa
yuvireco sese, iyavei co fiuvirio mbia ofiehe imano dgua rese yuvireco chupe: “Nde niha
ereyemomborarara nde mano dgua Jerusalén pipe eico” ehi yuvireco chupe. 32 Yepe
Pedro, ondugiier reseve sopesii eteanga yuvireco vifia. Aviyeteramo téi opa sopesii
yuvireco ichui. Ahese osepia Jesus porafietesa yuvireco iyavei co fiuvirio mbia yuvinoha
vahe yivii no. 33 Evocoi mbia oyepepise ichui yuvireco, ahese Pedro aipo ehi chupe:

—Ore mbohesar, javiye ai eté cohave yaico! Toroyapo mbosapi teyupami: fiepei ndeu
nara, ambuae Moisés upe, ambuae evocoiyase Elias upe nara —ehi.

Pedro rumo ndoicuai eté aipo ohesa. 34 Iyavei ifiehe viteseve, aviyeteramo téi iporéhi
iva quiha, oyopipa tupriité. Evocoiyase osiquiye téi yuvireco. 35Ipahuve oyeendu fiehesa
aipo ehi vahe: “Co che Rahir, che Rembiporavo ité; peyapisaca catu ifiche rese” ehi.

36 Opase osendu co fiehesa yuvireco, ahese osepia Jesus, ahe ae ihaise yuvireco.
Semimbohe rumo oyeupe téi ovireco yuvireco; ndomombehu vitei eté ava upe mbahe
osepia vahecuer yuvireco.

Jestis ombogiiera chihivahe caruguar rerecosar

37 Ahere ayihive, ogiieyise ivitri sui yuvireco, setd ava oyuglieru Jesus rovaichi
yuvireco. 38 Ahese mbia ava pahuve aipo ehi pirata voi eté:

—Porombohesar, ereyapomira mbahe icatupri vahe cheu vina. Esepia, che rahir
fiepeimi vahe ité; 39 caruguar rumo opoco sese, omoase pucu-pucu uca yepi iyavei
omoedha-6ha sereco iyavei iyuru rupi tiyui yusu-yusu. Mara-mara téi vireco iyavei
ndopoi potai eté ichui. 40 Amombehu téi niha nde remimbohe upe ‘tomboyepepimi téi
caruguar ichui’ che yapave vifia; nomboyepepii eté rumo ichui yuvireco —ehi.

41 Ahe omboyevi:

—iToo, ndapeyeroya tupri vitei eté che rese, co coti téi vite pe pihafiemorfietasa!
;Mbovi rupi rutei vo aico vitera pe padhuve che fiemosasa pipe? Eru nde rahir cohave
cheu —ehi ahe mbia upe.

42 Chihivahe oyemboyase rumo sese, caruguar omboviapi voi imondo ivive, imoedha
iri. Jesus rumo ofiehe pirata caruguar upe imose dgua chihivahe sui. Ahese chihivahe
ocuera tupri ité. Ipare omboyevi tu upe. 43 Ahese opacatu ava, “jMara ehi rutei!l” ehi téi
yuvireco Tiipa piratasa rembiapo aviye vahe repiase.

Jestis omombehu iri omano dgua
Opacatu ava ndoyembovihai viteseve yuvireco, ahese aipo ehi gliemimbohe upe:
44 _Pesendu tupri che fiehe; peresarai eme ichui: che, Ava Riquehir, imondopri aicora
che amotaréhimbar povrive —ehi.
45 Semimbohe rumo ndosenducuai eté oyeupe fichesa yuvireco. Esepia niha, Tiipa
ndoipotai eté senducua dgua chupe; osiquiye chupe oporandu dgua yuvireco yepi.

JAva vo seco ivate catu vahe?

46 Coiye semimbohe eta omboipi oyeecopi-copi yuvireco ‘;ava ité piha ivate catu
vahera curi? oyapave. 47 Jests rumo oicuafio ipihafiemofietasa yuvireco. Evocoiyase
oipisi chihivahemi seru oipive imoha. 48 Ipare aipo ehi giiemimbohe eta upe:

—Acoi ava oipisi vahe co chihivahemi nungar che rer pipe sereco, che ité che pisi
yuvireco; iyavei acoi ava che pisi vahe, oipisi aveira che mbousar. Esepia, acoi ava seco
mbegiiemi catu vahe pe pahu pendar, ahe aviye catu vahe —ehi.

Acoi yande mboyoyasar, ahe ndahei yande amotaréhisar

49 Evocoiyase Juan aipo ehi chupe:

—Ore mbohesar, orosepia niha mbia ombogiiera vahe caruguar piratasa sui ava nde rer
pipe oico; ore rumo ndoroipotai chupe evocoiya seco dgua. Esepia niha, ndahei yande
rupindar secoi —ehi.

50Jesus rumo,

—iAni ndapeipotai chupe! —ehi—. Esepia niha, evocoi nungar ava ndahei yande
amotaréhisar; ahe rumo yande mboyoyasar —ehi giiemimbohe eta upe.

Jesus ofiehengata Santiago upe, Juan upe avei

51 Virovise rumo ari ivave Jesus so dgua, ahese ahe aipo ehi: “Yaso ru Jerusalén ve
cliritei” ehi. 52 Evocoiyase omondo ava giienonera. Ahe yuviraso tecua Samaria ivi
rupi ipituhu dgua moingatu vifa; 53 Samaria iguar rumo nomoingue potai eté giiétave
yuvireco. Esepia, oicua Jerusalén ve ichose yuvireco. 54 Co mbahe naporai vahe repiase
rumo, semimbohe Santiago iyavei Juan oporandu yuvireco chupe:

—Ore Yar, toromboumi tata iva sui co ava mocafii 4gua —ehi yuvireco chupe vina.

55“1Ani!” ehi oyemboyere chupe. ¢ Ipare yuviraso ambuae tecuave.

Oguata pota vahe Jesus rupi

57 Yuvirasose peri rupi aipo ehi mbia Jestis upe:

—Che Yar, che nde rupi aso pota opacatu nde guatasa rupi —ehi.

58 Ahe rumo aipo ehi:

—Aguara vireco gliétara, virai avei vireco guaiti; che rumo, Ava Riquehir, ndarecoi que
che réta che pituhu dgua —ehi chupe.

59 [pare ambuae upe aipo ehi:

—Erio che rupi —ehi.

—Che Yar, che ru manose voi, fioti pare aguatara nde rupi —ehi.

60 —An{ —ehi—. Acoi omano vahe nungar ahe ae tofiefietifio yuvireco; nde rumo eso,
emombehufio fichesa Tlipa mborerecuasa resendar ava upe —ehi.

61 Evocoiyase ambuae aipo ehi chupe no:

—Che Yar, che aguata pota nde rupi; yipindar rumo aso ranera che rétave mbahe
moingatu che so dgua —ehi.

62—;Ani! —ehi ahe mbia upe—. Esepia, inungar acoi oipisi vahe ivi mboyeresa imohivi
tupri dgua, omahese rumo guaquicuei coti, evocoi nungar naporai Ttipa mborerecuasave
yuviroique vahera —ehi.

10

Jestis oyocuai setenta y dos tupri giiemimbohe

1 Ipare yande Yar oiporavo setenta y dos ava fepei-pei tecua rupi fiuvirio-rio
glienonera.

2Yipindar rumo aipo ehi: “Supi eté mbahe imonuhapird setd iteanga; sese oporaviqui
vahe rumo moviromi téi. Sese peporandu mbahe miti Yar upe, tombou ava imonuha
dgua” ehi. 3 “Peso, opomondo ovesami nungar ava mbahe mimba onaro vahe nungar
pahuve. 4 Perasoi rene mbahe riru iyavei guarepochi siru reseve. Ndapemondugiiei
chiaveira pe pitaqui; iyavei anf pepita ‘avirave’ apo ava upe peri rupi. 5 Acoi peiquese
que oi pipe, yipindar rumo peyapo ranera: ‘Avirave. Tlpa tape rovasa’ peyera. © Acoi
aheve oimese ava aviye vahe, ahe oipisira Tlipa porovasasa; anise evocoiyase ndipoi chira
porovasasa chupe nara. 7 Acoi pe pisise, aheve ité pepitafiora; pecarura iyavei peihura
ahe sembiereco. Esepia, ava poraviquise imboepisa chupe. Sese ndapeguatai chira
ambuae ava réta rupi-rupi téi. Nepei oi pipe giierafio pepitafiora. 8 Acoi que tecuave
peyepotase, ahe pendar pe repia potafiose yuvireco, acoi ahe ombouse mbahe yuvireco
tapehu, pehufiora ichui. © Ahe pendar imbaheasi vahe evocoiyase pembogiierara,
iyavei aipo peyera chupe: ‘Tipa mborerecuasa namombriimi pe sui’ peyera. 10 Acoi
peyepotase rumo que tecuave, ahe tecua pendar ndape repia potaise yuvireco, pesefiora
ocar rupi aipo peyera: 11 ‘Co pe recua pipendar ivi chimborer oya vahe ore pi rese
oroipipete oreyesui, peicua catu, ore hesa pipe. Peicua tupri rumo T{ipa mborerecuasa
namombriimi pe sui’ peyera chupe. 12 Supi eté acoi ari cafii oyepotase, oimera T{ipa
flemoirosa ahe tecua pendar upe ivate catu vahe ava tecua Sodoma pendar sui” ehi
gliemimbohe eta upe.

Opacatu tecua ndiporeroyai vahe

13 “:Peparaisu ava tecua Corazin pendar, pe avei peparaisu tecua Betsaida pendar!
Esepia, acoi poromondiisa pe padhuve yapopri yaposara yipive tecua Tiro, Sidén ve vifia,
ahe tecua pendar aracaheve anga omondera turucuar viharéhisa resendar, tanimbu avei
omondora odca rese oangaipa mboasisa pipe yuvireco vifia no. 14 Pe rumo peipisira ivate
catu vahe Tiipa fiemoirosa ava Tiro, Sidén pendar sui ari cafii pipe coiye. 15 Pe avei no
tecua Capernaum pendar, jpemoha co ivave pe reco dgua vifia! jPe mombosapara rumo
ivicuar ipicucu catu vahesave!

16 “Acoi ava oyapisaca vahe pe fiehe rese yuvireco, ahe evocoiyase oyapisaca avei
che fiehe rese. Iyavei acoi ava pe mboyepepifio vahe oyesui, ahe evocoiyase che avei
che mboyepepi oyesui yuvireco. Acoi ava rumo che mboyepepifio vahe oyesui, ahe
evocoiyase che mbousar avei omboyepepifio oyesui” ehi giiemimbohe upe.

Oyevipa iri ava setenta y dos vahe

17 Oyevipase ava setenta y dos vahe, oviharetesave aipo ehi yuvireco chupe:

—iOre Yar, caruguar avei eté niha ore mboyeroya etepri yuvireco nde rer pipe! —ehi.

18 Evocoiyase aipo ehi gliemimbohe eta upe:

—Taa, asepia ité niha caruguar rerecuar oviapise iva sui overa vahe nungar. 19 Che
niha amondo piratasa péu peguata vahera mboi iyavei mbahe rumbiquiape hari rupi
opacatu pe amotaréhisar piratasa reroyi dgua, que mbahe pe momaraéhi dgua avei.
20 peyemboviharetei rene caruguareta pe mboyeroyase. Iya rumo peyemboviha pe rer
iva pendar icuachiapri rese —ehi giiemimbohe eta upe.

Jesuis oviharete

21 Ahe pipeve voi Jesus, Espiritu Santo rese, vorivetesa pipe aipo ehi: “Che Ru, che
oromboetei. Nde niha iva Yar, ivi Yar avei no. Esepia niha, erefiomi co mbahe ava oyesui
téi mbahe oicua vahe sui iyavei co ivi pipendar ava imbahecua vai vahe sui avei no.
Eremboyecua rumo co mbahe ava ndoyembohe tuprii vahe upe nde rese oyeroyase. Ahe
niha ereipota ité, che Ru” ehi.

22 “Opacatu mbahe che Ru ombou cheu. Iyavei ndipoi ava che cua vahe tahir che
recose; che Ru glierafio ité rumo che cua. Ndipoi avei che Ru oicua tupri vahe yuvireco
no; che giierafio ité aicua. lyavei acoi que ava upe aicua uca potase, aicua uca tupri
aveira” ehi ava eta upe.

23 Evocoiyase omahe giiemimbohe eta rese, chupe giierafio aipo ehi: “Perorivete catu
co mbahe pesepia vahe rese. 24 Esepia niha, setd etepri ava Tiipa fiche mombehusar
yuvirecoi vahe iyavei mborerecuar guasu eta aracahendar osepia pota té mbahe pe
rembiepia; ndosepiai eté rumo yuvireco. Osendu pota téi co pe remiendu yuvireco; ahe
rumo ndosendui avei yuvireco” ehi gliemimbohe upe.

Jestis porombohesa Samaria iguar recocuer sui

25 [yavei no Tiipa porocuaita rese oporombohe vahe oso Jests upe secodha agua,
mbahe rese oporandu:

—Porombohesar, jmara ahera vo vichico teco apiréhi vahe rereco agua? —ehi chupe.

26 Ahe omboyevi:

—;Mara ehi vo Moisés porocuaita icuachiapri pipe? ;Mara ehi vo ereyeroquise ipipe?
—ehi oporombohe vahe upe.

27 Evocoiyase oporombohe vahe omboyevi:

—"“Eresaisura nde Yar Tiipa opacatu nde pihd pipe, opacatu nde recocuer pipe, opacatu
nde piratasa pipe, opacatu nde yapisacasa pipe avei; iyavei eresaisura ava nde cotindar
nde yeaisu nungar” ehi Moisés porocuaita —ehi chupe.

28 —Supi eté —ehi—. Eremboyevi tupri ndeyeupe porandusa cheu. Eremboaviyese
evocoi, ahese ererecora tecovesa apiréhi vahe —ehi co mbia upe.

29 Co mbia rumo oyeepi pota. Sese aipo ehi chupe:



SAN LUCAS 10:30 101 SAN LUCAS 11:8

—;Ava vo aipo che cotindar secoi? —ehi.

30 Evocoiyase omboyevi chupe:

—Oime mbia Jerusalén sui oso vahe Jeric6 ve. Ahe peri rupi yuvinose ava ndipihai
vahe yuvireco chupe. Ahe virocuapa imbahe yuvireco ichui, iturucuar opacatu reseve;
iyavei yuvirocua-rocua yuvireco sese. Ipare oyuca seni seya peri rupi yuviraso. 3! Ahese
judio pahi ou ahe peri rupi. Evocoi mbia repiase rumo, co coti rupi ofiacuasafo 0so.
32 Egiie ehi tupri avei ambuae mbia pahi pitiviisar levita, osepiase, ofiacuasa tuprifio avei
0s0 no. 33 Ipare rumo mbia sepia potapiréhi Samaria iguar oso ahe peri rupi avei. Ahe
osepiase, oiparaisuereco. 34 Evocoiyase ahe mbia oyemboya 0so sese oiposano yapichasa
mbahe quira pipe, uva ricuer sai vahe pipe, oicuhacua avei turucuar pipe chupe. Ipare
osupi glieimba harive oaprive, viraso ava quesave. Aheve ihafeco sese. 3> Ahere ayihive
Samaria iguar osose, omondo guarepochi ahe pendar oi yar upe. Ipare aipo ehi chupe:
“Esdro tuprimi téi co ava cheu. Acoi ndehafieco catuse sese, amboepi catu irira che
yevise ndeu” ehi séta vahe upe. 3¢ Indd, ;uma vo co evocoiyase mbosapi yuvirecoi vahe
oyemboava acoi ava ndipihai vahe remimombaraisu upe? —ehi.

37 Evocoiyase ahe mbia aipo ehi:

—Acoi mbia oiparaisuereco vahe iparaisu vahecuer —ehi.

—Supi eté —ehi chupe—. Eyapo tupri avei nde co nungar eico —ehi Jests co Moisés
porocuaita rese oporombohe vahe upe.

Jesus oso Marta iyavei Maria rétave

38 pare Jesus gilemimbohe eta reseve oguata vite oyepota cuiia recosave yuviraso, ahe
cufa rer Marta. Ahe omoingue tupri giiéta pipe. 39 Icupihir evocoiyase Maria serer. Ahe
oguapiJesus pive ifiehe rendu of. 40 Marta rumo oyembopihaviracua opacatu mbahe rese
oico. Ipare oyemboya 0so Jesus rese opihaviracuasa pipe aipo ehi chupe:

—Che Yar, javiye ai vo evocoi che cupihir chini téi nde piri che poraviqui viteseve?
Emombehu chupe, tou, tache pitivii rane —ehi chupe.

41 Omboyevi rumo Marta upe aipo ehi:

—Marta, Marta, jmahera vo ereyemafieco etepri téi setd mbahe apo agua eico? 42lya
rumo fiepei mbahe yaposa. Co nde cupihir oiporavo ahe mbahe aviye catu vahe oyeupe
che nehe renduse; ndipoi chietera que ava virocua vahera ichui —ehi Jestis Marta upe.

11

Jestis ombohe gtiemimbohe eta yerure dgua rese
1 Nepei ari Jesds oyerure. Iyerure pare semimbohe aipo ehi chupe:
—Ore Yar, ore mbohemi téi ore yerure dgua rese eve inungar Juan ombohe gliemim-
bohe eta sereco yepi —ehi chupe.
2 —Aviye —ehi—. Peyeroquise, aipo peyera:
‘Ore Ru Tiipa, ivave ereico vahe, imboeteipri nde rer tasecoi.

Tou nde mborerecuasa oreu.
Tayaposa nde remimbotar co ivi pipe, iva pendar nungar.

3 Embou ore rembihu ari yacatundar oreu.
4lyavei ndefiero ore angaipa rese oreu.
Esepia niha, ore orefiero opacatu ore amotaréhimbar upe.
Ore mboangaipa ucai rene eve, ore renose catu mbahe téi sui eve’ peyera —ehi

5Iyavei aipo ehi no:

—Inungar co perecora pe mboripar vifia. Ipare pesora ahe sétave pitu mbiter rupi
aipo peyera chupe: ‘Che mboripar, emboumi té mbosapi pan cheu tamboyevire ndeu.
¢ Esepia, ambuae che mboripar oyepota ou che rétave; ndarecoi eté rumo mbahe
amondomi vahera chupe’ peyera chupe. 7 Ipare ahe, ‘Che mafeco téi rene eve. Esepia,
opa ayoquenda, iyavei co che rahir opa aropituhu seru. Sese ndiyai apiiha mbahe
mondo ndeu’ ehifiora péu vifia. 8 Supi eté, yepe nopuhai chietera mbahe mondo péu

pe mboripar secose vifia, opiithafio itera rumo ‘tache marfieco iri eme’ oyapave. Ipare
omondofio itera opacatu mbahe pe porandusa péu. ° Sese aipo ahe péu: Peporandura
mbahe rese Tiipa upe, ahese omboura péu; peseca ahe mbahe, ahese peyosura; inungar
pemota oquenda, égiie peyera peyeroquisa pipe Tlipa upe, ahese imboisara mbahe mbou
dgua péu. 10Esepia, acoi oporandu vahe mbahe rese, ahe mbahe oipisira; acoi mbahe
oseca vahe, oyosura, iyavei acoi oyeroquisa pipe omota vahe oquenda Tiipa upe, chupe
imboisara.

11 “Oimese tahi vahe pe pahuve, tahir oporanduse pira rese vu upe, ;omondora ptha

mboi téi guahir upe vifia? 12 anise, jomondora ptha oporanduse mbahe rupiha rese,
mbahe rumbiquidpe téi chupe vifia? 13 jAni! Esepia, pe yepe ava ndaseco pdrai vahe peico
vifia, pe rahir upe rumo pemondofio ité mbahe aviye vahe. jTahetru pe Ru iva pendar

omondo catura Espiritu Santo acoi ava oyeupe porandusar upe!” ehi giiemimbohe eta
upe.

“Jestis vireco caruguar piratasa oyese” ehi tupri téi ava yuvireco

14 Ambuae ari pipe, Jesus osepia mbia caruguar nomofiehengatui vahe. Evocoiyase
omose caruguar ichui. Aheseve voi iflehengatu. Ipare ava rehii sepiase, ndoyembovihai
téi yuvireco. 15 Amove rumo ava aipo ehi téi yuvireco: “Beelzebu, caruguar rerecuar
piratasa pipe revo omboyepepi caruguar oico” ehi téi yuvireco chupe.

16 Ambuae ava secodhasa pipe oporandu yuvireco chupe: “Eyapo ru mbahe nde rem-
biapo iva pendar nde recocuer cua agua” ehi téi. 17 Ahe rumo oicuario ipthafiemonetasa.
Evocoiyase aipo ehi chupe:

“Que mborerecuar guasu povri pendar ovava-vavase oyeupe oyeamotaréhisave
yuvireco, ahese evocoi mborerecuar piratasa ocafi téira. Iyavei ava omu rese ae
oyeamotaréhi vahe, oyemocafii aveira yuvireco no. 18 Egiie ehi avei niha caruguar.
Esepia, serecuar omboyepepise opovri pendar, ovavara oyeupe yuvireco vifia. Ahese
oyemocafii téira yuvireco. Co fiehesa aipo ahe péu. Esepia pe, ‘Beelzebtl piratasa pipe téi
opa omose caruguar ava sui oico’ peye t&i cheu. 19 Egiie ahese rumo vifia, java piratasa
pipe ru evocoiyase pe voya omboyepepi caruguar ava sui? Pe voya ae omboyecuara pe
fiehe pe rembiavi yuvireco péu. 20 Che rumo Tiipa piratasa pipe caruguar amboyepepi
ava sui. Sese cliritei Tlipa mborerecuasa oyepota ité péu.

21 “Inungar oime ava ipirata etepri vahe, iyavei vireco oyeroyasa. Ipipe osdro giiéta
opacatu mbahe ipipendar avei icafii€hi dgua. 22 Acoi ouse rumo ambuae ipirata catu
vahe chupe, ahe osecoreroyise, opa virocua iyeroyasa ichui. Evocoiyase giiembierocua
ahe opa viraso oyeupe.

23“Acoi ava ndache mboyoyai vahe, ahe che amotaréhimbar yuvirecoi; iyavei acoi ava
ndosecai vahe ava cheu, ahe omosai t&i yuvireco che sui” ehi.

Caruguar oyevi iri glieco aglierve
24 “Acoi osése caruguar ava sui, oguata téi ivi ipiru vahe rupi opituhu dgua reca.
Ipare rumo ndoyosuise, ipithafilemorfieta oyeupe, ‘Ayevi irira che reco agiierve vicho’ ehi.
25 Aheve oyevise, osepia iri secocuer inungar oi sahuvapri tupri. 26 Sepiase, 0so siete
caruguar naporai catu vahe reca. Ichui glieruse, oyoya guasu yuviroique co mbia piha
pipe. Sese mbahe téi catu ité secocuer yipindar glieco agiier sui” ehi Jests ava rehii upe.

Tipa Nehengagiier viroya vahe sovasapri secoira
27 Ofiehe viteseve aipo mbahe rese, cufia ava rehii pdhu pendar ofiehe pirata aipo ehi:
—iEvocoi mbia sui ereha vahe iyavei nde mboacua vahe, ahe sovasapri tasecoi! —ehi
chupe.
28 Ahe rumo aipo ehi:
—jAcoi osendu vahe ité che Ru Tlipa Nehengagiier iyavei viroya vahe ité, ahe sovasapri
secoira che Ru Tiipa rovaque! —ehi ahe cufia upe.

Ava eta ndaseco porai vahe oporandu poromondiisa rese yuvireco

29 Ava rehii oyere ati vitese Jesus rese yuvireco, ahe aipo ehi: “Pe cliriteindar ava
ndaseco pdrai vahe, peporandu téi poromondiisa che recocuer cua dgua rese. Che
rumo namboyecuai chira ambuae poromondiisa péu. Jonds recocuer rese giierafio
opomomahenduhara. 30 Inungar Jonds poromondiisa secoi ava Ninive pendar upe, égiie
ehi aveira niha Ava Riquehir reco pipe oimera poromondiisa ava ciiriteindar upe. 3! Acoi
ari cafii pipe cufia mborerecuar guasu irohi coti secua vahe porandusave omombehura
co ava cliriteindar cafiipa dgua. Esepia, ahe ou amombri ivi sui Salomén mbahecuasa
rendu dgua; cliritei rumo oime ivate catu vahe cohave Salomén sui. 321Iyavei ari cafii
pipe ava tecua Ninive pendar porandusave omombehura ava cliriteindar cafiipa dgua.
Esepia niha, omboasise oangaipa, oyevi Tilipa upe yuvireco Jonds omombehuse T{ipa
Nehengagiier chupe; cliritei rumo oime ivate catu vahe Jonds sui pe pahuve” ehi.

Tesapesa yande retecuer resendar
33 “Ndayafiomi chira tataendi que imoendi imoi; ndayamondoi chiaveira que mba-
hevrive. Iyacatu rumo yamondora ivate tataendi rendave ‘tosesape opacatu ava oique

vahe oi pipe’ yande yapave. 34 Iyavei pe resa inungar tataendi pe retecuer upe. Esepia,
aviyese pe resa, opacatu pe retecuer upe osesape. Acoi imarase rumo, pe retecuer

pitumimbi vahe nungar t&i. 35 Sese peicua catu co poroesapesa pereco vahe, tape rereco
eme pitumimbi vahe nungar. 36 Co supi eté vahe osesape tuprise opacatu pe pihave,
ndipoise que pitumimbisa nungar mbahe ipipe, evocoiyase ahe inungar tataendi osesape
vahe opacatu pe recocuer pipe. Ahese ndipoi que pitu vahe péu” ehi.

Jestis omombehu fariseo iyavei Moisés porocuaita rese oporombohe vahe recocuerai

37 Opase ofiehe Jesus, fariseo viraso gliétave imbocaru. Oiquese sétave 0so, oguapi
mesave oi. 38 Ocaru renondeve ndoyepoise rumo, ahese fariseo ndoyembovihai téi
nomboaviyeise judio porocuaita. 3° Ahe rumo aipo ehi fariseo upe:

—Inungar igua riru iyavei tembihu riru icupe rupi téi yoseipri, ipipe rumo iquiha
opitafio ité, égiie ehi tupri avei pe recocuer pe monda raisave mbahe-mbahe téi pe reco
pipe. 40 {Pe ndayaracuai vahe peico! ;Ndapeicuai vo pe rete aposar, pe piha aposar avei?
41 Sese pemondo porerecosa ava iparaisu vahe upe pe recatéhiéhisa pipe. Evocoiyase
ipipe sui opacatu imoatirombri peicora.

42 “iPeparaisu pe fariseo! Esepia, yepe pe remiti sui pemondo peyacatu fiepei-pei
diez vahe sui Tiipa upe vifia, pe rumo ndaperoyai teco ivisa iyavei peseyafo téi Tlipa
poroaisusa. Iyacatu rumo peyapora evocoi mbahe pe porerecosa sui pe poi€hisa pipe
vina.

43 “;Peparaisu pe fariseo! Esepia, peipota pe renda porafiete catu vahe pe guapi dgua
tliparo pipe, iyavei peipota péu opacatu ‘avirave’ oyapora ava pe mboeteisave ocar rupi
yuvireco.

44 *:Peparaisu! Esepia, pe recocuerai inungar tehdgiier ruvipa icuaéhise ava oguata
ihari rupi yuvireco” ehi chupe.

45 Evocoiyase Moisés porocuaita rese oporombohe vahe,

—Porombohesar —ehi—, aipo eremombehu vahe pipe niha ava ore amotaréhifio
yuvireco —ehi.

46 Ahe rumo aipo ehi:

—iPeparaisu avei pe Moisés porocuaita rese oporombohe vahe! Esepia, pemondo
porocuaita yavai vahe ava upe; pe rumo evocoiyase ndapeipitiviimi eté ahe ava
imboaviye dgua rese yuvireco.

47 “:Peparaisu! Esepia, pemoingatu Tlpa fiche mombehusar ruvipagiier peico Tlipa

i
mboeteisa angahu pipe téi. Pe ramoi teieté rumo oyuca yuvireco. 48 Evocoiyase
pemboyecua co pe ramoi eta pihafilemoneta agiier secocuer moria pipe peico. Esepia,

ahe oyuca Tiipa fiehe mombehusar yuvireco. Pe evocoiyase cliritei pemoingatu vite
suvipagiier peico.

49 “Sese Tlipa ombahecuasa pipe aipo ehi: ‘Amondora che fiehe mombehusar, apdstol
avei ndiporeroyai vahe upe. Ahe ipdhu pendar oyucara yuvireco. Iyavei ambuae
mara-mara téi virecora yuvireco’ ehi. 50 Esepia, ava ndiporeroyai vahe ciiriteindar upe
ité omondora ofiemoirosa opacatu ofiche mombehusar yucagiier rese aracahe suive,
cliriteindar avei oyucase yuvireco. 5! Abel yuca agiier suive oyepotara Zacarias yuca
aglierve 0so. Ahe oyuca tiiparo maranehi rocar mbahe reropovéhesa rovai. Supi eté
aipo ahe péu: Tiipa opara omondo ofiemoirosa ahe yuca agiier rese ava ndiporeroyai
vahe cliriteindar upe curi.

52 “iPeparaisu pe Moisés porocuaita rese oporombohe téi vahe! Esepia, pe mbahe-
cuasa aviye soquendapri pereco ava sui. Pe niha ndaperoyai, iyavei ambuae ava upe
ndapeipotai seroya dgua” ehi chupe.

53 [pare Jesus os€ oso ichui. Ahese Moisés porocuaita rese oporombohe vahe iyavei
fariseo eta ofiemoird iteanga yuvireco sese. Ahe omafieco téi, oporandu-randu mbahe
rese yuvireco chupe, 54 osecodha-aha té mbahe pipe ‘toyavi angahu ofiehe yandeu’
ohesa pipe yuvireco.

12

Fariseo recocuer rese Jestis oriehe

1 Ahe pipeve avei ava ofiemonuha ati iteanga oyemboti tupri oyemombo guasu-guasu
yuvireco. Yipindar Jesds giiemimbohe upe rane omboipi ofiehe: “Pefiearo tupri fariseo
pan mboapeposa nungar sui. Esepia, ahe ndoyavii supi tupri vahe vifia; ndahei eté
rumo. 2Esepia, yaposa vahe imombehupiréhi ciiritei icuasafio itera curi. Iyavei mbahe
fiomipri icuasafio aveira no. 3 Supi eté opacatu mbahe pemombehu vahe pitumimbisave,
ahe sendusa tuprira ari pipe coiye; iyavei acoi mbahe pemombehu vahe peyeupefiomi
‘tosendu eme ambuae ava’ pe hesa pipe, serosapucaisara oi harive opacatt ava rovaque”

ehi.

;Uma sui piha siquiyesara?

4“Iyavei aipo ahe péu, che mboripareta: ndapesiquiyei chira acoi ava pe yuca potasar
sui. Esepia, ipare ndoicatu iri ambuae mbahe apo dgua péu. 5 Che rumo amombehura
péu uma sui pesiquiyera: acoi oicatu vahe omborerecuasa pipe pe yuca pare pemondo
tata guasuve. Ahe ichui eté pesiquiyera.

6 “Pe pemondo poyandepo virai fiuvirfo guarepochi rupivemi t&i yepi. Tfipa rumo
ndasesarai eté que fiepei sui. 7 Tlipa niha oicua fepei-pei yande ha retacuer. Sese,
pesiquiye eme; pe niha ivate catu vahe ité peico opacatu virai sui” ehi.

“Che aroya ité Jesucristo” ehi vahe opacatu ava rovaque

8 “Acoi ava ‘che aroya Jesus’ ehi vahe opacatu ava rovaque, che avei, Ava Riquehir, ‘Co
che reroyasar secoi’ aipo ahera che Ru upe sembiguai rovaque. 2 Acoi ava ‘che ndaroyai
Jesus’ ehi vahe rumo cheu opacatu ava rovaque, che avei evocoiyase, ‘Co ndahei che
reroyasar secoi’ ahe aveira che Ru Tlipa upe sembiguai rovaque” ehi.

10 “Iyavei opacatu ofiehe-fiehe téi vahe che, Ava Riquehir, rese, ahe chupe oimefio
fieroisa. Acoi que ava ifiche-fiehe téi vahe rumo Espiritu Santo amotaréhisave, ahe chupe
ndipoi chietera fieroisa” ehi.

11%Acoi pe amotaréhisar che recocuer sui téi pe rerasose porandusave pe recodha dgua
yuvireco, anise mborerecuar mbahe moingatusar rovai, que ambuae mborerecuareta
upe avei no, ‘;Mbahe ptha amombehura? ndapeyei chira. 12 Esepia niha, ahe
pipeve voi Espiritu Santo pe mbohera aviyeteramo téi mbahe mombehu dgua rese” ehi
gliemimbohe eta upe.

Nearosa mbahe pota raisa sui
13 Nepei mbia ava rehii pdhu pendar aipo ehi Jesus upe:

—Porombohesar, emombehumi che riquehir upe, tomboyahomi té mbahe che mom-
bahesa cheu —ehi.

14 Ahe rumo omboyevi chupe:

—Che mboripar, che ndachecuaitai mbahe moingatu dgua, mbahe mboyaho-yaho
dgua avei —ehi ahe mbia upe.

15 Ipare aipo ehi:

—Pefearo tupri opacatu mbahe pota raisa sui. Esepia niha, ndahei mbahe rereco ati
dgua pe recocuer —ehi.

16]pare omboyoya ambuae mbahe rese imbohe: “Oime mbia mbahe yar, iha tupri ai eté
semiti. 17 Ahese ipihafiemoneta oico oyeupe: ‘;Mara ahera piha che rembipoho rereco?
ehi téi. ‘Ndareco iri eté yapocatu dgua’ ehi. 18 Ipare ipthafiemofieta cute: ‘Aicua mbahe
che rembiapora. Opara aroyi tembihu réta. Ichui ayapo irira ambuae tuvichd catu vahe.
Aheve ayapocatura che remiti rahii opacatu mbahe areco vahe avei no. 19 Evocoiyase
aipo ahera cheyeupe: Che mboripar, oime setd mbahe cheu araviter momba-momba
dgua; sese clritei apituhura vichico, acarura, acahura iyavei ayemboviharetera no,
ahera’ ehi. 20 T{ipa rumo aipo ehira chupe: ‘Mbia, nandearacuai eté eico, co pitu pipeve
voi eté eremanora. Co mbahe nde rembiapocatu, java mahera piha evocoiyase?’ ehira
chupe. 21 Egiie ehi eté niha que ava oyeupefiomi téi mbahe omonuha ati vahe, iparaisu
rumo Tiipa rovaque” ehi ahe mbia upe.

Ttipa osdro opacatu guahir

22 [pare aipo ehi Jesus giiemimbohe upe: “Co amombehura péu: Ndapeyemomahen-
duha guasu ai chira pe remihura rese pe recove agua, pe turucuarad rese téi avei no.
23 Yande recovesa rumo aviye catu vahe tembihu sui; yande retecuer avei aviye catu
turucuar sui no. 24 Pesepia virai: nomahetii vahe, nomonuhai vahe avei, ndovirecoi
vahe avei mbahe rahii réta yuvireco. Tiipa rumo omoime mbahe itohu. iPe rumo
ivate catu vahe ité peico virai suil 25 Ndipoi eté que fiepei pe pahu pendar oicatu
vahe opihafiemonetd iteangasa pipe téi giiecocuer mbosasavifio dgua. 26 Supi eté
ndapeicatuise yapo, ndiyai peyemomahenduha guasu ai mbahe rese.

27 “Pemahecua ru mbahe potri caha pipendar rese: ndoporaviquii eté iyavei ndoipiai
oturucuard. lIyavei no yepe mborerecuar guasu Salomdn vireco setd mbahe iporafete
vahe aracahe vifa, iturucuar catuprigiier rumo ndahoyoyai mbahe potri catuprigiier
rese. 28 Tlipa niha omboporanete raimi téi mbahe potri caha pipendar. Ichui sapisapafio
horno pipe. jAhe rumo omondo catura turucuar péu, pe ava nimbahe reroya tuprii
vahe! 29 Sese, ‘;Mbahe ptha yahura, mbahe piha yamondera? ndapeyei chira pe
yemomahenduha guasu aisa pipe. 30 Esepia, ava Tlipa reroyasaréhi co ivi pipendar aipo
nungar mbahe resefo téi ipihaflemofieta yuvireco yepi. Pe Ru Tiipa rumo oicua ité péu
mbahe ipane vahe. 31 Aviye catu rumo pesecara pe Yar Tiipa povrive pe reco dgua, ahese
omboura que mbahe ipane vahe péu” ehi.

tvave mbahe eta oime vahe yandeu
32 “Ani pesiquiye, che ovesa nungar, yepe pe moviromi téi peico vifia, pe Ru rumo
oporoaisusa pipe oipota opovrive pe rereco dgua. 33 Pemondopa mbahe pereco vahe
ava oipota vahe upe. Ipare pemondo sepri avei iparaisu vahe upe. Ahe yapocatusa ivave
mbahe riru ndituyui vahe nungar pipe. Aheve ava imonda rai vahe ndoiquei chira fiomi
dgua pe sui iyavei mbahe rasoi nomomarai chiaveira. 34 Esepia, pe mbahe pe rembiereco
setd catu vahesa rupi-rupi pe pihafiemoneta yepi” ehi.

Peyemoingatu Tiipa Rahir yevi dgua
35 “Peyemoingatu tupri che yevi dgua. Inungar tataendi ndogiiei vahe, pemboyecua
tuprifio ité che recocuer pe recocuer pipe ava upe. 3¢ Peico imboacuapri giierecuar
osdro vahe nungar mendasa sui iyevise, oquenda imotase, omboi voi vahe yuvireco
chupe. 37 Aviye itera serecuar upe osepiase iyemoingatu voi; evocoiyase serecuar ae

niha ihafiecora sese, omboguapira mesave imbocaru. 38 Yepe serecuar oyepotara pitu
mbiter ou vifia, anise afiihiveive, ahe rumo osdrofio itera chupe imboi dgua yuvireco.
Evocoiyase serecuar aviye ai etera chupe. 39 Peyapisaca tupri co rese: acoi oi yar oicuase
mbahe hora imonda vahe yepota dgua, ahese opitara imonda vahe raro giiéta pipe sui
mbahe renoseéhi dgua. 40 Egiie peye aveira peyemoingatu che yevi dgua. Esepia niha,
che, Ava Riquehir, aporoesapiha téira vitu curi” ehi Jesus viroyasareta upe.

Mbiguai omboaviye vahe ocuaita iyavei nomboaviyei vahe

41 Evocoiyase Pedro oporandu Jesus upe aipo ehi:

—Che Yar, joreufiomi piha eremombehu co porombohesa eremboyoya vahe ambuae
mbahe rese, opacatu upe tie? —ehi.

42 Evocoiyase omboyevi Pedro upe aipo ehi: “Acoi ava mbahe rese fangarecuar
omboaviye tupri vahe ocuaita, yaracua vahe avei, ahe chupe serecuar oseya icuaitara
gliéta pipendar rese haneco dgua ‘tembihu tomondo che réta pipendar upe che
porocuaita rupi’ ohesave. 43 Acoi omboaviyese ocuaita, ahese oviharetera giierecuar
yevise. 44 Supi eté niha, serecuar oyocuaira opacatu ombahe rese hafieco dgua. 4> Ahe
mbiguai rumo ‘ndoyepota vitei chira revo che rerecuar’ oya omboetasa cuimbahe iyavei
cufa omboipi mara-mara téi sereco iyavei ocaru, oihu téi osavaipo-ipofio avei oico.
46 Jpare rumo serecuar oyepotara imahemohaéhiseve; ahese omombaraisu catura inupa
sereco, inungar acoi ndiporeroyai vahe rerecosa yepi” ehi.

47 “Acoi mbiguai oicua téise mbahe gilierecuar remimbotar, noyemoingatuise rumo
iyavei ndoviroyaise oico, ahe evocoiyase serecuar oinupara. 48 Acoi mbiguai nom-
boaviyei vahe ocuaita icua tupri€hisa pipe, naflemoirosa rutei chira chupe. Esepia niha,
acoi imondosa catu vahe icuaitard, porandusa catura chupe. Acoi oyeroya catu vahe,
oporandu catu aveira sese” ehi.

Jestis reroyasa pipe sui oimera yeamotaréhisa

49 “Che ayu tata nungar yavai vahe reru dgua co ivi pipendar upe ‘joyandu tarahu
yuvireco cute vinal’ viya. 50 Aique ranera rumo mbahe téi che recodhasa pipe,
iéglie ahera che paraist itera imboaviye dgua! 5! ‘Mbahe tupri ai revo giieru co ivi
pipe’ ndapeyei chira cheu. Egiie ehi rumo che ayu che sui ava yeamotaréhi dgua.
52 Esepia niha, co pipe suive ité que poyandepo tupri revo ofiemu yuvirecoi vahe
amove oyeamotaréhira yuvireco che recocuer sui: mbosapi oyamotaréhira fiuvirio
vahe, fuvirio vahe evocoiyase oyamotaréhira mbosapi vahe yuvireco. 53 Que ava
oyamotaréhira guahir, anise tahir evocoiyase oyamotaréhira vu; cufia oyamotaréhira
omembri, imembri evocoiyase oyamotaréhira osi; sovayar oyamotaréhira vovayar” ehi
giiemimbohe upe.

tva pendar poromondiisa mboyecuasa

54]pare Jests aipo ehi ava rehii upe: “Pe pesepiase mbahe pitu ari sosa coti sui opiihase,
ahese, ‘Oquira’ peye. Eglie ehi eté oqui. >5 lyavei acoi ivitu oipeyuse irohi coti sui, ahese,
‘Sact iteangara’ peye. Ipare églie ehi eté. 5¢ ;Pe Tiipa reroyasar angahu téi peico vahel!
Pe niha peicua mbahe iva rese oyecua vahe téi iyavei ivi rese mbahe oyecua vahe téi
mombehu, jmahera rundapeicuai peyeupe mbahe cfiritei oime vaherd mombehu peico!”

ehi.

Pefiero pe amotar&himbar upe
57 *;Mahera napesaha ranei pe ae ité co mbahe supi eté vahe? 58 Acoi que ava nde
amotaréhisar nde soho ucase nde mondo dgua mborerecuar rovai, emoingatu tupri voi
mbahe eico chupe tenondeve nde rerasoéhi dgua sovai; anise, mborerecuar nde mondora
ava naporai vahe rardsar upe. Ahe evocoiyase nde roquendara. 59 Supi eté ndereséi
chietera acoi eremboepipase voi eté ereséra ichui” ehi ava rehii upe.

13

Aviye catu ité yafiecufiaro

1 Ahe pipeve avei yuviraso ava Jesus repia. Ahese omombehu Pilato mbia Galilea
pendar yuca uca agiier: Ahe mbia viropovéhese mbahe mimba yucapri yuvireco chupe.
Ahe suvi oyeseha mbahe mimba ruvi rese.

Z]pare Jesus aipo ehi chupe: “Pemoha co pe: Mbahe téi oime vahe evocoi mbia Galilea
pendar upe, yangaipa guasu catu rese ambuae giiecua pendar sui égiie ehi mbahe chupe
vifia. 3 jAn{ rumo! Acoi ndapemboasiise pe angaipa Ttiipa upe pe yevi dgua, pe avei opara
pecatii téi. 4 Peroya avei acoi ava dieciocho tupri yuvirecoi vahe omanopase Siloé torre
oviapise iharive, ‘Ahe yangaipa catu yuvireco ambuae ava Jerusalén pipendar sui’ peye
vifia no. ° Anf rumo; acoi ndapemboasiise pe angaipa Tiipa upe peyevi dgua, pe avei
opara pecarii téi” ehi.

Yembohesa ivira higuera ndihai vahe resendar

¢ Evocoiyase Jesis omombehu mbahe omboyoya oporombohe ambuae mbahe rese
aipo ehi: “Oime mbia vireco vahe ivira higuera oco pipe. Seta ari ahe oso sepia ‘;iha
piha? oyapave. Ndosecai eté rumo iha sese. 7 Ahese aipo ehi mbia oco rarosar upe:
‘Esendu, che ayu pihi téi higuera ha reca mbosapi araviter rupi. Ndasepiai eté rumo
que fepei iha sese yepi’ ehi. ‘Eyasiapa; ndiyai ihai tupri téi cohave’ ehi. 8 Ico rardsar
rumo omboyevi chupe aipo ehi: ‘Che rerecuar, égiie tehifio vite téi rane co araviter;
amongubhira ivi chupe. Ipare amondora ivi st vahe mbahe repochi resendar sese. ® Ahese
revo ambuae araviter ihara cute; anise ité rumo, ereyasia ucafio itera’ ehi ico rarosar
glierecuar upe” ehi Jests ava mbohe.

Jestis ombogiiera curia oyecuhapami vahe mbituhusa ari pipe

10 Nepei mbituhusa ari pipe Jesis oporombohe judio tiiparo pipe. !l Aheve oime
cufia imbaheasi vahe, dieciocho araviter rupi ahe mbaherasisa vireco, caruguar téi
omboyeapami uca sereco. Sese ndoicatui opiiha tupri oguata. 12 Osepiase rumo Jesus,
“Erio” ehi chupe.

—Cufia, cliritei nanembaheast iri eico cute —ehi.

13 Evocoiyase omondose opo sese, aheseve voi cuila oyemohivi. Ipare omboetei Tiipa
oico. Judio tliparo rerecuar rumo ofiemoiro ahe cufia mbogiierasa rese mbituhusa ari
pipe. Sese aipo ehi ava eta upe:

—Oime niha seis ari mboraviqui dgua; ahe ari pipe peyura peposano dgua, ndahei chira
mbituhusa ari pipe —ehi.

15 Evocoiyase ahe mbia upe omboyevi aipo ehi:

—Pe Tiipa reroyasar angahu téi peico vahe, ;nomboihui vo pe pdhu pendar acoi
giieimba tivi iyavei guaricu mbituhusa ari pipe yuvireco yepi no? ¢ Co rumo cufia,
Abraham suindar Caruguar omombaheasi vahe dieciocho araviter suive sereco, ;ndiyai
eté piha evocoiyase imbogiierasa mbituhusa ari pipe? —ehi tliparo pendar rerecuar upe.

17 Aipo ehise, opacatu yamotaréhisar yuvinochi téi yuvireco ichui. Ambuae ava rumo
oyembovihafio opacatu Jesus rembiapo osepiase yuvireco.

Yembohesa mostaza rdhii suindar
18 Evocoiyase Jesus aipo ehi avei: “;Mbahe nungar piha Tiipa povri pendar, iyavei

mbahe rese vo amboyoyara? 19 Oyoya tupri ité mostaza rahii rese, inungar acoi mbia
onoti vahe oco pipe. Ichui ocuacua, tuvicha iteanga. Ahe sica rese virai rehii oyapo
guaitird” ehi oporombohe.

Yembohesa pan mboapeposa sui
20 Evocoiyase Jesus aipo ehi iri: “;Mbahe rese ptha amboyoyara Tiipa povri pendar?
21 Oyoya tupri co pan mboapeposa rese, acoi cufia omboyeseha tupri vahe mbosapi
sahambri trigo cuhi rese opacatu imboapepo dgua yepi” ehi oporombohe.

Jesus peri icahimi vahe nungar

22[pare Jesus osono Jerusalén ve, opita-pita tecua yacatu rupi oporombohe oico. 23 Ahe
supi ichose, nepei mbia oporandu chupe aipo ehi:

—Che Yar, ;supi eté piha moviromi téi ava ofiepisirora yuvireco? —ehi.

Ahe evocoiyase omboyevi chupe:

24 —Peyemoviracua tupri catu peique dgua oquendipi cdhimi rupi. Esepia niha,
supi eté setd ava osdha téira yuviroique vaherd ahe oquenda rupi yuvireco vifia,
ndoyuviroique catui chira rumo yuvireco. 25 Supi eté ahe inungar oi yar ouse oquenda
mboya vifia. Amove ava evocoiyase ocarve yuvirecoi vite vahe omota téira oquenda,
‘Ore yar, emboimi t&i oreu’ ehi téira yuvireco. Ahe rumo aipo ehifiora chupe: ‘Ani,
ndopocuai vahe rumo pe’ ehifiora chupe. 26 Evocoiyase ahe aipo ehi téira yuvireco: ‘Ore
niha orocaru vahe, oroihu vahe nde piri, iyavei ore mbohe ore rocar rupi eve yepi’ ehi
téira yuvireco chupe. 27 Ahe rumo aipo ehira: ‘Nepei reseve niha acoi, Ndopocuai vahe,
ahe péu. jPesiri che sui, pe opacatu mbahe-mbahe téi aposar!” ehifiora chupe. 28 Pe rumo
imomboprira pe recocuer T{ipa povri sui, sese peyaseho téira, peyemoaitere téira peico
pesepiase Abraham, Isaac, Jacob iyavei opacatu T{ipa ieche mombehusareta yuvirecoise
Tipa povrive ivave. 29 lyavei ava yugiierura afiihivei coti sui, caharu coti sui, norte
coti sui iyavei irohi coti sui, ahe evocoiyase yuviroguapira ocaru Tiipa mborerecuasave
ipiri yuvireco. 30 Supi eté amove ava ndoyavii ipa téi vahe seique dgua ivave Tiipa piri
vifa, ahe ranengatu rumo yuviroiquefio itera ipipe iyavei amove ava tenonde catu vahe
ndoyavii ahe rane oique vaheri ivave vifia. Ahe rumo ipa téi yuviroiquera —ehi Jests
ava rehii upe.

Jesus oyaseho Jerusalén pendar rese

31 Ahe ari pipe oyepota moviro fariseo aipo ehi téi Jesus upe yuvireco:

—Eyepepifio ave sui. Esepia, Herodes niha nde yuca pota oico —ehi téi yuvireco chupe.

32 Ahe rumo,

—Peso, tapemombehu aipo mbia aguara nungar téi upe: ‘Esepia, co pipe iyavei ayihive
amboyepepifiora ava sui caruguareta vichico, ambogiierafiora ava imbaherasisa sui, curi
ayihive evocoiyase amombara che cuaita’ peyera. 33 Che rumo aporaviquifio itera co
pipe, ayihive iyavei curi ayihive vichico. Ipare asora Jerusalén ve. Esepia niha, ndiyai
Tiipa fiehe mombehusar omano co coti téi Jerusalén sui yuvireco —ehi.

34 *“iToo rutei pe Jerusalén pendar, peyuca vahe Tiipa fiehe mombehusar, iyavei ita
pipe peyapi-yapi ava T{ipa remimbou yepi! jSetd rupi che opomonuha pota téi pe rereco,
inungar tacura omonuha vahe omembri opepovrive, égiie ahe pota téi pe rereco vifia, pe
rumo ndapeipotai eté! 35 Sese seyapird téi peicora. Iyavei ndache repiai chiaveira peye
acoi, ‘Imboeteipri Yar remimbou tasecoi’ peyese voi che repia irira peye” ehi Jerusalén
pendar upe.

14

Jestis ombogiiera mbia iruru sui

1Nepei mbituhusa ari pipe Jests oso ocaru mborerecuar fariseo rétave. Aheve ambuae
fariseo eta oiviro yuvireco. 2 Aheve avei mbia iruru vahe secoi. 3 Evocoiyase Jesus
oporandu Moisés porocuaita rese oporombohe vahe upe iyavei fariseo eta upe avei aipo
ehi:

—;Ipotasa vo mbituhusa ari pipe imbaheasi vahe mbogtiera dgua; anf tie? —ehi.

4 Ahe rumo nofieheifio yuvireco chupe. Ahese ahe opoco imbaheasi vahe rese,
ombogiiera. Ipare, “Eso tuprifio” ehi chupe. 5 Fariseo eta upe evocoiyase aipo ehi:

—;Ava piha pe pahu pendar novinose voi chira giieimba guaricu, anise tivi oviapise
ivicuar pipe mbituhusa ari pipe vifia? —ehi.

¢ Ahese nomboyevi catui eté ifiehe yuvireco chupe.

Jesuis ombohe mendasave ichohopri yuvireco

7 Ava ichohopri oiporavo-ravo giienara imboyeroyapri catu vahe mesave oyeupe nara
yuvireco. Ahe sepiase aipo ehi Jestis imboaracua:

8 —Acoi que yande soho ucase mendasa pietasave yuvireco, ndayaguapii chira ava
imboeteipri catu vahe renda harive. Esepia, aviyeteramo que ambuae ava ichohopri
oyepotara yande sui imboeteipri catu vahe yuvireco. 9 Ipare yande soho ucasar aipo
ehira yandeu: ‘Epiliha evocoi sui, co mbia toguapi eipeve’ ehira yandeu. Evocoiyase
yande yachi téira yaso ipami t&i yaguapi. 10 Yande soho ucase rumo yuvireco, yaguapira
evocoiyase ipa; yande soho ucasar ouse, aipo ehira yandeu: ‘Mbori, erio cohave tenda
imboeteipri catu vahesave ore piri’ ehira. Egiie yahera imboeteipri yaico acoi ava
yuviroguapi vahe rovaque yande piri. 11 Esepia niha, acoi ava oyemboivate ai vahe opara
seco reroyisa; acoi ava seco mbegtie vahe rumo, ahe seco mboivate catusara curi —ehi.

12]pare aipo ehi avei ichohosar upe:

—Ereyapo potase pieta, ndereichoho ucai chira nde mboripar, que nde rivri, que nde
mu iyavei que nde réta cotindar imbahe eta vahe. Esepia niha, ahe omboyevira ndeu, nde
soho ucara oyepiri yuvireco; égiie ehira evocoiyase mbahe imboyevipa yuvireco ndeu.
13 Ereyapose rumo pieta, ereichoho ucara ava iparaisu vahe, ava ipo ichutu vahe, anise ipi
chutu vahe, ipari-pari vahe, ndasesapisoi vahe avei. 14 Esepia niha, ahe ndoicatui mbahe
mboyevi yuvireco ndeu. Opase rumo ocuerayevi ava seco catupri vahe yuvireco, ahese
ereviharetera eico. Esepia, ereipisira mbahe aviye vahe Tiipa suindar —ehi.

Jestis oporombohe carusa rese

15 Ifiehe renduse rumo, fiepei mbia yuviroguapi vahe mesave, ahe aipo ehi Jesus upe:

—iSovasapri catu ava Tiipa piri ocaru vahe imborerecuasave! —ehi.

16 Evocoiyase aipo ehi ahe mbia upe:

—Oime mbia oyapo vahe carusa guasu, oichoho uca ava setd oyepiri. 17 Ipare oyepotase
ari caru dgua, ahese aipo ehi giiembiguai mondo: ‘Toyugiierupa che piri ichohopri.
Esepia niha, mbahe opa oingatu cute’ ehi. 18 Opacatu rumo ava, ‘Efiemosafiomi téi cheu’
ehi pave yuvireco. Yipindar mbia aipo ehi: ‘Che rumo arocua ivi; iya ité aso sepia. Sese
eflemosano cheu’ ehi chupe. 1 Ambuae mbia aipo ehi: ‘Che arocua ramo diez tupri tivi,
ahe asdha ranera. Sese efiemosafio cheu’ ehi chupe. 20 Ambuae aipo ehi no: ‘Che amenda
ramomi vichico. Sese téi ndasoi chira’ ehi. 2! Oyevise mbiguai, opa tupri omombehu
mbahe giierecuar upe. Ahese serecuar aipo ehi ofiemoirosa pipe gliembiguai upe: ‘Eso
voi evocoiyase opacatu ocar rupi. Supi sui eru ava iparaisumi vahe, que ava ipo chutu
vahe, anise ipi chutu vahe, que ndasesapisoi vahe, anise que ava ipari-pari vahe avei
no’ ehi. 22 Coiye ava reru pare aipo ehi mbiguai glierecuar upe: ‘Che rerecuar, aroya
ité nde che cuaita; ipane vite rumo ava’ ehi. 23 Evocoiyase aipo ehi giiembiguai upe:
‘Eguata iri ambuae peri tecua ivirindar rupi avei toyugiierumi che rétave yuvireco che
piri, tomboapipopa ité che réta yuvireco’ ehi. 24 ‘Esepia niha, acoi yipindar ava aichoho
uca vahe ndipoi chietera que fiepei ocaru vahera che piri’ ehi giiembiguai upe —ehi Jesus
ahe mbia mbohe.

Yavai Cristo rupi guata dgua

25 Ava rehii Jesds raquicuei oguata yuvireco. Sese ahe oyemboyere aipo ehi ava upe:
26 “Acoi oimese que ava oipota vahe che rupi oguata dgua, tache raisu catu que ambuae
ava sui, que oyesupa, osi, gliembireco, guahireta, vivireta iyavei glieindireta sui, oyesui
avei. Egiie ndehise, evocoiyase ndiyai chupe che remimbohe seco dgua. 27 Iyavei que
ava noflemosafioi vahe mbahe-mbahe téi upe oiporarase ari yacatu rupi inungar-ra
ocurusu rese ovosii vahe vifia che rupi oguata agua, ahe chupe ndiyai che remimbohe
seco agua” ehi. 28 “Que ava pe pahu pendar omopuha potase oi, ;ndoyapisaca ranei
chira ‘;amomba angara piha? oyapave? 29 Esepia niha, omondose oi renara yipindar.
Ipare rumo nomboaviye catuise, ahese opacatu ava sepiase viroirora 30 aipo ehira
yuvireco: ‘Aye evocoi mbia omopuha pota téi oi vifia, ndoicatui eté rumo imboaviye’
ehira yuvireco chupe. 3! lyavei que mborerecuar guasu diez mil sundao vireco vahe

oyeepi potase ambuae mborerecuar veinte mil ava vireco vahe sui, oyapisaca ranera
yipindar icua tupri dgua ‘; yaicatura ptha setd catu vahe rese yavava?’ ohesave. 32Esepia,
ndoicatuise, evocoiyase ambuae mborerecuar guasu amombri vite secoise, omondora
mbahe mombehusar mbahe tupri rese porandu dgua chupe. 33 Egiie ehi avei pe recocuer
ndapeseya potaise pe mbahe opacatu, égiie ehi vahe ndahei eté che remimbohe” ehi.

Yande recocuer inungar yucri
34 “Yucri aviye vahe ité yandeu; nasehe irise rumo, ndayaicatui chietera imoehe iri
dgua. 35 Naporai eté ivi upe nara; ndiyai avei ivi mbahe repochi resendar rese oyeseha
vaherd. Evocoiyase ahe imombopri téi vahera. Sese aipo ahe acoi ava oyapisaca pota
vahe, toyapisacaio” ehi.

15

Porombohesa ovesa ocarii téi vahe resendar
1Opacatu ava sui guarepochi rerocuasar yuvirecoi vahe iyavei ava eta yangaipa guasu

vahe, oyemboya Jesus rese ifiehe rendu dgua yuvireco. 2 Sese fariseo yuvirecoi vahe
iyavei Moisés porocuaita rese oporombohe vahe yuvireco, ahe oviroiro t&i yuvireco aipo
ehi:

—Co mbia ombori pota rai ava yangaipa guasu vahe téi oico yepi, ocaru avei ipadhuve
no —ehi.

3 Evocoiyase Jesus omombehu ovesa resendar yembohesa: 4 “Que fiepei pe pahuve
virecose cien ovesa giieimba, ipare co ocafiira fiepei ichui vifia, oseya ranera evocoiyase
evocoi noventa y nueve téi aviye vahesave seco dgua. Ipare oyevira ocafii vahe reca
0s0, oyosu rane itera vifia. > Oyosuse, osupira oachihive vorivetesa pipe. °© Ipare
oyepotase giiétave, omonuhara omboripareta, ocotindareta avei no. Ipare aipo ehira
chupe: ‘Yayembovihara che piri. Esepia niha, ayosu ité ovesa ocani vahecuer cute’ ehira.
7 Supi eté églie ehi aveira oime torivetesa guasu catu ivave acoi fiepei ava yangaipa guasu
vahe ofnecufiarose giiecocuerai sui noventa y nueve yuvirecoi tupri vahe sui yuvireco”

ehi.

Yembohesa guarepochi ocafii vahe resendar
8 “Acoi que cufla omocanise nepei guarepochi diez tupri vireco vahe sui, omoendira
tataendi. Ipare osahuvara oi, oseca mbegiiera, oyosu rane itera. ® Evocoiyase oyosuse,
omonuhara omboripareta, ocotindareta avei no chupe aipo ehira: ‘Yayembovihara che
piri. Esepia niha, ayosu guarepochi che sui ocani vahecuer cute’ ehira. 10 Supi eté égiie
ehi aveira oime torivetesa Tiipa rembiguai iva pendar rehii upe que fiepei ava yangaipa
guasu vahe ofiecuiarose giiecocuerai sui” ehi.

Yembohesa mbia rahir ocaii vahe resendar

11 Aipo ehi avei oporombohe: “Oime mbia vireco vahe fuvirio guahir. 12 Chthivahe
catu vahe aipo ehi oyesupa upe: ‘Che ru, embou mbahe che mombahesa cheu’
ehi. lyesupa evocoiyase omboyaho ombahe imondo chupe. 13 Ipare coiye catumi,
omonuhapa opacatu ombahe. Ichui oso amombri ambuae tecuave. Aheve oguarepochi
oiporupa téi ombahe pota raisa pipe. 14 Acoi oiporupa téise rumo opacatu ombahe,
ahese oime tiavor ahe ivi rupi. Ahe evocoiyase ndasiepoi téi oico. 15 Evocoiyase 0so
mboraviqui reca mbia piri aheve. Ahe mbia evocoiyase omondo ocove giieimba cuchi
rdro dgua. ¢ Aheve oyemohitaro pota téi cuchi rembihu pipe oico vifia. Ndipoi eté rumo
omondo vahe chupe. 17 Evocoiyase oyemomahenduha téi giiéta pendar oporaviqui vahe
rese: ‘jChe ru rétave oporaviqui vahe rumo co omoumbire guasu-guasu téi giiembihu
yuvireco! jChe rumo che yuca pota téi che rieporéhi che rereco cohave! 18 Sese ayevira
che ru rétave. Aipo ahera chupe: Ayemboangaipa T{ipa rese, nde rese avei no. 1° Ahese
che ndahe iri chira nde rahir nungar aico; iyacatu revo ndeu, oporaviqui vahe nungar
téi che rerecofiora eve, ahera’ ehi. 20 Evocoiyase oyevi iri oso vu rétave cute.



SAN LUCAS 15:21 111 SAN LUCAS 16:12

“Amombri vitemi tahir recose rumo iparaisu catu chupe, ofia voi oso guahir rovaichi,
oyaco osovaupite avei. 2 Ahese tahir aipo ehi chupe: ‘Che ru, ayemboangaipa Tlipa rese,
nde rese avei; ndiya iri nde rahir che reco dgua’ ehi. 22 Tu rumo aipo ehi giilembiguai
upe: ‘Peso, taperumi aviye catu vahe turucuar pemboyemonde, pemonde avei cud penda
sese, pitaqui avei. 23 lyavei guaca iquira catu vahe peyuca. jYayapora pieta guasu!’ ehi.
24 ‘Esepia, co che rahir aviye omano vahe secoi vifia, cliritei rumo oyevi iri cheu’ ehi.
Egiie ehi opacatu sorivete yuvireco pieta apo.

25“Tahir cuacua catu vahe rumo ocove vite secoi. Oyevise ou giiéta rerovicave, osendu
voi ipieta guasu vahe yuvireco. 26 Evocoiyase oporandu mbiguai upe mbahe oime vahe
rese. 27 ‘Nde rivri mo co oyevi tupri iri ou. Sese nde ru oyuca uca guaca iquira vahe
iyevisa resendar’ ehifio. 28 Evocoiyase tiquehir ofiemoirosa pipe, ndoique potai oyesupa
uve oi pipe; tu rumo oséfo ité ocarve ‘eique’ oya chupe. 2% Evocoiyase tahir omboyevi
chupe aipo ehi: ‘Che niha setd araviter rupi oropitivii vichico nde mboyeroyasave vifia,
nderemboumi eté rumo que mbahe cheu, que mbahe mimba angara vifia che mboripar
rese ore pieta dgua’ ehi vu upe. 30 ‘Indé, cliritei oyepota ndeu nde rahir, omocani téi vahe
nde guarepochi cufia ndipihai vahe rese téi. Ahe eremboetei catt che sui; ereyuca uca
rutei guaca iquira vahe chupe’ ehi.

31“Evocoiyase tu: ‘Eyapisacafio, che rahir, nde niha nderesirii vahe che sui. Opacatu
che areco vahe rumo nde mbahe ité yepi. 32 Cliritei rumo iyacatu ité yande rorivetesave
yayapora pieta. Esepia, co nde rivri ocani téi vahecuer rese yamahe iri’ ehi guahir upe”
ehi Jesus ava eta mbohe.

16

Mbahe yar mbahe rese fiangarecuar ndoyemboaracuai vahe resendar yembohesa

1 Jests aipo ehi avei giiemimbohe eta upe: “Oime mbia imbahe eta vahe. Ahe
vireco mbia ombahe eta rese fiangarecuar. Ahe chupe ava yugiieru mbahe mocafi téi
agiier mombehu. 2 Evocoiyase serecuar fiepei opitiviisar omondo seca, ahe giieruse,
‘iMbahe vo aipo ereyapo eico; ayandu cliritei nde rerdcua? Emoingatupa tupri voifio
nde poraviquisa resendar cheu’ ehi, ‘Nandehafeco iri chira cohave mbahe rese cheu’
ehi, ‘Nandehafieco iri chira cohave mbahe rese cheu’ ehi chupe. 3 Evocoiyase mbahe
rese flangarecuar: ‘;Mara ahera piha co evocoiyase vichico imombopri che recose che
poraviquisa sui? Ndareco iri rumo piratasa cheyese ivi rese che poraviqui dgua. Achi
eteanga aveira rumo mbahe rese che porandu dgua’ ehi téi. 4 ‘Aicua rumo cute mara
ahera vichico: che poraviquisa sui opa che momboise, oimera che pisi tupri vaherd
oyepiri’ ehi. 5 Evocoiyase ofiehe fiepei-pei giierecuar sui mbahe vinose téi vahe rese
chupe. Yipindar vahe upe oporandu: ‘;Mbovi mbahe erenose téi yande rerecuar sui?’
ehi. ¢ ‘Cien tupri chereve aceite siru tuvichagiie vahe rese’ ehi. Evocoiyase, ‘Eguapi ru,
co oime cuachiar sesendar nde yecuachia agiier. Emondoro, eyapo iri ambuae cincuenta
rupindar afio’ ehi chupe. 7 Ichui ambuae mbahe vinose téi vahe upe oporandu no:
‘iMbovi mbahe vo erenose téi yande rerecuar sui?’ ‘Cuatro ciento quintar rupindar’ ehi.
Evocoiyase, ‘Co oime cuachiar sesendar. Yaicuachiara rumo tresciento veinte quintar
rupindar’ ehi.  Evocoiyase serecuar oyanduse, ‘Too, oicua ité mbahe apo’ ehi ombopasa
rese ombahe rese fiangarecuarer ndipihai vahe upe. Esepia, ahe oyemoingatu voi oyeupe
mbahe moingatu dgua. Supi eté ava ndoicuai vahe T{ipa oicua catu mbahe moingatu
agua oyeupe Tlpa reroyasar sui.

9 “Sese che aipo ahe péu: peiporu pe guarepochi pereco vahe co ivi pipe pe mboripar
reime agua. Ichui opa téise pe guarepochi, oimera pe pisi vahera teco apiréhisave.

10“Acoi ava mbahe tupri chihi oyapo vahe, ahe oyapo tupri catura mbahe tuviché vahe.
Iyavei acoi égiie ndehi vahe chihi vahe rese, égiie ndehi chiaveira mbahe tuvicha vahe
rese. 11 Evocoiyase ndapemboaviyeise co ivi pipendar pe cuaita guarepochi rese, ahese
ndaperecoi chira ivave mbahe rese hafieco dgua. 12 lyavei acoi ndapemboaviye tupriise

pe cuaita ambuae ava mbahe raro pipe, java ptha evocoiyase omondora pe mbahe ité
péu vina?

13 “Iyavei ndipoi chietera fiepei mbiguai omboyeroya vahe fiuvirio gilierecuar. Es-
epia, fiepei osaisu catura imboyeroyasa pipe, ambuae evocoiyase ndoyambotai chira
imboyeroya potaéhisa pipe. Egiie peye avei ndapeicatui Tiipa mboyeroya guarepochi
pota raisa pipe” ehi giiemimbohe eta upe.

14 Aipo fiehesa renduse, fariseo yuvirecoi vahe oguarepochi raisusa pipe oviroiro
yuvireco. 15 Evocoiyase aipo ehi fariseo eta upe: “Pe co ava rembiepiave pe recocuer
aviye angahu pe reco vifia. T{ipa rumo oicua opacatu pe pihafiemorietasa. Esepia, yepe
ava rovaque ndoyavii aviye ai vahe pe recocuer vifia, Tiipa uve rumo mbahe téi eté” ehi.

Mborocuaita iyavei Tiipa mborerecuasa rese fiehesa
16 “Yipisuive Moisés porocuaita iyavei Tiipa fiehe mombehusar porombohesa Juan
recosa rupive opa. Ichuive tupri ité rumo imombehusa fiehesa aviye vahe Tiipa
mborerecuasa resendar, sese ava iqueréhi catu cliritei aheve yuviroique vahera.
17 “Yavai catura que fiepei Tlipa porocuaita mboaviyeéhi dgua co iva, ivi opa vahera
sui” ehi.

Jestis oporombohe mendasa sui poi€hi dgua
18 “Acoi opoi vahe giiembireco sui, omendase ambuae cufia rese, ahe oyemboaguasa
téi vahe. Iyavei acoi omendase cufia omenda vahecuer rese téi, oyemboaguasa téi vahe
avei” ehi Jesus.

Ava mbahe yar iyavei Ldzaro

19 “Iyavei oime mbia mbahe yar, ahe oyemonde turucuar aviye vahe pipe oyemboetei
eteanga, iyavei ari yacatu oyapo pieta opacatu mbahe rese oyemboetei aisa pipe. 20 Oime
avei mbia iparaisu ité vahe Lizaro serer vahe. Ahe mbia icaracha ati vahe imboguapisa
ivive imoi mbahe yar roquendipive. 2! Co mbia iparaisu catu vahe aipo ehi oyeupe,
‘Tomboumi téi que giiembihu rahicuer oviapi vahe mesa sui’ ehi mbahe yar upe vifia.
Aheve mbahe yar reimba cave oyemboya sese, icaracha osere yuvireco. 22 Omanose
co mbia iparaisu vahe, ahese Tiipa rembiguai eta oviraso yuvireco Abraham piri ivave.
Mbahe yar avei omano, opa ofioti yuvireco.

23“Ahese oso Tiipa iemoirosave. Aheve oparaisuse, omahe ivate coti, osepia amombri
aracahendar Abraham Lazaro reseve. 2% Evocoiyase osapucai pirata: ‘jChe ramoi
Abraham, che paraisuerecomi téi eve! Emboumi téi Lazaro che dpecu morohisa dgua
ive ocud pipe. Esepia, che paraisu etepri co tata piratagiier pipe vitu’ ehi. 25 Evocoiyase
Abraham omboyevi aipo ehi chupe: ‘Che rumino, ndemahenduha eipeve nde reco agiier
rese nipaneise mbahe ndeu nde recove pipe. Lazaro rumo iparaisumi téi oico’ ehi.
‘Cliritei rumo Lazaro oviharete oico cohave, nde evocoiyase nde paraisu eipeve eico.
26 Tyavei oime co ivicuar ipicucu vahe rasaéhi agua oreu iyavei péu no’ ehi.

27 “Ahe mbia aipo ehi: ‘Che ramoi Abraham, emondomi té&i Ldzaro 28 che rivri
poyandepo vahe upe, chupe ifiehe dgua. Ahe tosecufiaro gliecocuer yugiieruéhi agua
co tecocuer mbahe téisave’ ehi. 29 Abraham rumo, ‘Vireco niha Moisés porocuaita iyavei
Tipa fiehe mombehusar rembicuachiagiier yuvireco. jAhe toviroya yuvireco!’ ehifio
chupe. 30 Evocoiyase, ‘Taa, che ramoi Abraham, que omano vahecuer pdhu pendar
rumo yuvirasose chupe, ahe evocoiyase omoingatura giiecocuer yuvireco vifia’ ehi.
31 Abraham rumo aipo ehi chupe: ‘Acoi ndoyapisaca potaise Moisés porocuaita rese
iyavei ambuae T{ipa fieche mombehusar remimombehu rese no, ndoviroyai chiaveira que
ava omano vahecuer ocuerayevise yuvireco’ ehi Abraham ava mbahe yar upe” ehi.

17

Iparaisu itera ava oporomboangaipa uca vahe
1Jesus aipo ehi gliemimbohe eta upe: “Oimefo itera poroatoisa che reroyasar reiti
dgua. jAhe imboangaipa ucasar rumo iparaisu itera! 2 Iyacatu evocoi nungar ava

fapichisa ita mbahe mbocuhisa iyesiho rese para guasu pipe imombo dgua chihivahemi
nungar mboangaipa uca ragtier sui. 3 jSese pefiearo tupri!

“Acoi nde mboetasa Tiipa reroyasar oyemboangaipase, pemboaracuara. Omboasi pare
oyevise giiecocuer tupri pipe, ahese pefierora chupe. 4 Supi eté acoi que ambuae ava pe
amotaréhi vitese rumo siete yupagiier fiepei ari pipe, acoi ouse péu siete yupagiier avei,
‘Egiie ndahe iri chira’ ehise, pefiero chupe” ehi Jests gliemimbohe upe.

Yayeroyase Tupa rese oime piratasa
5Co doce tupri apdstol aipo ehi chupe:
—Emboumi oreu Tiipa rese ore yeroya catu dgua —ehi yuvireco chupe.
6 Evocoiyase yande Yar omboyevi chupe:
—Supi eté, Tiipa rese pe yeroyasa, yepe ndoyavii chira mostaza rahii tahimi vahe vifia,
co ivira tuvicha vahe upe rumo, ‘Eyeapoho ave sui. Eso efefieti para guasu aviterve’
peyese Tiipa rese pe yeroyasa pipe, ahe evocoiyase pe mboyeroya itera —ehi.

Ambuae ava rese hariecosar cuaita

7 “Inungar que pe pdhu pendar virecora gilembiguai oporaviqui vahe ivi mboyere
cove, anise que guaca raro yuvi rupi vifia; ichui iyevise, ;‘Eique, eguapi terecaru’ ehira
piha serecuar chupe? & Anfi eté, ahe rumo aipo ehifiora chupe: ‘Emoingatu voi mbahe
che tohu, che toihura avei. Ipare nde erecarura, ereihura’ ehira chupe. 9 ‘Aviye ndeu’
ndehi chietera icuai pare chupe. 10 Egiie peye avei mbiguai nungar pe opacatu Tiipa pe
cuaitard ombou vahe mboaviyere, ‘Yande niha mbiguai téi yaico. Esepia, yande cuaita
mboaviyesar téi yaico’ peyefiora” ehi.

Jestis ombogiiera diez tupri ava lepra pipe imbaheasi vahe

11 Osose Jesus Jerusalén ve, oguata ivi Samaria iyavei ivi Galilea rupi. 12 Oyepotase
tecuamive oso, ahese yuvinose diez ava lepra pipe imbaheasi vahe yuvireco chupe.
Amombrive rumo opitafio yuvireco ichui. 13 Osapucai yuvireco chupe aipo ehi:

—iJesus, Porombohesar, ore paraisuerecomi téi eve! —ehi.

14 Sepiase aipo ehi lepra vireco vahe upe:

—Peyevi, peso, tapeyemboyecua pahi eta yuvirecoi vahe upe —ehi.

Oyevise rumo yuviraso, opa ocuera tupri ombaherasisa sui yuvireco. 1>-16 Evocoiyase
fiepei ipahu pendar, Samaria pendar, osepiase ocuerasa, oyevi chupe osapucai pirata
Tlpa upe imboeteisave. Ofienopiha oso sovai, oyaivi, “Aviye ndeu” ehi Jesds upe.
17 Evocoiyase ahe aipo ehi:

—;Ndahei vo acoi diez tupri opa ocuera ombaherasisa sui yuvireco? ;Aique que ru
ambuae nueve yuvirecoi vahe? 18;Co mbia ambuae ivi pendar gilierafio rumo oyevi ‘aviye
ndeu’ ohesave Tiipa uve! —ehi.

19 Evocoiyase aipo ehi ahe mbia upe:

—Efarapuha, eso tuprifio. Nde poreroyasa pipe niha erecuera eico —ehi Jesus chupe.

Ttipa mborerecuasa yande pahuve secoi

20 Nepei ari pipe fariseo eta, “;Marase vo aipo oura Tiipa omborerecuasa pipe mbahe
moingatu dgua?” ehi Jesus upe yuvireco. Ahe omboyevi chupe:

—T{pa mborerecuasa ndahei acoi yasepia vahe. 21 ‘Co secoi, aheve secoi’ ndapeyei
chira chupe. Esepia, ahe oicove ité pe pahuve —ehi fariseo eta upe.

22Tpare aipo ehi gliemimbohe eta upe:

—QOimera ari pe peipota téira aico vahera pe piri que fiepei ari rupi che, Ava Riquehir,
che recosa pipe; ndache repiai chira rumo peye. 23 Iyavei ava, ‘Co secoi, aheve aipo secoi’
ehi téira yuvireco cheu. Ndapesaquicue monai chira rumo. 24 Esepia, inungar acoi overa
vahe osesape guasu iva rese ocua yepi, égiie ahera che, Ava Riquehir, vitu ari osupitise
che yevi dgua curi. 25 Yipindar rumo co ivi pipe che paraisu ranera ava ciiriteindar
mara-mara téi che rerecose yuvireco che repia potaéhisave. 26 Inungar ava Noé recose
yuvirecoi aracahe, égiie ehi tupri aveira che, Ava Riquehir, yevi dgua renonde. 27 Esepia,

ocaru, othu, omendafo avei yuvireco. Oyepotase rumo ari ipapapri amarusu viapi dgua,
ahese Noé yuviroique arca pipe. Ambuae ava rumo opa ocafii t&i yuvireco. 28 Egiie ehi
avei aracahe Lot recose, ava ocaru téi, oihu téi, virocua téi mbahe omahera yuvireco
iyavei mbahe mondosar téi, mbahe tisar té&i, oi aposar t&i avei yuvirecoi oyapisacaghisa
pipe. 29 Osése rumo Lot tecua Sodoma sui, aviyeteramo téi oviapi tata amar nungar iva
sui. Opa tupri oyuca ava rehii aracahe. 30 Egiie ahe aveira aviyeteramo t&i che, Ava
Riquehir, ayemboyecuara curi.

31 “Ahe ari pipe acoi ava giiéta harive secoi vahe, ahe toique iri eme giliéta pipe
ombahe renose. lyavei ava que rupi téi secoi vahe, toyevi iri eme giiétave. 32 Sese
peyemomahenduha co aracahendar Lot rembireco rese. 33 Opacatu giiecocuer osaisu
vahe, ahe ocafii téira. Iyavei setecuer téi ocafii vahe, ahe rumo ofiepisirora” ehi.

34 “Ahe pitu pipe oimera que fiuvirfo ava vupave yuviroque vahe yugiieru: fiepei acoi
che reroyasar serasosara, ambuae rumo opitara. 35 Ahese avei fiuvirio cufia ohichora
yuvireco: fiepei serasosara, indugiier rumo opitara. 36 Egiie ehi aveira fuvirio ava
amombri giiecua sui yuvirecoi vahe: fiepei serasosara, indugiier rumo opitara” ehi.

37 Aipo fiehesa renduse, oporandu yuvireco chupe:

—Ore Yar, ;que vo aipo églie ehira mbahe curi? —ehi.

Ahe evocoiyase,

—Mbahe rehdgtlier reimesave uruvu ofiemonuha atira yuvireco —ehi gliemimbohe eta
upe.

18

Jestis omboyoya yeruresa cufia imer mano vahecuer iyavei mborerecuar mbahe moingatusar
recocuer rese
1Jestis omboyoya ambuae ava recocuer sui queréhisa pipe yerurefio dgua ari yacatu

rupi 2aipo ehi: “Nepei tecuave oime mbia mborerecuar mbahe moingatusar ndosiquiyei
vahe Tiipa sui, ambuae ava sui avei. 3 Ahe tecuave avei oime cufia imer mano vahecuer.
Ahe 0so co mborerecuar rétave, ‘Oime ava oyapo mbahe téi eté cheu, tomboepi cheu’ ehi
chupe. 4 Yipindar rumo noipitivii potai. Coiye catu rumo cufia ombopihaviracua téise,
ipihafiemofieta iri: “Yepe che ndasiquiyei vahe T{ipa sui, ava sui avei ndasiquiyei vahe ité,
5> amoingatufiora rumo mbahe co cufia che mafeco téisar upe. Ayapofiora semimbotar
cheu iyu pihiéhi dgua’ ehi opihafiemofietasave” ehi.

¢ Ipare yande Yar aipo ehi: “Peyapisaca aipo mborerecuar naporai vahe fiehe rese.
7 T{ipa avei niha omoingatura mbahe giiembiporavo oyeupe yeruresar ari, pitu rupindar
upe yepi. Nosaro téi chiranera OpltiVil agua yuvireco. 8 Supi eté Tlipa omoingatu voira
mbahe aviye vahe yande porandusa pipe yandeu. Co rumo che, Ava Riquehir, ayevise co
ivi pipe vitu, oimera ava moviromi téi oyeroya vite vahe che rese yuvireco” ehi Jesus.

Yembohesa fariseo sui iyavei guarepochi rerocuasar sui

? Ichui Jestis oporombohe iri ambuae ava recocuer rese. Esepia, oime amove ava aviye
ai angahu secoi oyeupe vifia, iharive rumo viroiro ambuae ava. 10 “Nuvirfo ava yuviraso
tliparove oyeroqui. Nepei ava fariseo, ambuae evocoiyase ava sui guarepochl rerocuasar.
1 Evocoiyase fariseo oso tenonde ava rembiepiave oyeroqui aipo ehi: ‘Tiipa, aviye ndeu,
che ndahei ambuae ava nungar che recocuer; ndachemondai vahe, ndachereco rai vahe,
ndacheaguasa-guasa téi vahe. lyavei ndahei eté che recocuer co mbia ava sui guarepochi
rerocuasar nungar téi aico no. 12 Iyavei fiuvirio yupagiier fiepei semana pipe ayecuacu
ité nde recocuer rese, iyavei fiepei-pei cien guarepochi che poraviqui repri aipisi vahe
sui amboyaho diez che porerecosa ndeu’ ehi. 13 Ava sui guarepochi rerocuasar rumo
opitafio amombri ichui. Aheve nomahei iva rese oyeroqui dgua oangaipa mboasisa pipe.
Oyepochihanupa-nupa aipo ehi: ‘{T{ipa, che paraisuerecomi eve, che angaipa viyar aico!’
ehi oyeroqui” ehi. 14 “Sese aipo ahe péu: co mbia ava sui guarepochi rerocuasar opa
oipisi fierosa T{ipa suindar giiétave oso. Fariseo rumo ani eté. Esepia niha, opacatu

acoi oyemboivate ai vahe, opara seco reroyisa. Acoi ava seco mbegiie vahe rumo seco
mboivate catusara curi” ehi.

Jesuis osovasa chihivahe eta

15 Tyavei chihivahe giieru Jests uve yuvireco sovasapird. Evocoiyase semimbohe
osepiase yuvireco, “;Mahera vo perufio t&i chihivahe?” ehi opihaviracuasa pipe serusar
upe yuvireco. 1¢Jesus rumo aipo ehi:

—iMahera ndapeipotai iyu dgua! Toyugiierufio chihivahe cheu. Esepia, co chihivahe
nungar ava yuviroiquera che Ru Tiipa povrive. 17 Supi eté acoi ndoipisii vahe che Ru T{ipa
mborerecuasa chihivahe nungar yuvireco, ahe evocoiyase ndoyuviroiquei chietera ipipe
—ehi.

Nepei mbia mborerecuar imbahe eta vahe omorieta Jests

18 Nepei mbia mborerecuar oporandu Jesus upe:

—Porombohesar aviye vahe, ;mbahe vo ayapora tecovesa apiréhi vahe rereco dgua?
—ehi.

19 Jesus evocoiyase aipo ehi ahe mbia upe:

—;Mahera vo, “Aviye vahe” ere cheu? Oime rumo fiepei aviye vahe ité, ahe Tiipa secoi.
20 Ereicua niha co porocuaita aipo ehi vahe: ‘Nandeaguasai chira, ndereporoyucai chira,
nandemondai chira, nanderemirai chira ambuae ava rese, eremboyeroyara nde ru, nde
st avei’ ehi vahe —ehi chupe.

21 Ahe mbia rumo,
—Che aipo nungar opacatu amboaviye ité che chihivahemi suive —ehifio chupe

22 Aipo ihese rumo,

—Ipane vite mbahe ndeu —ehi—. Emondopa rane nde mbahe, ahe sepri evocoiyase
eremondora ava iparaisu vahe upe. Ichui ererecora mbahe aviye vahe ivave cute. Ipare
ereguatara che rupi —ehi chupe.

23 Aipo oyeupe hese rumo, ahe mbia ndoyembovihai téi. Esepia niha, mbahe yar ité
secoi. 24 Sese omahe aipo ehi:

—iYavai eté rumo ava mbahe yar reique dgua che Ru T{ipa mborerecuasave! —ehi—.
25 Yavai rai camello upe yucuar rupi seique dgua; ava imbahe eta vahe upe rumo yavai
catu che Ru mborerecuasave seique dgua —ehi.

26 —; Ava angahu piha evocoiyase oflepisirora yuvireco vifia? —ehi sendusar chupe.

27 Evocoiyase ahe chupe aipo ehi:

—Ava téi upe mbahe yavai eté, Tiipa upe rumo ndayavaimi eté —ehi.

28 Evocoiyase Pedro aipo ehi:

—Che Yar, ore rumo opa oroseya ore mbahe nde rupi ore guata dgua —ehi chupe.

29 Evocoiyase aipo ehi giiemimbohe upe:

—Supi eté acoi oseya vahe que giiéta, giiembireco, viquehir, vivri, oyesupa, que guahir
Tlpa mborerecuasa rese, 30 ahe setd iteanga catu oipisira mbahe aviye catu vahe co ivi
pipe oseya vahe sui. Ipare rumo tecua ambuaeve oipisi aveira tecovesa apiréhi vahe curi
—ehi.

Jestis omombehu iri omano dgua

31 Evocoiyase yande Yar opa viraso co cotimi doce giiemimbohe. Aheve aipo ehi:
“Clritei yasora tecua Jerusalén ve yaico, aheve omboaviyera co Tlipa fiche mombehusar
rembicuachiagiier co che, Ava Riquehir, resendar fiehesa. 32 Che imondopri aicora
ndahei vahe yande mu upe mara-mara té&i che rereco dgua. Che reroiro-irora iyavei
ondivi-ndivira yuvireco che rese” ehi. 33 “Iyavei che nupa-nupara. Ipare che yucara
yuvireco. Imombosapisa ari pipe rumo acuerayevira omano vahe pahu sui” ehi.

34Semimbohe rumo ndosenducuai eté ifiehe yuvireco. Esepia niha, yavai eté senducua
dgua yuvireco chupe.

Jestis ombogiiera fiepei mbia ndasesapisoi vahe

35 Evocoiyase Jesus ovirovise tecua Jericé oso, aheve mbia ndasesapisoi vahe oguapi oi
peri popive porerecosa oyeupe mondo dgua rese. 3¢ Osenduse ahe ndasesapisoi vahe ava
rehii piambu, ahese, “;Mbahe vo péu?” ehi ava upe. 37 Ahe evocoiyase, “Jests, Nazaret
pendar, ocuara co rupi” ehi yuvireco chupe. 38 Evocoiyase ahe gliendapeve ofiehe pirata:

—iJesus, David suindar, che paraisuerecomi téi eve!l —ehi chupe.

39 Evocoiyase ava tenonde oguata vahe oyaca-yacano, “Quiriri” ehi yuvireco chupe.

Ahe rumo,
—iDavid suindar, che paraisuerecomi téi eve! —ehi piratafio ité chupe.

40Evocoiyase Jesus opitase aheve, oyocuai ava seru agua. Ovirovise seru yuvireco, aipo
ehi ndasesapisoi vahe upe:

41 —;Mbahe vo ereipota ayapo vahera ndeu? —ehi.

—Che Yar, che mbosarecomi téira eve vifia —ehi chupe.

42 —:Esareco, erecuera niha! Esepia, ereyeroya ité che rese —ehi chupe.

43 Ahe ramoseve ndasesapisoi vahe, osareco tupri ité; osono ité Jesus rupi im-
boeteisave. Opacatu ava osepia vahe avei omboetei Tiipa yuvireco.

Zaqueo osepia pota Jesus

11chui Jesus oique tecua Jericé pipe oguata oico. 2 Aheve mbia mbahe yar Zaqueo serer
vahe secoi. Ahe ava sui guarepochi rerocuasar rerecuar. 3 Osepia pota téi Jesus ‘taicua
ité” oya vifia. Ndoicatui rumo opucuéhise ava rehii pdhuve sepia dgua. 4 Evocoiyase ahe
ofia tenonde oso ‘tasepia ité’ oyapave, oyeupi ivira rese ivate oi senonera. 5 Evocoiyase
oyepotase, omahe Zaqueo rese ivate chinise, aipo ehi chupe:

—Zaqueo, eglieyi poyava. Esepia, asora nde rétave nde piri —ehi.

6 Aipo oyeupe he ramoseve, Zaqueo oglieyi voi vorivetesa pipe oipisi. 7 Sepiase rumo
opacatu ava, “Yangaipa guasu vahe rétave téi oso” ehi yuvireco chupe. & Evocoiyase
Zaqueo opiiha aipo ehi chupe:

—Che Yar, esendu rane, amboyaho tuprira che mbahe eta ava iparaisu vahe upe;
mbahe afiomi vahecuer avei, ayapirasa catu-catura irungatu rupi imboyevi dgua —ehi
chupe.

9 —Co pipe Tilipa oipisiro ité co mbia. Esepia, ahe niha Abraham suindar avei secoi.
10 Esepia, che, Ava Riquehir, ayu co ivi pipe ava ocani téi vahe pisiro dgua —ehi Jesus
Zaqueo upe.

Guarepochi sui yembohesa

11 Aipo fiehesa rendu viteseve, Jesus oporombohe ambuae tecocuer resendar rese.

Esepia, virovi Jerusalén, “Oyepota voi etera revo Tiipa mborerecuasa” ehi ava yuvireco

vifia.
12 Ahe rumo aipo ehi ava upe imbohe: “Oime mbia imboyeroyapri, ahe senoipri oso

vaherd amombri oivi pendareta rerecuara oyevise. 13 Oso dgua renonde oichohopa uca
diez tupri gliembiguai. Ahese opa omondo fiepei-pei upe guarepochi sepirusu vahe, aipo
ehi chupe: ‘Peporaviqui co guarepochi rese imboeta dgua che yevise nara’ ehi. Ipare oso.
14 Set4 ava rumo secua pendar saquicuei t&i viroiro yuvireco. Sese omondo moviro ava
‘tomombehu: Ore rumo ndoroipotai ore rerecuara secoi agua, tehi yuvireco’ oya vifia.
15 “Ahe rumo mborerecuar guasu giliecosa pipe oyevi ou cute. Opa uca oichoho
oguarepochi pisisarer ‘;mbovi-mbovi ptha oipisi oyacatu yuvireco?” oya. 16 Evocoiyase
yipindar mbia guarepochi oipisi vahe ou voi chupe, ‘Che rerecuar, nde guarepochi
oyemboeta diez rupi cheu’ ehi. 17 Evocoiyase mborerecuar guasu omboyevi chupe:
‘Mbiguai aviye vahe ereico, nde cuaita co nde poraviquisa chihimi vahe eremboaviye ité.
Sese ereicora diez tecua guasu pendar rese hafieco agua’ ehi chupe. 8 Ipare voi ambuae
ou chupe, ‘Che rerecuar, nde guarepochi oyemboeta cinco rupi cheu’ ehi chupe. 1 Aipo
ehi tupri avei ahe chupe: ‘Nde evocoiyase ereicora cinco tecua pendar rese hafieco dgua’

ehi.

20 “Ipare voi ambuae ou chupe, ‘Che rerecuar, ndo co nde guarepochi aipoqueiio
turucuarmi pipe sereco. 21 Esepia, che asiquiye nde sui. Nderecatéhi mete ai vahe mbahe
rese. Ambuae ava poraviqui sui téi iyavei acoi ndahei vahe mbahe nde remiti, ichui téi
avei ereipisi mbahe ndeyeupe nara yepi’ ehi chupe. 22 Evocoiyase mborerecuar guasu
aipo ehi chupe: ‘Nde mbiguai ndaseco porai vahe ereico. Nde fiehe sui aicuara nde
recocuer. Ereicuase églie che hesa vifa, 23 evocoiyase, ;mahera ru ndereyapocatui che
guarepochi guarepochi apocatusave che yevise voi senose dgua cheu imboyevi catumi
dgua vifia? ehi. 24 Evocoiyase, ‘Perocua guarepochi ichui. Pemondora acoi diez rupi
guarepochi omboeta vahe upe’ ehi vupindar upe. 25 Supindar rumo aipo ehi: ‘Ore
rerecuar, ovireco rumo evocoi diez tupri avei iharive guarepochi’ ehi téi yuvireco chupe.
26 Evocoiyase mborerecuar, ‘Co rumo supi eté vahe: acoi ovireco vahe, imondosara seta
catu chupe; acoi ndovirecoi vahe setd mbahe, ichui serocuasara’ ehi. 27 ‘Acoi ava che
amotaréhimbar, ndache potai vahe mborerecuara yuvireco, ahe opara peru cohave che
rovai yucapa agua’ ehi” ehi Jesus ava eta upe.

Jestis oique Jerusalén pipe

28 Jesus aipo ohe pare, oguata vite oso Jerusalén coti. 29 Evocoiyase coiye catu
tecua Betfagé iyavei Betania rerovicave, ivitri Olivo ipiimi, aheve omondo fiuvirfo
giiemimbohe 3 aipo ehi chupe:

—Peso co tecuamive, yande rovaindarve. Peyepotase aheve, pesepiara guaricu
fapichimbri imoha ava ndoyeupi vitei vahe yuvireco sese. Ahe peyorafiora seru. 31 Acoi,
‘iMahera vo peyora? ehise que ava péu, ‘Yar oiporu pota’ peyefiora chupe —ehi
gliemimbohe upe.

32 Evocoiyase semimbohe yuviraso, semimombehu rupi tupri ité osepia mbahe
yuvireco. 33 Evocoiyase oyorase guaricu,

—;Mahera vo peyora ore reimba? —ehi iyar yuvireco.

34 —Yar oiporu pota —ehifio yuvireco chupe.

35 Ipare viraso Jesus upe yuvireco, oicupeao oyeaosa pipe guaricu yuvireco chupe.
Ipare omboyeupi sese 0so dgua. 3¢ Oyeupise oso guaricu harive, oipipira ava oturucuar
peri rupi senonera imboetei guasusave yuvireco. 37 Ovirovise ivitri Olivo sui ogiieyi agua
0s0, opacatu ava seroyasar supi oguata vahe omboipi osapucai yuvireco vorivetesave
mbahe poromondiisa sembiapogiier rese Tlipa upe 38 aipo ehi yuvireco:

—iSovasapri secoi mborerecuar guasu ou vahe yande Yar rer pipe! jMbahe tupri toime
ivave iyavei imboeteipri Tlipa tasecoi! —ehi.

39 Evocoiyase amove fariseo yuvirecoi vahe supi aipo ehi chupe:

—Porombobhesar, efiehe nde rupi oguata vahe upe imonguiriri 4gua —ehi téi yuvireco.

40 Evocoiyase aipo ehi:

—Supi eté amombehu péu: co ava iquiririse yuvireco, ita rumo evocoiyase osapucai
piratara che mboeteisave —ehi.

41 Oyepota senimise tecua Jerusalén ve, ahe tecua repiase, oyaseho sese 42 aipo ehi:
“iPesenducuara tarahu co co ari pipe teco tuprisa amondo pota vahe péu vifa, ciiritei
rumo ocafii tuprifio pe sui, ndapeicatui eté sepia!” ehi oyaseho. 43 “Oimera rumo ari
imombehupri naporai vahe péu curi. Pe amotaréhimbar ofiachi irira pe recua. Ipare
oyere tuprira yuvireco pe rese péu ovava agua. 44 Iyavei yuviroiquera pe recua pipe,
opara pe réta omonduru yuvireco, pe yuca aveira yuvireco. Ndipoi chietera ita que
fiepei oya vahe ambuae rese. Esepia, ndapeicuai eté Tiipa ouse péu pe pisiro dgua” ehi
Jerusalén pendar rese oyaseho.

Jestis omombopa ava mbahe rerecosar tiiparo pipe sui
45 Ichui Jesus oique judio tiiparo guasu pipe. Aheve omboipi ava mbahe mondosar
mombopa tupri ocarve oico 46 aipo ehi:
—Icuachiapri aracahendar pipe aipo ehi: ‘Che réta yeruresa rétard’ ehi. Pe rumo,
imonda rai vahe réta nungar téi pereco —ehi.

471chui ahe tliparo guasu pipe ari yacatu oporombohe oico. Aheve avei rumo pahi eta
rerecuar yuvirecoi vahe, Moisés porocuaita rese oporombohe vahe iyavei tecua rerecuar
guasu yuvirecoi vahe, ‘;Mara yahera piha yuca uca dgua vifa? ehi yuvireco chupe.
48 Ndoicatui rumo yuvireco. Esepia, ava rehii oyapisaca iporombohesa rese yuvireco.

20

Jestis mborerecuasa

1 Nepei ari Jesus judio tliparo guasu pipe giiecose, ombohe ava eta, omombehu fiehesa
pisirosa resendar oico. Ahese yugiieru pahi eta rerecuar guasu yuvireco iyavei Moisés
porocuaita rese oporombohe vahe, ava rerecuar guasu yuvirecoi vahe avei 2 aipo ehi:

—;Ava nde cuaita pipe vo ereyapo co nungar eico? ; Ava vo ombou nde mborerecuara?
—ehi ahe ava yuvireco chupe.

3 Ahe omboyevi chupe:

—Che avei aporandura mbahe rese péu. Pemboyevira cheu —ehi—. 4 ;Ava vo Juan
ombou ava dpiramo dgua: Tiipa piha, ava téi tie? —ehi ahe ava yuvirecoi vahe upe.

5> Ahese, “;Mara yahera ptha?” ehi-ehi téi oyeupe yuvireco. *“ ‘Tiipa’ yahese chupe,
‘iMahera ru ndaperoyai?” ehira yandeu. © Anise, ‘Ava téi remimbou’ yahese chupe,
opacatu seroyasar evocoiyase yande api-apira ita pipe yuvireco. Esepia, ava, ‘Juan
omombehu vahe fiehesa Tiipa suindar’ ehi eté yuvireco chupe” ehi téi oyeupe yuvireco.
7Evocoiyase ahe ava, “Ndoroicuai rumo Juan mbousar, que sui oporodpiramo oico” ehifio
yuvireco chupe. & Sese aipo ehi ahe ava upe:

—Sese che avei, ‘Ahe iporocuaita pipe co mbahe ayapo’ ndahei chietera péu —ehi
mborerecuar guasu upe.

Ava mbahe téi oporaviqui vahe recocuer sui yembohesa

9 Ipare Jesus ofiehe ava eta upe ambuae ava recocuer rese aipo ehi: “Oime mbia ofoti
vahe uva oivi pipe. Ipare oseya oivi ava oporaviqui vahe upe iporu dgua. Ichui oso pucu
que amombri vahesa rupi. 10 Evocoiyase oyepotase ari uva pohosa, ahese omondo fiepei
gliembiguai oporaviqui vahe upe imboporandu ‘tomboumi uva pohopri cheundar cheu
cute’ oyapave vifia. Ahe rumo oinupa-nupario imboyevi tupri téi yuvireco serecuar upe.
1 Ipare ambuae giiembiguai omondo iri no. Ahe oinupa-nupafo, ifieche mara-mara téi
avei ipoglier téi imboyevi imondo yuvireco. 12 Ichui omondo iri téi imombosapisa rese
ambuae giiembiguai no. Ahe oyapicha-pichafio imosé imondo yuvireco.

13 “Coiye miti yar aipo ehi: ‘;Mara ahera ptha? Amondora revo che rahir, che
rembiaisu. Ahe tie revo, osepiase, omboyeroyara yuvireco’ ehi. 14 Evocoiyase ahe ava
tahir repiase, ‘Co aipo oipisira vu mbahe. Yayucafo. Yandeu nara pave topita co ivi’ ehi
oyeupe yuvireco. 1> Evocoiyase ovinose miti pahu sui, oyuca ité yuvireco.

“;Mbahe vo evocoiyase oyapora ivi yar ahe ava naporai vahe upe? 16 Oura evocoiyase
ahe ava mocafiipa dgua, omondora ambuae ava upe oivi rese oporaviqui vahera” ehi.

Aipo renduse,

—iEgiie tehi eme! —ehi ava yuvireco chupe.

17 0mahese rumo ahe ava rese aipo ehi:

—;Mara oya vo co aipo ehi icuachiapri aracahendar pipe?:

‘Co ita oi aposar opafio omombo yuvireco, ahe ita rumo aviye catu vahe oi moviracua
tupri dgua’ ehi.

18 Acoi que oviapi vahe evocoi ita harive, opa téira ahe ae oyemomara. lyavei oviapise

que ava harive, opa tupri aveira omocafii —ehi Jesus judio rerecuareta upe.

19 Pahi eta rerecuar guasu iyavei oporombohe vahe Moisés porocuaita rese, ifiehe
viteseve, oipisi pota téi Jesus yuvireco. Esepia, osenducua ité oyesendar iporombohesa
yuvireco. Osiquiyefio rumo ava rehii sui yuvireco.

Judio rerecuar osecodha iri téi Jesus guarepochi rese yuvireco

20 Ahe judio rerecuar evocoiyase omondo ava ndaseco asiimi angahu vahe iviro, chupe

ifiehe dgua ‘toyavi angahu ofiehe’ oya viraso vahera mborerecuar Pilato rovai. 21 Ahe
evocoiyase,

—Porombohesar, ore oroicua nde fiehe iyavei nde porombohesa supi eté vahe.
Iyavei nderemboyoaviratii vahe nde fiehe yepi. Nde rumo ereporombohe mbahe supi
tupri vahe Tiipa recocuer rese. 22 ;Aviyera ptha yamondo guarepochi Roma pendar
mborerecuar ivate catu vahe upe vifia? jAnf tie? —ehi yuvireco chupe.

23 Opa rumo oicua ifiche porombopasa téi. Sese,

24 —Pemboyecua ru fiepei guarepochi cheu. ;Ava rahanga vo vireco; ava rer
icuachiapri vo co sese? —ehi ahe ava upe.

—Roma pendar mborerecuar guasu —ehifio yuvireco chupe.

25 —Taa, pemondo ru mborerecuar uve chupendar, iyavei Tiipa upendar pemondofio
ité Tiipa upe —ehi ahe ava upe.

26 Ndoyavi uca catui eté ifiche ava rovaque ipisi dgua yuvireco. Ahe rumo oyeupe
imboyevise, iquiriripa tuprifio oyepihamondiisa pipe yuvireco.

Porandusa cuerayevisa rese

27pare saduceo, ahe “ndipoi eté cuerayevisa” ehi vahe, yugiieru Jests upe. Oporandu
téi angahu yuvireco chupe:

28 —porombohesar, Moisés niha oseya giiembicuachiaglier yandeu aipo ehi: ‘Que
cuimbahe omenda vahe omanose guahiéhiseve, tivri evocoiyase omendara sembire-
cocuer rese. Ahe viquehir omano vahecuer upe nara tahira oico’ ehi. 29 Evocoiyase oime
siete tupri oyesuindar pave yuvirecoi vahe. Yipindar vahe omenda. Ipare omanofio
guahiéhiseve. 30 Ichui tivri omenda sese. Ahe omanofo avei guahiéhiseve. 3! Ipare
imombosapisa tivri omenda iri t&i sese. Egiie ehi tuprifio avei chupe. Ambuae ichuindar
églie ehi tupri avei omanopa yuvireco guahiéhiseve. 32 Coiye cufia avei omano cute.
33 Evocoiyase opase ocuerayevi yuvireco, juma rembireco itera piha omendase opacatu
siete yuvirecoi vahe rese? —ehi saduceo yuvireco chupe.

34 Ahe rumo omboyevi chupe:

—Co ivi pipe cuimbahe iyavei cufia omenda vahe yuvireco yepi. 35 Ocuerayevi pare
oicatu vahe ivave yuviroique vahera, chupe ndipo iri chira mendasa. 3¢ Iyavei nomanoi
chietera aheve. Esepia, yuvirecoira Tlipa rahir, Tlipa rembiguai eta iva pendar nungar
yuvireco. 37 Moisés rembicuachia agiier pipe niha caha pahu sendi vahe resendar oicua
uca cuerayevisa yandeu. Aheve aipo ehi: “Ahe niha yande ramoi aracahendar Abraham,
Isaac, Jacob Tiipa” ehi. 38 jTiipa ndahei omano vahe Tiipa! jAhe rumo oicove vahe ité
Tipa secoi! Esepia, chupe opacatu yuvirecove vahe —ehi saduceo upe.

39 Evocoiyase moviro Moisés porocuaita rese oporombohe vahe aipo ehi:

—Supi eté aipo ere, Porombohesar —ehi yuvireco chupe.

40 Sese niqueréhi iri eté mbahe rese oporandu agua yuvireco chupe.

;Ava suindar piha Poropisirosar?

41 Evocoiyase Jesus aipo ehi ahe ava upe:

—;Maheraru, “Poropisirosar David suindar ité” ehi yuvireco? 42 David teieté niha aipo
ehi giiembicuachfa pipe:
“Yar aipo ehi che Yar upe:
Eguapi che acato coti 43 acoi che amondose voi eté nde amotaréhimbar fienopiha adgua

nde povrive yuvireco’ ehi David aracahe.

44 ;Mahera ru, “Poropisirosar David suindar secoira” peye? David teieté, “Che Yar” ehise
chupe —ehi Jesus ahe ava upe.

Jesus oicua uca Moisés porocuaita rese oporombohe vahe recocuerai
45 Opacatu ava ofiehe rendu viteseve, Jesus aipo ehi gliemimbohe upe: 46 “Peicua catu
co Moisés porocuaita rese oporombohe vahe sui. Esepia, ahe oturucuar ipucu vahe

rese oguata pota rai yuvireco yepi, iyavei oipota oyeupe ‘avirave’ apo dgua ocar rupi
omboeteisa pipe yuvireco. Oseca avei tenda porafiete catu vahe giienara otiiparo pipe,
carusave avei oseca tenda aviye catu vahe yuvireco. 47 Iyavei virocua-rocuafo téi cuiia
imer mano vahecuer réta ichui. Oarondagua téi avei oyeroqui pucu-pucu yuvireco. Ahe
rumo oipisira Tlipa fiemoirosa ipirata catu vahe yuvireco curi” ehi giiemimbohe eta upe.

21

Cufia imer mano vahecuer iparaisu vahe porerecosa
1pare Jesus osepia ava imbahe eta vahe omondose oporerecosa guarepochi riru pipe
yuvireco. % Aheve avei cufia imer mano vahecuer iparaisu vahe, omondo fiuviriomi
guarepochi oporerecosa. 3 Evocoiyase Jesus aipo ehi:
—Supi eté co cufia iparaisu vahe omondo catu oporerecosa opacatu mbahe yar sui.
4 Esepia, ava imbahe eta vahe, oguarepochi rumbirer t& omondo oporerecosa Tiipa upe
yuvireco. Co cufia rumo oparaisusa pipe virecomi vahe guarepochi oyeupe, opacatu ité
omondo oporereco dgua Tiipa upe —ehi.

Jestis omombehu tiiparo guasu monduru dgua
5 Evocoiyase amove semimbohe ofiehe yuvireco tliparo guasu recocuer rese: “Co
tlparo niha icatupri vahe, ita mopuhapri, porerecosa sui opacatu mbahe icatupri ipipe”
ehi yuvireco. Jesus rumo aipo ehi:
6 —QOimera ari opacatu co mbahe cliritei pesepia vahe pipe ndipoi chietera que fiepei
ita oyeha vite vahe; opacatu ité imondurusara curi —ehi giiemimbohe eta upe.

Cafii renonde sepiasara setd mbahe poromondiisa iva rese

7 Evocoiyase semimbohe eta oporandu yuvireco chupe:

—Ore mbohesar, ;mbahese vo aipo mbahe yaviyera? ;Mbahe poromondiisa rese rane
vo icuasara curi? —ehi yuvireco.

8 Evocoiyase aipo ehi giilemimbohe eta upe: “Peicua catu, peyembopa ucai rene catu.
Esepia, setd ava yugiierura, ‘Che niha Poropisirosar aico, cfiritei osupiti ari imombehupri
yandeu’ ehi téira yuvireco. Ndaperoyai chira rumo ava aipo ehi vahe. 9 Acoi peyanduse
vavasa iyavei tecua pipendar oyeupe vavase, ndapeyembosiquiyei chira rumo serdcua
anduse ichui. Evocoi nungar rane ité niha oimera. Ndehi vitei chira rumo ari cafii” ehi.

10 “Nepei ivi pipendar ovavara ambuae ivi pipendar rese oyeupe yuvireco. 1! Ahese
avei oimera ivi ririi tuvichd vahe, tiavor, mbaherasisa opacatu-catu téi tecua rupi. Iyavei
pesepiara iva rese mbahe pe mbosiquiye vahe, poromondiisa tuvicha vahe avei curi.

12 “Co mbahe-mbahe téi reime renondeve rumo pe pisira yuvireco che recocuer
sui mara-mara téi pe rereco dgua. Pe reraso aveira péu porandu dgua tiiparove, pe
roquenda aveira, iyavei pe rerasora mborerecuar rovai, mborerecuar ivate catu vahe
rovai avei yuvireco che recocuer sui téi. 13 Ipipe pemombehura che recocuer chupe
yuvireco. 14 ‘Aipo ahera afiehe’ ndapeyei chira pepihafiemofieta rereco pe yeepi agua.
15 Esepia, che amondora che mbahecuasa pe fiehe dgua. Ndoicatui chietera evocoiyase
pe amotaréhimbar imboyevi yuvireco péu. 16 Pe amotaréhira rumo pe yesupa, pe mu,
pe rivri, pe riquehir, pe mboripar avei. Iyavei oyucara amove pe pahu pendar yuvireco.
17 Opacatu ava ndape ambotai chira che recocuer sui téi yuvireco. 18 Nocafiii chietera
rumo que fiepei pe ha pe dca sui. 19 jPeyemoviracua evocoi nungar mbahe upe pe fiepisiro
agual

20 “Tyavei pesepiase ava Jerusalén rese sundao oyere tuprise, peicuara evocoiyase
mbahe-mbahe téi reime dgua yuvireco chupe. 2! Evocoiyase Judea ve yuvirecoi vahe
tofiemipa poyava voi ivitri rese yuvireco ichui; tecua Jerusalén pipe yuvirecoi vahe,
ahe toyuvinose poyava avei ichui. Iyavei acoi que rupi yuvirecoi vahe, ahe toyevi iri
eme yuvireco. 22 Esepia, ahe ari oimera T{ipa fiemoirosa. Ahe omboaviyera icuachiapri
aracahendar pipe imombehupri. 23 jIparaisu itera ahe ari pipe cufa ipuruha vahe,
imembi pitani vahe aveil Esepia, oimera tecoasisa co ivi pipendar upe, fiemoirosa

tuvichd vahe ahe ava recocuer rese. 24 Iyavei quise pucu pipe setd ava omanora yuvireco
iyavei ambuae setd ava ipisipri serasosara ambuae ivi rese amombrisave. Iyavei ambuae
ivi pipendar ava ndahei vahe judio yuvirecoi vahe oiporu itera tecua Jerusalén acoi
osupitise voi eté ari imombehupri yuvireco chupe” ehi.

Ava Riquehir yevisa

25 “tva rese iporéhira poromondiisa, ari rese, yasi rese, yasitata rese; iyavei ivi
pipe, opacatu tecua rupi ava ndayaracua iri chira yuvireco. Oyembosiquiye guasu-
guasu téi aveira yuvireco para guasu riapugiier renduse. 26 Ahese ava seta yaracua
cafii téira osiquiyepave yuvireco opihafiemofieta guasu aise co ivi pipe mbahe oime
vaherd sui. Ahese avei iva resendar opacatu mbahe oririira. 27 Ahese ramo opacatu
ava che, Ava Riquehir, che repiara yuvireco, agiieyise iva quiha rese che piratasa
rendigiier porafietesa pipe. 28 Omboipise evocoi nungar mbahe, peyemongueréhi catura,
peyemopoase pe queréhisa pipe. Esepia, pe renosesa pihaivira mbahe téi sui” ehi.

29 Tyavei oporombohe ambuae mbahe rese: “Peicua tupri higuera ivira recocuer, anise
que ambuae ivira avei. 30 Co ivira soqui ramose, yaicua cdimi ari sacu vahe yepota dgua
yandeu yepi. 3! Na ehi aveira péu che fiehe rupi tupri mbahe pesepiase. Sese peicuara
T{ipa mborerecuasa cdimi eté secoise.

32“Supi eté yuvirecove vitera ava osepia vahe co mbahe opase yaviye. 33 tva, ivi opara
ocafii, che fiehengagiier rumo imboaviyesa rane itera” ehi gliemimbohe upe.

34 “Peicua catu, ani pemboavai etepri pe mbahe reroya dgua mbahe téi aposa pipe,
pe caguar téisa pipe, co ivi pipendar tecocuer rese pe pihafiemofieta téisa pipe avei.
Evocoiyase topoesapiha eme 35 inungar ivonde oviapi vahe ahe ari pipe. Esepia, opacatu
ava eta upe oimera evocoi nungar mbahe. 3¢ Sese peyemoingatu, peyeroqui ari rupi co
mbahe téi sui pe yepepi dgua, pe yemboyecua tupri dgua che, Ava Riquehir, rovai” ehi
gliemimbohe eta upe.

37 Egiie ehi Jests oporombohe ari rupi tiiparo guasu pipe. Pitu pipe evocoiyase opita
ivitri Olivo rese. 38 Iyavei opacatu ava yuviraso afiihiveive tliparo guasu pipe ifiche rendu
dgua yepi.

22

Yemomborandusa Jesis yuca dgua

1 Qvirovise Pascua pieta pan ndayapepoi vahe hu dgua, 2 ahese pahi rerecuareta,
Moisés porocuaita rese oporombohe vahe avei ava sui osiquiyepave, oseca-seca téi Jesus
yuca dgua yuvireco.

3 Evocoiyase Caruguar oique Judas piha pipe, ahe acoi doce tupri semimbohe pahu
pendar Iscariote serer vahe. 4 Ahe oso pahi eta rerecuar yuvirecoi vahe upe, tiiparo
rdrosar yuvirecoi vahe upe avei imofieta dgua, “Tamondo Jestus pe povrive” ehi.
5 Ahe evocoiyase oyemboviharete yuvireco. “Yamondo guarepochi chupe” ehi voi eté
yuvireco. ¢ Judas evocoiyase, “Aviye” ehi. Oseca voi ava poréhiseve Jesus mondo dgua
yamotaréhimbar upe.

Yande Yar caru agiier ipa vahe

7 Oyepota ari yipindar vahe pan ndayapepoi vahe hu dgua. Ahe pipeve avei ovesa Pas-
cua pieta resendar yucapri seropovéhesa yepi. 8 Evocoiyase Jesus omondo giiemimbohe
Pedro, Juan reseve aipo ehi:

—Peso, tapemoingatu yande caru dgua Pascua pieta resendar —ehi.

9 Semimbohe rumo,

—;Que vo ereipota oromoingatura? —ehi yuvireco chupe.

10 Evocoiyase aipo ehi:

—Peyepotase tecua pipe, aheve pesepiara mbia vireco vahe cambuchi pipe i. Pesora
sétave supi. 11 Aipo peyera pefiehe oi yar upe: “Ore mbohesar oporandu: ‘;Uma ot pipe
vo Pascua pieta resendar orohura che remimbohe rese?” ehi” peyera. 12 Evocoiyase

ahe omboyecuara oi guasu, ivatendar péu. Aheve pemoingatura yande caru dgua —ehi
gliemimbohe upe.

13 Ipare ahe yuviraso, semimombehu rupi tupri ité osepia mbahe. Aheve omoingatu
carusa Pascua pieta resendar yuvireco.

14 Osupitise icaru agua apdstol reseve yuviroguapi mesave. 15 Evocoiyase aipo ehi:

—iCueseve téi eté niha aipota acaru vahera pe piri Pascua pieta resendar rese che
mano dgua renonde! 16Esepia niha, ndayapo iri chira pieta Pascua resendar acoi yaviyese
voi eté Tiipa mborerecuasa pipe —ehi.

17 Evocoiyase oipisi igua riru, “Aviye ndeu” ehi Vu upe, iyavei aipo ehi:

—Co amondora péu, perova-rova peyacatu. 18 Esepia, co pipe suive ndaihu iri chira
uva ricuer acoi ouse voi Tiipa mborerecuasa —ehi.

19 Ipare oipisi pan, “Aviye ndeu” ehi Vu upe. Aipo ohe pare ombohi-mbohi imondo
gliemimbohe upe.

—Co che rete, omboyecua imondopird pe recocuer rese. Na peyera pe mahenduhasa
pipe che rese yepi —ehi.

20 Egiie ehi avei carusa pare yapo igua riru rese aipo ehi:

—Co igua riru pipendar omboyecua che Ru remimbotar ipiasu vahe péu nara, ahe che
ruvi ipiyerepird pe recocuer rese nara. 2! Ciiritei rumo oime mbia mesave yande piri che
mondo vaherd che amotaréhimbar upe. 22 Supi eté imboaviyesa itera che, Ava Riquehir,
rese fiehesa yipive imombehupri. {Iparaisu catura rumo acoi mbia che mondosar! —ehi.

23 Evocoiyase aipo ehise, semimbohe oporandu-randu téi oyeupe: “;Ava piha égiie
ehi?” ehi téi yuvireco.

;Ava vo ivate catu vahe?

24 Tpare voi semimbohe ofiemofieta guasu yuvireco oyese, ipihafiemofieta
‘aviyeteramo che imboeteipri catu vahe aicora oporocuaise Jests’ ohesave yuvireco.
25 Evocoiyase Jesus aipo ehi: “Ava mborerecuar co ivi pipendar oyocuai pirata ava
yuvireco yepi. Ahe chupe rumo, ‘Mbahe tupri aposar’ ehi yuvireco. 26 Pe rumo égiie
ndapeyei chira. Acoi oyemboivate pota vahe, toyemochihivahefio giieco mbegiiesa
pipe. Acoi ava cuaisar, tihafieco catu ambuae ava rese. 27 ;Uma piha ivate catu vahe: co
mesave oguapi vahe ocaru yuvireco? ;Sese ihafieco vahe tie? Acoi mesave oguapi vahe
niha. Che rumo co aico pe pahuve inungar pe rese ihafieco vahe.

28 “Pe rumo peico vahe che rupi yepi opacati che recodhasa pipe. 2° Sese che amondo
péu pe mborerecuasa inungar che Ru ombou cheu che mborerecua dgua. 3° Esepia,
pecarura iyavei peithura che mborerecuasave che piri. Iyavei peguapira opacatu judio
recocuer rese porandu dgua” ehi gliemimbohe upe.

“w e

Jests, “ ‘Ndaicuai vahe evocoi mbia’ erera cheu” ehi Pedro upe

31 Aipo ehi avei yande Yar:

—Simén, Simdn, esendu: Caruguar oporandu pe recodha dgua rese. 32 Che rumo
ayeroqui nde rese nde yeroyasa paneéhi dgua. Ereyevise cheu, emongueréhi catu
ambuae nde rivireta imoviracua uca dgua yuvireco oyese —ehi Pedro upe.

33 —Che Yar, che rumo ayemoingatu voi eté nde rupi che so dgua nde roquendasave
iyavei che mano dgua nde rupi —ehi Pedro chupe.

34 —Pedro, supi eté amombehu ndeu: co pipe, tacura fiehe renondeve, nde, “Ndaicuai
eté evocoi mbia” erera mbosapi oyupagiier rupi cheu —ehi.

Virovi ité Jesus recodha dgua
35 Evocoiyase Jesus oporandu giilemimbohe eta upe:
—Opomondose acoi mbahe riru poréhi, guarepochi riru poréhi, ambuae pe pitaqui
ndugtlier rerasoéhise, ;ipane vo acoi mbahe ahese péu? —ehi.
—An{ eté —ehi yuvireco chupe.
36 Evocoiyase,

—Cliritei, acoi mbahe riru vireco vahe, tovirecoveio, guarepochi riru vireco vahe,
tovirecovefio avei; acoi ndovirecoi vahe quise pucu, tomondo oyeaosa quise repira.
37 Supi eté amombehu péu: iyacatu ité imboaviye tupri dgua co che rese nehesa
imombehupri aipo ehi vahe: ‘Ava vireco ndaseco pdrai vahe nungar yuvireco’ ehi vahe.
Supi eté yaviyera co icuachiapirer che resendar —ehi.

38 Evocoiyase semimbohe aipo ehi yuvireco:

—Ore Yar, cohave oime fiuvirfo quise pucu —ehi.

—Ahe gilierafio ité aviye —ehi giiemimbohe eta upe.

Jestis oyeroqui Getsemani ve

39 Ipare Jesus 0sé 0so ivitri Olivo ve. Ahe ivitrive oso yepi, aheve semimbohe yuviraso
yuvireco supi. 40 Oyepotase aheve yuvireco, Jesus aipo ehi gilemimbohe upe:

—Peyeroqui angaipa pe yapoéhi dgua —ehi.

41 Ipare oyepepi giilemimbohe sui, inungar ita imombosa vahe amombrimi, aheve
ofienopiha, oyeroqui 42 aipo ehi: “Che Ru, ereipotase, che renose eve co mbahe téi sui;
tayapo eme che remimbotar téi, nde remimbotar rupira rumo” ehi.

43 Evocoiyase oyemboyecua Tiipa rembiguai chupe, seco momirata dgua. 44 Mbahe-
mbahe téi porarasa pipe oyeroqui catu. Ahese sacuvor inungar tuvi osé ichui otiqui ivive.

45 Onarapuhase oyeroquisa sui, oyevi oso giiemimbohe uve. Ahe rumo opafio
yuviroque yuvirocua oviharéhisa pipe. 46 Evocoiyase,

—iMahera opafio peque! Pefiarapuha, peyeroqui catu pe viapiéhi dgua mbahe téi pipe
—ehi giilemimbohe upe.

Jesus oipisi yuvireco

47 Jesus fiehe viteseve, oyepota ati ava yuvireco chupe. Judas doce semimbohe pahu
pendar tenonde secoi. Ahe oyemboya oso sese sovaupite dgua. #8 Evocoiyase aipo ehi
Judas upe:

—Judas, ;jmahera vo che, Ava Riquehir, rovaupitesa pipe che mondo eve che amo-
taréhimbar upe? —ehi.

49 Semimbohe eta rumo, mbahe-mbahe téi repiase, oporandu yuvireco:

—Ore Yar, ;yavavara yande quise pucu pipe? —ehi yuvireco chupe.

50 Nepei rumo supindar, pahi rerecuar ivate catu vahe rembiguai nambi yasu cotindar
oyasia. 51 Ahe rumo,

—Teheni, evocoi rupive —ehi gliemimbohe eta upe.

Ipare opoco inambi rese ombogiiera voi. 52 Ichui aipo ehi gliecasar opacatu pahi eta
rerecuar upe, tliparo rarosar upe, tecua pipendar rerecuar upe avei:

—;Quise pucu, ivira reseve-seve rutei co peyu che ropefia, imonda rai vahe nungar
che rereco peye? 53 Aicose tiiparo pipe pe pahuve ari yacatu rupi, na ndapeyapoi eté co
nungar cheu. Aviyefio rumo, oyepota ité niha péu imombehupri Caruguar piratasa pipe
mbahe-mbahe téi apo dgua —ehi.

Pedro, “Ndaicuai vahe evocoi mbia” ehi Jesus upe
54 Evocoiyase Jesus oipisi yuvireco, oviraso pahi eta rerecuar ivate catu vahe rétave
yuvireco. Pedro rumo amombri rupive téi osaquicue mofiafio oso. 55> Aheve fiachimbri
pipe oyatapi yuvireco, oyere tupri tata rese oyepehe yuvinoi. Aheve avei Pedro ipdhuve
chini. 56 Evocoiyase cufia mbiguai, osepiase Pedro, omahe tupri iri sese aipo ehi:
—Co ava avei niha acoi Jesus rupindar —ehi.
57 Ahe rumo aipo ehifio:

—Cufia, ndaicuai vahe ité ahe mbia —ehi.
58 [paremi téi ambuae osepiase aipo ehi chupe no:

—Nde ité niha acoi supindar ereico —ehi.

—Ani mbia, aipo ere téi, ndahei eté rumo che supindar aico —ehi.

59 Nepei hora paremi t&i, ambuae aipo ehi chupe:

—Supi eté rumo co ité supi secoi vahe. Esepia, Galilea iguar ité niha —ehi.

60 Sese aipo ehi:

—;Mbahe vo catu aipo nde fiehesa? Ndasenducuai eté —ehi.

Aipo ihe viteseve, ofiehe tacura. ¢! Evocoiyase yande Yar oyemboyere sese. Ahe
ramoseve oyemomahenduha: “Co pipe tacura fiche renondeve, ‘Ndaicuai vahe’ erera
mbosapi oyupagiier rupi cheu” ihe agiier rese. ©2 Ahese 0s€, oyasehd iteanga oso.

Sarosar mara-mara téi Jesus vireco yuvireco
63 Evocoiyase ava Jesus rarosar iguayi téi yuvirocua-rocua yuvireco sese. 4 Osesacua
yuvireco. Ipare oporandu yuvireco chupe:
—iEicua ité ru, ava evocoi ocua nde rese! —ehi yuvireco chupe.
65 Tyavei setd mbahe rese ofiehe-fiehe téi yuvireco chupe.

Jestis serasosa ava fiemonuhasa ivate catu vahesave

66 Ahe ari pipe, cohese, oflemonuha ava judio rerecuar, pahi eta rerecuar iyavei
opacatu Moisés porocuaita rese oporombohe vahe yuvireco Jesus reraso uca dgua ava
flemonuhasa ivate catu vahesave, oporandu mbahe rese yuvireco chupe:

67 —; Supi eté vo nde Poropisirosar ereico? Emombehu ru oreu —ehi yuvireco chupe.

—Amombehuse rumo péu, ndache reroyai chietera peye —ehi judio rerecuar upe—.
68 [nungar che aporanduse mbahe rese péu, pe avei ndapemboyevii chietera cheu vina
no. % Co pipe suive rumo che, Ava Riquehir, aguapira Tlipa mbahe mboavaisaréhi acato
coti —ehi.

70Ichui opacatu ava oporandu yuvireco chupe:

—Evocoiyase, ;nde ité ereico Tlipa Rahir? —ehi.

—Supi eté niha aipo aipo peye cheu —ehi mborerecuareta upe.

71Evocoiyase ahe aipo ehi yuvireco:

—iIndé! ; Ava iri vo evocoiyase mbahe omombehura yandeu? Yasendu niha ifiehe ité
cute —ehi mborerecuar oyeupe yuvireco.

23

Jestuis serasosa mborerecuar Pilato rovai

1Evocoiyase opacatu ava opiiha yuvireco Jesus reraso dgua mborerecuar Pilato rovai.
2 Aheve oifiehengapo aipo ehi yuvireco:

—Orosepia co mbia oipihanemoneta rerova ati uca ava yande recua rupindar aipo ehi:
“Pemondoi rene Roma pendar mborerecuar ivate catu vahe upe guarepochi” ehi. Iyavei,
“Che Poropisirosar mborerecuar ivate catu vahe aico” ehi oico —ehi yuvireco Pilato upe.

3 Evocoiyase Pilato oporandu chupe:

—;Nde ité vo judio rerecuar ivate catu vahe? —ehi.

—Nde niha aipo, “Ahe ereico” ere cheu —ehi imboyevi Pilato upe.

4Evocoiyase Pilato aipo ehi pahi eta rerecuar upe opacatu ava upe avei:

—Che rumo namohai eté co mbia que mbahe oyapo vahera —ehi

5> Ahe ava eta rumo,

—Supi eté opacatu ava oipihafiemofieta mboyeavirati uca opacatu tecua rupindar.
Yipindar omboipi Galilea rupi oico. Ciiritei co Judea ve &giie ehifio ité —ehi ava eta Pilato
upe yuvireco.

Jesuis imondosa mborerecuar Herodes rovai

¢ Pilato osenduse aipo fiehesa oporandu, “;Supi eté piha co mbia Galilea iguar?”
ehi. 7 “Ahe pendar ité” ehise yuvireco chupe, ahese omondo Herodes upe, ahe acoi
mborerecuar Galilea rupindar. Ahese avei secoi Jerusalén ve. & Herodes sorivete Jesus
repiase. Esepia, setd ari osepia pota téi serdcua anduse yepi. Evocoiyase oipota ité
poromondiisa oyapo vaherd oyeovaque vifia. 9 Sese oporandu ati mbahe rese chupe.
Nomboyevii eté rumo Herodes upe. 10 Aheve opacati pahi eta rerecuar iyavei Moisés
porocuaita rese oporombohe vahe eta seroirosave ofiemofieta-fieta t&i sese Herodes
rovaque yuvireco. 11 Evocoiyase Herodes osundao eta reseve ifiche mara-mara téi Jests

upe sese oguayi téisa pipe yuvireco. Omboyemonde avei turucuar iporafiete vahe pipe
yuvireco. Egiie ehi imboyevi Herodes Pilato upe. 12 Ahe ari pipe suive oyembori Pilato
Herodes rese. Ndoyeambotai vahe tie yipindar yuvireco vifia.

“/Tayaticasal” ehi Jesus upe yuvireco

13 Evocoiyase Pilato opa uca omonuha opacatu pahi eta rerecuar, judio rerecuareta,
opacatu ava eta avei. 1 Ipare aipo ehi chupe:

—Pe niha peru co mbia cohave cheu, ‘Omafieco téi ava secua rupi’ peye. Che rumo
aporandu téi pe rovaque mbahe rese chupe. Ndipoi eté rumo mbahe sembiapo naporai
vahe pe remimombehu rupi. 15 Herodes avei, ‘Ndipoi mbahe sembiapo naporai vahe
imano agua’ ehi. Sese omboyevifio Jests imbou cheu. 16 Ainupa ucara rumo. Ipare
amosefiora —ehi Pilato.

17 Pascua pieta pipe iya ité Pilato ava upe fiepei soquendapri mose dgua.

18 Opacatt guasu rumo ava ofiehe pirata yuvireco aipo ehi:

—iCo topitafio oreu! jBarrabas emosefio! —ehi ava eta Pilato upe.

19 Co mbia Barrabas tecua pipe mbahe té mopuhasa sui iyavei oporapichisa sui
oyeoquenda uca vahe. 20 Pilato rumo omose pota Jesus vifia. Sese oporandu iri ava upe
imose dgua. 21 Ahe rumo osapucai pirata catu yuvireco:

—jAnl, tayaticasa! jTayaticasa curusu rese! —ehi ati-atifio yuvireco.

22Imombosapisa rese Pilato ofiehe iri:

—;Mbahe ité vo oyapo naporai vahe? Ndipoi eté niha que mbahe sembiapo yuca dgua,
ainupa uca téira rumo. Ipare amosefiora —ehi.

23-24 Ava rehii rumo osapucai pirata catu yuvireco, “Tayaticasa ité” ehi-ehifio yuvireco.
Sese chupe, “Tayaposa evocoiyase semimbotar yuvireco” ehifio Pilato ava eta upe.
25 Egiie ehi imose co mbia Barrabds, acoi soquendapri mbahe-mbahe t& mopuhasa
sui, iporapichisa sui avei ava remimbotar rupi. Ipare omondo Jesds sdrosar upe ava
remimbotar apo adgua sese.

Jestis yaticasa curusu rese

26 Oime mbia Simén serer vahe Cirene iguar ou vahe que co coti rupi sui. Ovirasose
Jesus yuvireco yatica dguave, ahe mbia upe, “Nde terevosii curusu rese Jests raquicuei”
ehi voifio téi yuvireco.

27 Ava rehii yuviraso saquicuei. Cufia avei setd oyaseho oviharéhisave yuvireco sese.
28 Omahese rumo cufia rese aipo ehifio chupe:

—Cuna Jerusalén iguar, peyasehoi rene che rese. Peyese ae peyaseho, pe membri rese
avei. 29 Esepia, oura ari naporai vahe. Ahese aipo peye téira: ‘Aviye catu acoi cufia
nimembii vahe iyavei ndoicuai vahe imocambu omembri’ peye téira. 30 Ahese avei ava
ivitri uve aipo ehira yuvireco: ‘{Toviapi ore harive!” ehira osiquiyepave. lIyavei ivivate
vahe upe: ‘{Tore mi!’ ehi téira yuvireco. 31 Esepia, égiie ehise ivira yivive vitese, ;mara
ehira vo catu oipise? —ehi cuna eta upe.

32 Jyavei viraso fuvirfo mbia ndaseco pdrai vahe supive yaticapird yuvireco.
33 Oyepotase Ava Aca Cangiier serer vahesave, aheve oyatica curusu rese yuvireco. Iyavei
oyatica fiuvirfo mbia, fiepei mbahe rese ipocosa coti, ambuae evocoiyase mbahe rese
ipocoéhisa coti. 34 Ahese Jesus aipo ehi:

—Che Ru, ndefiero co ava upe sembiapo rai rese. Esepia, ndoicuai co mbahe
gliembiapo yuvireco —ehi.

Sundao evocoiyase iguayifio Jesus turucuar rese oyeupe imboyaho-yaho agua
yuvireco. 35 Ava rehii osepia yuvireco; mborerecuareta avei seroirosave aipo ehi yuvireco
chupe:

—OQipisiro ambuae ava, tofiepisiro ru ahe ae ité cute T{ipa Rembiporavo Poropisirosar
gliecosa pipe —ehi yuvireco.

36 Tyavei sundao seroiropare omondo vinagre itoithu yuvireco, 37 iyavei aipo ehi
yuvireco chupe:

—iNde niha aipo ava judio eta rerecuar guasu ereico! iEfiepisiro ru nde ae ité! —ehi
sundao eta yuvireco chupe.

38 Curusu rese fiaca harive icuachiapri aipo ehi oi: “Co judio rerecuar guasu” ehi.

39 Evocoiyase ndaseco pdrai vahe yaticapri ifiche mara téi chupe aipo ehi:

—iNde Poropisirosar ereicose, efiepisiro ru nde ae, ore avei ru ore pisiro eve! —ehi
chupe.

40 Ambuae evocoiyase aipo ehi voi ondugiier uve:

—;Nderesiquiyeimi rutei vo Tlipa sui? Nde avei niha ocani téi vahera. 4! Yande rumo
co yande rembiapo sui téi mara-mara téi yande rereco yuvireco; co mbia rumo mbahe
sembiapoéhi pipe sui téi na ehi serecosa —ehi ondugiier upe.

42Evocoiyase aipo ehi iri:

—Jesus, che paraisuerecomi téi eve nde eremboipise nde mborerecuasa —ehi.

43 Evocoiyase omboyevi chupe:

—Supi eté co pipe ereicora tecua apiréhi vahesave che rupi —ehi Jests ahe mbia upe.

Jesus mano agiier

44 Osupitise rumo mbiter ari, opa tupri pitu ivi rupi; las tres pipe rumo opaicatu. 45 Ari
avei ogiie tupri, turucuar guasu tiiparo asiasa avei mbiter rupi tupri ovo. 46 Evocoiyase
Jesus ofiehe pirata:

—iChe Ru, amondo che espiritu ndeu! —ehi.

Aipo ohe pare voi omano.

47 Evocoiyase Roma iguar sundao rerecuar osepiase co mbahe poromondiisa Tiipa
mboeteisa pipe aipo ehi:

—Supi eté co mbia ndaseco marai vahe —ehi.

48 [yavei opacatu ava supindar yuvirecoi vahe osepiase co nungar mbahe, oyepochiha
nupa-nupa té oyepihamondiisa pipe yuvireco. 4% Opacatu avei ava oicua vahe Jesus,
ipdhuve cufa Galilea sui yugiieru vahe, osepiafio téi amombrive co nungar mbahe
yuvireco.

Jesus apocatu agiier tuvipa pipe

50-51 0ime mbia aviye etepri vahe, ahe serer José, tecua Arimatea pendar. Ahe tecua
ivi Judea pipendar, judio rerecuar fiemonuhasa ivate catu vahe pendar secoi. Ahe mbia
viroya vahe ité Tlipa ombou vaherd omborerecuasa pipe mbahe moingatu dgua. Sese
ndahei ipihafiemofieta rupi co mborerecuar oyapo vahe mbahe Jests upe yuvireco.
52 Evocoiyase ahe oso Pilato rétave oporandu dgua Jesus rehdgiier rese. 53 Curusu sui
seroyi pare voi, oimama turucuar secose vahe pipe, ipoyava imondo tuvipa pipe ita guasu
yohopri ndiporusa vitei vaheve yuvireco. >4 Esepia, ahe ari omoingatu mbahe mbituhusa
ari upe nara, ahe mbituhusa rumo osupiti pota ité.

55 Cufia yuglieru vahe Jesus rupi Galilea sui, yuvirasofio ité suvipave, osepia sehdgtier
apocatuse yuvireco. 56 Oyevise giiétave yuvireco omoingatu mbahe siacua vahe tehdgiier
resendar ipichi dgua.

24

Jestis ocuerayevi

Ahe cufa opituhu mbituhusa ari pipe judio porocuaita reroyasave yuvireco.
1 Cdhe ramomise domingu pipe, oyevi yuviraso tuvipave mbahe siacua vahe reseve.
2 Qyepotase yuvireco tuvipave, osepia soquendasa ita guasu ndipo irise gliendagiierve.
3 Evocoiyase yuviroique voi tuvipa pipe. Ndoyosui rumo yande Yar rehdgiier yuvireco.
4 Ndoyembovihai téi; ndoicatu iri. Ahese aviyeteramo téi osepia fiuvirio mbia iturucuar
sendi vahe oipive yuvireco. > Opafio fiaca iviso ivi coti yuvireco osiquiyepave. Evocoiyase
co mbia aipo ehi yuvireco chupe:

—iMahera peseca tuvipa pahu rupi ava oicove vahe! ¢ Ndipoi mo cohave; ocuerayevi
mo ahe. Peyemomahenduha ifiehengagiier ivi Galilea rupi omombehu vahecuer rese,

7 “Che, Ava Riquehir, imondoprira ava angaipa viyar povrive, iyavei che aticara curusu
rese yuvireco. Mbosapi ari pare rumo acuerayevira” ehi acoi —ehi cufia upe yuvireco.

8 Evocoiyase cufla oyemomahenduha voi Jesus fiehengagiier rese yuvireco. ° Oyevise
tuvipa sui yuvireco, omombehu opacatu co once apdstol yuvirecoi vahe upe, opacatu
ambuae upe avei. 10Co omombehu vahe Jesus resendar fiehesa yuvireco apdstol eta uve,
ahe: Marfa Magdalena, Juana, Santiago si Marfa iyavei ambuae cufia eta no. 11 Apdstol
upe rumo oyeupe mombehuse aviye aipo ehi téi vahe; ndoviroyai eté yuvireco.

12 pedro rumo yandu ramoseve voi, 0sé, ofia oso tuvipave. Omahese tuvipa pipe,
turucuar giierafio osepia co cotimi tuise. Evocoiyase oyepihamondii téi ‘;mara ehi rutei
piha?’ oya oyevi oive 0so.

Jestis oyemboyecua fiuvirio giiemimbohe upe tecua Emaus piar rupi

13 Ahe ari pipeve caharuse, fiuvirio semimbohe yuviraso tecua Emats ve. Ahe once
kilémetro tecua Jerusalén sui. 14 Ahe peri rupi oflemofeta yuviraso opacatu co mbahe
oime vahecuer rese. 15 Ofiemorieta viteseve, Jesus teieté oyemboya sese, oguata supi.
16 Yepe osepia téi, ahe rumo ndoyepiacua ucai eté chupe. 17 Evocoiyase Jesus oporandu
chupe:

—;Mbahe rese vo pe fiehe etepri pe guatasa rupi peico? —ehi.

Aipo hese, opita, ndovihai yuvinoha. 18 Ipahu pendar Cleofas serer vahe omboyevi
chupe:

—Nde giierafio revo Jerusalén ve ereico vahe ndereicuai mbahe oime vahe tecua pipe
—ehi.

19Evocoiyase,

—;Mbahe vo oime yandeu? —ehi.

—Jesus mo Nazaret pendar, ahe Tiipa fiehe mombehusar seco pirata vahe opacatu
mbahe apo dgua, mbahe mombehu dgua avei Tiipa rovaque iyavei opacatu ava rovaque.
20 Omondo pahi rerecuar iyavei yande rerecuareta yamotaréhisave yuca uca agua
curusu rese yuvireco. 2! Ore rumo oroyeroya ité sese. “Ahe yande pisirora yande
amotaréhimbar sui” orohe chupe vifia. Cliritei rumo opa mbosapi ari yucare. 22 Ore
pahu pendar cufia ndore mbovihai eté oyevise suvipa sui yuvireco. Esepia, yipindar
yuvirasose afithiveive tuvipave, 23 ndoyosui eté sehdgiier yuvireco. Ahese aipo osepia
Tlpa rembiguai aipo ehi vahe yuvireco chupe: “Jestis mo oicove ciiritei” ehi. Ahe
evocoiyase yugiieru imombehu oreu. 24 lyavei ambuae ore ndugiier yuvirasose tuvipave
cufla remimombehu rupi tupri avei. Ndosepiai eté rumo Jesus yuvireco —ehi Cleofas
chupe tupri ité.

25 Evocoiyase aipo ehi ahe fiuvirio mbia upe:

—iNdapeicuai eté rumo pe piha pipe seroya tupri dgua opacatu T{ipa fieche mombe-
husar remimombehugiier! 26 ;Ndapeicuai vo Poropisirosar iparaisu rane itera mbahe-
mbahe téi virecosa pipe giiecua porafietesave glieique dgua renondeve? —ehi.

27 Tpare opa omombehu icuachiapri Moisés cuachiar pipendar iyavei opacatu Tiipa
fiehe mombehusar cuachiar pipendar oyese fiehe agiier.

28 Qyepotase ahe tecuave yuviraso, Jesis rumo aviye oguatafio vite vahera senonde.
29 Co mbia rumo ofiehe yuvireco chupe:

—Epitafio ore piri, caharu etepri. Pitura moco ndeu —ehi yuvireco chupe.

Evocoiyase oique, opitafio ipiri yuvireco. 30 Oguapise yuvinoi mesave, oipisi pan,
“Aviye ndeu” ehi Tiipa upe. Ipare ombohi co fiuvirio mbia upe imondo. 3! Ahese voi
semimbohe omahecua ramo yuvireco sese, ahe rumo ciiriteimi ndoyemboyecua iri sovai
chupe. 32 Evocoiyase aipo ehi oyeupe yuvireco:

—Yande mbopihafiemorieta piratami eté peri rupi ofiehese yandeu co tecocuer
icuachiapri rese —ehi yuvireco.

33 Ipare ndopita pucu iri; oyevifio voi yuviraso tecua Jerusalén ve. Aheve osepia once
tupri vahe apdstol, omboetasa avei. 34 Ahese ofiemonuha vahe aipo ehi yuvireco:

—Supi eté rumo yande Yar ocuerayevi. Esepia, oyemboyecua ité Simén upe —ehi.
35 Evocoiyase ahe avei omombehu, “Oreu avei oyemboyecua oroguatase peri rupi.
Ombohise pan ore piri, ahese ramo oroicua” ehi yuvireco omboetasa upe.

Jestis oyemboyecua giiemimbohe eta upe

36 Ahe onehe viteseve yuvireco co tecocuer rese, ahese Jesus oyemboyecua chupe aipo
ehi:

—Avirave, mbahe tupri pipe tapeico —ehi gliemimbohe eta upe.

37 Ahe rumo oyembosiquiye guasu yuvireco ‘hagiier revo’ oyapave.

38 —iMahera pesiquiye! Mahera pereco vite pe poreroyaéhisa pe piha pipe! 3° Pemahe
che po rese, che pi rese avei. Che ité niha co aico. Pepoco ru che rese. Tache reroya
ru peye. Esepia, ava hd ndovirecoi voho iyavei ocangiier; che rumo areco ité —ehi
gliemimbohe eta upe.

40 Aipo ohe viteseve omboyecuapa opo, opi avei chupe. 4! Ahe rumo vorivetesa pipe
iyavei oyepihambosiquiye vitesa sui ndoviroya tupri vitei eté yuvireco. Evocoiyase aipo
ehi:

—;Perecomi vo mbahe yande caru dgua? —ehi giiemimbohe upe.

42 Evocoiyase omondo pira apiremi oyi vahe yuvireco chupe. 43 Ipare oipisi, ohu
opacatu giiemimbohe rovaque. 4 Ipare aipo ehi:

—Co rese acoi afiehe vichico cuese pe rese aico vitese che mano renondeve. Yaviye
ranera opacatu fiehesa che resendar Moisés porocuaita cuachiapri pipe, iyavei T{ipa
fiehe mombehusar yuvirecoi vahe rembicuachiagiier pipe, Salmo pipe avei —ehi.

45 Eglie ehi evocoiyase opacatu osenducua uca aracahendar icuachiapirer giiemim-
bohe upe “¢ aipo ehi:

—Co icuachiasa Poropisirosar iparaisura omano dgua. Ipare mbosapi ari pare
ocuerayevira. 47 Jerusalén sui tupri opacatu ivi yacatu rupi imombehusara serer pipe,
“Pemboasi pe angaipa, peyevi Tlipa upe péu fieroi dgua” hesara. 48 Pe niha peico opacatu
co nungar mbahe repiasar imombehu dgua. 4° Che amboura che Ru remimombehu pe
harive. Pepitafiora rumo cohave tecua Jerusalén ve acoi peipisise voi piratasa iva suindar
—ehi gliemimbohe eta upe.

fvave Jesus so agiier
50 Evocoiyase Jesus yuvinose tecua sui yuviraso tecua Betania popive. Aheve fiuvirio
opo omopuha, osovasa mbahe tupri reime dgua chupe. 51 Ipare oyepepi giiemimbohe sui.
Ahe ramoseve serasosa ivave. 52 Semimbohe evocoiyase osapucai imboeteisave. Ipare
oyevi Jerusalén ve vorivetesa pipe yuvireco. 53 Iyavei ahe ari yacatu rupi yuviraso tliparo
guasu pipe osapucai Tlipa mboeteisave yuvireco yepi. Aipo rupive.

SAN JUAN

Tipa Nehe oyeapo ava

1-2JesUs yipisuive ité Tipa Nehe secoi. Ahe oicove mbahe apoéhi viteseve Tiipa rese.
Esepia, ahe niha T{ipa secoi. 3 Ipipe avei Tlipa opacatu mbahe oime vahe oyapo; ndipoi
eté mbahe sembiapoéhi. 4 Jesuts niha vireco tecovesa apiréhi vahe oyese. Ahe tecovesa
tesapesa nungar secoi opacatu ava upe. > Ahe tesapesa omboyecua tecocuer supi eté
vahe pitumimbi nungar mbahe naporai vahe aposar pahuve. Ahe mbahe t&i aposar rumo
ndoicatui eté secopi yuvireco.

¢ Oime mbia Tiipa remimbou. Ahe Juan serer vahe. 7 Ahe rumo ou co tesapesa cua
uca dgua ‘toviroya opacatu ava yuvireco’ ohesave. 8 Ahe rumo ndahei eté tesapesa;
imombehusar téi rumo secoi. ° Co tesapesa supi eté vahe osesape opacatu ava. Ahe ou
ité co ivi pipe.

10 Yepe tie ipipe yapopri opacatu ava vifia, sembiapo rumo ndoicuai co ivi pipe secoise
yuvireco. 11 Supi eté ouse giiecuave, secua pendar ae rumo ndoipisii yuvireco. 12Opacatu
rumo acoi oipisi vahe seroyasave yuvireco, ahe chupe omondo fiecunarosa Tiipa rahir
seco dgua yuvireco. 13 Ndahei rumo co ivi pipendar rahir nungar que oha vahe ambuae
ava remimbotar pipe téi. Ahe rumo Tiipa rahir ité yuvirecoi.

14 Tpare ahe Tiipa Nehe, oyeapo ava, oicove yande pahuve co ivi pipe oporoaisusave
mbahe supi eté vahe aposa pipe. Iyavei orosepia ité seco porafietesa. Co seco porafietesa
oipisi vahe Vu sui Tahir fiepei vahe giieco pipe. 1°>Juan niha ofiehe sese ava upe aipo ehi:
“Co uve niha acoi aipo ahe vahe cuese: ‘Acoi ou vahera che raquicuei, ahe ivate catu vahe
che sui. Esepia, yipive ité secoi che yesuéhi viteseve’ ahe” ehi.

16 Esepia, opacatu ité yaipisifio iporovasasa tuvichd vahe omboufo vahe ité yandeu ari
yacatu rupi yepi. 17 Mborocuaita yaipisi Moisés sui; porovasasa rumo iyavei mbahe supi
eté vahe, ahe giieru Jesucristo yandeu. 8 Ndipoi eté ava osepia vahe Tiipa; Tahir fiepei
vahe, secoi vahe ité ipiri, ahe oicua uca yandeu.

Juan Oporodpiramo vahe ofiehe Jesucristo rese

19 judfo rerecuar guasu tecua Jerusalén pendar oyocuai pahi eta iyavei ipitiviisareta
imondo Juan uve ‘;Ava vo nde? tehi yuvireco chupe’ oyapave icua dgua. 20 Ahe rumo
oyemombehu ité aipo ehi:

—Che ndahei eté Poropisirosar aico —ehi.

21 Evocoiyase oporandu iri yuvireco:
—;Ava ité vo nde? ;Nde tie Elfas ereico? —ehi.
—Ndahei eté che ahe aico —ehi.
Evocoiyase,
—;Nde tie acoi T{ipa fiehe mombehusar ou vahera? —ehi yuvireco chupe.
—An{ eté —ehi.

22 —; Ava rutei vo evocoiyase nde? jEmombehu oreu ore oromombehu vaherd ore
mbousar uve! ;Mbahe ité vo eremombehura ndeyesuindar oreu? —ehi yuvireco chupe.

23 —Che aico ofiehe vahe ivi iporupiréhisa rupi aipo ahe: ‘Pemoingatu pe recocuer
yande Yar yepotase nara’ ahe péu. Ahe inungar acoi T{ipa fieche mombehusar Isafas aipo

ehi vahe aracahe —ehi.
24 Ahe yuviraso vahe chupe, fariseo remimondo yuvirecoi, 25> oporandu yuvireco

chupe:

—Evocoiyase ndahei niha aipo nde Poropisirosar, ndahei avei Elfas, ndahei eté Ttipa
fiehe mombehusar imombehupri ereico. ;Mahera ru evocoiyase ereporodpiramo? —ehi
yuvireco chupe.

26 Evocoiyase fariseo upe aipo ehi:

—Che rumo i pipe aporodpiramo; oime rumo mbia pe pahuve ndapeicuai vahe. 27 Ahe
co ivi pipe ou vaherd che raquicuei. Che rumo ndahei eté seco catupri vahe aico
ipitaquisa yora dgua —ehi.

28 Co opacatu mbahe yaposa tecua Betania ve, iai Jordan rovai afiihivei coti. Aheve
Juan oporodpiramo yepi.

Ttipa remimbou Ovesa nungar opdacatu ava angaipa repira

29 Ahere ayihive Juan osepia Jestis oyemboyase oyese aipo ehi: “{Pesepia, co Tiipa
remimbou Ovesa nungar seropovéhepird opacatu ava angaipa mocafii dgual 30 Afiehese
sese aipo ahe: ‘Che raquicuei oura mbia ivate catu vahe che sui. Esepia, yipive vahe ité
che sui’ ahe acoi cuese. 31 Che rumo yipindar ndaicuai ahe yande remiaro ou vahera. Sese
niha aporodpiramo i pipe vichico imboyecua dgua che mu judio yuvirecoi vahe upe” ehi.

32*“Che asepia Espiritu Santo oglieyise iva sui inungar apicasu, opita tupri iharive” ehi.
33 “Yipindar rumo ndaicuai eté. Tlipa che cuai vahe rumo che porodpiramo dgua i pipe,
aipo ehi cheu: ‘Acoi eresepiase Espiritu Santo ogiieyise, opitase mbia harive, ahe mbia
oporodpiramora Espiritu Santo pipe’ ehi. 34 Che niha asepia ité. Sese, ‘Co Tlipa Rahir ité
secoi’ ahe péu” ehi.

Yipindar vahe Jesds remimbohe

35 Ahere ayihive Juan secoi aheve avei ore fiuvirio mbia oroico vahe reseve. 3¢ Jests
ore cudse, Juan aipo ehi oreu:

—iPesepia, ndo co mbia Tilipa remimbou Ovesa nungar seropovéhepird! —ehi oreu.

37 Aipo ihe ramoseve, oroguata voi eté supi. 38 Evocoiyase omahe guaquicuei coti. Ore
repiase, oporandu oreu:

—;Mbahe vo pesecami peico? —ehi oreu.

Ore evocoiyase,

—Porombohesar, ;que vo nde recosa? —orohe chupe.

39 —Yaso, tapesepia ru —ehi oreu.

Evocoiyase oroso, oroyepota las cuatro pipe secosave. Aheve ore pitu ité ipiri.

40 Simén Pedro rivri, Andrés, ahe che ndugiier ahese. 4! Ahe rane aipo oseca viquehir
Simén aipo ehi chupe:

—Orosepia ité Poropisirosar —ehi (‘Cristo’ oyapave).

42Ipare voi, viraso Simén Jesus uve. Osepiase, Jesus aipo ehi chupe:

—Nde Simdn, Juan rahir, nderergua rumo Cefas —ehi (‘Pedro’ oyapave).

Jests ofiehe Felipe upe, Natanael upe avei oyeupi iguata dgua

43 Ahere ayihive voi Jesus ipihafiemofieta oso dgua ivi Galilea rupi. Aheve osepia
Felipe, aipo ehi chupe:

—Erio che rupi —ehi.

44“Aviye” ehi Felipe, ahe Pedro iyavei Andrés recua Betsaida pendar secoi. 4> Ipare 0so
Natanael reca, aipo ehi chupe:

—Orosepia Poropisirosar, sesendar acoi Moisés oicuachfa cuachiar porocuaita re-
sendar pipe aracahe, oicuachia avei sesendar Tiipa fiehe mombehusareta yuvireco. Ahe
Jesus, José rahir, tecua Nazaret pendar —ehi.

46 Natanael rumo aipo ehi:

—;Oime piha yuvinose vahe ava aviye vahe Nazaret pendar? —ehi.

—Yaso, teresepia ru —ehi Natanael upe.

47 Acoi oyepota senise Natanael ou, Jesus sepiase, aipo ehi voi chupe:

—Co mbia secoi judio ete ité, ndoporombopai vahe —ehi.

48 —;Mara ere che cua eve? —ehi Natanael chupe.

—Che oroepia yipive Felipe nde reca renondeve ivira higueravrive ereicose —ehi
Natanael upe.

49 —porombohesar, jnde niha Tiipa Rahir ereico, Israel iguar rerecuar guasu! —ehi
Natanael chupe.

50 —iChe reroya voi eté acoi, “Oroepia iviravrive” che he sui téi eve! Eresepiara rumo
co mbahe sui aviye catu vahe —ehi.

511yavei aipo ehi opacatu upe:

—Supi eté pesepiara iva oyemboi tuprise iyavei Tiipa rembiguai eta igiieyise che, Ava
Riquehir, upe, iyevise avei ivave yuvireco —ehi.

2

Mendasa tecua Cand ve
1]pare imombosapisa ari pipe, oime mendasa tecua Cana ve, Galilea ivi rupi. Jesus si

avei secoi aheve, Ziyavei Jesus ore semimbohe oroico vahe reseve ore soho avei yuvireco
aheve. 3 Egiie ehi rumo opa t&i uva ricuer. Evocoiyase Jesus si,

—Ndipo iri uva ricuer —ehi chupe.

4 —Cufia, jmahera vo aipo ere cheu? Che remimbotar rumo ari ndoyepota vitei cheu
—ehi osi upe.

5Ichi rumo aipo ehi ava igua rese ihafieco vahe upe:

—Peyapo opacatu semimbotar pe cuaise —ehi.

¢ Aheve oime seis cambuchi guasu ita cuhi apopri, fiepei-pei cambuchi pipe oique
cincuenta litro, amove oique setenta litro i ipipe. Ahe judio oiporu pietase oyepoi agua
yuvireco Tilipa porocuaita mboaviye dgua yepi. 7 Evocoiyase ahe ava igua rese ihafieco
vahe upe aipo ehi:

—Pemboapipopa co cambuchi i pipe —ehi.

Omboapipopa tupri yuvireco. & Evocoiyase aipo ehi ava ihafieco vahe upe:

—Penosemi chihi, peraso pieta rese hafiecosar uve —ehi.

Egiie ehi eté yuvireco. °Thafieco vahe pieta rese osdha i oyeapo vahe uva ricuer.
Ndoicuai eté que sui osé ahe uva ricuer; igua rese ihafieco vahe giierafio tupri oicua
yuvireco. Evocoiyase pieta rese hafiecosar ofiehe cuimbahe omenda vahe upe 19aipo ehi
chupe:

—Opacatu ava omondo uva ricuer aviye catu vahe yipindar. Ipare acoi ava hitaropase
yuvireco, omondo ndasepii vahe. Nde rumo ereyapocatupafio aviye catu vahe, ahe

cliritei ramo erenose —ehi.
11 Co yipindar vahe poromondiisa Jests oyapo vahe aheve. Ipipe omboyecua giieco

piratasa. Sese semimbohe viroya ité yuvireco.
12 Tpare 0so tecua Capernaum ve, ichi avei, tivri reseve supive, iyavei ore semimbohe
eta oroso supi. Aheve oroico moviro ari téi.

Jestis omombopa ava mbahe rerecosar tiiparo pipe sui

13 Ipare judio upendar Pascua pieta yepota senise, Jests oso Jerusalén ve. 14 Aheve
osepia tiiparo guasu pipe corero ivipi rupi guarepochi rese mbahe mimba eta mondosar;
guaca, ovesa iyavei apicasu. Aheve avei mbia guarepochi recufiarosar yuvinoi. 15 Co
mbahe repiase rumo, Jesds oyapo tucumbo omombopa tupri tliparo sui opacatu ava
imbahe reseve-seve, seimba ovesa, seimba guaca avei. Guarepochi recufiarosar sui
otiapi-apii iguarepochi ivi rupi, iyavei imesa opa omombo. 1¢ Apicasu mondosareta uve
aipo ehi:

—iPenosepa co mbahe ciiritei ave sui! —ehi—. jAnf che Ru réta mbahe mondosa téi
pereco! —ehi.

17 Aipo hese, ore oroyemomahenduha fiehesa icuachiapri aracahendar aipo ehi vahe

rese: “Nde réta rese che recatéhisa sui che mocafiira” ehi vahe.
18 Evocoiyase judio mborerecuar yuvirecoi vahe oporandu yuvireco chupe:

—;Mbahe vo ereyapora nde mborerecuasa moporéhi dgua oreu ciiritei? —ehi
yuvireco chupe.
19Evocoiyase,

—Pemondurupa co tiiparo, che evocoiyase mbosapi ari rupive amopuha irira —ehi
judio eta upe.

20 Aipo hese, mborerecuar aipo ehi yuvireco chupe:

—Co tliparo rumo imopuhasa cuarenta y seis araviter rupi, ;ereicatura piha aipo nde
imopubha iri mbosapi ari rupive? —ehi yuvireco chupe.

21 Onehese Jesus tliparo rese, giiete upe téi rumo aipo ehi. 22 Ocuerayevise rumo
manosa sui, ore oroyemomahenduha ifiehe aglier rese. Sese oroviroya sesendar nehesa
icuachiapri pipe iyavei semimombehugiier.

Jesus oicua opacatu ava recocuer
23 Jests secoi vitese Jerusalén ve Pascua pieta pipe, setd ité ava viroya osepiase
poromondiisa sembiapo yuvireco. 24 Ndoyeroyai eté rumo ahe ava eta rese. Esepia,
opacatu ité ava recocuer oicua. 25 Ndipoi eté que ambuae ava pihafiemofieta mombehu
dgua chupe. Esepia, ahe ité opa oicua.

3

Nicodemo omofieta Jestis

10ime mbia fariseo, Nicodemo serer vahe, ahe mbia mborerecuar judio pahuve secoi
vahe. 2 Ahe o0so Jesus piri pitu pipe, aipo ehi chupe:

—Porombohesar, oroicua ité Tiipa nde mbouse ore mbohe dgua —ehi—. Esepia, ndipoi
eté que ava oicatu vahe evocoi nungar poromondiisa apo T{ipa oyese secoéhise —ehi.

3 Evocoiyase,

—Supi eté aipo ahe ndeu: acoi ava ndoyesu piasu iri vahe, ndoiquei chietera Tiipa
mborerecuasave —ehi Jesus chupe.

4Oporandu rumo aipo ehi:

—;Mara ehira vo aipo ava oyesu piasu iri ocuacua pipe vifla? —ehi—. ;Oicatu irira
piha osi aviterve oique oyesu iri dgua? —ehi Jesus upe.

5 Jesuis omboyevi chupe:

—Supi eté aipo ahe ndeu: acoi ava i pipe iyavei Espiritu pipe ndoyesui vahe, evocoi
nungar ndoyuviroiquei chira Tipa mborerecuasave. ¢ Acoi oyesu vahe co ivi pipendar
oyesupa sui, inungar tupri avei ahe; Espiritu pipe oyesu vahe rumo, ahe espiritu.
7 Ereyepihamondii rene, ‘Peyesu piasu irira’ ahese ndeu. 8 Co rumo inungar ivitu oipeyu
vahe gliemimbotar rupi. Yepe sendusa siapu, ndicuasai rumo que sui turi, que 0so no.
Egiie ehi avei ava oyesu vahe Espiritu pipe —ehi Jests chupe.

9 —;Mara ehi piha aipo evocoiyase? —ehi Jests upe.

10 —Nde niha porombohesar ivate vahe Israel pendar ereico, nderesenducuai eté
rumo co nungar mbahe! —ehi chupe—. 11 Supi eté aipo ahe ndeu: ore oromombehu
mbahe oroicua vahe, orosepia vahe ité. Pe rumo ndaperoyai eté ore remimombehu.
12 Afiehe téi niha mbahe co ivi pipendar rese péu; ndache reroyai eté rumo peye. Tahetru
revo mbahe iva pendar amombehuse péu ndaperoyai chietera vina —ehi.

13 “Esepia, ndipoi eté ambuae ava ivave oyeupi vahe; che giierafio, Ava Riquehir, iva
sui aglieyi vahe péu. 14 Inungar Moisés osupi ivate mboi rahanga ivi iporupiréhisa rupi
aracahe. Egiie ehi aveira che, Ava Riquehir, rerecosa ivate che rupira yuvireco 15 opacatu
ava che reroyasar tecovesa apiréhi rereco dgua yuvireco” ehi Jests Nicodemo upe.

Tlpa poroaisusa ava upe nara

16 “Supi eté Tilipa osaist iteanga opacatu ava. Sese ombou Guahir fiepei vahe ‘tocafii
téi eme che Rahir reroyasar yuvireco’ oya, ‘tovireco tecovesa apiréhi vahe’ ohesave.
17 Esepia, nomboui Tiipa Guahir co ivi pipe ava mocaii téi dgua; ahe rumo ombou ava
pisiro dgua.

18 “Ava viroya vahe Tiipa Rahir, ndahei eté ocani téi vahera; acoi ava ndoviroyai vahe
rumo, oipisi itera cafiisa yuvireco Tiipa Rahir fiepei vahe reroyaéhisa pipe. 19 Egiie ehi
etera chupe yuvireco. Esepia, tesapesa supi eté vahe ou co ivi pipe, ahe ava rumo oipota

catu mbahe Caruguar suindar pitumimbi vahesave giieco dgua yuvireco. 20 Supi eté acoi
opacatu ava oyapo vahe angaipa, ndosepia potai tesapesa, iyavei ndoyemboyai tesapesa
rese yuvireco oangaipa mboyecua potaéhisave. 2! Acoi ava yuvirecoi vahe rumo mbahe
supi eté vahe aposa pipe, oyemboya tesapesa rese yuvireco mbahe Tiipa remimbotar
oyapo vahe cua uca dgua opacatu ambuae ava upe —ehi.

Juan Oporodpiramo vahe ofiehe iri Jesus rese

22 Ipare Jesus oso gilemimbohe eta rese ambuae tecua rupi-rupi ivi Judea ve. Aheve
secoi pucu raimi oporodpiramo. 23 Iyavei Juan oporodpiramo vite Enén ve, Salim
rerovicave. Esepia, aheve tuvichd i oime. Aheve ava yugiieru ofieapiramo uca dgua. 24 Co
rumo mbahe yaposa Juan roquendaéhi viteseve.

25 Evocoiyase Juan remimbohe omboipi ambuae omu judio rese oyeecopi-copi vahera
i pipe fieapiramosa resendar sui téi yuvireco. 26 Sese yuviraso Juan uve aipo ehi:

—Ore mbohesar, acoi secoi vahe nde rese iai Jorddn rovai, sese acoi erefiehe oreu,
cliritei ahe oporodpiramoftio téi iyavei opacatu yuviraso supi —ehi semimbohe yuvireco
chupe.

27 Evocoiyase aipo ehi giiemimbohe upe:

—Ava ndoicatui mbahe apo Tiipa nombouise chupe. 28 Pesendu tupri ité che fiehe
cuese: “Che ndahei Poropisirosar aico, che rumo senonde imboupri téi aico” ahese
péu. 29 Esepia, acoi mendasa oimese, vireco vahe gliembirecovi ahe imevi, osenduse
rumo imboripar ifieche yivii ohd, oyemboviharete sese. Egiie ahe avei che ciiritei,
ayemboviharete Jesus rese. 30 Ahe niha seco ivate catu-catufio itera ari rupi oico; che
rumo ivi coti catu aicora ichui —ehi Juan giiemimbohe upe.

tva suindar ou vahe
31 tva suindar ou vahe ivate catu ité opacatu sui. Co ivi pipe oyesu vahe rumo co

ivi pipendar ité. Sese niha mbahe ivi pipendar rese téi ofiehe. Acoi ou vahe rumo
iva sui, ivate catu ité opacatu sui. 32 Iyavei mbahe giiembiepia osendu vahe resefo ité
ofnehe. Ndipoi eté rumo semimombehu viroya vahe yuvireco. 33 Acoi ava viroya vahe
rumo ifiehe, “Supi tupri ité Tlpa omombehu mbahe” ehi. 34 Co Tlipa remimbou niha
omombehu Tiipa fiehe. Esepia, Tlipa omondo ité oEspiritu sese. 3> Tiipa osaisu Guahir
iyavei opacatu mbahe omondo ipove. 3¢ Opacatu ava viroya vahe Tiipa Rahir, vireco ité
tecovesa apiréhi; acoi ndoviroyai vahe rumo, ndovirecoi chietera co tecovesa. Ahe rumo
oipisira Tlipa fiemoirosa ipirata vahe ité yuvireco.

4

Jesus ofiehe Samaria pendar curia upe

1 Fariseo eta oyandu yuvireco Jesus vireco catuse ava oyeupi oguata vahe iyavei
oporodpiramo catuse avei Juan sui 2 (ndahei eté rumo Jesds oporodpiramo; semimbohe
téi rumo égiie ehi yuvireco). 3- Jesus oicuase aipo nungar, osé Judea sui, oyevi iri ivi
Samaria rupi, Galilea ve yuviraso.

5 Aheve Samaria ivi rese oyepota tecua Sicar serer vaheve yuvireco. Ahe tecua
rerovicave oime ivi Jacob omondo vahecuer guahir José upe aracahe. ¢ Aheve oime
ivicuar, chupe, “Jacob iguagiier” ehi yuvireco. Ahe igua rembe rese Jesus oguapi mbiter
ari potase ocueraise oi. 7% Semimbohe eta rumo opacatu yuviraso tecuave mbahe
tembihu rerocua. Aheseve cufia, Samaria pendar, oyepota iguave i renose. Ahese Jesus
aipo ehi chupe:

—Emboumi chihi nde i taithu —ehi.

9 Cufia, Samaria pendar, rumo omboyevi chupe:

—;Mabhera vo, “Embou i tathu” ere cheu? Nde rumo judio; che cufia coha pendar aico
—ehi chupe. (Esepia, judio nofiehei vahe ité ava Samaria pendar upe yuvireco yepi.)

10 Evocoiyase omboyevi cufia upe:

—Ereicuase Tiipa porerecosa ndeundar vifia iyavei ereicuase ahe ava ndeu i rese
oporandu vahe, nde evocoiyase ereporandura sese chupe. Ahe evocoiyase omondora
i ndopai vahe ndeu vina —ehi cufa upe.

11 —Ndererecoi rumo i renose dgua. Esepia, co igua ipicucu ité. ;Que sui vo aipo
evocoiyase eremboura i ndopai vahe cheu vifia? —ehi cufia chupe—. 12 Esepia, co igua
ore ramoi Jacob oseya oreu. Cohave suifio ité niha ahe oihu, tahir avei oihu yuvireco
ichui iyavei opacatu seimba. ;Nde piha ivate catu ereico ichui? —ehi cufia chupe.

13 —Qpacatu ava oihu vahe co i, thuseino itera yepi, —ehi cuna upe—. 14 Acoi ava oihu
vahe rumo i che remimondo, ndihusei iri chietera. Esepia, che amondo vahe i ndopai
vahera ité. Ahe omboura tecovesa ndopai vahe ava upe —ehi cufia upe.

15 _Nde ava, emboumi ahe i tathu che husei iriéhi dgua, tanose iri eme i cohave sui
—ehi.

16 —Eso rane nde mer reca, seseve peyu cohave —ehi cuia upe.

17 _Ndarecoi rumo che mer —ehifio cufia chupe.

—Supi eté aipo ere, ndererecoi eté nde mer. 18 Esepia, cinco tupri erereco nde mer
iyavei ciiritei erereco vahe nde resendar téi. Supi eté aipo ere: “Ndarecoi che mer” ere
cheu —ehi cuia upe.

19 —Nde ava aviye moco T{ipa fiehe mombehusar ereico cheu —ehi—. 20 Ore ramoi
eta omboetei Tiipa co ivitri rese yuvireco. Pe rumo, judio peico vahe, “Jerusalén ve
yamboeteira Ttipa yepi” peye —ehi.

21 —Che reroya eve cufia, virovi ari péu peso iriéhi dgua Tiipa mboetei co ivitri rese
iyavei Jerusalén ve. 22 Pe Samaria pendar peico vahe pemboetei téi pe rembiguaéhi. Ore
rumo oroicua oromboetei vahe. Esepia, fiepisirosa ou judio sui. 23 Oyepota rumo ari
cute, ahe ité co cliritei co pipe suive supi eté Tlipa omboetei vahe, Tlipa Espiritu pipe
omboeteira yuvireco. Supi eté Tlpa, “Egiie tehi che mboetei yuvireco” ehi. 24 Esepia,
Tipa niha Espiritu secoi. Sese acoi omboetei vahe oyapora Espiritu pipe supi tupri vahe
ité yuvireco —ehi cufia upe.

25 Cufia evocoiyase aipo ehi chupe:

—Che aicua Poropisirosar yu dgua (ahe ‘Cristo’). Acoi ahe ouse, omombehu tuprira
opacatu mbahe yandeu —ehi cufia chupe.

26 —Che niha ahe aico afiehe vahe ndeu —ehi cufia upe.

27 Aheseve semimbohe eta oyevi yuvireco, nombovihaipri gliemimbohe cufia rese
oflemofietase. Ndipoi eté rumo que “;mbahe rese vo pefiemofieta?” ehi vahe, que
“;mahera vo erefiehe co cuia upe?” ehi vahe yuvireco chupe. 28 Ahese cufa oseya
tuprifio ocambuchi, oso gliecuave aipo ehi ava eta upe:

29 —Perio, tapesepia pe ava omombehupa tupri vahe che recocuer cheu. ;Ndahei piha
ahe Poropisirosar? —ehi omu eta upe.

30 Evocoiyase ava rehii yuvinose tecua sui, yuviraso Jesds recosave sepia. 31 Ava
yepotaéhi viteseve, semimbohe eta,

—Ore mbohesar, ecarumi —ehi téi yuvireco chupe.

32 —Qimera rumo ambuae mbahe cheu che moviracua agua. Ahe ndapeicuai vahe —
ehi gliemimbohe eta upe.

33 Semimbohe aipo hese oporandu-randu téi oyeupe yuvireco:

—;Oime piha que ava glieru vahe mbahe semihura? —ehi téi yuvireco.

34 Gliemimbohe upe rumo aipo ehi:

—Che moviracuasa rumo che mbousar porocuaita, ahe ayapora iyavei amboaviye
rane itera iporaviqui —ehi—. 35 Esepia, pe aipo peye: ‘Ipane vite irungatu yasi mbahe
miti ha monuha dgua’ peye yepi; che rumo aipo ahe péu: pemahe pe ivirindar ava
eta rese. Opa ité opiha omoingatu yuvireco, ahe inungar mbahe miti ha yaviye vahe.
36 Acoi oporaviqui vahe Tiipa upe ava ha pisi dgua rese, ahe oipisira sepri yuvireco iyavei
semimonuha tecovesa ndopai vaheve nara ité yuvirecoira. Evocoiyase ava upe ofiehe
vahe iyavei oipisi vahe ava ha ivave nara, oyoya guasu oviharetera ipisipri rese yuvireco.

37 Supi eté co fiehesa aipo ehi vahe: ‘Nepei eté omaheti vahe; imonuhasar rumo ambuae
ité’ ehi. 38 Che opocuai ava ha pisi dgua ambuae ava poraviquisave; yipindar rumo

ambuae oporaviqui ité yuvireco sese. Pe evocoiyase peique iporaviqui agiier rupi —ehi
giiemimbohe eta upe.

39 Setd ava tecua Sicar pendar Samaria pipe viroya cufia fiehe sui yuvireco, “Opacatu
mbahe che rembiapo omombehu cheu” ihesa sui. 40 Evocoiyase ava rehii Samaria pendar
yuviraso chupe ‘epitami ore piri’ oya. Evocoiyase opita ipiri fiuvirio ari rupi. 4! Setd
catu iri ava viroya yuvireco ifiehe ité renduse. 42 Evocoiyase ava eta aipo ehi cufia upe
yuvireco:

—Cliritei oroviroya ité cute, ndahei nde fiehe suifio oroviroya. Esepia, ore ité orosendu

ifiehe cute, oroicua avei ahe supi eté opacatu ava pisirosar ou vahe —ehi ava eta cufia upe
yuvireco.

Jestis ombogiiera mborerecuar rahir

43 Nuvirfo ari pare, Jests osé ivi Samaria sui, osofio ivi Galilea ve. 44 Ahe ae ité aipo
ehi: “Tipa fieche mombehusar ndasaisusai iivi rese yuvireco yepi” ehi. 45 Oyepotase
oivi Galilea ve, ahe pendar ava oipisi tupri yuvireco. Esepia, setd osepia opacatu mbahe
sembiapo Pascua pietase Jerusalén ve.

46 Evocoiyase oyevi iri tecua Cana ve Galilea ivi rese, aheve acoi i téi oyapo uva
ricuer. Tecua Capernaum ve oime mbia mborerecuar guasu ivirindar. Ahe vireco guahir
imbaheasi vahe. 47 Oyanduse co mbia mborerecuar Jests yepota Judea sui ivi Galilea ve,
ahe ramoseve 0so0 voi seca ‘toso che rétave, tombogiierami che rahir omano pota vahe
cheu’ oya. 48 Evocoiyase aipo ehi ahe mborerecuar upe:

—Pe ndache reroyai eté peye ndapesepiaise mbahe poromondiisa che rembiapo —ehi.

49 —Che Yar, eyu poyavafiomi téi che rahir mano vite€hiseve —ehi mborerecuar chupe.

50 —Eyevi nde rétave; nde rahir oicove —ehi mborerecuar upe.

Ahese viroya voi oyeupe fiehesa. Sese oyevi voi eté gliétave. 51 Amombri seco viteseve,
yuvinofia voi sovaichi sembiguai imombehu:

—iNde rahir oicove! —ehi yuvireco chupe.

52Evocoiyase oporandu: “;Mbahe hora pipe tupri ocuera?” ehi.

—Irapipe caharuse, la una pipe, ndasohi iri —ehi yuvireco chupe.

53 Ahese mborerecuar ipihafiemoneta: “Ahe hora pipe tupri niha Jesus aipo ehi cheu:
‘Nde rahir oicove’ ehi” ehi. Evocoiyase ahe iyavei opacatu imu eta viroya Jesus yuvireco.

54 Co imofiuviriosa poromondiisa oyapo Jesus giiecocuer cua uca dgua ivi Judea sui
oyevise Galilea ve.

5

Jestis ombogiiera ava ndoguatai vahe tecua Betzata pendar

1Ipare oime judfo pieta guasu Jerusalén ve, aheve Jests oso. 2 Ahe tecua roquendipi,
Ovesa serer vahe coti, oime ivicuar i vireco vahe, serer hebreo fiehe pipe Betzata. Ahe
sese oyere tupri poyandepo oquendipi yapayere vahe pave. 3 Aheve ava eta imbaheasi
vahe ofieno yuglieru ivi rupi: ndasesapisoi vahe, ndoguatai vahe, ndipindugiiei vahe
avei i fiemomiisa osdro yuvireco yepi. 4 Esepia, amove téi Tiipa rembiguai oglieyi ahe
ivicuarve i momii dgua, “Acoi ahe rane ocui vahe i iemomiiseve ive, ocuera voi eté
ombaherasisa sui” ehi yuvireco chupe. 5 Aheve oime mbia ombaherasisa vireco vahe
treinta y ocho araviter rupi. ¢ Osepiase Jesus, oicua voi eté vireco pucuse ombaherasisa.
Evocoiyase oporandu chupe:

—;Ereipota vo nde cuera dgua? —ehi chupe.

7 Imbaheasi vahe omboyevi:

—Nde mbia, ndipoi eté que ava che mongui vahera i pipe i iemomiise. Asaha téi ‘tacui’
viya. Ambuae rane-raneflo rumo yuvirocui che sui yepi —ehi.

8 Evocoiyase,

—Epiiha, esupi nde rupa, eguata —ehi imbaheasi vahe upe.

9 Ahe ramoseve ahe mbia ocuera tupri, osupi vupa, oguata voi oico. Mbituhusa ari
pipe tupri rumo égiie ehi. 10 Evocoiyase judio aipo ehi ocuera vahecuer upe yuvireco:

—Co pipe rumo mbituhusa ari, nande cuaitai nde rupa rese ndevosii dgua —ehi
yuvireco chupe.

11 Ahe mbia evocoiyase,

—Che mbogiierasar rumo aipo ehi cheu: ‘Esupi nde rupa, eguata’ ehi cheu —ehi judio
eta upe.

12_;Uma vo aipo ehi ndeu? —ehi judio yuvireco chupe.

13 Ahe mbia rumo ndoicua iri ombogiierasar. Sese ndoicatui imboyevi dgua. Esepia,
Jesus aviyeteramo téi ndoyecua iri ava rehii pdhuve. 4 Coiye rumo Jesds osepia iri
tlparove ahe mbia, aipo ehi chupe:

—Ereicua co nde cuerasa ciiritei, ani ereyemboangaipa iri mbahe téi catu reime iri
dgua ndeu —ehi chupe.

15 Ahe mbia evocoiyase o0so voi eté judio eta rerecuar upe ‘Jesus che mbogiiera’
oya. 16 Sese judio osaquicue mofia iyavei oyuca pota yuvireco mbituhusa ari pipe
iporombogiiera rese téi. 17 Ahe rumo aipo ehi:

—Che Ru niha oporaviquifio ité co ari rupi iyavei che aporaviquifio avei —ehifio judio
upe.

18 Aipo hese, judio, “Yayuca ité” ehi. “Esepia, ndahei mbituhusa ari giierafio
nomboyeroyai, ahe rumo oyeapo Tiipa nungar, Tiipa uve ‘che Ru’ ohe angahu téisa pipe”
ehi yuvireco chupe.

Tipa Rahir mborerecuasa

19 Evocoiyase Jesus aipo ehi judio upe: “Supi eté aipo ahe: Tlpa Rahir ndoicatui eté
mbahe apo oyesui téi, Vu rembiapo mbahe oicua; ahefio tupri avei oyapo yepi. 20 Esepia,
Tu Guahir raisupave omboyecua opacatu mbahe gliembiapo chupe iyavei omboyecuafio
vite itera mbahe poromondiisa tuvicha catu vahe sembiapor3, ‘{Mara ehi rutei co!” pehe
téi dgua chupe. 21 Esepia, che Ru ombogiierayevi omano vahe iyavei omondo tecovesa
chupe. Egiie ehi avei Tahir omondo tecovesa ava upe giiemimbotar rupi. 22 Iyavei Tu
nomondo iri ava upe sembiapo repri. Esepia, ombou Guahir upe opacatu piratasa ava upe
sembiapo repri mondo dgua. 23 Egiie ehi Guahir upe opacatu ava imboetei dgua yuvireco

inungar Tu imboeteipri. Acoi ava Tahir nomboetei vahe, Tu imbousar avei nomboetei
yuvireco.

24 “Supi eté aipo ahe péu: acoi oyapisaca vahe che fiehe rese, viroya vahe avei che
mbousar, ahe virecora tecovesa apiréhi vahe; ndahei chietera imocafiipri. Esepia, 0sé
manosa sui oipisi tecovesa. 25 Supi eté aicua uca péu: oura ari imombehupri, cliritei
eté co ari oyepota, ava eta omano vahecuer osendura T{ipa Rahir fiehe. Acoi osendu
vahe, oicovefio itera. 26 Esepia, Tu vireco tecovesa oyese. Egiie ehi avei Guahir upe
imondo tecovesa rereco dgua. 27 Ombou avei imborerecua dgua chupe ava recocuer rese
iporandu dgua. Esepia, ahe Ava Riquehir secoi. 28 Peyepihamondii rene aipo che hesa
sui. Esepia, oyepotara ari imombehupri, ahese opacatu ava omano vahecuer osendura
ifiehe. 29 Ahese yuvinosera vuvipa sui. Oyapo vahe mbahe tupri, ocuerayevira yuvireco
tecovesa apiréhi rereco dgua; acoi oyapo vahe rumo mbahe naporai vahe, ocuerayevira
yuvireco Tiipa flemoirosa pisi dgua” ehi Jesus judio rerecuar upe.

Jestis omboyecua tupri omborerecuasa
30 “Che ndaicatui mbahe apo cheyesui téi. Che, ‘Pe peyavi vahe mbahe, peipisira che
Ruflemoirosa’ ahe ava ndaseco pdrai vahe upe che cuaita rupi iyavei che amombehu vahe
supi tupri ité. Esepia, che ndaipotai che remimbotar téi mbahe apo dgua. Che Ru, che
mbousar remimbotar rumo ayapo. 3! Que cheyese ae téi afiehese, ahese ndache reroyai
chira peye vifia. 32 0ime rumo ambuae che mombehusar. Ahe supi eté che mombehu pe
seroya dgua; ahe Juan. 33 Pe niha, pemondo ava chupe imboporandu mbahe rese. Ahe

semimombehu niha supi tupri vahe ité. 34 Yepe ahe supi eté vifia, che rumo ndayeroyai
ava téi che mombehusa rese. Che rumo aipota pefiepisiro agua. Sese aipo ahe péu. 35 Juan
niha inungar tataendi, égiie ehi omboyecua mbahe supi eté vahe. Sese pe peyemboviha
raimi téi iporombohesa tesapesa nungar pipe peico. 3¢ Che rumo areco che yecua ucasar
aviye catu vahe Juan sui. Ahe niha co mbahe ayapo vahe yepi. Ahe sese che Ru che
cuai yapo agua. Co mbahe ayapo vahe, ahe ité omboyecua che Ru Tiipa che mbousar.
37 Iyavei che Ru avei eté che cua ucasar. Ahe ifiehe rumo ndapesendui vahe ité, iyavei
ahe ndapesepiai eté. 38 Inehengagiier icuachiapri avei ndoiquei eté pe rese. Ipipe niha
ndache reroyai eté peye che Ru che mbouse. 39 Pe peicua tupri pota icuachiapri ‘icuapa
tupri pipe revo tecovesa apiréhi yarecora’ peye vifia. Co rumo cuachiar che mombehu
vahe: 40 pe rumo ndapeyu potai eté cheu co tecovesa apiréhi rereco dgua.

41 “Ndaipisii eté ava che mboeteisa téi. 42 Iyavei opocua Tiipa ndapesaisuise. 43 Che
niha ayu che Ru rer pipe. Pe rumo ndache reroyai eté peye. Ouse rumo que ambuae
ava oyesui téi ofiehe vahe, evocoi nungar téi peroyara. 44 Ndapeicatui eté che reroya
dgua peye. Esepia, pe ae t&é peyemboetei; ndapesecai eté Tiipa fiepei vahe suindar
yemboeteisa. 45 Ndapepihafiemonietai chira che pe recocuer mombehu dgua rese che
Ru rovai. Moisés peroya vahe ité niha oicuachia pe T{ipa reroyaéhisa chupe imombehu
dgua. 46Peroyase rumo Moisés fiehe vifia, che avei che reroyara peye viiia. Esepia, Moisés
niha oicuachia che resendar fiehesa. 47 Ndaperoyaise ahe sembicuachia, evocoiyase
ndapeicatui chietera che remimombehu reroya dgua” ehi Jestis oamotaréhimbar upe.

6

Jestis oyopoi cinco mil ava

1-4 Ipare Pascua pieta ipiimi aipo Jestis osasa ipa Galilea serer vahe oso, ahe serer
avei Tiberias. Ava rehii avei yuviraso saquicuei. Esepia, osepia ité yuvireco oyapose
mbahe poromondiisa guasu imbaheasi vahe mbogiierase. Oyepotase ivi rese yuviraso,
evocoiyase oyeupi ivitri rese. Aheve oguapi opacatu giiemimbohe eta reseve yuvinoi.
5>-6 Omahese ava rehii oyeupindar rese, ahese aipo ehi Felipe upe:

—;Que vo yarocuara mbahe tembihu co opacatu ava upe nara? —ehi secodhasave.

Ahe rumo oicua ité mbahe giiembiapora. 7 Evocoiyase Felipe omboyevi chupe:

—Dosciento denario pan ndosupitii chietera que chihi-chihimi ava retacuer vifia —ehi.

8 Aipo hese, fiepei semimbohe pahu pendar, Simén Pedro rivri, Andrés aipo ehi chupe:

9 —Co chihivahe vireco cinco pan, iyavei fiuvirio pira, ;jiyacatura vo co ava retacuer?
—ehi.

10 Evocoiyase aipo ehi:

—Pemombehu opacatu upe toguapi yuvireco —ehi giiemimbohe upe.

Capihi reimesave opa omboguapi yuvireco cinco mil ava. 11 Evocoiyase oipisi cinco
vahe pan, “Aviye ndeu” ohe pare Vu Tiipa upe, opa ombohi-mbohi imondo ava rehii upe.
Egiie ehi avei pira upe, imondopa semimbotar rupi-rupi yuvireco. 12 Opase ava ihitaro,

—Pemonuhapa sumbirer iyemombucaéhi dgua —ehi gilemimbohe upe.

13 Evocoiyase omonuha doce iruova sumbirer yuvireco pan cincomi vahe sui.
14 Evocoiyase ava eta co poromondiisa guasu Jesus rembiapo repiase, aipo ehi yuvireco:

—Supi eté co uve revo acoi: “Oura Tiipa fieche mombehusar ivi pipe” ehi icuachiapri
aracahendar pipe —ehi yuvireco.

15 Jestis rumo oicuase ava opiratasa pipe téi giieraso pota dgua mborerecuar guasu
vireco dgua oyeupe nara yuvireco, ahese oyeupi iri oso ivate catu. Aheve ahe ae giieco
dgua.

Jestis oguata i hari rupi
16 Pitu ramose oglieyi yuviraso Jesus remimbohe ipave, 17 yuviroha carite pipe sasa

dgua yuvireco tecua Capernaum ve yuviraso. Ahese pitu ité. Jests rumo ndoyevi vitei
eté. 18 Ahese oipeyu pirata ivitu, i avei ohitu pirata. 1° Yuviraso pucumi téi cinco,



SAN JUAN 6:20 138 SAN JUAN 6:43

anise seis kildmetro rupi. Ahese osepia Jesus yuvireco osupiti senise carite. Ahe i hari
rupi oguata oso chupe. Evocoiyase osiquiye ité yuvireco ichui. 20 Ahe rumo aipo ehi
gliemimbohe upe:

—iChe Jesus aico, pesiquiyei rene! —ehi.

21 Evocoiyase sorivete yuvireco carite pipe seroha. Iparemi t&i oyepota yuviraso
oyuvirasosave.

Ava eta oseca Jesus
22 Ahere ayihive ava rehii opita vahe sovai yuvireco, “Semimbohe afio rumo yuviraso
fiepei vahe carite pipe. Jesus rumo ndosoi eté giiemimbohe rupi” ehi téi yuvireco.
23 Aheseve rumo ambuae carite viroyepota seru yuvireco tecua Tiberias pendar, acoi
Jesus ava remihura pan reroyeroqui agiier rerovicave. 24 Evocoiyase ava rehii oicuase

Jesus semimbohe reseve iporéhise yuvireco, yuviroha yuviraso dgua co ambuae carite
pipe tecua Capernaum ve seca.

Jestis, pan nungar, tecovesa apiréhi vahe secoi

25 Qyepotase ava rehii ipa rovai, aheve osepia Jesus yuvireco.

—Ore mbohesar, ;marase vo ereyepota cohave? —ehi yuvireco chupe.

26 Evocoiyase aipo ehi chupe:

—Supi eté aipo ahe péu. Pe rumo che reca peye che pe mbocarusa rese téi,, ndahei co
che poromondiisa reroyasave ité peico pota che rupi. 27 Peporaviqui eme catu tembihu
ndasecosei vahe rese; iyacatu rumo peporaviqui tembihu secose vahe rese omondo vahe
tecovesa apiréhi. Co tembihu che, Ava Riquehir, amondora péu. Esepia, che Ru Tiipa
omboyecua ité che ichuindar aicose —ehi.

28 Aipo hese,

—;Mbahe mboraviqui vo oroyapora Tiipa upe? —ehi yuvireco.

29 —Tiipa oipota pe che reroyara peye che semimbou che recose —ehi ava eta upe.

30 Evocoiyase,

—;Mbahe poromondiisa vo eremboyecua irimira oreu orosepia vaherd nde reroya
tupri catu dgua? 3! Esepia, aracahe ore ramoi eta yuvirohu ivi iporupiréhisa rupi.
Icuachiapri aracahendar pipe omombehu: ‘Omondo pan iva pendar semihura’ ehi —ehi
ava eta yuvireco chupe.

32 —Supi eté amombehu péu: ndahei Moisés omondo pan iva pendar chupe, che Ru
rumo omondo chupe. Ciritei che Ru ombou péu pan supi eté vahe iva sui. 33 Esepia, co
pan ombou vahe Tiipa iva suindar ité. Ahe omondora tecovesa ivi pipendar upe —ehi
ava eta upe.

34 Evocoiyase,

—Ore mbohesar, emboufio catu co pipe suive aipo pan oreu —ehi yuvireco chupe.

35 —Che ité ahe pan aico tecovesa mondo dgua. Acoi ou vahe cheu ndiyumbiasi iri
chietera iyavei acoi che reroya vahe ndihusei chiaveira. 3¢ Aipo ahe niha acoi péu. Yepe
pe che repia peye vifa, pe rumo ndache reroyai eté peye. 37 Opacatu ombou vahe ava
che Ru cheu, cheu ité yugiierura; acoi yugiieru vahe cheu, aipisira; ndamomboi chietera
cheyesui. 38 Esepia, ndayui iva sui mbahe che remimbotar apo dgua téi; ayu rumo che
mbousar porocuaita apo dgua. 39 Che Ru che mbousar ndoipotai que fiepei ava ombou
vahe cheu amocanira. Ahe semimbotar rumo che ambogiierayevira ahe ari ipa vahe pipe.
40 Che Ru oipota avei opacatu ava oyeroya vahera che, Tiipa Rahir, che recosa rese. Ipipe
vireco aveira tecovesa apiréhi vahe yuvireco. Supi eté amboglierayevira ari ipa vahe pipe
curi —ehi ava eta upe.

41 Evocoiyase judio eta ofiehe-fiehe téi sese yuvireco, “Che pan aico, agiieyi vahe iva
sui” ihesa rese 42 aipo ehi:

—Co niha acoi Jesus, José rahir. Yande yaicua ité tu, ichi avei. ;Mahera ru, “Che agiieyi
vahe iva sui” ehi no? —ehi yuvireco chupe.

43 Evocoiyase judio eta upe aipo ehi:

—Pepoifio che reroirosa sui. 44 Ndipoi chietera que oicatu vahe ou cheu,
nomongueréhiise che Ru che mbousar; omongueréhi vahe rumo oicatu yugtieru cheu.
Ahe ambogiierayevira ari ipa vahe pipe. 45 Tlipa fieche mombehusar cuachiar pipe aipo
ehi: ‘Tiipa pe mbohera opacatu’ ehi. Sese acoi osendu vahe che Ru fiehe, oyembohe vahe
avei sese, evocoi nungar yugiierura cheu.

46 “Ndipoi eté que nepei ava osepia vahe che Ru; acoi ichui ou vaheno ité, ahe giierafio
tupri ité osepia. 47 Supi eté aipo ahe péu: acoi che reroya vahe vireco tecovesa apiréhi.
48 Che pan nungar aico amondo vahe tecovesa. 49 Aracahe pe ramoi eta niha yuvirohu ité
tembihu mand serer vahe ivi iporupiréhisa rupi. Ahe rumo opa irifio ité omano yuvireco.
50 Che rumo afiehe pan iva sui ogiieyi vahe rese, acoi ava ohu vahe, nomanoi chietera.
51 Ahe pan oicove vahe niha che aico iva sui ogiieyi vahe; acoi ohu vahe co pan, oicovera
apiréhi vaheri ité. Co pan amondo vaher3, ahe che rete ité. Ahe amondora ava recocuer
rese” ehi judio eta upe.

52 Aipo hese, judio rerecuar oyeecopi-copi yuvireco aipo ehi:

—;Mara ehira vo aipo co imbou téi giiete yande tohu vifia? —ehi yuvireco.

53 —Supi eté aipo ahe péu: ndapehuise Ava Riquehir rete, ndapeihuise avei suvi,
ndaperecoi chietera tecovesa. 54 Acoi ohu vahe che rete, oihu vahe avei che ruvi, vireco
tecovesa apiréhiiyavei che ambogiierayevira ari ipa vahe pipe. 5 Esepia, che rete supi eté
vahe tembihu; che ruvi supi eté vahe avei igua. 5¢ Acoi ohu vahe che rete, othu vahe avei

che ruvi, secoi che rese, che avei aico sese. 57 Che Ru, che mbousar, vireco tecovesa. Ichui
che aicove; égiie ehi aveira che husar che sui yuvirecovera. 58 Afiehe pan iva sui ogiieyi

vahe rese. Co pan ndahei mana pe ramoi eta yuvirohu vahe nungar. Esepia, yande ramoi
opafio ité omano yuvireco. Acoi ohu vahe rumo co che rete, oicovera apiréhi vahera ité
—ehi ava eta upe.

59 Jestis oporombohe co mbahe rese judio fiemonuhasave tecua Capernaum ve.

Nehesa tecove apiréhisa resendar

60 Osenduse co yembohesa, setd Jesds rupi oguata vahe aipo ehi oyeupe yuvireco:

—Aipo semimombehu yavai eté seroya dgua; ;ava vo viroya téira vifia? —ehi yuvireco.

61 Jesis rumo oicua voi eté ifiehe-fiehe téise co mbahe rese yuvireco, evocoiyase
oporandu:

—;Pemboasifio tie che fiehe? 2 ;Mara peyera piha che repiase peye che, Ava Riquehir,
ayeupise che reco agiierve vicho vifia? ¢3 Espiritu ité niha omondo tecovesa; yande
retecuer rumo égiie ehi téi vahe. Co amombehu vahe péu ahe espiritu iyavei tecovesa.
64 Oime vite rumo amove pe pahuve ndache reroyai vahe —ehi ava rehii upe.

Esepia, Jesus oicua ité yipisuive uma ndoviroyai chira, oicua avei uma ava omondora
yamotaréhimbar upe 5 aipo ehi:

—Sese niha acoi aipo ahe péu: “Ndipoi chietera que ava ou vaherd cheu che Ru
nomongueréhiise imbou” ahe —ehi.

66 Ichuive tupri Jesus rupi oguata vahe setd oseya yuvireco; ndoguata iri eté yuvireco
supi. 67 Evocoiyase oporandu doce tupri vahe giiemimbohe upe:

—;Pe avei vo che reyapa pota peye? —ehi.

68 Simén Pedro rumo omboyevi chupe:

—Che Yar, java upe vo oroso irira? Nde giierafio ité niha erereco fiehesa tecovesa
apiréhi vahe. © Ore nde reroyasar ité oroico iyavei oroicua nde ndaseco marai vahe,
Tipa supi eté vahe remimbou ereico —ehi Pedro chupe.

70 —Che niha opoporavo doce peico vahe, fiepei rumo pe pahu pendar caruguar ité
—ehi Simén upe.

71Jesus onehe Simén Iscariote rahir, Judas, rese. Yepe doce semimbohe pahu pendar
vifia, ahe rumo omondora ava yamotaréhimbar upe.

Jestis ndoviroyai tivri yuvireco

1pare Jesus oguata ivi Galilea rupi. Ndoico potai eté ivi Judea rese. Esepia, aheve ava
judio eta oseca ité ‘yayuca’ oya yuvireco. 2-3 Virovise judio pieta guasu teyupa apo dgua
yuvireco, ahese tivri aipo ehi yuvireco chupe:

—Erepita eme cohave. Eso ivi Judea ve; ahe pendar nde rupi oguata vahe avei tosepia
poromondiisa nde rembiapo yuvireco. 4 Esepia, acoi oyapo pota vahe mbahe, nofiomi
eté mbahe gliembiapo. Nde ereyapo ité mbahe poromondiisa. Sese iya eremboyecua
opacatu ava upe —ehi tivri yuvireco chupe.

5 Seroyaéhisave téi avei tivri aipo ehi yuvireco chupe. ¢ Evocoiyase vivri upe aipo ehi:

—Ndehi vitei rumo ari che so dgua. Pe guata dgua rumo opacatu arifio téi aviye.
7 Esepia, pe ndape amotaréhii eté ava co ivi pipendar; che rumo che amotaréhi ité
yuvireco. Esepia, che amboyecua ité mbahe sembiapo naporai vahe chupe. 8 Pesofio
pe pieta repia; che rumo ndaso vitei chira. Esepia, ndosupiti vitei ari cheundar —ehi
vivri upe.

9 Evocoiyase Jesus opitafio Galilea ve.

Jestis oso omu judio eta pietasave

10 Vivireta so pare, Jesus avei oso pietasave. Ndoyemboyecuai eté rumo ava upe.
Judio eta oseca téi yuvireco pietasave aipo ehi:

—;Que ptha acoi mbia? —ehi téi yuvireco.

12 Ava rehii padhuve setd iteanga ofiehe yuvireco sese. Amove aipo ehi yuvireco: “Ahe
mbia aviye vahe”; ambuae rumo aipo ehi: “Ndahei aviye vahe; ahe rumo ombopa téi
vahe ava” ehi yuvireco.

13 Nomboyecuai eté rumo ofiehe yuvireco sese giierecuar sui osiquiyepave.

14 Pieta mbiterse, Jesus aviyeteramo téi oique ava pahuve tiiparo pipe ava mbohe.
15Judio eta rerecuar evocoiyase,

—iToo, mara ehi rutei! —ehi téi—. ;Mara ehi vo co mbahecud iteanga? jNdoyembohei
vahe niha yande yeroquisave! —ehi téi yuvireco.

16 Judio rerecuar upe rumo aipo ehi:

—Che porombohesa ndahei cheyesuindar téi, ahe rumo che mbousar suindar —ehi—.
17 Que fiepei pe pahu pendar oyapo potase Tiipa remimbotar, oicuara che porombohesa
ndahei vahe che suindar, ahe Tiipa suindar ité. 18 Esepia, acoi ava ofiehe vahe oyesui
téi, ahe ‘tache mboetei ava yuvireco’ ohesave téi égiie ehi. Co ava rumo “tomboetei che
mbousar” ehi vahe, ahe supi eté vahe; ndipoi eté porombopasa iporombohesa pipe.

19“Moisés niha omondo téi mborocuaita péu. Que fiepei pe pahu pendar rumo ndipoi
eté omboyeroya vahe. ;Mahera ru che yuca pota peye?” ehi.

20 —iNde erereco caruguar ndeyese! ;Ava vo nde yuca pota? —ehifio ava eta yuvireco
chupe.

21 Aipo ehi ava upe:

—Cuese acoi ayapose mbahe mbituhusa ari pipe, ahese, “jToo, mahera égiie ehi!”
peyefio acoi cheu. 22 Pe avei rumo amove peporaviqui mbituhusa ari pipe peporom-
bocircuncidase porocuaita Moisés omondo vahe reroyasave. (Ahe circuncisién rumo
ndahei Moisés suindar, ahe rumo yipive vahe pe ramoi suindar ité.) 23 Oyepotase
rumo chihivahe mbocircuncida dgua mbituhusa ari pipe tupri péu, peyapofio rane ité
mborocuaita mboaviye dgua. ;jMahera ru cheufio pemboasi fiepei mbia mbituhusa ari
pipe ambogiiera tupri vahe rese? 24“Oyavi evocoi” peye voi rene catu ava upe; peicua
tupri rane ‘;supi eté piha?’ pe yapave —ehi Jesus ava eta upe.

Jesus ofiehe giiecocuer Tiipa suindar rese
25 Evocoiyase amove Jerusalén pendar mbia aipo ehi oyeupe yuvireco:
—;Ndahei vo acoi co oseca téi yuca dgua yuvireco? —ehi—. 26 Ahe ité co niha co
ava pahuve ofiehe oico, ndipoi eté que mara ehi vahe yuvireco chupe. ;0moha piha



SAN JUAN 7:27 141 SAN JUAN 7:47

mborerecuar co mbia Poropisirosar seco dgua yuvireco? 27 Yande rumo yaicua que sui
turi. Acoi ouse rumo Poropisirosar ité coiye, ndipoi chietera que ava oicua vahe iyusa
—ehi yuvireco.

28 Evocoiyase aipo renduse oporombohe viteseve tiiparove, ofiehe pirata aipo ehi:

—iPe niha aipo, “Oroicua vahe” peye; “Oroicua avei iyusa” peye cheu! Ndayui rumo
che remimbotar sui téi. Oime rumo che mbousar, ahe seroyapri ité. Ahe pe ndapeicuai
vahe. 29 Che rumo aicua ité. Esepia, che ichui ayu iyavei ahe ité che mbou péu —ehi.

30 Aipo ihese, oipisi pota yuvireco soquenda dgua vifa. Ani eté rumo. Esepia,
ndoyepota vitei ihari chupe. 31 Setd iteanga rumo ava viroya iyavei aipo ehi yuvireco:

—Ouse Poropisirosar, joyapo catura piha mbahe poromondiisa co mbia sui? —ehi
yuvireco.

Fariseo oyocuai sundao tiiparo rarosareta Jesus pisi dgua

32 Fariseo eta osendu ava fiehesa Jesus resendar yuvireco. Ahe ité iyavei pahi eta
rerecuar omondo sundao tiiparo rarosar Jesus pisi dgua yuvireco. 33 Jesus rumo aipo
ehi:

—Aicove vitemira pe rese chihi rupive. Ipare voi ayevira che mbousar piri vicho —
ehi—. 34 Che reca téira peye, ndapeicatui chietera rumo che reca. Esepia, ndapeicatui
chiaveira peso vahera che recosave —ehi ava eta upe.

35 Evocoiyase judio oporandu-randu oyeupe yuvireco:

—;Que piha aipo osora yande sui seca iri€hi dgua? ;Osora tie que amombri yande mu
oflemosai vahe pahu rupi ambuae ava ndahei vahe yande mu mbohe dgua? 3¢ ;Mara
oya piha evocoiyase aipo, ‘Che reca téira peye, ndapeicatui chietera rumo che reca.

Esepia, ndapeicatui chiaveira peso vahera che recosave’ ehi yandeu? —ehi-ehi téi oyeupe
yuvireco.

Espiritu iai ndopai vahe nungar
37 Pieta ipa, ahe imboeteisa catu vahe, ahe ari pipe Jesus ofiehe pirata oha aipo ehi:
—Acoi que ava ihusei vahe, toyugiieru cheu. Che evocoiyase tamboihu —ehi—.
38 Esepia, inungar aipo ehi vahe icuachiapri pipe, che reroyasar piha sui oséra iai ndopai
vahe nungar —ehi.
39 ‘Che reroyasar oipisira Espiritu curi’ ohesave aipo ehi. Espiritu rumo ndou vitei
ahese. Esepia, Jests ahese ndoyevi vitei avei gliecosa porafietesave.

Ava rehii oyemboyaho Jesus recocuer sui yuvireco

40 Osenduse ava rehii aipo nungar, amove aipo ehi:

—Supi eté co mbia Tiipa fieche mombehusar imombehupri ou vahe —ehi yuvireco
chupe.

41 Ambuae aipo ehi:

—Co Poropisirosar ité —ehi yuvireco.

Ambuae rumo aipo ehi yuvireco:

—;Mahera aipo Galilea sui t&i oura Poropisirosar vifia? —ehi—. 42 Icuachiapri pipe
rumo aipo ehi Poropisirosar oyesura mborerecuar guasu David sui iyavei ahera Belén
pendar, David recua pendar itera —ehi.

43 Evocoiyase ava oyemboyaho-yaho yuvireco Jesds recocuer sui téi. 44 Amove ava
viraso pota téi yuvireco soquenda; ndipoi eté rumo égiie ehi vahe yuvireco chupe.

Judio rerecuar ndoviroyai Jesus yuvireco
45 Sundao tliparo rarosar oyevi yuvireco Jesus recosa sui. Fariseo eta iyavei pahi eta
rerecuar evocoiyase oporandu yuvireco chupe aipo ehi:
—;Mahera vo ndaperui! —ehi yuvireco chupe.
46 Sundao tliparo rarosar evocoiyase aipo ehi:
—iNdipoi eté que ava ofiehe vahe ahe mbia nungar! —ehifio yuvireco.
47 Fariseo eta iyavei mborerecuareta evocoiyase aipo ehi yuvireco:

—;Pe avei eté rumo peyembopa uca chupe? —ehi—. #8 Ndipoi eté niha ore mboetasa
mborerecuar iyavei fariseo viroya vahe yuvireco. 4° Co ava rehii téi égiie ehi yuvireco.
Ahe rumo ndoicuai vahe Tiipa porocuaita yuvireco, sese ifiemoirosavrive ité yuvirecoi
—ehi sundao tiiparo rarosar upe yuvireco.

50 Evocoiyase Nicodemo, acoi 0so vahe pitu pipe Jests piri, ahe avei eté fariseo pahuve
secoi, ahe aipo ehi:

51 —Yandeundar porocuaita mboaviye dgua ndiyai, “Ereyavi mbahe” yahe voino téi
que ava mbahe sembiapocuaéhi viteseve —ehi.

52 Evocoiyase omboyevi yuvireco:

—;Nde avei tie ereico Galilea pendar? Eyembohe tupri icuachiapri pipe. Ipipe
eresepiara ndipoi eté que fiepei ou vahe Galilea sui Tlpa fiehe mombehusar —ehi
mborerecuareta Nicodemo upe yuvireco.

Cufia oyemboaguasa téi vahe resendar
>3 [pare opa yuviraso fiepei-pei giiéta rupi.

1Jesuis rumo oso ivitri Olivo ve. 2 Ahere ayihive cGhese, oyevi tiiparove. Ahese opacatu
ava oyemboya yuvireco sese. Ahe evocoiyase oguapi o oporombohe.

3 Evocoiyase Moisés porocuaita rese oporombohe vahe, fariseo eta avei giieru Jesus
upe cufia oyemboaguasa téi vahe yuvireco ava rehii rovai, 4 aipo ehi yuvireco chupe:

—Porombohesar, co cufla iyemboaguasase cuimbahe rese osesapiha fiepei ava.
> Moisés porocuaita rumo ore cuai co nungar cufia yuca agua ita pipe. ;jMara ere vo
catu nde co nungar upe? —ehi fariseo eta yuvireco chupe.

6 Ahe rumo secodhasave téi aipo ehi yuvireco ‘toyavi angahu ofiehe yandeu’ oya téi.
Ahe rumo oyaivi, ombahecuachia ocud pipe ivi rese. 7 Evocoiyase oporandu vitese ava
yuvireco, opiiha aipo ehi:

—Que fiepei pe pahu pendar ndoyemboangaipai vahe, ahe rane toyapi ita pipe —ehi.

8 Qyaivi iri, ombahecuachia ivi rese. 9 Osenduse rumo judio rerecuareta,
omboipi fiepei-pei yuvinose yuvireco, cuacua catu vahe sui rane yuvinose. Opacatu
yuvinosepase, Jesus glierafiomi cufia rese opita yuvireco. 10 Evocoiyase opiihase, ahese
aipo ehi chupe:

—Cufia, jque que ru ava? ;Ndipoi eté que fiepei opita vahe nde mocafii dgua? —ehi

11 —Anf{ eté, che Yar, ndipoi eté —ehi.

Evocoiyase aipo ehi chupe:

—Che avei ndoromocatii téi potai. Sese ciiritei eso, ereyapo iri eme angaipa —ehi cuia
upe.

Jestis tesapesa ava upe secoi

12Jesus ofiehe iri ava eta upe aipo ehi:

—Che aico tesapesa ava eta upe. Acoi che rupi secoi vahe virecora tesapesa omondo
vahe tecovesa apiréhi vahe iyavei ndaseco iri chietera pitumimbisa nungar mbahe-
mbahe téi vahe pipe —ehi.

13 Evocoiyase fariseo eta aipo ehi yuvireco:

—Nde erefiehe ndeyese ae téi. Sese nde fiehesa ndaseroyaprii eté —ehi yuvireco
chupe.

14 —Che fiehe rumo supi vahe ité. Yepe cheyese ae afiehe vifia, che rumo aicua que sui
ayu, que asora no. Pe rumo ndapeicuai eté. 15 Pe peseca ava rembiapo cua tupri agua
ava téi pthafiemorieta rupi. Che rumo ndayui evocoi nungar mbahe apo. 1¢ Asecase ava
rembiapo cua tupri dgua, ahe supi tupri vahe ité. Esepia, ndahei che ae téi égiie ahe,
che Ru, che mbousar rumo secoi che rese. 17 Porocuaita péu icuachiapri pipe aipo ehi:
“Que oimese fiuvirio ava oyoya tupri omombehu vahe mbahe, ahese voi seroyasara” ehi.

18 Supi eté che ae ité niha afiehe cheyese vifia, che Ru, che mbousar, reseve rumo oyoya
tupri orofiche —ehi.

19 Aipo ihese, oporandu yuvireco chupe:

—;Que vo aipo nde Ru? —ehi yuvireco.

—Pe ndache cuai eté peye, che Ru avei ndapeicuai. Che cuase rumo peye vifia, che Ru
avei peicuara vifia —ehi fariseo eta upe.

20 Jesus aipo ehi tiiparo pipe, guarepochi monuhapri riru ipive oporombohe oha.
Ndipoi eté rumo ahese osoquenda vahera. Esepia, ndoyepota vitei eté ahese ihari chupe.

Jests, “Che sosave pe ndapeicatui chira peso” ehi

Z1Jesus aipo ehi iri:

—Che asose, che reca téira peye. Pe rumo opara pemano pe angaipa reseve. Che sosave
ndapeicatui chietera peso vahera —ehi.

22 Aipo ihese, judio eta aipo ehi yuvireco:

—;Oyeyucara piha ahe ae; ayeve piha aipo ehi yandeu? —ehifio yuvireco chupe.

23 —Pe rumo ivi pendar peico; che rumo ivatendar ité aico. lyavei pe co ivi pipendar
téi avei peico; che rumo ndahei eté co ivi pipendar aico. 24 Sese niha acoi aipo ahe péu:
“Pemanopafio itera pe angaipa reseve” ahe. Esepia, ndache reroyaise peye, pe angaipa
reseve ité pemanofiora —ehi fariseo eta upe.

25 Aipo ihese,

—;Ava ité vo nde ereico? —ehifio yuvireco chupe.

—Yipisuive niha acoi amombehu vichico péu. 26 Seta iteanga areco che fiehe dgua
péu mbahe pe rembiavi rese. Che mbousar niha supi eté vahe. Ahe ifiehe asendu vahe,
amombehu opacatu ava upe —ehi fariseo eta upe.

27 Ahe rumo ndosenducuai eté Vu rese ifiechese yuvireco. 28 Sese aipo ehi fariseo upe:

—Pesupise rumo Ava Riquehir ivira rese, ahese voi peicuara che recocuer, ahese avei
peicuara cheyesui téi mbahe ndayapoise; che rumo amombehu che Ru che mbohesa
giierafio. 22 Che mbousar niha che rupive ité secoi; ndache reyai eté. Esepia, ayapoiio
ité mbahe semimbotar yepi —ehi ava eta upe.

30 Aipo ihese, setd iteanga ava viroya yuvireco.

Ava Tipa rahir ité yuvirecoi vahe iyavei ava angaipa pipe téi yuvirecoi vahe

31 Evocoiyase Jesus aipo ehi judio eta viroyasar upe:

—Peico tuprise che fiehe rupi, peicora che remimbohe supi eté vahe. 32 Peicua aveira
mbahe supi eté vahe. Ahe evocoiyase pe renosera mbiguai nungar pe recosa sui —ehi.

33 Judio evocoiyase aipo ehi:

—Ore rumo Abraham suindar ité oroico, ndoroicoi vahe ité que ava rembiguai téi.
;Mahera ru aipo nde, “Peséra mbiguai nungar pe recosa sui” ere oreu? —ehifio judio
eta yuvireco chupe.

34 Evocoiyase aipo ehi:

—Supi eté aipo ahe péu: acoi opacatu ava oyemboangaipa vahe, inungar mbiguai téi,
égiie ehi oangaipa rereco yuvireco. 35 Mbiguai téi ndahei giierecuar réta pipe nara ité;
tahir rumo opitafio itera gliéta pipe nara. 3¢ Sese Tahir pe renosese mbiguai téi pe recosa
sui, supi eté ndapeico iri mbiguai nungar. 37 Aicua niha Abraham suindar pe recosa. Pe
rumo che yuca potafio peye. Esepia, ndaperoyai eté che fiehe. 38 Che niha amombehu
che Ru mbahe omboyecua vahe cheu, pe avei peyapo mbahe pe yesupa remimombehu
—ehi judio eta upe.

39 —iOre yesupa rumo Abraham! —ehi judio eta yuvireco chupe.

—Abraham suindar ité peicose, peyapora mbahe sembiapo nungar vifia. 40 Che rumo,
“Tlpa che mbohe mbahe supi eté vahe rese” ahe téi péu. Pe evocoiyase che yuca potafio
ité peye. jAbraham rumo ndoyapoi eté co nungar mbahe! 41 Esepia, pe peyapo mbahe
peyesupa rembiapo téi eté —ehi.

Evocoiyase ava aipo ehi yuvireco:

—iNdahei rumo ore oyesu té&i vahe oroico; ore rumo orovireco fiepeifio ité ore yesupa,
ahe Tiipa! —ehifio yuvireco.

42Evocoiyase aipo ehi co judio eta upe:

—Tiipa ité pe yesupase rumo, che raisura peye vifia. Esepia, che ayu Tiipa sui.
Sese cliritei cohave aico. Ndahei cheyesui téi ayu, Tlipa rumo che mbou. 43 ;jMahera
piha ndapesenducua catui eté mbahe che remimombehu? Esepia, ndapeyapisaca potai
eté che fiehe rese. 44 Peyesupa niha Caruguar ité, sese niha pe ahe tupri avei peico.
Peyapo pota mbahe semimbotar téi. Esepia, Caruguar yipisuive ité oporoyuca serai
vahe. Ndoyapoi vahe ité mbahe supi tupri vahe, nofiehei avei mbahe supi eté vahe rese.
Semirasa ifiehe ité. Esepia, semirafiete ai vahe ité; ahe ité niha yipindar semira téi vahe.
45 Che rumo afiehese mbahe supi tupri vahe rese, ndache reroyai eté peye. 46 ; Ava piha
pe pahu pendar oicua mbahe che rembiavi? jAn{ eté! Che afiche mbahe supi eté vahe
rese péu, jmahera ru evocoiyase ndache reroyai eté peye? 47 Acoi ava Tiipa suindar, ahe
osendu pota rai ifiehe; pe rumo ndahei eté Tiipa suindar peico. Sese ndapesendu potai
eté ifiche —ehi Jesus judio eta upe.

Poropisirosar yipive catu vahe Abraham sui

48 Evocoiyase judio eta aipo ehi Jests upe yuvireco:

—Supi eté, ore oroicua nde Samaria iguar téi ereico, caruguar ité erereco ndeyese —ehi
yuvireco chupe.

49 —Che ndarecoi eté caruguar cheyese. Che rumo che Ru amboetei; pe rumo ndache
mboetei eté peye. 50 Iyavei che ndasecai ava che mboetei dgua. Oime rumo fiepei oipota
vahe. Ahe niha omondora ava rembiapo repri chupe. 5! Supi eté aipo ahe péu: acoi
omboyeroya vahe che fiehe, nomanoi chietera yuvireco —ehi judio eta upe.

52 Evocoiyase judio omboyevi yuvireco chupe aipo ehi:

—C{iritei oroicua ité cute nde ererecose caruguar ndeyese. Esepia, Abraham iyavei
opacatu T{ipa fiche mombehusar omanopa ité yuvireco. ;Mahera ru aipo nde, ‘Acoi che
fiehe reroyasar nomanoi chietera’ ere? 53 ;Nde tie ivate catu ereico ore ramoi Abraham
sui? Esepia, ahe omano ité iyavei ambuae T{ipa ieche mombehusar omanopa ité yuvireco.
iMbahe angahu vo co evocoiyase eremoha ndeyese! —ehi yuvireco chupe.

54 —Che ae téi ayemboeteise mbahe che rembiapo pipe, ahese ndahei chira supi vahe
vifa. Che Ru rumo che mboetei, chupe ité: “Ore Tiipa” peye. 5° Pe rumo ndapeicuai
eté. Che rumo aicua. “Ndaicuai” ahese, evocoiyase semirafiete ai vahe aicora vifia
inungar pe peico. Che rumo supi eté aicua. Sese niha amboyeroya ifiehe. 56 Esepia, pe
ramoi Abraham oyemboviha ‘asepiara ihari oyepotase’ oya cheu. Osepia ité niha. Sese
oviharete ité —ehi judio eta upe.

57 Evocoiyase judio eta:

—;Mara erera vo aipo Abraham repia ndererecomi viteise cincuenta araviter? —ehifio
yuvireco chupe.

58 —Supi eté aipo ahe péu: che aicove vahe Abraham yesuéhi viteseve —ehi.

59 Aipo ihese, oipisipa ita yuvireco yapi dgua. Ahe rumo ahe ramoseve ofiemi ava eta
pahuve, oséfio ité oso tiliparo sui.

9

Jestis ombogiiera mbia ohasa suive ndasesapisoi vahe
1 Jesus oguatase ocar rupi, osepia mbia ohasa suive ndasesapisoi vahe. 2 Ore
semimbohe oroico vahe, oroporandu chupe:
—Ore mbohesar, ;mahera ptha co mbia ndasesapisoi eté oha? ;Oyesupa angaipa sui
piha? ;Oangaipa sui ae tie? —orohe chupe.
3 —Ndahei eté oangaipa sui, ndahei avei oyesupa angaipa sui; co rumo égiie ehi Tiipa
mbahe sese mboyecua dgua. 4 Sese oime vitese ari yandeu che mbousar poraviquisa apo

agua, iya ité ahe yayapo. Esepia, pitura, ahese ndayaicatui chietera mbahe apo. 5 Co ivi
pipe che recove vitese rumo, che aico ava upe tesapesa nungar —ehi oreu.

6 Aipo ohe pare, ondivi ivive, gliendi pipe omoaqui vahe ivi omondo ndasesapisoi vahe
resa rese. 7 Ipare aipo ehi chupe:

—Eso, tereyovai igua Siloé serer vahe pipe —ehi (ahe serer ‘imondopri’ oya aipo ehi).

Ndasesapisoi vahe evocoiyase 0so, oyovai. Oyevise ichui, omahe tupri ité. 8 Evocoiyase

séta ivirindar iyavei ava oicua vahe sesapisoéhise oporanduse guarepochi rese aipo ehi
yuvireco:

—;Ndahei vo acoi co oguapi of guarepochi rese oporandu yepi? —ehi yuvireco.
9 Amove ambuae ava aipo ehi:

—Taa, ahe ité —ehi.

Ambuae rumo aipo ehi yuvireco:

—Ndahei ahe. Aviye tupri ité rumo ahe —ehi.

Ahe mbia rumo aipo ehi:

—Taa, che ité niha ahe aico —ehi.

10 Evocoiyase oporandu yuvireco chupe:

—;Mara ere vo co esareco? —ehi.

11 —Acoi mbia, Jesus serer vahe, ahe omoaquimi giiendi pipe ivi, oipichi che resa rese
aipo ehi cheu: ‘Eso igua Siloé ve, eyovai’ ehi. Evocoiyase aso, ayovaise, ahese amahe tupri
ité —ehi.

12 —;Que vo ahe mbia? —ehi yuvireco chupe.

—Ndaicuai, ;que vo catu? —ehifio ava giiéta cotindar uve.

Fariseo oporandu ndasesapisoi vahe cuera aglier rese yuvireco

13-14 Mbituhusa ari pipe aipo Jesus omoaquimi giiendi pipe ivi ndasesapisoi vahe
mbogiiera dgua. Sese viraso ndasesapisoi vahecuer fariseo eta rovai yuvireco. 15 Fariseo
oporandu iri yuvireco co mbia upe: “;Mara ere ité vo co esareco?” ehi. Ahe mbia aipo
ehi:

—Omondo ivi gilendi pipe omoaqui vahe che resa rese. Ichui ayovai. Ipare voi asareco
—ehi.

16 Evocoiyase ambuae aipo ehi yuvireco chupe:

—Aipo mbia ndahei eté revo Tiipa suindar. Esepia niha, nomboetei eté mbituhusa ari
—ehi yuvireco.

Ambuae evocoiyase aipo ehi yuvireco:

—;Mara ehira aipo poromondiisa apo ava yangaipa vahe vifia? —ehifio yuvireco.

Oyeavirati téi ipihafiemorietasa. 17 Sese oporandu iri ndasesapisoi vahecuer upe
yuvireco aipo ehi:

—Nde no, jmara ehi nde pihaflemofieta co mbia rese? —ehi.

Ahe evocoiyase aipo ehi:

—Che amoha ité Tlpa fieche mombehusar secose —ehi.

18 Ahe fariseo rumo ndoviroyai eté icuerasa yuvireco, oichoho uca rane ité iyesupa
yuvireco. 19 Chupe oporandu aipo ehi:

—;Pe rahir ité vo co? ;Ndasesapisoi oha? ;Mara ehi vo co ciiritei osareco no? —ehi
iyesupa upe yuvireco.

20 —Qre rahir ité niha co, ndasesapisoi oha. 21 ;Mara ehi vo catu co cfiritei osareco?
iyavei java vo catu ombogiiera? {Ndoroicuai eté! Peporandu chupe. Ocuacua niha; ahe
ae oicua ucara péu —ehifio iyesupa yuvireco fariseo upe.

22 Tyesupa rumo osiquiyepave téi aipo ehiflo yuvireco. Esepia, fariseo opa ité
oyemoingatu yuvireco ava “Jesus Poropisirosar secoi” ehi vahe ofiemonuhasa sui fiepei
reseve imombo agua. 23 Sese niha iyesupa aipo ehifio yuvireco: “Peporandu chupe.

Ocuacua niha” ehifio.
24Evocoiyase fariseo glieru uca iri acoi mbia imboglierapri yuvireco, aipo ehi yuvireco

chupe:

—Emombehufio oreu Tiipa rovaque mbahe supi tupri vahe. Esepia, ore oroicua ité
evocoi mbia angaipa viyar seco rese —ehi.

25 Ahe evocoiyase omboyevi chupe:

—Che ndaicuai eté angaipa viyar tie revo. Co giierafio catu che aicua: che ndachere-
sapisoi vahecuer aico; cliritei rumo asareco —ehi.

26 Evocoiyase oporandu iri yuvireco chupe:

—;Mbahe vo oyapo ndeu? ;Mara ehi vo nde mbosareco? —ehi yuvireco chupe.

27 —Amombehu niha acoi péu. Pe rumo ndache reroyai eté peye. ;Mahera vo peipota
amombehu vite vaherd péu? ;Pe avei tie peguata pota supi? —ehi fariseo eta upe.

28 Ahese ofiehe rai téi yuvireco chupe:

—Nde ahe mbia rupindar téi ereico. Ore rumo yande ramoi aracahendar Moisés
rupi oroguata vahe. 29 Esepia, oroicua ité Tiipa ofiehese Moisés upe. Aipo mbia rumo
ndoroicuai eté que sui osé —ehi yuvireco chupe.

30 —Mara peye rutei pe ndapeicuai que suindar ahe! Che rumo che mbosareco.
31 Supi eté, yaicua Tiipa ndosendui eté ava angaipa viyar fiehe; ava omboeteisar iyavei
viroyasar fiehe giierafio ité niha osendu. 32 Esepia, ndipoi eté que avafio t&i ava oyesu sui
ndasesapisoi vahe ombogiiera vahe. 33 Ahe rumo ndaheise Tiipa suindar ou vahe vifia,
ndoicatui chietera revo mbahe apo vifia —ehi fariseo eta upe.

34Evocoiyase fariseo eta aipo ehi yuvireco chupe:

—;Nde co oangaipa reseve oha vahe t&i, ore mbohe pota mbahe rese eve? —ehi.

Ipare omose fiepei reseve onemonuhasa sui yuvireco.

Jesus reroyasaréhi ndasesapisoi vahe nungar téi

35Jesus oicua ndasesapisoi vahecuer mombosa. Vupitise aipo ehi chupe:

—Ereyeroya nde Ava Riquehir rese? —ehi.

36 Mbia evocoiyase aipo ehi chupe:

—Che mbohesar, emombehumi cheu; tayeroya catu ru sese —ehi.

37 —Eremahe niha co sese; che ité ahe aico —ehi ndasesapisoi vahecuer upe.

38 Evocoiyase mbia ofienopiha sovai:

—Oroviroya, che Yar —ehi chupe.

39 Ichui aipo ehi:

—Che ayu co ivi pipe mbahe supi tupri vahe apo dgua; ava ndasesapisoi vahe nungar
upe mbahe supi eté vahe che Ru suindar mboyecua dgua iyavei ava oicua téi vahe mbahe
Tipa suindar mboesapisoéhi iri 4gua —ehi.

40 Evocoiyase ambuae fariseo eta yuvirecoi vahe cdimi ichui osenduse aipo fiehesa,
oporandu yuvireco chupe:

—;Ore avei tie ndasesapisoi vahe nungar oroico? —ehi.

41Evocoiyase omboyevi ahe fariseo upe:

—Peicose ndasesapisoi vahe nungar vifia, “Peyavi mbahe” ndehi chietera Tiipa pe
angaipa rese péu vifia. Pe rumo, “Ore oroicua tupri Tlipa suindar mbahe” peye téi. Sese
Tlpa, “Peyavi mbahe” ehi eté péu —ehi Jesus fariseo eta upe.

10

Jesus ovesa rdrosar nungar

1“Supi eté aipo ahe péu: acoi ava co coti rupi téi yuviroique vahe ovesa réta pipe,
ahe imonda rai vahe téi yuvirecoi. 2 Oique vahe rumo oquendipi rupi eté, ahe sarosar
ité secoi. 3 Oquendipi rarosar omboi chupe. Evocoiyase ovesa rarosar ofiehe serer rupi
glieimba ovesa upe senose dgua séta sui. Ahe evocoiyase oicua ifiehe yuvireco. 4 Giieimba
ovesarenose pare oguata senonde; seimba ovesa evocoiyase oguata saquicuerive. Esepia,
oicua ité ifiehe yuvireco. 5 Ndoguatai eté rumo oyaréhi rupi yuvireco; yuvinofia-nofiafio
ichui. Esepia, ndoicuai eté ifiehe” ehi ¢ omboyoya giiecocuer ovesa rarosar rese. Ava
rumo ndosenducuai eté yuvireco.

Jesus ava rdrosar aviye vahe

7 Evocoiyase Jesus aipo ehi iri: “Supi eté, aipo ahe péu: che afio ité oquendipi nungar
aico ovesa upe. 8 Opacatu ava yugiieru vahe che renonde, imonda rai vahe nungar téi
yuvirecoi. Ava cheundar rumo ndoviroyai eté yuvireco. ¢ Che rumo oquenda nungar
aico. Acoi oique vahe che rupi, ahera ipisiropird yuvirecoi. Iyavei inungar acoi ovesa
oique vahe giiéta pipe, ichui osé capihi reca dgua igua yepi, égiie ehira che reroyasar
yuvireco.

10“Imonda rai vahe rumo omonda dgua téi ou, oporoyuca dgua, mbahe mocarii dgua téi
avei. Che rumo ayu ‘tovireco ava tecovesa ndopai vahera ité yuvireco’ viya. 11 Che ité ava
rdrosar aviye vahe aico. Sese ayemoingatu tupri che recocuer mondo dgua ava cheundar
repird; 12 acoi guarepochi repird téi oporaviqui vahe rumo, osepiase mahembiar ofiaro
ai vahe, oseyapafio giiemiaro, ofia 0so. Esepia niha, ovesa ndahei eté seimba, ndahei
avei eté ahe sarosar ité secoi. Evocoiyase mahembiar ofiaro ai vahe omondi-mondii eté
ipisi dgua. 13 Evocoi mbia ofnafio. Esepia, guarepochi repird téi oporaviqui. Sese niha
ndosaisui eté giiemiaro ovesa.

14-15 “Che rumo ava rarosar aviye vahe ité aico; che Ru che cua ité. Che evocoiyase
aicua avei che Ru. Sese che avei aicua che reimba ovesa eta. Ahe avei che cua yuvireco.
Che niha amondo che recocuer sepird yuvireco. 1¢ Areco avei ambuae ité che reimba
ovesa. Ahe avei aru pota che mboyeroya vahera yuvireco. Ahese fiepei reseve guasu che
remiaro yuvirecoira.

17 “Che Ru niha che raisu ité. Esepia, amondo itera che recocuer manosave. Ipare
rumo acuerayevira. 18 Ndoicatui chira ava ahe ae téi che yuca dgua; che teieté rumo
amondora che récocuer che remimbotar rupi eté. Che areco ité piratasa imondo dgua,
che cuerayevi iri dgua avei. Sese ité niha che Ru che cuai” ehi gliemimbohe eta upe.

19 Osenduse judio eta aipo nungar fiehesa, opa ipihafiemoneta yoavirati yuvireco.
20 Setd iteanga ipahu pendar aipo ehi:

—;Mahera vo co pemboyeroya? Vireco ité caruguar oyese, ndayaracuai eté —ehi
yuvireco chupe.

21 Ambuae rumo aipo ehi yuvireco:

—Ndipoi eté rumo que ava na ehi vahe ofiehe caruguar rerecosar. ;O0mboesapiso tie
caruguar rerecosar ava? —ehi amove judio yuvireco Jesus upe.

Judio rerecuar ndoyambotai Jesus yuvireco
22 Ari sGhisa vahe pipe tecua Jerusalén ve tliparo rovasagiier pieta oyepota. 23 Ahese
Jests oguata oico tliparo Salomén oyapo vahecuer rocupe ivii rupi. 24 Evocoiyase judio
rerecuareta oyere tupri yuvireco sese aipo ehi yuvireco chupe:

—;Marase rutei vo eremombehu tuprira Poropisirosar nde recosa oreu? Emombehu
tupri catu nepei reseve oreu —ehi yuvireco chupe.

25 —Amombehu niha acoi péu, ndache reroyai eté rumo peye. Mbahe ayapo vahe
che Ru mborerecuasa pipe omboyecua ité Poropisirosar che recosa; 26 pe rumo ndache
reroyai eté peye. Esepia, pe ndahei eté che remiaro ovesa peico. 27 Che remiaro ovesa
rumo oicua che fiehe. Che avei aicua ahe yuvireco. Ahe evocoiyase che rupi oguata
yuvireco. 28 Amondo avei tecovesa apiréhi yuvireco chupe icafii€hi dgua; ndipoi chietera
que ava virocua iri vahera che sui. 29 Che Ru niha ombou cheu. Esepia, ahe ipirata catu
opacatu ava sui. Ndipoi chietera que fiepei ava oicatu vahe serocua che Ru sui. 30 Che Ru
iyavei che oroico fepeifio ité —ehi judio rerecuareta upe.

31 Aipo ihese, judio rerecuareta osupipa iri ita yuvireco yapi dgua. 32 Ahe chupe rumo
aipo ehi:

—Setd mbahe poromondiisa aviye vahe pe rovaque ayapo che Ru piratasa pipe. ;Uma
che rembiapo aviye vahe sui che api-api pota peye ita pipe? —ehi judio rerecuareta upe.

33 Judio rerecuareta omboyevi yuvireco chupe:

—Nande api-apisai chira ita pipe que mbahe nde rembiapo aviye vahe rese. Co rese
rumo égiie orohera ndeu. Esepia, nde erefiehe rai téi Tiipa rese. Nde moco ava téi ereico.
Nde rumo ereyeapo Tiipa ndeyeupe ae —ehi yuvireco chupe.

34 Evocoiyase aipo ehi ahe ava upe:

—P&undar mborocuaita icuachiapri pipe niha aipo ehi: ‘Che aipo ahe péu: pe tiipa
pave ité peico’ ehi. 35 Yaicua niha icuachiapri pipendar ndiyai yayamotaréhi. Esepia,
Tipa aipo ehi: ‘Pe tiipa pave ité peico’ ehi evocoi ava ofiehe pisisar upe. 3¢ Che niha
che Ru Rembiporavo aico. Ahe che mbou co ivi pipe. ;Mahera ru evocoiyase, ‘Nde
erefiehe rai téi Tiipa rese’ peye cheu, ‘Che Tiipa Rahir aico’ ahese péu? 37 Esepia, acoi
ndayapoise mbahe che Ru remimbotar, ahese ndache reroyai chietera peye vifia. 38 Yepe
ndache reroyai chira che recocuer rese peye vifia, mbahe ayapose rumo ahe téi peroyara.
Sese tapeicua fiepei reseve che Ru secoise che rese iyavei che sese che recosa —ehi
oamotaréhimbareta upe.

39 Osoquenda pota iri yuvireco vifia; Jestis rumo osofo ipahu sui.

40 Oyevi iai Jordan rovai. Aheve acoi Juan yipindar oporodpiramo. Aheve opita. 4! Ava
rehii yuviraso sepia, aipo ehi yuvireco:

—Yepe Juan ndoyapoi mbahe poromondiisa vifia. Opacatu mbahe omombehu vahe
rumo co mbia resendar supi eté —ehi yuvireco.

42 Setd iteanga ava Jesus viroya yuvireco aheve.

11

Ldzaro mano agtier

10ime ava imbaheasi vahe serer Lazaro, tecua Betania pendar. Glieindri Marta iyavei
Marfa reseve yuvirecoi aheve. 2 Ahe Marfa, oipiyere vahe mbahe siacua vahe yande Yar
pi rese. Ipare oiquiti oha pipe. 3 Ahe seindri omondo ofiehe Jests upe yuvireco aipo ehi:

—Ore Yar, nde mboripar, nde rembiaisu, imbaheasi ou —ehi.

4 Ahe osenduse aipo ehi:

—Co mbaherasisa rumo ndahei ahe imano dgua ité. Egiie ehi rumo Tiipa reco
porarfietesa mboyecua dgua iyavei Tahir reco porafietesa mboyecua dgua avei —ehi.

5Yepe osaisu iteanga Marta icupihir reseve iyavei iquivri Lazaro vifia, ® oyanduse rumo
Lazaro mbaherasisa, opita vitefio ité fiuvirio ari gliecosave. 7 Ipare omombehu ore supi
oroico vahe upe:

—Yayevi iri ivi Judea rupi —ehi.

8 Ore rumo aipo orohe chupe:

—Ore mbohesar, cuesemi téi acoi judio rerecuareta ahe pendar nde yuca pota ita pipe
yuvireco; ;cliritei co ereso pota iri aheve? —orohe chupe.

9 Oreu rumo aipo ehi:

—Nepei ari niha vireco doce hora. Supi eté acoi oguata vahe ari pipe ndoyepiapi eté.
Esepia, osepia ité co ivi resapesa; 10acoi oguata vahe rumo pitu pipe, oyepiapi eté. Esepia,
ipane tesapesa chupe —ehi oreu.

U pare aipo ehi:

—Yande mboripar Lazaro oque t&i. Che rumo amomahera —ehi.

12 Evocoiyase ore aipo orohe chupe:

—Ore Yar, oque téise, ocuerara —orohe.

13*Omano ité’ oyapave téi aipo ehi. Ore rumo orepihafiemoneta: “Oque téirevo” orohe
chupe vifa. 4 Ipare rumo omombehu tupri ité aipo ehi oreu:

—Lazaro omano ité. 15 Aviharete che ndaicoise aheve. Esepia, églie ehise ité aviye
catura péu pe che reroya dgua. Yaso ru catu sepia —ehi oreu.

16 Evocoiyase Tomas, Gemelo serosa vahe, aipo ehi ore imboetasa oroico vahe upe:

—Yaso avei ru yande yamano vahera supi —ehi.

Jesus cuerayevisa secoi iyavei tecovesa

17-18 Betania namombriimi Jerusalén sui, tres kilémetro tupri. Evocoiyase ore
oroyepota senise ahe tecuave, orosendu “cfiritei irungatu ari opa L4zaro tire” ehi vahe.
19 Setd judio yuviraso Marta iyavei Marfa piri iquivri mano agiier sui imboviha dgua.
20 Oicuase Marta Jesus yepota seni, 0so voi eté sapeve; Marfa rumo opitafio oi pipe.
21 Evocoiyase Marta aipo ehi voi chupe:

—Che Yar, ehi cohave ereicose, nomanoi chietera revo ore quivri vifia. 22 Che rumo
aicua Tilipa omboura opacatu nde porandusa ndeu —ehi Marta chupe.

23 —Nde quivri rumo ocuerayevi irira —ehi Marta upe.

24 —Supi eté aicua niha ocuerayevira opacatu omano vahecuer reseve ari ipa vahe pipe

—ehi Marta.
25 —Che niha cuerayevisa aico iyavei tecovesa. Acoi ava che reroya vahe, yepe omano

téira vifia, oicovefio itera rumo. 26 Acoi che reroya vahe gliecoveseve, nomanoi chietera.
(Ereroya aipo che hesa? —ehi Marta upe.

27 —Qroviroya ité, che Yar. Nde niha Poropisirosar ereico Tiipa Rahir, ore remiaro
ereyu vaher3 co ivi pipe oreu nara —ehi Marta Jesus upe.

Jests oyaseho Ldzaro ruvipa rovai

28 Aipo ohe pare, Marta oso ocupihir Maria reca, chupefiomi aipo ehi:

—Porombohesar oicove cohave, “Tou” ehi ndeu —ehi chupe.

29 Evocoiyase Marfa 0so voi eté sepia. 30Jests rumo ndoique vitei eté tecua pipe; Marta
rese oyoepiasave vitefio ité secoi. 31 Osepiase Maria sé poyava, judio eta sétave yuvirecoi
vahe imbovihasar yuviraso voi saquicuerive, “Oquivri ruvipave revo osora oyaseho” ehi
yuvireco vifia.

32 Evocoiyase Maria oyepotase chupe, ofienopiha sovai aipo ehi:

—Che Yar, ehi revo ereicovefio itese cohave, che quivri nomanoi chietera vifia —ehi
Maria chupe.

33 Osepiase Maria yaseho iyavei judio eta yuviraso vahe supi, opiha pipe oyandu ité
oviharéhisa. 34 Evocoiyase oporandu:

—;Que vo pefioti? —ehi chupe.

Ahe aipo ehi yuvireco chupe:

—Ore Yar, erio, teresepia —ehi.

35 Ahese Jesus oyaseho. 3¢ Judio evocoiyase aipo ehi yuvireco:

—iEsepia, osaisu ité! —ehi oyeupe yuvireco.

37 Ambuae rumo ipdhu pendar aipo ehi yuvireco:

—Co mbia omomahe vahe acoi mbia ndasesapisoi vahe, ;ndoicatui chira piha Lazaro
manoéhi dgua mbahe apo cuese rahe vifia? —ehi yuvireco.

Ldzaro mbogiierayevi aglier

38 Jestis oyemboya suvipave oviharéhisa pipe; ahe suvipa ita hopri, sovapisa ita avei.

39 —Perocua sovapisa ita ichui —ehi.

Marta, omano vahe reindri, rumo aipo ehi:

—Che Yar, iné ité revo. Esepia, opa niha irungatu ari imanore —ehi.

40 —;“Che reroyase eve, Tiipa piratasa eresepiara” ndahei vo acoi ndeu? —ehi Marta
upe.

41 Aipo ihe pare, virocua ita yuvireco ichui. Evocoiyase omahe iva rese aipo ehi:

—Che Ru, “Aviye ndeu” ahe ndeu. Esepia, eresendu che fiehe. 42 Che aicua nde
eresendurio ité che fiehe yepi, che rumo aipo ahe co ava eta rembiepiave ‘toviroya avei
nde che mbousa co ivi pipe yuvireco’ che yapave —ehi.

43 Aipo ohe pare, onehe pirata aipo ehi:

—iLazaro, esé eipeve suil —ehi.

440mano vahe evocoiyase 0sé voi opacatu turucuar omamasa reseve. Jesus evocoiyase
aipo ehi ava upe:

—Peyorapa imamasa ichui, toguata —ehi.

Judio rerecuareta oyemomborandu Jests pisi dgua yuvireco

45 Osepiase co poromondiisa, judio eta yuviraso vahe Maria rupi setd ité Jesus viroya
yuvireco. 46 Ipdhu pendar rumo moviro yuviraso voi ava fariseo rerecuareta uve
sembiapo mombehu dgua. 47 Evocoiyase fariseo rerecuareta iyavei pahi rerecuareta
oflemonuha guasu yuvireco aipo ehi:

—;Mara yahera vo sereco? Co mbia setd ité oyapo poromondiisa oico. 48 Ndayayapoise
mbahe chupe, opacatu tiéte ava viroyara yuvireco vifia iyavei aviyeteramo mborerecuar
Roma iguar yanduse, yugiierura yande tfiparo mondurupa iyavei omocafii téi uca aveira
yande recua yande sui —ehi oyeupe yuvireco.

49 Nepei rumo mbia ipdhu pendar Caifés serer vahe, ahe ité pahi eta rerecuar ivate
catu vahe ahe araviter pipe, aipo ehi ava upe:

—Pe ndapeicuai eté mbahe, 50 ndapesenducuai avei co tecocuer; aviye catura fiepei
mbia omanose yande recocuer rese, ndahei que opacatu yande mocafii téi dgua —ehi
omboetasa eta upe.

51 Ahe rumo ndahei oyesui téi aipo ehi; Tlpa ité aipo ombohe uca. Esepia, ahe ité
mborerecuar guasu chini ahese. Sese aipo ehi: “Jesiis omanora yande recocuer rese” ehi.
52lyavei ndahei chira ahe ava resefio, omanora opacatu ava Tiipa Rahir ofilemosai téi vahe
fiepei reseve imonuha dgua. 53 Egiie ehi ahe ari pipeve judio eta rerecuar oyemoingatupa
voi yuca dgua yuvireco.

54 Sese ndoguata iri ava judio eta pdhu rupi. Ahe rumo osé ivi Judea sui, oso ivi
iporupiréhi vahe rerovicave, tecua Efrain ve. Aheve opacatu oropita supi.

55 Virovise judio Pascua pieta apo dgua, setd iteanga ava ambuae tecua rupindar
yuviraso tecua Jerusalén ve oyeecocuer moatiro ahe pieta mboetei dgua renondeve.

56 Oseca téi Jesus yuvireco. Ipare tiliparove yuviroiquese, oporandu-randu oyeupe
yuvireco:

—;Mara peye pe, oura piha pieta repia, anf chira tie? —ehi-ehi oyeupe yuvireco.
57 Yipive rumo fariseo rerecuar iyavei pahi rerecuar oyocuai ava, “Pesepiase Jesus,
pemombehu voi oreu ipisi dgua” ehi yuvireco chupe.

12

Nepei cufia omondo Jestis rese mbahe siacua vahe

1Seis ari ipane vitese Pascua pieta dgua, Jests 0so tecua Betania ve, aheve acoi Lazaro
ombogiierayevi. % Eipeve ocaru yuvireco Jestis mboeteisave. Marta ihafieco sese; Lazaro
evocoiyase ocaru yuvinoi mesave ipiri. 3 Evocoiyase Marfa glieru medio litro mbahe
siacua vahe nardo, sepi iteanga vahe. Omondo ipi rese. Ipare oiquiti ohavapri pipe ichui.
Siacud iteanga evocoiyase opacatu oi pipe. 4 Evocoiyase ore mboetasa Judas Iscariote,
ahe acoi omondo vahera ava yamotaréhimbar uve, aipo ehi:

5 —;Mahera vo ndimondosai co mbahe siacua vahe tresciento denario rupi ava
iparaisu vahe pitivii agua? —ehi.

¢ Judas rumo ndahei ava iparaisu vahe raisupave aipo ehi. Ahe rumo imonda rai vahe
téi. Setd rupi guarepochi virocua giiembiporugua téi. 7 Evocoiyase Jesus aipo ehi:

—Toyapofio cheu. Esepia, ahe che mano dgua renonde égie ehi cheu. 8 Yuvirecoveiio
itera ava iparaisu vahe pe pahuve yepi; che rumo ndaico pucu iri chira pe padhuve —ehi
Judas upe.

Pahi rerecuar oyamotaréhi Lizaro yuvireco
9 Setd iteanga ava judio oyandu yuvireco Jesus rerdcua Betania ve secoise. Sese
yuviraso aheve; ndahei Jesus repia giierano yuviraso, égiie ehi rumo imbogiierayevipri
Lazaro repia avei. 10Evocoiyase pahi rerecuar, “Yayuca avei Lazaro” ehi yuvireco oyeupe.
1 Esepia, ahe ichui téi niha setd iteanga judio oyepepi pahi rerecuar sui Jesus reroya agua
yuvireco.

Jestis oique Jerusalén pipe

12 Ava rehii yuviraso tecua Jerusalén ve Pascua pieta repia yuvireco. Ahere ayihive voi
oicua Jesus yepota dgua ahe tecuave yuvireco. 13 Ahese oyasia pindo yuvireco. Oyacatu
viraso Jesus rovaichi dgua, osapucai yuvireco chupe:

—iImboeteipri, sovasapri secoi ou vahe yande Yar Tiipa rer pipe! jTlpa tosovasa Israel
rerecuar guasu! —ehi yuvireco.

14 Yipindar rumo opa Jesus oseca uca guaricumi. Ipare oyeupi sese icuachiapri
aracahendar rupi tupri ité aipo ehi vahe:

15 “Pesiquiyei rene, Sién pendar; pesepia, pe rerecuar guasu guaricumi harive ou péu”
ehi.
16 Yipindar, ore semimbohe eta, ndorosenducuai eté co aracahendar imombehupri.

Ipare rumo oyevise gliecosa porafietesave, ahese oremahenduha aracahendar sesendar
icuachiapri rese, “Supi eté omombehu” orohe téi sepiase.

17 Acoi ava yuvirecoi vahe Jesus rupi, Lizaro mbogiierayevisa osepia vahecuer, ahe opa
omombehu-mbehu ambuae ava upe yuvireco. 18 Sese ava eta yuvinose voi sovaichi ipisi
dgua. Esepia, oicua ité ahe mbahe poromondiisa guasu yapose yuvireco. 19 Evocoiyase
fariseo rerecuareta aipo ehi oyeupe yuvireco:

—Indé, peicua niha ndayaicatu iri eté mbahe apo chupe cute. Pesepia ru, jopacatu
guasu ité ava oguata cliritei yuvireco supi! —ehi yuvireco.

Oime griego oseca vahe Jesus yuvireco

20 Griego oime ava rehii pdhuve yuviraso vahe pieta repia Tiipa mboetei dgua tecua
Jerusalén ve. 21 Ahe oyemboya Felipe, Betsaida pendar rese, ahe tecua Galilea pipendar.
Ipare aipo ehi yuvireco chupe:

—Nde mbia, orosepia potami aipo Jesis —ehi.

22 Felipe evocoiyase oso imombehu Andrés upe; ichui yuviraso fiuvirio voi Jesus upe
imombehu. 23 Evocoiyase chupe aipo ehi:

—Oyepota ari cheundar che, Ava Riquehir, che yevi iri dgua che recua porafietesave.
24 Supi eté aipo ahe péu: inungar acoi trigo rahii nafotisaise, ahese ndihai chietera;
fotise rumo, ahese iha vaira. 25 Acoi ava osaisuse rumo giiecocuer téi, ocafii téira; acoi
ndosaisui vahe rumo gliecocuer co ivi pipendar téi che recocuer rese, evocoi nungar
virecora tecovesa apiréhi. 26 Acoi ava che mboyeroya pota vahe, toguata che rupi
yuvireco. Esepia, acoi che mboyeroyasar yuvirecoi vahe, ahe avei yuvirecoira che piri
ivave. Che Ru Tiipa evocoiyase omboeteira ahe sereco —ehi chupe.

Jestis omombehu omano dgua

27 “iCliritei ayandu ité mbahe-mbahe téi oime vahera cheu! ‘;Mara ahera ptha?’ ahe
t&i. jAipo ahera: ‘Che Ru, che pisiro eve ciiritei cheu oime vahera mbahe téi sui’ ahera
vifia? jChe rumo aicua evocoi nungar3 ité ayu! 28 Che Ru, emboyecua nde piratasa nde
rer porafietesa mboetei dgua” ehi oyeroqui.

Ichui oyeendu iva sui fiehesa aipo ehi vahe: “Egiie ahe niha amboyecua che piratasa
vichico, égiie ahe iri aveira” ehi.

29 Aheve ava yuvirecoi vahe, “Osunu revo” ehi yuvireco vifia; ambuae ava,

—Tiipa rembiguai revo ofiehe Jests upe —ehi yuvireco.

30 Evocoiyase aipo ehi ava eta upe:

—Ndahei cheundar fiehesa pesendu, ahe rumo péundar. 3! Ciritei oimera fiemoirosa
co ivi pipendar ndache reroyai vahe upe, ciiritei avei imombosara Caruguar co ivi
pipendar imborerecuasa sui. 32 Acoi che rupise ivate, opacatu ava arura cheyeupi —ehi.

33 Aipo fiehesa pipe omboyecua tupri ité mara ehira omano. 34 Aipo ihese ava eta aipo
ehi: B

—Ore rumo orosendu mborocuaita icuachiapri pipe aipo ehi vahe: “Poropisirosar
apiréhi vahera ité” ehi. ;Mahera ru aipo nde: “Ava Riquehir osupira ivate yuvireco”
ere no? ;Uma ru aipo Ava Riquehir, ambuae tie? —ehi ava eta yuvireco chupe.

35 Evocoiyase aipo ehi ava upe:

—Pe pereco vitemira chihi rupive tesapesa pe pdhuve. Peguata catu supi seime
viteseve. Aviyeteramo pe resapiha t&ira pitumimbi vahe. Esepia, acoi oguata vahe
pitumimbisa rupi, ndoicuai que giiecosa. 36 Peroya co tesapesa ciiritei pereco viteseve,
ipipe ité pe reco dgua —ehi.

Aipo ohe pare, Jesus osé ava rehii pahu sui; ndoyemboyecua iri chupe.

Setd judio rerecuar ndoviroya vitei eté Jesus yuvireco
37Yepe Jesus setd iteanga oyapo mbahe poromondiisa judio rerecuar rovaque vifia, ahe
rumo ndoviroyai eté yuvireco. 38 Esepia, imboaviyesa rane itera Tlipa ieche mombehusar
Isafas rembicuachiagiier aipo ehi vahe:
“Che Yar, ava ndoviroyai yande fiehe yuvireco iyavei ndoviroyai nde piratasa eremboye-
cuase chupe” ehi.
39 Co rese avei ava ndoicatui eté senducua yuvireco. Inungar oicuachfa Isafas aipo ehi:
40 “T{ipa nomboesapisoi ava iyavei nombopihafiemofieta tupri iri mbahe rese yuvireco.
Sese ndosepiacuai eté mbahe, ndosenducuai avei mbahe, ndoyevi catui yuvireco chupe
ombogiiera dgua” ehi.
417safas aipo ehi. Esepia, osepia ité Jesus reco porafetesa. Evocoiyase ahe ofiehe sese.
42 Setd ité rumo judio viroya yuvireco, seco ivate vahe avei. Ahe rumo nomboyecuai
eté seroyasa yuvireco fariseo rerecuar sui osiquiyepave ‘aviyeteramo yande mombora
flemonuhasa sui fiepei reseve yuvireco’ oya. 43 Esepia, ahe oipota catu ava téi suindar
yemboeteisa Tiipa suindar yemboeteisa sui yuvireco.

Jests fiehe reroyasa rese porandusara
44 Yipindar rumo, Jesds ofiehe vitese ava rehii upe, ofiehe pirata aipo ehi: “Acoi che
reroya vahe ava, ndahei che glierafio che reroya, ahe rumo che Ru avei, che mbousar,
viroya yuvireco. 45 Iyavei acoi che repia vahe, che mbousar avei osepia. 4¢ Che tesapesa
aico. Ayu co ivi pipe ava che reroyasar pitumimbisave yuvirecoighi dgua. 47 Acoi osendu
vahe che fiehe, nomoinguei vahe rumo oyese, ndahei che amocafiira. Esepia, ndayui ava
co ivi pipendar mocafii agua, che rumo ayu 1p151ro dgua. 8 Acoi ava che reroiro vahe,
ndoviroyai vahe avei che fiehe, oime rumo imocani dgua: Co che fiehesa supi eté vahe
reroyaéhisa pipe oyemocarfii ucara ari ipa vahe pipe. 49 Esepia, che nafiehei eté cheyesui
téi; che Ru, che mbousar rumo che cuai che fiehe dgua, che porombohe dgua avei. >0 Che
aicua co cheundar porocuaita giieru tecovesa apiréhi ava upe. Sese niha amombehu che

Ru che cuaisa” ehi Jesus ava rehii upe.

13

Jests oyosei giiemimbohe pi

1Pascua pieta renonde Jesus oicua ité ohari yepota co ivi reya dgua oso vahera Vu piri.
Ahe osaisu vahe ité ava oyeupendar co ivi pipe yepi. Egiie ehi saisu ari ipa vahe rupi.

2-4 Caruguar oique ité Simén rahir, Judas Iscariote, piha pipe imondo dgua yamo-
taréhimbar uve. Jesus rumo oicua ité Vu Tiipa sui ousa, oicua avei oyevi iri dgua Vu
Tipa piri iyavei Tu omondo opacatu omborerecuasa chupe. Sese ocaruse giiemimbohe
eta reseve, mesa sui opitha, osequii oturucuar yohasa. Ipare omonde ambuae turucuar
vumbicuasa rese. > Evocoiyase omondo i yepoisa riru pipe, oyosei giiemimbohe pi,
omombiru turucuar vumbicuasa rese vireco vahe pipe oico.

¢Ichui Simdn Pedro pi oyosei potase, ahe aipo ehi chupe:

—Che Yar, ;nde co ereyoseira che pi? —ehi chupe.

7—Nde rumo nderesenducuai mbahe che rembiapo ciiritei. Ipare rumo eresenducuara
—ehi Pedro upe.

8 Pedro rumo aipo ehi chupe:

—iChe pi rumo ndereyosei chietera! —ehi.

—Ndayoseise rumo nde pi, ndahei chietera evocoiyase che rupindar ereico —ehi Pedro
upe.

9 Pedro evocoiyase aipo ehi:

—iChe Yar, anf catu che pi afio ereyosei; eyosei che po, che rova avei! —ehi chupe.

10 —Acoi oyasupa ramo vahe rumo, ahe ndiquihai eté. Sese ndiyai oyasu iri. Ipi
giierafio rumo iya yoseisa. Egiie peye ndipoi eté mbahe pe rese; ndaopacatui rumo égiie
peye —ehi.

11 Ahe aipo ehi: “Ndaopacatui rumo égiie peye” ehi. Esepia, oicua ité uma omondora
yamotaréhimbar upe.

12 Gliemimbohe pi sei pare, omonde iri oturucuar yohasa, oguapi mesave aipo ehi:

—;Peicua vo co mbahe ayapo vahe péu? —ehi—. 13 Pe niha, “Ore mbohesar, ore Yar”
peye cheu. Supi eté niha. Esepia, ahe ité che aico. 14 Yepe supi eté, che pe mbohesar, pe
Yar avei aico vifla, ayosei rumo pe pi. Sese pe avei nepei-pei peyacatu peyosei aveira pe
pi. 15 Che niha ‘na tehi avei yuvireco’ viya opombohe pe rereco, égiie ahe péu. 16 Supi
eté aipo ahe péu: ava mbiguai téi, ahe ndahei ivate catu glierecuar sui; égiie ehi avei
imboupri ndahei ivate catu secoi ombousar sui. 17 Pesenducuase co nungar mbahe,
peyapo tuprise, ahese peviharete catura peico —ehi.

18“Che nafnehei opacatu pe rese, che rumo aicua uma yuvirecoi vahe che rembiporavo.
Icuachiapri rumo yaviyera: ‘Acoi ocaru vahe che piri, oyemboyere che amotaréhi’ ehi
vahe. 19 Senondeve amombehu péu. Evocoiyase égiie ehise ité cheu, che reroyara peye
che ité niha aipo ahe vahe vichico. 20 Supi eté aipo ahe péu: acoi che remimondo
oipisi tupri vahe, ahe che pisi tupri avei; acoi ava che pisi vahe, oipisi tupri avei che
Ru yuvireco” ehi.

Jestis omombehu: “Nepei pe pdhu pendar che mondora che amotar&himbar upe” ehi
21 Aipo ohe pare, Jesus ndoyembovihai eté iyavei mbahe oime vaherd omboyecua tupri
ité,
—Supi eté aipo ahe péu: fepei pe pahu pendar che mondora che amotaréhimbar upe
—ehi.
22 Evocoiyase ore oromahe-mahe téi oreyese, “;Ava upe piha aipo ehi?” orohe téi
oreyeupe. 23 Che sembiaisu catu yipive acaru vite. 24 Ipare Pedro oyaiti-iti ‘; Ava upe vo

aipo ere? tehi chupe’ oyapave cheu. 25 Evocoiyase che asiri catu irimi yipive, aporandu
chupe:

—Che Yar, ;ava ité vo? —ahe.

26 Ahe aipo ehi cheu:

—Cliritei amoaquira pan rahicuer imondo tohu, ahe ité che mondora —ehi cheu.

Aipo ohe pare omoaqui pan rahicuer imondo Simén Iscariote rahir, Judas, upe. 27Judas
oipisise pan, oguapi voi eté Caruguar sese. Evocoiyase aipo ehi Judas upe:

—Evocoi ereyapo pota vahe, eyapo voifio ité ru —ehi chupe.

28 Que nepei rumo mesave orocaru vahe, ndorosenducuai eté aipo ihesa. 2° Esepia,
Judas guarepochi riru rarosar secoi yepi. Sese amove ore pahu pendar ipihafiemorieta: “
‘Tererocua mbahe pietase nara’ anise, ‘emondo mbahe ava iparaisu vahe upe nara’ aipo
oya revo omose imondo” ehi yuvireco chupe vifia.

30 Pan pisi pare, Judas 0sé voi eté oso pituse.

Porocuaita ipiasu vahe

31Judas sé pare, Jesus aipo ehi:

—Cliritei oyecuara che, Ava Riquehir, reco porafietesa. Che Ru Tiipa reco porafietesa
avei oyecuara che rese. 32 Acoi amboyecuase che Ru Tiipa reco porafietesa, ahe avei
omboyecuara che reco porafietesa, églie ehira imboyecua pihaivi. 33 Che rahireta, che
rembiaisu, ndaico pucu iri chira pe rese. Che reca téira peye; inungar acoi judio rerecuar
upe aipo ahe: “Ndiyai chietera peso che sosave” ahe. 34 Sese co amondo porocuaita ipiasu
vahe péu fiepei-pei peyeaisu dgua inungar che opoaisu. 35 Peyeaisuse fiepei-pei, opacatu
tupri ité ava oicuara yuvireco che remimbohe supi eté pe recosa —ehi.

Jests, “ ‘Ndaicuai eté co mbia’ erera cheu” ehi Pedro upe

36 Pedro oporandu Jesus upe:

—Che Yar, ;que vo aipo eresora? —ehi chupe.

Ahese omboyevi Pedro upe:

—Cliritei ndiyai peso vahera che sosave che rupi; pesorera rumo che rupi curi —ehi.

37 —Che Yar, ;mahera ru ciiritei voi ndiyai nde rupi che so dgua? jAyemoingatu ité
amano vaherd nde rese! —ehi Pedro chupe.

38 —; Supi eté piha ereyemoingatu ité che rese nde mano agua? Nde rumo cShe potase
tacura fiehe renondeve, mbosapi oyupagtier rupi, “Ndaicuai eté co mbia” erera cheu —
ehi Pedro upe.

14

Jesus, Tlpa raper yandeu

1 Ipare Jesus aipo ehi opacatu oreu: “Pepihafiemorieta atii rene; peyeroya Tiipa
rese, che rese avei peyeroya. 2 Esepia, che Ru rétave setd oime pe reco agua; égiie
ndehise rumo, namombehui chira aipo péu vina. Sese che asora pe recuard moingatu.
3 Imoingatu pare ayevira pe reca che recosave pe reraso dgua cheyepiri. 4 Pe peicua que
Vo asora iyavei peicua mara peyera pe yepota dgua che recosave” ehi oreu.

5 Tomds rumo aipo ehi chupe:

—Che Yar, ndoroicuai rumo que vo eresora. jMara orohera vo aipo icua ore so dgua?
—ehi.

6 —Che niha peri aico supi eté vahe iyavei tecovesa. Che rupi giierafio ité peyepotara
che Ru upe —ehi—. 7 Pe peicua tuprise ité che recocuer vifia, peicua aveira che Ru vifia
no. Clritei suive rumo peicua, pesepia avei cute —ehi oreu.

8 Evocoiyase Felipe aipo ehi chupe:

—Che Yar, torosepia ité ru aipo nde Ru. Ahese aviyera oreu —ehi.

9 —Felipe, setd ari aico pe rese, ;ndapeicua vitei eté vo che recocuer? Acoi ava che
repia vahe, ahe osepia ité che Ru; jmahera ru evocoiyase, “Torosepia rane ité nde Ru”
ere vite cheu no? 19 ;Ndache reroyai vo peye che Ru rese ité aicose, che rese avei che Ru
secoise? Opacatu mbahe amombehu vahe péu, ndahei cheyesui téi amombehu. Che Ru
secoi vahe che rese, ahe ité oyapo gliemimbotar che recocuer rese —ehi—. 11 Che reroya
peye che Ru rese che recose, ahe avei secoise che rese. Anise, che reroyafiomi téi catu
peye mbahe che rembiapo rese —ehi—. 12 Supi eté aipo ahe péu: acoi ava che reroya vahe,
ahe avei oyapora mbahe che rembiapo nungar, tuvicha catura rumo. Esepia, che asora
che Ru piri —ehi—. 13 Acoi peporanduse que mbahe rese che rer pipe, che amondofio
itera péu. Ipipe che amboyecuara che Ru reco piratasa. 14 Che ayapora que mbahe che
rer pipe pe porandusa —ehi oreu.

Jests, “Che amboura Espiritu Santo péu” ehi viroyasar upe

15“Che raisuse ité peye, pemboyeroya catu che porocuaita. 16 Che aporandura che Ru
upe ombou vaherd Espiritu supi eté vahe pe pitivii 4gua, ahe secoi vahera ité pe rese.
17 Ava Tlpa ndoicuai vahe rumo, ndoicatui chietera ipisi. Esepia, ndosepiai, ndoicuai
avei yuvireco. Pe rumo peicua ité. Esepia, ahe ité secoi pe rese. Ipare oique itera pe piha
pipe.

18 “Ndopoeyai chira pe glierafio t&i; ayevira niha pe rese aico vaherd. 1° Chihi téi
oime vite ari che reroyasaréhi che repia vite vahera yuvireco. Ipare rumo ndache repia
iri chira yuvireco. Pe rumo che repiafio itera peye iyavei peicovefio itera. Esepia, che
aicoveno avei. 20 Ahe ari pipe peicuara che Ru rese che recosa, che rese pe recosa avei
iyavei che aicose pe rese. 21 Acoi oicua vahe che porocuaita, omboyeroya vahe avei, ahe
omboyecua ité che raisusa yuvireco. Che Ru osaisura che raisusar; che avei asaisura,
ayemboyecua aveira chupe” ehi.

22Judas (ndahei vahe rumo Iscariote) aipo ehi:

—Che Yar, jmahera oreufio ereyemboyecuara; mahera ru ndereyemboyecua iri chira
ava nde reroyasaréhi upe? —ehi chupe.

23 Evocoiyase aipo ehi Judas upe:

—Acoi che raisu vahe, omboyeroya vahe che fiehe yuvireco, che Ru evocoiyase
osaisura iyavei che Ru reseve oroyura oroico vaherd sese. 24 Acoi ndache raisui vahe,
ahe ndoviroyai avei che fiehe yuvireco. Co fiehesa pesendu vahe ndahei cheyesui téi;

ahe rumo che Ru, che mbousar suindar —ehi.
25 “Pe rese che reco vitese, opa co mbahe amombehu vichico péu. 26 Espiritu Santo

rumo, Poropitiviisar, che Ru ombou vahe che rer pipe, ahe pe mbohera opacatu mbahe
aviye vahe rese. Pe momahenduha aveira opacatu péu che fiehe agiier rese.

27 “Aseya teco tuprisa péu, ahe che reco tuprisa; ndahei rumo avafio téi rembiapo
nungar amondo péu. Ani, ‘;Mara yahera piha? peyera; ani chiaveira pesiquiye.
28 Pesendupa niha acoi, ‘Asora, ipare ayevi irira pe rese aico vaherd’ che hesa. Supi eté
che raisuse peye, peviharetera peicuase che Ru piri che sosa. Esepia, ahe ivate catu vahe

ité che sui. 2% Sese amombehupa voi co mbahe tenondeve péu, égiie ehise ité, ahese
peroyara.

30“Namombehu pucu iri chira mbahe péu. Esepia, ou ité co ivi pipe oporocuai téi vahe.
Ahe rumo ndahei ivate catu vahe che sui 31 ‘toicua ava che reroyasaréhi che Ru raisusa
yuvireco’ che hesa pipe. Ayaporio ité che Ru che cuaita.

“Peptiiha. Yaso cohave sui” ehi giiemimbohe eta upe.

15

Jestis uva hi nungar

1Ipare Jesus ofiehe iri oreu aipo ehi: “Che aico inungar uva hi supi eté vahe; che Ru
evocoiyase inungar sese ihafieco vahe secoi. 2 Ahe oyasia sdca ndihai vahe ichui yepi; iha
vahe rumo omoatiro tupri iha catu dgua. 3 Pe pe recocuer imoatiropri ité che pe mbohesa
pipe. 4 Peicofio ité catu che rese inungar che aicofio ité avei pe rese. Uva rica oise ohi
sui, ndiha iri ahe ae té&i; pe avei égiie peyera peyepepise che sui” ehi oreu.

5 “Che niha uva hi nungar aico; pe evocoiyase sdca nungar peico. Acoi secoi vahe
che rese, che avei aico sese. Inungar mbahe miti iha ati vahe, églie ehira ahe. Supi
eté ndapeicatui chietera che poréhi mbahe apo. ¢ Acoi ndasecoi vahe che rese, ahe
imombosara inungar acoi uva raca yipi vahe. Ipare imonuhasa sapi agua” ehi oreu.

7 “Pe peicofiose ité che rese ndaperesaraise avei che porombohesa sui, peporandufio
mbahe pe remimbotar rese, ahese imondosara péu” ehi. 8 “Che Ru oipisira omboeteisa
pe sui acoi peyapo tuprise opacatu che remimbotar. Pemboyecua evocoiyase che
remimbohe supi tupri vahe pe recosa.  Che opoaisu ité, inungar che Ru che raisu.
Sese peicofio ité catu che poroaisusa pipe. 10 Esepia, pemboyeroyase che porocuaita,
peicoveno itera co che poroaisusa pipe. Inungar che che Ru amboyeroya che cuaisa
iyavei aicovefio ité che Ru poroaisusa pipe vichico.

11 “Che aipo ahe péu ‘tovireco che vihasa oyese yuvireco’ viya; ‘toyemboviharete
catu yuvireco’ che hesa pipe. 12 Co che porocuaita: Peyeaisu fiepei-pei, inungar
che opoaisu. 13 Ndipoi eté que poroaisusa ivate catu vahe co sui omondose que ava
gliecocuer omboripar rese nara. 14 Pe che mboyeroyase peye, ahese che mboripar peico.
15 ‘Pe mbiguai peico’ ndahe iri péu. Esepia, mbiguai ndoicuai eté mbahe giierecuar
pihafiemorietasa. Sese, ‘Che mboripar’ ahe péu. Esepia, aicua ucapa fiehesa che Ru
cheu omombehu vahe péu. 1¢ Pe niha ndache poravoi peye. Che rumo opoporavo iyavei
opocuai peporaviqui vahera ava reru dgua cheu ‘che rese ité toyuvirecoi’ che yapave.
Evocoiyase che Ru omboura mbahe pe porandusa che rer pipe péu. 17 Co rese opocuai:
Peyeaisu catu fiepei-pei peyacatu” ehi Jesus gliemimbohe upe.

Jesuis amotaréhimbar, supindar amotaréhimbar avei
18 “Acoi ava ndoicuai vahe Tiipa pe amotaréhise, peicuafio che rane che amotaréhi
yuvireco yipindar. 19 Pe peico vitese ava Tiipa ndoicuai vahe pahuve, evocoiyase pe raisu

aira yuvireco vifia. Che rumo opoporavo ipahu sui yuvireco. Sese téi ndape ambota iri
yuvireco. Esepia, pe ndahe iri ipahu pendar peico. 20 Peyemomahenduha péu aipo che
hesa rese: ‘Ndipoi eté que mbiguai ivate catu vahe giierecuar sui’ ahe. Che niha yipindar
yamotaréhimbri aico, pe avei pe amotaréhira yuvireco. Acoi omboyeroya vahe rumo che
porombohesa, pe porombohesa avei omboyeroyara yuvireco. 21 Co opacatu mbahe che
recocuer sui téi églie ehira péu. Esepia, ndoicuai niha che mbousar yuvireco.

22-24 “Che ndayuise ahe ava upe mbahe sembiavi mombehu vifia, evocoiyase, ‘Peyavi
mbahe’ ndehi chira Tiipa chupe yuvireco vifia. Che rumo ayu ité, amombehu mbahe
sembiavi yuvireco chupe, ayapo avei mbahe ava ndoyapoi vahe yuvireco ipahuve; ahe
rumo yepe osepia co mbahe yuvireco vifia, che amotaréhifo, che Ru avei oyamotaréhi
yuvireco. Sese, ‘Pereco ité mbahe pe rembiavi peyese’ ehi Tiipa chupe. Esepia, acoi
che amotaréhi vahe, che Ru avei oyamotaréhi yuvireco. 2> Co rumo égiie ehi. Esepia,
imboaviyesa rane itera fiehesa sesendar icuachiapri pipe aipo ehi vahe: ‘Mbahe apoéhi
pipe sui téi che amotaréhi yuvireco’ ehi vahe.

26 “Acoi ambouse rumo Poropitiviisar, Espiritu supi eté vahe che Ru sui péu, ahe
omombehura che recocuer. 27 Pe avei pemombehura che recocuer. Esepia, yipisuive
ité peico che rupi” ehi.

16

1-2 “Pe mocaniehi agua che rese pe yeroyasa aipo ahe opacatu co mbahe imombehu
péu: pe mombora judio rerecuar ofiemonuhasa sui yuvireco, pe yuca aveira yuvireco.
Ahe rumo omohara, ‘Tiipa uve nara revo na yahe’ ehira yuvireco vifia. 3 Evocoi rumo
égiie ehira yuvireco che Ru cuaéhi pipe iyavei che cuaéhi pipe yuvireco. * Amombehu
aipo péu acoi égiie ehise, peyemomahenduhara che remimombehugiier rese.

Espiritu Santo rembiapo

“Yipisuive rumo namombehui co mbahe péu. Esepia, aicovefio ité pe rese. 5 Ciiritei
rumo asora che mbousar piri iyavei ndipoi que fiepei pe pahu pendar ‘;que vo aipo
eresora?’ ehi vahe ciiritei cheu. ¢ Pe rumo ndapeyembovihaifio aipo mbahe amombe-
huse péu. 7 Supi eté rumo aipo ahe péu: aviye catura péu che asose. Esepia, ndasoise
vifia, ndoui chietera pe rese Poropitiviisar. Asose rumo, che amboura péu. 8 Ouse ahe,
oicua ucara ava che cuaéhisar upe yangaipa, oicua uca aveira tecocuer ivisa iyavei cafiisa
ndaseco pdrai vahe upendar. 9 Oicua ucara yangaipa chupe ndache reroyaise yuvireco;
10 ojcuara rumo che reco ihivi tupri vahe yuvireco. Esepia, asora che Ru recosave, ahese
pe ndache repia iri chietera peye; 1! iyavei oicuara T{ipa poromocafiisa. Esepia niha,
Caruguar, ahe co ivi pipendar rerecuar oipisira che Ru Tiipa fiemoirosa.

12 “Set4 iteanga mbahe oime amombehu vaherd péu. Pe rumo ndapeicatui chira
cliritei senducua. 13 Ouse rumo Espiritu supi eté vahe, ahe pe mbohera mbahe supi eté
vahe rese. Esepia, nofiehei chira oyesui téi, ahe rumo omombehura mbahe osendu vahe
glierano, oicua uca aveira mbahe coiye oime vahera. 14 Ahe che mboeteira. Esepia, oicua
ucara opacatu mbahe cheundar péu. 15> Opacatu mbahe che Ru vireco vahe, che mbahe.
Sese niha, ‘Espiritu oipisira opacatu mbahe cheundar, oicua uca aveira péu’ ahe.

¢ “Aviyeteramo téi ndache repia iri chira peye. Ipare rumo coiye catumi che repia
irira peye” ehi oreu.

Yepe semimbohe ndovihai chira vifia, coiye catu rumo oviharetera yuvireco

17 Evocoiyase ore oroporandu-randu téi oreyeupe aipo orohe:

—;Mara oya piha: ‘Aviyeteramo téi ndache repia iri chira peye’ ehi yandeu; ipare
rumo aipo coiye catumi yasepiara iyavei aipo osora Vu piri no? 18 ;Mara oya vo aipo:
‘Aviyeteramo téi’ ehi? Ndayasenducuai mo aipo ifiechesa —orohe oreyeupe.

19 Ipare rumo ‘oporandura co mbahe rese yuvireco cheu’ oya aipo ehi voi oreu:

—;‘Ipare rumo coiye catumi che repia irira peye’ che he agiier rese co pe porandu
vite peyeupe? —ehi—. 20 Supi eté aipo ahe péu: peyasehora pe viharéhisa pipe, ava

angaipa viyar rumo ovihareteflora yuvireco. Yepe pe, ndapevihai chira vifia, coiye catu
rumo peviharetera. 2! Inungar acoi que cufia imembira potase, tasi chupe oyepotase
ari imembira dgua; pitani oha pare rumo, nimahenduha iri tasicuer rese; sorivetefio
omembri rese. 22 Egiie peye avei; pe cliritei tasi avei péu, ayevi irira rumo pe repia dgua,
ahese peviharetera. Ahe viharetesa ndipoi chietera que ava virocua vahera pe sui.

23 “Ahe ari pipe, ndapeporandu iri chietera mbahe rese cheu. Supi eté aipo ahe
péu: che Ru omboura opacatu mbahe péu che rer pipe peporanduse. 24 Cliritei rumo

ndapeporandu vitei mbahe rese che rer pipe. Peporandu catu sese, ahese peipisira. Ipipe
sui perorivete catura.

Jesucristo mbahe-mbahe téi recopisar

25 “Opacatu mbahe rese niha amboyoya tecocuer péu. Oimera rumo ari namboyoya iri
chira ambuae mbahe rese tecocuer; ipa voi amombehu itera mbahe péu che Ru recocuer
resendar. 26 Ahe ari pipe pe peporandura mbahe rese che rer pipe; che rumo, ‘Ayeroquira
pe rese che Ru upe’ ndahei péu. 27 Esepia, che Ru ae ité pe raisu. Pe raisu ité niha. Esepia,
pe che raisu peye, che reroya avei che Ru Tiipa sui che yuse peye. 28 Asé che Ru sui co ivi
pipe vitu; cliritei rumo aseyara co ivi, ayevira che Ru upe” ehi oreu.

29 Evocoiyase ore aipo orohe chupe:

—Indd, aipo rupi erefiehe tupri catu ité; nderemboyoya iri ambuae mbahe rese
imombehu oreu. 30 Supi eté ereicua opacatu mbahe, ereicua avei ore porandusa.
Evocoiyase ndiya iri ore porandu dgua mbahe rese ndeu. Sese oroviroya T{ipa sui nde
yusa —orohe chupe.

31 —;Evocoiyase che reroya ité peye? —ehi—. 32 Supi eté oyepota ari cute, co pipe ité
peyemosaipara che sui; che reyara che aemi peye. Ndahei rumo che ae aico. Esepia, che
Ru secoi che rese. 33 Amombehu co opacatu péu che rese mbahe tupri pipe pe reco agua.
Peparaisu itera co ivi pipe; peyemongueréhi catura rumo. Esepia, che opa ité asecopi co
ivi pipendar mbahe téi —ehi.

17

Jestis oyeroqui gliemimbohe rese

1 Aipo ohe pare, Jesus omahe iva rese aipo ehi: “Che Ru, oyepota ari cute. Che
mboetei eve, ipipe sui avei che nde Rahir toromboetei. 2 Supi eté niha, nde erembou che
mborerecua dgua opacatu ava ivi pipendar harive iyavei tecovesa apiréhi mondo agua
opacatu ava nde cheu erembou vahe upe. 3 Co niha tecovesa apiréhi, tande cua nde Tlipa
flepei supi eté vahe nde recose yuvireco, tache cua avei nde che mbouse yuvireco.

4“Che niha oromboetei co ivi pipe, iyavei ayapo nde che cuaisa. > Sese che Ru, embou
irimi cliritei che reco porafiete dgua, inungar acoi yipindar areco vahe nde rese ivi
apoéhiseve.

6“Co nde rembiporavo ava co ivi pipendar pahu sui erembou vahe cheu; orocua ucapa
chupe. Yipindar ndeundar yuvirecoi. Ipare nde erembou cheu. Ahe viroya ité nde fiehe
yuvireco. 7 Cliritei oicuapa opacatu mbahe nde suindar cheu erembou vahe yuvireco.
8 Esepia, amombehu ité nde fiehe erembou vahe cheu; ahe viroya ité yuvireco, viroya
avei nde che mbousa yuvireco.

9 “Che ayeroqui cheu nde remimbou rese ndeu. Esepia, ndeundar ité yuvirecoi;
ndayeroquii rumo ambuae ava che reroyasaréhi rese. 10 Opacatu ava cheundar,
ndeundar avei; ndeundar evocoiyase cheundar. Ahe sese che reco porafetesa oyecua.

11“Che ndapitai chira co ivi pipe; ahe rumo opitara cohave yuvireco. Che evocoiyase
asora nde piri. Che Ru, seco maranehi vahe, esdro nde piratasa pipe nde remimbou cheu
oyese yuvirecoi tupri dgua inungar yande yaico. 12 Aicose co ivi pipe, asdro tupri nde rer
piratasa cheu erembou vahe pipe; chemahemoha yuvireco sese mbahe téi sui. Ndipoi
eté que Nepei ocani téi vahe; acoi yipive ocaii vahefio ité rumo ocahi téi; nde fiehe rupi
tupri ité églie ehi.

13 “C{iritei asora nde recosave. Co ivi pipe che reco vitese rumo, amombehu co
mbahe chupe ‘tovireco che viharetesa yuvireco’ che yapave. 14 Che niha amombehu
nde fiehe yuvireco chupe. Ava che reroyasaréhi rumo oyamotaréhifio yuvireco. Esepia
niha, ndahe iri Caruguar povri pendar yuvirecoi inungar che ndahei ipovri pendar aico.
15 ‘Enose ava Caruguar povri pendar pahu sui’ ndahei ndeu, che rumo aipota eresepira
Caruguar sui. !¢ Inungar che ndahei Caruguar povri pendar aico, égiie ehi avei ahe
yuvireco. 17 Eipeha tupri angaipa sui ndeyeupe nara yuvireco fiehesa supi eté vahe
reroyase. Nde fiehesa niha supi tupri vahe ité. 18 Inungar nde che mbou eve ava co
ivi pipendar pahuve, égiie ahe avei che imondo ava pahuve yuvireco. 1° Amondo ité che
recocuer ndeu nara ‘toyemondo catu yuvireco chupe co fiehesa supi tupri vahe reroya
pipe’ viya.

20 “Ndayeroquii co che remimbohe resefio ndeu, ayeroqui avei rumo ambuae ava che
reroyasar fiehesa sui che reroya vahera rese. 21 Aporandu avei ndeu toyuvirecoi tupri
ité yuvireco oyese inungar fiepei vahe, égiie tehi avei yuvireco yande rese, che Ru,
inungar nde ereico che rese, che avei aico nde rese. Toyuvirecoi tupri ité catu yuvireco
oyese. Ipipe sui ava co ivi pipendar toviroya nde che mbousa yuvireco. 22 Che reco
porafetesa nde erembou vahe cheu, ahe tupri avei amondo yuvireco chupe fiepei vahe
nungar yuvirecoi dgua, inungar yande fiepei vahe yaico. 23 Che aico yuvireco sese, nde
evocoiyase ereico che rese ahe yuvirecoi tupri dgua inungar fiepei vahe. Ipipe sui ava
co ivi pipendar toicua nde che mbousar ereico iyavei eresaisu che remimbohe yuvireco
inungar nde che raisu eve.

24*“Che Ru, nde niha erembou co che remimbohe cheu. Aipota rumo ahe yuvirecoi che
piri che recosave osepia vahera teco porafietesa cheu erembou vahe yuvireco. Nde niha
yipive ité che raisu eve ivi apo€hiseve. 25 Che Ru, seco catupri vahe, ava co ivi pipendar
téi nande cuai yuvireco; che rumo orocua ité, co avei oicua nde che mbousa yuvireco.
26 Orocua uca chupe, orocua ucafio vite itera rumo. Evocoiyase nde che raisusa tovireco

avei yuvireco, che avei taico yuvireco sese” ehi Jesds oyeroqui giiemimbohe recocuer
rese.

18

Jesus oipisi yuvireco

1 Aipo ohe pare, Jesus ore renose ore reraso iembi Cedrén rovai. Aheve oime
mbahe miti réta, ipipe Jests ore reroique ore reraso. 2 lyavei Judas omondo vahera
yamotaréhimbar upe oicua avei aheve secosa. Esepia, seta rupi Jesus rese orofiemonuha
aheve yepi. 3 Sese Judas oyepotario ité aheve sundao rehii reseve iyavei sundao tiiparo
rdrosar pahi rerecuar iyavei fariseo eta remimondo opacatu oyoepisa reseve yuvirecoi,
guataendi reseve-seve avei yuviraso. 4 Yipive ité rumo oicua oyeupe mbahe oime vahera.
Sese 0sé voi eté yuvireco chupe oporandu:

—;Ava vo peseca? —ehi.

5 Ahe ava rehii omboyevi yuvireco chupe:

—Jesus, Nazaret pendar, oroseca —ehi.

—Che niha ahe aico —ehi ava rehii upe.

Judas ipahuve secoi imondo dgua yamotaréhimbar upe. ¢ “Che niha ahe aico” ehise
ava upe; guaquicuei coti pave opa oviapi yuvireco. 7 Evocoiyase oporandu iri ava upe:

—;Ava vo peseca? —ehi.

Ahe aipo ehi yuvireco:

—Jesus, Nazaret pendar —ehi.

8 Aipo ihese,

—*“Che niha ahe aico” ahe péu —ehi—. Che che recase peye, pepocoi rene catu co
ambuae rese, toyuvirasopafio —ehi.

9 Co rumo ifiehe mboaviye dgua égiie ehi: “Acoi che Ru ombou vahe cheu, nocaii eté
que nepei che sui” ehi. 1°Evocoiyase Simén Pedro vireco vahe quise, vinose, oyasia Malco

serer vahe nambi yasu cotindar, ahe pahi rerecuar ivate catu vahe rembiguai. 1 Pedro
upe rumo aipo ehi:

—Emondo iri quise siru pipe —ehi—. Che Ru niha co mbahe yavai vahe ombou cheu.
Afiemosafo itera chupe —ehi.

Jesuis serasosa mborerecuar Ands rovai

12 Evocoiyase sundao rerecuar, osundao eta reseve iyavei judio tliparo rarosar oipisi
Jesus yuvireco, oipocua. 13 Yipindar viraso Ands rétave yuvireco. Esepia, ahe Caifds
rovayar. Ahe araviter pipe aipo Caifds pahi eta rerecuar ivate catu vahe secoi. 14 Caifés
ité aipo ehi omboetasa upe: “Yandeu aviye catu itera que fiepei mbia omanose yande
rese” ehi.

Pedro, “Ndaicuai co mbia” ehi Jesus upe

15 Ore Pedro rese orosofio ité Jesus raquicuei. Che rumo pahi eta rerecuar réta
pipendar opa ité che cua yuvireco. Sese aiquefio ité Jesus raquicuei mborerecuar rétave
vicho. 16 Pedro rumo opitafio oquendipive ocarve. Che rumo pahi eta rerecuar che cua
ité yuvireco. Evocoiyase asé, aporandu oquendipi rarosar uve Pedro reique adgua rese.
17 Evocoiyase oquendipi rarosar oporandu Pedro upe:

—;Ndahei vo nde avei co ava rupindar? —ehi chupe.

—Ani, ndahei che ahe —ehi oquendipi rarosar upe.

18 S5his4 iteanga ahe pitu pipe. Evocoiyase mborerecuar rembiguai iyavei sundao eta
oyatapi yuvireco oyepehe dgua. Pedro avei aheve ipdhuve oyepehe tata ipive oha.

Pahi eta rerecuar ivate catu vahe oporandu Jesus upe secocuer rese

19 Pahi eta rerecuar ivate catu vahe, “;Uma-uma vo nde remimbohe yuvirecoi iyavei
mbahe rese vo erembohe?” ehi oporandu Jesus upe. 20Jestis rumo aipo ehi chupe:

—Che niha afiehe opacatu rupi, opacatu ava eta rovaque avei. Esepia, aporombohefio
ité niha ava fiemonuhasa rupi, tliparo guasu pipe avei. Indd, che nanemi eté afiehe
vaherd. 21 ;Mahera vo evocoiyase cheu téi ereporandu? Eporandu catu che fiehe
rendusar upe. Ahe tomombehu che oyeupe fiehesa yuvireco ndeu. Ahe niha oicua che
fiehe agiier yuvireco —ehi.

22 Aipo ihese, fiepei mbia sundao osovapete aipo ehi chupe:

—;Aipo ere rutei pahi rerecuar ivate catu vahe upe imboyevi? —ehi chupe.

23 Evocoiyase omboyevi ahe mbia upe:

—Afiehese mbahe téi rese, emombehu che fiehe raisa; che rumo afiehe tupri ité,
¢mahera vo evocoiyase che rovapete eve? —ehi.

24 Evocoiyase Ands omondo pahi eta rerecuar ivate catu vahe Caifds upe ipocuasa
reseve.

Pedro, “Ndaicuai co mbia” ehi vite Jesus upe
25 Ahese Pedro oyepehefio vite ohi tata ipive. Aheve aipo ehi yuvireco chupe:
—;Ndahei vo nde ité evocoi ava rupindar ereico? —ehi.

Pedro rumo,
—Ani, ndahei che ahe aico —ehifio.
26 Ipare mbia pahi rerecuar ivate catu vahe rembiguai, inambi asiapri mu aipo ehi

chupe:
—jAviye acoi nde ité oroepia vahe mbahe miti réta pipe supi! —ehi chupe.
27 Pedro rumo, “Ani, ndahei eté che” ehi irifio. Aipo iheseve, tacura ofiehe.

Jesus serasosa Pilato rovai
28 Evocoiyase viraso Jesus Caifas réta sui Roma pendar mborerecuar guasu recosave
yuvireco. Cohe potase égiie ehi. Judio rumo ndoyuviroiquei eté mborerecuar recosave
oyemboangaipaéhi dgua. Esepia, ahe icuaita yuviroiquese, ndiyai chietera Pascua
resendar ovesa roho hu dgua yuvireco chupe vifia. 2% Sese Pilato osé ava upe aipo ehi:
—;Mbahe vo sembiapo naporai vahe? —ehi.

30 Ahe omboyevi yuvireco chupe:

—Seco catuprise, ndorogiierui chietera ndeu vifia —ehi yuvireco chupe.

31Evocoiyase aipo ehi ava upe:

—Peraso, pe ae peyapo mbahe péundar ité porocuaita rupi sese —ehi.

Judio rerecuar evocoiyase omboyevi yuvireco:

—Ore judio oroico vahe upe rumo ndipotasai oroyuca vahera que ava —ehi.

32 Egiie ehi Jesus fiehe imano dgua resendar yaviye. 33 Ahese Pilato oique iri oi pipe,
glieru uca Jesus oyeupe oporandu chupe:

—;Nde ité vo judio rerecuar ivate catu vahe ereico? —ehi.

34 —;Ndeyesui eté aipo ereporandu cheu, anise, oime tie que ambuae ava che
mombehu vahe ndeu? —ehi Pilato upe.

35 —iChe ndahei eté judio aico! Nde recua pendar ae niha pahi eta rerecuar nde reru
yuvireco cheu. ;Mbahe vo evocoiyase ereyapo? —ehi Pilato chupe.

36 —Che mborerecuasa rumo ndahei co ivi pipendar. Co ivi pipendarse vifia, che rupin-
dareta ovavara che amotaréhimbar upe che repisave yuvireco vifia. Che mborerecuasa
rumo ndahei eté coha pendar —ehi.

37 Ahese Pilato aipo ehi chupe:

—Evocoiyase nde mborerecuar guasu ité ereico —ehi.

—Nde niha aipo, “Mborerecuar guasu ereico” ere cheu. Ahera niha che aha co ivi pipe
mbahe supi eté vahe mombehu dgua. Opacatu ava viroya vahe mbahe supi eté vahe,
osendufio ité che fiehesa yuvireco —ehi Pilato upe.

38 Pilato rumo,
—;Mbahe vo aipo supi eté vahe? —ehi chupe.

“Tayaticasa!” ehi ava eta Jesus uve yuvireco
Aipo ohe pare, Pilato osé iri judio eta upe ofiehe aipo ehi:
—Che ndayosui eté co mbia rese mbahe sembiavi. 39 Pe rumo peicua amose fiepei ava
soquendapri Pascua pieta pipe yepi; ;peipota amose vahera judio rerecuar? —ehi.
40 Aipo ihese, opacatu osapucai pirata yuvireco aipo ehi:
—iEvocoi ani! {Barrabds catu emose! —ehifio yuvireco.
Barrabds rumo imonda rai vahe secoi.

19

1 Evocoiyase Pilato oporocuai Jesus nupa dgua. 2 Sundao eta omonde fiaca rese yu
piapri iyavei omboyemonde turucuar piraumbi vahe pipe yuvireco. 3 Ipare oyemboya
sese aipo ehi:

—iImboeteipri judio Rerecuar tasecoi! —ehi angahu sovapete-pete yuvireco.

4 Pilato evocoiyase osé iri ava upe aipo ehi:

—Pesepia, anose péu pe icua dgua che ndayosui eté mbahe sembiavi —ehi.

5Evocoiyase vinose yu piapri odca rese turucuar piraumbi vahe reseve senoha ava upe.
Ahese Pilato aipo ehi:

—iNdo co aipo mbia cute! —ehi.

6 Osepiase pahi eta rerecuar, sundao rerecuar avei, omboipi osapucai:

—iTayaticasa! jTayaticasa!l —ehi pave voi yuvireco chupe.

Pilato evocoiyase aipo ehi ava upe:

—Peraso, peyatica pe ae. Esepia, che ndayosui eté mbahe sembiavi —ehi.

7 Judio rerecuar rumo omboyevi yuvireco:

—Ore rumo orovireco mborocuaita. Ipipe omanofio itera. Esepia, oyeapo téi Tiipa
Rahir —ehi yuvireco.

8 Aipo fiehesa renduse, Pilato oyembosiquiyé catu. ° Viroique iri oi pipe seraso. Aheve
oporandu chupe:

—;Que pendar ité vo nde ereico? —ehi.

Ahe rumo nomboyevi iri eté ifiehe chupe. 10 Evocoiyase Pilato aipo ehi chupe:

—iMahera nderefiehei eté cheu! ;Ndereicuai vo che mborerecuar aico nde atica uca
dgua, mbahe téi sui nde renose dgua avei? —ehi Pilato chupe.

11 —;Ani! Ndererecoi chietera nde mborerecuasa che harive Tlipa nombouise ndeu
vifla. Sese niha ava che mondosar ndeu oyemboangaipa catu nde sui yuvireco —ehi
Pilato upe.

12 Ahe ramoseve, Pilato osdha iri téi Jesus renose dgua; judio rerecuar rumo osapucai
voifio yuvireco chupe:

—jAcoi eremosese co mbia, ndahei chietera nde mborerecuar ivate catu vahe
mboripar ereico! jOpacatu oyemomborerecua téi vahe, ahe evocoiyase mborerecuar
ivate catu vahe amotaréhimbar téi yuvirecoi! —ehifio yuvireco chupe.

13Evocoiyase Pilato osenduse aipo ihesa, vinose uca Jesuds ocarve, oguapi mborerecuar
guasu renda harive. Ahe mbahe rese porandusa rer hebreo fiehe pipe Gabata ‘ita apopri’
oya. 14 Mbiter ari Pascua pieta dgua Pilato aipo ehi judio eta upe:

—iNdo co pe rerecuar cute! —ehi.

15 Ahe rumo osapucai piratd aipo ehi yuvireco:

—iTomano! jTomano ité! jTayaticasa! —ehi yuvireco chupe.

Pilato rumo aipo ehi chupe:

—;Evocoiyase ayatica ucara pe rerecuar? —ehi.

Pahi eta rerecuar rumo omboyevi yuvireco chupe:

—iOre ndorovireco iri ambuae mborerecuar, Roma pendar mborerecuar ivate catu
vahe giierafio ité orovireco! —ehi yuvireco.

16 Ipare Pilato omondo sundao upe yatica uca agua. Ichui viraso yuvireco.

Jesus yaticasa curusu rese

17 Evocoiyase Jesus vinose curusu seraso “Ava Acagiier” serer vahesave (ahe serer
hebreo fiehe pipe Gdlgota). 18 Aheve oyatica yuvireco. Seseve avei oyatica fuvirio ava
yuvireco, fiepei-pei yique ivii. 19 Pilato oicuachia uca omondo curusu rese aipo ehi
vahe: “Co Jesus, Nazaret pendar, judio Rerecuar guasu” ehi. 20 Setd iteanga ava oyeroqui
co icuachiapri rese yuvireco. Esepia, icuachiasa hebreo, latin iyavei griego fiehe pipe.

Iyavei yaticasa namombriimi eté tecua sui. 2! Sese pahi eta rerecuar aipo ehi Pilato upe
yuvireco:

—Ant, ‘Judio Rerecuar guasu’ ere icuachia; iyacatu rumo, ‘Oyeapo pota téi vahe judio
Rerecuar guasu’ erera icuachia imoi —ehi yuvireco chupe.

22 Pilato rumo omboyevi:

—Co aicuachia vahe, égiie ehifio itera oi —ehi.

23 Jesus atica pare evocoi irungatu sundao, omonuha iturucuar oyeupe imboyaho dgua
yuvireco. Oipisi avei iturucuar ivri pendar nimbovivisai vahe, fiepei reseve pucufio téi
vahe. 24 Sundao eta aipo ehi oyeupe yuvireco:

—Yamondoro eme; aviye catu yandeguayifio sese, ;ava ité piha oipisira? —ehi
yuvireco.

Egiie ehi icuachiapirer imboaviye yuvireco aipo ehi vahe: “Omboyaho-yaho ava che
turucuar iyavei iguayi yuvireco sese” ehi vahe. Supi tupri ité égiie ehi sundao yuvireco.

25 Curusu ivipive yuvirecoi ichi, ichi cupihir, Marfa Cleofas rembireco, Maria Mag-
dalena avei. 26 Osepiase osi iyavei che repiase yipive, che giiembiaisu, aipo ehi os upe:

—Che si, evocoi nde membira ererecora —ehi chupe.

27 pare voi aipo ehi cheu:

—Evocoi nde si —ehi.
Ichuive tupri amoingue ichi che rétave asaro vahera.

Jestis mano agtier
28 [pare Jesus oicua ité Vu remimbotar yaviyepa iyavei icuachiapirer mboaviye dgua
aipo ehi:
—Che husei —ehi.

29 Aheve oime mbahe riru. Ipipe savapipo vinagre oi. Co vinagre pipe omoaqui mbahe
saviyu vahe yuvireco omondo ivira rese, osupi, imondo iyuruve yuvireco. 30 Osupite pare
aipo ehi:

—Opa yaviye cute —ehi.

Ipare voi fiaca iviso omano.

Sundao ofiaruca cutu lanza pipe Jests

31 Nepei ari Pascua pieta uve ipane vahe pipe aipo égiie ehi. Sese judio ndoipotai ava
retecuer pita curusu rese mbituhusa ari pipe. Esepia, ahe mbituhusa ari imboeteipri
guasu ité. Sese Pilato upe oporandu yuvireco ahe oyocuai vaherd sundao curusu
rese yaticapri rétima mope dgua ‘tomano’ oyapave curusu sui setecuer reroyipa agua
yuvireco. 32 Evocoiyase sundao yuvirasopa fiuvirio mbia Jesus rese yaticasa vahe
yuvireco. Ahe sétima rane opa omope yuvireco. 33 Oyemboyase rumo Jesus rese, “Omano
ité” ehifo yuvireco chupe. Sese nomopei sétima yuvireco.

34 Nepei sundao rumo oicutu yiqueve lanza pipe. Ahe ramoseve voi 0sé suvi, i reseve.
35 Che asepia vahe ité; supi eté aipo ahe. Evocoiyase amombehu péu pe seroya dgua.
36 Esepia, co mbahe égiie ehi icuachiapirer mboaviye dgua aipo ehi vahe: “Ndimopesai
chietera que fiepei icangiier” ehi vahe aracahe. 37 Iyavei ambuae icuachiapri aipo ehi:
“Osepiara ava eta icutupri yuvireco” ehi.

Jesus yapocatusa ita hopri pipe

38 [pare José, tecua Arimatea pendar, oporandu Pilato upe Jesus rehdgiier reraso dgua
rese. José aipo Jesus rupindar. Ndoyecua ucai rumo omboetasa judio eta upe pahi
rerecuar sui osiquiyepave. Pilato evocoiyase, “Aviye, eraso” ehi chupe. Evocoiyase José
0so viraso sehdgiier. 3° Nicodemo avei oipitivii, acoi oso vahe Jests upe pituse. Ahe
giieru mbahe siacua vahe mirra, 4loe rese oyeseha vahe, treinta kilo, sehdgiier rese
nara. 40 Egiie ehi José, Nicodemo reseve viraso sehdgiier yuvireco iyavei oimama tupri
turucuar secose vahe imoiacuapri pipe yuvireco. Egiie ehi judio oyapo ava omano vahe ti
dgua yuvireco yepi. 4 Namombrii Jesus aticasa sui oime mbia remiti réta. Aheve ité oime
tuvipa ita hopri, ipiasu vahe iporupiréhi. 42 Ipipe omoingue Jesus rehdgiier yuvireco.
Esepia, ahe tuvipa cdimi eté ichui iyavei virovi ité judio pituhusa ari.

20

Jestis cuerayevisa

1 Domingu pipe Marfa Magdalena oso tuvipave pitu vitemiseve. Ahe osepia ita tuvipa
rovapisa ndahe irise gliendave ihdi. 2 Evocoiyase ahe cufia ofia 0so Simén Pedro upe,
cheu avei aipo ehi:

—jViraso tuvipa sui yande Yar yuvireco! jNdoroicuai que vo catu omondo yuvireco!
—ehi.

3 Evocoiyase Pedro rese orofia oroso tuvipave. 4 Che rumo afa catu Pedro sui. Che
rane evocoiyase ayepota tuvipave. 5 Aiviro téi, turucuar giierafio rumo asepia aheve.
Ndaiquei rumo ipipe. ©Ipare Pedro oyepota che raquicuei, oique voi tuvipa pipe. Ahe
avei osepia turucuar imama agiier téi. 7 Iyavei osepia turucuar laca mamasa. Ndahei eté
setecuer mamasa rese tui; ahe rumo co coti ité ipoquesa tupri ou. 8 Evocoiyase che avei
aique; asepia égiie ehi vahe. Ahese aroya voi eté. ° Ore rumo ndorosenducua vitei eté
icuachiapri: “Ocuerayevira omano vahe pahu sui” ehi vahe. 10 Ipare oroyevipa oroso ore
rétave.

Jestis oyemboyecua Maria Magdalena upe
11 Marfa rumo, ore raquicuei ou vahe, opitafio ité tuvipa ipive, oyaseho. Oyasehoseve
oiviro iri tuvipa pipe, 12 ahese osepia fiuvirio Tiipa rembiguai iturucuar morochi vahe
oguapi yuvinoi sehdgiier rupagiierve. Nepei oguapi of fiaca rupagiier coti, ambuae ipi
rupagiier coti. 13 Ahe Tiipa rembiguai oporandu yuvireco chupe:
—Cufla, ;mahera vo ereyaseho? —ehi.

Ahe aipo ehi:

—Esepia, che Yar rehdgiier viraso yuvireco iyavei ndaicuai que vo catu omondo
yuvireco —ehi.

14 Aipo oheseve, oyemboyere, osepia Jesus aheve secoise; “Jesus co secoi” ndehi eté
rumo chupe. 15 Evocoiyase oporandu Maria upe:

—Cufla, ;mahera vo ereyaseho? ;Ava vo ereseca? —ehi chupe.

Ahe omoha ‘co mbahe miti réta rarosar revo’ oya vifia, aipo ehi chupe:

—Nde ererasose sehdgiier, emombehufiomi téi cheu que vo eremondo. Aheve taso
seca —ehi chupe.

16 Evocoiyase,

—iMarfa! —ehi chupe.

Ahe aipo hese, oyemboyere, aipo ehi hebreo fiehe pipe chupe:

—iRabuni! —ehi (‘Porombohesar’ ohesave).

17 Evocoiyase Maria upe,

—Erepocoi rene che rese. Esepia, ndayeupi vitei che Ru recosave. Esofio, emombehu
che reroyasar upe: “Jesus oyeupira Vu Tlipa recosave” erera chupe. Che Ru, pe Ru avei;
che Tiipa, pe Tlipa avei —ehi.

18 Evocoiyase Marfa Magdalena ou imombehu: “Asepia yande Yar” ehi iyavei opa
omombehu mbahe semimombehu oreu.

Jestis oyemboyecua giiemimbohe upe

19 Ahe ari pipeve, domingu pipe, pituse, ore ore fiemonuhasave oroyeoquenda tupri
judio rerecuareta sui ore siquiyepave. Ahese Jesus oique ore pahuve. Ore mboavirave.

—iPeico tupri! —ehi oreu.

20 Aipo ohe pare, omboyecua opo, oique avei oreu. Ahese orerorivete yande Yar
repiase oroico. 21 Ipare aipo ehi iri:

—iPeico tupri! Inungar che Ru che mbou, égiie ahe aveira co che péu —ehi oreu.

221chui ore peyu:

—Peipisi Espiritu Santo —ehi—. 23 Peferoise que ava upe, ahese ahe oipisira fieroisa;
napefieroise rumo que ava upe, ahe evocoiyase ndoipisii chira neroisa —ehi oreu.

Tomds osepia yande Yar icuerayevise
24 Nepei ore mboetasa rumo Tomds icdi vahe, ndipoi eté ore pdhuve Jests oyemboye-
cuase oreu. 2> Ipare ore aipo orohe chupe:
—Orosepia yande Yar —orohe.
Tomads rumo aipo ehi:
—iToo! Acoi asepiase voi eté quiravo cuarer ipo rese iyavei amoinguese che cua
quiravo cuarer pipe iyavei amoinguese che po yique cutu agiierve, ahese ramo aroyara

—ehifio oreu.
26 Ocho ari pare, ore orofiemonuha iri oi pipe oroico. Aheve ramo Tomds secoi ore

pahuve. Yepe oroyeoquenda tupri ité vifia, Jesis rumo oiquefio ité ou ore pahuve, ore
mboavirave aipo ehi:

—iPeico tupri! —ehi oreu.

27 pare aipo ehi Tomds upe:

—Esepia che po, emoingue nde cud quiravo cuarerve; embou ave nde po, emoingue
avei che ique cutu agiierve. “Tachequeréhi eme seroya dgua” nderei chira cheu; jche
reroya eve! —ehi.

28 Evocoiyase Tomas aipo ehi:

—iChe Yar Tiipa! —ehi chupe.

29 Ahese aipo ehi Tomas upe:

—;Cliritei che reroya che repiase eve cute? jAviye catu ava che repiaéhi pipe che
reroya vahe! —ehi chupe.

Co icuachiapri Jesus reroya agua

30 Jestis oyapo setda ambuae poromondiisa ore rovaque. Ahe rumo ndaicuachiai co
cuachiar pipe. 31 Co rumo aicuachia ‘toviroya Jesus, Poropisirosar, Tiipa Rahir secosa;
ipipe tovireco tecovesa yuvireco’ che yapave.

21

Jestis oyemboyecua siete gliemimbohe upe

10re sore ivi Galilea ve, Jestis oyemboyecua iri oreu ipa Tiberia ve. 2 Ahese oyeseve
Simén Pedro yuvirecoi, Tomds ahe acoi icoi vahe, Natanael, ahe aipo tecua Cana pendar
ivi Galilea rese, fiuvirio ore Zebedeo rahir oroico vahe iyavei ambuae fuvirio Jests
remimbohe. 3 Simén Pedro aipo ehi:

—Asora pira mboha —ehi.

Ore avei aipo orohe:

—Toroso nde rupi —orohe chupe.

Orosofio, oroha carite pipe. Ahe pitu pipe rumo ndorombohai eté pira. 4 Céhe
potase rumo, Jesis oyemboyecua imbehi ivii. Ore rumo ndoroicuai eté Jests secose.
5Evocoiyase aipo ehi oreu:

—Mbia chihivahe, ;ndapembohaimi eté pira? —ehi.

—An{ eté —orohe chupe.

6 Evocoiyase aipo ehi:

—Pemondo pira mbohasa ive pe asu coti. Ahese pembohara —ehi.

Egiie orohe, ipare voi, “jToo!” orohe, ndorovinose catui eté ipi sui pira mbohasa
oroico. Esepia, savapipo tupri ité pira ipipe. 7 Evocoiyase che, sembiaisu, aipo ahe Pedro
upe:

—iYande Yar niha evocoi! —ahe.

Pedro che fiehe rendu ramoseve voi, omonde oturucuar. Esepia, yipindar nani secoi;
opo ive oso chupe. 8 Ore evocoiyase oroviroyepota ité carite ndatipiimisave, oroichoho
pira rehii imbohasa pipe seraso, cien metro téi oroico imbehi sui. ° Orovinosese ivi
dtasave, orosepia tatapii harive pira, pan reseve.

10 —Peru moviro evocoi pira penose ramo vahe —ehi oreu.

11 Evocoiyase Simén Pedro oha carite pipe, oichoho ndatipiisave pira guasu rehii
imbohasa pipe, ciento cincuenta y tres tupri; yepe setd vifia, imbohasa rumo ndosoroi
eté. 12Evocoiyase aipo ehi:

—Perio, tapecarumi rane —ehi oreu.

Ndipoi eté que fiepei ore pahuve “;ava vo nde ereico?” ehi vahe chupe. Esepia,
oroicuafio ité yande Yar secose. 13 Chupe ore sore, oipisi pan, ombou oreu, égiie ehi
avei pira imbou oreu.

14 Co rese Jesus oyemboyecua mbosapi rupi oreu ocuerayevire.

Jestis osecodha Pedro
15 Qre caru pare, Jesus oporandu Simén Pedro upe:
—Simon, Juan rahir, ;che raisu catu ité eve co mbahe sui? —ehi.
—Taa, che Yar, ereicua niha che nde raisusa —ehi Pedro chupe.
—Ndehaneco tupri ru catu che reroya ramomi vahe rese yuvireco —ehi.
16 Imofiuviriosa rupi oporandu iri chupe:
—Simoén, Juan rahir, jche raisu catu ité eve? —ehi.
—Taa, che Yar, nde ereicua che nde raisusa —ehi Pedro chupe.
—Evocoiyase esaro tupri che reroyasar yuvireco —ehi.
17 Imombosapisa rupi oporandu iri chupe:
—Simoén, Juan rahir, ;che raisu vo eve? —ehi.
Aipo oyeupe hese, Pedro ndoyembovihai eté aipo ehi:
—Che Yar, nde niha opacatu ereicua, nde avei ereicua che nde raisusa —ehi.

—Evocoiyase ndehafieco tupri catu che reroyasar rese —ehi—. 18 Supi eté aipo ahe
ndeu: nde chihivahe catu vitese, ereyemonde vite nde ae, ereguata vite avei nde
remimbotar rupi; nde cuacua catuse rumo, ereyeyivamoatara, ambuae evocoiyase nde
mboyemondera, nde reraso aveira nde so potaéhisave —ehi.

19 Jestis rumo omboyecua aipo ohe pipe mara ehira Pedro omano T{ipa mboeteisave
curi. Ipare,

—iErio che rupi! —ehi Pedro upe.

Jestis remimbohe saisupri

20 Che Jests rembiaisu ité aico, che ité acoi carusa ipa vaheve yipive af acoi aporandu
chupe: “Che Yar, java vo nde mondora nde amotaréhimbar upe?” ahe acoi chupe.
Aguatase Pedro raquicuei, oyemboyere che repia. 21 Ahese oporandu chupe:

—Che Yar, evocoi no, jmbahe oimera chupe? —ehi cheu.

22 Evocoiyase omboyevi Pedro upe:

—Che aipotase secove vite dgua che yevise nara, ;mara vo nde ererecora vifia? Nde
catu, eguatano che rupi —ehi.

23 Sese ambuae Jesus reroyasar ipihafiemofieta téi aipo che namanoi chivahera ité
yuvireco vifia. Jesus rumo ndahei ‘nomanoi chietera’ ohesave aipo ehi cheu; ahe rumo,
“Aipotase secove vite dgua che yevise nara, jmara vo nde ererecora vifia?” ehi.

24 Che ité amombehu co mbahe, che avei aicuachia iyavei yaicua supi tupri vahe ité

che remimombehu.
250ime avei ambuae mbahe setd Jests rembiapo, que opacatu icuachiasase vifia, ndiyai

chietera revo ivi vifia. Aipo rupive.

Ttipa omboura Espiritu Santo viroyasar upe

1Tmboeteipri Tedfilo, cuese amondo evocoi che rembicuachia Jesus recocuer resendar
ndeu. Opa yipindar sembiapocuer amombehu ndeu iyavei yipisui iporombohe agiier.
Z QOcuerayevire, ivave oso renondeve, Jesis omombehu oporocuaita Espiritu Santo
piratasa pipe gliembiporavo apdstol upe sembiapora. 3 Oyemboyecua giiembiporavo upe
omanore, Setd rupi omboyecua tupri ocuerayevisa chupe. Semimbohe osepia yuvireco
imanore cuarenta ari rupi. Ahese omombehu Tlipa mborerecuasa resendar gliemimbohe
upe.

45 Oicove vitese yuvireco sese, aipo ehi chupe:

—Peséi rene Jerusalén sui. Tomboaviye rane che Ru Tiipa gilemimombehu, ahe acoi
amombehu péu. Juan niha pe dpiramo i pipe téi; Tiipa rumo Espiritu Santo pipe pe
dpiramora. Moviromi téi ari ipane vite imondo dgua péu —ehi giiemimbohe upe.

Jestis oso ivave

¢ Ofiemonuhase apdstol yuvireco sese, oporandu yuvireco chupe:

—Ore Yar, jerembou irira vo cliritei Israel iguar upe piratasa iyeyecuai dgua? —ehi
semimbohe yuvireco chupe.

7 Ahe rumo aipo ehi chupe:

—Ndiyai ahe ari cua dgua péu. Esepia, Tiipa afio ité vireco omborerecuasa ahe mbahe
apo dgua. 8 Peipisira rumo Tiipa piratasa oiquese Espiritu Santo pe piha pipe. Ahese
pemombehu tuprira che recocuer Jerusalén pendar upe, Judea pendar, Samaria pendar
iyavei opacatu co ivi pipendar upe avei no —ehi chupe.

9 Aipo ihe pare, omahe apdstol yuvireco sese, aheseve Tiipa viraso ivave. Ichui Jesds
oique iva quiha pahuve. Evocoiyase ndosepia iri eté yuvireco cute. 1© Omahe viteseve
yuvinoha ivave ichosa rese, aviyeteramo téi fuvirio mbia, iturucuar morochi vahe,
oyemboyecua apéstol ipive yuvinoha 1 aipo ehi yuvireco chupe:

—Galilea iguar, ;mahera vo pemahe vite iva rese pehd? Evocoi Jesus, inungar Tiipa
viraso ivave pe sui, égiie ehi aveira niha oglieyi ou co ivi pipe coiye —ehi yuvireco chupe.

Jestis remimbohe oiporavo Matias, Judas recufiara yuvireco

12 Evocoiyase apdstol oyevi yuviraso Jerusalén ve ivitri Olivo sui, ahe ihamombrigiier
fepei kilémetro téi. Supivemi imombehusa judio guata dgua mbituhusa ari pipe yepi.
13 Yuviroiquese Jerusalén ve, oyeupipa oquesa ot ivateve yuvireco. Aheve Pedro, Juan,
Santiago, Andrés, Felipe, Tomas, Bartolomé, Mateo, Santiago ahe Alfeo rahir, Simén ahe
Zelote iyavei Judas, Santiago rahir yuvirecoi. 14 Co opacatu ari yacatu rupi olemonuha
oyoya guasu oyeroqui dgua yuvireco yepi Jesus rivri, ichi, ambuae cuia reseve avei.

15 Evocoiyase fiepei ari pipe ofiemonuha guasu ciento veinte ava yuvireco. Ipdhuve
Pedro opiiha aipo ehi ava upe: 1¢“Che mu eta Jesucristo reroyasar, iya ité co imboaviyesa
Tiipa Nehengagiier Judas recocuer resendar. Ahe imombehupri David upe Espiritu Santo
pipe aracahe. Evocoi Judas viraso vahe Jesis amotaréhimbar ipisi uca dgua. 17 Ahe
acoi secoi yande pahuve co mboraviquisa rese yande pitivii dgua avei vifia. 18 Evocoi
gliembiapo ai repri pipe omboepi ivi. Ipare faca iviso oviapi oso ivive, oyetiapiipa.
19 Opacatu ava Jerusalén pendar oicua Judas recocuer yuvireco. Sese co ivi upe,
‘Acéldama’ ehi yuvireco ofiehe pipe ‘tvi Tuvi resendar’ oyapave. 20 Esepia, icuachiapri
Salmo pipe aipo ehi:

‘Taseyasa séta yuvireco.
Tipo iri eme ava ipipe’ ehi.
Iyavei ambuae aipo ehi:

‘Toime ambuae secoyar iporaviqui ragiier pisi dgua’ ehi vahe.

21 “Evocoiyase cohave oime ava yande Yar Jesus secoi vitese yande pahuve
22 flapiramosa suive yuvirecoifio vahe ité yande rupi iyavei ivave ichosa osepia vahe avei
yuvireco. Ahe tiporavosa fiepei ipahu pendar yande rupi icuerayevi agiier mombehu
dgua” ehi omboetasa upe.

Z3Evocoiyase oiporavo fiuvirio mbia yuvireco: ahe José Barsabas, serosa Justo; ambuae
rer Matfas. 24 Ipare oyeroqui yuvireco aipo ehi: “Nde, ore Yar, opacatu ava piha
ereicua. Emboyecua cohave nde rembiporavo oreu; ;uma vo ereipota 25 eremondo
vaher3 icuaitard apdstol seco agua Judas recufiara? Ahe oangaipa pipe oyemocafii uca
téi vahe oico” ehi Tiipa upe yuvireco.

26 Evocoiyase osdha iporavo yuvireco. Matfas ité vinose iporavopri sui yuvireco. Ichui
tupri ité oique once apéstol pahuve.

2
Espiritu Santo giieyi agiier

1 Oyepotase Pentecostés pieta, opacatu Jesus reroyasar ofiemonuha oi guasu pipe
yuvireco. 2 Aheve oi pipe aviyeteramo téi ivitu ipirata vahe nungar siapu guasu ou iva sui.
Ahe siapugiier oyendupa tupri oi pipe. 3 Ahese oyecua tata rendigiier nungar opacatu
aheve yuvirecoi vahe harive. 4 Ahese avei Tlipa omoingue evocoi ava piha pipe oEspiritu
Santo. Ichui ahe Espiritu omofiehe uca ambuae fiehesa pipe yuvireco.

5 Ahe ari pipe setd iteanga judio yuvirecoi Jerusalén ve omboaviye vahe ocuaita Tiipa
mboeteisa, ahe onemonuha vahe opacatu ivi rupindar yuvireco. © Mbahe siapu guasu
vahe renduse, onemonuha ati t&i yuvireco oyese. Ndoyemboaracuai téi yuvireco ambuae
ava ofiehe pipe fiehese. 7 “{Too!” ehi téi oyepithamondiisa pipe yuvireco. Sese aipo ehi
oyeupe:

—;Ndahei vo acoi co ava Galilea iguar ofiehe vahe yuvireco? 8 ;Mahera piha co fiepei-
pei ofiehe yande fiehe pipe yuvireco? —ehi téi oyeupe yuvireco—. ° Esepia, cohave
yuvirecoi vahe: Partias pendar, Media pendar, Elam pendar, Mesopotamia pendar, Judea
pendar, Capadocia pendar, Ponto pendar, Asia pendar, 0 Frigia pendar, Panfilia pendar,
Egipto pendar, Libia cotindar, ahe Cirene cdquivotindar. Iyavei Roma pendar, 1! judio
yuvirecoi vahe, ambuae judio aracuasa reroyasar avei, Creta pendar, Arabia pendar.
iYande yasendu opacatu yandeu ifiehe yuvireco yande fiehe pipe Tlipa rembiapo icatupri
vahe! —ehi.

12 Opacatu oyepithamondii, ndoicuai opihafiemorieta dgua yuvireco.

—;Mara ehi piha co na oya yuvireco? —ehi-ehi téi yuvireco oyeupe.

13 Ambuae ava rumo seroirosa pipe aipo ehifio yuvireco:

—iOsavaipo mo evocoi yuvireco! —ehi.

Pedro ofiehe ava upe

14 Evocoiyase Pedro opiiha opacatu once vahe apdstol pdhuve, ofiehe pirata aipo
ehi: “Che mu judio eta, opacatu Jerusalén pendar avei, peicua co mbahe amombehu
vaherd péu; peyapisaca tupri che fiehe rese: 15> ndosavaipoi moco co mbia yuvireco.
;Ndapesepiai vo afiihivei vite cfiritei? 16 Co niha Tiipa iehe mombehusar Joel oicuachia
vahe aracahe:

17*T{ipa aipo ehi:
Coiye, ari cafii renonde, amondora che Espiritu Santo opacatu ava upe.
Ipiratasa pipe pe rahir, pe rayri ofiehera yuvireco.
Mbia chihivahe osepiara oquer pendar nungar mbahe yuvireco.
Oime aveira queraisa supi eté vahe cuacua vahe upe.
18 Supi eté ahe ari pipe amondora che Espiritu che rembiguai cuimbahe upe, che

rembiguai cufia upe avei.

Ipare ofiehera yuvireco che rese ipiratasa pipe.
19 Amboyecuara poromondiisa iva rese.

Egiie ahe aveira poromondiisa mboyecua ivi pipe:
tuvi, tata iyavei tatachi.
20 Yande Yar ari tuvichd vahe imboeteipri renonde ohara pitu, yasi oyeapora tuvi nungar.

21 Opacatu ava, che Yar che pitivii eve, ehi vahe, ahe ofiepisirora yuvireco’ ehi Joel
icuachia aracahe.

22 “Pe Israel suindar, pesendu che fiehe: Jesus, Nazaret pendar, oyapo poromondiisa
tuvichd vahe, mbahe yavai vahe Tiipa piratasa pipe pe pahuve giieco maranehi mboyecua
dgua. Ahe niha peicua opacatu. 23 Ipare rumo evocoi Jests imondosa péu yuca agua.
Ahe rumo Tiipa remimbotar rupi. Esepia, yipive ité Tlipa oicua pe peipisira yuca uca
dgua curusu rese ava naporai vahe upe. 24 T{ipa rumo ombogiierayevi manosa sui.
Esepia, manosa ndoicatui sereco dgua. 25 Supi eté mborerecuar guasu David ofiehe Jesus
recocuer rese aracahe aipo ehi:

‘Che aicua che Yar che rese secoi che acato coti mbahe téi pipe che viapi€hi dgua yepi.

26 Sese avihafio ité vichico, asapucai avei che rorivetesa pipe.

Iyavei che yeroya tuprisave asarora mbahe aviye vahe che recove iri dgua.

27Esepia, nde ndereseyai chira che hd omano vahe padhuve, nderemonduyu ucai chiaveira
nde rembiguai seco maranehi vahe retecuer.

28 Co tecovesa ereicua uca cheu.

Che mbovihara eve nde rese che recose’ ehi David aracahe.

29 “Che mu eta, supi eté yande ramoi David omano, fiotisa ita hopri pipe aracahe. Ahe
suvipa ouve vite cohave yande pdhuve. 30 David rumo Tiipa iche mombehusar, oicua
Tiipa oyeupe aipo ehi vahe: ‘Supi eté aipo ahe ndeu: nde suindar oimera mborerecuar
guasu nde recufiara’ ehi vahe. 3! Ahe ndoyavii osepia vahe ité Poropisirosar cuerayevisa.
Evocoiyase aipo ehi ofiehe sese: ‘Thd ndopitai chira omano vahe pahuve iyavei setecuer
ndituyui chira’ ehi aracahe. 32 Evocoi Jesus, Tiipa remimbogiierayevi secoi. Ahe
imombehusar opacatu ore oroico. 33 Ipare T{ipa viraso oacato coti imboguapi. Ahe oipisi
imombehupri Espiritu Santo Vu sui. Evocoiyase ahe opa omondo co ava yuvirecoi vahe
upe. Ahe pesepia, pesendu avei cliritei peico. 34 Esepia, evocoi 0so vahe ivave ndahei
David. Ahe ae rumo aipo ehi aracahe:

‘Yar aipo ehi che Yar upe:

Eguapi cohave che acato coti che piri.

35 Asecopipa uca ranera nde amotaréhimbar ndeu, ehi Yar che Yar upe’ ehi David
aracahe.

36 “Pe tapecuasapa, ticuasapa avei opacatu Israel recua rupi, supi eté evocoi Jesus
curusu rese peyatica vahecuer, ahe Tiipa omoingo opacatu yande Yard iyavei yande
pisiro dgua” ehi Pedro ava rehii upe.

37 Aipo renduse, tasi iteanga ipiha pipe yuvireco. Evocoiyase oporandu chupe, ambuae
imboetasa upe avei yuvireco:

—Ore mu, ;mbahe vo oroyapora evocoiyase? —ehi.

38 Evocoiyase aipo ehi ahe ava upe:

—Pemboasi pe angaipa; peyevi Tiipa upe. lyavei pefieapiramo opacatu Jesucristo rer
pipe. Evocoiyase Tiipa ifierora pe angaipa rese. lyavei omondora Espiritu Santo péu.
39 Esepia, co fiehesa imombehupri, ahe péu nara, pe suindar upe nara iyavei opacatu
amombri T{ipa sui yuvirecoi vahe upe nara avei, ahe acoi opacatu yande Yar Tiipa oyeupe
nara giieru pota vahe —ehi.

40 Egiie ehi ofiehe vite ava mboaracua aipo ehi:

—iPeyepepi co ava secocuer co coti téi vahe suil —ehi chupe.

41 Acoi ava viroya vahe co fiehesa, ofieapiramo uca yuvireco. Ahe ari pipe oyemboeta
iri tres mil ava yuvireco Jesus viroya vahe rese. 42 Opacatu viroya tupri ité apdstol
porombohesa. Opacatu guasu avei oyeaisu tupri yuvireco, oyeroqui iyavei ofiemonuha
oyeupe pan mboyaho-yaho dgua yuvireco yepi.

Yipindar vahe Jesus reroyasar recocuer

43 Opacatu oyembosiquiye imboeteisa pipe yuvireco. Esepia, apdstol oyapo seta
poromondiisa ‘toicua Tiipa suindar yande porombohesa yuvireco’ oyapave. 44 Opacatu
Jesus reroyasar ipihafiemoneta tupri ité ombahe rese yuvireco giliecocuer upe nara.
45 Omondo ambuae ava upe oivi iyavei ombahe eta yuvireco. Sepri omondo oyeupe
mbahe panesa rupi-rupi. 46 Ari yacatu rupi judio tiiparove ofiemonuha yuvireco. lyavei
oi yacatu rupi avei ofiemonuha oyoya guasu pan mboyaho dgua. Ipare oyoya guasu ocaru
yuvireco oyembovihasa pipe, opihafiemofieta tuprisa pipe avei. 47 Osapucai yuvireco
Tiipa upe yepi iyavei opacatu ava osaisu Jesus reroyasar yuvireco. Yande Yar evocoiyase
ari rupi omboeta catu ava ifiepisiro agua Jesucristo viroya vahe pahuve.

3

Ndoguatai vahe cuerasa
1 Nepei ari aipo, caharuse las tres pipe, Pedro, Juan reseve oyoya yuviraso judio
tiparove. Ahe hora pipe judio oyeroqui yuvireco yepi. 2 Ahe tiiparo roquendipi rer
Porafiete. Aheve ari yacatu rupi viraso fiepei ava oyesu suive ndoguatai vahe ‘tomondo
guarepochi ava tliparove yuviroique vahe yuvireco chupe’ oyapave. 3 Ahe ndoguatai
vahe omahe Pedro, Juan rese tiiparove seique potase, oporandu guarepochi rese chupe.
4Pedro, Juan avei rumo omahengatu yuvireco sese. Pedro aipo ehi chupe:

—Emahe ore rese —ehi.
5 Evocoiyase ahe mbia omahengatu sese ‘omboura revo que mbahe cheu’ oya vifia.

6 Aipo ehi rumo ndoguatai vahe upe:

—Che ndarecoi guarepochi, oro avei. Co areco vahe rumo amondora ndeu: Jesucristo,
Nazaret pendar, rer pipe epiiha, eguata —ehi chupe.

7 Evocoiyase oipist ipo yasu cotindar imopuha. Ahe ramoseve opa tupri ipi, ipifiuha
avei oviracua. 8 Evocoiyase opiiha, opo, oguata; oique oso tiiparove supi. Opo-
opo vorivetesave iyavei osapucai Tiipa upe. ° Opacatu ava osepia yuvireco iguatase
iyavei Tlipa upe isapucaise. 10 Omahecuase sese, “iToo!” ehi téi yuvireco. Iyavei
ndoyembovihai aviyeteramo téi icuerase yuvireco. Esepia, evocoi ava oicuapa tliparo
roquendipi Porafiete serer vahesave chinise mbahe rese iporanduse yuvireco yepi.

Pedro ofiehe ava rehii upe tiiparo Corero Salomdn serer vahevrive

11 Ndoguatai vahecuer ndoyepepi potai Pedro, Juan sui. Yuvinona ati, oyepthamondii
ava sepia tliparo Corero Salomén serer vaheve yuvirecoise. 12 Pedro evocoiyase aipo ehi
ava upe: “Che mu, ;mahera vo peyemondii? ;Mahera vo ore repia ati peye? Ndoyavii co
ore piratasa pipe téi iyavei T{ipa rese ore pihafilemofieta tuprisa pipe téi orombogiiera
vahe co mbia péu vifia. 13 Tlipa, ahe acoi Abraham, Isaac iyavei Jacob viroya yuvireco
aracahe iyavei opacatu yande ramoi eta avei no, ahe niha omondo giieco piratasa tuvicha
catu vahe Guahir Jesus upe. Pe rumo acoi pemondoﬁo mborerecuar Pilato povrive. Acoi
omose potase, pe evocoiyase ndapeipotaifio imose agua chupe. 14 Ahe seco maranehi
vahe, seco ivi vahe renose ragiier pipe, peporandu: ‘Tos€ oporapichi vahe’ peye. 15 Egue
peye acoi tecovesa ombou vahe yuca. Tiipa rumo ombogiierayevi omano vahe pahu sui.
Ahe niha ore oromombehu oroico péu. 16 Co Jesus rer rese yeroya pipe ité niha oipisi
piratasa co mbia ndoguatai vahecuer opacatu pe pesepia vahe iyavei peicua vahe. Jests
rese yeroyasa pipe ité niha co pe rembiepiave ocuera tupri” ehi ava upe.

17 “Che mu eta, che aicua acoi pe peipitivii vahe pe rerecuar Jests yuca uca dgua
pe icua tupriéhi pipe cuese. 18 Egiie ehi Tlipa imboaviye aracahendar opacatu ofiehe
mombehusar upe giiemimombehugiier: ‘Che Rembiporavo Poropisirosar oiporarara
mbahe-mbahe téi rasicuer omano’ ehi vahe. 1 Sese pemboasi pe angaipa; peyevi Tlipa
upe. Ipipe sui tomocafii pe angaipa pe sui. Aviyeteramo co sui omboura yande Yar
pe reco morohisa agua, 20 ombou aveira Jesus, ahe yipisuive iporavopri pe pisiro dgua.
21 C{iritei rumo Jesucristo ivave vite secoi acoi Tlipa opase voi omoingatu opacatu mbahe

iyevi dgua. Aipo ehi acoi imofiehe uca aracahendar ofieche mombehusar ndaseco marai
vahe. 22 Moisés yande ramoi yuvirecoi vahe upe aipo ehi imombehu aracahe: ‘Yande
Yar Tiipa omopuhara fiepei ofiehe mombehusar pe pahuve che nungar. Ahe ifiehe
pesendura, pemboyeroya catu aveira. 23 Opacatu ndoviroyai vahe ifiche Tlipa omocafiira
gliembiporavo pahu sui’ ehi.

24“Egiie ehi opacatu Tiipa ieche mombehusar Samuel suive aracahe omombehu avei co
ari cliritei yasepia vahe yuvireco. 25 Péu nara niha Tlipa iche mombehusar remimombe-
hugtier aracahendar. Péu nara avei acoi Tiipa omombehu vahe giiemimbotar yande
ramoi eta upe. Esepia, aipo ehi Abraham upe aracahe: ‘Opacatu ava co ivi pipendar ahe
sovasapri yuvirecoira nde suindar sui’ ehi. 26 Acoi Tlipa Guahir ombogiierayevise, péu
rane ombou pe rovasa dgua ‘toseyapa fiepei-pei giiecocuerai yuvireco’ oya” ehi Pedro
ava rehii upe.

Pedro, Juan serasosa mborerecuar rovai

1-2 Pedro, Juan reseve ofiehe viteseve ava rehii upe, ahese ofiemoirosa pipe pahi eta,
tlparo rarosar sundao rerecuar, saduceo avei oyugiieru yuvireco chupe. Esepia, Pedro
iyavei Juan ombohe ava yuvireco aipo ehi: “Jests ocuerayevi; sese oime cuerayevisa
omano vahe pahu sui” ehi. 3 Ichui oipisi seraso soquenda yuvireco ‘ayihive voi yanosera
mbahe rese porandu dgua’ ohesa pipe. Esepia, caharuse téi osoquenda yuvireco. 4 Setd
rumo ava ifiehesa osendu vahe viroya yuvireco. Ahe cuimbahe seroyasar retacuer
gilierafio seni cinco mil.

5 Ahere ayihive mborerecuareta ofiemonuha yuvireco Jerusalén ve: judio rerecuar,
pahi eta rerecuar, Moisés porocuaita rese oporombohe vahe, ¢ pahi rerecuar ivate catu
vahe Ands, Caifés, Juan, Alejandro, opacatu omu reseve. 7 Evocoiyase giieru ucase Pedro
iyavei Juan opahuve yuvireco, oporandu yuvireco chupe:

—;Ava pe cuaita pipe vo, ava rer pipe avei vo co mbahe peyapo? —ehi.

8 Evocoiyase Pedro, Espiritu Santo piratasa pipe, aipo ehi chupe:

—Pe, mborerecuareta co tecua pipendar, pe avei pahi rerecuar: ° peporandu niha
co ava imbaheasi vahe ndoguata catui vahe mbogiiera agiier rese oreu —ehi chupe—.
10 Evocoiyase tapeicuapa opacatu pe Israel suindar peico vahe ocuera co ava ndoguata
catui vahecuer Jesucristo, Nazaret pendar, rer pipe. Ahe niha peyatica uca vahecuer
curusu rese. Tiipa rumo ombogiierayevi iri omano vahe pdhu sui. 11 Co Jests pe
remieroiro, ahe rumo yande viracuasa. Pe evocoiyase inungar oi mopuhasar omombofio
vahe ita aviye catu vahe oi moviracuasa réglier yepi. !2Ndipoi que ambuae ava sui
poropisirosa, Jesus guerano ité oicatu oporopisiro. Esepia, Tlipa nomboui ambuae ava
téi co ivi pipe yande pisiro dgua —ehi.

13 Mborerecuar osepiase iyembosiquiyeéhisa yuvireco, “;Mara ehi ptha co mbia? jAva
téi, ndoyembohei vahe niha!” ehi téi yuvireco chupe. Ichui oicua Jestis remimbohegiier
secose yuvireco. 14 Iyavei acoi ava semimbogiieragiier supive ité secoise, sese ndoicatui
chupe ofiehe mara agua yuvireco. 15 Ipare, “Pesé ocarve” ehi mborerecuareta yuvireco
chupe. Ahe giierafio evocoiyase opita oi pipe onemofieta yuvireco sese 16 aipo ehi:

—;Mara yahera vo co ava rereco? Esepia, opacatu ava Jerusalén pendar oicua
co mbahe poromondiisa oyapose yuvireco. Ndiyai eté, “Egiie ndehi” yahe chupe.
17 Yambosiquiye ava upe Jesus rer rese ifiehe iriéhi dgua yuvireco. Ipipe sui ava tosendu
iri eme Jesus resendar fiehesa yuvireco —ehi.

18 Aipo ohe pare, “Perio” ehi yuvireco chupe. “Pesendu, co pipe suive pefiehe iri eme
tupri iyavei pembohe iri eme avei ava Jesus rer pipe” ehi yuvireco chupe. 1 Omboyevifio
rumo ofiehe yuvireco chupe:

—;Mara ehi pe pihave? ;Uma piha aviye catu Tlipa rovai? jPe porocuaita tie oroviroya
catura T{ipa ore cuaisa sui! 20 Ndiyai rumo mbahe ore rembiepia, mbahe orosendu vahe
avei mombehuéhi dgua oreu —ehi.

21 Aipo ihese, mborerecuar ombosiquiye catu téi yuvireco. Ichui rumo omose tuprifio.
Esepia, ava omboetei guasu Tiipa yuvireco co imbaheasi vahe mbogiiera repiase. Sese
ndoicatui eté mbahe apo yuvireco chupe. 22 Evocoi ava oipisi vahe Tlipa poromondiisa
ocuera agua, ahe otiaro catu cuarenta araviter vireco vahe sui.

Jestis reroyasar oporandu Tiipa upe siquiye€hisa rese yuvireco

23 Yuvinosese Pedro, Juan avei, oyevi yuviraso omboetasa piri. Aheve ofiemonuhasave
opa omombehu pahi rerecuar oyeupe fiehe mara-mara téisa yuvireco. 24 Aipo rendu
pare, oyoya guasu oyeroqui yuvireco Tiipa upe aipo ehi: “Ore Yar, nde niha Tiipa opacatu
iva, ivi, para guasu, opacatu ipor reseve aposar ereico. 2> Nde Espiritu Santo pipe aipo
eremombehu uca nde rembiguai mborerecuar David upe aracahe:
‘;Mahera vo co ava ndahei vahe judio oyamotaréhi yuvireco?
¢Mahera vo ipihafiemorfieta rai téi yuvireco?
26 Mborerecuar guasu eta, ambuae mborerecuar reseve co ivi pipendar ofiemonuha

yuvireco yande Yar Tiipa iyavei sembiporavo amotaréhi dgua’ ehi aracahe.

27“Egiie ehi eté onemonuhase Herodes, Poncio Pilato avei, ava ndahei vahe judio, judio
eta reseve yuvireco co tecua Jerusalén ve. Esepia, ofiemonuha yuvireco nde rembiguai
aracaheve nde Rembiporavo Poropisirosar Jests, seco maranehi vahe, amotaréhi agua.
28 Egiie ehi yapo opacatu nde pihafiemoneta aracahendar rupi tupri ité yuvireco.
29 Tyavei clritei, ore Yar, emahe ore amotaréhisar rese. Embou nde piratasa nde
rembiguai oroico vahe upe siquiyeéhisa pipe nde fehengagiier mombehu vite dgua.
30[pare, nde piratasa pipe, embogiiera imbaheasi vahe iyavei eyapo mbahe poromondiisa
yavai vahe nde rembiguai Jesus rer maranehi pipe” ehi yuvireco oyeroqui.

31 [yeroqui pare, Tiipa omboririi opacatu mbahe ifiemonuhasave yuvireco chupe.
Ahese Espiritu Santo opa oique yuvireco sese. Sese osiquiyeéhisa pipe omombehu tupri
Tiipa Nehengagiier yuvireco.

Jesus reroyasar ombahe opdcatu oyeupe nara vireco yuvireco

32 Setd iteanga JesUs reroyasar yuvireco. Opacatu oyoya tupri ipihafiemofieta
yuvireco. Ndipoi eté “co giieraiio co che mbahe” ehi vahe; opacatu seroyasar mbahe
rumo opacatu mbahe. 33 Jesucristo apdstol omombehu vite ipiratasa pipe icuerayevi
aglier yuvireco. Ipipe Tlipa osovasa catu vite opacatu yuvireco. 34 Ndipoi eté ipahu
pendar mbahe ndovirecoi vahe. Esepia, opacatu ivi vireco vahe iyavei oi omondo, 35 ahe
sepri omondo apdstol upe yuvireco yepi. Ahe evocoiyase omboyaho-yaho opacatu upe
mbahe ipane vahe rupi-rupi yuvireco. 36 Egiie ehi ava judio ramoi Lev{ suindar, Chipre
pendar, José serer vahe, apGstol osero, “Bernabé” ehi yuvireco chupe (‘porombovihasar’
oya aipo ehi), 37 ahe mbia omondo oivi, glieru sepri apdstol upe.

5

Anantas iyavei Safira yemboangaipa agtier

1 Ambuae ava rumo, Ananfas serer vahe, giiembireco Safira reseve omondo ivi
yuvireco. 2 Ahe mbia rumo omboyaho sepri, fiepei iyahocuer vireco oyeupe nara,
ambuae iyahocuer viraso apdstol upe, sembireco avei oicua téi opacatu. 3 Evocoiyase
Pedro aipo ehi chupe:

—Ananfas, jmahera ereroya Caruguar nde piha pipe Espiritu Santo mbopa dgua,
eremboyahofio téi nde ivi repri guarepochi ndeyeupe nara! 4 ;Ndahei vo nde mbahe
ité ivi vifia? Eremondo ité niha, evocoiyase nde mbahe ité guarepochi. Mahera ereyapo
co nungar! Ndahei ava upe nde remira, Tlipa upe ité rumo nde remira —ehi chupe.

5 Osenduse Pedro fiehesa, oviapi sehdgiier oso sovai. Ahese opacatu oyandu vahe
osiquiye téi yuvireco. ©Ipare mbia chihivahe yugiieru, osupi sehdgiier, oipoque seraso
yuvireco foti agua.

7 Mbosapi hora pare, sembireco Safira serer vahe oique oi pipe. Ndoicua vitei rumo
omer mano. & Ahese Pedro oporandu chupe:

—Emombehu cheu: ;Co guarepochi retacuer rupi eté vo pemondo pe ivi? —ehi chupe.

—Evocoi rupive ité niha oromondo —ehifio avei cufia chupe.

9 Evocoiyase aipo ehi ahe cuia upe:

—iMahera peyemboyoya pe pihafiemofietasa rese pe secodha dgua yande Yar Espiritu!
Coi yugiieru nde mer tisarer. Nde avei nde reraso dgua yuvireco eipeve —ehi chupe.

10 Ahe ramoseve avei oviapi sehogiier Pedro rovai. Mbia chihivahe yuviroiquese,
oipoque voifio ité sehdgiier seraso imer ivii fioti dgua yuvireco. 1 Opacatu Jesus
reroyasar, ambuae ava avei oyembosiquiye guasu yuvireco yanduse.

Setd poromondiisa yaposa

12 Evocoiyase apdstol pipe Tlipa omboyecua uca setd poromondiisa ava pahuve
yuvireco. Opacatu Jesus reroyasar ofiemonuha judio tiiparo ique, Salomén serer vah-
esave yuvireco. 13 Opacatu ambuae ndoyemboyai yuvireco sese osiquiyepave. Ava rehii
rumo, omboetei eteanga apdstol yuvirecoi vahe yuvireco. 14 Oyemboeta catu yande Yar
reroyasar setd cuimbahe, setd avei cufia. 15 Iyavei ava rehii vinose yuvireco imbaheasi
vahe supa reseve-seve Pedro renonera, “Ofiocuase Pedro, aviyeteramo omohara ihagiier.
Ahese revo ombogiierara” ehi yuvireco oyeupe. 1¢ Ava Jerusalén ivirindar avei giieru
omonuha setd imbaheasi vahe, caruguar rese yuvirecoi vahe apdstol upe imbogtierapira.
Ahe evocoiyase opacatu ombogiiera yuvireco.

Apdstol yamotaré&hipri yuvirecoi

171chui téi pahi rerecuar ivate catu vahe, saduceo yuvirecoi vahe oflemoiro yuvireco
apéstol upe ava rese gliecatéhisave. 18 Sese oipisi osoquendapa uca yuvireco. 19 Ipare
rumo, pitu pipe, Tiipa rembiguai iva pendar ou omboi oquenda, vinose ichui, aipo ehi
chupe: 20 “Peso tliparo guasuve, pemombehu avei ava upe co fiehesa tecocuer piasu
resendar” ehi chupe. 2! Co mbahe rendu pare, supi tupri ité oyapo yuvireco. Cohe
ramoseve yuviraso judio tliparo guasuve ava mbohe agua.

Aheseve pahi rerecuar ivate catu vahe, supindar avei osenoi opacatu tecua pipendar
mborerecuar fiemonuha dgua ivate catu vahesave; omondo yuvireco giiembiguai apdstol
reru dgua soquendasa sui aheve nara vifia. 22 Oyepotase rumo sembiguai yuvireco, oseca
téi soquendapri. Ichui oyevi téi yuvireco imombehu 23 aipo ehi:

—Oroyepotase ava roquendasave, orosepia opacatu oquenda imboyapri tupri iyavei
orosepia opacatu oquendipi rupi sarosar osaro tupri ité vifia. Oromboise rumo oquenda,
ndipoi eté ava soquendapri ipipe —ehi t&i yuvireco.

24 Osenduse, pahi rerecuar ivate catu vahe, tliparo rarosar rerecuar, pahi rerecuareta
avei yuvireco, ipthafiemorfieta téi: “;Que rupi vo opoira co mbahe sui yuvireco?” ehi téi
yuvireco oyeupe. 25 Aheseve fiepei mbia oyepota imombehu:

—Evocoi pesoquenda vahecuer, ahe mbia ciiritei oporombohe tiiparove yuvireco —ehi
chupe.

26 Evocoiyase tliparo rarosar rerecuar, sembiguai avei yuviraso seru dgua mbahe
tupri pipe, “Aviyeteramo yande api-api tiétera ava yuvireco yaru raise” ehi yuvireco.
27 Viroyepotase yuvireco fiemonuhasa ivate catu vahesave, ahese evocoi pahi rerecuar
ivate catu vahe aipo ehi chupe:

28 —QOre mborerecuar tecua pipendar, ndoroipotai peporombohe evocoi mbia recocuer
rese. Pe rumo pembohe opacatu Jerusalén pendar secocuer rese serer pipe. Pemombehu
avei ava rehii upe ore mborerecuar oroyuca uca evocoi mbia —ehi pahi rerecuar chupe.

29 Pedro, omboetasa reseve, omboyevi pahi rerecuar ivate catu vahe upe yuvireco:

—Ore cuaita ité Tlipa mboyeroya, ndahei chira rumo ava téi rane oromboyeroyara —
ehi yuvireco chupe—. 30 Yepe peyatica, peyuca uca Jesus curusu rese vifia, yande Ru Tlipa
rumo acoi yande ramoi eta viroya vahe, ahe ité ombogiierayevi. 31 Ipare osecomboivate
ivave oacato coti imboguapi imoi. Ahe niha Mborerecuar guasu, Poropisirosar avei
‘tomboasi oangaipa, toyevi cheu, toipisi angaipa resendar fieroisa yuvireco’ oya Tiipa
Israel suindar upe. 32 Ore Tiipa rembiapo repiasarer imombehu dgua oroico, Espiritu
Santo avei ofiehe ore fiehe rupi ava upe, ahe acoi Tiipa ombou vahe viroyasar upe —ehi.

33 Osenduse mborerecuar aipo fiehesa, ofiemoird iteanga yuvireco. Oyucapa pota
opacatu apdstol yuvireco vifia. 34 Mborerecuar pdhu pendar rumo oime mbia fariseo,
Gamaliel serer vahe, ahe Moisés porocuaita rese oporombohe vahe iyavei imboeteipri
catu vahe. Ahe optiha oporocuai, “Toyuvinose raimi ocarve apdstol” ehi. 35 Ipare aipo
ehi ambuae mborerecuareta upe:

—Che mu, judio, peicua catu, yandepihafiemofieta tupri rane mbahe apo dgua
renondeve co mbia upe yuvireco —ehi—. 3¢ Peyemomahenduha Teudas recocuer rese.
Esepianiha, acoi oyemboivate aisa pipe viroguata cuatrociento ava oyeupi aracaco. Ipare
acoi oyuca yuvireco. Ahese supindar opa ofiemosai téi yuvireco. Ahe peve secocuer
opa. 37 Coiye catu, omombehuse mborerecuar Roma pendar ava retacuer cua dgua,
ahese Judas, Galilea pendar, oyemomborerecua. Setd avei ava oguata yuvireco supi.
Ahe avei rumo oyuca yuvireco, opa tuprifio avei supindar ofiemosai téi yuvireco —ehi—

38 Sese cliritei peyapoi rene mbahe co ava upe. Yaseyafio. Esepia, evocoi mbahe
sembiapo ndipocopii chira oyapose opiratasa pipe téi yuvireco. 3° Tiipa suindarse rumo
ndapemombituhu catui chietera. Peicua catu, anf chira yayamotaréhi Tiipa ipipe —ehi
omboetasa upe.

Aipo ihese, opacatu imboetasa viroya yuvireco. 40 Ichui rumo giieru iri apdstol inupa
uca dgua inehe iri€hi dgua Jesucristo rese yuvireco. Inupa pare opa omose yuvireco.
41 Ipipe apdstol ovihareté iteanga yuvireco. Esepia, Tiipa ombou chupe iparaisu agua
yuvireco JesUs rer rese iyeroyasa sui t&i. 42 Ipare ndopoi eté ari yacatu Poropisirosar
Jesus recocuer mombehusa sui yuvireco. Omombehuiio ité tiiparo pipe iyavei opacatu
ava réta rupi yuvireco.

6

Siete iporavosa iparaisu vahe pitivii dgua yuvireco

1 Ahe araviter pipe aipo oyemboetase Jests reroyasar yuvireco, griego pipe onehe
vahe ofiehe rai oyeupe hebreo pipe ofiehe vahe rese yuvireco: “Nihafieco tuprii ore mu
imer mano vahecuer rese ari yacatu mbahe poropitiviisa imondosase chupe” ehi ofiehe
yuvireco. 2Evocoiyase doce apdstol omonuhapa uca opacatu Jesus reroyasar. Aheve aipo
ehi yuvireco chupe:

—Ndiyai rumo ore oropoi t&i Tfipa Nehengagiier mombehusa sui mbahe poropitiviisa
mondo dgua rese téi —ehi yuvireco—. 3 Sese ore rivireta, peiporavo siete mbia seco aviye
vahe pe pdhu sui, yaracua vahe iyavei Espiritu Santo viroya vahe ité opiha pipe. Ahe
mbia tihafleco co mboraviquisa rese yuvireco. 4 Ore evocoiyase, oroyerurefiora iyavei
oroporombohefio itera Tiipa Nehengagiier rese —ehi yuvireco.

5 Opacatu oipotafio yuvireco fiehesa oyeupendar. Ichui osenoi Esteban yuvireco, ahe
oyeroya ité Tiipa rese iyavei viroya ité Espiritu Santo opiha pipe. Ichui oiporavo Felipe,
Précoro, Nicanor, Timén, Parmenas iyavei Nicolds evocoi mbia Antioquia pendar, ahe
viroya vahecuer judio aracuasa. ¢Ichui virasopa apdstol upe yuvireco. Ahe omondo opo
iharive oyeroqui yuvireco sese.

7 Ahese Tiipa Nehengagiier oyemosai catu tecua pipe. Ichui oyemboeta catu iri

avei Jesds reroyasar yuvireco Jerusalén ve. Setd avei judio pahi viroya ifiehengagiier
yuvireco.

Esteban pisisa

8 Co mbia, Esteban, vireco ité Tlpa piratasa iyavei Tiipa porovasasa oyese. Oyapo
avei mbahe poromondiisa, yavai vahe opacatu ava pahuve. ° Evocoiyase Jerusalén ve
oime judio tliparo Mbiguaigiier serer vahe. Ahe pendar tecua Cirene iguar, Alejandria
iguar, Cilicia iguar iyavei Asia ivirindar yuvirecoi vahe reseve oifiehepoepi-epi Esteban
yuvireco. 10 Ndoicatui rumo ifiehe recopi dgua yuvireco. Esepia, ahe ofiehe mbahecuasa
Espiritu Santo omondo vahe pipe. 1! Evocoiyase yamotaréhimbar omboepi ambuae ava
upe semira téi dgua sese yuvireco. “ ‘Ore orosendu co mbia ofiehese mbahe naporai vahe
rese Moisés amotaréhisave, Tlipa amotaréhisave avei’ aipo peyera pefiehe” ehi yuvireco
chupe. 12 Evocoiyase ahe ava oyamotaréhi uca opacatu ava mborerecuar reseve iyavei
judio porocuaita rese oporombohe vahe upe avei yuvireco. Ichui oipisi yesapiha Esteban
seraso mborerecuar uve porandusa ivate catu vahesave yuvireco. 13 Iyavei oseca mbia
semira téi vahe ofiehe vahera sese yuvireco. Ahe aipo ehi:

—Co mbia ofiehe-nehe téi yande tliparo guasu imaranehi vahe amotaréhisave, Moisés
porocuaita amotaréhisave avei. 14Ore orosendu ifiehe: “Jests Nazaret pendar omocafiira
tliparo guasu iyavei Moisés yande mbohesa avei aipo osecufiarora” ehi —ehi yuvireco
chupe.

15 Ahese opacatu mborerecuar oflemonuha vahe yuvinoi aheve omahe Esteban rese
yuvireco. Omahese aipo yuvireco sese, ndoyavii sepiaca Tlipa rembiguai iva pendar rova.

7

Esteban ofiehe oyeepisa pipe

1 Evocoiyase pahi rerecuar ivate catu vahe oporandu chupe: “;Supi eté vo aipo nde
fiehe mara eico?” ehi chupe. 2 Ahese omboyevi chupe: “Che mu eta, peyapisaca
che fiehe rese: Tiipa imboeteipri oyemboyecua yande ramoi Abraham upe aracahe.
Mesopotamia ve secoi vitese, icho renondeve Hardn ve seco agua, 3 aipo ehi chupe: ‘Eso
nde recua sui; eseyapa nde mu; eso evocoi tecuave che amboyecuara ndeu’ ehi T{ipa
chupe. 4 Evocoiyase osé Caldea ivi sui oso tecua Hardn ve giieco dgua. Omano pare tu
Harén ve, Tlipa ombou cohave yande recosave. > Yepe oyepota téi cohave aracahe, Tlipa
rumo nomondoimi eté que chihi ivi chupendar chupe. ‘Co ivi amondora ndeu nde mano
pare nde suindar upe nara’ ehi Tlipa chupe (ahe rumo ndatahi vitei ahese). ¢ Tiipa aipo
ehi avei chupe: ‘Nde suindar yuvirecoira ambuae ava recua rupi, ahe pendar ava secua
vahe rembiguaird semimombaraisugua téi avei yuvirecoira cuatrociento araviter rupi’
ehi. 7 Tipa rumo aipo ehi avei Abraham upe: ‘Che rumo, aicuara evocoi ava nde suindar
mombaraisusar upe yuvireco. Ipare yuvinosera ipovri sui che mboetei iri dgua cohave
yuvireco’ ehi Tiipa chupe aracahe. 8 Tiipa oyocuai giiemimbotar pipe Abraham guahir
mbocircuncida dgua rese. Sese Abraham ombocircuncida guahir Isaac iha pare ocho ari
pipe. Isaac égiie ehi avei guahir Jacob upe. Jacob églie ehi avei guahireta upe, ahe doce

vahe Israel suindar” ehi.
9 “Ipare yuvirecoi vahe yande ramoi Jacob rahir omondo vivri guarepochi repird

yamotaréhisa pipe yuvireco. Ahe tivri rer José omondo vahe Egipto pendar upe
yuvireco. Tlipa rumo secoifio ité sese. 10 Ichui vinose opacatu iparaisusa sui. Omondo
ombahecuasa chupe iyavei seco aviye tupri dgua Egipto pendar mborerecuar guasu
faradén upe. Evocoiyase faradn ipotasa pipe omoingue mborerecuar seco dgua opacatu
ava ivi Egipto pendar cuai dgua iyavei giiéta pipendar cuai dgua avei.

11 “Ipare ou tiavor opacatu Egipto ivi rupi, Canadn ivi rupi avei. Iparaisu yuvireco.
Ahese yande ramoi ndoyosui mbahe gliemihura yuvireco. 12 Oyanduse rumo Jacob
Egipto ve oime vitese trigo, ahese omondo guahir aheve seca, ahe yande ramoi yuvirecoi
vahe. Ahe yipindar ichosa Egipto ve yuvireco. 13 Ichui yuviraso yupagiie irise Egipto
ve, ahese José oyecua uca viquehir upe. Egiie ehi faradn upe oicua uca uma sui oyesu.
14 Evocoiyase José giieru uca oyesupa Jacob iyavei opacatu omu, ahe imu retacuer setenta
y cinco tupri. 15 Egiie ehi Jacob yuviraso Egipto ve yuvirecoi dgua opacatu guahir reseve.
Aheve omano iyavei opacatu yande ramoi eta omano yuvireco aracahe. 16 Imano pare

rumo, suminogiier viraso icangiier yuvireco tecua Siquem ve. Aheve ofioti yuvireco.
Aheve acoi Abraham virocua tuvipa Hamor rahir sui aracahe” ehi mborerecuar upe.

17 “Ipare, virovise ari ipapapri Tlipa Nehengagiier Abraham upendar, ahese yande
ramoi setd catu-catu iri oyesu Egipto ve yuvireco aracahe. 18 Ipare oporocuai ambuae
mborerecuar guasu Egipto ve. Ahe ndoicuai vahe ité yande ramoi José. 1° Evocoi
mborerecuar guasu ombopa yande ramoi eta aracahe. Omombaraisu avei oyucapa uca
israelita rahir cuimbahe pitani. Ahe oyocuai iyesupa aipo ehi: ‘Peseya pe rahir oha
ramomi vahe, tomanofo’ ehi yande ramoi upe aracahe. 20 Aheseve avei aipo Moisés oha.
Ahe pitani aviye ité Tlipa uve. Thare, iyesupa mbosapi yasimi rupive vireco oyese gliétave
yuvireco. 21 Oseyase rumo iyesupa ive yuvireco, ahese faradn rayri oseca ahe i rupi
sui. Ichui vinose seraso giiétave, omboacua omembri nungar ité sereco. 22 Ichui Egipto
pendar yaracua vahe opacatu ombahecuasa rese ombohe tupri Moisés sereco yuvireco.
Evocoiyase Moisés ipirata ité oniehese iyavei oyapose mbahe.

23 “Virecose rumo Moisés cuarenta araviter, ipthaflemoneta: ‘Tasepia rane che mu
israelita cohave yuvirecoi vahe’ ehi. 24 Ipare aheve osepia Egipto pendar oinupa-nupa
imu sereco yuvireco. Ahese oyuca Egipto pendar omu repicave. 2> Ahe rumo, ‘Oicua revo
che mu T{ipa vinose uca dgua Egipto sui yuvireco cheu’ ehi vifia. Imu rumo nomohai eté
Moisés vinose dgua yuvireco evocoi ava po sui. 26 Ahere ayihive oso omu pdhuve. Aheve
osepia fiuvirio mbia ovavase oyeupe yuvireco. Ahe rumo oipota téi ifiero dgua oyeupe
yuvireco vifia, aipo ehi chupe: ‘Che mu, ofiemu mo peico, ;mahera vo pevava peyese
ae?” ehi téi chupe. 27 Oyemoviracua catu vahe rumo omombo oyesui. Ichui ahe aipo ehi
chupe: ‘;Ava vo nde moingue ore pdhuve ore rerecuard ore recocuer moingatu agua?’
ehi chupe. 28*;Che yuca pota avei tie eve inungar ereyuca evocoi Egipto pendar irapipe!’
ehi chupe. 2° Osenduse rumo co ifiehe, ofiemi voi eté oso Egipto sui ambuae ivi Madidn
ve. Aheve opita pucu. Ahe ivi rumo ndahei secua ité. Aheve oyesu fiuvirio tahir.

30 “Omboaviyese cuarenta araviter Madidn ve, Tlipa rembiguai oyemboyecua ivitri
Sinaf rerovicave ivi iporupiréhisave caha rese tata rendigiier pahuve chupe. 31 Osepiase
mbahe sendi vahe oyepihamondii, oyemboya catu sese sepia tupri dgua vifia. Ahese
osendu Yar fiehe aipo ehi vahe: 32 ‘Che nde ramoi T{ipa aico. Nde ramoi Abraham, Isaac
iyavei Jacob che reroya vahecuer yuvireco’ ehi. Evocoiyase Moisés oririi osiquiyesa pipe
nomahe pota iri sese. 33 Evocoiyase Yar aipo ehi chupe: ‘Esequii nde pitaqui. Esepia,
ivi nimarai vahesave ereico’ ehi chupe. 34 ‘Che asepia tupri ité Egipto ve nde mu che
rembiporavo paraisuse; asendu avei ipodse téisa yuvireco yepi. Sese agiieyi ndeu nde
oromondora aheve senosepa dgua’ ehi Tlipa Moisés upe aracahe.

35 “Yepe yande ramoi ndoviroya potaifio ité yuvireco, ‘;Ava vo nde moingue ore
rerecuara ore recocuer moingatu dgua?’ ehifio yuvireco chupe, Tiipa ité rumo oyocuai
gliembiguai imbogiieyi tata rendigiier pahuve imofiehe Moisés upe iporocuai agua, ava
renosepa dgua avei ivi Egipto pendar mborerecuar povri sui. 3¢ Ipare ahe ité vinose yande
ramoi eta Egipto sui, oyapo avei mbahe poromondiisa aheve ‘toicua Tipa yuvireco’
oya, para guasu Pira vaheve avei oyapo poromondiisa iyavei ivi iporupiréhisa rupi avei
cuarenta araviter rupi. 37 Ahe avei aipo ehi israelita upe: ‘Tiipa vinosera pe pdhu sui
fiepei ofiehe mombehusar che nungar’ ehi. 38 Ahe avei acoi ivi iporupiréhisa rupi ava
pahu rupi secoi. Chupe avei ofiehe Tiipa rembiguai ivitri Sinai ve yande ramoi rese; ahe
avei oipisi fiehesa tecovesa resendar yandeu imbou dgua.

39 “Yande ramoi eta rumo nomboyeroya potai eté Moisés yuvireco. Ipihafiemofietaiio
ité Egipto ve oyevi dgua rese yuvireco. %0 Evocoiyase aipo ehi Aardn upe yuvireco:
‘Eyapomi catu ava tiipa rahanga oreu ore reroguata agua’ ehi yuvireco chupe. ‘;Que
vo catu Moisés, ore renosesarer Egipto sui, secoi? Omano tie revo’ ehi téi israelita
yuvireco aracahe. 4! Ipare oyapo uca mbahe rahanga guaca repiaca nungar oyeupe
yuvireco. Oyuca mbahe mimba ahe mbahe rahanga upe viropovéhe vahera yuvireco
iyavei oyemboviha pieta apo yuvireco giiembiapo ucagiier rese téi. 42 Sese Tiipa opoifio



LOS HECHOS 7:43 176 LOS HECHOS 8:2

ahe ava sui, ‘Toyerure evocoiyase yast, yasitata upe yuvireco’ ehifio chupe. Aipo ehi niha

onehe mombehusar icuachiapri pipe:

‘Pe peico vahe israelita, ndahei cheu peyuca mbahe mimba seropovéhe agua cuarenta
araviter pipe ivi iporupiréhisa rupi.

43 Pe rumo che mboetei€hisa pipe peraso tlipa rahanga Moloc réta iyavei yasitata
rahanga Refdn pe ae téi peyapo vahe pe tiipagua.

Sese che opovinosera pe recua sui pe mondo Babilonia cupe coi coti’ ehi Tiipa chupe

aracahe.
44 “pvi iporupiréhisa rupi yande ramoi eta vireco T{ipa porocuaita réta oyeupive

yuvireco aracahe mbahe mimba pirer apopri. ‘Na peyera yapo’ ehi Moisés upe.
Evocoiyase ifiehe rupi tupri oyapo uca. 4> Ahese coiye catu yande ramoi eta vireco co
oi Tlipa réta mbahe pirer apopri yuvireco iyavei Josué rupi yugiieru vahe giierufio ité
avei yuvireco, omosepase Tlipa ambuae ava co yande recuavi sui. Egiie ehifio vite ité ahe
sereco yuvireco mborerecuar guasu, David, secoise aracahe. 46 Ahe David aviye ité Tiipa
upe, oyapo pota setara ‘toime tliparogud yande ramoi Jacob rembieroya upe’ oya. 47 Tahir
Salomén rumo omopuha ité ahe tiiparo. #8 Tlipa rumo, seco ivate vahe, ndasecoi vahe
tlparo ava téi rembiapo pipe. Inungar acoi omombehu vahe Tiipa fiehe mombehusar
aracahe aipo ehi:

49 ‘tva che renda iyavei ivi che pirunga.

;Mbahe nungar oi vo peyapora cheu? ehi yande Yar.

/Que vo evocoiyase che pituhu dgua?

50 Che niha opacatu co mbahe aposar aico’ ehi Tiipa icuachiapri pipe” ehi mborerecuar
upe Esteban.

51 Ichui aipo ehi chupe: “Pe rumo ndapeyapisaca potai vahe ité peico. Oime
téi pe nambi, pe piha avei, ipipe rumo ndapeicuai eté Tlpa. Peico Espiritu Santo
amotaréhimbar téi inungar pe ramoi aracahe yuvirecoi. 52 jUma profeta revo ndovireco
meguai pe ramoi yuvireco! Ahe avei oyucapa yipindar omombehu vahe ndaseco marai
vahe yusa resendar yuvireco. Ciiritei ou ndaseco marai vahe cute. Pe avei evocoiyase ahe
yuca uca dgua peporocuai. 53 Pe pereco téi Tiipa porocuaita acoi Tlipa rembiguai giieru
vahe yuvireco; ahe rumo ndaperoyaifio ité peico” ehi Esteban opacatu mborerecuar upe.

Esteban mano agiier

54 Osendupase mborerecuar ifiehe, omboasi iteanga yuvireco; ofieaimboterepri ité
yamotaréhisave yuvireco. 55 Esteban rumo vireco ité Espiritu Santo oyese. Evocoiyase
iva rese omahese, osepia Tiipa porafietesa. Osepia avei Jests opliha oha Tiipa acato coti.
56 Evocoiyase aipo ehi:

—iPesepia! Asepia inungar iva imboipri. Aheve asepia Ava Riquehir Vu acato coti ihai
—ehi.

57 Mborerecuareta rumo osapucai pirata, oyopifio oapisacuar yuvireco ichui. Ahese
yuvinofia guasu yuvireco chupe. 58 Viraso gliecua ivii yuvireco. Aheve oseya oyeaosa
Saulo pive ‘tosdro’ oya yuvireco chupe. Ipare oyapi-yapi ita pipe yuca yuvireco.

59 Oapi-apiseve, Esteban oyerure Tiipa upe: “Che Yar Jesus, eipisi che hd” ehi. ¢ Ipare
ofienopiha, ofiehe pirata Tiipa upe: “jChe Yar, ndefiero co ava che amotaréhisar angaipa
upe!” ehi.

Aipo ohe pare, omano.

1Tyavei Saulo, “Peyuca ité” ehi catu-catu aheve oha.

Saulo oseca Jestis reroyasar mocafiipa dgua oico
Ahe ari pipeve omboipi Jesis amotaréhimbar seroyasar reca mara-mara téi catu
sereco dgua yuvireco Jerusalén ve. Evocoiyase opacatu seroyasar oflemosai yuviraso
Judea ivi rupi, Samaria rupi avei. Apdstol glierafo opita Jerusalén ve yuvireco. 2 Oime

ava Tiipa mboeteisar yuvirecoi vahe, ahe viraso Esteban rehdgiier fioti yuvireco. Iti pare,
oyasehd iteanga yuvireco sese. 3 Ahe pipeve avei aipo Saulo omombaraisu ava Jesus
reroyasar yuvirecoi vahe seroya ucaéhi dgua vifia. Yuviroique-iqueno téi aipo séta rupi
cuimbahe, cuiia mbotiriri senose soquenda dgua yuvireco.

Samaria pendar osendu fiehesa Jesucristo recocuer resendar yuvireco

4 Ava ofiemosai vahecuer rumo Jerusalén sui omombehufio ité fiehesa pisirosa
resendar que yuvirasosa rupi yuvireco. > Felipe oso Samaria rupi. Aheve omombehu ava
upe: “Evocoi Jesus Tiipa Rembiporavo ava pisiro dgua” ehi. 6 Ahese ava rehii ofiemonuha
Felipe fiehe rendu dgua yuvireco. Oyapisaca tupri ifehe rese yuvireco. Esepia, osepia
mbahe sembiapo poromondiisa. 7 Iyavei setd ava caruguar rerecosar sui omose caruguar.
Osése ava sui, sdse yuvireco. Iyavei setd ava nomii vahe, ndoguatai vahe avei ombogiiera.
8 Evocoiyase oviharete ahe tecua pipendar yuvireco.

9 Aheve rumo mbia, Simén serer vahe, yipive ipaye ai oico, ombosiquiye-quiye ava
Samaria pendar. “Che seco ivate vahe aico” ehi angahu ava mbopa. 10 Evocoiyase
opacatu ava, cuacua vahe iyavei chihivahe catu vahe oyapisaca tupri ifiehe rese, aipo
ehi yuvireco: “Co niha T{ipa piratasa tuvicha vahe” ehi oyeupe yuvireco.

11 Omboyeroya pucu ité yuvireco. Esepia, opayesa pipe ava ombosiquiye etepri
oico yepi. 12 Oyepotase rumo Felipe Samaria ve omombehu fiehesa aviye vahe Tiipa
mborerecuasa resendar, Jesucristo recocuer resendar avei. Ahese ava rehii viroya
yuvireco. Ipare ofleapiramo ité yuvireco cuimbahe, cufia avei. 13 Ahe Simdn avei
viroya. Ofieapiramo pare, oso Felipe rupi. Co mbahe poromondiisa iyavei Tiipa suindar
ndayasepiai vahe rese oyepithamondii.

14 Jerusalén ve apdstol yuvirecoi vahe oyandu Samaria ve setd ava oipisise Tiipa
Nehengagiier yuvireco. Evocoiyase omondo aheve omboetasa Pedro iyavei Juan
yuvireco. 15 Oyepotase aheve yuvireco, oyerure opacatu ava Jesus reroyasar rese
‘Espiritu Santo toipisi yuvireco’ oya. 16 Esepia, Espiritu Santo ndogiieyi vitei yuvireco
sese; ofieapiramono téi vite yande Yar Jesus rer pipe yuvireco. 17 Pedro iyavei Juan
oyerurese, omondo opo iharive yuvireco. Ahese Espiritu Santo ogiieyi yuvireco sese.

18 Ahe osepiase, Simén omondo pota guarepochi chupe, 19 aipo ehi:

—Cheu avei pemboumi téi evocoi piratasa, amondose che po que ava harive, toglieyi
avei Espiritu Santo sese yuvireco —ehi Simén.

20 Omboyevi rumo Simén upe:

—iTocanipa nde guarepochi nde reseve! Esepia, ndepihafiemotieta co Tipa ombou
vahe oreu, ererocua vahera nde guarepochi pipe vifia —ehi chupe—. 21 Ndeu ndiyai co
nungar mbahe apo dgua. Esepia, nde pihafiemofietasa ndahei ihivi vahe Tiipa rovaque.
22 Sese epoi nde pihafiemornieta raisa sui, eyerure Tiipa upe. Aviyeteramo ifierora ndeu
—ehi—. 23 Aicua nde piha naporai vite iyavei nde pihafiemofieta raisa pipe vite ereico
—ehi chupe.

24 Evocoiyase Simén omboyevi chupe:

—Peyeruremi catu yande Yar upe che rese; tipo eme acoi mbahe pe remimombehu
cheu —ehi chupe.

25 Yande Yar fiehesa mombehu pare ahe tecua pendar upe, apdstol omombehu-mbehu
co fiehesa pisirosa resendar Samaria pipendar tecua rupi yuvireco. Egiie ehi oyepota
yuviroyevi Jerusalén ve yugiieru.

Felipe omombehu Jesucristo recocuer Etiopia pendar upe
26[pare Tiipa rembiguai oyemboyecua Felipe upe aipo ehi chupe: “Eptiha, eso irohi coti
nde yepota dgua evocoi peri ogiieyi vahe oso Jerusalén sui, Gaza ve” ehi. Evocoi Gaza piar
osasa ivi iporupiréhi rupi oso. 27 Evocoiyase opliha oso peri rupi. Aheve osovaichi fiepei
ava, ahe seco ivate vahe guarepochi apocatusar Etiopia pendar cufia mborerecuar upe
nara yepi, ahe mbia oso vahe Jerusalén ve Tiipa mboetei agua. 28 Oyevise ocareto pipe,
oyeroqui Tiipa iehe mombehusar Isafas rembicuachiagiier rese ou.

29 Evocoiyase Espiritu aipo ehi Felipe upe: “Eyemboya cadretomi rese” ehi.
30 Evocoiyase virovise ahe ava, osendu iyeroqui Isaias rembicuachiagiier pipe oi. Ahese
oporandu chupe:

—;Eresenducua aipo Tiipa Nehengagiier nde yeroquisa ei? —ehi chupe.

31 Etiopia pendar mbia omboyevi chupe:

—;Mara ahera vo che senducua vifia ndipoise imombehu tuprisar cheu? —ehi chupe.

Ipare, “Erio, eyeupi, tereguapi cohave che piri” ehi Etiopia pendar chupe. 32 Ahe Isafas
rembicuachia oyeroqui vahe pipe aipo ehi:

“Inungar ava viraso ovesa yuca agua, égiie ehi avei ahe mbia seraso yuca dgua yuvireco.
Iyavei inungar ovesa nasasei eté guagiier rerocuase, égiie ehi avei ahe mbia nofiehei eté.
33 Osecomomini yuvireco, ndipoi ava sepisar.

Ndipoi ichuindar.

Esepia, omocafii co ivi sui yuvireco” ehi Isafas rembicuachia pipe.

34 Oyeroqui pare ahe Etiopia pendar oporandu chupe:

—Emombehumi cheu: ;Ava rese piha aipo Isafas ofiehe: oyese ae piha, ambuae ava
rese tie? —ehi.

35 Evocoiyase co fiehesa sui omombehu fiehesa aviye vahe Jests recocuer resendar
Etiopia pendar upe. 3¢ Ipare oguata catuse yuvireco, Etiopia pendar osepia i. Aheve ahe
aipo ehi chupe:

—Esepia co i tui. ;Ndiyai vo cohave che dpiramomi téi eve vifia? —ehi.

37 Ahese omboyevi chupe:

—Ereroya itese opacatu nde piha pipe, iya ité ndeu —ehi.

—Aroya ité niha Jesucristo ahe Tlipa Rahir secoi —ehi.

38 Evocoiyase omombita uca ocireto, ichui ogiieyi ive yuviraso. Aheve Etiopia pendar
Felipe ofiapiramo. 3 Yuvinosese i sui, yande Yar Espiritu viraso ahe Etiopia pendar sui.
Ahese ndosepia iri; égiie ehifio vorivete oso peri rupi. 40 Felipe rumo oyemboyecua Azoto
ve. Ichui oso co tecua Cesarea piar rupi, omombehu Jesus recocuer opacatu tecua rupi.
Egiie ehi oyepota Cesarea ve oso.

9

Saulo fiecuriaro agtier

1 Jerusalén ve rumo Saulo ofiemoiré iteanga vite yande Yar reroyasar upe oico.
Oyucapa potafio ité. Sese oso pahi rerecuar ivate catu vahe upe, 2 oporandu chupe:
“Ereyapomira mbahe icatupri vahe cheu” ehi. “Taso Damasco ve, taseca co Tecocuer
Piasu rupi cuimbahe, cufia yuvirecoi vahe” ehi. “Taipisipa seru cohave nde rer pipe”
ehi, “evocoiyase eremombehura cuachiar pipe Damasco pendar tiiparo rerecuar upe” ehi
pahi rerecuar ivate catu vahe upe. 3 Egiie ehi yuvinose Jerusalén sui, yuviraso Damasco
ve ambuae ava reseve. Virovi potase rumo Damasco yuviraso, aviyeteramo téi osesape
guasu iva sui chupe. 4 Evocoiyase oviapi oso ivive, Osendu iva pendar fiehesa aipo ehi
vahe: “Saulo, Saulo, ;mahera vo che mofia-mofa eve?” ehi chupe.

5 Evocoiyase oporandu chupe: “;Ava vo nde ereico, nde mbia?” ehi. “Che Jesus,
che niha co che mona che rereco eve” ehi chupe. ¢ “Epiiha, eique Damasco ve. Aheve
amombehu ucara mbahe nde rembiapogud ndeu” ehi chupe.

7 Ava rumo, yuviraso vahe supi, osiquiyé iteanga osenduse fehesa iva suindar
yuvireco. Esepia, ndosepiai eté ivate ofiehe vahe yuvireco. 8 Ipare Saulo opitha, omahe
téi; ndoicatui rumo mbahe repia. Ichui supindar oipisi iyiva rese seraso Damasco ve
yuvireco. ? Aheve mbosapi ari ndasesapisoi, ndocarui, ndoihui avei oico.

10 Aheve mbia Jesucristo reroyasar Ananias serer vahe secoi. Ahe iquer nungarve
oyemboyecua yande Yar aipo ehi chupe: “jAnanfas!” ehi. “Co aico, che Yar” ehi imboyevi
chupe.

11 Evocoiyase yande Yar aipo ehi chupe: “Epiiha, eso calle Thivi serer vahe rupi.
Eporandu Judas rétave Saulo, tecua Tarso pendar, rese. Ahe oyeroqui ciiritei. 120querve
angahu osepia mbia Ananias serer vahe omondose opo iharive omboesapiso iri” ehi.

13 Evocoiyase omboyevi chupe: “jToo! Che Yar, setd rumo evocoi mbia recocuer
omombehu yuvireco cheu. Mbahe téi oyapo vahe nde reroyasar reco maranehi upe
Jerusalén ve. 14 Ciiritei ou rutei ahe mbia pahi rerecuar porocuaita rupi opacatu nde
rer rese oyeroya vahe roquendapa dgua” ehi.

15 Yande Yar rumo aipo ehi chupe: “Eso. Esepia, aiporavo evocoi mbia che recocuer
rese ofiche vahera ava ndahei vahe judio upe iyavei serecuar guasu yuvirecoi vahe
upe, judio upe avei. 16 Che ae amboyecuara setd mbahe téi chupe oiporara vahera che
remimbotar mboaviye dgua” ehi yande Yar chupe.

17 Evocoiyase 0so secosave. Oiquese ahe oi pipe, 0so, omondo opo Saulo rese aipo ehi
chupe:

—Che rivri, Saulo, yande Yar Jests oyemboyecua vahe ndeu peri rupi nde yuse, ahe
che mbou ndeu nde mboesapiso iri dgua. Toique avei catu Espiritu Santo nde rese —ehi
Saulo upe.

18 Ahese voi eté pira pirer nungar mbahe oviapipa sesa sui. Ahese voi sesapiso iri. Ichui
optiha. Ipare voi Ananias onapiramo. 19 Ipare Saulo ocaruse, ipirata catu iri. Moviro ari
téi opita iri Jesus reroyasar piri Damasco ve.

Saulo omombehu Jests recocuer Damasco ve

20Tpare voi oso ofiehe judio tliparo yacatu rupi Damasco ve aipo ehi: “Jesus Tiipa Rahir
ité secoi” ehi ahe pendar ava upe. 21 Ava opacatu osendu vahe ifiehe,

—;Mara ehi piha co? —ehi téi yuvireco—. ;Ndahei vo acoi co mbia Jerusalén ve
Jesus reroyasar mara-mara téi vireco vahe? ;Ndahei vo acoi co avei ou cohave ava Jesus
reroyasar ha pendar pisi dgua serasopa agua avei Jerusalén ve pahi rerecuar upe vinia?
—ehi yuvireco chupe.

22 Saulo rumo omombehu tupri catu Jests recocuer. Osecopi opacatu omu Damasco
pendar. Omboyecua catu chupe Jestis Tipa Rembiporavo ava pisiro dgua secosa. Sese
ndoicatui judio ifieche mboyevi yuvireco.

Saulo ofiemi omu sui oamotaréhise
23 Setd ari pare judio ahe pendar omboguai yuca dgua Saulo yuvireco vifia. 24 Ahe rumo
oyandu omboguaisa judio osdrose tecua dchisa roquendipive ari, pitu momba yuvireco
yuca agua vifia. 25 Jesus reroyasar rumo pitu pipe tecua tapia achisa oyere tupri vahe
tecua rese, icupe rupi ombogiieyi iruova guasu pipe imofiemi imondo yuvireco.

Saulo Jerusalén ve secoi

26 Coiye Saulo oyepota Jerusalén ve. Aheve oyemboya pota téi Jesucristo reroyasar
rese. Osiquiye rumo yuvireco ichui. “Aviyeteramo co Saulo, ‘Aroya Jesucristo cute’ ehi
tupri téira yandeu” ehifio oyeupe yuvireco. 27 Ipare rumo Bernabé viraso Saulo apéstol
yuvirecoi vahe upe. Aheve Bernabé omombehupa chupe aipo ehi: “Co mbia Saulo osepia
yande Yar peri rupi iyavei yande Yar ofiehe chupe. Ichui co ofiehe osiquiyeéhisa pipe
Damasco ve Jesus recocuer rese” ehi. 28 Evocoiyase Saulo opita aheve ipiri. Ari yacatu
rupi apdstol rupi oguata yepi, iyavei omombehu yande Yar recocuer osiquiyeéhisave.
29 Oiniehepoepi avei secocuer rese judio griego pipe ofiehe vahe yuvireco. Ichui rumo
oyuca potafio yuvireco. 30 Oicuase rumo Jesucristo reroyasar yuvireco, viraso voi eté
Saulo Cesarea ve. Ichui omondo Tarso ve yuvireco.

31Evocoiyase opacatu Jesus reroyasar yuvirecoi vahe Judea rupindar, Galilea rupindar
iyavei Samaria rupindar, chupe oime mbahe tupri. lyavei oyemoviracua tupri catu

yuvireco yande Yar mboeteisa pipe, Espiritu Santo oipitivii iyemboeta catu dgua
yuvireco.

Eneas mbogiiera agtier

32Pedro oguata opacatu rupi oso Jesucristo reroyasar repia. Ahe 0so, osepia avei tecua
Lida pendar Jesus reroyasar. 33 Aheve osepia mbia Eneas serer vahe, ahe ndoguatai vahe.
Vupave téi tui vahe ocho araviter rupi. 34 Pedro aipo ehi chupe:

—Eneas, Jesucristo nde mbogiiera —ehi—. Efarapuha, emoingatu nde rupa —ehi
chupe.

Eneas evocoiyase ofiarapuha voi. 35 Osepiase opacatu Lida pendar, Sarén pendar co
ndoguatai vahecuer guatase, viroyapa voi eté yande Yar yuvireco.

Dorcas cuerayevi agiier

36 Ahe araviter pipe Jope ve cuiia Tabita serer vahe secoi, griego fiehe pipe rumo
Dorcas serer. Ahe Jesucristo reroyasar secoi. Ahe secocuer aviye vahe oporopitivii yepi.
37 Imbaheasi guasu rumo. Coiye omano. Ipare ava sehdgiier oyosei yuvireco. Ichui
viroyeupi oi ivate vahesave seraso yuvireco. 38 Jope namombriimi Lida sui. Evocoiyase
oyanduse Jesus reroyasar Jope pendar Pedro Lida ve secoise, ahese omondo fiuvirio mbia
seru poyava agua Jope ve yuvireco.

39 Evocoiyase Pedro oso supi yuvireco oyepota yuviraso Jope ve. Aheve viroyeupi
oi ivateve seraso tehdgiiersave yuvireco. Opacatu cufia imer mano vahecuer oyere ati
voi, oyaseho Pedro ivii yuvireco. Omboyecua avei oturucuar ihari pendar reseve Dorcas
rembiapogiier yuvireco chupe. 4° Ipare Pedro omosepa rane opacatu ava ocarve. Ahese
ahe ae onenopiha, oyerure Tiipa upe. Ichui omahe ahe cuiia omano vahe rese aipo ehi
chupe:

—iTabita, efiarapuha! —ehi sehdgiier upe.

Aipo oyeupe hese, Tabita omboi giiesa. Pedro repiase, ofiarapuha oi. 4! Ahese oipisi
Tabita po rese imofiarapuha. Ipare, “Perio” ehi opacatu Jesus reroyasar, cufia imer mano
vahecuer upe avei, “Pesepia ocuerayevi” ehi chupe. 42 Serdcua oyanduse opacatu Jope
rupi yuvireco, setd ava yande Yar viroya yuvireco. 43 Evocoiyase Pedro opita setd ari
aheve, mbia mbahe pirer mopitasar, Simén serer vahe, piri.

10

Pedro iyavei Cornelio

1 Tecua Cesarea ve mbia Cornelio serer vahe secoi, ahe cuartel Italiano serer vahe
pendar cien sundao rerecuar. 2 Ahe mbia omboetei Tiipa opacatu guahir, giiembireco

reseve yepi. lyavei omondofio ité judio pitivii dgua guarepochi, oyeroqui avei Tiipa
upe yepi. 3 Nepei ari, caharuse las tres rupi, osepia oquer nungar pipe Tlipa rembiguai
gliecosave aipo ehi chupe: “jCornelio!” ehi.  Omahengatuse sese, “;Mbahe, che Yar?”
ehi osiquiyepave. Tiipa rembiguai rumo omboyevi chupe: “Tiipa oipisi nde yeruresa;
osepia avei nde poroparaisuerecosa” ehi chupe. °>“Emondo mbia Jope ve Simén reca.
Ahe serer avei acoi Pedro. ¢ Ahe secoi ambuae Simén, mbahe pirer mopitasar piri. Ahe
séta para guasu popive chini” ehi chupe.

7 Osose Tilipa rembiguai ichui, Cornelio ofiehe fiuvirio gilembiguai upe iyavei fepei
sundao Tlipa mboeteisar upe, sese acoi oyeroya vahe yepi. 8 Opacatu Tiipa rembiguai
fiehe mombehu pare, omondo Jope ve.

9 Ahere ayihive virovise Jope yuviraso, Pedro oyeupi oi ipe vahe harive mbiter ari
senise oyeroqui dagua. 10 Vieporéhise ocaru pota vifia. Omoingatu viteseve rumo
semihura yuvireco, aviyeteramo téi osepia mbahe oquer pendar nungar: 11 ahese osepia
iva oyemboise, ahe ichui turucuar tuvicha vahe pipe ogiieyi mbahe, napichimbri ipopi
yacatu ou chupe. 12 Ahe turucuar pipe, osepia opacatu mahembiar vai, mboi, virai vai t&i
avei. 13 Ahese osendu fiehesa aipo ehi vahe: “Pedro, epiiha, eyuca, ichui ehu” ehi chupe.

14 Pedro rumo omboyevi chupe: “Anf, che Yar, che rumo ndahui vahe ité co mbahe
roho ava remimbotaréhi ndihusai vahe yepi” ehi chupe. 15 Osendu iri fiehesa aipo ehi
vahe chupe: “Tlpa remimbocatupri upe, ‘Ava remimbotaréhi, ndihusai vahe’ nderei
chira” ehi.

16 Egiie ehi mbosapi oyupagiier rupi chupe. Ipare turucuar oyevi ivave oso. 17 Pedro
ipihaflemorieta vitese mbahe osepia vahecuer rese oquer nungar pipe: “;Mbahe rese
piha co oyemboyecua cheu?” ehi vite oico. Aheseve Cornelio remimondo oporandu-
randu pare yuvireco, oyepota Simdn réta roquendipive yuvireco. 18 Ofiehe pucu oi
pipendar upe yuvinoha: “; Ave vo Simén, ahe Pedro serer vahe, secoi?” ehi yuvireco.

19 Ipihanemonieta viteseve Pedro mbahe oyemboyecua vahecuer rese, Espiritu
Santo aipo ehi chupe: “Pedro, esendu rane, pe mbosapi mbia nde reca yuvireco.
20 Eyemoingatu, eglieyi chupe, eso supi. ‘jAsora ptha?’ erei rene. Esepia, che ambou
evocoi mbia nde reca” ehi Espiritu Santo Pedro upe.

21 Evocoiyase ogiieyi oso chupe.

—Che, che reca vahe peye. ;Mbahe rese vo peyu cheu? —ehi chupe.

22 Ahe evocoiyase omboyevi ifiehe yuvireco chupe:

—Ore oroyu sundao rerecuar Cornelio ore cuaisa pipe, ahe mbia seco ivi vahe, Tiipa
mboeteisar opacatu judio osaisu, oipota rai yuvireco. Tiipa rembiguai oyocuai nde rese
ereso vahera sétave, ahe osendu vahera nde fiehesa —ehi yuvireco Pedro upe.

23 Evocoiyase omoinguepa, omombitapa oyepiri fiepei pitu. Ahere ayihive oso supi,
moviro Jesus reroyasar Jope pendar yuviraso avei supi Cesarea ve yuvireco.

24 Ahere ayihive oyepotase Cesarea ve, yuviraso sétave. Cornelio rumo osiro opacatu
omu eta rese yuvireco iyavei omboriparete giiembisoho reseve avei. 25 Oyepotase sétave
0s0, Cornelio rane osé voi, osovaichi, ofienopiha sovai imboeteisa pipe. 26 Pedro rumo
aipo ehi chupe:

—Epfiha, che niha nde nungar avei aico —ehi chupe.

27 Evocoiyase ahe omofeta seroique seraso oi pipe. Aheve ava ofiemonuha vahe setd
osepia yuvireco. 28 Ahe ava upe aipo ehi:

—Pe peicua judio porocuaita aipo ehi vahe: “Peiquei rene ndahei vahe judio piri. Anf
chiaveira pembori evocoi ava peico” ehi acoi —ehi Cornelio réta pipendar upe—. Tpa
rumo omombehu cheu che quer nungar pipe: “ ‘Ava remimbotaréhi peico’ erei rene
ambuae ava upe” ehi cheu. 2 Pe pemondo ava che reca. Che evocoiyase nacheatéhii che
yu dgua péu. Sese che aicua pota, ;mahera vo che reru uca peye? —ehi.

30 Evocoiyase Cornelio aipo ehi chupe:

—Opa co irungatu ari, caharuse co hora rupi tupri avei, che cohave che rétave aicose,
ndacarui eté che yerure dgua Tiipa upe. Aheseve oyemboyecua mbia Tiipa rembiguai

iturucuar rendi iteanga vahe cheu. 3! Ahe aipo ehi cheu: “Cornelio, Tiipa osendu nde
yeruresa iyavei oicua avei nde poroparaisuerecosa. 32 Emondo nde rembiguai Jope
ve Simén Pedro serer vahe reca. Ahe oicove ambuae Simén rétave, ahe mbahe pirer
mopitasar. Ahe séta para guasu popive chini” ehi cheu. 33 Sese amondo voi eté nde reca
dgua. Aviye nde ereyu cohave. Ciiritei co opacatu yaico cohave Tiipa rovaque. Orosendu
pota opacatu nde fiehe yande Yar nde cuai vahe nde fiehe dgua oreu —ehi Cornelio chupe.

Pedro ofiehe Cornelio rétave
34 Evocoiyase Pedro aipo ehi chupe:

—Aicua cute, supi eté Tilipa nomboyahoi yande raisu. 35 Sese ambuae ivi pipendar om-
boetei vahe Tiipa, oyapo vahe avei mbahe tupri yuvireco, ahe oipisira Tiipa. 3¢ Aracahe
Tipa ofiehe avei Israel suindar upe, omombehu fiehesa tupri yeamotaréhiéhisa resendar
Jesucristo rembiapora sui, ahe opacatu ava co ivi pipendar yuvirecoi vahe Yar, 37 Pe
peicua tupri ité co mbahe oime vahe opacatu judio ivi rupi. Ahe omboipi Galilea ve
Juan fieapiramosa mombehu pare. 38 Peicua revo Tlipa omondo Jesus Nazaret pendar
upe opiratasa, oEspiritu Santo avei. Ipare Jesds oguata opacatu rupi mbahe tupri apo
oico. Ombogiiera avei opacatu ava iparaisu vahe caruguar povrive yuvirecoi vahe.
Esepia, Tlpa secoi sese. 39 Ore orosepia opacatu Jesus rembiapogiier Judea ivi rupi,
tecua Jerusalén pipe avei. Aheve imu oyatica uca curusu rese yuca yuvireco. 4° T{ipa
rumo ombogiierayevi imombosapisa ari pipe. Ipare omboyecua iri oreu. 4 Nomboyecuai

rumo opacatu ava upe, omboyecua ore sembiporavo oroico vahe upefiomi. Ore piri niha
ocaru, oihu avei ocuerayevi pare. 42 Iyavei ahe ore cuai: “Pemombehu ava upe. Co che
Jesucristo, Tipa Rembiporavo, aico opacatu ava recocuer rese porandu dgua oicove vite
vahe, omano vahe avei” ehi oreu. 43 Ahe secocuer avei opacatu Tlpa nehe mombehusar
omombehu yuvireco aracahe aipo ehi: “Opacatu acoi seroyasar, ahe virecora T{ipa

fieroisa serer pipe angaipa rese yuvireco” ehi —ehi Pedro Cornelio réta pipe yuvinoi vahe
upe.

Espiritu Santo oique ava ndahei vahe judio piha pipe

44 Pedro ofiehe viteseve, Espiritu Santo ogiieyi opacatu ava osendu vahe rese.
45 “/Too! Evocoiyase ndahei vahe judio upe avei Tiipa omondo Espiritu Santo inungar
ombou yandeu” ehi Jests reroyasar judio yuvirecoi vahe Pedro rupi yugiieru vahe
yuvireco. 40 Esepia, osendu ahe ofiehese fiehesa ndicuasai vahe pipe yuvireco Tiipa upe.
47 Evocoiyase aipo ehi vupindar upe:

—;0ime piha ndoipotai vahe co ava fieapiramo adgua yande pahu pendar? Esepia, co
oipisi Espiritu Santo yuvireco inungar yande —ehi vupindar upe.

48 Sese,

—Yafiapiramopa Jesucristo rer pipe yuvireco —ehi.

Ipare Cornelio réta pipe yuvinoi vahe aipo ehi: “Epita vitemi moviro ari ore piri” ehi
yuvireco chupe.

11

Pedro remimombehu Jerusalén pendar Jests reroyasar upe

1 Evocoiyase ambuae apdstol iyavei Jesus reroyasar Judea ve yuvirecoi vahe oyandu
yuvireco ava ndahei vahe judio viroya avei Tiipa Nehengagiier yuvireco. 2 Oyevise rumo
Pedro Jerusalén ve 0so, ahese set4 judio Jesucristo reroyasar viroiro sovai eté yuvireco,
3 aipo ehi:

—iMahera eresofo téi eté ndahei vahe judio piri! Iyavei nde erecarufio téi eté ipdhuve
yuvireco no —ehi yuvireco chupe.

4 Pedro rumo omombehu tupri yipisui opacatu mbahe giiembiepia yuvireco chupe
aipo ehi:

5 —Che, tecua Jope ve aicose, ayerure. Ahese che quer nungarve asepia turucuar
tuvicha vahe nungar ipopi yacatu fiapichisa vahe ogiieyi ou che rovai iva sui. ¢ Asepia
ipipe opacatu mahembiar ihupirghi, mbahe mimba, mboi, virai vai t& avei —ehi—.
7 Iyavei ahese asendu fiehesa aipo ehi cheu: “Pedro, epiiha, eyuca, ehu” ehi cheu. & Che
rumo aipo ahe chupe: “Ani, che Yar, che rumo ndahui vahe ité co mbahe roho ava
remimbotaréhi yepi” ahe chupe. 9 Ichui asendu iri fiehesa: “Tlipa remimbocatupri upe,
‘Ava remimbotaré&hi’ erei rene” ehi cheu. 10Egiie ehi mbosapi oyupagiier rupi cheu. Ipare
opacatu oyevi iri ivave 0so. 11 Aheseve avei mbosapi mbia imboupri Cesarea sui oyepota
yuvireco che recosave che reca. 12 Espiritu Santo che cuai che so dgua che atéhi€hisa
pipe supi yuvireco. Co seis mbia Tilipa reroyasar, yande mu, yuviraso avei che rupi.
Ipare aheve oroyepotase oroso, oroique Cornelio rétave. 1> Ahe omombehu oreu osepia
vahecuer giiétave Tiipa rembiguai oyemboyecua vahe sovai iyavei aipo ehi vahe chupe:
“Emondo mbia tecua Jope ve Simén Pedro reru dgua. 4 Ahe omombehura ndeu nde
fepisiro dgua iyavei opacatu nde réta pendar fiepisiro dgua avei” ehi Tlipa rembiguai
Cornelio upe —ehi—. 15 Afiehe ramoseve chupe, Espiritu Santo ou sese yuvireco inungar
yande rese ou aracaco. 10 Evocoiyase che chemahenduha voi eté yande Yar nehengagiier
rese aipo ehi vahecuer: “Supi eté i pipe Juan oporodpiramo, pe rumo Espiritu Santo
pipe pefieapiramora” ehi vahe. 17 Tiipa Espiritu Santo omondo chupe inungar ombou
yandeu yayeroyase yande Yar Jesucristo rese. Sese ndaipotai eté Tiipa ayamotaréhira
—ehi Pedro omu upe.

18 Osenduse rumo co Pedro fiehe, imu nofiehe iri sese yuvireco. Ahe rumo,

—iToo, evocoiyase Tiipa ombou avei ndahei vahe judio upe secocuer recunaro dgua,
tecovesa apiréhi vahe rereco dgua! —ehi Tlipa mboeteisa pipe yuvireco.

Ava Jestis reroyasar Antioquia ve

19 Iyavei Esteban yucare, Jesus reroyasar oflemosai Jerusalén sui yuvireco. Esepia,
Jests amotaréhimbar oyamotaréhi catu yuvireco. Evocoiyase amove Jesus reroyasar
yuviraso ofiemi Fenicia ve, ambuae Chipre ve, ambuae Antioquia ve. Oguatasa rupi
omombehufio ité judio upe giierafio Jesus recocuer yuvireco. 20 Amove ofiemosai vahe
Chipre pendar iyavei Cirene pendar oyepota tecua Antioquia ve yuvireco. Omombehu
rumo ndahei vahe judio upe avei fiehesa aviye vahe yande Yar Jesus recocuer resendar
yuvireco. 2! Yande Yar piratasa vireco yuvireco. Evocoiyase setd ava viroya; oseya ité
yipindar gliembieroya yuvireco yande Yar reroya agua.

22 Serdcua oyepotase Jesus reroyasar upe Jerusalén ve, ahese omondo Bernabé
yuvireco Antioquia ve. 23 Oyepotase aheve, osepia Tiipa sovasase. Ahese sorivete aipo
ehi chupe: “Peyemoviracua catu yande Yar rese. Peyapo semimbotar opacatu pe piha
pipe” ehi chupe yuvireco. 24 Bernabé aviye etepri vahe, viroya ité Espiritu Santo iyavei
oyeroya ité yande Yar rese. Evocoiyase setd ava oyemboya yande Yar rese yuvireco.

25 [pare oso Tarso ve Saulo reca. 26 Oyosuse, giieru Antioquia ve. Aheve oyemboya
yuvireco ambuae viroya vahe rese imbohe dgua fiepei araviter rupi. Seta ava oyembohe
ipiri yuvireco. Ahese Jesus reroyasar Antioquia pendar upe yipindar, “Cristo reroyasar”
ehi yuvireco.

27 Aheseve Tiipa fiehe mombehusar yugiieru Antioquia ve Jerusalén sui. 28 Nepei
ipahu pendar, Agabo serer vahe, opiiha aipo ehi Espiritu Santo piratasa pipe chupe:
“Oura tiavor guasu opacatu ivi rupi” ehi, (ahe tiavor oyepota mborerecuar guasu Claudio
recose). 29 Evocoiyase Jesus reroyasar Antioquia pendar omondo pota voi guarepochi
Jests reroyasar Judea pendar pitivii 4gua yuvireco ocatugiier rupi. 3° Egiie ehi yande Yar
reroyasar rarosar Judea pendar upe porerecosa mondo. Bernabé, Saulo ahe porerecosa
viraso yuvireco.

12

Santiago mano agtier iyavei Pedro roquenda agtier

1 Ahe araviter pipe avei mborerecuar guasu Herodes omboipi Jesus reroyasar mom-
baraisu. 2 Ahese oyuca uca quise pucu pipe Santiago, ahe Juan riquehir. 3 Oyanduse
mborerecuar guasu rembiapo, sorivete judio rerecuar yuvireco. Sese Herodes oipisi uca
Pedro Pascua pieta pipe. Ahe ari rupi ohu judio pan ndayapepoi vahe yuvireco yepi.
4 Pedro roquenda pare omondo irungatu imar sui irungatu-ngatu sundao omondo sdro
dgua yuvireco. Mborerecuar ipihafiemofieta: “Opase co Pascua pieta, amboyecua ucara
ava rovaque” ehi vifia. > Evocoiyase Pedro opita voquendasave sdrombri tupri chini.
Jesus reroyasar rumo oyeroqui pirata Tiipa upe yuvireco sese.

Ttipa omose uca Pedro soquendasa sui

¢ Ahe ari vinose potase Herodes Pedro soquendasa sui, ahe pitu pipe Pedro oque
fiuvirio sundao gudrosar rese. Napichisa fiuvirio carena pipe ou, fiuvinohambe avei
sarosar soquendasa roquendipive. 7 Aviyeteramo téi Tlipa rembiguai oyemboyecua ique
viteseve chupe. Ahese sendi guasu iteanga soquendasa pipe. Ahe ofiatoi Pedro iqueve
imomahe: “jEpiiha poyava!” ehi chupe. Ipiihase, opa voi oyera carena ipo sui. & Ahese
Tiipa rembiguai aipo ehi chupe: “Eyemonde, emonde nde pitaqui” ehi. Evocoiyase Pedro
omonde. Ipare aipo ehi iri: “Emonde avei nde yeaosa, eyu che raquicuei” ehi chupe.

9 Egiie ehi oso saquicuei. Ahe rumo ndoicuai Tiipa rembiguai oyeupe égiie ehise.
Ndoyavii iquerve téi égiie ehi vahe chupe. 19 Ichui yuvinose, ofiocua yipindar gudrosar
yuvireco. Ipare yuviraso catumi ambuae imofiuviriosa guarosar ofiocua avei. Oyepota
oquenda guasu guarepochi apoprive ocarve yuvinose dgua yuvireco. Ahe oquenda

oyemboi ahe ae ité chupe yuvireco. Ipare yuvinose yuviraso pucumi ocarusu rupi.
Aviyeteramo téi Tlipa rembiguai ndoyecua iri chupe.

11 Evocoiyase Pedro aipo ehi oyeupe: “{Too! Supi eté Tlipa ombou cheu giiembiguai
che renose dgua Herodes povri sui. Tfipa che pisiro judio rerecuar che yuca ragiier sui”
ehi oyeupe.

12 Oyese opihafiemofieta pare, 0so, oyepota Juan Marcos si Maria rétave oso. Aheve
setd ava ofiemonuha oyeroqui yuvireco sese. 13 Ofiehese Pedro oquenda ocar cotindarve,
cufatai, Rode serer vahe, osé imboi dgua chupe. 14 Osenduse rumo Pedro fiehe,
oquenda omboi ragiier sui, ofia oique oi pipe vorivetesave, omombehu: “Pe Pedro ihai
oquendipive” ehi oi pipendar upe. 1> Ahe rumo,

—;Nanderocoi vo eico? —ehifio yuvireco chupe. “jAni! Supi eté” ehifio Rode chupe.

—Ndahei ahe, Tiipa rembiguai mo aipo sarosar —ehifio yuvireco chupe.

16 Aheseve Pedro ofiehe vitefo ité oquendipive ohd. Ichui omboise oquenda yuvireco
chupe cute, oyembosiquiye irifio téi sepiase yuvireco. 17 Pedro rumo opo omopuha
imonguiriri dgua. Ichui opa omombehu yande Yar opisiro agiier voquendasa sui chupe
yuvireco. Ipare aipo ehi chupe:

—Pemombehupa Santiago upe iyavei ambuae Jesus reroyasar upe —ehi.

Ichui osefio, ambuaeve o0so.

18 Cohese sundao oyepihamondii eteanga yuvireco. “;Que ptha Pedro?” ehi téi oyeupe
yuvireco. 19 Ipare Herodes omondo sundao Pedro reca. Ndoyosui eté rumo yuvireco.
Evocoiyase Herodes porocuaita rupi oporandu tupri sarosar upe: “;Que vo secoi?” ehi
téi chupe. Sese oyocuai ambuae sundao opacatu ahe sarosar yucapa dgua. Ipare Herodes
0sé Judea sui 0so Cesarea ve oyemboerecua.

Herodes mano agtier

20 Yipindar rumo Herodes ndasorii eté ava Tiro pendar upe, Sidén pendar upe
avei. Evocoiyase ahe pendar oyoya ipihafiemoneta yuviraso vahera mborerecuar rovai.
Ahe evocoiyase oyembori Blasto rese yuvireco, ahe mborerecuar Herodes mboyoyasar.
Ahe oporandu Blasto upe Herodes monero uca dgua rese yuvireco. Esepia, Herodes
porocuaita sui oipisi mbahe gliemihura yuvireco. 2! Herodes evocoiyase omombehu
ari ofiehe vahera chupe. Osupitise ahe ari, omonde sese iturucuar mborerecuar secosa
resendar yivirindar yuvireco. Ipare giienda imboeteipri harive oguapi oi. Aheve ofiehe
ava rehii upe. 22Evocoiyase ava rehii osapucai pirata yuvireco aipo ehi: “jCo mbia ofiehe
vahe ndahei ava téi, Tlpa ité!” ehi yuvireco Herodes upe imboeteisave. 23 Ava aipo
iheseve voi, fiepei Tlipa rembiguai oyapo mbaherasi guasu chupe. Ichui mbahe rasoi
ocaru yaviter rupi yuvireco. Esepia, nomboetei eté Tiipa. Sese omano.

24 T{ipa Nehengagtier rumo imombehusa catu opacatu rupi.

25 Tyavei Bernabé, Saulo ocuaita mboaviye pare, viroyevi Juan Marcos seraso yuvireco.

13

Tupa oiporavo Bernabé, Saulo oyeupe mboraviqui apo agua

1 Evocoiyase Jesds reroyasar Antioquia pendar pihuve oime Tiipa Nehengagiier
mombehusar, sese oporombohe vahe avei. Ahe Bernabé, Simén (chupe, “Avaii” ehi
yuvireco), Lucio evocoi Cirene pendar, Manaén (ahe mbia oyoya ocuacua mborerecuar
Herodes, Galilea pendar reseve) iyavei Saulo. 2 Nepei ari opacatu Jesds reroyasar
onemonuhase yande Yar mboetei dgua, oyecuacu avei, ahese Espiritu Santo aipo ehi
chupe: “Peiporavo Bernabé iyavei Saulo. Evocoi mbia aiporavo cheyeupe mboraviqui
apo agua” ehi Espiritu Santo yuvireco chupe.

3 Evocoiyase oyeroqui pare, omondo opo yuvireco iporavopri dca harive sovasa agua.
Ipare omondo yuvireco ambuae tecua rupi Jesus recocuer mombehu dgua.

Apdstol yuvirecoi Chipre rupi

4 Evocoiyase Bernabé, Saulo Espiritu Santo remimondo yuviraso Seleucia ve. Ichui
yuviraso carite pipe caha pahu Chipre ve. 5 Oyepota yemboyasa Salamina ve yuviraso.
Aheve omombehu Tiipa Nehengagiier judio tfiparo rupi yuvireco. Juan avei oso supi
ipitivii dgua.

6 Qpase ité oguata caha pahu Chipre pipe yuvireco, oyepota ambuae tecua Pafos serer
vahesave yuviraso. Aheve judio ipaye vahe Barjesus serer vahe osepia yuvireco. Ahe
oporombohe téi: “Che afiehe Ttipa Nehengagiier rese” ehi tupri téi vahe. 7 Ahe ipaye
vahe oicove Chipre pendar mborerecuar Sergio Paulo serer vahe piri, ahe mborerecuar
yaracua vahe. Ahe giieru uca Bernabé, Saulo avei Tiipa Nehengagiier rendu potasave
oyeupe. &Ipaye vahe rer griego fiehe pipe Elimas. Ahe ndoviroya ucai giierecuar upe
fiehesa supi eté vahe. 9 Evocoiyase Saulo, Pablo serer vahe, vireco ité vahe Espiritu Santo
opiha pipe, omahe tupri sese. 10 Ipare aipo ehi chupe:

—iNde iporombopa serai vahe ereico! {Ndipihai vahe, Caruguar rahir téi ereico!
Opacatu mbahe aviye vahe amotaréhisar téi avei ereico no. jMahera nderepoi potai
yande Yar porombohesa supi eté vahe reroirosa sui. 1! Eyapisaca, ciritei yande Yar nde
mombaraisura. Nande mboesapisoi chira moviro ari rupi. Ichui ndereicatu iri chietera
ari rendigiier repia dgua —ehi Pablo chupe.

Aipo ehi ramoseve voi, opacatu pitumimbi chupe. Ofiehe t&i ava giieraso dgua upe.
12 Ahe mbahe repiase, mborerecuar viroya yande Yar. Oyepihamondii porombohesa
yande Yar resendar renduse.

Pablo, Bernabé reseve yuvirecoi Antioquia ve Pisidia ivi pipe

13 Evocoiyase Pablo, supindar avei, yuviraso carite pipe Pafos sui Panfilia rupindar
Perge ve. Juan rumo oseya oyevi Jerusalén ve oso. 14 Perge sui yuviraso Antioquia
ve, ahe namombrii Pisidia sui. Aheve, mbituhusa ari pipe, yuviroique judio tiiparove
oguapi yuvinoi. 15 Oyeroqui pare T{ipa porocuaita resendar cuachiar pipe, Tlipa fiche
mombehusar cuachiar pipe avei, tliparo pendar rerecuar omondo ofiehe Pablo upe:

—Ore mu, perecose mbahe pemombehu vahera co ava mongueréhi dgua, pemombe-
humi yandeu ciiritei —ehi.

16 Evocoiyase Pablo opitha ohd. Omopuha avei opo ‘toyapisaca che fiehe rese yuvireco’
oya aipo ehi:

—Che mu eta, Israel iguar, iyavei pe ndahei vahe judio Tiipa mboeteisar, pesendu che
fiehe —ehi—. 17 Israel iguar Tiipa oiporavo yande ramoi oyeupe nara, ahe Egipto ivi
pipe omboeta secua ambuae vahe secosa pipe. Ipare opiratasa pipe vinosepa ahe ivi
sui aracahe. 18 Ipare Tiipa oflemosafio yande ramoi reco ai upe cuarenta araviter rupi,
oguatase yuvireco ivi iporupiréhisa rupi. 1°Ipare omocafii ava eta Canadn pipendar siete
tupri yuvirecoi vahe serecuar reseve-seve. Ipare omondo Canadn ivi yande ramoi upe
nara. 20 Egiie ehi cuatrocientos cincuenta araviter rupi yapo yuvireco —ebhi.

“Ipare Tlpa ombou ava recocuer moingatusar oporocuai vaherd. Ipa vahe ipdhu
pendar serer Samuel aracahe. Ahe T{ipa fiehe mombehusar avei. 21 Ahese yande ramoi
eta oporandu yuvireco Tiipa upe mborerecuar guasu rese. Evocoiyase Tiipa omondo
Saul chupe, ahe Cis rahir, ahe yande ramoi Benjamin suindar secoi. Oporocuai cuarenta
araviter rupi oico. 22 Ipare Tiipa virocua imborerecuasa ichui; omondo David upe yande
ramoi cuai agua. Ahe secocuer rese aipo ehi: ‘Co David, Isaf rahir, oyapo che remimbotar
yepi. Ahe omboaviyera che porocuaita’ ehi Tlipa. 23 Ahe David suindar sui, Tipa ombou
Jests Israel iguar pisiro dgua. Aracaheve Tiipa omombehu co yande ramoi upe. 24 Yande
Yar yu renondeve, Juan omombehu opacatu Israel iguar upe: ‘Pemboasi pe angaipa,
peyevi Tiipa upe pe fieapiramo dgua’ ehi chupe. 25Juan omboaviye senimise ocuaita,
aipo ehi ava upe imombehu: ‘Pepihafiemofieta revo: co ité yande pisirora, peye cheu
vifla. Oura rumo ambuae che raquicuei. Ahe che sui ivate catu vahe sese cheu ndiyai
ipitaquisa yora dgua ipi sui’ ehi Juan” ehi judio tiiparo pendar upe imombehu.

26 “Che mu eta, pe Abraham suindar iyavei ndahei vahe Abraham suindar Tiipa
mboeteisar, opacatu yandeu nara ombou Tfipa co fiehesa pisirosa resendar. 27 Jerusalén
pendar rerecuar avei ndoicuai evocoi Jests Tlipa remimbou secoise yuvireco. lyavei
ndosenducuai Tiipa fieche mombehusar cuachiar pipe oyeroquise mbituhusa ari yacatu
yuvireco. Ichui ahe ae oyuca uca yuvireco. Egiie ehi imboaviye Jesds rese Tiipa fiche
mombehusar rembicuachiagiier pipendar yuvireco. 28 Yepe ndoyosui mbahe sembiapo
rai yuca uca agua yuvireco viiia, ahe rumo oporandufio Pilato upe yuca uca dgua rese
yuvireco” ehi. 2% “Ichui omboaviyese opacatu icuachiapri pipendar yuvireco, oviroyi
uca curusu sui fioti dgua yuvireco. 30 T{ipa rumo ombogiierayevi iri. 3! Seta ari
rupi oyemboyecua oyeupi oguata vahe upe, evocoi ava yugiieru vahe supi Galilea sui,
Jerusalén ve. Cliritei ahe ava ité omombehu Jesus recocuer ava upe yuvireco” ehi tliparo
pendar upe.

32“Sese che mu eta, cliritei oromombehu péu evocoi fiehesa aviye vahe Tiipa omondo
vahe yande ramoi upe aracahe. 33 Tlipa omboaviye ramo gliemimombehugiier yande
Israel suindar yaico vahe upe, ombogiierayevise Jesus. Evocoi gliemimombehu oicuachia
uca Salmo mofuviriosa pipe aipo ehi: ‘Co pipe nde che Rahir ereico; che nde Ru aico’ ehi
Tipa chupe. 34 Tlipa omombehu avei giilemimbogiierayevi sete tuyuéhi dgua icuachiapri
pipe aracahe aipo ehi: ‘Che niha oroovasara acoi David upe che fieche maranehi supi tupri
vahe mboaviye dgua’ ehi. 35 Sese omombehu avei ambuae icuachiapri pipe: ‘Nde, Tiipa,
ndereseyai chira nde rembiguai Ava seco maranehi vahe rete ituyupa adgua’ ehi. 3¢ Supi
eté, David omboaviye ocuaita ava rese ohaflecosa pipe yepi. Ipare omano. Evocoiyase
oyapocatu tuvipave imu pdhuve yuvireco. Ahe setecuer rumo opafio ité ituyu” ehi.
37 “Acoi Tiipa ombogiierayevi vahe retecuer rumo ndituyui eté” ehi tliparo pendar upe
imombehu. 38 “Sese, che mu eta, peyapisaca, tapeicua evocoi Jesus recocuer sui oime
feroisa angaipa rese yandeu. Ahe co amombehumi péu. Moisés porocuaita sui ndipoi
fleroisa angaipa rese yande reco mohivi dgua. 39 Jesus recocuer sui rumo oime fieroisa
fepei-pei viroya vahe upe” ehi. 40 “Peicua catu co mbahe sui, toviapi eme pe harive acoi
Tipa fieche mombehusar rembicuachiagiier pipe aipo ehi vahe:

41 ‘Esepia, pe seroirosar peico vahe. Peyepihamondii, ipare pecafii téira. Esepia, che
ayapora mbahe pe recoveseve. Yepe ambuae omombehu tupri itera péu che
rembiapora vifia, pe rumo ndaperoyai chietera’ ehi Tiipa” ehi Pablo tiparo
pendar upe.

42 Yuvinose potase tliparo sui, omombita Pablo yuvireco: “Teremombehu irimi
eremombehu vahe fiehesa ambuae mbituhusa ari pipe oreu” ehi yuvireco chupe.
43 Yuvinosese ava rehii tliparo sui, setami judio iyavei ambuae oyembojudio vahe
yuviraso Pablo, Bernabé rupi yuvireco. Ahese, “Peico tupri catu Tiipa pe rovasasa pipe”
ehi ava upe yuvireco.

44 Ambuae mbituhusa ari pipe seni opacatu ava ahe pendar ofiemonuha yuvireco Tiipa
Nehengagiier rendu dgua. 45 Osepiase ava rehii, judio rerecuar ofiemoiré iteanga Pablo
upe, supindar upe avei yuvireco. Viroiro Pablo fiehe ava upe yuvireco. 46 Evocoiyase
Pablo, Bernabé reseve ofiehe yuvireco judio upe osiquiye€hisave:

—Tiipa ore cuai péu rane ore fiche dgua. Pe rumo ndapeyapisaca potai ifichengagtier
rese. Ipipe sui ndiyai peipisi tecovesa apiréhi vahe. Evocoiyase orosora, orofiehe
ava ndahei vahe judio upe. 47 Esepia, yande Yar ombou ore cuaitard co fiehesa rese
aracahendar aipo ehi vahe:

‘Che oroporavo tataendi nungar nde reco dgua ndahei vahe judio yuvirecoi vahe upe
pisirosa reroguata dgua opacatu ivi rupi’ ehi.

48 Ava ndahei vahe judio osenduse co fiehesa, oviharete yuvireco, omboetei avei
Tiipa Nehengagiier. Opacatu ava iporavopri tecovesa apiréhi vahe pisi dgua, ahe viroya
yuvireco. 49 Evocoiyase Tiipa Nehengagiier omombehu opacatu ahe ivi rupi yuvireco.
50 Judio rumo omongueréhi cufia imboyeroyapri Tlipa mboeteisar iyavei mbia seco ivate

vahe Pablo, Bernabé mose uca dgua gliecua sui yuvireco yamotaréhisave. >! Ahese Pablo,
Bernabé oipipete opitaqui ivi sui yuvireco ‘Tiipa toicua mbahe sembiapo ai rese yuvireco
chupe’ oya. Ichui yuviraso Iconio ve. 52Jesus reroyasar rumo oviharete yuvireco, vireco
ité Espiritu Santo oyese yuvireco.

14

Pablo, Bernabé reseve omombehu Tiipa Nehengagiier Iconio ve yuvireco

1 Pablo, Bernabé oyepota Iconio ve yuviraso. Aheve yuviroique judio tiiparo pipe,
omombehu tupri yande Yar recocuer yuvireco. Sese setd ava viroya ifichesa yuvireco
judio, ndahei vahe avei judio. 2Judio ndoviroyai vahe rumo oipihafiemofieta rerova
yuvireco ava ndahei vahe judio Pablo, Bernabé iyavei ambuae Jests reroyasar amotaréhi
dgua. 3 Ahe rumo opita pucu yuvireco Iconio ve, omombehufio yande Yar recocuer
osiquiye€hisave yuvireco. Aheve Tiipa ombou opiratasa mbahe yavai vahe apo dgua
chupe ‘ichui toicua yuvireco Pablo, Bernabé che poroaisusa mombehuse’ oyapave.
4 Ahe tecua pendar rumo ipihafiemonieta yoivi yuvireco: fiepei judio pihafiemonietasa
rupindar; ambuae evocoiyase apdstol pihafiemofietasa rupindar yuvireco. > Oime judio
iyavei ndahei vahe judio oyemboyoya mborerecuar rese mara-mara téi sereco dgua
yuvireco, “Ita pipe avei yayapi-yapi” ehi yuvireco chupe vifia. ¢ Oyanduse rumo yuvireco,
oflemi voi yuviraso Licaonia rupi, Listra ve, Derbe ve, ipopi rupi avei. 7 Supi omombehu
fiehesa aviye vahe Jesus resendar yuvireco.

Pablo yapi-yapisa ita pipe Listra ve

8 Listra ve yuvirecoise, oime mbia oha ramomi suive ndoguatai vahe. Ahe mbia oguapi
oi ? oyapisaca Pablo fiehe rese. Ahese Pablo omahengatuse sese, oicua ndoguatai vahe
oyeroya ité T{ipa rese ocuera agua. 19 Evocoiyase aipo ehi pirata chupe:

—iEptiha! —ehi.

Ahese opo, opiiha, oguata voi. 1! Osepiase ava rehii mbahe sembiapo yuvireco,
osapucai pirata Licaonia fiehe pipe yuvireco:

—iT{ipa ité ava nungar oglieyi yuvireco yandeu! —ehi yuvireco Pablo, Bernabé upe
vifia.

12Tpihafiemoneta yuvireco Bernabé ahe tiipa Zeus iyavei Pablo ahe tlipa Hermes vina.
Esepia, Pablo ofiehe vahe. 13 Ahese co tiipa Zeus pahi gilieru tivi, mbahe potri avei. Ahe
tecua tapia roquendave, ahe Zeus tliparo tecua pipe ava reiquesa rupi chini. Oyuca pota
tivi Pablo, Bernabé mboetei dgua yuvireco vifia. 14 Oicuase rumo Bernabé, Pablo, ahese
omondoro oturucuar yuvinofia ava pahuve; ofiehe pirata yuvireco:

15 _Mbia, ;mahera égiie peye oreu? —ehi—. Ore rumo ava téi pe nungar avei oroico.
Oromombehu: “Pepoi co mbahe égiie ehi téi vahe mboeteisa sui; peroya Tiipa supi eté
vahe” orohe péu. Ahe oyapo vahe iva, ivi, para guasu, opacatu ipor reseve. 16 Aracahe
rumo Tiipa, “Egiie tehi oguata ndahei vahe judio opihafiemofietasa rupi yuvireco” ehi
vifia. 17 Tlipa rumo ndasesarai ava upe mbahe tupri apo dgua sui. Ahe ombou amar péu
mbahe miti ha aviye dgua yepi. Egiie ehi mbahe tembihu imbou iyavei viharetesa péu
—ehi ava upe yuvireco.

18 Yepe aipo omombehu yuvireco chupe, ava rehii rumo senifio ité tivi oyuca yuvireco
chupe imboetei dgua vifia.

19 Ahese oyepota moviro judio Antioquia sui, Iconio sui avei. Oipithafiemofieta rerova
ava rehii yuvireco. Ichui oyapi-yapi ita pipe Pablo yuvireco. Ipare ombotiriri seraso
yuvireco tecua ivii. Ipihafiemofieta: “Yayuca ité” ehi yuvireco chupe vifia. 20 Oyere
tupri Pablo rese Jesus reroyasar yuvireco. Ahe rumo ofiarapuha, oique iri oso tecua pipe.
Ahere ayihive yuvinose oyevi yuviraso Bernabé reseve Derbe ve.

21 Omombehu tuprise co fiehesa icatupri vahe Derbe rupi, setd ava viroya yande
Yar yuvireco. Ipare oyevi yugiieru Listra rupi, Iconio rupi avei, oyepota Antioquia
ve yuvireco. 22 Ahe supi omongueréhi catu opacatu Jests reroyasar yuvireco, aipo

ehi imombehu: “Yepe ava yande mombaraisura yuvireco vifia, yaroyafio itera rumo
Jesucristo. Sese peseya eme ité seroyasa. Yandeu aviye catu ité mbahe-mbahe téi pipe
yande recose Tlipa mborerecuasave yande reique dgua” ehi yuvireco Jesus reroyasar upe.
23 [pare oiporavo ava Jesus reroyasar raro dgua fiepei-pei fiemonuhasa rupi. Oyeroqui
iyavei oyecuacu. Ipare viropovéhe yande Yar upe iporaviqui dgua yuvireco.

Pablo, Bernabé oyevi yuvireco Antioquia ve Siria ivi rese

24 Tpare yuviraso Pisidia rupi, oyepota Panfilia ivi rese. 25 Omombehu Tiipa Ne-
hengagiier yuvireco Perge ve. Ipare yuviraso Atalia ve. 26 Ahe ichui yuviraso carite
pipe Antioquia ve, ahe tecua pipe yipindar imondopri T{ipa upe sovasapri yuvirecoi
mboraviqui apo dgua. Aheve tupri avei imboaviye pare oyevi yuvireco. 27 Oyepotase
Antioquia ve yuglieru, omonuha opacatu Jesus reroyasar yuvireco. Aheve omombehu
opacatu Tiipa mbahe oyapo vahe oyese yuvireco iyavei aipo ehi: “Yande Yar ombou avei
ava ndahei vahe judio upe Guahir reroya dgua yuvireco” ehi yuvireco omboetasa upe.
28 Aheve Pablo, Bernabé opita pucu yuvireco ipiri.

15

Jesus reroyasar ofiemonuha Jerusalén ve yuvireco

1 Evocoiyase moviro mbia Jesus reroyasar judio yugiieru Judea sui Antioquia ve. Ahe
ombohe Jesus reroyasar yuvireco aipo ehi: “Aracahe Tiipa oyocuai Moisés yande ramoi
cuai dgua: ‘Pembocircuncida opacatu pe mu cuimbahe cheu nara’ ehi Tiipa aracahe”
ehi yuvireco. “Cliritei acoi égiie ndapeyeise Jesus reroyasar upe, nofiepisiroi chietera
yuvireco” ehi Antioqufa pendar upe yuvireco. 2 Pablo, Bernabé reseve rumo ofiehe
pirata yuvireco chupe. Nomoingatu catuise rumo mbahe yuvireco, ahese Jests reroyasar
omondo Pablo, Bernabé iyavei ambuae omboetasa Jerusalén ve apdstol upe iyavei Jests
reroyasar rarosar upe aipo mbahe moingatu dgua yuvireco.

3 Egiie ehi Jesds reroyasar Antioquia pendar yocuai imondo yuvireco. Ofiocuase
Fenicia, Samaria avei yuviraso, oguatasa rupi omombehu-mbehu Jesus reroyasar upe
ndahei vahe judio recocuer yuvireco aipo ehi: “Setd ava ndahei vahe judio opa oseya
aracahendar aracuasa Tiipa rupi oguata adgua yuvireco” ehi. Ahese opacatu Jesus
reroyasar oyemboviharete yuvireco senduse.

4 Yuviroyepotase Jerusalén ve, apdstol, Jesus reroyasar rarosar iyavei ambuae Jesus
reroyasareta oipisi tupri yuvireco. Aheve omombehu T{ipa mbahe oyapo vahe oyese
yuvireco. 5 Osenduse rumo, moviro Jesus reroyasar fariseo opitha voi aipo ehi yuvireco
chupe:

—Ani —ehi—. Pembocircuncida rane ité catu opacatu Jesus reroyasar ndahei vahe
judio —ehi yuvireco—. Peyocuai avei opacatu ambuae Moisés porocuaita mboaviye dgua
yuvireco —ehifio ité yuvireco.

¢ Ahese apéstol, Jesus reroyasar rarosar avei onemonuha oyemomborandu dgua aipo
mbahe rese yuvireco. 7 Yemomborandu viteseve, Pedro opiiha ipdhuve aipo ehi:

—Che mu, peicua niha aracaco Tfipa che poravo pe pahu sui co fiehesa poropisirosa
resendar mombehu dgua ava ndahei vahe judio upe ‘toviroya yuvireco’ oyapave. & Tlipa
oicua ité opacatu ava pihafiemofietasa. Chupe avei omondo Espiritu Santo inungar
yandeu. Ipipe sui yaicua Tiipa oipisi avei ahe ava oyeupe nara —ehi—. 9 Evocoiyase,
“Judio aviye catu vahe ava ndahei vahe judio sui” ndehi Tiipa. Esepia, opacatu oyoya
pave Tiipa upe yaico. Sese omoatiro ipihafiemofieta rai sui oyese yeroyasa pipe. 10 ;Pe
tie pesecodha pota Tiipa! jMahera peyocuai uca pota co Jesus reroyasar mbahe yavai
rai vahe apo dgua! Ani rumo. Esepia, yande ramoi ndoicatui Tlipa porocuaita mboaviye
dgua yuvireco, yande avei égiie yahe —ehi—. 11 Co rumo, yaroyase yande Yar Jesucristo,
yande pisirora oporoaisusa pipe, inungar co ava ndahei vahe judio yuvirecoi —ehi Pedro.

12Evocoiyase opacatu oyemonguiriri yuvireco, osendu Bernabé, Pablo fiehesa, mbahe
sembiapo avei yuvireco. Evocoiyase omombehu ndayasepiai vahe poromondiisa Tiipa

oyapo uca ava ndahei vahe judio pahuve yuvireco chupe. 13 Osendupase ifiehe yuvireco,
ahese Santiago aipo ehi:

—Che mu, Jesus reroyasar, peyapisacami che fiehe rese: 14 Simén omombehu yandeu
Tipa osaisu avei ava ndahei vahe judio. Sese oiporavo ahe ava oyeupe nara —ehi—
. 15 Oyoya tupri Tlipa fieche mombehusar rembicuachiagiier rese. Nepei ipahu pendar
oicuachia aracahe aipo ehi:

16 ‘Coiye catu ayevira vitu. Ahese ayapo piasu irira che réta David oyapo uca vahecuer,
ahe oi imocanipirer. Ambopiasu irira oitipa vahecuer yuvireco.

17 Egiie ahera yapo opacatu ambuae ava, toseca oYar yuvireco, che yapave opacatu ava
ndahei vahe israelita cheu nara ipehapri reseve.

18 Evocoi yande Yar rembiapora icuapri aracahe suive’ ehi Tlipa fieche mombehusar

aracahe.
19 “Sese chepihafiemofieta iya ndayayocuai chira Moisés porocuaita rupi ofiecufiaro

vaherd ndahei vahe judio Tiipa rupi oguata dgua yuvireco” ehi. 20 “Aviye rumo
yaicuachiase chupe co mbahe resendar giierafio: Pehui rene mbahe mimba yucapri
mbahe rahanga téi upe seropovéhepri iyavei ndapeaguasai chira, pehui rene mbahe
mimba yucapri suvi renosepiréhi, mbahe ruvi avei” ehi. 2! “Esepia, opacatu tecua rupi
yuvirecoi ava omombehu vahe Moisés porocuaita fiepei-pei mbituhusa ari pipe judio
tlparo pipe aracahe suive. Aipo rupive” ehi Santiago.

Icuachiapri ndahei vahe judio upe nara

22 Ahese apdstol, Jests reroyasar rarosar, ambuae Jesus reroyasar avei omondo pota
opahu pendar Pablo, Bernabé rupi Antioquia ve yuvireco. Oiporavo yuvireco fiuvirio
mbia, ahe Judas Barsabds iyavei Silas. Ahe imboyeroyapri omboetasa pahuve yuvireco.
23 Ahe supi aipo ehi icuachia imondo yuvireco:

“Ore apdstol, Jesus reroyasar rarosar, pe mboetasa oroico vahe. Pe mboaviravesa,
ndapemarai revo pe ndahei vahe judio Antioquia pendar, Siria pendar, Cilicia pendar
avei. 24 Oroyandu amove ava ore pahu pendar pe mafieco téi aipo oporombohesa pipe
yuvireco. Ahe ava ndahei ore ocuaita pipe yuviraso péu pe pihaniemoneta rerova. 25 Sese
oyoya orepihafiemoneta oroiporavo fiuvirio mbia ore rembiaisu ore rivri Bernabé, Pablo
rupi imondo eipeve péu. 26 Ahe acoi oyemondo vahe mbahe-mbahe téi povrive yande
Yar Jesucristo recocuer rese yuvireco. 27 Oromondo Judas, Silas avei péu: ahe teieté
omombehura opacatu cuachiar pipendar péu yuvireco. 28 Aviye Espiritu Santo upe, oreu
avei co porocuaita glierafio oromondo vahe rese péu. Ndape cuaisa pota iri rumo ambuae
mborocuaita rese. 2% Pehui rene mbahe mimba yucapri seropovéhepri mbahe rahanga
téi upendar, ndapehui chiaveira mbahe ruvi, mbahe mimba yucapri suvi renosepiréhi
vahe iyavei ndapeaguasai chira. Pepoise evocoi mbahe naporai vahe sui, oimera mbahe
tupri péu. Aipo rupive. Peico tupri” ehi.

30 “Aviye” ohe pare, yuviraso, oyepota Antioquia ve. Aheve opase omonuha Jesus
reroyasar yuvirecoi vahe omondo cuachiar yuvireco chupe. 3! Ahe cuachiar rese
oyeroquise, oyemboviharete yuvireco. 32 Judas, Silas Tlipa suindar fiechesa mombehusar
avei yuvirecoi. Sese omboviharete catu iyavei omongueréhi catu avei ahe ava yuvireco
onehe pipe. 33 Opitase moviro ari aheve, Jests reroyasar Antioquia pendar aipo ehi:
“Aviye. Peyevi tupri pe mbousar upe” ehi yuvireco chupe. 34 Silas rumo opita potafio
ité aheve. 35 Pablo, Bernabé avei opita vitefio ité aheve yuvireco, ahe setd ambuae Jesus
reroyasar reseve imbohe vite dgua yande Yar resendar fiehesa rese yuvireco.

Imofiuviriosa Pablo guata agiier Jesus recocuer mombehu dgua
36 Coiye Pablo aipo ehi Bernabé upe:
—Yaso, yasepia iri Jesus reroyasar opacatu yande Yar fiehengagiier yamombehu
vahecuer rupi, ;mara ehi piha ahe yuvireco? —ehi.
37 Ahese Bernabé viraso pota Juan Marcos oyeupi vifia. 38 Nomboyoyai rumo Pablo
ipihafiemofieta rese. Esepia, cuese Juan Marcos oseyafio oyepotase yuvireco Panfilia ve.

“Taipitiviifio iporaviquisa rese” ndehi chupe. 3° Nomoingatuise mbahe oyeupe yuvireco,
oyepepifio yuvireco oyesui. Ahese Bernabé viraso Marcos oyeupi carite pipe Chipre
ve. 40 Pablo rumo oiporavo Silas oyeupi icho dgua. Yuvinose dgua Antioquia sui, Jesus
reroyasar ahe pendar aipo ehi yuvireco chupe: “Tape rovasa Tiipa oporoaisusa pipe” ehi
yuvireco imondo. 4! Ipare yuviraso Siria, Cilicia rupi Jesus reroyasar mongueréhi catu
dgua yuvireco.

16

Timoteo oso Silas ndugiierd Pablo rupi

1 Pablo ondugiier reseve yuviraso Derbe ve, Listra ve avei. Aheve osepia Jesus
reroyasar, Timoteo serer vahe, judia, Jesus reroyasar membri. Iyesupa rumo griego.
2 “Evocoi Timoteo aviye etepri” ehi Jesus reroyasar Listra pendar, Iconio pendar
avei yuvireco chupe. 3 Pablo viroguata potafio ité Timoteo oyeupi. Sese seroguata
renondeve, ombocircuncida uca seroiroghi dgua judio yuvirecoi vahe upe. Esepia,
opacatu oicua Timoteo ru griego secose yuvireco. 4 Evocoiyase opacatu tecua iguatagiier
rupi omombehu ahe mborocuaita apdstol, Jesus reroyasar rarosar Jerusalén pendar
ombou vahe yuvireco chupe. 5 Sese Jesus reroyasar ahe tecua rupindar oyemoviracua
catu yuvireco Jesus reroyasa pipe iyavei oyemboeta catu yuvireco ari rupi.

Tiipa omondo uca Pablo Macedonia ve iquer nungar pipe

6 Espiritu Santo ndoipotai Asia rupi yuviraso vahera Tiipa Nehengagiier mombehu
dgua. Sese oyahuva yuviraso Frigia rupi, Galacia rupi avei. 7 Egiie ehi oyepota Misia
popive yuvireco. Ichui yuviraso pota téi Bitinia ve. Jesus Espiritu rumo ndoipotai
icho dgua supi. & Ahese osasavifio yuviraso Misia sui carite guasu yemboyasa Troas ve
oyepota dgua yuvireco. ° Oyepotase aheve, ahe pitu pipe Pablo oquer nungar pipe osepia
mbia, Macedonia pendar, “Ereyumira Macedonia ve ore pitivii 4gua vifia” ehi oha chupe.
10]pare ore oroyemoingatu voi eté Macedonia ve ore so dgua. Esepia, ore oroicua ité Tiipa
aheve ore mondora fiehesa pisirosa resendar mombehu dgua.

Pablo, Silas Filipo ve yuvirecoi

11 0roso carite pipe Troas sui oromohivifio voi oroso evocoi ivi para guasu Samotracia
ve. Ahere ayihive oroyepota Nedpolis ve. 12 Ichui oroso ivi rupi Filipos ve, ahe tecua
seroyapri catu vahe ambuae tecua sui, ahe ivi Macedonia rupindar. Aheve Roma iguar
oyeyecuai, oyocuai avei opacatu tecua ivirindar ava yuvireco. Aheve moviro ari téi
oroico. 13 Mbituhusa ari pipe orosé evocoi tecua sui iai popive. “Aheve ofiemonuhara
judio oyeroqui dgua” orohe. Aheseve cufia ofiemonuha yugiieru. Aheve oroyepota
chupe, oroguapi ipdhuve. Ipare oromombehu co fiehesa pisirosa resendar yuvireco
chupe. 14 Nepei imboetasa, Lidia serer vahe, Tiatira pendar, oyapisaca ore fiehe rese
oi. Ahe Tiipa mboeteisar secoi, turucuar suendi vahe mbovendesar avei secoi. Yande Yar
omohivi ipihafiemonetasa iyapisaca dgua Pablo remimombehu rese. 15 Sese fiapiramosa,
opacatu séta pendar reseve. Ipare ore mombita pota giiétave.

—Che reroyase peye yande Yar reroyasar che recose, pepitara che rétave —ehi oreu.

Egiie ehi ore mongueréhi. Sese oropita sétave ipiri.

16 [pare ambuae ari oroso irise oroyeroqui dgua, cufiatai ore rovaichi, ahe cufiatai
caruguar piratasa pipe mbahe mombehusar. Oicatu ava upe mbahe oime vahera
mombehu. Omombehuse mbahe, seta oipisi sepri guarepochi giierecuar yuvirecoi vahe
upe nara yepi. 17 Ahe cufiatai ou ore raquicuei,

—iCo ava Tiipa ivate catu vahe upendar oporaviqui yuvireco omombehu: “Na ehira
Tiipa yande pisiro” ehi yuvireco! —ehi pucu-pucu ore mombehu ava upe.

18 Setd ari égiie ehi oico oreu. Omafeco téise rumo Pablo, oyemboyere chupe cute,
aipo ehi icaruguar upe:

—Che orocuai Jesucristo rer pipe: esé co cufiatai sui —ehi.

Aheseve voi caruguar osé ichui.

19 Evocoiyase cufiatai rerecuar oyanduse, “Ndoipisi uca iri chira guarepochi yandeu”
ehi yuvireco. Imboasipave oipisi Pablo, Silas mborerecuar upe ocarusuve seraso
yuvireco. 20 Ipare mborerecuar yuvirecoi vahe upe aipo ehi yuvireco:

—Co fuvirio mbia orogiieru vahe peu, judio téi yuvirecoi. Ayeve omboaivu guasu
téi yuvireco yande recua pipe. 2! Oporombohe giiecocuer rese yuvireco. Secocuer
rumo naporai oreu. Ore Roma iguar oroico, sese ndoroicatui secocuer mona dgua —ehi
yuvireco mborerecuar upe.

22 Evocoiyase ava eta oyamotaréhi Pablo iyavei Silas yuvireco iyavei mborerecuar,
“Pesequii iturucuar ichui. Ipare peinupara ivira pipe” ehi. 23 Inupd iteanga pare,
osoquenda yuvireco. Oyocuai pirata soquendapri rarosar yuvireco, “Esdro tupri” ehi
yuvireco chupe. 24 Aipo oyeupe he ramoseve, soquendapri rarosar omoingue Pablo, Silas
oi ava nose catui vahesa pipe. Aheve omopaha cepo pipe.

25 Ahe pitu mbiter rupi rumo Pablo, Silas oyeroqui, osapucai Tiipa mboeteisave
yuvireco. Ambuae ava soquendapri evocoiyase osendufio t&i yuvireco isapucai. 26 Ahese
aviyeteramo téi ivi oririi eteanga. Opa omomara ava roquendasa moviracuasa, opacatu
oquenda oyemboi iyavei opacatu carena oyera soquendapri sui. 27 Ahese soquendapri
rdrosar omahe yesapiha. Osepiase oquenda imboipri, ahese vinose oquise pucu siru
sui oyeyuca dgua vifia. Esepia niha, “Opacatu ité revo soquendapri yuviraso” ehi vifia.
28 Pablo rumo,

—iEreyapoi rene mbahe téi ndeyeupe! jEsepia, opacatu oroicovefio cohave! —ehi pucu
soquendapri rarosar upe.

29 Evocoiyase soquendapri rarosar, “Emboumi tataendi” ehi ondugtier upe. Ichui ofia
oique, oririi, osiquiyepave ofienopiha Pablo, Silas rovai oso. 30 Vinose pare soquendasa
sui oporandu chupe:

—Mbia, jmara ahera vo che fiepisiro dgua vichico? —ehi chupe.

31 —Eroya yande Yar Jesucristo. Ichui ahe nde pisirora, nde réta pendar avei —ehi
yuvireco chupe.

32 Ahese omombehu yuvireco Tiipa Nehengagiier soquendapri rarosar upe, opacatu
séta pendar upe avei. 33 Ahe pitu pipeve avei soquendapri rirosar viraso oyeupi,
yapichasa oyoseipa chupe. Ahese Pablo, Silas ofiapiramo gudrosarer, séta pendar avei
yuvireco. 34 Viraso pare sdrosar giiétave, ombocaru. Ahe séta pendar avei oviharete ité
yuvireco Tiipa reroyasa rese.

35 C8hese mborerecuareta omondo sundao ava rese icuaipri soquendasave yuvireco.
Oyepotase yuvireco, aipo ehi: “Emosepa evocoi mbia judio” ehi. 3¢ Ahese soquendapri
rarosar omombehu co fiehesa Pablo upe:

—Mborerecuar ombou yuvireco fiehesa cheu pe mose dgua. Peso tuprifio peico —ehi
chupe.

37 Omboyevi rumo chupe,

—Ore niha romano oroico vifia, ore nupasa rumo opacatu ava rovaque. Ndoporandu
rane angai eté rumo mbahe rese oreu. Ore roquendapa voifio téi yuvireco. Ipare aipo ava
rembiepiaéhive téi ore mosepa uca pota vifia. jAn{ eté rumo! Ahe teieté ru toyugiieru
ore mose agua —ehi soquendapri rarosar upe.

38 Ipare sundao ava rese icuaipri omombehu giierecuareta upe Pablo fiehe. Oyanduse
Pablo, Silas romano secose, osiquiyé iteanga yuvireco. 39 Ahese ahe teieté yuviraso Pablo,
Silas oyeupe fiero dgua rese yuvireco: “Peso tuprifio ore recua sui” ehi yuvireco chupe.
40 Pablo, Silas yuvinosese voquendasa sui, yuviraso iri Lidia rétave. Ofiemonuha irise
ambuae Jesus reroyasar pahuve, omongueréhi catu yuvireco. Ipare yuviraso ichui.

17

Ava yaivu guasu téi Tesaldnica ve yuvireco

1 Oguatase Pablo iyavei Silas, ofiocua Anfipolis iyavei Apolonia rupi yuviraso. Egiie
ehi oyepota tecua Tesaldnica ve yuvireco. Aheve oime judio tiiparo. 2 Secocuer rupi
eté mbituhusa ari pipe Pablo oique judio tiiparove, oflemofieta ava eta upe mbosapi
mbituhusa ari rupi Tiipa Nehengagiier rese. 3 Omboyecua tupri imombehu Tiipa
Rembiporavo ava pisiro dgua iparaisu rane itera, omanora, ipare rumo ocuerayevi irifio
itera. Ipare aipo ehi:

—Jesus, acoi amombehu vahe péu, ahe ité niha Tiipa Rembiporavo ava pisiro dgua —
ehi.

4 Amove ipdhu pendar seroyasa pipe oyemboya sese yuvireco. Setd avei ava
griego yuvirecoi vahe, Tlipa mboeteisar judio aracuasa reroyasar avei. Ipdhuve setd
avei cufia oyemboetei vahe oyemboya sese yuvireco. °Judio rumo ndoviroyai vahe
ofiemoirombave secatéhi ava rese yuvireco. Sese omonuha ava yuvireco téi vahe,
ndipihai vahe yuvireco. Imonuha pare, ahe omboaivu guasu uca téi ahe ava upe opacatu
giiecua pipe yuvireco. Yuviraso Jason rétave Pablo, Silas reca, vinose pota ava rehii
pahuve yuvireco vifia. ¢ Ndoyosuise rumo aheve yuvireco, virasofio Jasén, ambuae Jesus
reroyasar avei gliecua rerecuar rovai yuvireco. Virodse guasu sereco yuvireco,

—iEvocoi mbia Pablo iyavei Silas virova vahe ava recocuer opacatu tecua rupi
yuvireco, cliritei oyepotapa yuvireco cohave! 7 Co Jasén omombituhu giiétave. jOpacatu
co yuvirecoi vahe ndoviroyai Cesar porocuaita yuvireco iyavei omombehu yuvireco:
“Oime ambuae mborerecuar guasu, ahe Jests” ehi niha aipo yuvireco! —ehi yuvireco
mborerecuar upe.

8 Aipo fiehesa renduse, oyepihamondii guasu ava eta, mborerecuar avei tecua
pipendar yuvireco. ° Mborerecuar rumo oipisipase guarepochi Jasén sui, ambuae Jesus
reroyasar sui avei, ahese opa omose.

Pablo, Silas omombehu Tiipa Nehengagiier Berea ve yuvireco

10 Ahe pitu pipeve voi ava Jests reroyasar omondo Pablo, Silas tecua Berea ve yuvireco.
Oyepotase aheve, yuviroique judio tiiparo pipe. 1! Berea pendar ava aviye catu ava
Tesaldnica pendar sui. Egiie ehi ipisi ohdpisiéhisa pipe fiehesa yuvireco iyavei ari yacatu
rupi oseca Tiipa Nehengagiier pipe ‘;supi eté piha Pablo fiehesa? oyapave yuvireco.
12 Evocoiyase setd avei Pablo fiehe reroyasar iyavei setd griego viroya yuvireco, ndahei
cuimbahe giierafio, cufia oyemboetei vahe avei. 13 Judio Tesalénica pendar rumo oyandu
yuvireco Pablo porombohesa Tiipa Nehengagiier rese Berea ve. Sese yuviraso aheve
imboaivu guasu téi uca dgua ava upe yuvireco. 14 Evocoiyase Jesus reroyasar Berea
pendar Pablo viroguata poyava voi tecua sui para guasu coti yuvireco. Silas iyavei
Timoteo rumo opita vitefio aheve yuvireco. 15 Evocoiyase Pablo rupi yuviraso vahe
viroyepota Atenas ve seraso. Ahe ichui viroyevi Pablo fiehe Silas upe iyavei Timoteo
upe avei yuvireco yuviraso voi dgua Pablo piri ahe tecuave yuvireco.

Pablo Atenas ve secoi

16 Pablo osdro viteseve Silas iyavei Timoteo Atenas ve oico, ndoyembovihai osepiase
opacatu rupi tlipa rahanga-anga téi. 7 Sese judio tliparo pipe omombehu Jests recocuer
judio eta upe iyavei ambuae Tiipa mboeteisar upe avei. lyavei ari yacatu omofieta ava
osepia vahe ocarusu rupi ava fiemonuhasave ahe tecua pipe. 18 Evocoiyase amove mbia
oyembohe vahe epicireo aracuasa rese iyavei mbia oyembohe vahe estoico aracuasa rese
ofiemofieta Pablo rese yuvireco. Amove aipo ehi Pablo upe yuvireco seroirosave:

—;Mbahe rese angahu piha co mbia ifiehe papa rai ava upe oico? —ehi.

Ambuae aipo ehi yuvireco:

—Ndoyavii co mbia ofiehe vahe ambuae ava Tiipa rese téi —ehi yuvireco.

Esepia, omombehu Jests recocuer iyavei cuerayevisa resendar. 1° Evocoiyase ahe
oyembohe vahe viroyeupi Pablo Aredpago serer vahesave seraso yuvireco. Aheve ava
onemonuhasave aipo ehi yuvireco chupe:

—;Ndiyai vo eresenducua uca tupri catumira co porombohesa piasu resendar oreu
vifia? 20 Supi eté niha eremombehu mbahe ndorosendu vitei vahe, ore oroicua tupri
pota, jmara oyapave ité vo aipo ehi? —ehi yuvireco Pablo upe.

21 Atenas pendar iyavei yuglieru vahe Atenas ve, oyembohe pota serai vahe yuvireco.
Ahe oflemofietafio, omombehufio mbahe oyeupe yuvireco yepi iyavei osendu pota rai
fiehesa ipiasu vahe. Ahefio ité ipihafiemofietasa yuvireco.

22-23 Eyocoiyase Pablo opitha ahe ava pahuve aipo ehi:

“Pesendu rane Atenas iguar. Aguatase ocar rupi asepia pe tiipa eta pemboetei vahe.
Ahese asepia fiepei tlipa upe seropovéhepri renda. Sese asepia icuachiapri aipo ehi of:
‘Tlpa ndicuasai vahe upendar’ ehi. Evocoi Tlipa ndapeicua vitei vahe, ahe secocuer niha
amombehu péu” ehi.

24 “Evocoi Tiipa oyapo vahe co ivi, opacatu mbahe ipor avei. Ahe niha ivi, iva Yar
secoi. Sese ndasecoi tiiparo ava téi rembiapo pipe. 25 Ndahei ava rembiapo pipe sui
téi oicove. Esepia, ndipoi mbahe ipane vahe chupe. Ahe ité niha opacatu upe ombou
tecovesa, pituhesa iyavei opacatu mbahe oime vahe ivi, ivave” ehi.

26 “Tlipa oyapo opacatu-catu téi ava fiepei ava sui ava yesu agua opacatu ivi rupi.
Omondo ivi ava yemboerecua dgua fiepei-pei upe. Ari avei omondo co ivi pipe
iyemboerecua dgua yuvireco chupe. 27 Egiie ehi ava upe ‘tache reca yuvireco’ oya,
‘ipipe sui aviyeteramo che reroyara yuvireco’ oyapave. Egiie ehi rumo Tiipa yande
resevemi eté. 28 Esepia niha, T{ipa sui yaicove, ipiratasa pipe yayembovava, ichui avei
yareco yande recovesa, inungar oicuachia amove pe recua pendar yuvireco, aipo ehi:
‘Yaico ité Tipa suindar’ ehi yuvireco. 29 Sese yande T{ipa suindar yaicose, ‘Co mbahe
rahanga oro apopri iyavei guarepochi, ita apopri, ahe revo Tlipa’ ndayahei chira. Esepia,
mbahe rahanga ava rembiapo téi, ndahei Tiipa” ehi. 30 “Pe ramoi ndoicua tupriise
yuvireco aracahe, Tiipa ofiemosafio mbahe sembiapo rese chupe. Ciiritei rumo oyocuai
opacatu ava co ivi pipendar ‘tomboasi oangaipa, toyevi yuvireco cheu’ oya. 3! Esepia,
ahe oiporavo ari opacatu ava recocuer rese porandu uca dgua giiecocuer ivi tuprisa
pipe fiepei gliembiporavo upe. Ahe ombogiierayevi giiembiporavo omano vahe pahu
sui ‘toicua opacatu ava giiecocuer rese iporandu dgua’ oya” ehi Atenas pendar upe.

32 Osenduse yuvireco cuerayevisa resendar, ahese oime ava oyoyai catu yuvireco
seroirosave. Ambuae rumo aipo ehi yuvireco:

—Torosendu irimi aipo fiehesa curi —ehi yuvireco.

33 Sese Pablo osé ipahu sui 0so. 34 Moviro rumo mbia oyemboya sese, viroya ité vahe
ifiehesa yuvireco. Ahe ipdhuve secoi mbia Dionisio serer vahe, ahe Aredpago pahu
pendar iyavei cuila Ddmaris serer vahe. Ambuae oime vite yuvireco seroyasar.

18

Pablo Corinto ve secoi

1 Coiye catu Pablo osé Atenas sui, oso Corinto ve. 2 Aheve oyoepia mbia judio,
Aquila serer vahe rese yuvireco. Ahe mbia aipo Ponto ve oha vahecuer. Yugiieru ramo
rumo Italia sui gliembireco Priscila reseve. Yuvinose fiepei tecua Italia rupindar Roma
sui oyocuaise mborerecuar guasu Claudio: “Toyuvinose ité opacatu judio Roma sui”
ehise. Pablo oso, 3 opita Aquila piri oporaviqui dgua. Esepia, Pablo, Aquila avei ahe
mbahe pirer mbovivisar pave yuvirecoi. 4 Mbituhusa ari yacatu rupi Pablo omombehu
Jesucristo recocuer ava upe judio tiiparo pipe ‘toviroya Jesus judio iyavei ndahei vahe
judio yuvireco’ oyapave.

5 Oyepotare rumo Silas, Timoteo Macedonia sui yuvireco, ahese Pablo oyemondo ité
Jestis recocuer mombehu dgua rese guerano judio eta upe aipo ehi: “Jesus niha Tiipa
Rembiporavo ava pisiro dgua secoi” ehi. © Ifiehe-fiehe t&i rumo seroirosave yuvireco
chupe. Sese Pablo oipipete oturucuar sovaque ‘oimera mbahe téi péu’ oya, iyavei aipo
ehi chupe yuvireco:

—Pe ae niha peseca Tiipa fiemoirosa peyeupe pe recocuerai sui. Ndahei rumo che
resera mbahe. Esepia, che amboaviye tupri che cuaita péu. Che rumo, co pipe suive,
amombehu catufio itera co fiehesa ava ndahei vahe judio upe vichico —ehi Pablo judio
upe.

7 Evocoiyase Pablo osé judio tliparo sui, oique mbia Ticio Justo serer vahe rétave, ahe
Tlipa mboeteisar avei secoi. Ahe séta judio tliparo iqueve. 8 Crispo, ahe judio tliparo
rerecuar viroya avei yande Yar, opacatu séta pendar avei viroya yuvireco. Setd ambuae
Corinto pendar avei viroya osenduse ifiehesa yuvireco. Seroya pare, ofieapiramopa uca
yuvireco. 2 Nepei pitu pipe yande Yar ofiehe Pablo upe iquer nungarve: “Eresiquiyei
rene, erefiche ava upe, che mombehufio eve, erepoi rene che mombehusa sui. 19 Esepia,
che nde reseve aico. Sese ndiyai ava upe nde momara uca dgua. Supi eté che areco
seta che rahira co tecua pipe” ehi yande Yar chupe. 11 Evocoiyase opita fiepei araviter

yemombitesa rupi Corinto ve oico. Aheve ombohe Tiipa Nehengagiier rese ahe pendar
ava.
12 Galién mborerecuar secose opacatu Acaya rupi, judio ofiemonuha Pablo amo-

taréhisave. Ichui viraso ahe mborerecuar upe porandusa ivate catusave yuvireco, 13 aipo
ehi yuvireco chupe:

—Co mbia oipihanemoneta rerova téi ava oT{ipa mboetei d4gua. Ndahei rumo Roma
pendar porocuaita rupi &giie ehi yuvireco —ehi yuvireco seroirosave chupe.

14 O0fiehe pota téi vifia, Galién rane rumo ofiehe judio upe:

—Peyapisaca mbia judio. Pemombehuse cheu ava rembiapo naporai vahe, ahese
ayemongueréhira che yapisaca dgua pe remimombehu rese vifia. 1> Pe rumo peporandu
cheu mbahe pe yembohesa resendar, pe Tiipa rer resendar iyavei pe Tiipa porocuaita
resendar rese téi. Pemoingatu pe ae pe recocuer; ndaipotai aipo nungar mbahe
moingatu dgua —ehi Galidn ahe ava upe.

16 [pare opa omboyepepi porandusa sui. 17 Ahese opacatu griego oipisi judio tiiparo
rerecuar Séstenes yuvireco. Ipare yuvirocua-rocua Galién rovai ahe peve yuvireco sese.
Galién rumo, “Mara etemo che areco vifia” ehifio chupe.

Pablo yevi irisa Antioquia ve

18 Pablo secoi pucu vite pare Corinto ve, “Asora vichico cute” ehi Jesus reroyasar
upe. Ipare yuviraso Aquila, Priscila reseve. Oyepotase Cencrea ve yuvireco para guasu
popive, aheve Pablo ofieapipa tupri ofiehe mboaviye dgua. Ipare yuviraso carite pipe
Siria ve. 19 Siria piar rupi yuviraso Efeso ve. Aheve opita Aquila, Priscila yuvireco. Ichui
Pablo oique judio tiiparo pipe Jesus resendar fichesa mombehu dgua chupe yuvireco.
20 Ahe pendar omombita pota vite téi yuvireco vifia, Pablo rumo ndopita potai aheve.
21 Evocoiyase, “Aviye, taso rane” ehifio chupe yuvireco. “Tilipa oipotase cheu, ayevi irira
vitu pe piri” ehi.

Ipare oso Efeso sui carite pipe. 22Oyepotase Cesarea ve, 0so Jerusalén ve “avirave” apo
dgua Jesus reroyasar upe. Ipare oso Antioquia ve. 23 Opita pucu pare aheve, 0sé, oguata
iri Galacia rupi, Frigia rupi opacatu Jesus reroyasar mongueréhi catu dgua.

Apolos omombehu Jestis recocuer Efeso ve

24 Aheseve avei judio Apolos serer vahe oso Efeso ve, ahe Apolos, Alejandria iguar.
Ofiehe tupri ai vahe, oicua tupri avei Tlipa Nehengagiier. 25> Ahe oyembohe vahe avei
yande Yar recocuer rese. Omombehu oqueréhisa pipe secocuer ava upe, oporombohe
tupri ai avei sese. Ahe rumo oicua Juan odpiramo agiier glierafio téi. 26 Ahe
osiquiyeéhisave judio tiparo pipe omombehu Tiipa Nehengagiier. Osenduse Aquila,
Priscila ifiehesa, omombita yuvireco oyepiri. Ahese omombehu tupri catu Tlipa recocuer
chupe yuvireco. 27 Oso potase Apolos Acaya coti, ahese Jests reroyasar Efeso pendar
omongueréhi catu. Oyapo cuachiar Acaya pendar upe imondo yuvireco sese hafieco
tupri dgua. Ipare oyepota oso Acaya ve. Aheve oime ava T{ipa guaisusa pipe sui
viroya vahe Jests yuvireco. Ahe ava Apolos oipitivii seroya tupri catu dgua yuvireco.

28 Omboyecua opacatu rovaque judio pihafiemofietasa co coti téi vahe. Ahese opa
osecopi ofiehe pipe ahe ava. Esepia, Tlipa Nehengagiier pipe omboyecua ité: “Jests Tlipa
Rembiporavo ava pisiro dgua secoi” ehi eté judio eta upe.

19

Pablo omombehu Jestuis recocuer Efeso ve

1 Evocoiyase Apolos Corinto ve ipitaseve, ahe tecua Acaya rupindar, Pablo ofiocua
ivivaté vahe oyepota Efeso ve 0so. Aheve osepia setd Jesus reroyasar. 2 Evocoiyase
oporandu ahe ava upe:

—; Peipist vo Espiritu Santo pe piha pipe peroyase Jests? —ehi chupe.

—Ore ndorosendui eté aipo Espiritu Santo resendar fiehesa —ehifio yuvireco chupe.

3 Ichui oporandu iri chupe:

—Evocoiyase, ;mbahe nungar vo dpiramosa peipisi? —ehi.

—Juan porodpiramosa oroipisi —ehi ahe ava yuvireco chupe.

4Evocoiyase aipo ehi ahe ava upe:

—Juan niha ofiapiramo acoi omboasi vahe oangaipa oyevise T{ipa upe. Ipare rumo
omombehu ava upe: “Peroya ahe eté vahe ou vahera che raquicuei” ehi. Ahe ou vaher3,
“Jesus upe” aipo ehi —ehi Pablo chupe.

5 Osenduse Pablo fiehe, opacatu ofieapiramo uca Jesucristo rer pipe yuvireco.
¢ Omondose Pablo opo iharive yuvireco, ahese ogiieyi Espiritu Santo, oique ipiha pipe
yuvireco. Ipare aviyeteramo téi ofiche ambuae fiehesa pipe iyavei omombehu Tiipa
suindar fiehesa yuvireco. 7 Egiie ehi Tiipa ahe doce mbia yuvirecoi vahe upe.

8 Mbosapi yasi rupi Pablo oique omombehu Tiipa Nehengagiier judio upe
osiquiyeéhisave itliparo pipe ipihafiemofieta rerova dgua Tiipa mborerecuasa resendar
reroya dgua rese.  Amove rumo judfo ipihaviracua ité seroyaéhi dgua yuvireco. Ipipe
ifiehe-fiehe téifio co tecocuer ipiasu vahe mombehusa rese yuvireco ava rehii rovaque.
Evocoiyase Pablo oyepepi ichui, vinosepa oyeupi Jesus reroyasar yeroquisa Tirano serer
vahesave seraso. Aheve ari yacatu rupi ofiehe yepi. 10 Egiie ehi fiuvirio araviter rupi.
Sese opacatu ava Asia rupindar judio, ava ndahei vahe judio avei osendu yuvireco yande
Yar fichengagiier. 1! Tipa omondo giieco piratasa Pablo upe poromondiisa apo agua.
12 Sese parfiueru iyavei turucuar Pablo rese imboyapri, ahe serasosa imbaheasi vahe upe
imbogiiera agua. Caruguar avei opa yuvinose yuvireco ichui.

13 Amove oime judio oguata vahe ocar rupi caruguar mose dgua ava sui. Sese nara
oiporu pota yande Yar Jesus rer yuvireco.

14 Evocoiyase aipo ehi caruguar upe: “Pablo Jesus recocuer omombehu vahe rer pipe,
‘Peyepepi co mbia sui’ ahe péu” ehi. Egiie ehi pota avei siete Esceva rahir mbahe apo
yuvireco vifia. Ahe iyesupa judio pahi rerecuar secoi. 15 Caruguar rumo omboyevi chupe:
“Che aicua Jesus recocuer, aicua avei Pablo; pe rumo ndopocuai, ;java vo catu pe peico?”
ehifio caruguar chupe.

16 Aheseve ahe cuimbahe caruguar vireco vahe opo ipdhuve oso. Opacatu opiratasa
pipe opa ité osecopi siete mbia yuvirecoi vahe. Omomara-mara téi oguayiéhisa pipe
imonanipa tupri imondo. 17 Co mbahe sembiapo réracua opa oyepota opacatu Efeso
pendar upe, judio upe, ava ndahei vahe judio upe avei. Evocoiyase oyembosiquiye guasu
yuvireco. Ipipe sui opacatu oicua yande Yar Jesus rer yuvireco.

18 Setd Jesus viroya ramo vahe yugilieru opacatu mbahe giiembiapocuer naporai vahe
mombehu yuvireco 19 iyavei setd ipaye vahe Jesucristo viroyase, omonuhapa ocuachiar
ombopayesa resendar sapi dgua opacatu ava rovaque yuvireco. Sapi pare, opa ahe
cuachiar repri vinose yuvireco. Ahe sepri cincuenta mil tupri ari mboraviqui repri.

20 Egiie ehi Tlipa opiratasa pipe ombouvicha ofiehengagiier iyavei ifiehe piratasa oyecua
catu ava rese.
21]pare Pablo ipihafiemofieta Jerusalén ve oso dgua ivi Macedonia, Acaya rupi. “Coiye

catu aheve che reco viteseve, ichuive che asora Roma ve” ehi. 22 Evocoiyase omondo

fiuvirfo opitiviisar Timoteo, Erasto Macedonia ve giienonera. Ahe rumo opita vitemi
Asia rupi oico.

Ava Efeso pendar yaivu guasu yuvireco

23 Ahe ari pipe Efeso pendar yaivu guasu yuvireco co tecocuer ipiasu vahe rese.
24 Aheve mbia Demetrio serer vahe secoi. Ahe oyapo Artemisa réta rahanga guarepochi
apopri guarepochi pisi dgua. Ambuae ava mbahe rahanga aposar oipisi tupri avei
oporaviqui repri ipiri yuvireco. 2> Sese Demetrio omonuha mbahe rahanga aposar,
omonuha avei ambuae oporaviqui vahe Artemisa rahanga rese, ava mboaivu guasu uca
dgua. “Pe mbia, peicua yayapose mbahe Artemisa nungar, yaipisi tupri yande poraviqui
repri” ehi omboetasa upe. 26 “Peicua avei Pablo opa ovirova ava eta piha Artemisa
mboeteisa sui ‘ndahei Tiipa ité” ohesa pipe yande rembiapo uve. Ndahei rumo cohapefio
Eglie ehi, opacatu Asia rupi égiie ehi avei imombehu. 27 Aviyeteramo mbahe téi oimera
yandeu yande poraviquisa mocani téi dgua, tliparo guasu Artemisa upendar aviyeteramo
ocafii téi aveira. Opacatu Asia pendar iyavei ava opacatu ivi rupindar omboetei acoi
Artemisa rahanga guasu yuvireco vifla. Aviyeteramo rumo ava nomboetei iri chira,
iyavei viroirora yande rembiapo catuprisa yuvireco” ehi.

28 Osenduse aipo ihe ava yuvireco, oflemoirosa pipe virosapucai aipo ehi yuvireco:
“iImboeteipri catu Artemisa yande recua pendar tasecoi!” ehi yuvireco.

29 Opacatu Efeso rupi ava yaivu guasu téi. Osapucai vahe oipisi Gayo iyavei Aristarco,
ahe fiuvirfo Pablo rupindar yugiieru vahe Macedonia sui. Oipisise, omombo-mombo
seraso yuvireco ava fiemonuha guasusave. 30 Pablo oique pota téi ava rehii pahuve, am-
buae Jesus reroyasar rumo nomoingue uca potai yuvireco. 3! Iyavei moviro mborerecuar
imboripar Asia rupindar omondo ofiehe chupe aipo ehi: “Ereiquei rene ava fiemonuhasa
guasuve” ehi avei yuvireco chupe. 32 Nemonuhasave amove ava osapucai pirata fiepei
mbahe rese, amove osapucai ambuae mbahe rese. Esepia, yaivu téi yuvireco. “;Mahera
vo evocoiyase yafiemonuha?” ehi téi setd ipdhu pendar yuvireco. 33 Amove rumo ava
rehii padhuve yuvirecoi vahe judio, ahe ombohe-mbohe imoafii-ani imondo Alejandro
mbahe mombehu dgua ava rehii rovaque yuvireco. Alejandro evocoiyase omopuha téi
opo ava monguiriri dgua vifia. Osepi pota omu judio ava rehii rovaque vina. 34 Ava rehii
rumo oicuase Alejandro judio secose yuvireco. Opacatu guasu osapucai pirata yuvireco.
“iImboetepri catu Artemisa yande recua pendar tasecoi!” ehi pucu-pucu yuvireco. Egiie
ehi ahe osapucai nuvirio hora rupi rutei yuvireco.

35 Evocoiyase tecua pipendar mbahe cuachiasar oicatuse ava monguiriri dgua, aipo
ehi chupe: “Peyapisaca mbia pe Efeso pendar, ndipoi ava ndoicuai vahe yande Artemisa
tliparo rese yande hafiecosa iyavei sahanga iva sui oviapi vahe rese avei hafiecosa.
36 Ndipoi niha ava, ‘Anf’ ehi vaherd che remimombehu rese. Sese peyemonguiririfio,
peyapoi rene mbahe pe yapisacaéhisave. 37 Perufio téi eté co fiuvirfo mbia cohave,
ndoyapoi rumo mbahe téi Artemisa upe yuvireco. Nimondai mbahe rese itliparove,
ndoviroiroi avei serer yuvireco. 38 Sese Demetrio iyavei oporaviqui vahe supi ahe
oflemoirose que ava upe, toyuviraso rane ava recocuer moingatusar upe yuvireco; aheve
tomoingatu giiecocuer yuvireco. 3° Pemoingatu potase que ambuae mbahe, peso ranera
yemomborandusave imoingatu dgua. 4° Mborerecuar revo oyandura yande rembiapo
co pipe, ‘;Mahera peaivu guasu téi? ;Che amotaréhimbave tie égiie peye?’ ehi tiétera
yandeu. Oporanduse yandeu, ndayaicatui chitiétera imboyevi dgua ifiehe chupe. Esepia
niha, co yafiemonuha yande remimbotar téi cohave” ehi chupe. 4! Aipo ihe pare,
omomba aheve ofiemonuhasa yuvireco.

20

Pablo guata agiier Macedonia, Grecia rupi
1 Ava aivu guasu pare, Pablo, “Toyugiieru” ehi ava Jesds reroyasar upe. Ahese
omboaracua ahe ava. Chupe, “Aviye” ohe pare, oso Macedonia ve. 2Oguatase Macedonia

rupi, omongueréhi-réhi avei ambuae Jesucristo reroyasar yuvirecoi vahe tecua-tecua
rupi. Ipare oyepota Grecia ve 0so. 3 Aheve opita mbosapi yasi. Oso potase Siria ve carite
pipe, judio ipihafiemofieta mara sereco agua rese yuvireco. Oyanduse, carite pipe 0so
rdgiier sui, oyevi iri 0so Macedonia ve ivi rupi. * Yuviraso moviro mbia supi, ipdhuve
fiepei Berea pendar, Pirro rahir Sépater; iiuvirio Tesaldnica pendar, Aristarco, Segundo;
fiepei Derbe pendar, Gayo; fiuvirio Asia pendar, Tiquico, Tréfimo. Timoteo oso avei supi.
5Evocoi mbia yuviraso Pablo renondeve saro dgua Troas ve. ¢ Pieta pan ndayapepoi vahe

hu pare, orosé tecua Filipo sui carite pipe, cinco ari rupi oroyepota Troas ve. Ahe tecuave
oropita siete ari rupi.

Pablo Troas ve secoi B
7 Domingu pipe, ore orofilemonuha pan hu dgua. Ahese Pablo oporombohe oico pitu

mbiter rupi. Esepia, ahe osé pota ahere ayihive voi ichui. 8 Ahe oi ivate vahesave
flemonuhasa pipe setd tataendi.  Mbia chihivahe, Eutico serer vahe, metanave oguapi
oi. Pablo rumo ofiehe pucti iteanga. Evocoiyase omboopesii ahe chihivahe. Ipare oqué;
aviyeteramo téi oviapi oi ivate vahe mbosapisa sui. Ahese ava ogiieyi sehdgiier rupi ivi
sui yuvireco. 10 Evocoiyase Pablo ogiieyi ou chupe, ofieno oso sese icuhagua. Ipare aipo
ehi Jesus reroyasar upe:

—Pesiquiyei rene; nomanoi moco —ehi.

1 Tpare oyeupi iri oso ombohi pan igua. Ichui ofiehe pucu vite. Omomba cGhe
senise; ipare oso cute. 12 Evocoiyase co mbia chihivahe viroyevise secosave, opacatu
oyemboviha guasu catu yuvireco. Esepia, nomanoi eté.

Pablo yuviraso Troas sui Mileto ve
13 Pablo oso pota ivi rupi, ore ranengatu rumo oroso carite pipe Aso ve. Aheve
oroyepota Pablo reraso dgua semimbotar rupi. 4 Oroyoepiase aheve, oha carite pipe
ore piri. Ichui oroso cute Mitilene ve. 15 Ahere ayihive carite pipe orofiocua Quio oroso.
Ambuae ari rese oroyepota Samos ve. Ichui oroso no oroyepota Mileto ve. 16 Pablo
ipoyava. Esepia, oipota Jerusalén ve Pentecostés pieta pipe tupri giieco dgua. Sese Efeso
orofiacuasafo oroso.

Pablo fiehesa Jestis reroyasar rdrosareta Efeso pendar upe

17 Mileto ve ore recose, Pablo omondo ofiehe Efeso ve ‘toyuglieru Jesus reroyasar
rdrosar cheu’ oya. 18 Oyepotase yuvireco chupe, aipo ehi: “Peicua niha che recocuer
aviye ité yipisuive ari che reique ramosa resendar co Asia ve. 19 Ari yacatu rupi
aporaviqui yande Yar upe pe pahuve vichico che reco asi€hisave che yasehosa pipe.
Yepe judio che mboguai etepri che recodhasave pe recuave yuvireco vifia, 20 che rumo
ndaicatui fiehesa aviye vahe mombehuéhi péu mbahe aviye dgua yepi. Che opombohe
ava rehii rovaque, opombohe avei fiepei-pei pe réta rupi yepi” ehi. 21 “Amombehu fiehesa
judio upe, ava ndahei vahe judio upe avei aipo ahe: ‘Pemboasi pe angaipa; peyevi Tiipa
upe, peroya avei yande Yar Jesus’ ahe” ehi. 22 “Cliritei asora Jerusalén ve vichico. Aheve
che so agua Espiritu che cuai che piha pipe. ‘;Mara ehira ptha yuvireco peve cheu?” aipo
ahe. 23 Co glierafo che aicua: opacatu tecua che sosa rupi Espiritu Santo aipo ehi cheu
che roquenda dgua iyavei che mombaraisu dgua yuvireco yepi” ehi. 24 “Ndacherecatéhii
rumo cheyese che mano dgua. Che rumo amboaviye potafio ité che poraviquisa Tlpa
upe, ahe yande Yar Jesucristo che cuai vahe co fiehesa icatupri vahe mombehu agua. Co
Tiipa oporoaisusa pipe ombou fiepei vahe Guahir ava pisiro dgua” ehi.

25 “Opa niha Tiipa mborerecuasa amombehu péu. Che rumo aicua ndache repia iri
chira peye. 26 Sese tapeicua cliritei: ndayavii eté che cuaita mboaviye dgua co tecocuer
aviye vahe mombehu pipe péu. 27 Esepia, ndaicuacui eté Tiipa Nehengagﬁer mombehu;
che rumo amombehuiio ité opacatu Tiipa recocuer péu. 28 Sese pefiearo tupri, pesaro
avei opacatu]esus reroyasar Espiritu Santo porocuaita rupi. Inungar ovesa rarosar, égiie
peye tuprira saro. Ahe Tilipa remimboepi yuvirecoi. Esepia, Jesus oipiyere vuvi opacatu
ava angaipa repird. 29 Aicua che opoeyare, oyugiierura ambuae ava mahembiar ofiaro

ai vahe nungar pe pdhuve opacatu Jesus reroyasar mocanipa pota dgua. 30 Oime aveira
que ava pe pahu pendar pe mbopa pota aveira yuvireco pe reraso dgua oyeupi. 3! Sese
pemahemoha tupri peyese. Pemahenduha acoi opomboaracua tuprise mbosapi araviter
rupi, pitu, ari yacatu rupi avei che yasehosa pipe pe rereco” ehi.

32%“Sese, che rivireta, opoeyara Tlipa povrive iyavei ifehesa iporovasasa resendar pipe.
Ahe pe moviracua catura pe rereco iyavei omboura opacatu mbahe giiemimombehu
péu opacatu ambuae giiembiporavo reseve. 33 Ndahei pe guarepochi, que oro iyavei
pe turucuar pota raisa pipe aso pe pahuve. 34 Peicua niha acoi che po pipe ité
aporaviqui che recove dgua, che rupindar recove dgua avei. 35 Egiie ahe amboyecua che
recocuer péu. Supi avei égiie peyera; yaporaviqui tupri iparaisu vahe rese hafieco dgua.
Pepihafiemoneta acoi yande Yar Jesus remimombehu rese: ‘Sorivete catu ava iporereco
vahe, mbahe oipisi vahe sui’ ehi aracahe” ehi Efeso pendar Jesus reroyasar rarosar upe.

36 Ofiehe pare, ofienopitha oyerure 3dgua opacatu omboripar reseve.
37-38 Ndoyembovihai eté, “Ndache repia iri chira peye” oyeupe ihese. Sese opacatu
oyasehd iteanga yuvireco, oyaco-yaco, osovaupite-pite iri téi avei yuvireco saisupave.
Ipare yuvirasofio ité yuvireco supi carite yemboyasave.

21

Pablo so agiier Jerusalén ve

1 Evocoiyase oroseyase ore rivireta yuvireco, oromohivi voi oroso carite pipe Cos
ve. Ahere ayihive oroyepota Rodas ve, ichui oroyepota Patara ve oroso. 2 Aheve
orosepia carite oso vahera Fenicia ve, ahe ipipe oroha, oroso. 3 Orosasase para guasu
oroso, orosepia caha pdhu guasu Chipre serer vahe. Ahe orofiocua yande mbahe rese
pocoéhisa coti, oroso ivi Siria ve, para guasu rovai. Carite rumo seroyemboyasa tecua
Tiro ve ipipendar mbahe reya dgua. 4 Aheve orosepia Jesus reroyasar yuvirecoi vahe.
Ahese oropita siete ari ipiri. Yepe ahe Jesus reroyasar aipo ehi Pablo upe yuvireco:
“Espiritu Santo ofiehe oreu. Evocoiyase eresoi rene Jerusalén ve” ehi yuvireco chupe
vifia, 5 siete ari pare rumo, orosofio ité para guasu popive. Opacatu Jesus reroyasar
yugiieru, gliembireco, guahir reseve-seve ore rupi. Aheve orofienopihapa ore yerure
dgua. © “Aviye, toroso rane” ore he pare chupe yuvireco, oroha carite pipe. Ahe
evocoiyase oyevi yuviraso giiétave.

7 Tiro sui oroso Tolemaida ve. Oroyepotase, oroso Jesus reroyasar repia dgua. Aheve
oropita fiepei ari. 8 Ahere ayihive oroso Cesarea ve. Aheve oroique, oropita Felipe réta ve,
ahe oguata vahe Jesus recocuer mombehu. Ahe mbia iporavopri secoi aracaco ambuae
seis yuvirecoi vahe pdhuve. 9 Evocoi Felipe vireco irungatu guayri ndomendai vahe.
Tayri Tiipa fieche mombehusar pave yuvirecoi. 10 Oropitase setd arimi ipiri, ahese oyepota
Judea sui mbia Agabo serer vahe oreu. Ahe avei Tiipa iehe mombehusar secoi. 11 Ouse
ore pahuve, virocua Pablo rumbicuasa ichui. Ipipe ofiapichi opi, opo avei. Ahese aipo

ehi oreu:
—Espiritu Santo oicua uca cheu, na ehira judio Jerusalén pendar co tumbicuasa yar

dpichi yuvireco iyavei omondora ava ndahei vahe judio upe —ehi Agabo imombehu oreu.
12 Orosenduse aipo ihe, ore, evocoi Cesarea pendar avei, oromombehu Pablo upe:
“Eresoi rene Jerusalén ve” orohe t&i chupe. 13 Omboyevi rumo oreu:
—iMahera peyaseho che rese, ndache mbovihai peye! Che rumo ayemoingatu voi che

dpichiuca dgua, che mano dgua rese avei Jerusalén ve yande Yar Jesus recocuer rese —ehi
oreu.
14 Ndoroicatuise ipthafilemorietasa rerova dgua, oropoifio ichui aipo orohe:

—Tayaposa ayase yande Yar remimbotar —orohefio chupe.

15 Ipare cute oroyemoingatu ore so dgua Jerusalén ve. 1¢ Ichui yuviraso avei moviro
ore rupi Jesus reroyasar Cesarea pendar. Ahe ore reraso Chipre pendarer Mnasén rétave.
Ahe oremoingue oyepiri. Ahe yipive ité viroya yande Yar oico.

Pablo ombori Santiago

17 Oroyepotase Jerusalén ve, ahe pendar Jesus reroyasar nihapisii ore pisi yuvireco.
18 Ahere ayihive Pablo, ore avei oroso Santiago repia. Aheve yuvirecove avei opacatu
Jesus reroyasar rarosar Jerusalén pendar. 19 Pablo, “Avirave” ehi opacatu ofiemonuha
vahe upe. Ipare omombehu tupri yipisuive oyeupe Tlipa mbahe oyapo uca vahe ava
ndahei vahe judio pahu rupi. 20 Osenduse, omboetei guasu Tiipa yuvireco. Omombehu
Pablo upe yuvireco:

—Che mu, ereicua setd iteanga judio viroya Jesus yuvireco. Ahe setacuer seta catu
mil vahe sui cute. Opacatu evocoi ava iqueréhi vahe Moisés porocuaita aracahendar
mboaviye dgua yuvireco —ehi—. 2! Osendu téi nde rembiapo yuvireco. Omombehu
téi avei aipo nde he yande mu ambuae tecua rupindar yuvirecoi vahe upe: “ ‘Peseya
Moisés porocuaita. Pembocircuncida iri rene pe rahir. Peico iri rene yande recocuer
aracahendar pipe’ aipo ehi téi oico” ehi nde mombehu yuvireco —ehi Pablo upe yuvireco
—. 22 ;Mara yahera vo? Esepia, oyandura nde yepotasa cohave yuvireco. 23 Aviye
catu ereyapora ore porocuaita oromombehu vahe ndeu. Oime irungatu mbia ore
pahuve. Ahe mbia omboaviyera giiemimombehu Tiipa upe yuvireco. 24 Eraso co mbia
ndeyeupi, eflemoatiro supi eso, emboepi avei mbahe Tiipa upe icuavéhepri. Ahese ahe
mbia oicatura ofieapi yuvireco. Eremboaviyese evocoi mborocuaita, opacatu judio nde
reroyara, oicuara ava semira téise mbahe nde rembiapo rese yuvireco. Oicua aveira, nde
ereroya vite Moisés suindar mborocuaita —ehi yuvireco chupe—. 25 Ndoroyocuai rumo
ava Jesus reroyasar ndahei vahe judio evocoi nungar mbahe rese. Esepia, opa icuachiasa
chupe: “Pehui rene mbahe mimba yucapri mbahe rahanga téi upendar seropovéhepri,
pehui rene mbahe ruvi, pehui rene mbahe mimba yucapri suvi renosepiréhi vahe iyavei
peaguasai rene” orohe chupe —ehi yuvireco.

Judio oipisi Pablo tliparo guasu pipe yuvireco

26 Evocoiyase Pablo viraso ahe irungatu mbia yuvirecoi vahe oyeupi. Ahere ayihive
oyoya ofiemoatiro yuvireco. Ipare yuviroique judio tiiparo guasu pipe, omombehu
yuvireco pahi upe: “Orofiemoatiro ramo. Sese oroyevira siete ari pipe oromom-
base ore Nemoatirosa. Ahese oromondo pota ndeu porerecosa Tlipa porocuaita rupi
icuavéhepira” ehi yuvireco pahi upe.

27 Opa potase evocoi siete ari, judio Asia pendar osepia Pablo tiiparo pipe yuvireco.
Ahese omofiemoiro uca opacatu ava rehii tliparo pendar. Ipare ipisise, 28 sdse yuvireco:
“iOre mu, ore pitivii peye co mbia oroipisi vahe rese! Esepia, oguata opacatu rupi. Ofiehe
téi yande rese, Moisés porocuaita rese, yande tliparo rese avei iyavei viroique ava ndahei
vahe judio yande tiiparo pipe. Sese omonguiha téi yande tliparo maranehi” ehi yuvireco
chupe.

29 Co rese aipo ehi. Esepia, cuese osepia Pablo viroguatase Tréfimo oyeupi, ahe mbia
Efeso pendar ndahei vahe judio. Sese ipihafiemoneta ‘Pablo viroguata ava ndahei vahe
judio yande tiiparo pipe’ oya yuvireco vifia.

30 Opacatu Jerusalén pendar ndasorii yuvireco. Ciiriteimi ava yuvinofia guasu
tlparove. Oipisi Pablo ombotiriri senose tiiparo pipe sui yuvireco. Ahese omboya voi
guaquicuei tliparo roquenda yuvireco. 3! Oyuca potase yuvireco, ahese yaivu réracua
oyepota sundao rerecuar guasu upe. 32 Ciiriteimi serecuar viraso sundao, yuvinona
yaivu vahe upe yuviraso. Osepiase ava sundao rerecuar guasu, isundao avei yuvireco,
ndoyuvirocua iri Pablo rese yuvireco. 33 Ahese ahe sundao rerecuar guasu oyemboya
oso Pablo rese, oipisi uca. Ipare oyocuai osundao, “Tapeicuhacua fiuvirio carena pipe”
ehi. Evocoiyase oporandu ava upe: “; Ava vo co mbia? ;Mbahe vo oyapo péu?” ehi judio
eta upe. 34 Ahese amove ava fiepei mbahe rese ofiehe, ambuae, ambuae mbahe rese téi
yuvireco. Evocoiyase sundao rerecuar ndoicatui supi eté vahe mbahe rendu dgua yaivu
guasu vahe pahuve. Sese, “Peraso cuartelve” ehi. 35 Viroyepotase yeupisave, ichui osupi
sundao oachihive seraso yuvireco ava rehii fiemoiré iteangasa sui. 3¢ Ava rehii rumo
yuvirasofio ité saquicuei, “jTomano!” ehi pucu-pucu yuvireco chupe.

Pablo oyoepi ava rehii rovaque

37 Omoingue potase Pablo cuartel pipe yuvireco, aipo ehi sundao rerecuar guasu upe:

—;lyacatu vo yafiemofieta raimi? —ehi.

Evocoiyase, omboyevi mborerecuar chupe:

—;Ereicua vo griego fiehe? —ehi—. 38 ;Ndahei vo nde Egipto pendar, vavasa oyapo
vahecuer ereico? Nde revo acoi ereraso oporoyuca vahe pave cuatro mil tupri ivi
iporupiréhisa rupi —ehi sundao rerecuar chupe.

39 Evocoiyase,

—Che judio, tecua Tarso pendar aico. Ahe tecua Cilicia pipendar imboeteipri vahe
secoi. Eyapomi mbahe icatupri vahe cheu, tafiechemi rane catu ava upe —ehi.

40 Evocoiyase mborerecuar, “Aviye” ehi chupe. Ipare opiiha yeupisa harive, omopuha
opo ava eta monguiriri dgua. Ahese oyapisaca tupri ava rehii yuvireco. Ahe ava upe
ofiehe hebreo fiehe pipe aipo ehi:

22

1“Che mu eta, peyapisaca, che anehemira che yoepi dgua péu cliritei” ehi.

2 Ofiehe hebreo fiehe pipe. Sese osenduse, oyapisaca tupri catu yuvireco.

3 “Che judio aico. Aha Cilicia ivi pipe Tarso ve. Cohave rumo acuacua, Jerusalén
pipe, Gamaliel che mbohe oyeroquisave. Aheve ayembohe tupri yande ramoi porocuaita
rese. Ahe che mbohesa pipe avei ayembohe Tiipa mboetei dgua rese vichico inungar
pe peico cliritei. 4 Che yipindar aseca-seca catu ava co Tecocuer Piasu rupi oguata
vahe yamotaréhisave. Supitisave, afiapichi-pichi yuvireco yepi, asoquenda-quenda
cuimbahe, cufa avei. Ayuca uca pota rai ahe ava yuvireco. 5 Pahi rerecuar ivate catu
vahe iyavei opacatu tecua pendar rerecuar oicua che reco yuvireco. Ichui niha aipisi
cuachiar aru vaher3 yande mu tliparo rerecuar Damasco pendar upe, ‘Taso Damasco ve
pahi rerecuar rer pipe ava Jesus reroyasar pisi dgua. Ichui tarupa cohave imombaraisu
dgua’ ahe vifia.

Pablo omombehu ofiecufiaro agtier

6 “Evocoiyase aso Damasco ve. Ahe ipiar rupi arovise vicho mbiter ari rupi,
aviyeteramo téi osesape guasu iva sui oreu. 7 Ahese aviapi ivive. Asendu avei fiehesa:
‘Saulo, Saulo, jmahera vo che amotaréhi etepri eve?’ ehi vahe cheu. 8 Ahese aporandu:
‘;Ava vo nde ereico, Mbia?" ahe chupe. ‘Che Jesus, Nazaret pendar aico. Che niha che
amotaréhi etepri che rereco eve’ ehi cheu. ? Che rupindar osepia sendigtier, osiquiye avei
yuvireco ichui. Ndosendui rumo fiehesa cheundar yuvireco. 10 Aipo ahe chupe no: ‘;Che
Yar, mara ahera vo vichico?” Ahese ahe aipo ehi cheu: ‘Epiiha, eso Damasco ve. Aheve
ava opara omombehu mbahe nde rembiapora’ ehi cheu. 1! Sendj iteanga vahe, ndache
mboesapisoise, ahese che rupindar che po pisi che reraso Damasco ve yuvireco” ehi.

12 “Aheve mbia, Ananias serer vahe, ou cheu. Ahe T{ipa mboyeroyasar ité, viroya
tupri vahe avei iporocuaita; sese opacatu judio secua pendar: ‘Co mbia aviye vahe ité’
ehi yuvireco chupe. 13 Oyepotase, aipo ehi: ‘Che rivri, Saulo, esareco iri’ ehi. Aheseve
iporéhi iri mbahe cheu. 4 Ipare aipo ehi: ‘Yande ramoi rembieroya, yande Ru Tiipa,
nde poravo giiemimbotar cua dgua. Oipota avei eresepia vahera ichuindar ava seco ivi
vahe, eresendu aveira ifiehe’ ehi. 15 ‘Nde evocoiyase eremombehura secocuer opacatu
ava upe; eremombehura nde rembiepia, eresendu vahe avei’ ehi cheu. 1¢ ‘Evocoiyase,
cliritei ndiya iri eresdro’ ehi. ‘Epiiha, torodpiramo. Eporandu yande Yar upe nde reco
moatiro dgua nde angaipa sui’ ehi Ananias cheu.

“Tiipa che mondo ava ndahei vahe judio upe” ehi Pablo
17 “Coiye catu, ayevi irise Jerusalén ve, ayerure tiiparo guasu pipe. Ahese che quer
nungarve asepia mbahe. 18 Asepia yande Yar. Ahe aipo ehi cheu: ‘Nde poyava, eso
voi Jerusalén sui. Esepia, Jerusalén pendar ndoyapisaca potai chira eremombehuse
fiehesa che resendar’ ehi Jesus cheu. 19 Che aipo ahe chupe: ‘Che Yar, opacatu che

cua nde reroyasar roquenda-quendase, ainupa-nupa ucase avei aguatase judio tliparo
Y
acatu rupi’ ahe. 20 Aipo ahe avei chupe: ‘Oyucase Esteban yuvireco, ahe nde recocuer
y . . ~ y ~ . . yN .
mombehusar, che ahese asepia. Chepihafiemofieta rupi aviyefio oyucase yuvireco. Sese
asaro yucasar yeaosa viha’ ahe chupe. 2! Che Yar rumo omboyevi cheu: ‘Eso, oromondora
coi rupi ava ndahei vahe judio pahuve’ ehi che Yar cheu” ehi Pablo ava rehii upe.

Pablo sundao rerecuar guasu povrive secoi

22 Aipo rupi osendu ifiehe yuvireco. Ahese rumo osapucai pirata yuvireco chupe:
“iTomano co mbia! jToicove vite iri eme co ivi pipe!” ehi yuvireco chupe. 23 Osapuca-
pucai, osequiipa oyeaosa oflemoirombave yuvireco iyavei omombo-mombo ivi cuhi
ivate coti yuvireco yamotaréhimbave. 24 Ahese sundao rerecuar guasu omoingue uca
cuartelve, aipo ehi osundao upe: “Peinupa, ahese revo omombehura mbahe sui vo sdse
ati yamotaréhimbave ava yuvireco chupe” ehi osundao upe. 25 Ofiapichise rumo inupa
dgua yuvireco, Pablo omombehu fiepei sundao rerecuar upe:

—Yepe che judio, che rumo romano avei aico. ;lyacatu piha peinupara romano chupe
mbahe rese poranduéhiseve? —ehi mborerecuar upe.

26 Osenduse ifiehe, 0so voi omombehu giierecuar upe.

—Eicua catu, aipo mbia romano secoi —ehi.

27 Evocoiyase sundao rerecuar guasu ou chupe:

—;Supi eté vo aipo nde romano ereico? —ehi.

—Taa, ahe ité niha aico —ehi.

28 Ahese sundao rerecuar guasu aipo ehi chupe:

—Che rumo setd guarepochi amondo romano che reco dgua —ehi.

—Che rumo che ha ramo suive, romano aico —ehifio sundao rerecuar upe.

29 Ahese oinupa pota vahe osiquiyepave oyepepi yuvireco ichui; sundao rerecuar
guasu avei oicuase Pablo romano secosa rese, osiquiye fiapichi ucase.

Pablo oyoepi judio porandusa ivate catu vahesave
30 Ahere ayihive sundao rerecuar guasu oicua tupri pota: ;Mbahe sui piha judio
oyamotaréhi Pablo yuvireco? Evocoiyase oyora. Ahese oyocuai porandusa pendar ivate
catu vahe ahe opacatu judio pahi rerecuar, opacatu ambuae judio rerecuar ifnemonuha
dgua yuvireco. Ahese oviraso uca Pablo yuvireco chupe.

23

1 Aheve Pablo omahengatu ava ofilemonuha vahe rese oha aipo ehi chupe:

—Che mu, che rembiapo mbahe tupri Tlipa rovaque areco yepi che pihafiemorieta
tuprisa pipe —ehi.

2 Ahese Ananfas, ahe pahi rerecuar ivate catu vahe, yipi pendar uve, “Peiyurupete”
ehi. 3 Ahese Pablo omboyevi chupe:

—iTiipa nde nupara, nde aviye tupri téi angahu vahe ereico! Nde mbahe rese porandu
dgua cheu porocuaita rupi erei. Evocoiyase, ;mahera ereporocuai che yurupete dgua
mborocuaita mboyeroyaéhisa pipe? —ehi chupe.

4Yivirindar aipo ehi yuvireco chupe:

—iErefiehe rai rutei seroirosa pipe co Tiipa rembiporavo, co yande pahi rerecuar ivate
catu vahe upe! —ehi yuvireco.

5 Ahese omboyevi chupe:

—Che mu, ndaicuai co ofiehe vahe pahi rerecuar ivate catu vahe secose. Esepia,
icuachiapri pipe aipo ehi yandeu: ‘Pefiehe rai eme pe rerecuar upe’ ehi —ehi.

¢ Ahese oicuase ofiemonuha vahe pdhuve amove oime saduceo, amove fariseo. Ahese
onehe pirata chupe:

—Che mu, che fariseo aico iyavei fariseo che yesupa yuvirecoi. Oroviroya avei ava
ocuerayevi vahera curi. Sese revo co imboasipave oporandu mbahe rese yuvireco cheu

—ehi.



LOS HECHOS 23:7 202 LOS HECHOS 23:28

7 Aipo he ramoseve voi, fariseo, saduceo ofieiehepoepi-epi yuvireco. Sese oyem-
boyaho yuvireco. 8 Esepia, saduceo ndoviroyai vahe cuerayevisa iyavei “ndipoi Tlipa
rembiguai, que espiritu” ehi vahe yuvireco. Fariseo rumo viroyafo ité opacatu aipo
mbahe yuvireco. 9 Sese sdse guasu yuvireco. Ahese oime amove opiiha vahe Moisés
porocuaita rese oporombohe vahe fariseo Pablo repisave yuvireco aipo ehi:

—Co mbia ndoyapoi eté mbahe téi. Aviyeteramo espiritu que Tiipa rembiguai revo
oyemboyecua mbahe mombehu dgua chupe —ehi yuvireco.

10 Yaivu guasu catu-catu irise yuvireco, ahese sundao rerecuar guasu aipo ehi:
“Aviyeteramo ombohi-mbohira Pablo yuvireco” ehi. Ahese oyocuai osundao, “Penose
ava pahu sui, pemoingue iri cuartel pipe” ehi.

11 Ahe pitu pipe, yande Yar oyemboyecua chupe aipo ehi: “Eyemongueréhi catu, Pablo,
inungar che mombehu nde siquiyeéhisa pipe cohave Jerusalén ve, égiie ere aveira che
mombehu Roma ve” ehi.

Omboguai Pablo yuca dgua yuvireco

12 Ahere ayihive setd judio ofilemonuha, omboguai Pablo yuca dgua yuvireco: “Tiipa
rovaque ndayayucaise Pablo, ndayacarui chira, ndayaihui chiaveira; yayucase voi,
yacarura, yathura” ehi yuvireco. 13 Ahe ava aipo ehi vahe retacuer setd catu cuarenta
sui. 4 Ichui yuviraso pahi rerecuar upe, tecua pendar rerecuar upe avei aipo ehi:

—Oromboguai Tiipa rovaque Pablo; ndorocarui chira ndoroyucaise —ehi yuvireco
chupe—. 15 Sese pe, ambuae porandusa ivate catu vahe pendar avei peporandu ahe
sundao rerecuar guasu upe aipo peyera imombehu chupe: “Ayihive emose uca irimi
Pablo oreu; oroicua uca pota iri mbahe sembiapo chupe” peyera —ehi yuvireco—. Osése,
oroquétirora sese. Oyepotase ou, oroyucara —ehi yuvireco.

16 Pablo rihir rumo oyanduse séracua, oso cuartelve chupe imombehu. 17 Ahese Pablo
onehe sundao rerecuar upe aipo ehi imombehu chupe:

—Erasomi téi co mbia chihivahe sundao rerecuar guasu upe. Omombehu pota mbahe
chupe —ehi.

18 Evocoiyase mborerecuar viraso ahe chthivahe giierecuar upe aipo ehi:

—Pablo soquendapri ofiehe cheu aipo ehi: “Eraso co mbia chihivahe sundao rerecuar
guasu upe” ehi. Co chihivahe omombehu pota mbahe ndeu —ehi.

19 Ahese mborerecuar guasu oipisi ipo rese, viroyepepi ambuae sui, oporandu chupe:

—;Mbahe vo eremombehu pota cheu? —ehi.

20 Evocoiyase ahe aipo ehi:

—Judio rerecuar oyemboyoya yuvireco. Oporandu angahu téira Pablo rese seraso iri
dgua flemonuhasa ivate catu vahesave ayihive yuvireco. “Oroporandu pota iri Pablo upe
sembiapo rese” aipo ehi téira yuvireco ndeu —ehi—. 2! Ndereroyai chira ahe iporandusa
yuvireco. Esepia, cuarenta sui setd catu ava oquétiro vaherd yuvireco sese. Omboguai
eté yuca agua yuvireco. Ndocarui, ndoihui chira aipo ndoyucaise yuvireco. Ciiritei
oyemoingatu, osdro vitefio nde porocuaita yuvireco —ehi mbia chihivahe chupe.

22 Tpare sundao rerecuar guasu omboyevi imondo, aipo ehi chupe: “Eremombehui
rene ambuae ava upe eremombehu vahe cheu” ehi.

Pablo imondosa mborerecuar guasu Félix rovai

23 Sundao rerecuar guasu fiuvirio opovri pendar sundao rerecuar upe aipo ehi yocuai:
“Pemoingatu dosciento sundao Cesarea ve yuviraso vahera opi rese, ambuae setenta
sundao cavayu harive iyavei doscientos tupri toguata lanza resendar yuvireco. Ipare
pesopara pituse las nueve pipe” ehi. 24 “Pemoingatu uca avei cavayu Pablo yeupi dgua.
Egiie peye pesdro tuprira seraso yande rerecuar Félix upe” ehi. 25 Evocoiyase sundao
rerecuar guasu oicuachfa Félix upe imondo. Aipo ehi chupe:

26 “Imboeteipri ore rerecuar Félix. Che, Claudio Lisias, amondo che mahenduhasa
ndeu. 27 Iyavei co amombehu pota ndeu: judio oipisi co mbia yuvireco yuca dgua vifia.
Che rumo aicua romano seco rese, ahese araso sundao sepi dgua judio eta sui 28 ‘;mbahe

rese piha ndoyambotai yuvireco? viya. Sese araso judio porandusa ivate catu vahe
pendar upe iflemonuhasave yuvireco. 2° Ahese aicua yamotaréhisa judio porocuaita sui
téi iyavei ndoyapoi mbahe téi oreu. Sese ndiyai yuca dgua oreu, soquenda dgua avei.
30 Ayanduse rumo judio oquétiro sese yuvireco, amondo voi evocoi mbia ndeu. Ipare
amombehu yamotaréhisar upe: ‘Peporandu potase Pablo recocuer rese, pesora Félix
rovai’ ahe chupe yuvireco. Aipo rupive” ehi.

31 Evocoiyase ahe pitu pipe sundao viroguata Pablo ocuaita rupi yuvireco, viraso
Antipatris ve yuvireco. 32 Ahere ayihive sundao yuviraso vahe opi rese oyevi yugiieru
cuartelve. Sundao cavayu ari pendar giierafio rumo yuvirasofio vite. 33 Viroyepotase
Cesarea ve, omondo cuachiar mborerecuar guasu upe yuvireco. Aheseve avei Pablo
omondo yuvireco chupe. 34 Oyeroqui pare mborerecuar cuachiar rese, oporandu Pablo
upe: “;Que pendar vo nde ereico?” ehi. “Che Cilicia cotindar aico” ehi.

35 —Qyepotase nde amotaréhisar yuvireco, asendura nde yoepisa —ehi Félix chupe.

Evocoiyase oyocuai opitiviisar Pablo raro dgua giiétave Herodes rembiapogiier pipe.

24

Pablo oyoepi mborerecuar Félix rovai

1 Cinco ari pare, Ananias, ahe pahi rerecuar ivate catu vahe, tecua pipendar rerecuar
avei yugiieru Cesarea ve. Ou avei mbia ava mbahe aposar pitiviisar ofiche vahera Pablo
amotaréhi uca dgua, ahe serer Tértulo. Ahe yugiieru Pablo recocuer mombehu agua
mborerecuar Félix upe. 2Evocoiyase Félix giieru uca Pablo. Ahese Tértulo omboipi sese
onehe aipo ehi Félix upe:

—Nde imboyeroyapri ereico. Aviye ndeu nde porocuai tuprisa rese. Esepia, ndipoi
vavasa ore recua rupi. Ereyapo uca avei ore recua pipe mbahe iporafiete vahe nde
poroaisusa pipe. 3 Opacatu rupi nde ereyapo tupri vahe oroipisi. Sese, “Aviye ndeu”
orohe ndeu, imboyeroyapri Félix. 4 Ndoromombita pucu potai rumo che fiehe pipe. Sese
eyapisaca raimi téi catu che fiehe rese —ehi—. 5 Oroyandu co mbia ava mafieco téisar
oguata opacatu ivi rupi. Ore judio, ore mboyaho ore yeamotaréhi uca dgua, ahe Jesus,
Nazaret pendar, reroyasar rerecuar —ehi—. © Viroique avei ava ndahei vahe judio ore
tliparo pipe. Egiie ehi ore tiiparo momara. Sese co oroipisi —ehi—. 7 Evocoi sundao
rerecuar guasu Lisias rumo oyepota ore pahuve. Ahe opiratasa pipe vinose ore po sui,
8 aipo ehifio oreu: “Peso, tapemombehu co mbahe sembiapo Félix upe” ehi. Nde avei
ereporandura sembiapo rese mbahe sui eté vo égiie orohe chupe —ehi Tértulo.

9 Aipo ehi tupri avei ambuae judio yugiieru vahe yuvireco supi. 10 Ipare Félix oyaiti
Pablo upe ‘tofiehe’ oyapave. Ahese ofiehe:

—Aicua nde ereporocuai setd araviter ore recua rupi. Sese ayoepira nde rovaque
che rorivetesa pipe —ehi Félix upe—. 11 Nde ereicua tupri potase, ereporandura supi
eté co pipe doce ari ramo opa che yepotare Jerusalén ve Tlipa mboetei dgua. 12 Co
judio oicua yuvireco nafiehengatai ava upe tliparo guasu pipe, namboaivu ucai avei
ava ambuae judio fiemonuhasa rupi iyavei que ambuae ava Jerusalén pendar —ehi—

13 Co mbia ndoicatui eté mbahe che rembiavi mombehu seroya tupri dgua yuvireco
ndeu. 4 Co rumo amombehu vahe ndeu: che amboetei Tiipa, ore ramoi rembieroya
Tecocuer Piasu pihafiemorietasa rupi. Co judio upe rumo: “Co porombohesa co coti téi
vahe” ehi. Che rumo aroya ité opacatu icuachiapri porocuaita pipendar iyavei Tiipa fiche
mombehusar rembicuachiagiier avei —ehi—. 15 Inungar co mbia, égilie ahe tupri avei
aicua Tlipa ombogiierayevira ava omano vahecuer seco aviye vahe, ndaseco pdrai vahe
avei coiye. 16 Sese ayemoviracua tupri che pihafiemofietasa rereco tupri catu dgua yepi
Tipa rovaque, ava rovaque avei.

17 “Setd araviter pare ayevi che recua Jerusalén ve ava iparaisu vahe upe porere-
cosa mondo dgua. Ahese avei mbahe mimba ayuca uca Tiipa upe seropovéhe dgua.
18-19 Evocoiyase moviro judio Asia pendar che repia yuvireco Jerusalén ve tiiparo pipe
judio porocuaita rupi che fiemoatiro pare. Ndipoi ahese ava rehii che rupi, namboaivu

guasu ucai avei ava. Ahe che repia vahe rumo iya yugiieru ndeu che mombehu, que
virecose che amotaréhisa yuvireco vifia. 20 Anise, aviyeteramo co oyepota vahe cohave
yugiieru, omombehura ndeu que mbahe che rembiavi yuvireco pahi rerecuar guasu
femonuhasave che reiquesendar” ehi. 21 “Co rese revo ofiemoiro yuvireco cheu aipo
ahe piratase ipahuve: ‘Che aroya ava ocuerayevira coiye. Sese che reraso pe rovai co
pipe che recodha dgua yuvireco’ ahese” ehi Félix upe.

22 Félix oicua tupri co Tecocuer Piasu. Sese osendu pare aipo fiehesa, ndoyapo pota
vitei mbahe, aipo ehifio ava upe:

—Oyepotase Lisias, ahe sundao rerecuar guasu, ahese voi aicua tupri catura aipo
mbahe sembiapo —ehi Félix ava upe.

23 Evocoiyase oyocuai sundao rerecuar Pablo raro dgua: “Eremondomira rumo que
mbahe semimbotar apo dgua chupe iyavei imboripar yugiieruse, tihafiecofio yuvireco
sese. Egiie ere sdro” ehi Félix sdrosar upe.

24 Moviro ari pare Félix viroyepota gliembireco Drusila, ahe judia avei. Ahese Félix
glieru uca Pablo, osendu pota ifiehe Jesucristo reroyasa resendar yuvireco. 25 Pablo
rumo omombehuse chupe teco ivisa resendar, teco fiearosa resendar avei iyavei aipo
ehise: “Tiipa oporandura mbahe yande rembiapogiier rese yandeu ari cafiise coiye”
ehise, ahese Félix osiquiyepave aipo ehi Pablo upe:

—Esonfo rane. Arecose ari nde fiehe rendu iri 4gua, orogiieru uca irira —ehifio.

26 Félix ipthafiemorieta yepi ‘Pablo revo omboura guarepochi cheu osé dgua’ oya vifia.
Sese osdro pucu téi. Iyavei setd oyupagiier giieru uca oyeupe ofiemofeta dgua sese.
27 Nuvirfo araviter pare rumo, Porcio Festo oique Félix recufiara. Ahese Félix judio
mboviha dgua, oseya Pablo soquendasave.

25

Festo rovai Pablo imondosa

1 Mbosapi ari oyepotare Festo osé Cesarea sui, 0so Jerusalén ve. 2 Aheve oyepotase,
pahi rerecuareta, judio rerecuareta avei omombehu Pablo recocuer yuvireco chupe.
3 Ipare oporandu chupe: “Emboumi uca Pablo cohave oreu” ehi yuvireco ‘yayuca peri
rupive’ oyapave yuvireco vifia. 4 Festo rumo aipo ehi chupe: “Ani. Esepia, Pablo Cesarea
ve soquendasa oico iyavei che ayevi piaivira vicho aheve” ehi.

5 —Sese pemondo pe rerecuar che rupi. Naporaise co mbia rembiapo, aheve
tomombehu yuvireco cheu sembiapocuerai sereco mara dgua —ehi Festo chupe.

¢ Evocoiyase Festo opita Jerusalén ve ocho ari rupi revo, anise diez ari. Ipare oyevi
oso Cesarea ve. Ahere ayihive oguapi giiendave ava reco moingatu dgua oi. Ahese
oyocuai Pablo reru dgua. 7 Oyepotase Pablo oso, ahese judio yugiieru vahe Festo
rupi, oyemboya yuvireco sese. Ahese omombehu-mbehu téi Festo upe Pablo rembiapo
yuvireco, ndoicatui eté rumo seroya uca dgua yuvireco. 8 Esepia, Pablo aipo ehi
oyoepisave:

—Ndayemboangaipai judio porocuaita rese, judio tiiparo rese, yande rerecuar guasu
Roma pendar Cesar rese avei —ehi.

9 Festo rumo omboviha pota judio, sese oporandu Pablo upe:

—;Ndequeréhi vo Jerusalén ve ereso vaherd? Aheve co mbahe nde rembiapo rese
aporandura ndeu —ehi chupe.

10 Ahe rumo omboyevi chupe:

—Cliritei aico cohave romano mborerecuar guasu porandusa rovai. Aheve ité iyacatu
che rembiapo rese porandusara cheu. Nde niha ereicua ndipoi eté mbahe téi ayapo judio
amotaréhisave —ehi—. 11 Ayapose que mbahe naporai vahe, aviyefio che yuca uca agua
eve; ndayapoise rumo co judio omombehu vahe yuvireco ndeu, ndiyai che mondo agua
evocoi ava povrive eve. Che rumo aso pota mborerecuar Cesar ivate catu vahe upe cheu
mbahe rese porandu dgua —ehi.

12 Ahese Festo oflemofieta opitiviisar oporomboaracua vahe rese, ipare omombehu
Pablo upe:
—Ereso pota Cesar upe. Aviye, eresora evocoiyase —ehi chupe.

Pablo mborerecuar Agripa rovai

13 Evocoiyase moviro ari pare, evocoi mborerecuar guasu Agripa, cufia Berenice rese,
oyepota Cesarea ve “avirave” apo agua Festo upe yuvireco. 14 Opitase yuvireco seta ari
Cesarea ve, Festo omombehu Agripa upe Pablo recocuer. Aipo ehi chupe:

—Oime fiepei mbia soquendapri oseya vahe Félix cheu —ehi—. 15 Asose Jerusalén
ve, judio pahi rerecuareta, tecua pendar rerecuareta avei omombehu yuvireco cheu
secocuerai, ‘Tayucasa, tehi chupe’ oya yuvireco vila —ehi—. 16 Ahese aipo ahe
yuvireco chupe: “Ndiyai eté romano mborerecuar omondo vaherd que ava uve sese
ofemorieta vahe rese mbahe moingatuéhi renondeve. Toyoepi rane omombehusar
rovai, tomombehu tupri rane opacatu giiecocuer” ahe judio upe —ehi—. 17 Sese
yuglieruse cohave yuvireco, aporandu voi pota secocuer rese chupe. Evocoiyase fiepei
ari pare aguapi che rendave porandusave. Ahese ayocuai che pitiviisar evocoi mbia reru
dgua —ehi—. 18 Evocoiyase opiiha sese ofiemofieta vahe sembiapo ai mombehu dgua.
Asendu renondeve che pihafiemofieta: “Oyapo revo mbahe naporai vahe” ahe vifia.
Ndipoi eté rumo mbahe sembiapo —ehi—. 1 Mbahe sembieroya téi omombehu yuvireco.
“Evocoi Jesus omano” ehi ava yuvireco. Pablo rumo aipo ehi imombehu: “Jests oicovefio
ité” ehi. 20“;Mara ahera piha co sembiapo moingatu?” ahe téi. Sese aporandu chupe:
“;Ndequeréhi vo Jerusalén ve mbahe nde rembiapo rese porandu dgua ndeu?” ahe chupe
—ehi—, 21Pablo rumo oporandu cheu Cesar upe oso dgua. Oipota mborerecuar ivate catu
vahe oyeupe mbahe giiembiapo rese porandu dgua. Sese asoquenda ucafio vite sereco
imondo agua Cesar upe —ehi Agripa upe.

22Evocoiyase Agripa aipo ehi chupe:

—Asendu pota avei ahe mbia fieche —ehi.

Ahe aipo ehi chupe:

—Ayihive voi teresendu —ehi.

23 Ahere ayihive, Agripa oyepota, Berenice rese yugiieru chupe inungar opivondi vahe,
églie ehi yuviroique mborerecuar fiemofietasave sundao rerecuar iyavei opacatu tecua
pipendar ava seco ivate catu vahe reseve. Ahese Festo oyocuai opitiviisar Pablo reru dgua
yuvireco, 24 aipo ehi:

—Ore rerecuar guasu Agripa iyavei opacatu ambuae yuviroique vahe, peyapisaca:
pesepia co mbia. Co mbia rese judio eta ofiehe téi yuvireco Jerusalén ve iyavei cohave
Cesarea ve. Osapucai pirata téi yuvireco ‘jtomano ité evocoi!’ oya yuvireco cheu —ehi—.
25 Ndayosui rumo mbahe sembiapo yuca uca dgua iyavei oporandu oso dgua mborerecuar
ivate catu vahe Cesar upe. Sese che ayemoingatu ité imondo dgua chupe. 26 Ndarecoi
rumo mbahe naporai vahe aicuachia vahera imondo dgua chupe. Sese aru uca co mbia pe
rovai —ehi ava upe—. Iyavei nde ore rerecuar guasu Agripa, ndeu ité aru uca. Nde chupe
mbahe rese porandu pare, aviyeteramo oimera mbahe icuachiapira sesendar Cesar upe
nara —ehi—. 27 Chepihafiemorfieta amondose co mbia chupe, naporai cheu ndipoise
mbahe sembiapo ai —ehi Festo Agripa upe.

26

Pablo omombehu giiecocuer Agripa rovai

1Evocoiyase Agripa aipo ehi Pablo upe:

—Emombehufio nde yoepisa cheu —ehi.

Ahese Pablo omopuha opo ofiehe dgua aipo ehi: 2 “Ore rerecuar Agripa, ayoepira
che rorivetesave judio che rese fiemoneta-fieta téisa sui mbahe che rembiapoéhi rese
nde rovai. 3 Esepia, ereicua tupri opacatu judio recocuer, ipthafiiemonetasa avei. Sese
eyapisacami nde reco mbegiiesa pipe che fiehe rese” ehi.

Pablo omombehura gliecocuer ofiecufiaro vite€hisendar

4“Opacatu judio che cua vahe yuvireco, oicua tupri che recocuer che chihivahe suive
che recuave iyavei Jerusalén ve aicose yuvireco. 5 Omombehu potase che recocuer
yuvireco vifia, aipo ehira: ‘Pablo viroya tupri ité fariseo porombohesa. Ahe icuapri catu
yande recua rupi’ ehira yuvireco vina. © Sese ciiritei che reru nde rovai yuvireco che
recocuer rese nde porandu dgua. Esepia, aroya T{ipa remimombehugiier ore ramoi uve
omombehu vahe aracahe” ehi. 7 “Doce ore ramoi suindar opacatu judio yuvirecoi, osdro
vite evocoi Tilipa remimombehugiier aviye vahe yuvireco. Sese yuviroique tliparove ari,
pitu pipe avei Tiipa mboetei dgua yuvireco. Ore rerecuar Agripa, eyapisaca tupri che
fiehe rese. Evocoi Tiipa remimombehugiier reroyasa sui judio eta semira-mira téi che
amotaréhisave che rese yuvireco” ehi. 8 “Iyavei opacatu pe, jmahera pe avei ndaperoyai
Tipa porombogiierayevisa?” ehi.

Pablo omombehu yipindar Jesus reroyasar amotaréhi agiier
9“Yipindar che avei che pihafiemofieta rai aracaco mbahe téi apo dgua rese ava Jesus,
Nazaret pendar, rer amotaréhisave. 10 Egiie ahe Jerusalén ve. Ombouse pahi rerecuar
oporocuaita cheu, ahese serer pipe setd Jesus reroyasar asoquenda; iyavei ambuae ava
oyucase Jesus reroyasar yuvireco, ‘Toyucafio yuvireco’ ahe voifio ité che” ehi. 11 “Setd
rupi amombaraisu Jesus reroyasar ‘tamomboipa ava seroyasa sui yuvireco’ che hesa pipe
téi. Egiie ahe aguata opacatu tliparo rupi, ambuae tecua rupi avei yamotaréhisa pipe”

ehi.

Pablo omombehu giieco recuriaro agiier
12 “Evocoiyase aso avei Damasco ve Jesus reroyasar mombaraisu dgua, pahi rerecuar
ombouse oporocuaita apo dgua cheu” ehi. 13 “Mbiter ari rupi rumo, aguatase Damasco

piar rupi, asepia mbahe sendi vahe iva sui. Ari sui osesape catu cheu, che rupindar upe
avei. 14 Oroviapipase ivive, asendu fiehesa aipo ehi vahe hebreo fiehe pipe cheu: ‘Saulo,
Saulo, jmahera vo ereyapo mbahe-mbahe téi cheu? Ereyapose evocoi mbahe téi, nde ae
ereyemombaraisu’ ehi cheu. 15> Evocoiyase amboyevi: ‘;Ava vo nde ereico, mbia?’ ahe
chupe. Omboyevi cheu: ‘Che Jesus aico, che niha co che amotaréhi eve. 1¢ Epiiha, co
rese ayemboyecua ndeu, tasecoi che rembiguai, che yapave. Tomombehu avei co mbahe
osepia vahe iyavei tomombehu avei co mbahe amboyecua vahera chupe curi, viya ndeu’
ehi. 17 ‘Oropisirora judfo sui iyavei oromondora ava ndahei vahe judio upe. Ereguatase
ipahuve, oropisiro aveira’ ehi cheu. 18 ‘Oromondora, tache cua yuvireco, che yapave
iyavei toguata iri eme pitumimbi vahe nungar rupi; toguata catu tesapesa rupi yuvireco.
Ipipe sui toyuvireco iri eme caruguar povrive yuvireco; toguata catu Tipa rupi; églie
tehi che reroya yuvireco. Ahese oipisira fieroisa oangaipa rese yuvireco iyavei oipisira

Tipa porerecosa oime vaherd opacatu che rembipeha rupive’ ehi Jests cheu” ehi Agripa
upe.

Pablo viroya mbahe giiembiepia

19 “Evocoiyase, che rerecuar Agripa, che quer nungarve asepia vahe iva pendar, aroya
ité. 20 Aipo ahe ava upe: ‘Pemboasi pe angaipa; peyevi Tlipa upe. Peicove tupri, ipipe sui
toicua ava yuvireco pe fiecuiiarosa’ ahe. Aipo ahe Damasco pendar upe rane afiehe, ipare
Jerusalén pendar upe iyavei Judea rupindar upe, coiye catumi ava ndahei vahe judio upe.
21 Sese t&i judio che pisi tiiparo pipe che yuca pota yuvireco” ehi. 22 “T{ipa che pitiviisa
pipe rumo aicoverfio ité supi, amombehu-mbehu vite T{ipa recocuer opacatu ava seco
ivi coti catu vahe upe, seco ivate catu vahe upe avei. Namombehui eté que mbahe co
coti téi Tlipa fieche mombehusar iyavei Moisés, ‘Oimera mbahe aviye vahe’ ihe agiier sui.
23 Aracahe omombehu yuvireco: ‘Tiipa Rembiporavo Poropisirosar omano ranera’ ehi.
Ahe rumo yipindar ocuerayevi vaherd omano vahe pahu sui. Omombehu aveira tesapesa
fepisirosa resendar ore mu judio yuvirecoi vahe upe iyavei ava ndahei vahe judio upe
avei” ehi Agripa upe.

Pablo osecuriaro pota té€i Agripa recocuer

24 Aipo ehise Pablo ofiehe oyoepisave, Festo ofiehengatafio chupe aipo ehi:

—iNande mboaracuai moco nde mbahecua vaisa! —ehifio chupe.

25 Ahe rumo omboyevi chupe:

—Imboyeroyapri Festo, ;mara ahe vo ndache aracuai? Amombehu rumo ndeu mbahe
supi eté vahe, ndahei che aracuaéhisave —ehi Festo upe—. 26 Co mborerecuar revo
oicua tupri avei che remimombehu. Sese ndasiquiyei opacatu co mbahe mombehu dgua
chupe. Esepia, opacatu co mbahe yaposa vahe ndahei fiomipri téi. 27 Ore rerecuar Agripa,
ereroya vo evocoi Tlipa ieche mombehusar rembicuachia? Che aicua ereroya ité —ehi
Agripa upe.

28 Ahese Agripa omboyevi chupe:

—Moviro téi fiehesa ipane cheu Jesus reroya dgua —ehi chupe.

29 Ahe omboyevi Agripa upe:

—Ipanese que moviro téi, anise seta vite iechesa ndeu iyavei opacatu osendu vahe che
fiehe co pipe, égiie ehi tarahu Tiipa péu vifia che nungar pe reco agua. Ndahei chira
rumo soquendapira peico —ehi.

30 Aipo ihe pare, mborerecuar guasu iyavei ambuae mborerecuar Berenice reseve

iyavei opacatu sendusar optiha yuvireco. 3! Oyepepi pare, oflemofieta co coti aipo ehi
yuvireco:

—Evocoi mbia ndoyapoi eté mbahe. Sese ndiyai yucapird; ndiyai avei soquendapira
vina —ehi yuvireco oyeupe.
32 Ahese Agripa aipo ehi:

—Ahe ndoporanduise Cesar upe 0so dgua rese, yamosefio itera niha viiia —ehi Festo
upe.

27

Pablo imondosa Roma ve

1Evocoiyase mborerecuar opihafiemofieta omboyoya yuvireco ore mondo dgua carite
pipe Italia ve. Sese omondo Pablo iyavei ambuae ava soquendapri yuvireco mbia
Julio serer vahe upe. Ahe mbia sundao rehii rerecuar secoi, ahe yuvirecoi vahe rer
Mborerecuar upendar. 2Oroha carite pipe, ahe Adramitio sui yuviraso pota vahe Asia ve.
Mbia Tesaldnica pendar, Aristarco serer vahe, oha avei ore rupi, ahe secua Macedonia ivi
rupi. 3 Ahere ayihive oroyepota yemboyasa Sidén serer vahesave, aheve Julio saisupave
Pablo upe aipo ehi: “Eguata tupri nde mboripar réta rupi nde rese ihafieco tupri agua
yuvireco” ehi chupe. 4 Sidén sui orosirise, oroso Chipre ivii rupi ivitu sui ore fiemoha
dgua. Oroso pota téi ari sosa coti rupi, ndoroicatui rumo. Esepia, oipeyu pirata ivitu
icoti sui. >Evocoiyase oroguata para guasu pipe Cilicia, Panfilia ivii rupi. Ipare oroyepota
tecua Mira yemboyasave, ahe Mira, Licia ivi pipe.

6 Aheve sundao rerecuar oyosu carite ou vahe Alejandria sui, oso vahera Italia ve.

Evocoiyase ahe ipipe opa voi ore mboha. 7 Ichui oroguata mbegiie set4 ari. Oroporaviqui
iteanga oreyepota dgua Gnido rovai. tvitu oipeyu pirata vite. Sese oroyahuva Creta coti,
orofiocua tecua Salmén rovai rupi. Egiie orohe oroso Creta cupe rupi. 8 Supi yavai rai
ore guata dgua, ipare oroyepota yemboyasa Yemboyasa Aviye vahe serer vahesave. Ahe
ichui namombrii tecua Lasea.

9 Ore yepota dgua aheve, setd ari oromocani. Ahese ivitu naporai catu oreu cute.
Esepia, virovi ari naporai catu vahe. Sese Pablo aipo ehi carite pipendar upe:

10 —Mbia, naporai iri chira revo yande guata vite dgua. Yaguata vitese, yamocafira
carite, ivosiita reseve, yande avei eté aviyeteramo yacafii téira —ehi.

11 Sundao rerecuar rumo nomboyeroyai ifiehe, ahe omboyeroya catu carite
reroguatasar, carite yar avei. 12 Ahe yemboyasa naporai ivitu ai raro dgua aheve. Sese
setd catu “yasofio” ehi vahe yuvireco, “Tayayepota catu Fenice ve, aheve tayasaro ivitu

ai” ehi yuvireco vifa. Ahe Fenice Creta ivirindar yemboyasa aviye vahe. Aheve carite
yuviroique norte ique rupi iyavei irohi ique rupi avei yepi.
tvitu ai para guasu pipe

13 Oipeyu mbegliemise ivitu irohi coti sui, ipthafiemofieta yuvireco, “Yaicatufio ité
yande yepota dgua” ehi yuvireco vifia. Ahese orosirise ore yemboyasa sui, oroso Creta
ivii rupi. 14 Coiyemi té rumo oyepota ivitu ai oreu Creta coti sui. Ahe ivitu ai ou norte
ique coti sui. 15 Oyepotase oreu, ndoroicatu iri eté sovaichi. Evocoiyase, “Tayande
rerasono” orohe chupe. 16 Orofiocua caha pahumi serer Cauda. Ahe orofiocuasave
oroviroha sdi ore caritemi ore carite guasu pipe. 17 Orosupire, ahe oicuhacua carite
guasu inicha pipe yuvireco. Ipare ipihafiemofieta yuvireco ‘carite oyeupi tiétera ivi
cuhi Sirte serer vahe harive’ oya. Sese opa viroyi imombitasa yuvireco. Ahese ivitu ore
reroguatafio. 18 tvitu rumo ombohitu iteanga para guasu. Sese ahere ayihive oporaviqui
vahe omboipi carite vosiita mombo yuvireco. 1° Imombosapisa ari pipe, omombo vite
mbahe carite resendar yuvireco. 20 Seta ari ndoyecuai ari, yasitata avei oreu. tvitu ai
ndopaifio ité avei. Opa ité ore pihafiemofieta mocaii, “Yacani téi etera para guasu pipe”
orohe vifia.

21 Setd ari ore caruéhi pare, Pablo opiiha aipo ehi carite pipendar upe:

—Mbia, ehi acoi che reroya voira peye vifia, nayaséise Creta sui, ahese ndipoi chira
co mbahe yandeu ciiritei vifia —ehi—. 22 Cliritei, peyemongueréhi catufio. Esepia,
ndipoi chira yande pahu pendar omano vahe, carite giierafio rumo ocafi téira. 23 Ayihi
pisa oyemoporéhi cheu Tlipa rembiguai semimbou, chupendar che aico, chupe avei
aporaviqui. 24 Ahe aipo ehi cheu: “Pablo, eresiquiyei rene. Ereyepotafio itera Cesar upe.
Tiipa oipisiro aveira opacatu nde rupindar carite pipendar” ehi cheu. 25 Mbia, ayeroya
Tipa rese. Esepia, ahe omboaviye itera ofiehesa cheu. Sese peyemongueréhifio —ehi—.
26 Yande mohanira rumo imbehi coti caha pdhumi rese yande mondo —ehi.

27 Nuvirfo semana ivitu ore reroguata pare ahe pitu mbiter pipe para guasu Adritico
rupi oroicose, carite pipe oporaviqui vahe ipihafiemofieta yuvireco ‘yarovi revo ivi yaico’
oya. 28 Sese osdha para guasu ripigiier yuvireco. Ahe tipigiier treinta y seis metros
tupri. Ipare osiri irimi yuvireco. Aheve osdha iri, tipigiier veintisiete metros téi. Ahese
oicua, “Yarovi ivi” ehi yuvireco. 29 Ipithafiemofieta yuvireco: “Aviyeteramo yayepotara
itave” ehi. Sese yuviraso carite rupitave. Aheve osiquiyepave omombo irungatu carite
mombitasa tuvicha vahe ipive yuvireco. “;Omocohe voi tarahu T{ipa yandeu vifa!”
orohe téi. 30 Ofiemi potase oporaviqui vahe carite guasu sui yuvireco, viroyi caritemi
mbahemohasa. Ombopa pota téi ambuae carite pipendar yuvireco vifia, “Oromombora
carite renonendar imombitasa” ehi tupri téi yuvireco. 31 Pablo rumo aipo ehi sundao
rerecuar upe, sundao eta upe avei imombehu:

—Ndopitaise carite pipe yuvireco co ofiemi pota vahe, pe ndapefiepisiroi chietera —
ehi.

32 Ahese sundao eta oyasia caritemi s3 oiti ive imondo yuvireco.

33 C8he ramose Pablo aipo ehi opacatu upe:

—C{iritei fluvirio semana pemomba pecaruéhi peico ‘;mara yahera piha co yaico?’ pe
hesa pipe. 34 Evocoiyase pehufiomi mbahe cute pe fepisiro dgua. Acoi ocafise carite,
yande rumo nayacafiii chira iyavei que fiepei pe ha nocanii chietera —ehi Pablo.

35 Aipo ehi pare, oipisi pan, “Aviye ndeu” ehi Tlipa upe ihu dgua. Ahe imbohi pare,
ohu. 36 Evocoiyase opacatu ava oyemongueréhi yuvireco ocaru dgua. 37 Ore retacuer
doscientos setenta y seis tupri. 38 Ore caru pare, oporaviqui vahe opa omombo trigo
carite vostita para guasu pipe iposiiéhi dgua yuvireco.

Carite ocarii

39 Cohese, osepiase ivi, “;Que ptha yaico?” ehi téi yuvireco. Oyosuse rumo yacua vahe,
ipipe oime ivi cuhi ipiru vahe. Aheve yuviroique pota téi yuvireco vifia. 40 Oyasia ahe
carite mombitasa cuasa carite sui yuvireco, omonguhi carite mboyahuvasa, osupi carite
resendar turucuar imboguatasa yuvireco. Evocoiyase oroique oroso yacua vahe pipe.

41Qroguatase rumo, oroyapi ivi cuhi. Aheve carite opaha ité sese. Ndoicatui eté seroyevi
yuvireco iyavei carite rupita i ohitu vahe opa tupri oyoca.

42 Ahese sundao eta, “Aviyeteramo soquendapri ohita tiétera, ofiemi yuvireco. Sese
yayucapa” ehi yuvireco chupe vifa. 43 Sundao rerecuar rumo ndoipotai Pablo mano
dgua, sese, “Teheni” ehi, “peyucai rene soquendapri” ehi. “Ohita oicua vahe rane
toyuvirocui ive, toyuvinose ivi rese yuvireco” ehi. 44 “Ambuae evocoiyase ivirape, carite
yecacuer rese toyasecofio yuvinose dgua ivi rese” ehi. Egiie orohe orosépa ivi rese oroso.

28

Caha pahu Malta ve Pablo secoi

1 Qre fiepisiropare, ahese ramo oroicua caha pdhu rer Malta revo rahe. 2 Ahe pendar
ava nihapisii ore repiase yuvireco. Oqui iteanga, sdhisa avei. Ahese oyatapi guasu
yuvireco, “Perio, tapeyepehemi” ehi yuvireco oreu. 3 Evocoiyase Pablo omonuha yepeha
seru, omondo potase rumo tatave, ahese 0sé aviyeteramo téi sacucuer sui mboi ahe eté
vahe chupe, oipomama ichuhu. 4 Osepiase mboi ichuhuse ahe pendar yuvireco, ahese,
“Co mbia revo oporapichi vahe ité. Yepe ofiepisiro para guasu sui vifia, Tlpa rumo
oichuhu uca mboi upe ‘tomano’ oya” ehi yuvireco vifia.

5 Ahe rumo omombofio mboi tatave imondo oyesui. Ipare nomomaraifio ité. ¢ Ahe
pendar opacatu osaro téi yuvireco, “Irurura chupe, ahese oviapira, omanora revo” ehi
yuvireco chupe vifia. Osdro pucu téi yuvireco, Pablo rumo nimaraifio ité. Ahese, “Ndahei
vo co mbia tiipa ité co secoi” ehi téi yuvireco chupe.

7Evocoiyase mbia Publio serer vahe, ahe opacatu caha pahu Malta pendar ava rerecuar
secoi. livinamombriimi ichui. Ahe nihapisii ore repia gtiétave iyavei ihafieco tupri ai ore
rese mbosapi ari rupi. 8 Aheve ore recoseve Publio yesupa sohi iteanga ou, sepochiuvi
avei. Evocoiyase Pablo oique chupe. Ahese oyeroqui Tiipa upe sese, omondo opo
iharive. Egiie ehi imbogiiera. 2 Oyanduse ahe icuera yuvireco, ahese ambuae imbaheasi
vahe evocoi caha pdhu pendar yuglieru chupe, ahe ombogiierapa avei. 1° Ahe pendar
oyemboava etepri yuvireco oreu. Ipare ore ha dgua ambuae carite pipe, opacatu mbahe
ore guatasa rupi ipaneéhi dgua ogiieru yuvireco oreu.

Pablo oyepota Roma ve

11 Co carite mbosapi yasi osdro vahe ari mbahe téi vahe pituhu agua. Ipipe oroso.
Ahe carite yugiieru Alejandria sui. Ahe ichi rese fiuvirio itlipa rahanga yuvireco: fiepei
rer Castor, ambuae evocoiyase PSlux. 12 Ahese oroso oroyepota yemboyasa Siracusa ve.
Aheve oropita mbosapi ari. 13 Ichui orosé oroso oroyepota Regio ve. Ahere ayihive
ivitu oipeyu irohi coti sui. Sese oroyepota Puteoli ve ambuae ari pipeve. 4 Aheve
orosepia ambuae Jesus reroyasar. Ore mombita glitave yuvireco fepei semana. Ipare
oroso Roma ve ivi rupi. 15Jesus reroyasar Roma pendar yipive ore andu yuvireco. Sese
moviro yugiieru Foro de Apio ve, ambuae yugiieru Tres Tabernas ve ore rape penda agua
yuvireco. Sepiase, Pablo, “Aviye ndeu” ehi Tiipa upe. ¢ Oroyepotase Roma ve, sundao
rerecuar co coti omondo Pablo fiepei sundao upe saro uca dgua.

Pablo omombehu Roma ve Tiipa Nehengagiier

17Mbosapi ari pare Pablo omonuha opacatu judio rerecuar Roma pendar. Ahese ofiehe
chupe:

—Che mu eta, ndayapoi mbahe t&i judio Jerusalén pendar upe, naroiroi avei yande
ramoi recocuer vifia. Che roquendasa rumo iyavei imondopri aico Romano sundao
rerecuar povrive. 18 Ahe mborerecuar oporandu che recocuer rese yuvireco. Oicuase che
recocuer, opoi pota téi che sui yuvireco vifia. Esepia, ndoyosui eté mbahe che rembiapo
che yuca dgua yuvireco. 19 Evocoi judio rumo ndoipotaifio ité chupe. Ahese ayu pota
cohave Cesar upe che yoepi dgua. Nayamotaréhi uca potai rumo che mu Jerusalén
pendar Cesar upe —ehi—. 20 Che yoepi dgua oposoho uca. Opomofieta pota yande

remiaro rese. Co Tfipa Rembiporavo ava pisiro dgua resendar reroyasa rese carena pipe
fapichimbri aico —ehi.

21 Ahese ahe ava omboyevi yuvireco chupe:

—Ndoroipisii eté cuachiar Judea sui nde resendar. lyavei yande mu oyepota vahe
Judea sui nomombehui mbahe naporai vahe nde recocuer resendar yuvireco oreu —
ehi—, 22 Opacatu rupi ava viroiro pe rembieroya piasu yuvireco. Sese orosendu pota
nde pihafiemofietasa —ehi yuvireco chupe.

23 Oiporavo ari inehe dgua yuvireco. Osupitise ari chupe, setd catu ava ofiemonuha
yuvireco secosave. Ahese omombehu Tiipa mborerecuasa resendar iyavei Jesus recocuer
Moisés porocuaita icuachiapri pipe sui iyavei Tiipa fieche mombehusar rembicuachia pipe
avei ‘toviroya yuvireco’ oyapave. Egiie ehi imombehu ari momba. 24 Amove osendu
vahe viroya yuvireco, ambuae rumo ndoviroyai eté yuvireco. 25 Opihafiemorietasa
nomboyoyaise yuvireco, yuvinosepa pota. Ahese aipo ehi ahe ava upe:

—Supi eté Isafas omombehu Espiritu remimombehu pe recocuer resendar pe ramoi
upe aracahe aipo ehi:

26 “Eso nde mu pahuve.

Emombehu aipo ere:

‘Yepe pesendu téira mbahe vifia,

ndapesenducuai chira rumo.

Iyavei pesepia téira mbahe via,

ndapemahecuai chira rumo sese’ ere chupe.

27 Esepia, co ava ipiharatd iteanga seroyaéhisave.

Ndoyemboapisaifio yuvireco.

Iyavei osapivii tuprifio mbahe sui, ndosepia potai mbahe aviye vahe yuvireco.
Ndosenducua catui eté avei fiechesa supi eté vahe.

Evocoiyase ndoyevi potai cheu gliecocuer moingatu yuvireco” ehi Espiritu Santo
remimombehu chupe aracahe —ehi—. 28 Sese tapeicua co pipe suive Tlipa omboyecua
ucara oporopisirosa ava ndahei vahe judio upe. Ahe niha oyapisacara imombehusa rese
yuvireco —ehi chupe.

29 Aipo ihe pare, judio yuvinose ifiehe rese oyeecopi-copi yuviraso.

30 [pare Pablo opita ambuae ava rétave fuvirio araviter rupi omboepi oque dgua
oico. Aheve nihapisii opacatu ava rese oyepiri oyepotase yepi. 3! Omombehu T{ipa
mborerecuasa resendar iyavei oporombohe opacatu yande Yar Jesucristo recocuer
resendar osiquiye€hisa pipe. Ndipoi eté que ava omombituhu vahe Pablo fiehese.

PABLO REMBICUACHIA ROMA PENDAR UPE
ROMANOS

Pablo mahenduhasa Roma pendar Jesus reroyasar upe

1Che Pablo, Jesucristo rembiguai, aicuachia co che fiehe péu. Tiipa che poravo apéstol
che reco dgua fiehesa poropisirosa resendar mombehu dgua.

2T{ipa niha yipisuive omombehu uca co fiehesa ava ofieche mombehusar upe icuachi-
apri maranehi pipe aracahe. 3 Ahe fiehesa Tiipa Rahir Jesucristo resendar. Ahe ava
giiecosa pipe ité oyesu ou mborerecuar guasu David suindar sui; 4 ocuerayevise oespiritu
maranehi pipe, ahese opiratasa pipe omboyecua tupri ité Tlipa Rahir gliecosa. Ahe niha
yande Yar Jesucristo.

5 Ahe ichui Tiipa ombou cheu oporopitiviisa apdstol che reco dgua, che cuai avei ava
ndahei vahe judio upe Guahir recocuer mombehu dgua opacatu ivi rupi sese yeroya uca
dgua ‘ipipe sui toviroya che Rahir yuvireco’ oya. ¢7 Pe Roma pendar peico vahe, pe
avei senoipri ipahuve peico Jesucristo rese peico vahera. Pe niha Tiipa rembiaisu peico.
Oipota avei pe reco catupri dgua oyeupe nara. Peipisi catu porovasasa, teco tuprisa yande
Ru Tipa suindar, yande Yar Jesucristo suindar avei.

Pablo oso pota Jests reroyasar repia Roma ve

8 Che yipindar yande Yar Jesucristo rer pipe, “Aviye ndeu” ahe Tiipa upe pe rese.
Esepia, opacatu ivi rupi icuapri sese pe yeroyasa. ° Iyavei Tlipa oicua pe rese ari rupi
che yeroquisa. Chupe ité niha mbahe ayapo opacatu che piha pipe, amombehu Tahir
resendar fiehesa aviye vahe vichico. 10 Aporandufio ité semimbotar rupi pe piri che so
dgua rese chupe yepi. 11 Esepia, che aso pota ité Espiritu suindar mbahecuasa mondo péu
pe pitivii dgua ‘toyemoviracua tupri catu Cristo rese yuvireco’ che yapave. 12 Che aipota
ité yande nepei-pei yafiepitivii catu dgua Cristo rese yande yeroyasa yareco vahe pipe.

13 Che rivireta, che aipota peicua setd rupi che so pota téisa pe piri yepi. Ciiritei
rumo ndaicatuifo vite ité. Che rumo aipota, “Toime que che poraviquisa sui Cristo rese
oyemoviracua catu vahe yuvireco ipdhuve” ahe péu, inungar opacatu ambuae ivi rupi
églie ahe ava ndahei vahe judio upe vichico. 4 Che cuaita ité niha opacatu ava upe
che fiehe dgua, tecua pipendar yuvirecoi vahe upe iyavei ndayaracua vitei vahe upe,
imbahecua vahe upe, nimbahecuai vahe upe avei no. 1> Sese pe Roma ve peico vahe
upe avei ayemongueréhi voi eté co fiehesa pisirosa resendar mombehu dgua.

Nehesa pisirosa resendar piratasa
16 Che nachi eté co fiehesa pisirosa resendar aviye vahe sui. Esepia, ahe T{ipa piratasa
opacatu viroyasar pisiro dgua, judio rane yipindar, ipare opacatu ambuae ava-ava té&i
avei. 17 Supi eté co fiehesa omboyecua Tiipa ava reco mbocatuprisa. Oyese yande
yeroyasa pipefio ité égiie ehi yandeu. Esepia, icuachiapri aracahendar aipo ehi: “Acoi
ava seco catupri vahe Tiipa rese oyeroyasa pipe sui oicoverio itera apiréhi” ehi.

Opacatu ava rembiavi resendar

18 Supi eté niha yande Aposar oflemoirosa ipirata vahe ombou itera iva sui opacatu
ava viroyasaréhi upe, ndaseco porai vahe upe avei, mbahe gliembiapo ai sui ndoicua
uca potai vahe co fiehesa supi eté vahe ambuae ava upe yuvireco. 1° Ahe oicua tupri
téi mbahe Tiipa suindar yuvireco. Esepia, Tiipa ité niha omboyecua chupe. 20 Egiie
ehi eté Tipa recocuer ndoyecuai vahe oyecua rumo mbahe sembiapo pipe. Supi eté
yamahe mbahe sembiapocuer ivi apo ramo suive oime vahe rese. Sese yaicua ahe Tiipa
ité secoi iyavei ipiratasa apiréhi vahe. Sese ava angaipa viyar ndiyai, “Efiemosafio t&i
rane oreu” ehi vahera yuvireco chupe. 21 Esepia, yepe ahe oicua téi Tipa yuvireco vifia,
nomboetei rumo T{ipa secosa rese. “Aviye ndeu” ndehi avei yuvireco chupe. Iyavei

ipihafiemotieta mbahe égiie ehi téi vahe rese. Ipipe sui mbahe ndosenducua catu iri
eté yuvireco. 22 Yepe, “Ore mbahecua vai” ehi téi vifia, ndoicuai eté rumo mbahe ipipe
yuvireco. 23 Esepia, ahe T{ipa nomanoi vahe seco porafiete vahe mboetei ragiier sui,
omboetei ava ocafii t&i vahera rahanga yuvireco iyavei virai, opacatu mbahe mimba,
mboi téi avei omboetei yuvireco.

24 Sese Tiipa, “Toyapono ité mbahe gliemimbotarai yuvireco” ehi chupe. Ichui oyapo
ité mbahe poromochisa guasu oyeupe oyemboeteiéhisa pipe yuvireco. 25 Esepia, mbahe
supi vahe reroya ragiier sui temira téi viroya catu yuvireco. Iyavei Tiipa ité mboyeroya
ragiier sui omboetei catu mbahe sembiapocuer téi yuvireco. Yaposar ité ru timboeteisa
catu yepi.

26 Sese Tlipa opoi eté ichui, “Toyapofio poromochisa mbahe téi gliemimbotarai pipe
yuvireco” ehi chupe. Evocoiyase cufa avei cuimbahe rese gilieco ragiier sui yuvirecoi
oyese ae. 27 Cuimbahe avei cufia rese giieco ragiier sui yuvirecoifio avei oyese ae iyavei

oipota raifio ité evocoi giieco raisa yuvireco. Evocoi nungar aposa sui oyemomara ahe
ae yuvireco.

28 Tyavei, “Tlipa supi eté vahe” ndehise seroyaéhisa pipe yuvireco, Tiipa evocoiyase
opoi eté ichui ‘toyapofio ayase mbahe ndipotasai vahe giieco raisa pipe yuvireco’ oya
chupe. 29 Ahe evocoiyase yuvirecoi opacatu mbahe-mbahe téi pipe; oyemboaguasa-
guasa téi vahe cuimbahe, cufia avei, ambuae ava mbahe oipota rai iyavei oyapo mbahe-
mbahe téi ava upe. Ahe ofiemoiro ambuae ava mbahe pota raisave téi, oporapichi, ivava
serai, iporombopa serai, ipihafiemofieta ava reco momara dgua téi iyavei imahechiroi
ai ipipe yuvireco. 30 Iyavei ambuae ava cupe cotive mara ehi-ehi téi vahe, ahe Tlipa
amotaréhisar yuvirecoi, viroiro avei ava, oyemboivate ai, oyeecomboivate ai téi avei
onehe pipe yepi, oseca-seca téi mbahe naporai vahe gliembiapora, nomboyeroyai avei
oyesupa yuvireco, 3! ndoyapisaca potai eté Tiipa suindar fichesa rese, nomboaviyei avei
onehe, ndosaisui avei que ava, nifieroi avei ava upe, ndoiparaisuerecoi eté ava yuvireco.
320icua téi Tlipa “oimera evocoi nungar aposar upe cafiisa” ehi vahe, oyapo vitefio rumo
mbahe téi yuvireco iyavei ambuae ava oyapose mbahe téi, oviharetefo sepiase yuvireco.

2

Tiipa omondo ava upe sembiapogiier rupi tupri ité

1 Oimese que pe pdhu pendar ‘co oyapo mbahe téi; tocafii’ ohesave ambuae upe,
ahese ahe ae oyemocafii téi uca. Esepia, ahe inungar tupri avei. 2 Yaicua rumo Tiipa
omocafiise evocoi nungar mbahe téi aposar recocuer, ahe evocoiyase oyapo mbahe supi
tupri vahe. 3 Pe opase ava recocuer pesenoi, pe avei rumo égiie peye tupri peico. Pe
avei eté evocoiyase ndapefiemi chietera Tiipa fiemoirosa sui. 4 ;Peroiro tie Tlipa oyapo
vitese mbahe aviye vahe ofilemosase, seco mbegiie tupri ai vitese avei péu? ‘Tosecufiaro
gliecocuer yuvireco’ oyapave rumo égiie ehi péu. 5 Pe rumo pepiharata vitefio ité Tlipa
upe pe yevi potaéhi dgua. Sese pereco catu vitefio ité Tlipa fiemoirosa peyese, acoi ari
oyepotase Tiipa giieco tuprisa pipe yande renoipara yande mocani dgua, anise yande
pisiro dgua curi. ¢ Ahese opara omboepi fiepei-pei yande rembiapogiier rupi yandeu.
7Omboura tecovesa apiréhi vahe yandeu yasecase teco ori, Tlipa suindar poromboeteisa
iyavei mbahe apiréhi vahe yande mbahe tupri aposa pipe. 8 Ombou aveira ofiemoirosa
ava ndiporomboyeroyai vahe upe, ahe acoi co fiehesa supi eté vahe reroya ragiier sui
viroya vahe mbahe téi. 2 Judio opacatu mbahe-mbahe téi aposar ranengatu oiporarara
mbahe rasicuer yuvireco, iparera ndahei vahe avei judio. 10 T{ipa rumo opacatu seco
catupri vahe upe omondora imboetei dgua ‘toipisi teco ori iyavei toyuvirecoi mbahe
tupri pipe’ oya chupe. Yipindar rumo judio eta upe rane omondora, iparera ndahei vahe
judio upe.

11 Esepia, Tiipa ndayande mboyoaviratii yande rereco. 12 Egiie ehi eté, opacatu
oyemboangaipa vahe Moisés porocuaita poréhi oyemocafii téira yuvireco. Acoi oyem-
boangaipa vahe Moisés porocuaita rereco pipe yuvireco, ahe porocuaita pipe avei



ROMANOS 2:13 213 ROMANOS 3:6

opara ocafii téi porandusave yuvireco coiye. 13 Esepia, osendufo téi vahe porocuaita
ndahei seco catupri vahe yuvireco. Viroya vahe ité rumo porocuaita, ahe seco catupri
vahe yuvirecoi. 1% Supi eté acoi ndahei vahe judio yuvirecoi vahe yepe ndovirecoi
co porocuaita yuvireco vifia, ahe rumo co porocuaita rupi tupri oyapose mbahe, ahe
evocoiyase inungar porocuaita vireco vahe yuvireco. 15 Esepia, gliembiapo catupri
pipe omboyecua porocuaita virecose opiha pipe. Opihanemoneta pipe avei oyandu
porocuaita mboaviyesa. Ahe ipipe avei oyandu mbahe giiembiavi, ichui avei oye-
mongueréhi mbahe aviye vahe apose. 16 Ahe ari cafii pipe Tiipa oyocuai ucara opacatu
ava rembiapo cuaéhisa repri pisi dgua Jesucristo upe, co fiehesa pisirosa resendar
amombehu vahecuer rupi tupri églie ehira curi.

Nehesa judio resendar, Moisés porocuaita resendar avei

17 Pe rumo, “Judio aico” peye vahe, peyeroya opacatu Moisés porocuaita mboaviyesa
pipe pe reco catupri dgua Tiipa rovaque vifia. lyavei ipipe peyeecomboivate ai Tlpa
rese peicose. 18 Peicua semimbotar, Ahe porocuaita pe mbohe avei mbahe aviye catu
vahe poravo dgua. 19 Pe, “Aicatu ité ndasesapisoi vahe nungar ava ndayaracuai vahe
mboaracua iyavei ava angaipa viyar pitumimbi vahe nungarsave té&i resape dgua” peye
téi. 20 “Aicatu avei ava mbahe ndosenducuai vahe mboaracua iyavei ava chihivahemi
nungar mbohe dgua. Esepia, areco co mborocuaita vireco vahe opacatu mbahecuasa
iyavei mbahe supi tupri vahe ité” peye téi avei. 21 Pe pembohe vahe ambuae ava, ;mahera
ru ndapeyembohei pe ae? Pe pemombehu vahe ambuae ava mondaéhi dgua, ;jmahera ru
pe ae avei pemonda no? 22 Pe, “Ndiyai pe aguasa” peye; pe teieté avei rumo égiie peye.
Ndapesepia potai eté mbahe rahanga; pe avei rumo opa pefiomi mbahe sepi vahe itliparo
pipe sui. 23 Peyeecomboivate ai co mborocuaita rerecosa rese; ndapemboetei rumo T{ipa
ipipe ahe mborocuaita mboaviyeéhi pipe. 24 Supi eté icuachiapri aracahendar pipe aipo
ehi: “Pe sui téi ava ndoicuai vahe Tiipa ifiehe-fiehe téi serer maranehi rese yuvireco”
ehi.

25 Supi eté co tecocuer cuacua circuncision resendar ahe aviyere angara péu, per-
oya tupri itese Moisés porocuaita vifia. Ndaperoya tupriise rumo, pe evocoiyase
inungar ndapeyembocircuncidai vahe peico. 26 Acoi ava ndoyembocircuncidai vahe,
ahe rumo viroyase porocuaita, ahe seroyapri inungar imbocircuncidapri yuvirecoi.
27 Acoi ndoyembocircuncidai vahe, oyapose rumo mborocuaita yuvireco, ahe evocoiyase
omombehura pe cafi dgua yuvireco. Esepia, yepe pereco Tilpa porocuaita vifia, pe
rumo ndapemboaviyei eté. 28 Judio supi eté vahe yaicose, ndahei yande yesupa judio
recocuer rupi glierafio égiie yahera. Iyavei circuncisién supi eté vahe ndahei yande
retecuer rese giierafio téi avei no. 29 Judio ete ité rumo opihd pipe ité viroya Tiipa.
Iyavei circuncision supi eté vahe, Espiritu rembiapo yande piha pipe, ndahei porocuaita
icuachiapri rembiapo téi. Evocoiyase judio supi eté vahe oipisira omboeteisa Tlipa
suindar ité, ndahei ava té&i suindar.

3

1Evocoiyase, ;jmbahe vo co aviye judio yande reco dgua? ;Yande yembocircuncidasa
piha aviyera? 2 Supi eté. Esepia, yipindar Tiipa omondo ofiehe judio eta upe imboaviye
dgua. 3 Amove yepe ipahu pendar nomboaviyeise ocuaita vifia, ; Tlipa avei tie égiie ehira?
4{Ani eté! Tlipa rumo supi tupri vahe ité secoi, yepe que ava opacatu semirafiete ai téi
yuvireco. Esepia, icuachiapri aracahendar pipe aipo ehi:

“ ‘Supi tupri vahe Tlipa’ ehira nde fiehe rese yuvireco.
Sese ereiquese ava porandusave, eresé tuprifiora eso ichui” ehi.

5 Yande reco rai pipe téi yamboyecuase Tiipa reco tuprisa, ;mara yahera vo evo-
coiyase? ;“Tlipa ndahei supi tupri vahe yande reco raisa rese yande nupa” yahera tie?
(Che rumo aipo ahe inungar-ra ava co ivi pipendar téi vifia.) ¢ jAn{ eté! Esepia, Tiipa
ndaheise supi tupri vahe vifia, ndiyai chietera yande recocuer rese porandupa tupri agua
chupe vifia.

7 Aviyeteramo oimera ava aipo ehi vahe: “Yande remira pipe sui téi ava omboetei
catuse Tipa supi eté vahe, ;mahera piha evocoiyase angaipa viyar nungar yande
rerecora vifia?” ehi. 8 “Yayapora ayase mbahe naporai vahe mbahe tupri reime dgua”
ehi. Amove ava, “Pablo ondugiier reseve aipo ehi eté oporombohe” ehi tupri téi yuvireco
oreu. Aipo ehi téi vahe rumo. lya ité oipisira cafiisa yuvireco.

Opacatu yande angaipa viyar yaico

9 ;Mara ehi ru evocoiyase? jYande judio yaico vahe ndahei eté ivate catu yande
recocuer opacatu ambuae ava-ava téi sui! Esepia, opa amboyecua Tiipa rovaque opacatu
angaipa viyar yaico que judio, que ndahei vahe judio avei. 10 Supi eté icuachiapri
aracahendar pipe aipo ehi:

“iNdipoi eté ava seco catupri vahe, que fiepei angara vifa!

11 Ndipoi avei que ava Tiipa recocuer osenducua tupri vahe.

Ndipoi avei Tiipa oseca vahe yuvireco.

12 Qpacatu ava oguata mbahe téi pipe yuvireco, co coti téi avei secocuer yuvireco.
iNdipoi eté que ava mbahe tupri aposar, que fiepei angara vifia!

13 Tfiehesa mbahe téi eté, inungar tuvipa ndasovapisai vahe.

Onehesa pipe oporombopa yuvireco.

Ahe fiehesa evocoiyase inungar mboi naporai vahe oporomocarii téi vahe.
14 [pipe ofiehe rai opihaviracud iteangasa pipe yuvireco.

15 Ndayipitii oporapichi dgua yuvireco.

16 Setd ava omomara, omombaraisu avei oguatasa rupi yuvireco.

17 Tyavei ndoicuai eté giieco tupri dgua yuvireco.

18 Ndipihafiemonetai eté Tiipa sui osiquiye dgua yuvireco” ehi.

19 Yande niha opa yaicua opacatu co mbahe omombehu vahe mborocuaita aracahen-
dar pipe, omombehu co porocuaita pipe yuvirecoi vahe upe ‘Che ndayapoi eté mbahe,
tehi eme opacatu ava yuvireco’ oyapave, iyavei ‘toicua opacatu ivi rupindar ava Tlipa
flemoirosa pisi dgua yuvireco’ ohesave aipo ehi. 20Esepia, ndipoi chietera que fiepei seco
aviye vahe Tiipa rovaque co porocuaita mboaviye pipe. Ahe mborocuaita rumo oicua uca
yande angaipa viyar yande reco.

Cristo rese yande yeroya pipe Tiipa yande pisirora

21-22 C{iritei rumo Tiipa oicua uca yandeu ndahe iri mborocuaita mboaviye pipe seco
catupri vahe nungar yande rerecora. Cristo rese yande yeroyasa pipe sui niha seco
catupri vahe nungar yande rereco. Ahe niha ndayande mboyoavii eté. Yipive ité ahe
imombehupri secoi porocuaita aracahendar pipe, ifiche mombehusareta rembicuachi-
aglier pipe avei. 23 Supi eté yande opacatu yayapo angaipa, ndayasupitii eté Tiipa reco
porarietesa. 24 Ahe rumo oporoaisusa pipe, “Ereyavi mbahe che fiemoirosa pisi dgua”
ndehi iri yandeu. Esepia, ahe yande pisiro uca Guahir Jesucristo upe. Yande rumo
ndayamboepii eté yande raisusa chupe. 25-26 Tiipa rumo ombou Guahir Cristo oipiyere
vaherd vuvi yande angaipa rese fiero dgua. Sese yande yeroya pipe oime fieroisa yandeu.
Ipipe omboyecua giieco ivi tuprisa. Yipisuive rumo giieco asi€hisa pipe oflemosafio
aracahendar ava angaipa upe; ciiritei rumo omboyecua ité giieco ivisa yandeu, seco ivifio
ité seco catupri vahe yande rerecose Tahir rese yande yeroya pipe.

27 {Evocoiyase ndiyai eté yande yeecomboivate ai dgua sovaque! Esepia, ndahei
porocuaita mboaviye rese égiie ehi, ahe rumo Cristo rese yande yeroya pipe églie ehi
yandeu. 28 Sese yaicua Tiipa, “Ereyavi mbahe che fiemoirosa pisi dgua” ndehi iri Cristo
rese yande yeroyase yandeu, ndahei mborocuaita mboaviyesa sui téi.

29 T{ipa niha opacatu ité ava Tlipa, ndahei ore judio oroico vahe T{ipa giierafio! 39;Supi
eté fiepeifio ité secoi: sese yayeroyase Cristo rese, oyoya guasufio ité, “Ereyavi mbahe
che fiemoirosa pisi 4gua” ndehi chira yandeu, yepera imbocircuncidapri vifia, anise que
ndahei vahe imbocircuncidapri vifia no! 3! Ndahei rumo, “Egiie ehi téi vahe” yahe evocoi



ROMANOS 4:1 215 ROMANOS 4:22

mborocuaita upe Jesucristo reroyasa pipe. Ipipe rumo yamboyecua evocoi mborocuaita
Egiie ndehi téi vahe.

4

Abraham recocuer sui yembohesa

1lyavei, ;mara ehi piha yande ramoi Abraham recocuer aracahe? 2 Acoi mbahe
gliembiapo pipe sui téi oipisise glieco tupri dgua Tipa sui, oyemboivate aira oico ipipe
vifa. Ndiyai eté rumo égiie ehi Tiipa rovaque. 3 Esepia, icuachiapri aracahendar pipe
aipo ehi: “Abraham oyeroya ité Tiipa rese. Sese Tiipa, ‘Co seco catupri vahe’ ehi chupe”
ehi. 4 Co rumo yande yayapose mboraviqui, ahe yaipisi vahe ndahei porerecosa téi, ahe
rumo mboraviqui repri ité yaipisi. > Yande rumo, yayeroyase Tiipa rese, Tiipa evocoiyase
yande pisira, ‘co seco catupri vahe’ ohesave. Esepia, ahe égiie ehi vahe ité oyese oyeroya
vahe upe, yepe ndoyapoi chira mbahe aviye vahe chupe vifa. ¢ David mborerecuar
aracahendar avei ofiehe ava rorivetesa rese Tiipa seco catupri vahe nungar pisisa rese.
Ahe rumo ndahei mbahe sembiapogiier rese téi oipisi. 7 Ahe aipo ehi aracahe:
“iSorivete acoi ava Tiipa ifleroise yangaipa rese, iyavei ndoyemomahenduha irise

yangaipa rese chupe!
8 Sorivete avei ava, ‘Nde angaipa viyar ereico’ ndehi irise Ttipa chupe!” ehi.

9 Co mbahe tupri rumo ndahei judio upefio, ahe rumo ava ndahei vahe judio upe
avei. Supi eté T{ipa, “Co seco catupri vahe secoi” ehi Abraham upe oyese iyeroyasa rese.
10 ;Marase piha oipisi oyeupe nara sereco? ;Oyembocircuncida renondeve piha, anise
ipare tie? Yipive ité. 11 “Toicua ava co seco catupri vahe che rese iyeroyase yuvireco” ehi
Tiipa chupe. Sese imbocircuncidapri secoi. Egiie ehi Abraham opacatu ava oyeroya vahe
Tiipa rese, ndoyembocircuncidai vahe yesupa nungar secoi. Egiie ehi Tiipa, “Co seco
catupri vahe yuvirecoi” ehi avei ahe ava upe. 12 Supi eté yande ramoi Abraham opacatu
ava oyembocircuncida vahe, Tiipa rese oyeroya vahe yesupa avei secoi. Abraham rumo
oyeroya vahe Tiipa rese ndoyembocircuncida viteiseve.

Ttipa remimombehu imboaviyesara sese yeroyasa pipe

13 Esepia, aracahe Tiipa aipo ehi Abraham upe, ichuindar upe avei: “Peipisira opacatu
co ivi pe mahera” ehi. Ndahei Moisés porocuaita mboyeroya pipe égiie ehi chupe,
oyese yeroyasa pipe sui eté rumo ahe oipisi ‘co seco catupri vahe’ ohesave. 4 Supi
etese co mborocuaita mboyeroyasar giierafio oipisise co mbahe oime vahera chupe
vifia, evocoiyase yande yeroyasa Tiipa rese égiie ehi téi etera, Tipa remimombehugiier
evocoiyase égiie ehi téi vahe aveira vifia no. 15 Esepia, co mborocuaita mboaviyeéhisa
pipe fiemoirosa oime ava upe. Ndipoise rumo mborocuaita, ndipoi chietera ahe
porocuaita mboyeroyaéhisa.

16 Sese mbahe T{ipa remimombehugiier porerecosa yaipisira sese yande yeroyasa
pipe, ahe semimombehugiier supi tupri vahe opacatu yande Abraham suindar upe
nara. Esepia, ndahei mborocuaita mboyeroyasar upe gilierafo, ahe rumo opacatu yande
Abraham nungar T{ipa rese oyeroya vahe upe nara. Evocoiyase ahe opacatu yande ramoi
secoi. 17 Icuachiapri aracahendar pipe aipo ehi: “Orombou ava eta ivi rupindar ramoirad”
ehi. Co Tlpa niha Abraham rembieroya, ahe avei omoingove vahe omano vahecuer
iyavei oyapo vahe mbahe ndipoi vahe yipindar.

18 Yepe yavai eté seroya dgua vifia, Abraham rumo oyeroya ité Tiipa oyeupe fiehesa
rese; sese ava eta ivi rupindar ramoi eté secoi Tiipa fiehe: “Setd oimera ava nde suindar”
ehi vahe rupi tupri ité. 1° Abraham evocoiyase ndasesarai eté oyeroya tuprisa sui, yepe
vireco pota ité cien araviter vifia. Iyavei oyoya giiembireco reseve nafiaroi eté guahi agua
yuvireco vifia. 20 Ndopoi eté Tiipa oyeupe fiehesa reroyasa sui. Ahe rumo oyeroya catu
ité sese iyavei omboetei eté. 21 “Supi eté Tiipa vireco opiratasa opacatu ofiehengagiier
mboaviye dgua” ehifo ité opiha pipe. 22 Sese Tiipa, “Co seco catupri vahe secoi” ehi
iyeroyasa rese chupe.

23 Co fiehesa ndahei Abraham upe giierafio. 24 Yandeu avei niha. Esepia, “Co seco
catupri vahe” ehi avei yandeu yayeroyase sese. Ahe niha acoi ombogiierayevi vahe
yande Yar Jesus. 25 Esepia, ahe imondopri secoi yande angaipa repird. Ipare Tiipa
ombogiierayevi yande pisi dgua seco catupri vahe nungar oyeupe.

5

Tipa, “Peyavi mbahe” ndehi iri

1 Sese yaico mbahe tupri pipe Tiipa, “Peyavi mbahe” ndehi irise yandeu yande Yar
Jesucristo rembiapo sui sese yande yeroyasa pipe. 2 Esepia, Jesucristo sui niha yareco
co Tilpa suindar porovasasa yayeroyase sese. Ipipe avei yayemoviracuafio ité yaico,
yayemboviha avei. Esepia, yaicua Tiipa piri yande reco dgua imborerecuasave. 3 Ndahei
rumo sese giierafio yayemboviha, yande yemombaraisusa rese avei niha yayemboviha
yaico. Esepia, yaicua ahe yande mbohe yande fiemosa dgua, 4 iyavei yafiemosariose, yasé
tuprira yande recodhasa sui, ahese yaicua yaipisi vaherd mbahe aviye vahe Tiipa suindar
yepi. 5 lyavei ahe yande remiaro nayamoha téi chira sereco. Esepia, Tlipa ombou ité
oporoaisusa yandeu oEspiritu Santo yandeu ombou vahe pipe.

¢ Yande ae ndayaicatui yande fiepisiro dgua yande recocuerai sui, Cristo rumo
osupitise ari chupe, omano opacatu yande angaipa rese. 7 Aviyeteramo oimera que fiepei
ava omano vaherd ambuae ava aviye vahe upe nara; yepe que ava recocuer supi eté aviye
aira vifia, seni rumo ndipoi eté que ava, “Che tamano sepira” ehi vahera chupe. 8 Yepe
yande angaipa viyar yaico yipindar, Tiipa rumo omboyecua yande raisusa; ombou Cristo
imano dgua yande angaipa repird. ° Ipipe sui ciliritei, “Peyavi mbahe” ndehi iri chira.
Sese nomboui chietera ofiemoirosa yandeu. 10 Esepia, yamotaréhimbar yaico vitese, ahe
Guahir manosa pipe sui yande reroyevi iri oyeupe mbahe tupri pipe; ocuerayevisa pipe
evocoiyase oicatu ité yande pisiro. 11 Ndahei co resefio &giie yahera, yaviha catu aveira
Tlparese, yande Yar Jesucristo rese avei. Ichui niha ndipo iri mbahe Tiipa rovaque yande
rese.

Addn iyavei Cristo resendar fiehesa

12 Supi eté Addan sui oime angaipa ivi pipe, ichui avei oime manosa opacatu ava upe.
Esepia, opacatu ité oyapo angaipa yuvireco. 13 Ndipo viteise Moisés porocuaita, oime
voi eté angaipa co ivi pipe. Yepe tie ndicuasa vitei angaipa porocuaita ndipoise vifia,
14 Adén reco sui tupri ité rumo ava omanofio ité oangaipa pipe yuvireco. Egiie ehifio ité
yuvireco Moisés recose, yepe ahe ava yuvirecoi vahe angaipa ndahoyoyai Addn angaipa
mborocuaita mboaviye€hisa resendar rese vina. Ahe Addn rese omboyecua mbia ou

vahera.
15 T{ipa porerecosa ombou vahe rumo yandeu ndahoyoyai eté Adan angaipa rese.

Esepia, Addn rembiavi sui setd ava omano; Jesucristo rembiapo sui rumo Tiipa ombou
oporerecosa poropisirosa yandeu. Ahe rumo aviye catu vahe ava eta upe nara. 16 Ahe
fiepei ava angaipa rumo ndoyoyai eté Tiipa poropisirosa ombou vahe rese yandeu.
Esepia, Nepei ava angaipa sui ou Tlipa fiemoirosa; oporerecosa rumo Tiipa omboufio
ité ava eta mbahe oyavi ati vahe upe nara yangaipa mocafii dgua. 17 Supi eté fiepei ava
angaipa sui oimefio ité manosa opacatu yandeu. Yande rumo yaipisi mbahe ipirata catu
vahe ichui, ahe Tiipa porovasasa tuvicha vahe ité iyavei iporerecosa, “Peyavi mbahe”
ihe€hisa resendar. Sese yareco ité tecovesa apiréhi vahe yandeyeupe nara fiepei ava sui,
ahe Jesucristo.

18 Evocoiyase inungar Adan rembiapo ai giieru T{ipa fiemoirosa opacatu ava upe,
Jesucristo rembiapo aviye vahe avei glieru opacatu ava upe Tiipa fiemoirosa pisi€hi dgua
‘tovireco tecovesa apiréhi yuvireco’ oya. 19 Esepia, fiepei ava Tlipa reroyaéhisa sui setd
oime ava angaipa viyar; égiie ehi aveira fiepei ava mboyeroyasa sui seta aveira ava vireco
glieco catuprisa Tlipa rese yuvireco.

20 Supi eté porocuaita ouse aracahe, ahese angaipa yaposa catu ité. Yepe égiie ehi vifia,
Tlipa porovasasa rumo ivate catu ité ichui. 2! Evocoiyase inungar angaipa ipirata yandeu



ROMANOS 6:1 217 ROMANOS 7:2

yande mano dgua vifia, glie ehi avei rumo Tiipa oporovasasa ipirata vahe pipe yande pisi
seco catupri vahe nungar yande rereco ‘toipisi tecovesa apiréhi vahe che Rahir Jesucristo
rembiapo sui’ oya.

6

Angaipa upe omano vahe nungar yaico; Cristo rese yaicose rumo oicove vahe ité yaico

1 Evocoiyase, jiya iri piha yayapo vite angaipa yaico Tiipa yandeu oporovasasa
mboyecua catu dgua? 2 jAni chieteral Esepia, yande niha senosepri angaipa sui.
Evocoiyase ndiya iri eté yayapo viteflo angaipa yaico. 3 ;jNdapeicuai vo pe yafieapiramose
Jesucristo rer pipe, ndoyavii yamano vahe ité sese? ¢ Yande fieapiramose, aviye
acoi fiotimbri yaico Cristo rupive yande mbogiierayevi iri dgua iyavei yande recocuer
mopiasu dgua avei, inungar acoi Cristo ocuerayevi Vu reco piratasa pipe.

5Yande omano vahe nungar yaicose supive, égiie yahe aveira yande yacuerayevi supi.
®Yaicua avei niha yipindar yande recocuerai yaticapri nungar curusu rese Cristo rupive,
“Che recocuerai tocafiipa che sui” yande hesa pipe, iyavei yande angaipa pipe mbiguai
téi nungar yande recoéhi dgua. 7 Esepia, acoi omano vahe ndoyapo iri angaipa yuvireco.
8Yande avei niha omano vahe nungar Cristo rese yaico. Evocoiyase yayeroya avei yaicove
vaheri sese. 9 Yande niha yaicua, Cristo fiepei reseve ocuerayevi, nomano iri chietera.
Esepia, manosa ndoicatu iri eté chupe. 10 Supi eté omanose Cristo, omano fiepei reseve
opacatu angaipa mocafii dgua; cliritei rumo oicove Tiipa upe nara. 1! Egiie peye avei pe,
“Che omano vahe nungar aico angaipa upe” peyera; “Che rumo Tiipa upefio ité aicovera
yande Yar Jesucristo rese che recosa pipe” peye aveira.

12Sese ani peico vite angaipa piratasavrive pe cuai dgua pe remimbotarai mboyeroyasa
pipe. 13 Ani peyemondo angaipa upe mbahe téi apo dgua. Peyemondo catu T{ipa upe.
Esepia, pe inungar ava ocuerayevi iri vahe peico. Sese peyemondo tupri ité Tiipa upe
mbahe tupri apo dgua. 14 Evocoiyase, pe angaipa ndape cuai iri chira pe rereco. Esepia,
ndapeicoi Moisés porocuaita pipe; pe rumo Tiipa porovasasa pipe peico.

Yembohesa mbiguai t&i recocuer sui

15 Ndayaico iri mborocuaita pipe téi, yaico rumo Tlipa porovasasa pipe. Evocoiyase,
J“Tayapo vite angaipa” yahera ptha? jAni chieteral 16 Pe niha peicua que ava
pemboyeroyase, ipovri pendar evocoiyase peico. Pemboyeroyase Caruguar angaipa apo
dgua, ahe evocoiyase pe reco mocatii téira. Tlipa pemboyeroyase rumo, ahe evocoiyase
pe reco mohivira. 17 Aviye T{ipa upe. Esepia, pe yipindar mbiguai té nungar peico
angaipa pipe vifia, cliritei rumo pemboyeroya pe pihave ité porombohesa peipisi vahe.
18 Nepei reseve pe angaipa sui Tiipa pe renosese, pe evocoiyase mbiguai nungar mbahe
supi tupri vahe apo dgua peico. 19 (Che amboyoya tecocuer mbahe co ivi pipendar rese
imombehu péu. Esepia, yavai vite ité péu co fichesa renducua tupri dgua.) Yipindar pe
retecuer pereco mbahe t&i pipe mbahe naporai vahe apo dgua. Egiie peye rumo pe ciiritei
pe reco mohivi dgua peico mbahe tupri pipe fiepei reseve Tiipa upe pe reco agua.

20 Pe peico vitese mbiguai téi nungar pe angaipa pipe, ahese ndapeyapo vitei mbahe
supi tupri vahe; 21 ciiritei rumo pechi téi ichui, ahe niha ndape pitivii eté pe recocuer
rese, iyavei pe reraso pota manosa apiréhi vahesave yepi. 22 Ciiritei rumo angaipa sui
senosepri peico Tiipa povrive pe reco dgua. Ichui mbahe tupri oime péu. Ahe niha
ombou oyeupe nara ité pe reco tupri dgua. Ipipe sui peicora apiréhi vahera. 23 Angaipa
niha ombou manosa téi yandeu, T{ipa rumo oporerecosa ombou tecovesa apiréhi vahe
yandeu yande Yar Jesucristo rese yande recose.

7

Mendasa sui yembohesa
1Che rivireta, pe niha peicua tupri mborocuaita, peicua avei ahe porocuaita povriveio
ité opacatu yaico yaicove vitese co ivi pipe. 2 Esepia, inungar cufia omenda vahe, imer

oicove vitese, iporocuaitavrive vitefio ité secoi yepi. Omanose rumo imer ichui, ahe cufia
ndahe iri omer porocuaitavrive secoi. 3 Acoi cufia omer recove viteseve, virecose ambuae
cuimbahe, oyemboaguasa téi evocoiyase; acoi omanose rumo imer ichui, ndaseco iri
ipovrive. Ahe iyacatu ité omenda yupagiie iri; ahese ndahei yaguasa téi cute.

4 Che rivireta, pe niha égiie peye avei Cristo rese peico vahe; Cristo manosa sui ndahe
iri Moisés porocuaitavrive peico Cristo rese peico dgua. Ahe niha acoi ocuerayevi vahe.
Sese yande recocuer églie ndehi téi vahe Tlipa upe. > Esepia, yande yaicove vitese yande
reco ai pipe, ahe porocuaita renduse, yaipota catu mbahe téi pipe yande reco dgua. Ipare
rumo ahe manosave téi yande reraso ucara vifia. ¢ Cliritei rumo yande omano vahe
nungar yaico acoi porocuaita pipe yaico vahecuer sui. Egiie yahe, yasé ichui Ttipa upe
mbahe apo dgua Espiritu sui yande reco piasu pipe. Ndahe iri mborocuaita icuachiapri
yipindar vahe pipe yaico.

Angaipa oime vahe yande rese

7 ;“Tlipa porocuaita angaipa” yahera ptha? jAni eté; ndahei eté ahe angaipa! Co rumo
ndaicuai chietera che angaipa T{ipa porocuaita ndipoise vifia. Supi eté che ndaicuaise,
“Ndapeipota rai chira ambuae ava mbahe” ehi vahe mborocuaita pipe, ahese ndaicuai
chiaveira che mbahe pota raisa vifa. 8 Aicuase mborocuaita, ahese angaipa ipirata catu
cheu. Ahe mborocuaita apo potaéhisa pipe che queréhi catu opacatu che remimbotarai
téi apo dgua. Esepia, mborocuaita poréhi angaipa aviye ndipoi vahe vifia. ° Yipindar
Tiipa porocuaita ndaicua viteise, ndoyavii aviye vahe ité che reco areco vifia. Porocuaita
aicuase rumo, aipota rai angaipa apo dgua. 10 Che evocoiyase acafii téi vahera aico ipipe
vifia. Ahe porocuaita che recove apiréhi dgua mbou ragiier sui, che mondo ucafio itera
manosa apiréhi vahe pipe téi vifia. 11 Esepia, angaipa ahe porocuaita pipe che mbopa ité.
Ahe ipipe avei che mocafii téira vifa.

12 Evocoiyase co porocuaita ndaseco marai vahe ité, supi tupri vahe ité, aviye vahe
avei. 13 ;Co porocuaita aviye vahe piha che rereco che mano dgua téi? jAnf eté! Angaipa
téi rumo égiie ehi che rereco. Evocoiyase co porocuaita cuasa sui oipota catu uca mbahe
téi apo dgua cheu. Ipipe aicua angaipa oime vahe che rese. Egiie ehi avei ahe porocuaita
omboyecua tupri ité angaipa mbahe téi vahe yandeu.

14 Yaicua niha porocuaita Tidpa suindar, che téi rumo imondopri aico angaipa
mboyeroya dgua. !5 Che rumo ahese ndaicuai mbahe oime vahe cheu. Esepia, che
remimbotar ayapo pota vahe ndayapoi; mbahe che remimbotaréhi rumo ayapo. 1¢ Che
rumo ayapose mbahe ndayapo potai vahe, ahese aicua co porocuaita aviye vahe.
17 Evocoiyase ndahei cheyesui eté égiie ahe, angaipa té rumo égtie ehi che mbohe uca.
18-19 Esepia, che aicua ndipoi eté mbahe aviye vahe che reco ai rese; sese yepe che ayapo
pota ité mbahe aviye vahe vifia, ndaicatui eté rumo yapo. Iyavei yepe ndayapo potai
mbahe téi vifia, che rumo ayapofio ité. 20 Sese ayapo vitefio itese mbahe ndayapo potai
vahe, ndahei rumo che ité ayapo, che piha pipe angaipa oime vahe, ahe té rumo oyapo
uca cheu.

21 Sese che aicua oime che cuaisar che rese. Esepia, ayapo potase mbahe aviye vahe
yepi vifia, ahe rumo oyapo uca pota voifio ité mbahe naporai vahe cheu yepi. 22 Che
piha pipe rumo Tiipa porocuaita aipotd iteanga téi, 23 che rumo aicua che piha pipe oime
ambuae mbahe, mbahe tupri apo potaéhisar cheu, ahe angaipa téi oime vahe che rese.
Ahe mbiguai nungar téi che rereco.

24*“1Che paraisu ité!, ndaicatu iri eté, ;uma piha co mbahe téi sui che renosera vina?”
ahe cheyeupe vichico. 25 Tlpafio ité oicatu Guahir Jesucristo rese. “Aviye” yande Ru
Tiipa upe. Egiie ehi ahese mbahe cheu; Tiipa porocuaita amboaviye pota vifia, che
remimbotarai téi rumo che rereco uca angaipa povrive.

8

Yaico vaherd Tiipa Espiritu rese

1 Cdritei rumo ndipo iri Tlipa fiemoirosa yandeu Jesucristo rese yaicose. 2 Esepia
niha, Jesucristo rese yaicose, yande cuaisar Espiritu tecovesa mondosar yande renose
angaipa povri sui, manosa sui avei. 3 Esepia, yande remimbotarai rese ndayaicatui Moisés
porocuaita mboyeroya dgua, ahe avei evocoiyase ndoicatui eté yande reco moingatu.
Tlpa rumo oicatufio ité. Esepia, Guahir ombou yande nungar tupri ité ‘toyemondo
ava angaipa repird’ oya. Egiie ehi imocafii opacatu yande angaipa yande sui, yande
remimbotarai avei. * Ahe égiie ehi yande yamboaviye vaherd mborocuaita. Esepia,
ndayaico iri yande remimbotar téi pipe. Yaico rumo Espiritu aviye vahe rese.

5 Esepia, acoi yuvirecoi vahe rumo giiemimbotar téi pipe, giiecocuerai resefio
téi ipihanemoneta yuvireco; Espiritu rese yuvirecoi vahe rumo semimbotar rese
ipihaflemortieta catu yuvireco. © Iyavei acoi gliemimbotarai rese téi ipihafiemofieta
vahe, ahe omano itera apiréhi yuvireco. Ipihafemoneta vahe rumo Espiritu suindar
mbahe rese, virecora tecovesa apiréhi vahe mbahe tupri pipe yuvireco. 7 Esepia,
acoi giliecocuerai resefio téi ipihafiemofieta vahe, ahe Tlipa amotaréhimbar yuvirecoi.
Ndoipotai eté iyavei ndoicatui Tlipa porocuaita mboyeroya dgua yuvireco. 8 Egiie ehi
eté, acoi yuvirecoi vahe giiemimbotarai pipe, ndoicatui eté Tiipa remimbotar apo agua
yuvireco.

9 Pe rumo ndapeico iri pe remimbotarai pipe. Peico rumo Tipa Espiritu rese,
ahe perecose peyese. Acoi ndovirecoi vahe rumo Espiritu Cristo suindar, ndahei eté
chupendar. 10 Cristo secoise rumo pe rese, yepe pe rete ocani téi vaherd angaipa sui
vifia, pe espiritu rumo oicovefio ité. Esepia, Tlipa, “Peyavi mbahe” ndehi iri péu. 1! Acoi
Tipa Espiritu secoise pe rese, Tiipa evocoiyase omondora tecovesa piasu pe retecuer upe
OEspiritu pe rese secoi vahe piratasa pipe. Esepia niha, ipipe ité omboglierayevi Guahir
Jesucristo.

12 Egiie ehi che rivireta, yareco yande cuaita, ndahei rumo yande remimbotarai pipe
yande reco dgua. 13 Esepia, pe peicofio itese pe remimbotarai pipe, ahese pecafii téira;
pemombopase rumo Espiritu pipe peyesui, ahese peicovera apiréhi vahera.

14 Esepia, opacatu Tiipa Espiritu ombohe vahe, Tiipa rahir ité yuvirecoi. 15 Supi eté pe
Espiritu peipisi vahe ndapembosiquiye uca iri pe rereco, ahe rumo pemoingo Tiipa rahir
ité pe reco agua. Ahe avei, “jChe Ru!” pe mbohe uca chupe. 1¢ Co Espiritu avei oicua uca
yande espiritu upe Tiipa rahir yande recose. 17 Evocoiyase yaipisi aveira mbahe yande
Ru Tipa ombou vaherd yandeu; ahe oyoya Cristo reseve yaipisira, Cristo paraisu agiier
pipe ité yaicose yareco vahera teco porafietesa ipiri curi.

Teco porarietesa ou vaherd curi

18 Ciiritei rumo yande paraisusa ndoyoyai eté teco porafetesa yande rese ou vahera
rese. 19 Opacatu Tlipa rembiapocuer osaro vite ité opacatu oqueréhisa pipe, osepia pota
ité teco porafiete vahe tahir yuvirecoi vahe rese. 20 Esepia, Tiipa rembiapo ndahe iri
eté yipindar nimarai vahe nungar. Ndahei rumo oyesui téi égiie ehi, Tiipa ité, “Egiie
tehi” ehi chupe, ombouse angaipa repri ava upe. Mbahe sembiapocuer rumo osarofio
ité 21 giieco opa téi vahera sui fiepisiro dgua teco porafiete vahe Tiipa rahir vireco vahe
rupiti dgua curi. 22 Yande niha yaicua aracahe suive opacatu mbahe Tiipa rembiapo
oiporara mbaherasicuer yuvireco cufia imembi rasi vahe nungar. 23 Ndahei rumo ahe
glierano égiie ehi yuvireco, yande avei égiie yahe. Yande yareco ité Espiritu, ahe yipindar
vahe yaipisi vahera ichui curi. Yayemombaraisu, yasaro vite yande queréhisa pipe Tlipa
guahir ité yande rereco dgua, yande retecuer recufiaro dgua avei. 24 Esepia, yande niha
yafiepisiro ité yande remiaro reroya pipe; sese acoi yasepia vahe mbahe yande remiaro,
nayasdro iri. Ndipoi ava osdro vite téi vahe mbahe gliembiepia. 25 Acoi mbahe yande
remiaro ndayasepia viteise rumo, yasaro vite yande fiemosasa pipe sereco.

26 Egiie ehi avei Espiritu yande pitivii ndayaicatu irise. Esepia, ndayaicuai eté
mara yahera yayeroqui, co Espiritu Santo rumo oporandu ité Tlpa upe yande rese
oyemopoasesa pipe. 27 Iyavei Tilipa, ahe oicua vahe opacatu yande pihafiemorietasa,

oicuafio ité Espiritu mbahe omombehu pota vahe oyeupe. Esepia, Espiritu oporandu
chupe semimbotar rupi yande seroyasar yaico vahe rese.

Yasecopipa itera mbahe téi

28 T{ipa niha yande poravo gliemimbotar rupi. Yepe yaicua mbahe téi oime yandeu
vifia, Tiipa rumo opacatu mbahe oyapo yandeu mbahe tupri reime dgua yande raisusave.
29 Esepia, yipive Tlpa yande cua, yande poravo Guahir Jesucristo nungar ité yande
reco dgua ‘ahe che Rahir tenonde catu vahe tasecoi opacatu ambuae che rahir sui’ oya.
30 Iyavei Tiipa yipisuive ahe yuvirecoi vahe oiporavo. Chupe ofiehe oyeupe nara seco
dgua. Ipare, “Co seco catupri vahe” ehi chupe; ahe chupe avei omondo teco porafietesa.

31 ;Mara yahe irira vo chupe? {Tiipa niha yande repisar secoi, sese ndoicatu iri eté
yande amotaréhimbar yuvireco! 32 T{ipa niha ombou ité Guahir imano dgua opacatu
yande rese. Sese yaicua ombou aveira opacatu mbahe yandeu yande pitivii dgua Tahir
rese yande recose. 33-34 Sese ndiyai eté ava upe, “Pecafii téira, peyavi pe recocuer”
ihe dgua yande iporavopri yaico vahe upe yuvireco. Esepia, Tiipa opa omocafii yande
angaipa yande sui Cristo omanose sepird, iyavei ocuerayevise. Ciiritei Cristo Vu acato
coti, “Co cheundar ité yuvirecoi” ehi yande rese oyerure yepi. 35 ;jMbahe piha yande
mboyepepira Cristo yande raisusa sui vifia? ;Que yande paraisusa, mbahe yavai vahe
yandeu, yande momara-mara téisa, que tieporéhi, anise que yande turucuara ndipoise,
que mbahe téise yandeu, yande yuca potase tie yuvireco? 3¢ Inungar icuachiapri
aracahendar pipe aipo ehi:

“Oyemoingatu voi ari rupi yande yuca dgua yuvireco ndeundar yaicose, ovesa yucapira
nungar téi yande rereco yuvireco” ehi
aracahe.

37 0pacatu rumo co mbahe oimese yandeu, yasecopipa ité ahe yande raisusar recocuer
pipe sui. 38 Sese che aroya ité Tiipa yande raisu vitefio itera yepi yepe que yamanora,
anise que mbahe oime vahe yandeu yande recove vitese. Ndayande mboyepepii chi-
aveira ichui que Tlipa rembiguai, que seco ivate vahe, seco pirata vahe ndayasepiai vahe,
que ciiritei mbahe oime vahe yandeu, anise que mbahe oime vahera curi. 3% {Ndayande
mboyepepii chiaveira que iva pendar mbahe, anise que mbahe ivi pipendar, que ambuae
mbahe Tiipa rembiapo iporoaisusa sui omboyecua vahe opacatu yande Yar Jesucristo
recocuer pipe yandeu!

9

Tipa oiporavo Israel oyeupe nara ardcahe

1Che Cristo reroyasar che reco pipe supi eté afiehe, ndopombopai. Tlipa Espiritu oicua
ité che pihafiemonetasa supi vahe. 2 Ndavihai eté che piha pipe; oime mbahe tasi vahe
cheu yepi. 3 Che aipota téi opacatu che mu judio fiepisiro dgua yuvireco vifia. “Tacani téi
Cristo poréhi icani téiéhi dgua yuvireco” ahera vifia. 4 Ahe niha Israel suindar yuvirecoi,
aracahe Tlipa oiporavo vahe guahirgui. Ahe ipahuve avei secoi gliendiglier porafietesa
pipe, iyavei omondo ité ofiehe giiemimbotar, oporocuaita avei chupe nara viia ‘tache
mboetei oyeruresa pipe che rétave yuvireco’ oya, iyavei, “Amboaviye itera che fiehe pe
rese” ehi yuvireco chupe. 5> Ahe avei niha yande ramoi yipindar vahe suindar yuvirecoi,
Tiipa Rembiporavo Poropisirosar avei ahe ichuindar oyesu vahe. Ahe Poropisirosar niha
Tilipa ité, ivate catu vahe secoi opacatu sui. Sese, jtimboeteisa catu yepi! jEgiie tehi
apiréhil

¢ “Tiipa nomboaviyei Israel upe ofiche imombehupri” ndapeyei chira. Esepia, ndahei
opacatu Israel suindar supi tupri vahe. 7 Iyavei ndahei opacatu Abraham suindar tahir
supi tupri vahe yuvireco. Esepia, Tlipa aipo ehi: “Nde rahir Isaac sui rumo oimera nde
suindar sovasapri” ehi chupe. 8 Co rumo osenducua uca yandeu ndahei Abraham suindar
yuvinose vahefio ité Tiipa rahir yuvirecoi, Tiipa remimombehu rupi yuviroha vahe

glierano rumo ichuindar ité yuvirecoi. ° Esepia, Tlipa Abraham upe aipo ehi aracahe:
“Co ari rupi avei ayevira curi, ahese oimera Sara membri ndeu” ehi.

10 Ndahei rumo co resefio, tahir Isaac rese avei. Esepia, ocuacuase sembireco Rebeca
imembi i, ahe icdi vahe yesupa rumo fiepeifio ité. 11-13 Ahe ndoyuviroha viteise,
ndoyapo viteise mbahe que aviye vahe, que naporai vahe yuvireco, Tlipa aipo ehi ichi
Rebeca upe: “Yipindar oha vahe nde membri ahe omboyeroyara ipandar” ehi. Co oyoya
ité icuachiapri rese acoi aipo ehi vahe: “Che asaisu ité Jacob, Esald rumo ayamotaréhi”
ehi. Sese yaicua iya ité Tlipa upe ava poravo giilemimbotar rupi, ndahei seco aviye vahe
rese.

14 ;Sese ptha Tiipa upe, “Ndaseco tuprii vahe” yahera? jAni eté! 15 Esepia, acoi Moisés
upe aipo ehi: “Aiparaisuerecora ava, asaisu aveira che remimbotar rupi” ehi. 16 Supi eté
ndahei yande remimbotar rupi téi, ndahei avei yande piratasa rupi Tiipa oyapo mbahe;
ahe rumo oporoparaisuerecosa pipe mbahe oyapo yandeu. 17 Supi eté Tiipa aipo ehi
mborerecuar guasu Egipto pendar upe aracahe: “Che oromoingue uca mborerecuar nde
reco dgua che piratasa mboyecua dgua nde sui, che rer mboetei dgua avei opacatu ava
upe co ivi pipe” ehi. 18 Egiie ehi oporoparaisuereco giiemimbotar rupi. Gliemimbotar
rupi avei omboavai viroya dgua ava upe.

19 Aviyeteramo oimera que amove pe pahu pendar aipo ehi vahe, “Ndiyai evocoiyase
Tiipa upe, ‘Pe peyavi mbahe” he dgua yandeu. Esepia, ndipoi eté niha ava, ‘jAni!’ ehi
vahera Tlipa remimbotar upe” ehira. 20 “Ndiyai eté rumo Tiipa poepi dgua ndeu” ahera
aipo ehi vahe upe. Inungar fiathu mbahemoinda ndiyai, “;Mahera che apo rai téi eve?”
ihe dgua oaposar upe. 21 Naihu rese oporaviqui vahe rumo giiemimbotar rupi oyapora
mbahe yuvireco sese. Oicatu ichui aviye catu vahe apo, oicatu avei ambuae iporupira téi
apo agua.

22 T{ipa rumo ofiemosa pare iya ité ofiemoirora, opiratasa mboyecua dgua ocafii téi
vaherd upe. 23 Egiie ehi avei yapo gliemimbotar rupi giieco porafietesa ivate vahe
mboyecua dgua yandeu. Esepia, yande paraisuereco iyavei yipisuive teco ori porafietesa
omoingatu yandeu aheve yande reique dgua. 24 Yande avei yande renoi oyeupe, que
judio, anise que ndahei vahe judio yande recose. 25Esepia, Oseas rembicuachiagiier pipe
aipo ehi:

“Acoi ava ndahei vahe cheundar, chupe,
‘Cheundar ité’ ahera, iyavei acoi ava ndahei vahe saisupri yuvirecoi, chupe, ‘Che

rembiaisu ité” ahera” ehi.
26 “ ‘Pe ndahei vahe cheundar peico’ ehi vahesave, ahe chupe, ‘Tlipa oicove vahe rahir

ité” hesara” ehi.
27 Isafas rumo aipo ehi israelita upe: “Yepe Israel suindar setd iteangara vifia inungar

ivi cuhi, moviro téi rumo ofiepisirora yuvireco. 28 Esepia, yande Yar omboaviye voira

ofnehe ava viroyasaréhi mocafii dgua co ivi pipe” ehi. 2° Oyoya avei ambuae Isafas

remimombehugiier yipindar vahe rese:

“Yande Yar seco pirata catu vahe noipisiroise que moviro yande ramoi yandeu, yacafiipa
téira vifia inungar tecua guasu Sodoma,

Gomorra reseve yuvireco” ehi.

Judio yuvirecoi vahe iyavei fiehesa pisirosa resendar

30 ;Mara yahera vo evocoiyase? Yaicua ava ndahei vahe judio, yepe ndahei oseca
vahe gilieco catupri agua yuvireco vifia, Cristo rese oyeroyasa pipe rumo vireco ité
giieco catuprisa Tlipa rovaque. 3! Judio yuvirecoi vahe rumo oipota téi giieco tupri
dgua ité Tlpa porocuaita mboyeroya pipe vifia, ndoicatui eté rumo supiti yuvireco.
32Esepia niha, ndahei oyeroyasa pipe ité oseca ofiepisiro dgua, ahe rumo co mborocuaita
mboyeroyasa sui téi Tiipa rese yuvirecoi pota vifia. Ahe evocoiyase ndoyavii oyepiapi
vahe “ita yepiapisa” rese yuvireco. 33 Aipo ehi tupri icuachiapri aracahendar pipe:
“Che amondo Sidn ve fiepei ita yepiapisa, ahe oporoeiti vahe.
Acoi sese oyeroyd vahe rumo, nomochi ucai chietera oyesui” ehi Jests recocuer upe.

1 Che rivireta, che aipota che piha pipe ité iyavei ayerure Tiipa upe che mu judio
recocuer rese ‘tofiepisiro yuvireco’ che yapave. 2 Supi eté iqueréhi ité Tiipa upe
mboraviqui apo dgua yuvireco vifia. Oqueréhisa sui rumo oyavi senducuaéhisa pipe
yuvireco. 3 Esepia, ndoicua potai mara ehi Tlipa ava pisi oyeupe. Sese oyesui téi
oseca giiecocuer tuprisa pipe ‘tomoingatu Tiipa opiha yande pisi dgua’ ohesave yuvireco
vifia. Ipipe sui nomboyeroyai eté Tlipa remimbotar giieco mbocatupri dgua ité yuvireco.
4 Esepia, Cristo recocuer pipe imboaviyesa tupri Moisés porocuaita, “Peyavi mbahe che
filemoirosa pisi dgua” ehi€hi agua Tlipa oyese oyeroya vahe upe.

5 Co yande reco catupri dgua porocuaita pipe sui, Moisés aipo ehi icuachfa: “Acoi
ava omboaviye tupri vahe opacatu co mborocuaita, ipipe sui yuvirecovera” ehi. ¢ Tiipa,
“Peyavi mbahe che fiemoirosa pisi agua” heéhi dgua rumo yande yeroyasa pipe, “Ava vo
oyeupira ivave Tlipa Rembiporavo reroyi dgua” ndapeyei chira. 7 Iyavei, “Ava vo ogiieyira
omano vahe pahuve T{ipa Rembiporavo mboyeupi uca dgua” ndapeyei chiaveira. 8 ;Mara
peyera evocoiyase pe piha pipe? “Co fiechesa namombriveimi pe sui, pe yuru pipe ité, pe
piha pipe avei secoi” peyera. ° “Jesus, che Yar” peyese, pe piha pipe peyeroyase avei Tu
imbogiierayevisa rese, ahese ipisiropri peicora. 10Esepia, yande piha pipe yayeroya Jesus
rese. Ahese Ttipa, “Co seco catupri vahe” ehira yandeu. Iyavei yamombehuse sese yande
yeroyasa, ahese ipisiropri yaicora.

11 Esepia, icuachiapri aracahendar pipe Tiipa aipo ehi: “Acoi sese oyeroya vahe rumo,
nomochi ucai chietera oyesui” ehi. 12 Sese oyoya tupri judio ndahei vahe judio recocuer
rese. Esepia, fepeifio ité niha Yar opacatu ava upe nomopanei vahe oporovasasa
tuvichad vahe oyeupe oporandusar upe. 13 Esepia, icuachiapri aracahendar pipe aipo
ehi: “Acoi opacatu osenoi vahe yande Yar rer, ipisiropri yuvirecoira” ehi. 14 Ava
rumo ndoporandui chira pisirosa rese Jestis upe, sese ndoyeroyaise yuvireco. Iyavei
sese ndoyeroyai chira sesendar fiehesa ndosenduise yuvireco. Iyavei ndosendui chira
ndipoise fiechesa mombehusar yuvireco chupe. 15 Iyavei mara ehira co ichesa mombehu
yuvireco ndipoise imondosar chupe. Aipo ehi avei niha acoi icuachiapri aracahendar
pipe: “jAviye ai eté acoi ava giieru vahe fiehesa aviye vahe pisirosa resendar!” ehi.

16 Ndahei rumo opacatu che mu judfo viroya co fiehesa pisirosa resendar yuvireco.
Isafas niha aipo ehi avei aracahe: “Che Yar, ;uma piha viroya ore fiehe yuvireco?” ehi.
17 Sese yayeroya Jesucristo rese co fiehesa pisirosa rendusa pipe.

18 ;0sendu piha judio co fiehesa yuvireco? jOsendu ité! Esepia, aipo ehi avei acoi
icuachiapri aracahendar pipe:

“Sendusa niha opacatd ivi rupi ifiehe” ehi.

19 Tyavei, ;josenducua piha yuvireco? jOsenducuafio ité! Esepia, yipindar Moisés

omombehu icuachiapri pipe aipo ehi:

“Perecatéhira che porovasasa rese oipisise ava ndahei vahe judio iyavei pefiemoirora
ayapose mbahe aviye vahe acoi ava, ndayaracuai vahe upe” ehi.

20 Ipare omombehu tupri ité Isafas osiquiyeéhisave Tiipa fiehe aipo ehi vahe:

“Acoi ava ndache recai vahe, ahe che pisi ité yuvireco.

Iyavei ayemboyecua acoi ava che rese ndoporandui vahe upe” ehi.

21 Judio recocuer rese avei rumo aipo ehi: “Ari rupi afiehe téi ava che reroyasaréhi

ndiporeroyai vahe upe vichico” ehi aracahe.

11

Moviro téi ava Israel pendar Tiipa oiporavo oyeupe nara
1 Evocoiyase, jomombo piha Tiipa ava Israel giiembiporavo eta oyesui? jAni eté!
Esepia, che avei niha ichuindar aico. Abraham niha che ramoi eté, Benjamin suindar
avei aico. 2 Yipisuive ité niha Tiipa, “Co ava cheundar ité” ehi ore ramoi israelita upe.
Sese ciiritei ndore momboi eté oyesui. Peicua niha acoi Elfas resendar icuachiapri

aracahendar oyeroqui téise omu israelita rese aipo ehise Tiipa upe: 3 “Che Yar, nde
fiehe mombehusareta opa oyuca yuvireco. Ndeu porerecosa reropovéhesa renda avei
opa omombo yuvireco. Che gilierafio aicove vitemi nde reroyasar. Che yuca potafio avei
eté rumo yuvireco” ehi. 4 Tlipa rumo omboyevi chupe: “Aipeha rumo siete mil tupri ava
che mboyeroyasar cheyeupe nara nofienopihai vahe Baal rahanga rovai yuvireco” ehi.
5 Egiie ehi avei ciliritei opita vitefio moviro judio, ahe niha Tiipa oiporavo oporoaisusa
pipe. ¢ Ipipe ité niha égiie ehi, ndahei eté que ava rembiapo sui oiporavo. Ava rembiapo
suise rumo, ahese ndahe iri chira poroaisusa pipe vifia.

7 Evocoiyase judio eta ndosecai eté mbahe oipotd catu vahe Tiipa suindar yuvireco.
Sembiporavo ete ité rumo oipisi yuvireco. Ambuae upe rumo Tlipa omboavai catu viroya
dgua. 8Icuachiapri pipe aipo ehi aracahe: “Tiipa nomboyecua uca iri mbahe secocuer
pipe. Ciiritei égiie ehifio vite ité yuvireco. Omondo téi sesar3; ipipe rumo ndosepia ucai
mbahe chupe. Omondo téi avei yapisagud; ipipe ndosenducua ucai mbahe chupe” ehi.
9 Iyavei David aipo ehi aracahe:

“Ipietasa ivonde nungar iyavei pira mbohasa nungar tasecoi chupe.

Ipipe sui toyuviroha mbahe téi pipe yuvireco, toyemombaraisu uca avei ipipe yuvireco.
10 Toicua eme mbahe inungar ndasesapisoi vahe yuvireco.

Icuhapapri nungar ayase toyuvirecoi apiréhi vahera” ehi.

Ndahei vahe judio fiepisiro agiier

11 Evocoiyase areco iri che porandusa péu: ;Apiréhi vaherd ité piha judio eta
ndoyeroyai Jesucristo rese ofiepisiro agua yuvireco? jAnf eté! Ahe rumo égiie ehi
ava ndahei vahe judio pisirosa pisi dgua yuvireco. Ipipe sui oyemongueré&hi catura
judio ipisi dgua yuvireco curi. 12 Evocoiyase judio eta rembiavi sui tuvichd Tiipa
poroparaisuerecosa oime opacatu ava ndahei vahe judio upe. Coiye rumo tuvicha catu
itera Tlipa poroparaisuerecosa opacatu ava upe oyevise yuvireco chupe.

13 Che rumo areco che fiehesa péu pe ndahei vahe judio. Tiipa niha che cuai onehe
mombehu dgua ndahei vahe judio upe. Sese, “Aviye ai eté che poraviquisa” ahe che mu
judio rovaque yepi. ! Sendusa sui aviyeteramo oimera ipahuve oyemongueréhi vahe
pisirosa Tiipa suindar pisi dgua oyeupe nara yuvireco. !5 Esepia, judio mombosa pipe
sui Tlipa omoime fierosa opacatu ava co ivi pipendar upe. ;jMara ehira ptha evocoiyase
Tlpa ipisise? Ahese oipisira tecovesa apiréhi vahe yuvireco, evocoiyase ndoyuvireco iri
chira omano vahe nungar Tiipa upe. 1¢Esepia, yipindar pangua sui yapopri seropovéhese
Tlpa upe, opacatu panvi evocoiyase sovasapri avei ichui. Iyavei inungar ivira rapo
seropovéhese Tiipa upe vifia, sdca avei evocoiyase opacatu égiie ehi aveira vifia.

17 Amove che mu judio inungar Olivo raca yasiapri. Pe evocoiyase ndahei vahe judio
ivira caha pipendar raca nungar peico vahe, peso yasiapri rendagiierve, ipipe sui peipisi
viracuasa pe recove agua. 18 Anf chira rumo, “Yande aviye catu vahe yaico ivira raca
nungar yipindar yuvirecoi vahe sui” peye pe yeecomboivate aisa pipe. Esepia, ndahei
pe sui judio oipisi oyemoviracua dgua yuvireco, pe rumo yipindar ichui eté peipisi pe
yemoviracua agua.

19 Tyavei, “Co judio rumo imombosa ité ivira rica asiapri nungar yande sendagiierve
yapita vaherd” peye revo. 20 Supi eté, co rumo Tiipa reroyaéhi pipe ahe imombosa
ichui yuvireco, pe rumo seroya pipe suifio ité pepita sendagiierve. Sese peicua catu,
anf chira peyemboivate ai ipipe. 2! Esepia, Tiipa oiporavo co judio oyeupe nara ité vifia,
ndoviroyaise rumo, ndoipisii eté. Péu avei églie ehira ndapemboyeroyaise. 22 Peyapisaca
tupri, Tiipa niha aviye vahe ité. Seco pirata vahe avei rumo ava viroyaéhisar upe. Péu
rumo aviye ité. Peicoflo catu iporoaisusa pipe; aviyeteramo ndapeicoise supi, pe avei
yasiapri nungar téi peicora. 23 Opoipase rumo judio eta Cristo reroyaéhisa sui, Tiipa
evocoiyase viroyevi irira oyeupe nara. Esepia, chupe iya ité ipisi iri 4gua. 24 Pe ndahei
vahe judio ivira caha pipendar rica yasiapri nungar peico, Tiipa rumo pe mondo ivira



ROMANOS 11:25 224 ROMANOS 12:8

aviye vahe nungar rese. iEvocoiyase judio ete ité inungar ahe ivira aviye vahe raca
yasiapri, ahe ivate catu oipisi irira oyeupe naral!

Ipa vahe judio fiepisiro agiier

25 Che rivireta, che aipota, “Toicua Tiipa remimbotar icuapiréhi oyemboivate ai€hi
dgua yuvireco” ahe péu. Esepia, amove Tiipa judio upe omboavai viroya dgua. Ahe
rumo, “Tache reroyapa rane ité ndahei vahe judio che rese yuvirecoi pota vahe” ehi vite
péu, 26 ahese ramo opacatu ava judio yuvirecoi vahe Tiipa oipisirora. Esepia, icuachiapri
aracahendar pipe aipo ehi:

“Oura ava Pisirosar judio recua Sién pahu sui, ahe oipehara mbahe naporai vahe opacatu
judio sui.
27Evocoi niha che remimbotar chupe nara, amocatfiise yangaipagiier yuvireco ichui” ehi.

28 Egiie ehi ciiritei judio eta ndosendu potai fiehesa plsn‘osa resendar yuvireco. Sese
Tlpa amotaréhisar yuvirecoi. Péu mbahe tupri dgua rumo égiie ehi. Tiipa rumo osaisu
vite. Esepia, yipive ité oiporavo tamoi eta oyeupe. 29 Supi eté, Tlipa ndoviroyevi iri
eté mbahe gliemimondo iyavei ndovirova-rova téi vahe opihafiemorietasa giiembiporavo
sui. 30 Yipindar niha pe ndapemboyeroyai eté Tiipa. Ciiritei rumo judio eta ndoviroyaise
yuvireco, pe paraisuereco Tlpa. 3! Egiie ehi avei judio eta ciiritei ndoviroyai yuvireco.
Tlpa pe paraisuereco uca agua rumo égiie ehi yuvireco. Coiye inungar pe, judio
avei osupitira Tlipa poroparaisuerecosa yuvireco. 32 Esepia, Tiipa ité, “Opacatt oyavi
mbahe che reroyaéhisa pipe” ehi ‘oicuase mbahe gliembiavi, tiqueréhi opacati che
poroparaisuerecosa pisi dgua yuvireco’ oya.

33 ;Mara ehi rutei Tlpa aracuasa, imbahecuasa avei? Ndipoi chietera que ava
yaracuasa mombehu tupri dgua. Ndayaicatui avei secocuer cuapa tupri agua. 34 Ndipoi
eté que ava oicua vahe yande Yar pihafiemonetasa iyavei ndipoi eté que ambuae ava téi
ombohe vahe no. 35 Ndipoi que ava mbahe omondo vahe yande Yar upe ‘tomboyevi cheu’
ohesave. 36 Esepia, Tlipa suifio ité niha opacatu mbahe oime, oyeupe nara avei mbahe
oyapo opiratasa pipe. jSese imboeteipri ité Tlipa tasecoi yepi! Egiie tehi apiréhi.

12

Yande recocuer imondopri Tlipa upe nara

1 Sese che rivireta, che T{ipa poroparaisuerecosa pipe aipota pe yemondo ité pe
recoveseve chupe nara, inungar mbahe Tiipa upe seropovéhepri ité, ahe aviye itera
chupe Ahe niha pe cuaita pe piha pipe sui eté peyapo vaherd chupe. 2 Peico iri eme
co ivi pipendar pihafiemofietasa téi rupi. Iyacatu rumo pesecufiaro pe pihafiemofietasa.
Ipipe sui opacatu pe recocuer ofiecufiarora. Egiie peyese, peicuara Ttipa remimbotar ahe
mbahe aviye vahe, semimbotar supi tupri vahe ité.

3 Tiipa niha oporovasasa pipe che cuai, sese aipo ahe péu: pepihafiemofieta eme pe
yemboivate ai agua rese. Iyacatu rumo peicua tupri pe pihafiemofietasa peyesendar
Tiipa péu mbahe imbougiier rupi sese pe yeroyasa pipe. * Inungar yande rete fiepeifio
ité, sesendar rumo set4, iyavei ndahoyoyai mbahe sembiapo. ° Egiie yahe avei yande,
yepe que yande retara vifia, Cristo rese yayemboyase rumo, fiepei vahe nungar yaico.
Evocoiyase yande nepei-pei opacatu upendar yaico.

¢ Tlipa niha omboyeavirati mbahecuasa imbou oporoaisusa pipe fiepei-pei upe.
Evocoiyase Tiipa ombouse ofiche mombehu dgua yandeu, yamombehura fiepei-pei ifieche
sese yande yeroyagiier rupi. 7 Que ombouse mbahecuasa ambuae ava pitivii 4gua yandeu,
yaipitivii tupri aveira. Ombouse yande porombohe 4gua, yaporombohe tuprifio itera.
8 Iyavei ombouse yandeu ambuae ava mongueréhi dgua, yaporomongueréhifio itera.
Ombouse yande poropitivii 4gua ava mbahe ndovirecoi vahe upe, yamondofio itera
mbahe chupe yande recatéhi€hisave. Acoi oporocuai vahe, toyapofio oqueréhisa pipe;
iparaisu vahe pitiviisar, toipitiviifio avei vorivetesa pipe.

Cristo reroyasar cuaita

9 Iyavei peyeaisu tupri ité; anf pesepia potara mbahe téi, iyacatu rumo peicofo itera
mbahe aviye vahe pipe. 10 Peyeaisu catu fiepei-pei oyeivri nungar tupri pe recosa pipe.
Pe ae peyemboetei ragiier sui pemboetei catura ambuae ava Jesus reroyasar.

11 peyemongueréhi, ani ndapequeréhii chira iyavei peyapo yande Yar upe mbahe
opacatu pe recoete pipe.

12 Peicono pe viharetesave mbahe iva péndar rarosa pipe; pefiemosafio mbahe
rasicuer peiporarase iyavei ani chira peseya pe yeruresa yepi.

13 Peipitivii ambuae ava Cristo reroyasar mbahe ipanese chupe, pemohapisira ava
oyepota vahe pe piri.

14 Peyerure pe amotaréhimbar rese; peporandu Tiipa porovasasa rese ahe ava upe
nara; ani pe avei pefieche mara chupe.

15> peyemboviha acoi ava oyemboviha vahe rupive; peyaseho avei ava oyaseho vahe
rupive.

16 Peico tupri oyoya guasu fiepei-pei oyese pe yeaisusa pipe. Ani chira pey-
eecomboivate ai. Iyacatu rumo peyemoingatu ava seco mbegiiemi vahe mbori dgua. Ani
peflemoha imbahecua vai vahe nungar.

17 An{ péu mbahe téi aposar upe pemboyevira mbahe téi avei. Peyapo catu mbahe tupri
opacatu ava rembiepiave. 18 Peicatu vahe rupi peseca pe reco tupri dgua opacatu ava upe.
19 Che rivireta, ani pe ae pemboyevi mbahe téi pipe pe rereco momarasar upe. Peseyafio
Tlpa upe. Ahe oicuara chupe. Esepia, icuachiapri pipe aipo ehi: “Che ité aicuara ava
mbahe téi aposar upe. Che amboepira” ehi yande Yar. 20 Iyavei aipo ehi: “Acoi nde
amotaréhimbar ndasiepoise, emondo mbahe itohu, iyavei acoi ihuseise, eremondora
itothu. Esepia, égiie peyese pe amotaréhimbar upe, ochira pe sui” ehi. 2! An{ mbahe
téi upe peyeecopi uca. Iyacatu rumo pesecopira mbahe-mbahe t& mbahe tupri aposa
pipe.

13

1 Opacatu mborerecuar yuvirecoi vahe pemboyeroyara. Esepia, ndipoi mborerecuar
ndovirecoi vahe ocuaita Tlipa suindar. Co oime vahe rumo semimbou ité. 2 Sese acoi
mborerecuar upe que mara ehi vahe, Tlipa porocuaita reroyaéhisar yuvirecoi. Egiie ehi
vahe inupambri yuvirecoira. 3 Esepia, mborerecuar yuvirecoi vahe ndahei ava seco tupri
vahe mbosiquiye dgua yuvirecoi, ahe rumo yuvirecoi ava mbahe téi aposar mbosiquiye
dgua. Ndayasiquiye potaise mborerecuar sui, iya yaicora mbahe tupri pipe. Mborerecuar
evocoiyase, “Aviye” ehira yande reco catuprisa rese yandeu. *Esepia, ahe Tiipa rem-
biguai mbahe tupri apo dgua yandeu. Acoi mbahe téi yayapose rumo, yasiquiyera ichui.
Esepia, ahese mborerecuar yande nupafio itera yuvireco. Ahe niha T{ipa remimbotar
rupi eté icuaita ava mbahe téi aposar nupa dgua yuvireco. > Sese iya yamboyeroya ité
mborerecuar; ndahei rumo ahe yande nupaéhi dgua resefio, yande pihafiemonetasa
momaraéhi dgua rese avei. ¢ Sese avei yamondora guarepochi mborerecuar upe yuvireco
yandeu oporanduse. Esepia, ahe mborerecuar Tiipa rembiguai yuvirecoi. Evocoiyase
aheno ité iporaviquisa yuvireco.

7 Yamondo fiepei-pei ava upe mbahe chupendar. Iya ité yamondo mborerecuar upe
guarepochi oporanduse sese, yamboetei avei ava imboyeroyapri.

8 Anf yandereve. Ahe yande cuaita. Yande cuaita avei yande yeaisu dgua, supi eté
acoi ava osaisu vahe ambuae ava, omboaviye ité Tlipa porocuaita. ® Aipo ehi acoi Tlipa
porocuaita: “Ndapeyemboaguasai chira, ndapeporoyucai chira, ndapemondai chira,
ndaperemirai chira, ndapeipota rai chiaveira ambuae ava mbahe” ehi. Co iyavei opacatu
ambuae Tiipa porocuaita sendusa tupri ité co ambuae fichesa rese: “Pesaisu ava pe yeaisu
nungar” ehi. 10 Acoi vireco vahe oporoaisusa, ahe ndoyapoi eté mbahe ava upe; sese
poroaisusa pipe imboaviyesa tupri ité porocuaita.

1 Tyavei peicua tupri co mbahe oime vahe yandeu. Cliritei ari osupiti ité yandeu
yande yemopoase dgua. Esepia, yande Yar yevi dgua cGimi catu yandeu ifehengagiier

yipindar seroyasa sui. 12 Supi eté osupiti senimi ari yandeu; sese iyacatu yapoi pitumimbi
vahe nungar mbahe-mbahe téi aposa sui mbahe icatupri vahe pipe yande reco agua.
Evocoiyase tayaico sundao oyoepisa omonde vahe nungar. 13 Yande catu yaguata yande
reco ivi tuprisa pipe, inungar yaguatase ari pipe. Ani catu yaico caguar pipe t&i iyavei
pieta siapu téi vahe rupi, ndayande poropota rai chiaveira, iyavei ndayayapoi chira
mbahe téi, ndayaicoi chiaveira yande pihafiemofieta ndahoyoyai vahe pipe, ambuae ava
mbahe pota raisa pipe avei no. 1#Iya rumo yarecora yande Yar Jesucristo recocuer yande
yese, ani yande pihafiemofieta mbahe-mbahe téi apo dgua yande remimbotarai pipe.

14

Anti peroiro ambuae Jesus reroyasar

1 Acoi ava ndoyeroya tupri vitei vahe yande Yar rese que oiquese pe piri, peipisi
tuprira; ani peifiehepoepira ipihafiiemonetasa ndahoyoyaise pe pihafiemorieta rese.
2 Esepia, amove evocoi nungar ava ihupri pave téi yuvirohu, oime rumo amove ava
ipihafiemofieta opacatu mbahe hu dgua rese. 3 Acoi ava opacatu mbahe ohu vahe,
toviroiro eme amove ndohui vahe mbahe iyavei acoi amove ndohui vahe mbahe,
toviroiro eme acoi ohu vahe opacatu mbahe. Esepia, evocoi nungar ava Tfipa oipisi ité.
4 Supi eté pe ndiyai eté peroiro vaherd ambuae ava rembiguai. Esepia, ahe yande Yar
povri pendar secoi. Yepe ndoyaviise mbahe ipipe, anise ichui oviapise mbahe téi pipe,
serecuar ité oicuara chupe. Esepia, yande Yar opiratasa pipe osecomoingatufio itera.

5Qime avei amove ava fiepei ari omboetei catu yuvireco ambuae ari sui, iyavei ambuae
oime aipo ehi: “Oyoya guasufio ité niha ari” ehi vahe. Nepei-pei opihafiemoneta rupi,
“Co supi tupri vahe” ehira opiha pipe yuvireco. ¢ Acoi que fiepei ari ava omboetei
vahe, yande Yar mboeteisa pipe rumo églie ehi. lyavei ohu vahe opacatu mbahe, Yar
mboeteisave avei égiie ehi. Esepia, ahe gliembiapo rese, “Aviye ndeu” ehi Tiipa upe;
iyavei acoi amove ndohui vahe mbahe, Yar mboeteisave égiie ehi, iyavei, “Aviye ndeu”
ehi avei Tiipa upe.

7 Esepia, yande fiepei-pei ndayaicoi yandeyeupe nara téi, ndayamanoi avei yandeye-
upe nara. 8 Esepia, yaicove vitese, yaico yande Yar upe nara; yamanose, yamano yande
Yar upe nara avei. Egiie yahe yande yaicove vitese, anise yamanose, opacatu chupe nara
ité yaico. 9 Sese niha Cristo omano, ipare ocuerayevi opacatu ava Yar glieco dgua que
omano vahe, anise que oicove vite vahe upe avei.

10 ;Mahera evocoiyase peroiro pe mboetasa Cristo reroyasar iyavei mahera ndape-
sepia potai? Esepia, supi eté niha yande opacatd yasora Tiipa rovai. Ahe evocoiyase
opara oporandu yande recocuer rese yandeu. 1! Esepia, icuachiapri aracahendar pipe

omombehu:
“Supi eté che reco pipe aipo ahe, ehi yande Yar, opacatu ava ofienopihara che rovai

yuvireco, iyavei che mboeteira yuvireco,

ehi” ehi.

12Evocoiyase yande fiepei-pei yamombehura yande recocuer Tiipa upe.

Ani pe rivireta mbahe téi pipe pereco uca

13 Sese yande ndiyai yafieroiro. lyacatu rumo fiepei reseve pereco tupri ambuae pe
rivri, angaipa pipe sereco ucaéhi dgua, iyeroyasa momaraéhi agua avei. 14 Che yande Yar
reroyasar che reco pipe aicua ndipoi eté que tembihu yande reco momara vahe. Amove
rumo ava, “Mbahe téi co tembihu, ndiyai yahu” ehise, ahe chupe evocoiyase mbahe téi,
ndiyai eté ihu dgua. 15 Iyavei yande que mbahe yahuse, ipipe yamomara téise yande
rivri pihanemonetasa T{ipa rese, ndahei evocoiyase yande poroaisusa pipe ité églie yahe.
iAn{ ahe yamocafii téi uca Cristo sui evocoi nungar mbahe yahu vahesa pipe! Esepia,
secocuer rese Cristo omano. 16 Yepe que mbahe aviyera yandeu vifia, ndayayapoi chira
rumo evocoi nungar yande rembiapo rese ava fiehe-fiehe téiéhi dgua. 17 Esepia, ndahei
ivate catu vahe Tiipa upe yande carusa, yande igua avei ipovrive yande recose. Egiie ehi

rumo co ivate catu vahe chupe yande recocuer mohivisa, yande reco tuprisa ambuae
Tiipa reroyasar pahuve iyavei yande rorivetesa yareco vahe Espiritu Santo sui. 18 Egiie
yahese Cristo mboeteisave, aviye aira T{ipa upe iyavei opacatu ava rembiepiave avei no.

19 Sese opacatu yande recoeté pipe yasecara yaico tupri vaherd yandeyeupe. Ipipe
sui yande yaicatura yafiepitivii yande yemoviracua tupri dgua yande Yar rese. 20 An{
pemocafii uca t&i ava recocuer Tiipa remipisiro tembihu sui t&. Opacatu niha co
tembihu aviye aifio ité; ndiyai eté rumo yahu que tembihu ambuae ava Cristo reroyasar
pihafiemofietasa momara dgua. 2! Aviye catu ndayahuise mbahe roho, que ndayaihuise
uva ricuer iyavei que ambuae mbahe ndayayapoise, ambuae ava Cristo reroyasar angaipa
pipe seiti uca iriéhi dgua. 22 Yande pihafiemofietasa yareco vahe rumo yarecofio itera
yandeyeupe ité Tlipa rovaque. jAviye ai catufio ité ava acoi, “Aviye yayapose evocoi
nungar mbahe” he pare, “;Mara ehi piha?” ndehi irise opthafiemonetasa pipe! 23 Acoi
que ava, “;Mara ehi ptha?” ehise tembihu upe. Ipare rumo ohuse, ahe evocoiyase
oyemboangaipa ipipe. Esepia, ndohui Tiipa rese oyeroyasa pipe. Iyavei ava, “;Mara ehi
piha?” ehi vitese que mbahe upe, ipare oyapose ité, ahe angaipa.

15

Yambovihara ava yande cotindar, ndahei chira yande ae téi yayembovihara

1 Yande yayemoviracua catu vahe Cristo rese yande yeroyasa pipe, iyacatu yande
teieté yafiemosafiora ava Tiipa rese ndipithaflemofieta tupri vitei vahe rese. Ndahei
chira rumo yande ae téi yayemboviha. 2 Iyacatu rumo opacatu yande yambovihara
ava yande cotindar, yayapo aveira mbahe aviye vahe seco aviye dgua yuvireco chupe
‘toyeroya catu opthafiemorieta pipe Tlpa rese yuvireco’ yande yapave. 3 Esepia, Cristo
ndahei ahe ae oyemohapisi, ahe rumo oyapo mbahe, icuachiapri mombehusa rupi
tupri ité acoi omombehu vahe: “Nde rese fiche-niehe téi opa aipisi” ehi. * Supi eté
co opacatu omombehu vahe aracahe opa icuachiasa yande mbohe dgua, yande yasaro
vaherd Tiipa reco porafietesa yande fiemosasa pipe iyavei yande pihamongueréhisa
pipe avei ahe yareco vahe ichuindar. 5 Tiipa, acoi ombou vahe yande fiemosasa, yande
pihamongueréhisa avei yandeu, tape pitivii oyoya guasu pe reco tupri dgua fiepei-
pei peyese Jesucristo recocuer rupi. © Ipipe sui pe opacatu oyoya guasu fiepei pe
pihanemofietasa pipe, pe fiehe pipe avei tapemboetei Tlipa, yande Yar Jesucristo Ru.

Nehesa pisirosa resendar imombehusa ava eta ndahei vahe judio upe
7 Peyepisi tupri fiepei-pei, inungar Cristo pe pisi tupri oyeupe nara Vu mboetei dgua.
8 Che rumo aipo ahe péu: Jesucristo ou judfo pitivii Tlipa remimombehugiier mboaviye
dgua judio ramoi aracahendar upe. Egiie ehi Tlipa ofieche mboaviyesa mboyecua
9 ‘tomboetei ava ndahei vahe judio yuvirecoi vahe che Ru Tiipa iporoparaisuerecosa rese
yuvireco’ oyapave. Ahe égiie ehi icuachiapri rupi tupri ité aipo ehi vahe:
“Sese che oromboeteira opacatu ava ndahei vahe judio pahu rupi, iyavei asapucaira ndeu
nde rer mboeteisa pipe” ehi.
10 Tyavei acoi ambuae icuachiapri pipe omombehu avei no:
“iPeyemboviha catu pe opacatu ndahei vahe judio peico vahe judio Tiipa rembiporavo

reseve!” ehi.
11 Ambuae pipe avei aipo ehi no:

“Pe opacatu ivi pipendar ava, jpemboetei yande Yar!” ehi.
12Tsafas avei aipo ehi icuachia:
“Oimera niha ava Isaf suindar, opacatu ava rerecuara secoira.
Ava ndahei vahe judio sesefio ité oyeroyara yuvireco” ehi.

13 Tiipa acoi ombou vahe mbahe oyesuindar rdro dgua, tayande mboviharete catu
iyavei mbahe tupri tayareco sese yeroyasa pipe. Ipipe sui tombou yasiro vahera ahe
mbahe aviye vahe Espiritu Santo piratasa pipe.

14 Che rivireta, ayeroya ité pe reco aviyesa rese, opacatu mbahe peicuapa tupri, peicatu
avei pe fiepei-pei peyeupe pe yemboaracua dgua. 15 Co tecocuer rese rumo aicuachia
opacatu che siquiyeéhisa pipe péu pe resaraiéhi dgua ichui. Esepia, ayapo Tiipa che
cuaita ombou vahe che raisusa pipe cheu 1¢Jesucristo rese che poraviqui dgua ava ndahei
vahe judio recocuer aviye dgua. Evocoiyase judio pahi nungar che cuaisa pipe amombehu
co fiehesa Tiipa ombou vahe pisirosa resendar yuvireco chupe imoporéhi dgua Tiipa
rovai inungar mbahe seropovéhepri aviye vahe Tiipa upe Espiritu Santo pipe yepi.

17 Supi eté che Jesucristo reroyasar che recosa pipe aviharete T{ipa che cuaita rese.
18 Esepia, cheu ndiyai afiehe vahera que ambuae mbahe rese: co mbahe Cristo oyapo uca
vahe cheu ava ndahei vahe judio recocuer rese, sesefio ité iyacatu cheu afiehe vahera.
Esepia, amongueréhi T{ipa reroya dgua yuvireco che fiehe rese, che rembiapo sui avei.
19 Egiie ahe poromondiisa mbahe yavai vahe apo Tiipa piratasa pipe. Ahe ayapo Espiritu
Tlpa suindar piratasa pipe. Ipipe che amboaviye fiehesa Cristo resendar mombehu
vichico. Tecua Jerusalén sui tupri aguata opacatu rupi, ayepota ivi Iliria ve avei no.
20 Chequeréhi avei co fiehesa pisirosa resendar mombehu 4gua ava Cristo recocuer
ndosendui vahe upe yepi. Ndahei rumo ambuae ava imboaracua pare téi, 2! che rumo
ayapo inungar icuachiapri pipe omombehu vahe:

“Ava ndoicuai vahe ité, ahe osepiara yuvireco curi, acoi ndosendui vahecuer, osenducua
tupri aveira secocuer yuvireco no” ehi.

Pablo ipthafiemofieta Roma ve oso dgua

22 Co rese téi che ndaicatui aso pe piri, yepe setd rupi aso pota téi vifia. 23 Ciritei
rumo opa amboaviye che poraviqui co ivi rupi, iyavei opa téi setd araviter pe piri che
sosa ragiier. 24 Espafa ve che soseve, apita pucumira vicho pe piri yande yemboviha
dgua. lyavei pe sui che sé potase, che pitiviimira peye aheve che so dgua. 25 Ciiritei
rumo che asora Jerusalén ve. Arasora porerecosa ahe pendar yande mboetasa Jests
reroyasar pitivii dgua. 26 Esepia, ivi Macedonia pendar iyavei Acaya pendar Jests
reroyasar, ahe omonuha guarepochi yuvireco Jerusalén ve yande rivri iparaisu vahe
pitivii dgua yuvireco. 27 Ahe &giie ehi giiemimbotar rupi yuvireco iyavei iya ité imboyevi
dgua yuvireco chupe ahe mbahe tupri oyeupe apo agiier rese. Esepia, yipindar Jesus
reroyasar judio yuvirecoi vahe oicua uca co tecocuer T{ipa suindar ahe ava ndahei vahe
judio yuvirecoi vahe upe. Sese iya ité imboyevi dgua co ivi pipendar porerecosa chupe.
28 Qpase che co porerecosa amondo yuvireco chupe, Espafia ve che sose, ahese apitara
vicho pe piri. 29 Che amoha voi eté asose eipeve, tuvichd omboura Cristo oporovasasa
yandeu.

30 Che rivireta, yande Yar Jesucristo rer pipe iyavei yeaisusa Espiritu ombou vahe pipe
avei aporandu p&u opacatu che rese peyeroqui pirata vahera Tiipa upe che pitivii dgua co
mboraviqui rese. 31 Peporandu Tiipa upe, tache repi ava Jesus reroyasaréhi sui ivi Judea
ve, iyavei Jerusalén pendar yande rivireta co porerecosa pisi tupri dgua avei. 32 Ahese
Tlpa oipotase, che aviharetera ayepotase pe repia, iyavei toime pituhusa yandeu che pe
piri che sose. 33 Egiie tehi Tlipa giieco tuprisa pipe tasecoi opacatu pe rese.

16

Pablo mahenduhasa fiepei-pei ava upe

1Co yande reindri Febe serer vahe, ahe oipitivii tecua Cencrea pendar Cristo reroyasar
oico. 2 Peipisi tupri catu yande Yar rer pipe; ahe niha yande cuaita Cristo reroyasar
yande recose, iyavei peipitiviifio que mbahe chupe ipane vahe rese. Esepia, ahe setd
ité oporopitivii iyavei che avei eté che pitivii no.

3 Pemombehu che mahenduha Prisca upe, Aquila upe avei, ahe niha che pitivii
mboraviqui Jesucristo recocuer resendar rese yuvireco. 4 Ahe avei niha mbahe téi pipe
omondo gliecocuer che repicave yuvireco, sese, “Aviye” ahe chupe, iyavei ndahei che

glierafio aipo ahe, opacatu yande rivri ndahei vahe judio aipo ehi avei yuvireco chupe.
5Pemombehu avei che mahenduha sétave ofiemonuha vahe upe yuvireco. Pemombehu
avei che mahenduha che rembiaisu Epeneto upe. Ahe rane niha yipindar ivi Asia pendar

Cristo reroyasar. ¢ Pemombehu avei che mahenduha Marfa upe. Ahe niha oporaviqui
iteanga vahe pe recocuer rese. 7 Pemombehu avei che mahenduha che mu Andrénico
iyavei Junias upe. Ahe niha che mboetasa yuvirecoi che roquendasave; ahe avei apdstol
remimboyeroya yuvirecoi, ahe rane avei yipindar Cristo reroyasar yuvirecoi che sui.

8 Pemombehu avei che mahenduha che rembiaisu Ampliato upe yande Yar rese
secosa pipe. ? Pemombehu avei che mahenduha Urbano upe. Ahe niha yande ndugtier
oporaviqui vahe Cristo recocuer rese, che mboripar Estaquis upe avei. 1°© Pemombehu
avei che mahenduha Apeles upe. Ahe niha giiecodhasa sui osé tupri vahe Cristo rese
oyeroyasa pipe. lyavei pemombehu che mahenduhasa ava Aristébulo réta pipendar
yuvirecoi vahe upe avei. 11 Pemombehu avei che mahenduha che mu Herodién upe, ava
Narciso réta pipendar yande Yar reroyasar upe avei. 12Pemombehu avei che mahenduha
Trifena upe iyavei Trifosa upe. Ahe niha oporaviqui vahe yande Yar upe nara yuvireco,
iyavei yande rembiaisu yande reindri Pérsida. Ahe avei niha oporaviqui ité yande Yar
upe nara. 13 Pemombehu avei che mahenduha Rufo upe, ahe niha icuapri ité Jesus
reroyasar seco rese. lyavei ichi, ahe che si nungar ité secoi. 14 Pemombehu avei che
mahenduha Asincrito upe, Flegonte upe, Hermes upe, Patrobas upe, Hermas upe iyavei
opacatu ambuae yande rivireta supi yuvirecoi vahe upe avei. 15> Pemombehu avei che
mahenduha Filélogo upe iyavei Julia upe, Nereo upe iyavei seindri upe, Olimpas upe,
opacatu yande rivri yande Yar rese yuvirecoi vahe ipirindar upe avei.

16 Peyeovaupite catu pe reco maranehisa pipe che mahenduha mombehuse peyeupe.
Opacatu Cristo reroyasar cohave omondo avei omahenduhasa yuvireco péu.

17 Che rivireta, peicua catu pe pdhu pendar omboyaho pota serai vahe sui. Oime
ava égiie ehi vahe, oiti uca vahe ava mbahe téi pipe. Esepia, ahe ndahei eté co nehesa
pe yembohesa rupi yuvirecoi. Sese evocoi nungar ava sui peyepepifio itera. 18 Esepia,
ahe ava ndahei yande Yar Jesucristo upe nara oyapo mbahe yuvireco. Egiie ehi rumo
ahe oyeupe nara téi oipota rai mbahe yuvireco. Iyavei ombopa ava ndayaracua tuprii
vahe; ofiehe tupri ai angahu oporomohapisi aisa pipe téi yuvireco. 1° Opacatu ité icuasa
pe poreroyasa. Sese che aviharete vichico. Che rumo aipota pemboyecua vaherd pe
mbahecuasa mbahe aviye vahe apo dgua, ndahei mbahe téi apo dgua. 20 Evocoiyase
Tlpa giieco tuprisa pipe pihaivi Caruguar osecopipa tupri itera. Pe avei evocoiyase
pesecoreroyira. Yande Yar Jesucristo tape rovasa.

210mondo avei omahenduhasa Timoteo péu. Ahe che pitivii che poraviquisa rese yepi.
Iyavei che mu Lucio, Jasén, Sosipater, ahe avei imahenduha yuvireco pe rese.

22 Che, Tercio, aicuachia vahe co fiehesa péu, che avei che mahenduhasa amondo
yande Yar reroyasa pipe péu.

23 0mondo avei omahenduhasa Gayo péu. Ahe sétave ité niha aque yepi, ipiri avei am-
buae Jesus reroyasar ofiemonuha yuvireco yepi. Iyavei Erasto omondo omahenduhasa
opacatu péu, ahe tecua mbahe guarepochi apocatusar. Yande rivri Cuarto avei omondo
omahenduhasa péu.

24 Aviye, yande Yar Jesucristo tape rovasa opacatu.

Pablo omboetei Tipa
25 ;Yamboetei Tiipa! Ahe niha oicatu pe moviracua co fiehesa fiepisirosa resendar
amombehu vahe rupi iyavei co porombohesa Jesucristo recocuer resendar rupi avei. Ahe
oyoya tupri ité Tlipa omboyecua ramo vahe cheu co ivi apoéhi suive mbahe ndicuasai
vahe rese. 26 Cliritei rumo oyecua uca ofleche mombehusar rembicuachia pipe Tlpa
apiréhi vahe porocuaita rupi cute. Ahe fiehesa ndicuasai vahe omboyecua uca opacatt
ava upe ‘toviroya sese oyeroyasa pipe yuvireco’ oya.

27 {Tiipa glierafio imbahecud vahe yepi, églie tehi ahe yande Yar Jesucristo rer pipe
imboeteipri tasecoi!

YIPINDAR PABLO REMBICUACHIA CORINTO PENDAR UPE
CORINTIOS

Pablo mahenduhasa Jesus reroyasar Corinto pendar upe

1Che Pablo, yande rivri Séstenes reseve, oromondo co ore mahenduhasa opacatu péu.
Tipa niha, gliemimbotar rupi, che poravo apdstol che reco dgua. 2 Aicuachia co che
fiehe péu, pe Jesus reroyasar pefiemonuha vahe Tiipa upe tecua Corinto ve. Peicua niha
pe ipehapri peico Tilipa upe nara ité Jesucristo rese peicose. Peicua avei niha Tiipa pe
poravose oyeupe nara pe reco catupri dgua, inungar opacatu ambuae seroyasar co ivi
pipendar omboetei vahe yande Yar Jesucristo rer yuvireco. Supi eté niha Jesucristo, ahe
opacatu ava Yar, yande Yar avei. 3 Yande Ru Tiipa, yande Yar Jesucristo tape rovasa pe
reco tupri agua.

Jesucristo suindar porovasasa seroyasar upe

4 Che, “Aviye ndeu” ahefio ité Tiipa upe pe recocuer rese yepi. Esepia, Tlipa pe rovasa
ité Jesucristo rese peicose. 5 Eglie ehi secocuer pipe sui T{ipa ombou opacatu pe reco
tupri catu dgua, pemombehu tupri vahera imbahecuasa, opacatu mbahe supi eté vahe
cua tupri dgua avei. ¢ Esepia niha, ore co fiehesa Jesucristo resendar péu imombehusa
pipe sui pe recufiaro uca ité. 7 Sese ndipoi eté que porovasasa Tiipa Espiritu suindar ipane
vahe péu yande Yar Jesucristo yevi dgua pesarose. 8 Tlipa niha pe moviracuano itera pe
rereco ari cafiisa pipe Jesucristo yevise voi curi ‘tipo eme que mbahe téi secocuer rese
yuvireco’ ohesave. ° Ahe acoi omboaviye vahe ité ofichengagiier yande poravo Guahir
yande Yar Jesucristo rese yande reco dgua.

Jestis reroyasar pihafiemofietasa ndahoyoyai vahe resendar

10-11 Che rivireta, che amombehu potami mbahe péu yande Yar Jesucristo rer pipe.
Esepia, Cloé mu pe mombehu yuvireco cheu: “Ofiemoiro-iro yuvireco oyeupe ae”
ehi. Sese aipo ahe péu: pemboyoya catu pe pihafiemofietasa, ndapeyemboyahoi chira
peyesui. Peico catu pe yeaisusa pipe. Ichui tahoyoya pe pihafiemofietasa, tahoyoya avei
mbahe pe remimbotar. 12 Supi eté amove aipo, “Ore Pablo rupindar oroico” peye téi;
ambuae evocoiyase, “Ani, ore rumo Apolos rupindar oroico” ehi; ambuae, “Ore Pedro
rupindar oroico” ehi; ambuae, “Ore Cristo rupindar oroico” aipo peye-peye téi aipo
peico. 13 {Cristo rumo vireco porombohesa ndoyaho-yaho téi vahe! ;Che tie amano
curusu rese pe angaipa repira? anise, ;che rer pipe tie pefieapiramo uca peico? 4 jAviye
Tlpa upe che ndopodpiramoise! Crispo iyavei Gayo, ahe giierafio rumo afapiramo
yuvireco cuese. 15 Sese ndipoi chira “serer pipe fapiramosa” ehi vahe yuvireco cheu.
16 Estéfanas réta pendar avei afapiramo yuvireco, ipare ndipo iri revo ambuae ava
afiapiramo vahecuer. 17 Cristo niha nomombehui che porodpiramo dgua. Egiie ehi rumo
che cuaita fiehesa fiepisirosa resendar mombehu dgua téi. Iyavei ndahei fiehesa yavai
catu vahe aiporu. Esepia, nafiomi potai eté que chihi co fiehesa piratagiier Jesucristo
curusu rese imano agiier resendar ava sui.

Cristo Ttipa piratasa, imbahecuasa avei

18 Esepia, acoi ava ocafii téi vahera upe co fiehesa curusu rese Cristo manosa resendar
aviye &giie ehi t&i vahe vifia. Yande ipisiropri yaico vahera upe rumo co fiehesa vireco
ité Tlpa piratasa, 19 inungar Isafas rembicuachiagiier pipe aipo ehi:

“Amocafiira co ivi pipendar ava téi mbahecuasa iyavei arocuara ava yaracua vai téi vahe
sui yaracuasa” ehi.

20 ;Mara ehi evocoiyase co ivi pipendar ava imbahecua vai vahe, ava-ava téi aracuasa
cuapar avei, iyavei ifiehe cua tupri ai vahe co ivi pipendar mbahe rese yuvireco? jT{ipa
niha osecufiaro evocoi nungar mbahecuasa égiie ehi t& vahe pipe! 2! Egiie ehi eté
oaracuasa pipe ‘toicua eme che recocuer ava oaracuasa pipe téi’ oya. Yepe, “Co nehesa

Cristo resendar égiie ehi téi vahe” ehi téi ava yuvireco chupe vifia, Tlipa rumo co nehesa
mombehusa sui ‘tofiepisiro che Rahir rese yeroyasa pipe yuvireco’ oyapave yandeu.

22 Che mu judio osepia pota téi mbahe poromondiisa ipiratd vahe iva pendar yuvireco.
Griego evocoiyase osendu pota téi fichesa aracuasa resendar yuvireco no. 23 Yande
rumo, “Cristo omano curusu rese” yahe ava upe yaico. Amove judio upe mbahe téi co
fehesa. Iyavei amove ndahei vahe judio, co fiehesa osenduse, aviye acoi égiie ehi téi
vahe yuvireco chupe. 24 Yande rumo, Tlipa rembiporavo yaico vahe, que judio, anise
que griego avei, yandeu co fiehesa Tiipa Rembiporavo Cristo resendar T{ipa piratasa ité,
imbahecuasa avei. 25 Esepia niha, ava upe, Tiipa suindar mbahe aviye acoi égiie ehi téi
vahe vifia. Co Tiipa suindar rumo mbahecuasa aviye catu vahe ité ava téi mbahecuasa sui
iyavei acoi mbahe Tiipa suindar aviye nipiratai vahe ava upe vifia, ahe rumo ipirata catu
ité opacatu ava téi piratasa sui. 26 Che rivireta, peyemomahenduha catu co rese: Tiipa pe
poravo, yepe pe pahu pendar ndasetaimi imbahecua vai vahe ava rovaque yuvireco vifia.
Ndasetaimi avei pereco pe mu seco ivate vahe vifia no. 27 Evocoi ava, “Ndoicuai vahe
mbahe yuvireco” ehi yuvireco péu vifia. Tiipa rumo pe poravo evocoi ava imbahecua
vai vahe mochi dgua. Iyavei oiporavo ava pe pahu pendar ndoicatu tuprii vahe yuvireco
ava ipirata vahe Tfipa cuaparéhi mochi dgua. 28 Oiporavo avei co ivi pipe ava remieroiro
seco mbegiliemi vahe, ava seco ivi coti catu vahe pe pahu pendar co ava seco ivaté vahe
reroyi dgua 29 ‘toyemboivate ai eme que ava che rovaque yuvireco’ oya. 30 Tiipa ité rumo
yande mboyemboya Guahir Jesucristo rese, ahe avei ombou Guahir yande mboaracua
agua, yande reco mohivi dgua avei ‘toyuvirecoi cheu nara’ ohesave iyavei ‘ipisiropri
toyuvirecoi’ oya yandeu. 3! Sese inungar aipo ehi fiehesa icuachiapri aracahendar pipe:

“Acoi ava oyeecomboivate ai pota vahe, toyeecomboivate catu yande Yar rembiapo rese”
ehi.

2

Pablo omombehu curusu rese Cristo mano agtier

1lyavei, che rivireta, che asose cuese, afiehese péu Tiipa suindar fiehesa supi eté vahe
yipindar ndicuasai vahe pipe, nafiehei co ivi pipendar téi ava mbahecuasa pipe, fichesa
ivate ai vahe pipe avei. 2 Esepia, acoi aicose pe pahuve cuese, ndachepihanemonetai
eté que ambuae mbahe rese; Jesucristo recocuer rese, yatica agiier rese catu ité che
pihafiemofieta vichico. 3 Iyavei ndachepiratai, aririi avei che siquiyepave péu che sose.
4Tyavei acoi afiehese fiehesa pisirosa resendar rese péu, ndaiporui eté rumo fiehesa ivate
ai vahe pe pihafiemonetasa rerova dgua. Che rumo Tiipa Espiritu piratasa pipe afieche
péu 5 ‘toyeroya catu Tiipa piratasa rese yuvireco’ che yapave pe yeroyaéhi dgua ava téi
mbahecuasa rese.

Tiipa oEspiritu pipe oicua uca mbahe yandeu

¢ Ore rumo oromombehufio ité aracuasa péu, pe peyemoviracua vahe Jesus rese pe
yeroyasa pipe. Co aracuasa rumo aviye vahe ndahei ava suindar téi, ndahei avei ava
mborerecuar co ivi pipendar téi aracuasa nungar. Esepia, ahe imborerecuasa ocani téi
vaherd. 7 Orofiehe catu aracuasa Tiipa suindar ndicuasai vahe rese, ahe yipive vireco
vahe ivi apoéhi viteseve, ahe co omboyecua ramo vahe yandeu yaico vahera teco ori
apiréhi vahesave. 8 Co ivi pipendar ava mborerecuareta rumo ndosenducuai eté co
fiehesa. Osenducuase rumo mborerecuar Jerusalén pendar yuvireco vifia, ndoyatica
ucai chira yande Yar seco ivate, porafiete vahe curusu rese yuvireco vifia. 2 Icuachiapri
aracahendar pipe aipo ehi:

“Tlipa omoingatu mbahe ava guaisupar upe. Ahe rumo mbahe ndosepiai vahe ité ava
yuvireco yepi, ndosendui vahe ité, iyavei ndoyembopihafiemofietaimi eté sese
yuvireco no” ehi aracahe.

10 T{ipa rumo oicua uca Espiritu pipe yandeu cute. Esepia, Espiritu oicua tupri catu ité

opacatu secocuer oico.

1 Egiie ehi eté, inungar opacatu ava pahuve ndipoi eté que fiepei ava pihafiemofietasa
oicua vahe, iespiritu giierafio ité oicua mbahe oime vahe ipiha pipe. Egiie ehi avei
Tipa Espiritu giierafio ité oicua Tlipa pihafiemofietasa. 12 Yande evocoiyase ndahei co
ivi pipendar téi espiritu yaipisi, églie ehi rumo Espiritu Tiipa suindar yaipisi yaicua
vahera iporerecosa oporoaisusa pipe ombou vahe yandeu. 13 Ahe niha oromombehu
Tiipa Espiritu ore mbohe vahe, ndahei fiehesa ava téi aracuasa sui. Egiie orohe co supi
eté vahe fiehesa Espiritu suindar oromombehu Espiritu rese yuvirecoi vahe upe yepi.

14 Acoi ava ndovirecoi vahe rumo Tiipa Espiritu opiha pipe, ndoipisii eté mbahe Tiipa
Espiritu suindar yuvireco. Esepia, chupe evocoi mbahe aviye égiie ehi téi vahe, iyavei
ndosenducua catui eté yuvireco. Esepia, evocoi nungar mbahe senducuasa Espiritu
pipefio ité. 15 Acoi ava vireco vahe rumo Tiipa Espiritu opiha pipe oicatu opacatu mbahe
cua agua. Ndipoi chira rumo ambuae ava ndovirecoi vahe Espiritu opiha pipe ahe ava
recocuer cua tupri agua. 16 Esepia, icuachiapri aracahendar pipe aipo ehi: “; Ava vo oicua
téira yande Yar pihafiemofietasa vifia? ;Ava vo ombohe téira vifia?” ehi. Yande rumo
yareco yande Yar Cristo pihafiemofietasa.

3

Pablo iyavei Apolos Tiipa upe oporaviqui vahe yuvirecoi

1 Che rivireta, ndapeguata tuprii Espiritu reroyasa pipe; pe rumo peguataiio vite
ava téi pihafiemonetasa rupi peico. Sese namombehu catui fiehesa yavai vahe Espiritu
suindar péu. Esepia, pe pitanimi nungar vite téi pe pthafilemonetasa Cristo rese. 2 Sese
che opombohe mbahe ndayavaimi vahe rese. Esepia, pitanimi ndoicatu vitei ocaru. Sese
ocambu vitefio téi. Cliritei rumo égiie peye vite ité. Esepia, pe ndapesenducua catu vitei
eté Tlpa Nehengagiier yavai vahe. 3 Peguata vitefio co ivi pipendar pihafiemofietasa téi
rupi. Esepia, peyemoecatéhi-téhi oyeupe, iyavei pefiemoiro peyeupe pe pihafiemoneta
ndahoyoyai vahesa pipe. Pe evocoiyase peyapo ava ndoicuai vahe T{ipa rembiapo
nungar. 4Esepia, aipo peyefio téi, “Ore Pablo rupindar oroico”; ambuae evocoiyase, “Ore
Apolos rupindar oroico” peye-peye téi pe yembohesa rese pe yeecopisa pipe. Aipo ehi
vahe pe pahuve inungar ava Tlipa ndoicuai vahe pihaflemofietasa.

5> Pesendu che fiehe: jChe Pablo iyavei Apolos Tiipa rembiguai téi oroico! Esepia,
yande Yar niha ombou fiepei-pei mboraviqui yandeu chupe yayapo vahera. Tipa upe
ore poraviquisa pipe sui niha peroya yande Yar peico: © che rane inungar afioti vahe
mbahe rahii pe piha pipe; Apolos evocoiyase inungar imboihusar; Tlipa rumo inungar
omboori vahe péu. 7 Evocoiyase ndiyai peyeroya mbahe tisar rese t&i, imboihusar rese t&i
avei. Peyeroya catura rumo Tiipa rese. Ahe niha pe reco momirata catu pe rereco. 8 Ore
rumo oyoya tupri oroyapo mbahe péu nara. Sese fiepei-pei Tlipa omboura porerecosa
pe rese ore poraviquigiier rupi oreu. ° Ore oroporaviqui vahe Tipa upe. Pe evocoiyase
ivi nungar peico Tiipa poraviqui dgua iyavei pe inungar Tiipa omopuha ramomi vahe
oi peico. 10-12 Che inungar oi apo cuapar oyapo rane vahe oi viracua adgua, égiie ahe
imombehu Cristo resendar fiehesa péu seroya tupri dgua. Ndiyai eté yaroya que ambuae
ava téi, Jesucristo glierafio ité yaroyara. Ambuae evocoiyase inungar oi aposar omopuha
vahe iviracuasa harive, &giie ehi ahe pe mongueréhi catu pe mbohe co fiehesa rese.
Evocoiyase inungar o aposar amove oiporu mbahe ipocopi vahe oi apo dgua yuvireco
oro, guarepochi, anise ita aviye vahe. Amove rumo oiporu avei ndipocopii vahe mbahe
que ivirape téi, cap1h1 anise tacuar téi oigud yuvireco. Egiie ehi aveira pe mbohesar
yuvireco. Ahe fiepei-pei rumo iya oicua tuprira pe mbohe dgua yuvireco. 13 Ahe
iporaviqui agiier rumo ari cafiise icuasa tuprira fiepei-pei yuvireco. Esepia, ahe ari pipe
yande Yar oura tata reseve fiepei-pei pe mbohesar poraviqui agiier cua dgua. 14 Acoi ava
oporombohe tupri vahe inungar ava oyapo oi ndocai vahe, ahe oipisira oporaviqui repri;
15ambuae oporombohe rai vahe rumo inungar oi oyapo ocai vahe téi, iporombohe agtier
opa téi etera ocafi. Ahe giieraflo evocoiyase oflepisiro sdira tata guasu sui.

16 ;Ndapeicuai vo pe yande Jesus reroyasar Tiipa réta nungar yaico? IEspiritu niha
secoi eté yande piha pipe. 17 Oimese que ava yande pahuve omomara vahe Tiipa réta,
T{ipa evocoiyase omboura ofiemoirosa ahe ava upe. Esepia, Tlipa réta nimarai vahe ité;
yande teieté niha T{ipa réta yaico.

18 Peyembopa eme catu pe ae. Oimese que pe pahu pendar oyeupe aipo “che yaracua
tupri vahe aico” ehi vahe co ivi pipendar pithaflemofietasa rupi téi, toyeecomombegiiemi
rane oaracua dgua. 19 Esepia, ava téi aracuasa Tiipa upe égiie ehi téi vahe. Inungar
icuachiapri aracahendar pipe aipo ehi: “Ava oaracua raisa pipe oyeiti uca mbahe téi pipe
Tipa upe yuvireco” ehi. 20 Iyavei aipo ehi no: “Yar rumo oicua ava téi yaracua rai vahe
pihafiemofietasa, ahe églie ehi téi vahe” ehi. 2! Sese ndapeyeecomboivate ai chira que
ava t& porombohesa rupi peico. Esepia, opacatu mbahe péundar ité: 22 Egiie ehi eté che
Pablo, iyavei Apolos, Pedro avei, opacatu ivi pipendar mbahe Tiipa omoime vahe yandeu,
tecovesa, manosa avei, yasepia vahe, iyavei mbahe oime vaher3, ahe niha opacatu péu
nara, 23 pe niha Cristo upendar, Cristo evocoiyase Tiipa upendar secoi.

4

Apéstol yuvirecoi vahe poraviqui agilier

11ya aipo peye: “Co mbia Cristo povri pendar yuvirecoi, icuaita ité niha Tipa suindar
fiehesa oyecua ramo vahe rese iporombohe dgua” peyera oreu vifia. 2 Acoi vireco vahe
ocuaitard, iya ité omboyecua ocuaita mboaviye tuprisa. 3 Mara etemo che areco pe
che recocuer rese peporanduse vifia. Iyavei cheu mbahemi téi che reraso potase que
ava téi porandusave che recocuer rese porandu dgua yuvireco. Che avei ndaicuai eté
che recocuer cuapa tupri. 4 Yepe ndaicuai que mbahe che rembiavi che cuaita sui
vifia, ndiyai chira rumo, “Che amboaviye tupri che cuaita” ahe vahera péu. Yande Yar
rumo oicua. ° Sese pe, “Ahe ava recocuer aviye ai”; anise, “Ahe ava recocuer naporai
vahe” ndapeye voi téi chira. Pesdro ranera rumo yande Yar yevi dgua. Ahe niha
omboyecuara opacatu mbahe ndoyecuai vahe, iyavei omboyecuapara fiepei-pei yande
pihafiemofietasa. Ipare aipo ehira yandeu: “Aviye, nde eremboaviye tupri nde cuaita”
ehira; anise, “Nderemboaviyei nde cuaita” ehira fiepei-pei yandeu.

¢ Che rivireta, che anehe cheyese ae, Apolos rese avei péu mbahe tupri dgua rese
‘ore recocuer sui toyembohe yuvireco Tlipa remimbotar icuachiapri rupi tupri yuvirecoi
dgua’ ore yapave péu. Pe evocoiyase, “Co mbia seco ivate catu vahe co ambuae mbia
sui” ndapeyei chira pe yemboivate aisa pipe oreu. 7 ;Pe tie aviye catu vahe peico
ambuae ava sui? Opacatu rumo mbahe pe rembiereco, ahe T{ipa suindar. jSese ndiyai
peyeecomboivate etepri co mbahe pereco vahe rese! jAviye opacatu mbahe peyesui téi
pe reco vahe vifia!

8 Ndoyavii pereco ité vahe opacatu mbahe pe remimbotar vifia, ndoyavii avei nipanei
vahe ité Tilipa suindar mbahe péu. Peyeupe revo ndoyavii mborerecuar guasu peico
ore sui vifia. jEgiie peye itera tarahu vifia! Ahese, ore avei mborerecuar oroicora pe
pahuve vifia. ° Ore rumo apdstol oroico vahe ndoyavii cheu Tiipa ore renoi ipa téi
vahe ore mano t&i dgua. Sese seroirombri oroico inungar ava imboguaipri yucapira.
Egiie orohe oroico opacatu ava rovaque, Tiipa rembiguai eta iva pendar rovaque avei.
10 yavei, “Co ndayaracuai vahe” ehi rutei ava yuvireco oreu Cristo rese ité ore recose;
ahese avei rumo pe peyeapo imbahecua etepri vahe peico Cristo rese pe recosa pipe.
Iyavei ore ndoyavii ndaseco piratai vahe oroico ava rembiepiave; aheseve avei rumo
peyeecomomirata t&i peico. Ore seroirombri t&i oroico, pe evocoiyase ava pe mboetei
guasu pe rereco yuvireco. 11 Ciiritei ore oroicove vite ité ore rieporéhi pipe, ore husei
téi iyavei ndore turucuai eté. Ava rumo evocoiyase mara-mara téi ore rereco yuvireco.
Iyavei ndorovirecoi ore réta ité. 12 Ore oroporaviquifio ité, oroyembogiierai téi ipipe.
Ava rumo ifieche mara-mara téi eté yuvireco oreu; ore evocoiyase oromboyevifio ifiche
mbahe tupri pipe chupe. Ore reca-reca catufio ité ore momara dgua yuvireco; ore rumo

oroflemosaio ité yuvireco chupe. 13 Ifiche-fiehe téi ore rese yuvireco; ore rumo saisusa
pipe oromboyevi ifiehe yuvireco chupe. Ore rereco iti nungar téi iyavei ore rereco
inungar ava égtie ehi t&i vahe yuvireco. Ciiritei égiie ehi vitefio ité yuvireco oreu.

14 Ndahei pe mochi dgua aipo ahe icuachia péu, églie ehi rumo pe mboaracua dgua
téi. Inungar che rahir ité, che rembiaisu opovireco. 15 Esepia, yepe pereco ati pe
pitiviisar Cristo rese pe reco dgua vifia, ndaperecoi rumo set4 pe yesupa. Esepia, che
amombehuse niha fiehesa pisirosa resendar péu, ahese ramo peroya Jesucristo. Seroyasa
pipe evocoiyase che inungar pe yesupa ité aico péu. 1¢ Sese che aipota ité che recocuer
mona peye.

17 Sese che amondo che rembiaisu Timoteo péu, che rahir nungar omboaviye vahe
ocuaita yande Yar suindar. Ahe pe momahenduhara Cristo rupi che guatasa rese. Ahe
oyoya che porombohe agiier rese che sose opacatu Jesus reroyasar fiemonuhasa rupi
yepi. 18 Amove oime pe pahuve oyeecomboivate ai vahe. “Ndou iri chietera revo cohave
yande repia” ehi yuvireco cheu vifia; 19 aso pihaivifio itera rumo pe repia yande Yar
oipotase cheu. Ahese aicua tuprira oyemboivate ai vahe reco piratasa yuvireco. Ndahei
chira inehe glierafo téi aicuara. 20 Esepia, Tlipa omborerecuasave, ndahei ofiehe pipe téi
oporocuai, opiratasa pipe rumo égtie ehi. 2! ;Mbahe piha peipota peico? ;Peipota piha
che aso vahera péu che fiehe pirata pe mboaracua agua mbahe pe rembiavi rese? Anise,
pemoingatu rane pe recocuer, ahese asora mbahe tupri pipe pe piri.

5

Pablo oriehe fiepei Jesus reroyasar pahu pendar oyemboaguasa vahe rese

1 Ambuae mbahe, oroyandu fiepei mbahe téi pe pdhu pendar rembiapo oroico: oime
aipo osi recoyar rese secoi vahe. Ahe angaipa guasu oyapo oico. Tiipa reroyasaréhi
ité ndoyapoi evocoi nungar mbahe téi yuvireco. 2 jPe rumo peyeecomboivate ai peico!
ilyacatu rumo ndapeyembovihai chira evocoi nungar mbahe téi repiase vifia! Evocoi
nungar ava iyacatu ité pemboyepepira pe pahu sui. 3 Yepe niha che teieté ndaicoi pe
pahuve vifia, pe rese che mahenduhasa pipe rumo aicove ité pe pahuve iyavei aicua
voi eté aipo oyapo vahe mbahe téi recocuer inungar-ra aico vahe ité pe pahuve vifia.
4 Acoi pefiemonuhase, che avei niha aicora pe pahuve che mahenduhasa pipe, yande Yar
Jesucristo piratasa avei secoira pe rese. >Evocoiyase ahe ava timondosa Caruguar povrive
secocuerai mocani dgua. Ipipe sui iespiritu ofiepisirora yande Yar Jesucristo yevise curi.

¢ Ndapeyeecomboivate ai chira peico co mbahe téi oimese pe padhuve. Esepia, peicua
niha co fiehesa aipo ehi vahe: “Yepe chihimi imondosa pan mboapeposa pangua rese
vifia, ahe rumo oiquepa tupri pangud rese” ehi. 7 Evocoi ava rembiapo ai inungar pan
mboapeposa pe pahuve. Sese pemombopa pe pahu sui peicoéhi dgua angaipa pipe peico
vaher3 inungar pangua ipiasu vahe ndovirecoi vahe omboapeposa oyese. Egiie peye ité
niha. Esepia, yande Yar Jesucristo iparaisu omano yande repira. Egiie ehi ahe inungar
ovesa yucapri angaipa mocani dgua judio pieta Pascua pipe yepi. & Sese inungar judio
omboetei vahe Pascua pieta yuvireco yepi omombopafio pan mboapeposa cuacua vahe
oyesui pan ipiasu, ndayapepoi vahe rereco dgua, égiie yahe aveira yaico yande reco piasu
supi eté vahe pipe; yamombopara yande recocuerai yandeyesui, ahe ava reco momara-
mara téisa, mbahe naporai vahe avei.

910 Ambuae aicuachia vahe pipe aipo ahe péu: “Ndapemborii chira ava
oyemboaguasa-guasa téi vahe, acoi ava oipota rai vahe ambuae ava mbahe, imonda
rai vahe, iyavei ava mbahe rahanga upe téi oyerure vahe” ahe. Co che fiehesa rumo
ndahei Tiipa ndoicua vitei vahe upendar. Esepia niha, pe yepepi dgua fiepei reseve
evocoi nungar ava sui, pesé itera co ivi pipe sui vifia. 1! Che niha aipo ahe icuachia
péu: ndapemborii chira que ava acoi “che Jesucristo reroyasar aico” ehi angahu téi
vahe, que oyemboaguasase, anise oipota raise que ambuae ava mbahe, oyeroqui téi
vahe que mbahe rahanga upe, iyavei imahechiroi ai vahe, caguar téi vahe, anise imonda



1 CORINTIOS 5:12-13 236 1 CORINTIOS 6:17

rai vahe. Evocoi nungar ava piri fiepei yepe ndapecarui chietera. 12-13 Cheu ndiyai eté
ava ndoyuvirecoi vahe Tiipa rese recocuer rese porandu dgua. Tlpa ahe ava yuvirecoi
vahe recocuer opara oicua coiye. Pe rumo pe cuaita ité Tiipa rese yuvirecoi vahe upe
pe porandu dgua secocuer rese. jSese pemboyepepifio ité osi recoyar rese secoi vahe pe
pahu sui!

6

Ndiyai Jesus reroyasar serasosa ndahei vahe Jesus reroyasar mborerecuar rovai

1 Ambuae mbahe no: Oime pe pdhu pendar “co mbia oyapo mbahe téi cheu” ehi
vahe ambuae Jesus reroyasar upe. jMahera peraso mborerecuar Tiipa reroyasaréhi
upe téi evocoi mbia rembiapo ai rese porandu dgua! Iyacatu rumo Tiipa reroyasareta
upe perasora secocuer moingatu dgua yuvireco viia. 2 Peicua niha pe T{ipa reroyasar
peporandura ava ndoicuai vahe Tiipa upe secocuer rese yuvireco curi. Evocoiyase,
;ndapeicatui piha co tecocuer mbahemi téi moingatu peico? 3 ;Ndapeicuai vo yande
avei yaporandura Tiipa rembiguai recocuer rese curi? Evocoiyase, jpeporandu catu
itera co ivi pipendar tecocuer rese peyeupe yepi! 4 Perecose evocoi nungar mbahe téi
peyeupe, jmahera peiporu ava égiie ehi téi vahe tliparo pendar upe mbahe moingatu
dgual 5 Che aipo ahe ité péu pe chi dgua: ;Ndipoimi eté vo pe pahuve que fiepei yaracua
vahe oicatu vahe que mbahe téi peyeupendar moingatu dgua? ¢ jAmove pevava peyeupe!
iNdahei co giierafio, oime avei pe pahu pendar Tiipa reroyasar viraso ambuae omboetasa
mborerecuar T{ipa reroyasaréhi upe téi mbahe moingatu dgual

7 Supi eté evocoiya pe reco pipe peyavi guasu ité. Iya pefiemosafiora co mbahe téi pe
mboetasa suindar upe vifia. Egiie ehi eté, iya mbahe pe reco vahe, “Tofiomifio yuvireco”
peyera chupe pe raso ragiier sui Tlipa reroyasaréhi mborerecuar upe vifia. 8 Amove rumo
pe avei peyapo mbahe-mbahe téi eté; pefiomi avei pe mboetasa T{ipa reroyasar mbahe.

9-10 ;Pe niha peicua acoi ava mbahe-mbahe téi aposar ndoyuviroiquei chietera Ttipa
mborerecuasa pipe curi! Peyembopa ucai rene chupe. Esepia, acoi ava oyemboaguasa-
guasa téi vahe, mbahe rahanga upe téi oyeroqui vahe, omendasa sui oyemboaguasa
vahe, cuimbahe pave oyapo vahe mbahe oyese ae yuvireco, imonda rai vahe, oipota rai
vahe ambuae ava mbahe, osavaipo serai vahe, imahechiroi ai vahe, iyavei ava virocua
yesapiharfio téi vahe mbahe téi pipe ambuae ava mbahe, ahe opacatu ndoyuvirasoi chira
ivave Tilipa mborerecuasave curi. 1 Oime avei niha acoi pe padhu pendar yipindar égiie
ehi vahe yuvireco vifia, cliritei rumo opa pe angaipa imocafiisa pe sui iyavei pe ipehapri
peico Tlipa upe nara ité. Ahe, “Peyavi mbahe” ndehi iri péu yande Yar Jesucristo rer pipe
iyavei yande Ru Tiipa Espiritu piratasa pipe avei no.

Yande rete ipehapri Tlipa upe nara yaguasaéhi dgua

12 Tyavei ambuae mbahe: Supi eté niha “aviye que mbahe che remimbotar ayapo
vaherd” ehi vahe. Amove rumo co mbahe ndahei aviye vahe yandeu iyavei yandeu ndiyai
evocoi nungar mbahe povrive nara téi yande reco dgua. 13 Supi eté niha aipo ehi vahe:
“Yande rembihu yande aviter upe nara, yande aviter evocoiyase yande rembihu upe
nara” ehi. Coiye rumo Tiipa opara omocatfii evocoi nungar mbahe. Yande retecuer rumo
ndicuaitai yaguasa téi vahera, ahe rumo yande Yar upe nara. Yande Yar evocoiyase yande
retecuer upe nara secoi. 14 Inungar Tlipa ombogiierayevi yande Yar, égiie ehi aveira
yande mboglierayevi opiratasa pipe coiye.

15 Peicua niha yande rete Jesucristo upendar ité. Ndiyai eté evocoiyase Jesucristo
upendar yande rete mondo dgua cuia giietecuer omondo-mondo téi vahe upe. 1 Peicua
niha pe aipo nungar cuia ndipihai vahe rese peicose, pe retecuer evocoiyase fiepei vahe
nungar ité pereco. Esepia, icuachiapri aracahendar pipe aipo ehi yandeu: “Yepe fiuvirio
ava yuvirecoi vahe vifia, fiepei vahe nungar ité rumo secocuer yuvireco” ehi. 17 Acoi ava
secoi vahe rumo yande Yar rese, ahe secocuer evocoiyase fiepeifio ité.

18 Peyepepi voifio catu ava yemboaguasa-guasa téisa sui. Opacatu ambuae angaipa
ndahei yande retecuer rese nara ité. Acoi ava rumo oyapo téi vahe mbahe cufia rese,
glietecuer ae evocoiyase omomara catu giiembiapo pipe sui téi. 1° ;Ndapeicuai vo pe
retecuer Espiritu Santo upendar ité secoi, iyavei ahe Espiritu Tlipa remimbou pe rese ité
secoi? Sese pe retecuer ndahei péundar ité. 20 Esepia, Tiipa yande rerocua oyeupe nara.
Yande rumo yande repi chupe. Sese peyapo mbahe aviye vahe pe retecuer pipe Tiipa
mboetei dgua.

7

Poromboaracuasa mendasa resendar

1 Ciiritei amboyevira péu acoi cuese pe porandusa mendasa resendar peicuachia vahe
imbou cheu. Aviyefio ité niha que ava ndomendaise vifia. 2 Pe aguasa-guasa téiéhi
dgua rumo peyacatu perecora pe rembireco, cuiia avei evocoiyase tovireco oyacatu omer
yuvireco. 3 Cuimbahe tomboaviye omendasa gliembireco rese iyavei cufia omenda vahe,
tomboaviye avei mendasa omer rese. Ahe niha yande cuaita yamendase. * Esepia,
cuiia omenda vahe giietecuer ndahe iri oyeupe nara vireco, omer upe nara ité rumo.
Iyavei cuimbahe omenda vahe, ndahei avei giietecuer oyeupe nara vireco, ahe rumo
giiembireco upe nara ité vireco. 5 Ndiyai peatéhi oyeupe. Oyoya rumo, “Yayapo
eme mbahe” peyese peyeupe pe yeroqui dgua Tiipa upe, ahe aviyefio. Ndiyai rumo
peyoeya pucura, aviyeteramo ndapefiemosai chira, ipipe sui aviyeretamo Caruguar pe
atoi tiétera.

¢ Ndahei che opocuai ‘tomenda yuvireco’ viya péu. 7 Che rumo aipota che nungar pe
mendaéhi dgua vifia. Tipa rumo ombou yande yacatu yande recora.

8 Iyavei ndomenda vitei vahe upe, cufia imer mano vahecuer upe avei amombehu pota
mbahe: iyacatu revo ndapemendai peico che nungar. ® Ndapeicatuise rumo pe fiemosa
dgua, pemendafio. Esepia, aviye catu itera pemenda poropota rai ragiier sui.

10 Che rumo amombehu omenda vahe upe ‘topoi eme cufia omer sui’ viya. Ndahei
cheyesui téi aipo ahe. Ahe rumo yande Yar porocuaita ité. 1* Acoi opoise cufia omer sui,
tomenda iri eme, anise toyevi iri omer upe. Iyavei cuimbahe omenda vahe, topoi eme
avei gliembireco sui.

12 Ambuae ava opacatu upe rumo cheyesui eté aipo ahe. Esepia, ndipoi eté yande Yar
fiehe sesendar: acoi Jesus reroyasar virecose giiembireco ndahei vahe Jesus reroyasar,
ahe cufa secoi potafio itese sese, evocoiyase ahe topoi eme ité giiembireco sui. 13 Iyavei
acoi cufia Jesus reroyasar, virecose omer ndahei vahe Jesus reroyasar, ahe cuimbahe
secoi potarfio itese sese, evocoiyase ahe cufia topoi eme ité ichui. 14 Esepia, co cufia
Jesus reroyasar virecose omer ndahei vahe Jesus reroyasar, ndahei eté angaipa yuvireco
Tiipa rovaque. Eglie ehi aveira cuimbahe Jesus reroyasar virecose giiembireco Jesus
reroyasaréhi. Egiie ndehise rumo, tahir avei ndoyavii chira ndahei vahe Jests reroyasar
rahir yuvireco vifia. Ahe tahir rumo Tiipa upendar yuvirecoira. 15-1¢ Sese pe, pemenda
vahe ndahei vahe Jesus reroyasar rese, pepoi eme catu ichui; aviyeteramo pe recocuer sui
pe mer ofiepisirora. Iyavei pe cuimbahe, aviyeteramo pe recocuer sui avei pe rembireco
ofiepisirora. Acoi cufia ndahei vahe Jesus reroyasar opoi potase omer Jesus reroyasar
sui, topoifio ichui. Iyavei cuimbahe ndahei vahe Jesus reroyasar opoi potase gliembireco
Jesus reroyasar sui, topoifio avei ichui. Esepia, Tiipa oipota mbahe tupri pipe yande reco
agua.

17 Co rumo mbahe: peicovefio yipindar péu Tiipa ombou vahe rese seroyaéhi
vitesendar pipe. Ahe aporocuai opacatu Cristo upendar fiemonuhasa rupi yepi. 8 Acoi
Tlpa osenoise ava judio oyeupe nara, ahe judiofio ité secoira. Acoi osenoise rumo,
ndahei vahe judio, ahe ndoyembocircuncida ucai chira judio glieco dgua. 1° Esepia,
ndahei chira que judio, anise que ndahei vahe judio yaicose aviye catura yaico. Co rumo
Tlpa oipota catu, “Tomboaviye opacatu che porocuaita amondo vahe chupe yuvireco”
ehi yandeu. 20 Sese peicoveio peyacatu pe recocuer péu Tipa ombou vahe rese pe

renoiéhi viteseve. 21 Pe mbiguai téi peico vahe pe renoise Tiipa, pepihafiemorieta etepri
eme evocoiya pe recosa sui pesé vahera rese. Peicatuse rumo, peyepepifio itera ichui.
22Esepia, yepe pe mbiguai téi peico vifia, peroyase rumo yande Yar, ahese inungar ndahe
iri vahe mbiguai peico chupe. Iyavei pe no, ndahei vahe mbiguai téi peico vahe, yepe
églie peye vifia, peroyase rumo Cristo, ahese sembiguai peico. 23 Tlipa upe rumo perepi
iteanga, sese ndiyai eté ambuae ava povrive téi peico. 24 Sese, che rivireta, peicovefio
itera pe recocuer pipe inungar yipindar Tiipa pe renoise.

25 Cufiatai ndomenda vitei vahe resendar rese rumo ndarecoi Yar suindar che niehe
dgua. Che rumo amondora che pihafiemofietasa yuvireco chupe. Esepia, yande Yar
che paraisuerecosa pipe imboyeroyapri aico. 26 Cheu aviye catufio ité ndomendai vahe
églie ehifio téise yuvireco vifia. Esepia niha, tecocuer yavai eteanga ciiritei. 27 Acoi
pemendase, pepoi eme ité oyesui. Acoi ndapemendaise, ndapeseca iri chietera peyeupe.
28 Pemendase rumo, ndahei angaipa iyavei cuiatai omendase, ndoyapoi avei angaipa.
Acoi omenda vahe upe rumo yavai catura co ivi pipe yuvireco chupe. Sese che ndaipotai
evocoi nungar mbahe pipe yuvireco vahera.

29 Che rivireta, aipo mbahe amombehu pota péu: ndipucuvei co ari naporai vahe
yepota dgua yandeu. Sese co pipe suive tupri omenda vahe toyuvirecoi ndomendai
vahe nungar yande Yar rese opihafiemofietasa pipe. 30 Acoi ndovihai vahe, toyuvirecoi
eme oviharéhisa pipe iyavei acoi oviharete vahe, ahe toyuvirecoi eme avei oviharetesa
pipe, iyavei virocua vahe mbahe omahera, toyuvirecoi inungar mbahe ndovirocuai vahe
omahera vifia yande Yar rese opihafiemonetasa pipe. 3! Acoi ava ipihafiemorieta catu
vahe co ivi pipendar mbahe poru dgua, tipithafilemofieta eme evocoi nungar mbahe téi
rese yuvireco. Esepia, co ivi pipendar mbahe yasepia vahe, ocaii téira.

32 Che ndaipotai co ivi pipendar recocuer rese téi pe pihafiemonieta etepri peico. Acoi
mbia ndomendai vahe rumo, ipihafiemoneta catufio ité yande Yar rese imboviha dgua;
33 omenda vahe rumo ipihafiemofieta avei co ivi pipendar recocuer rese téi, giiembireco
mboviha dgua rese avei. 34 Evocoiyase ndahei fiepei opihafiemofietasa vireco. Egiie
ehi avei cufia opithaflemoneta rereco; cuiia ndomendai vahe, ipthafiemoneta yande Yar
upendar mbahe rese, giietecuer iyavei oespiritu rereco tupri dgua Tiipa upe. Cufia
omenda vahe rumo ipihafiemofieta co ivi pipendar recocuer rese téi omer mboviha dgua
oico.

35 Che aipo ahe péu ‘mbahe tupri pipe toyuvirecoi’ viya, ndahei mbahe yavai vahe pipe
pe reco dgua. Che aipota ité pe reco catuprisa pipe yande Yar upefio ité mbahe peyapo
vahera pe recoeté pipe peico.

36 Acoi ava ipthaflemofieta vahe giiembirecovi rese omenda dgua, “Aviyeteramo
ayavira mbahe ichui iyavei niha osupiti ité imenda dgua, sese aviye catu yamenda”
ehise, toyapofio gliemimbotar. Tomendano ité gliembirecovi rese. Esepia, mendasa niha
ndahei angaipa. 37 Acoi mbia rumo ndovirecoise que ocuaita omenda dgua iyavei oicatu
ité giiemimbotar apo, ipithafiemofietase fiepei reseve giiembirecovi rese omendaéhi
dgua, ahe aviyefo ité. 38 Evocoiyase acoi omenda vahe aviyefio; acoi ndomendai vahe
rumo, aviye catufio ité.

39 Iyavei acoi cuna omenda vahe, ahe ndiyai eté iyepepi dgua omer sui imanoé&hi
viteseve. Omanose rumo ichui, ahese ramo ahe cufia upe aviyefio imenda iri dgua
gliemimbotar rupi. Yande Yar reroyasar rese avei rumo omendara. 40 Ndomenda irise
rumo, aviye catufio itera. Ahe che pihafiemofietasa, iyavei revo ahe che pihafiemorietasa
Tipa Espiritu suindar.

8

Pablo ofiehe tembihu mbahe rahanga upe téi seropovéhepri rese
1 Cliritei ambuae mbahe amombehura péu mbahe rahanga upe mbahe mimba yucapri
seropovéhepri rese. Supi eté aipo ehi vahe: “Yande opacatu yareco yande mbahecuasa”
ehi. jYande rumo, “Aicua tupri opacatu mbahe” yande hesa pipe yayeecomboivate ai

téil Yayeaisuse rumo, ahese yafiepitivii catu Cristo reroya tupri dgua. 2 Supi eté yande,
“Che aicua ité co mbahe” yahe téise que mbahe upe, ipane vite ité rumo icua tupri dgua
yandeu. 3 Yande rumo yasaisuse Tiipa, ahese Tiipa, “Co ava cheundar ité secoi” ehira
yandeu.

4Evocoiyase co mbahe rahanga upe téi seropovéhepri mbahe mimba yucapri hu dgua
rese afiehe. Yande niha yaicua co mbahe rahanga égiie ehi téi vahe co ivi pipe, iyavei
oime fiepei giierafio ité Tiipa. 5 Esepia, yepe ava upe setd tiipa ivave, ivive avei viiia (setd
iteanga niha oime tiipa angahu téi, yar angahu téi avei). ¢ Yande rumo yaicua fiepeifio ité
Tiipa oime, ahe niha yande Ru opacatu mbahe aposar. jEvocoiyase yande chupe nara ité
yaico! Oime avei yande Yar fiepei vahe, ahe Jesucristo. Ahe ichui oime opacatu mbahe,
ichui avei yaicove.

7 Ndahei rumo opacatu oicua aipo mbahe yuvireco. Amove Jesus reroyasar yipindar
gliecocuer vireco vahe sui ndasesarai vitefio yuvireco; imahenduhafio vite mbahe ra-
hanga rese oyeroya agiier rese yuvireco. Esepia, yuvirohuse mbahe roho seropovéhepri,
ipihafiemofieta, “Co mbahe roho tiipa rahanga upe seropovéhepri” ehi vitefio yuvireco
oyeupe. Ipipe sui omomara uca T{ipa rese opihafiemofietasa yuvireco. 8 Supi eté
tembihu ndayande pitivii Tiipa rese yaico vaherd. Ndahei mbahe roho husa pipe
sui téi aviye catura yaico iyavei ndayahuise, ndahei chira mbahe t&i catu yaico.
9 Péu niha aviyeflo pehu vifia; peicua catura rumo, aviyeteramo que Jests reroyasar
ndoicatu tupri vitei vahe pemboangaipa ucara. 10 Esepia, pe co mbahe peicua vahe,
pehuse co tembihu mbahe rahanga upendar carusave ahe Jesus reroyasar rembiepiave,
aviyeteramo pemongueréhi aveira ihu uca agua chupe. 1 Evocoiyase co pe mbahecuasa
pipe pemocafii uca yande rivri Tlipa rese noviracua tupri vitei vahe peico. jCristo rumo
omano ipisiro dgua! 12 Esepia, pemomarase Tfiipa rese ipihafiemofietasa, ahese pe ae
peyemboangaipa uca Cristo amotaréhisa pipe peico. 13 Sese yande mbahe roho husa
pipe sui yamboangaipa ucase yande rivri vifia, ndayahu iri chietera evocoi mbahe roho
yande rivri mboangaipa ucaéhi dgua.

9

Apéstol Pablo ndoporandu potai oyeupe nara apdstol upendar mbahe rese ava upe

1 Supi eté che aicatu avei apdstol upendar mbahe pisi dgua vifia. Esepia, che apdstol
aico. Supi eté che asepia yande Yar Jesus iyavei che poraviquisa pipe sui niha peroya
yande Yar peico. 2 Yepe, “Pablo ndahei apdstol” ehi ambuae ava yuvireco cheu vifia, pe
rumo, “Ahe co secoi” peye voifio itera cheu. Esepia, che remimombehu pipe sui niha
yande Yar peroya peico. Ipipe sui avei icuasa tupri apdstol che recosa péu.

3 Ahe fiehesa amboyevi tupri ava che recodha potasar upe yuvireco yepi. 41Iya ité che
remihura pisi, che iguard avei pe sui vifia. > lyavei inungar ambuae apdstol viraso ité
gliembireco oyeupi yuvireco yepi, Jesus rivireta avei églie ehi yuvireco, églie ehi avei
Pedro, égiie ahe aveira niha che vifia. ¢ ;Ore giierafio tie Bernabé rese oroporaviquira
ambuae mbahe rese ore recove dgua? 7 Esepia, sundao nomboepii sundao giieco dgua,
ahe rumo oporaviquisa repri oipisifio. Iyavei ava uva tisar, ahe avei yaviyese, ohu
gliemitiglier. lyavei ovesa rarosar, ahe avei omohe ovesa cambi igua. 8 Che ndahei
cheyesui téi aipo ahe péu. Esepia niha, Moisés porocuaita pipe avei aipo ehi yandeu:
9 “Pemondo eme tivi yuru rese mbahe icaruéhisa mbahe rahii oicambese yuvireco péu”
ehi. Supi eté co Tiipa aipo ehi vahe ndahei tivi upefio. 10 Yande reco tupri dgua rese
niha aipo ehi yandeu. Esepia, acoi ava omonguhi vahe ivi iyavei acoi oicambe vahe
mbahe rahii, oyoya osdro mbahe oipisi vaherad oporaviquisa sui oyeupe nara yuvireco
yepi. 11 Evocoiyase ore avei orofioti Tiipa Nehengagiier pe piha pipe ore pe mbohese.
Sese aviyefo aveira oroipisise mbahe pe sui oreyeupe nara vina. 12Esepia, ambuae oicatu
mbahe pisi dgua oyeupe nara yuvireco pe sui. Evocoiyase ore avei niha oroicatu mbahe
pisi dgua pe sui ore poraviquisa pipe vifia.

Ore rumo églie ndorohei eté. Esepia, ore orofiemosario ité ‘tifiche mara eme co fiechesa
Cristo resendar rese yuvireco’ ore yapave. 13 Pe niha peicua ité acoi oporaviqui vahe judio
tlparove, ichui ocaru yuvireco. Esepia, yuvirohu mbahe roho Tiipa upe seropovéhepri
tliparo rocarve yuvireco yepi. 14 Egiie ehi avei yande Yar ore cuai ‘toipisi mbahe ipane
vahe co fiehesa mombehusa pipe sui yuvireco oyeupe’ oyapave oreu. 15 Che rumo
ndaporandui eté mbahe pe rembiereco rese vichico péu yepi. Ndahei ‘tombou mbahe
yuvireco cheu’ che yapave aipo aicuachia imondo péu. Che rumo evocoi nungar mbahe
rese ayembovihafio ité. jYepe che yucapri téira tieporéhi vifia, ndaporandui chietera
rumo mbahe rese péu! Esepia, namocaii potai eté co che yembovihasa cheyesui.

16 Che rumo amombehuse co fiehesa pisirosa resendar ava upe, ndiyai ayeecomboivate
ai ipipe. Esepia niha, che cuaita ité yapo dgua iyavei, jcheparaisu itera ndamombehuise
ava upe co fiehesa vifia! 17 Tlipa ndache cuaise ofiehe mombehu dgua vifia, che rumo
che queréhisa pipe amombehuse, ahese aipisira Tiipa suindar porerecosa. Egiie ndahei
rumo. Esepia, Tlipa che cuaisa pipe niha amombehu. 18 Ndaporanduise mbahe rese péu
amombehuse co fiehesa pisirosa resendar, ipipe ayemboviha ahe che vihasa porerecosa
nungar cheu. Yepe aicatu mbahe rese che porandu dgua vifa, che rumo égtie ndahei eté.

19 Yepe che ndahei ava povrive téi aico vifia, che rumo che remimbotar rupi opacatu
ava rembiguai nungar ayeereco ‘tasetd catu ava iqueréhi vahe Cristo reroya dgua’ che
yapave. 20 Esepia, aicose judio pdhuve, secocuer rupi aicovefio Yar upe imongueréhi
catu dgua yuvireco. Egiie ahe ité, aicose ava Moisés porocuaita povrive yuvirecoi vahe
pahuve, che avei eté mborocuaitavrive nungar aico. Ndahei rumo Moisés porocuaita
povrive ité aico imboaviye dgua. 2! Iyavei ava ndoyuvirecoi vahe Moisés porocuaita
povrive, ipahuve aicose, inungar ahe yuvirecoi, égiie ahe tupri avei imongueréhi agua
yande Yar upe vichico. Ndahei rumo Tiipa porocuaita mboyeroyaéhisa pipe aico. Esepia,
Cristo porocuaitavrive che recocuer. 22lyavei no, aicose ava yande Yar ndoviroya tupri
vitei vahe pdhuve, secocuer nungar tupri avei aico Yar upe imongueréhi catu dgua. Egiie
ahe opacatu ava upe ‘tofiepisiro catu ahe avei yuvireco’ viya. 23 Che ayapo co opacatu
mbahe ‘taseta catu co fiehesa pisirosa reroyasar yuvireco’ che hesa pipe, ‘taipisi avei co
porovasasa oime vahe co fiehesa reroyasa pipe’ che yapave avei.

24 Peicua niha guayisa oimese, ava opacatu guasu yuvinofiase yuvireco, ivava catu
vahe giierafio rumo oipisi porerecosa yepi. Evocoiyase inungar co ivava catu vahe,
égiie peye avei pe recocuer pipe Tlipa porerecosa pisi agua peico. 2° Iyavei opacatu
oyemoingatu vahe oguayi dgua ofiearo tupri opacatu mbahe téi sui oyemomaraéhi agua
yuvireco. Ahe E&giie ehi porerecosa ndipocopii vahe pisi dgua téi yuvireco. Yande
rumo yayemomborarara porerecosa apiréhi vahe pisi dgua yaico. 26 Evocoiyase che avei,
ndahei ava oyahuva-huva téi vahe nungar aico Tiipa remimbotar apo dgua iyavei che
ndaicoi ava iguayi téi vahe nungar. 27 Che rumo mbiguai nungar che retecuer areco,
amboyeroya uca pihaflemoneta tuprisa upe. Esepia, ndaipotai ambuae ava mbohe pare
imombopri téi nungar guayisa sui che yereco agua.

10

Ndiyai aracahendar ava recocuerai rupi yaguata

1Che rivireta, che aipota pe judio peico vahe peyemomahenduha vitera aracahe yande
ramoi guatasa rupi mbahe pitu Tiipa imboguata agiier rese. Iyavei para guasu Pira vahe
avei osasa opacatu yuvireco aracahe. 2 Egiie ehi eté opacatu oguatase mbahe pituvri rupi
iyavei para guasu osasase yuvireco, ndoyavii fiapiramombri yuvirecoi Moisés recocuer
rupi oguata dgua aracahe. 3 Iyavei oyoya guasu yuvirohu tembihu Tlipa ombou vahe
chupe nara yuvireco, 4 opacatu guasu avei oihu ita sui Tiipa ombou vahe ihiguard
yuvireco. Ahe ita rumo inungar Cristo secoi opacatu iguatasa rupi yuvireco. > Yepe égiie
ehi Tiipa opacatu yande ramoi judio upe vifia, setd iteanga rumo ava ipahu pendar ndahei
aviye vahe ipiha rupi yuvireco. Ipipe sui opa omano ivi iporupiréhisa rupi aracahe.

6 Co opacatu mbahe sembiapogiier yuvireco ahe yande mbohe dgua ‘toipota rai eme
mbahe-mbahe téi inungar ahe ava yuvirecoi’ oyapave yandeu. 7 Sese yande ndayam-
boetei chira mbahe rahanga téi, inungar ahe ipdhu pendar yuvirecoi aracahe. Aipo
ehi eté niha icuachiapri aracahendar pipe: “Co ava ocaru vahe, yuviroihu avei yuvinoi.
Ichui yuviropiiha, oyembovihafio pieta apo yuvireco” ehi. 8 Ndayayemboaguasa-guasa
téi chiaveira inungar ahe amove égiie ehi yuvireco. Ipipe sui téi fiepei ari pipe ahe opa
omano veintitrés mil tupri yuvireco aracahe. ¢ Ndayasecodha-dha téi chiaveira yande
Yar, inungar ahe yuvireco. Ipipe sui oyeyucapa uca mboi osuhusa pipe yuvireco. 1°Iyavei
ndayande fieche mara-mara téi chira yande Aposar rese, inungar ahe égiie ehi yuvireco.
Ipipe sui Tipa ombou giiembiguai ava yucasar iva sui ahe ava yucapa dgua aracahe.

11 Co opacatu yande ramoi upe mbahe oime vahe aracahe icuachiapri yande ipa yaico
vahe upe nara: “jPeicua catu aipo nungar mbahe sui!” he dgua yandeu. 12 Sese yande
“che aico tupri ité Tilpa rese” yahe vahe, yaicua catura rumo. Aviyeteramo yaviapira
mbahe téi pipe. 13 Pe recodhasa rumo oyoya tupri ité ambuae ava recodhasa rese. Pe
rumo peyeroyaio itera T{lipa rese, ahe niha oicua pe yemoviracuasa, nofiocuai chira
tecodhasaimbou péu. Acoi mbahe téi oimese pe recodhase, Tlipa ombou voifiora piratasa
evocoi mbahe téi sui pe s€ dgua, chupe pe flemosa agua.

14 Sese che rivireta, che rembiaisu, peyepepi mbahe rahanga mboeteisa sui. 15 Ava niha
peico pesenducua vaherd mbahe, evocoiyase peporandu co che remimombehugiier rese
peyeupe icua tupri dgua. 16 Yaihuse uva ricuer sovasapri, “Aviye ndeu, che Yar” yande
hesa pipe, ahese oyoya guasu Cristo rese yaico suvi pipe sui. Yahuse co pan imboyaho-
yahopri, ahese oyoya guasu yaipisi Cristo retecuer yandeyeupe nara. 17 Yepe yande reta
yaico vifia, opacatu rumo yahu fiepei pan sui. Sese yande fiepei vahe ité yaico.

18 Peyapisaca acoi ava aracahendar Israel recocuer rese. Esepia, acoi yuvirohu vahe
Tlpa upendar mbahe seropovéhepri, ahe evocoiyase chupendar ité yuvirecoi. 1° Che
rumo, “Mbahe rahanga aviye vahe ité” ndahei, iyavei, “Mbahe roho icuavéhepri mbahe
rahanga upe, aviye catu ité” ndahei avei. 20 Co rumo, acoi ava ndoicuai vahe T{ipa
oicuavéhe mbahe caruguar upe téi yuvireco yepi. Ndahei rumo Tiipa upe nara ité égiie
ehi yuvireco. Che evocoiyase ndaipotai eté caruguar upe nara téi égiie peye vahera peico.
21 Peihuse rumo yande Yar upendar igua, ndiyai peihu avei caruguar upendar igua; iyavei
pehuse yande Yar upendar mbahe, ndiyai avei pehu caruguar upendar mbahe.

22 ;Yasecara piha yande ae yande Yar fiemoiro dgua yandeyeupe? jYande rumo ndahei
chira ipirata catu vahe yaico ichui!

Yande renosesa mbiguai t&i nungar yande recosa sui mbahe tupri apo dgua

23 Amove ava, “Aviyefio opacatu mbahe yayapo yande remimbotar rupi” ehi yuvireco
vifia. Egiie ehi eté niha, ndahei rumo opacatu aviye, ndahei avei co opacatu mbahe
yande pitivii catu Cristo rese yande reco dgua. 24 Ndapesecai chira que mbahe aviye
vahe peyeupe nara téi, pesecara rumo ambuae ava upe nara.

25 Pehufio mbahe tembihu opacatu mbahe mboepisa rupi sui perocua vahe. Ndape-
porandui chira rumo sese T{ipa rese pe pihafiemofietasa momaraéhi dgua. 26 Esepia, ivi
opacatu ipor reseve, ahe yande Yar upendar.

27 Acoi Tiipa reroyasaréhi pe soho ucase oyepiri pe mbocaru dgua, peso potase ipiri,
pehufiora mbahe imboupri péu. Ndapeporandui chira rumo sese chupe Tiipa rese pe
pihafiemofietasa momaraéhi dgua. 28 Acoi ava, “Co mbahe roho icuavéhepri mbahe
rahanga upe” ehise péu, ndapehui chira ahe mbahe roho. Egiie peyera péu imombehusar
rereco meguaéhi dgua, ava pihafiemofietasa momaraéhi dgua avei. 2° Supi eté che afiehe
co ambuae ava pihafiemorietasa rese, ndahei pe pihafiemonetasa rese.

Oimera rumo oporandu vahe sese “;mahera aipo ndiyai chira cheu mbahe apo,
ndaheise ambuae ava piha rupi?” ehi vahe. 30 Iyavei aipo ehira no: “ ‘Aviye ndeu’ ahese
Tiipa upe mbahe ahu vahe rese, ;mahera piha che reroirora yuvireco ahuse vifia?” ehira.
311yacatu rumo pehuse que mbahe, peihuse avei, anise que mbahe peyapose, peyapo ru

opacatu Tlipa mboeteisa pipe. 32 Supi eté ndapemboyecuai chira pe recocuerai, que judio
upe, que ndahei vahe judio yuvirecoi vahe upe, anise que Jesus reroyasar yuvirecoi vahe
upe avei. 33 Che opacatu che rembiapo pipe aipota ité mbahe tupri apo dgua opacatu
ava upe nara. Ndahei cheyeupefio mbahe tupri aseca, ambuae ava upe avei mbahe tupri
aipota inepisiro agua yuvireco.

11

1 Che raquicue mona catu peye inungar che asaquicue mofia Cristo vichico.

Mara ehira cufia Jests reroyasar fiemonuhasave yuvireco yepi

2 Che rivireta, che, “Aviye ité yuvirecoi” ahe péu yepi che rese pemahenduha
vitese iyavei peguatafio vitese che opombohe vahe agiier rupi. 3 Che rumo aicua uca
tupri pota péu, Cristo niha secoi nepei-pei cuimbahe cuaisar, cuimbahe evocoiyase
giiembireco cuaisar secoi. Egiie ehi avei Tiipa Guahir Cristo upe. 4 Acoi cuimbahe Cristo
upe fiemonuhasave odca ndiru ndosequiise oyerure dgua, anise Tiipa Nehengagiier
mombehu dgua, ahe égiie ehi giierecuar Cristo mboeteiéhisa pipe. 5 lyavei acoi cuiia
ndoyopiise odca oyeroqui dgua, anise Tiipa Nehengagiier mombehu dgua, ahe &giie
ehi omer mboyeroyaéhisa pipe. Ahe cufia evocoiyase ndoyavii ofieapipa tupri vahe.
6 Acoi cufia ndoyopi potaise odca, tayapecdraisa tupri. Ochise rumo oapecdrai agua,
evocoiyase toyopifio odca sereco. 7 Cuimbahe rumo ndoyopii chira odca sereco. Esepia,
ahe Tiipa rahanga ité secoi iyavei iporafietesa omboyecua ité oyese. Cufia rumo
omboyecua omer recocuer oyese yuvireco. 8 Esepia, Tlipa oyapose cuimbahe, ndahei
cufa sui vinose, cuimbahe sui niha cufia oyapo. ° Iyavei ndahei cufia upe nara T{ipa
oyapo cuimbahe, ahe rumo oyapo cufia cuimbahe upe nara. 1° Co rese cufia virecora
odcapisa omer mboyeroyasa mboyecua dgua omahese Tiipa rembiguai eta yuvireco
sese. 11 Yande, yande Yar reroyasar yaico vahe co tecocuer rese, yafiepitivii oyoya
yaico. Evocoiyase cuimbahe ndoicatui cuiia poréhi; cuiia avei ndoicatui cuimbahe poréhi
yuvireco. 12 Esepia, yepe supi eté cuimbahe sui yapopri cufia. Ipare rumo cufia sui oha
cuimbahe; opacatu rumo oyoya Tiipa suindar yuvirecoi.

13 Evocoiyase peyapisaca tupri co rese: ;lya piha cufia nofieacapii vahe oyerure Tiipa
upe? 4 Yande ité yaicua yemochisa cuimbahe oyemboha vucuse. 15> Cufia rumo oviharete
oha vucu porafietesa rese. Esepia, chupe imondopri ité fiacapi dgua. 1¢ Acoi ava ifiehe-
fiehe téi pota vahe co tecocuer rese, toicua ore ndoroicoi ambuae reco pipe. lyavei
opacatu ambuae Jesus reroyasar égiie ehi avei yuvireco.

Yande Yar rese yemomahenduha raisa

17 Co ambuae mbahe rese rumo ndaicatui eté, “Aviye tupri yuvirecoi” che he dgua
péu. Esepia, aipo pe fiemonuhasave, mbahe téi eté aipo peyapo. 18 Esepia, yipindar
che ayandu pefiemonuhapase aipo oyese yande Yar mboetei dgua pe pihafiemofietasa
ndahoyoyai pipe peico. Amove ayanduse pe rerdcua, aroya ité. 19 jlya ité revo
pihafiemofietasa ndahoyoyai vahe reime dgua pe pahuve Jesus reroyasar supi tupri vahe
cua tupri agua! 20 Pefiemonuhase pe pihafiemofietasa ndahoyoyai vahe pipe pe caru
dgua, ndahei yande Yar rese pe yemomahenduhasave égiie peye. 21 Espia, aipo pecaruse,
pe rane aipo pepoyava pecaru. Ambuae aipo evocoiyase ndasiepoi téi yuvireco; ambuae
rumo pe pahu pendar aipo oyembosavaipofio yuvireco. 22 Pereco niha pe réta aheve
pe caru dgua iyavei pe ihu dgua. Pe rumo pe reco pipe opa peroiro ambuae Jests
reroyasareta peico. Ipipe avei pemochi ava ndovirecoi vahe mbahe. jChe evocoiyase,
“Aviye yuvireco” ndahei chietera co mbahe pe rembiapo ai rese péu!

Yande Yar rese yemomahenduhasa supi ité vahe resendar
23 Co fiehesa aipisi vahe yande Yar suindar amombehu vahe péu: ahe pitu pipe acoi
Jesus mboguaisar opisi dgua renonde, ahe oipisi pan. 24 “Aviye ndeu” ohe pare Vu
upe, ombohi-mbohi, ahese aipo ehi giiemimbohe eta upe: “Co che rete amondo vahe
manosave mbahe tupri pe reco dgua. Egiie peyera che rese pe mahenduhasa pipe

peico” ehi. 25 Egiie ehi avei ocarure yuvireco, ahe oipisi igua riru aipo ehi: “Co uva
ricuer omboyecua péu Tiipa oyapora mbahe ipiasu vahe pe record. Che ruvi pipe rumo
yaposara. Evocoiyase co ari pipe suive peihuse co, peyemomahenduhara che rese yepi”
ehi. 26 Esepia, acoi pehuse co, peihuse avei, peyemomahenduhara, pemombehu aveira
yande Yar mano agiier opacatu ava upe peico. Egiie peyera iyevi raro peico.

Mara yahera yande Yar rese yayemomahenduhase

27Evocoiyase acoi ava ocaruflo téi vahe, yuviroihufo téi vahe avei Yar mboeteiéhisave,
ahe evocoiyase nomboetei yuvireco yande Yar rembiapocuer omondose giietecuer,
iyavei oipiyerese vuvi. 28 Sese tipihafilemofieta rane oyacatu gliecocuer rese ava co pan
hu agua renonde, oihu dgua renonde avei co uva ricuer yuvireco. 2° Esepia, acoi pe
yemomahenduhaéhisave co setecuer rese pehuse iyavei peihuse, ahese mbahe naporai
vahe peseca peyeupe nara peico. 30 Ichui niha setd pembaheasi, oime setd nipirata iri
vahe avei pe pdhuve, oime avei omano vahe pe pahu pendar. 3! Yande pihafiemoneta
tuprise rumo yande reco dgua rese, yande Yar evocoiyase nomoimei chira mbahe téi
yandeu evocoiya yande recosa pipe. 32 Yande Yar rumo oicua yande rembiapo ai. Sese
omoime mbahe téi yandeu. Yande reco mohivi tupri agua rumo égiie ehi yandeu, ndahei
yande cafii 4gua opacatu ava viroyasaréhi reseve.

33 Sese, che rivireta, acoi pefiemonuhase pe yemomahenduha dgua yande Yar rese,
peflearo ranera oyoya guasu pe caru dgua. 34 Acoi ava ndasiepoise yuvireco, tocaru rane
gliétave. Ahese yuvirasose fiemonuhasave, ndipoi chira mbahe chupe. Iyavei che asose
eipeve pe repia, opara ambuae mbahe amoingatu vicho péu.

12

Mbahecuasa Tiipa Espiritu suindar

1 Che rivireta, che aicua uca pota péu co mbahecuasa resendar fiepei-pei péu Espiritu
omondo vahe.

2 Pe niha ciiritei peicua tupri ité yipindar Tiipa rese peicoéhi vitese, peyembopa uca
mbahe rahanga égiie ehi téi, nofiehei vahe upe peico. 3 Sese, che aipota peicua acoi ava
ifiehe mara Jesus upe ndahei Tiipa Espiritu piratasa pipe égiie ehi. Iyavei ava ndoicatui
chira, “{Jesus che Yar secoi!” ohe dgua opiha pipe Espiritu Santo ndovirecoise.

4 Oime setd ambuae-ae t&i mbahecuasa Espiritu suindar yande Jesus reroyasar yaico
vahe upe nara, ahe Espiritu rumo fiepeifio ité imondosar secoi. 5 Setd mbahe avei
oime mbahe yayapo vaherd yande Yar upe. Ahe yande Yar rumo fiepeifio ité secoi.
6 Iyavei setd oime ambuae mbahe Tiipa oyapo vahe yande rese opiratasa pipe, Tipa
rumo fiepeifio ité secoi. Ahe oyapo opacatu co mbahe fiepei-pei yande rese. 7 Ahe
omboyecua yande Espiritu rerecosa fiepei-pei yandeu opacatu yande reco tupri dgua.
8 Espiritu piratasa pipe Tlipa omondo fiepei viroyasar upe ifiehe dgua aracuasa rese iyavei
ambuae upe omondo iporombohe tupri catu dgua ombahecuasa pipe. 9 Ambuae upe
evocoiyase omondo oyese yeroya tupri catu dgua oEspiritu pipe sui avei. Iyavei ambuae
upe omondo opiratasa imbaheasi vahe mbogiiera dgua. 10 Ambuae oipisi piratasa mbahe
poromondiisa oyapo vaherd yuvireco. Ahe ichui avei vireco ambuae ava omombehu
vahera fiehesa T{ipa suindar yuvireco. Ambuae upe Tiipa omondo mbahecuasa espiritu
naporai vahe iyavei Espiritu supi tupri vahe cua tupri dgua. Ambuae evocoiyase ichui
avei oicatu fehesa ndicuasai vahe T{ipa suindar pipe ofiehe dgua. Ahe ichui avei ambuae
oicatu ahe fiehesa ndicuasai vahe mombehu tupri dgua ava upe. !! Egiie ehi Espiritu
fepeifio ité gliemimbotar rupi omondo fiepei-pei yande Jesus reroyasar yaico vahe upe
co mbahecuasa.

Opacatu Cristo rese yaico vahe fiepeifio ité yande recocuer
12Inungar yande retecuer resendar setd mbahe oime vifia, ahe rumo fiepeifo ité; égiie

ehi avei Cristo. 13 Eglie yahe avei opacatu, yepe yande pihuve oime: judio, ndahei vahe
judio, mbiguai, ndahei vahe avei mbiguai, yande rumo opacatu fapiramombri yaico

fiepei vahe nungar yande reco dgua Espiritu fiepei vahe pipe. Ahe fiepei Espiritu avei
opa yaipisi.

14 Supi eté yande rete resendar ndahei fiepei mbahe, seta rumo mbahe. 15 Iyavei